
Preface

Maori at AionianBible.org/Preface

The Holy Bible Aionian Edition ® is the world’s first Bible un-translation! What is an un-
translation? Bibles are translated into each of our languages from the original Hebrew,
Aramaic, and Koine Greek. Occasionally, the best word translation cannot be found and
these words are transliterated letter by letter. Four well known transliterations are Christ,
baptism, angel, and apostle. The meaning is then preserved more accurately through
context and a dictionary. The Aionian Bible un-translates and instead transliterates
eleven additional Aionian Glossary words to help us better understand God’s love for
individuals and all mankind, and the nature of afterlife destinies.

The first three words are aion, aidnios, and aidios, typically translated as eternal and
also world or eon. The Aionian Bible is named after an alternative spelling of aionios.
Consider that researchers question if aion and aionios actually mean eternal. Translating
aion as eternal in Matthew 28:20 makes no sense, as all agree. The Greek word
for eternal is aidios, used in Romans 1:20 about God and in Jude 6 about demon
imprisonment. Yet what about aidnios in John 3:16? Certainly we do not question
whether salvation is eternal! However, aidnios means something much more wonderful
than infinite time! Ancient Greeks used aion to mean eon or age. They also used the
adjective aidnios to mean entirety, such as complete or even consummate, but never
infinite time. Read Dr. Heleen Keizer and Ramelli and Konstan for proofs. So aionios
is the perfect description of God's Word which has everything we need for life and
godliness! And the aionios life promised in John 3:16 is not simply a ticket to eternal life
in the future, but the invitation through faith to the consummate life beginning now!

The next seven words are Sheol, Hadés, Geenna, Tartaro0, Abyssos, and Limné Pyr.
These words are often translated as Hell, the place of eternal punishment. However, Hell
is ill-defined when compared with the Hebrew and Greek. For example, Sheol is the
abode of deceased believers and unbelievers and should never be translated as Hell.
Hadeés is a temporary place of punishment, Revelation 20:13-14. Geenna is the Valley of
Hinnom, Jerusalem's refuse dump, a temporal judgment for sin. Tartarod is a prison for
demons, mentioned once in 2 Peter 2:4. Abyssos is a temporary prison for the Beast
and Satan. Translators are also inconsistent because Hell is used by the King James
Version 54 times, the New International Version 14 times, and the World English Bible
zero times. Finally, Limné Pyr is the Lake of Fire, yet Matthew 25:41 explains that
these fires are prepared for the Devil and his angels. So there is reason to review our
conclusions about the destinies of redeemed mankind and fallen angels.

The eleventh word, eleésé, reveals the grand conclusion of grace in Romans 11:32.
Please understand these eleven words. The original translation is unaltered and a
highlighted note is added to 64 Old Testament and 200 New Testament verses. To help
parallel study and Strong's Concordance use, apocryphal text is removed and most
variant verse numbering is mapped to the English standard. We thank our sources at
eBible.org, Crosswire.org, unbound.Biola.edu, Bible4u.net, and NHEB.net. The Aionian
Bible is copyrighted with creativecommons.org/licenses/by/4.0, allowing 100% freedom
to copy and print, if respecting source copyrights. Check the Reader's Guide and read at
AionianBible.org, with Android, and with TOR network. Why purple? King Jesus’ Word is
royal and purple is the color of royalty! All profits are given to CoolCup.org.

OLD TESTAMENT



Heoi peia ana e ia te tangata; a whakanohoia ana ki te taha ki te rawhiti o te kari o Erene tetahi
Kerupima, me tetahi hoari mura, he mea piupiu tonu ki tetahi taha, ki tetahi taha,
hei tiaki i te huarahi ki te rakau o te ora.
Kenehi 3:24



Kenehi

1 He mea hanga na te atua i te timatanga te rangi me te
whenua. 2 A kahore he ahua o te whenua, i takoto kau; he pouri
ano a runga i te mata o te hohonu. Na ka whakapaho te Wairua
0 te Atua i runga i te kare o nga wai. 3 A ka ki te Atua, Kia
marama: na ka marama. 4 A ka kite te Atua i te marama, he pai:
a ka wehea e te Atua te marama i te pouri. 5 Na ka huaina e te
Atua te marama ko te Awatea, a ko te pouri i huaina e ia ko te
Po. A ko te ahiahi, ko te ata, he ra kotahi. 6 Na ka mea te Atua,
Kia whai kikorangi a waenganui o nga wai, hei wehe i waenganui
0 nga wai. 7 Na ka hanga e te Atua te kikorangi, ka wehea e ia
nga wai i raro o te kikorangi i nga wai o runga o te kikorangi: a
ka oti. 8 Na ka huaina te kikorangi e te Atua ko te Rangi. A ko
te ahiahi, ko te ata, he ra tuarua. 9 Na ka mea te Atua, Kia
huihuia nga wai i raro i te rangi kia kotahi te wahi, a kia puta te
tuawhenua: a ka oti. 10 Na ka huaina e te Atua te tuawhenua ko
te Whenua; a ko te huihuinga o nga wai i huaina e ia ko nga
Moana: a ka kite te Atua, he pai. 11 Na ka mea te Atua, Kia
pihi ake te tarutaru i te whenua, te otaota whai purapura, me te
rakau hua, ki runga ki te whenua, e hua ana ona hua, he mea
rite tonu ki a ia, kei roto nei i a ia ona purapura: a ka oti. 12
Na ka whakaputaina e te whenua te tarutaru, te otaota hoki e
hua ana ona hua he mea rite tonu ki a ia, me te rakau whai
hua, kei roto nei i a ia ona purapura he mea rite tonu ki a ia:
a ka kite te Atua, he pai. 13 A ko te ahiahi, ko te ata, he ra
tuatoru. 14 Na ka mea te Atua, Kia whai mea whakamarama
te kiko o te rangi, hei wehe i te awatea, i te po; hei tohu ano
aua mea, hei taima, hei ra, hei tau: 15 Hei whakamarama aua

mea i te kiko o te rangi, hei whakamarama i te whenua: a ka

oti. 16 Na ka hanga e te Atua nga mea whakamarama nui e
rua; ko te whakamarama nui hei tohutohu mo te awatea, ko te
whakamarama tuaiti hei tohutohu mo te po: i hanga ano hoki
e ia nga whetu. 17 A whakanohoia ana aua mea e te Atua ki
te kiko o te rangi, hei whakamarama mo te whenua, 18 Hei
tohutohu i te awatea, i te po, hei wehe hoki i te marama, i te
pouri: a ka kite te Atua, he pai. 19 A ko te ahiahi, ko te ata, he ra
tuawha. 20 Na ka mea te Atua, Kia ngahue ake i roto i nga
wai te mea ora e ngoki ana, kia rere ano hoki te manu i runga
ake i te whenua i te mata o te kiko o te rangi. 21 Na ka hanga
e te Atua nga tohora nunui, me nga mea ora katoa, nga mea
ngokingoki i ngahue ake nei i roto i nga wai, o ia ahua, o ia
ahua, me nga manu whai parirau katoa, o ia ahau, 0 ia ahua: a
ka kite te Atua, he pai. 22 Na ka manaaki te Atua i a ratou, ka
mea, Kia hua koutou, kia tini, kia kapi hoki nga wai 0 nga moana
i a koutou, kia tini ano hoki nga manu ki runga ki te whenua. 23
A ko te ahiahi, ko te ata, he ra tuarima. 24 Na ka mea te Atua,
Kia whakaputaina e te whenua te mea ora o ia ahua, o ia ahua,
te kararehe me te mea ngokingoki me te kirehe o te whenua o ia
ahua, o ia ahua: a ka oti. 25 Na ka hanga e te Atua te kirehe o
te whenua o ia ahua, o ia ahua, me te kararehe o ia ahua, o ia
ahua, me nga mea ngokingoki katoa o te whenua o ia ahua, 0 ia
ahua: a ka kite te Atua he pai. 26 Na ka mea te Atua, Kia hanga
tatou i te tangata kia rite ki a tatou, hei to tatou ano te ahua: a
kia waiho ko ratou hei rangatira mo nga ika o te moana, mo te
manu o te rangi, mo nga kararehe hoki, mo te whenua katoa,
mo nga mea ngokingoki katoa ano hoki e ngokingoki ana i runga
i te whenua. 27 Na ka hanga e te Atua te tangata rite tonu ki a

ia; i hanga ia e ia kia rite ki te Atua; i hanga raua he tane, he

wahine. 28 Na ka manaakitia raua e te Atua, a ka mea te Atua ki
a raua, Kia hua, kia tini, kia kapi hoki te whenua i a korua, kia
mate hoki ona tara i a korua: ko korua hei rangatira mo te ika o
te moana, mo te manu hoki o te rangi, mo nga mea ora katoa an
0 hoki e ngokingoki ana i runga i te whenua. 29 A ka mea te
Atua, Na, kua ofti te hoatu e ahau ki a korua nga otaota katoa e
whai purapura ana i runga i te mata o te whenua katoa, me te
rakau katoa, he hua rakau tona e whai purapura ana; hei kai
ena ma korua: 30 A kua hoatu ano e ahau nga otaota matomato
katoa hei kai ma nga kararehe katoa o te whenua, ma nga manu
katoa o te rangi, ma nga mea katoa hoki e ngokingoki ana i
runga i te whenua kei roto nei i a ratou he wairua ora: a ka oti.
31 A ka kite te Atua i nga mea katoa kua hanga nei € ia, na, pai

whakaharahara. A ko te ahiahi, ko te ata, ko te ra tuaono.

2 Na ka oti te rangi me te whenua me o reira mano katoa. 2 A
no te whitu o nga ra i oti ai i te Atua tana mahi i mahi ai; na ka
okioki ia i te ra whitu i ana mahi katoa i mahia e ia. 3 Na ka
whakapaingia e te Atua te ra whitu, whakatapua ana hoki e ia:
mona i okioki i taua ra i ana mahi katoa i oti i te Atua te hanga.
4 Ko nga whakatupuranga enei o te rangi, o te whenua, i te
hanganga ai, i te ra i hanga ai e Ihowa, e te Atua, te whenua
me te rangi. 5Kahore ano hoki tetahi rakau riki o te parae i te
whenua, kahore ano tetahi otaota o te parae kia pihi noa: kahore
hoki a Ihowa, te Atua, i mea kia ua ki te whenua, a kahore rawa
he tangata hei mahi i te oneone; 6 Engari i pupu ake he kohu i
te whenua, na reira i whakamakuku te mata katoa o te oneone.
7 Na ka whakaahuatia te tangata e lhowa, e te Atua, he puehu
no te oneone, a whakahangia ana e ia ki roto ki ona pongaihu te

manawa ora; a ka wairua ora te tangata. 8 Na ka whakatokia e

Ilhowa, e te Atua, tetahi kari ki te taha ki te rawhiti, ki Erene;
a whakanohoia iho e ia ki reira te tangata i hanga e ia. 9A i
whakatupuria e Ihowa, e te Atua, i roto i te oneone nga rakau
katoa he mea ahuareka ki te titiro, he pai hoki hei kai; ko te
rakau hoki o te ora ki waenganui o te kari, me te rakau o te
matauranga ki te pai, ki te kino. 10 | rere mai ano he awa i Erene
hei whakamakuku i te kari; a i reira ka manganga e wha nga tino
awa. 11 Ko te ingoa o te tuatahi ko Pihona; ko ia tera e taiawhio
ra i te whenua katoa o Hawira, he koura kei reira; 12 He pai
hoki te koura o taua whenua: kei reira te teriuma me te kohatu
onika. 13 Ko te ingoa 0 te rua o nga awa ko Kihona: ko ia tera e
taiawhio ra i te whenua katoa o Etiopia. 14 Ko te ingoa o te toru
0 nga awa ko Hirekere; ko te mea tera e rere ra i mua o Ahiria.
Ko Uparati te wha 0 nga awa. 15 Na ka tango a lhowa, te Atua, i
te tangata, a whakanohoia ana e ia ki te kari o Erene, hei ngaki,
hei tiaki hoki reira. 16 Na ka ako a lhowa, te Atua, ki te tangata,
ka mea, E pai ana kia kai noa atu koe i nga hua o nga rakau
katoa o te kari: 17 Ko te rakau ia o te matauranga ki te pai, ki te
kino, kaua e kainga tetahi 0 ona hua; ko te ra e kai ai koe i tetahi
0 ona hua, ka mate koe, mate rawa. 18 Na ka mea a Ihowa, te
Atua, E kore e pai kia noho te tangata ko ia anake; me hanga
e ahau tetahi hoa pai mona. 19 Na he mea whakaahua mai
na Ihowa, na te Atua, i roto i te oneone nga kirehe katoa o te
parae, me nga manu katoa o te rangi; a kawea mai ana e ia ki a
Arama, kia kitea ai te ingoa e huaina e ia ki a ratou: a ko a
Arama i hua ai ki nga mea ora kat oa, hei ingoa era mo ratou.
20 Na ka huaina e Arama he ingoa mo nga kararehe katoa, mo
nga manu o te rangi, mo nga kirehe katoa hoki o te parae; ko

Arama ia kahore i kitea tetahi hoa pai mona. 21 Na ka mea a

Ihowa, te Atua, kia parangia a Arama e te moe, a moe ana ia:
na tangohia ana e ia tetahi o ona rara, a whakatutakina atu ana
te kikokiko hei whakakapi mo reira; 22 Na ka hanga a Ihowa, te
Atua, i te rara i tangohia mai ra e ia i roto i a Arama hei wahine,
a kawea ana e ia ki a Arama. 23 A ka mea a Arama, Katahi ano
ki tenei te wheua o roto o oku wheua, me te kikokiko o roto o
oku kikokiko: me hua ia ko te Wahine, nona hoki i tangohia mai i
roto i te Tangata. 24 No konei te tangata ka whakarere i tona
papa me tona whaea, a ka piri ki tana wahine: a hei kikokiko
kotahi raua. 25 A e tu tahanga ana raua tokorua, te tangata me

tana wahine, kihai hoki i whakama.

3 Na ko te nakahi he mohio rawa i nga kirehe katoa o te parae i
hanga nei e lhowa, e te Atua. Na ko tana meatanga ki te wahine,
Koia, i mea ano te Atua, Kaua e kainga e korua nga hua o tetahi
rakau o te kari? 2 A ka mea te wahine ki te nakahi, E kai ano
maua i nga hua o nga rakau o te kari: 3 Ko nga huaia o te
rakau i waenganui o te kari, kua mea mai te Atua, Kaua korua e
kai i tetahi 0 ona hua, kaua ano hoki e pa ki reira, kei mate
korua. 4 Na ko te meatanga a te nakahi ki te wahine, E kore
korua e mate rawa: 5 Erangi e mohio ana te Atua ko te ra e kai
ai korua i tetahi o ona hua, katahi ka marama o korua kanohi, a
ka rite korua ki te Atua, ka mohio ki te pai, ki te kino. 6 A, i te
kitenga o0 te wahine he pai te rakau ra hei kai, he ahuareka ki te
titiro atu, he rakau hoki e minaminatia hei whakamohio, na ka
tango ia i etahi 0 ona hua, ka kai, ka hoatu hoki ki tana tahu i
tona taha; a kai ana ia. 7 Na ka marama o raua kanohi tahi, ka
mohio raua kei te tu tahanga raua; na ka tuia e raua etahi rau
piki, meatia ana hei rapaki mo raua. 8 A ka rongo raua i te reo o

Ihowa, o te Atua, e haereere ana i te kari i te hauhautanga o te

ra: a ka piri a Arama raua ko tana wahine i te aroaro o lhowa, o
te Atua, ki roto ki nga rakau o te kari. 9 Na ka karanga a lhowa,
te Atua, ki a Arama, ka mea ki a ia, Kei hea koe? 10 A ka mea
ia, | rongo ahau ki tou reo i te kari, a wehi ana ahau, noku i tu
tahanga; na piri ana ahau. 11 Na ka mea ia, Na wai i mea ki a
koe e tu tahanga ana koe? Kua kainga ranei e koe etahi 0 nga
hua o te rakau i kiia atu ra e ahau ki a koe, Kaua ona hua e
kainga? 12 Na ka mea te tangata ra, Na te wahine i homai nei e
koe hei hoa moku, nana i homai etahi 0 nga hua o te rakau ki
ahau, a kainga ana e ahau. 13 Na ka mea a Ihowa, te Atua, ki te
wahine, He aha tenei kua meatia nei e koe? Ka mea te wahine,
Na te nakahi ahau i maminga, a kai ana ahau. 14 Na ka mea a
Ihowa, te Atua, ki te nakahi, Mo tenei mahi au nui atu te kanga
mou i 0 nga kararehe katoa, i 0 nga kirehe katoa o te parae; ko
tou kopu hei haere mou, ko te puehu hei kai mau i nga ra katoa
e ora ai koe: 15 Ka whakatupuria hoki e ahau he pakanga ma
korua ko te wahine, ma tou uri ratou ko tona uri; ka maru tou
matenga i a ia, ka maru i a koe tona rekereke. 16 Ka mea ia ki
te wahine, Ka whakanuia rawatia e ahau tou mamae, me tou
haputanga; ka mamae koe ina whanau tamariki; ka hiahia koe ki
to tahu, ko ia ano hoki hei rangatira mou. 17 A ka mea ia ki a
Arama, Mo tou rongonga ki te reo o tau wahine, mo tau kainga
hoki i te hua o te rakau i kiia atu e ahau ki a koe, i meatia atu ra,
Kaua e kainga etahi 0 ona hua: ka oti te oneone te kanga mo
tau mahi; ka kainga e koe ona hua i r unga i te mamae i nga ra
katoa e ora ai koe; 18 He tataramoa ano hoki, he tumatakuru
ana e whakatupu ake ai mau; a ka kai koe i te otaota o te parae;
19 Ma te werawera 0 tou mata e kai ai koe i te taro, a hoki noa

koe ki te oneone; i tangohia mai nei hoki koe i reira: he puehu

hoki koe, a ka hoki ano ki te puehu. 20 A i huaina e Arama te
ingoa o tana wahine ko Iwi; no te mea ko te whaea ia 0 nga mea
ora katoa. 21 Na ka hanga e lhowa, e te atua, etahi kakahu
hiako mo Arama raua ko tana wahine, a whakakakahuria ana
raua. 22 Na ka mea a lhowa, te Atua, Nana, kua rite nei te
tangata ki tetahi o tatou, te mohio ki te pai, ki te kino: na kei
totoro atu tona ringa aianei, kei tango i tetahi o nga hua o te
rakau o te ora, kei kai, a ka ora tonu: 23 Koia i tonoa atu ai
ia e lhowa, e te Atua, i te kari o Erene hei ngaki i te oneone i
tangohia mai nei ia i reira. 24 Heoi peia ana e ia te tangata; a
whakanohoia ana ki te taha ki te rawhiti o te kari o Erene tetahi
Kerupima, me tetahi hoari mura, he mea piupiu tonu ki tetahi

taha, ki tetahi taha, hei tiaki i te huarahi ki te rakau o te ora.

4 Na ka mohio a Arama ki a Iwi, ki tana wahine; a ka hapu ia, a
ka whanau a Kaina; na ka mea ia, Kua whakawhiwhia mai ahau
e Ihowa ki tetahi tangata. 2 Na ka whanau ano tona teina, a
Apera. Na he kaiwhangai hipi a Apera, ko Kaina ia he kaingaki
whenua. 3 A, i te mutunga o etahi rangi, ka kawea e Kaina
etahi 0 nga hua o te whenua hei whakahere ki a Ihowa. 4 Me
Apera hoki, i kawea e ia etahi 0 nga whanau matamua o tana
kahui, o o ratou ngako hoki. A ka aro a Ihowa ki a Apera, ki tana
whakahere: 5 Kihai ia i aro ki a Kaina, ki tana whakahere. A
he nui rawa te riri 0 Kaina, a whakapoururu ana tona mata. 6
Na ka mea a Ihowa ki a Kaina, He aha koe i riri ai? a he aha i
whakapoururu ai tou mata? 7 E kore ianei koe e kake, ki te mahi
koe i te pai? ki te kahore koe e mahi i te pai, kei te kuwaha te
hara e takoto ana. Na ko koe tana e hiahia ai, ko koe ia hei
rangatira mona. 8 Na ka korero a Kaina kia Apera, ki tona teina:

a, i arauaite parae, ka whakatika a Kaina ki a Apera, ki tona

teina, a patua iho. 9 Katahi a lhowa ka mea ki a Kaina, Kei hea
a Apera, tou teina? Ka mea ia, Kahore ahau e mohio. Ko ahau
ianei te kaitiaki o toku teina? 10 Na ka mea ia, He mahi aha
tenei au? e tangi mai ana te reo o te toto o tou teina ki ahau i
roto i te whenua. 11 Na ka kanga koe i runga i te whenua, i
hamama nei tona waha hei rerenga atu mo te toto o tou teina i
whakahekea nei e tou ringa; 12 Ka ngaki koe i te oneone, e
kore e tukua tona kaha a muri ake nei ki a koe; ka waiho koe
hei tangata haereere noa, hei manene i runga i te whenua. 13
Na ka mea a Kaina ki a Ihowa, He nui rawa te whiu mo toku
kino, e kore e taea € ahau. 14 Titiro hoki, ka peia ahau e koe
inaianei i te mata o te whenua; a ka ngaro i tou kanohi; ka waiho
hoki ahau hei tangata haereere noa, hei manene i runga i te
whenua; a tenei ake, ki te tutaki tetahi tangata ki ahau, na ka
patua ahau e ia. 15 Na ka mea a lhowa ki a ia, Na reira ki te
patu tetahi i a Kaina, e whitu nga utu e rapua i a ia. Na ka homai
e lhowa he tohu ki a Kaina, kei patua ia e tetahi tangata ina
tutaki ki a ia. 16 Na ka haere atu a Kaina i te aroaro o Ihowa, a
noho ana i te whenua o Noro, i te taha ki te rawhiti o Erene. 17
Na ka mohio a Kaina ki tana wahine; a ka hapu ia, ka whanau
a Enoka: na ka hanga ia i tetahi pa, a huaina iho te ingoa o
te pa ko Enoka, ko te ingoa o tana tama. 18 A whanau ake
ta Enoka tama ko Irara: na Irara ko Mehutaere: ta Mehutaere
ko Metuhare: ta Metuhaere ko Rameka. 19 Na ka tangohia e
Rameka etahi wahine tokorua mana: ko Araha te ingoa o tetahi,
ko Tira to tetahi. 20 Na ka whanau ta Araha tama ko lapara:
ko ia te matua o te hunga noho teneti, ratou ko nga tangata
whangai kararehe. 21 A ko te ingoa o tona teina ko lupara: ko ia

te matua 0 nga mea rahurahu ki te hapa, ki te okana. 22 Me Tira

ano hoki, whanau ake tana ko Tuparakaina, he kaihanga ia i nga
mea tapahi katoa i te mea parahi, i te mea rino: a ko Naama te
tuahine o Tuparakaina. 23 Na ka mea a Rameka ki ana wahine;
e Araha raua ko Tira, Whakarongo mai ki toku reo; e nga wahine
a Rameka, kia whai taringa mai ki taku kupu: kua patua hoki he
tangata e ahau moku i motu, he taitamariki hoki moku i maru: 24
Na mo Kaina e whitu nga utu, ina, kia whitu tekau ma whitu mo
Rameka. 25 A i mohio ano a Arama ki tana wahine; ka whanau
tana tama, a huaina iho tona ingoa ko Heta; i mea hoki ia, Ka
rite mai nei i te Atua tetahi atu uri moku hei whakakapi mo Apera
i patua nei e Kaina. 26 Me Heta ano hoki, i whanau tana tama; a
huaina ana tona ingoa ko Enoha: no reira i timata ai te tangata

te karanga ki te ingoa o Ihowa.

S Ko te pukapuka tenei 0 nga whakatupuranga o Arama. | te ra
i hanga ai te tangata e te Atua, i hanga ia e ia kia rite ki te Atua;
2| hanga raua he tane, he wahine; a i manaakitia raua e ia, i
huaina hoki to raua ingoa ko Arama, i te ra i hanga ai raua. 3
A ka kotahi rau ka toru tekau nga tau i ora ai a Arama, na ka
whanau tana tama, nona te ahua, rite tonu ki a ia; a huaina
ana tona ingoa ko Heta: 4 A ko nga ra o Arama i muri i te
whanautanga o Heta e waru rau tau: a ka whanau he tama, he
tamahine mana: 5 Na ko nga ra katoa i ora ai a Arama e iwa rau
e toru tekau tau: a ka mate ia. 6 A kotahi rau e rima nga tau i
ora ai a Heta, ka whanau tana tama, a Enoha: 7 A e waru rau e
whitu nga tau i ora ai a Heta i muri iho i te whanautanga o tana
tama, o Enoha, a ka whanau he tama, he tamahine mana: 8 Na
ko nga ra katoa o0 Heta e iwa rau kotahi tekau ma rua tau: a
ka mate ia. 9 A ka iwa tekau nga tau i ora ai a Enoha, na ka

whanau tana tama a Kenana; 10 A e waru rau kotahi tekau ma

rima nga tau i ora ai a Enoha i muri iho i te whanautanga o tana
tama, 0 Kenana, a ka whanau he tama, he tamahine mana: 11
Na ko nga ra katoa o Enoha e iwa rau ma rima tau: a ka mate.
12 A ka whitu tekau nga tau i ora ai a Kenana, ka whanau tana
tama, a Maharareere: 13 A e waru rau e wha tekau nga tau i
ora ai a Kenana i muri iho i te whanautanga o tana tama, o
Maharareere, a ka whanau he tama, he tamahine mana; 14 Na
ko nga ra katoa o Kenana e iwa rau kotahi tekau tau: a ka mate
ia. 15 A ka ono tekau ma rima nga tau i ora ai a Maharareere,
na ka whanau tana tama, a larere: 16 A e waru rau e toru tekau
nga tau i ora ai a Maharareere i muri i te whanautanga o tana
tama, o larere, a ka whanau he tama, he tamahine mana: 17 A
e waru rau e iwa tekau ma rima tau nga ra katoa o Maharareere:
a ka mate. 18 A kotahi rau e ono tekau ma rua nga tau i ora ai a
larere, a ka whanau tana tama, a Enoka: 19 A e waru rau nga
tau i ora ai a larere i muri iho i te whanautanga o tana tama, o
Enoka, a ka whanau he tama, he tamahine mana: 20 A e iwa
rau e ono tekau ma rua tau nga ra katoa o larere: a ka mate. 21
A e ono tekau ma rima nga tau i ora ai a Enoka, na ka whanau
tana tama, a Matuhara: 22 A e toru rau nga tau i haereere tahi ai
a Enoka i te Atua i muri iho i te whanautanga o tana tama, o
Matuhara, a ka whanau he tama, he tamahine mana: 23A e
toru rau e ono tekau ma rima tau nga ra katoa o Enoka. 24 A i
haereere tahi a Enoka i te Atua: a kua kahore ia: na te Atua hoki
ia i tango. 25 A kotahi rau e waru tekau ma whitu nga tau i ora ai
a Matuhara, na ka whanau tana tama, a Rameka: 26 A e whitu
rau e waru tekau ma rua nga tau i ora ai a Matuhara i muri iho i
te whanautanga o tana tama, 0 Rameka, a ka whanau he tama,

he tamahine mana: 27 A e iwa rau e ono tekau ma iwa tau nga

ra katoa o Matuhara: a ka mate. 28 A kotahi rau e waru tekau
ma rua nga tau i ora ai a Rameka, na ka whanau tana tama. 29
A huaina ana e ia tona ingoa ko Noa; i mea hoki ia, Ma tenei e
whakahauora o tatou ngakau i a tatou mahi, i te ruha hoki 0 0
tatou ringa, i te oneone kua oti nei te kanga e lhowa. 30A e
rima rau e iwa tekau ma rima nga tau i ora ai a Rameka i muri i
te whanautanga o tana tama, o Noa, a ka whanau he tama, he
tamahine mana: 31 A ko nga ra katoa 0 Rameka e whitu rau e
whitu tekau ma whitu: a ka mate ia. 32 A ka rima rau nga tau o
Noa, na ka whanau nga tama a Noa, ko Hema, ko Hama, ko

lapeta.

6 Na ka timata te tangata te tini haere ki runga ki te mata o te
whenua, a ka whanau a ratou tamahine, 2 Ka kite nga tama a te
Atua i nga tamahine a te tangata, he ataahua; na ka tango ratou
i a ratou i pai ai o ratou katoa, hei wahine ma ratou. 3 Na ka
mea a lhowa, E kore toku wairua e whakawa tonu i te tangata,
he kikokiko nei ano hoki ia: na kia kotahi rau kia rua tekau tau
onara. 4 He roroa nga tangata o te whenua i aua ra, a i muri
iho, i te haerenga o nga tama a te Atua ki nga tamahine a te
tangata, a ka whanau a ratou tamariki, ko ratou nga marohirohi
0 mua, he tangata whai ingoa. 5 A ka kite te Atua he nui te kino
0 te tangata i runga i te whenua, he kino hoki nga tokonga ake o
nga whakaaro katoa o tona ngakau i nga wa katoa. 6 Na ka
puta ke te whakaaro o Ihowa i hanga ai e ia te tangata ki runga
ki te whenua, a ka pouri tona ngakau. 7 Na ka mea a lhowa, Ka
whakangaromia atu e ahau i te mata o te whenua te tangata i
hanga nei e ahau; te tangata, te kirehe, te mea ngokingoki, me
nga manu o te rangi; kua puta ke hoki toku whakaaro i hanga

ai ratou e ahau. 8 Ko Noa ia i manakohia e lhowa. 9 Ko nga

whakatupuranga enei 0 Noa: ko Noa he tangata tika, he ngakau
tapatahi i ona whakatupuranga: i haereere tahi a Noa i te Atua.
10 A whanau ake nga tama a Noa tokotoru, ko Hema, ko Hama,
ko lapeta. 11 Na kua kino te whenua i te aroaro o Ihowa, kua
ki katoa hoki te whenua i te tutu. 12 Na ka titiro te Atua ki te
whenua, kua kino; kua he hoki te ara o nga kikokiko katoa o
runga o te whenua. 13 Na ka mea te Atua ki a Noa, Kua tae mai
ki toku aroaro te mutunga o nga kikokiko katoa; no te mea kua ki
i a ratou te whenua i te tutu; na, ka whakangaromia ratou tahi ko
te whenua e ahau. 14 Hanga e koe tetahi aaka mou ki te rakau
kopera; me hanga e koe etahi ruma ki roto i te aaka, ka pani
ai i roto, i waho, ki te ware. 15 Na kia penei tau hanga i taua
mea: Kia toru rau whatianga te roa o te aaka, kia rima tekau
whatianga te whanui, ko te teitei kia toru tekau whatianga. 16 Me
hanga e koe he matapihi mo te aaka, kia kotahi te whatianga ki
raro iho i te tuanui, e whakaotia ai e koe; a ko te tatau o te aaka
me whakanoho e koe ki tona taha; ka mea ai koe he papanga
ruma, to raro, te tuarua, me te tuatoru. 17 Na ko ahau, tenei
ahau te tuku atu nei i te waipuke ki runga ki te whenua, hei
whakangaro i nga kikokiko katoa e whai manawa ora ana i raro i
te rangi; a ka mate nga mea katoa i runga i te whenua. 18 Otiia
ka whakamana e ahau taku kawenata ki a koe; me haere koe ki
roto ki te aaka, koutou tahi ko au tama, ko tau wahine, ko nga
wahine ano hoki a au tama. 19 Me mau e koe ki roto ki te aaka
etahi 0 nga mea ora katoa 0 nga kikokiko katoa, kia rua o ia
ahua, o ia ahua, kia ora tahi ai me koe; he te toa, hei te uha. 20
Ko etahi 0 nga manu o ia ahua, 0 ia ahua, 0 nga kararehe hoki o
ia ahua, 0 ia ahua, 0 nga mea ngokingoki katoa o te whenua o

ia ahua, o ia ahua kia tatakirua o te katoa e haere ki a koe, kia

ora ai. 21 Tangohia mai hoki mau etahi 0 nga kai katoa e kainga
ana, me amene mai ki a koe; a hei ka tena mau, ma ratou hoki.
22 Na ka meatia e Noa; rite tonu ki nga mea katoa i whakahaua

mai e te Atua ki a ia tana i mea ai.

7 Na ka mea a Ilhowa ki a Noa, haere mai koutou ko tou whare
katoa ki roto ki te aaka; kua kite hoki ahau i a koe he tika ki
toku aroaro i tenei whakatupuranga. 2 Tangohia e koe etahi 0
nga kirehe pokekore, kia takiwhitu, te toa me tana uha: o nga
kararehe poke hoki, kia takirua, te toa me tana uha: 3 Me nga
manu ano hoki o te rangi, kia takiwhitu, te toa me te uha; kia ora
ai he uri ki runga ki te mata o te whenua katoa. 4 Kia whitu
ake hoki nga ra ka meatia e ahau kia ua te ua ki runga ki te
whenua, kia wha tekau nga ra, kia wha tekau nga po; a ka
whakangaromia atu e ahau i runga i te mata o te whenua nga
mea ora katoa i hanga e ahau. 5 A rite tonu ta Noa i mea ai ki a
Ihowa katoa i whakahau ai ki a ia. 6 Na e ono rau nga tau o0 Noa
i te putanga mai o te waipuke ki runga ki te whenua. 7 Na ka
tomo a Noa ratou tahi ko ana tama, ko tana wahine, ko nga
wahine hoki a ana tama, ki roto ki te aaka, i te wehi i nga wai o te
waipuke. 8 Me etahi 0 nga kirehe pokekore, o0 nga kirehe poke
hoki, 0 nga manu, 0 nga mea katoa ano hoki e ngokingoki ana i
runga i te whenua; 9 | haere tatakirua ratou ki roto ki te aaka ki
a Noa, te toa me te uha, i pera tonu me ta te Atua i whakahau ai
ki a Noa. 10 Na i muri iho i nga ra e whitu ka puta mai nga wai o
te waipuke ki runga ki te whenua. 11 No te ono rau o nga tau
o te oranga o Noa, no te rua 0 nga marama, no te tekau ma
whitu 0 nga ra o te marama, no taua rangi ano i pakaru mai ai
nga matapuna katoa o te rire nui, a ka whakatuwheratia nga

matapihi o te rangi. 12 A e wha tekau nga ra, e wha tekau nga

po, i ua ai te ua ki runga ki te whenua. 13 No taua rangi pu ano i
tomo ai a Noa, ratou ko Hema, ko Hama, ko lapeta, nga tama a
Noa, ratou tahi ko te wahine a Noa, ko nga wahine tokotoru
ano hoki a ana tama, ki roto ki te aaka; 14 Ratou ko nga kirehe
mohoao katoa 0 ia ahua, o ia ahua, ko nga kararehe katoa o ia
ahua, o ia ahua, ko nga mea ngoki katoa e ngokingoki nei i
runga i te whenua, o ia ahua, o ia ahua, me nga manu katoa, o
ia ahua, o ia ahua, me nga mea whai parira u katoa, o ia ahua, o
ia ahua. 15 Na ka haere ki roto ki te aaka ki a Noa, tatakirua o
nga kikokiko katoa, 0 nga mea whai wairua ora. 16 Ko nga mea
i haere, i haere he toa he uha o nga kikokiko katoa, he pera
tonu me ta te Atua i whakahau ai ki a ai: a tutakina ana ia e
Ihowa ki roto. 17 A e wha tekau nga ra o te waipuke ki runga ki
te whenua; a ka nui haere nga wai, ka whakamanutia ake te
aaka, a ka maiangi ake ki runga i te whenua. 18 Na ka kaha
nga wai, a ka tino nui haere ki runga ki te whenua; a ka tere te
aaka i runga i te kare o nga wai. 19 Na kua tino kaha rawa nga
wai ki runga ki te whenua; a ka taupokina nga maunga teitei
katoa i raro i te rangi, a puta noa. 20 Kotahi tekau ma rima nga
whatianga i pari ake ai nga wai; a taupokina ana nga maunga.
21 Na ka mate nga kikokiko katoa i korikori i runga i te whenua;
te manu, te kararehe, te kirehe, nga mea ngoki katoa hoki i
ngokingoki i runga i te whenua, me nga tangata katoa: 22 Ko
nga mea katoa kei roto nei i o ratou pongaihu te manawa ora, o
nga mea katoa i te tuawhenua, i mate. 23 A ngaro iho nga mea
ora katoa i runga i te mata o te whenua, te tangata, te kararehe,
nga mea ngokingoki, me te manu o te rangi; i whakangaromia

atu ratou i runga i te whenua: a toe ake ko te kotahi o Noa, me

ngameaiaia, i roto i te aaka. 24 A kotahi rau e rima tekau nga

ra i huri ai nga wai ki runga ki te whenua.

8 Na ka mahara te atua ki a Noa, ki nga mea ora katoa me nga
kararehe katoa ano hoki i aia i roto i te aaka: na ka mea te Atua
kia tika atu tetahi hau i runga i te whenua, a ka mariri nga wai. 2
A ka tutakina atu nga matapuna o te rire me nga matapihi o te
rangi, ka whakamutua ano hoki te ua o te rangi. 3 Na ka hoki
haere nga wai i runga i te whenua: a i te paunga o nga ra kotahi
rau e rima tekau kua iti iho nga wai. 4 A itau iho te aaka i te
whitu 0 nga marama, i te kotahi tekau ma whitu o nga ra o te
marama, ki runga ki nga maunga o Ararata. 5 Me te heke haere
tonu 0 nga wai, a taea noatia te tekau 0 nga marama: no te
tekau 0 nga marama, no te ra tuatahi o te marama, ka kitea nga
tihi 0 nga maunga. 6 A, i te mutunga o nga ra e wha tekau, na
ka uakina e Noa te matapihi o te aaka i hanga e ia: 7 A ka tukua
atu e ia he raweni, a, ko tona rerenga atu, ka kopiko atu, ka
kopiko mai, a maroke noa nga wai i runga i te whenua. 8 Na ka
tukua atu ano e ia he kukupa, kia kitea ai kua iti iho ranei nga
wai i runga i te mata o te whenua; 9 A kihai i kitea e te kukupa
tetahi taunga iho mo te takahanga o tona waewae, a ka hoki mai
ki a ia, ki roto ki te aaka: i runga hoki nga wai i te mata o te
whenua katoa: na ka totoro atu tona ringa, a hopukia ana ia,
tangohia ana mai ki a ia ki r oto ki te aaka. 10 Na ka tatari ano
ia, e whitu atu nga ra; a ka tukua atu ano e ia te kukupa i roto i
te aaka: 11 A i te ahiahi ka rere mai te kukupa ki a ia; nairoto i
tona waha he rau oriwa, he mea korari mai; a ka mohio a Noa
kua iti iho nga wai i runga i te whenua. 12 A ka tatari ano ia, e
whitu atu ano nga ra; a tukua atu ana e ia te kukupa; a kihai

tena i hoki mai ano ki a ia i muri iho. 13 A no te ono rau ma tahi

0 nga tau, no te marama tuatahi, no te ra tuatahi o te marama, i
maroke atu ai nga wai i runga i te whenua: na ka hurahia atu
e Noa te hipoki o te aaka, a ka kite, na, kua maroke te mata
0 te whenua. 14 A no te rua o nga marama, no te rua tekau
ma whitu 0 nga ra o te marama, i maroke ai te whenua. 15
Na ka korero te Atua ki a Noa, ka mea, 16 Puta mai koe i te
aaka, koutou tahi ko tau wahine, ko au tama, me nga wahine a
au tama. 17 Kia puta tahi mai me koe nga mea ora katoa i a
koe na, nga kikokiko katoa, nga manu, nga kararehe, me nga
mea ngoki katoa e ngokingoki ana i runga i te whenua; a kia
whakatuputupu ratou ki runga ki te whenua, kia hua, kia ngahue
ki runga ki te w henua. 18 Na ka puta a Noa, ratou tahi ko ana
tama, ko tana wahine, me nga wahine a ana tama: 19 Ka puta
hoki i roto i te aaka nga kirehe katoa, nga mea ngokingoki katoa,
nga manu katoa, me nga mea ngoki katoa i runga i te whenua
0 ia ahua, o ia ahua. 20 Na ka hanga e Noa tetahi aata ma
Ihowa, a ka tango ia i etahi 0 nga kararehe pokekore katoa, 0
nga manu pokekore katoa hoki, a whakaekea tinanatia ana e ia
ki runga ki te aata. 21 Na ka hongi a Ihowa i roto i tona ngakau,
E kore ahau e kanga ano i te oneone a muri ake nei mo nga
mahi a te tangata; otiia he kino nga tokonga ake o0 te ngakau o
te tangata, o tona taitamarikitanga ake ano; e kore ano hoki
ahau e patu i nga mea ora katoa a muri ake nei, e penei me
tenei meatanga aku. 22 E mau ana te whenua, e kore e mutu te
po rui me te po kokoti, te maeke me te mahana, te raumati me

te hotoke, te ao me te po.

9 Na ka manaakitia a Noa ratou ko ana tama e te Atua. | mea ia
ki a ratou, Kia hua, kia tini koutou, kia kapi ano hoki te whenua i

a koutou. 2 A ko to koutou wehi, ko to koutou whakamataku,

ka tau ki runga ki nga kirehe katoa o te whenua, ki nga manu
katoa o te rangi, ki nga mea katoa e ngahue ana i runga i te
whenua, ki nga ika katoa ano hoki o te moana; kua hoatu ena
mea ki to koutou ringa. 3 Hei kai ma koutou nga mea korikori
katoa, nga mea ora; rite tonu ki taku hoatutanga i nga otaota
matomato taku hoatutanga i nga mea katoa ki a koutou. 4 Otiia
kaua e kainga e koutou te kikokiko me tona ora, ara ko ona
toto. 5 Na ko o koutou toto, ko te toto e ora nei koutou, he pono
ka rapua e ahau he utu; ka rapua e ahau he utu i nga kirehe
katoa; i te tangata ano hoki, ka rapua e ahau he utu mo te
matenga o te tangata i te teina o ia tangata, o ia tangata. 6 Ko ia
e whakaheke i nga toto o te tangata, ma te tangata ano ona toto
e whakaheke: no te Atua hoki te ahua i hanga ai e ia te tangata.
7 A ko koutou, kia hua, kia tini; kia nui to koutou uri ki runga kite
whenua, kia tini hoki ki reira. 8 A i korero te Atua ki a Noa ratou
ko ana tama, i mea, 9 Ko ahau nei, nana, ka whakapumau ahau
i taku kawenata ki a koutou, ki to koutou uri i muri i a koutou; 10
Ki nga mea ora katoa hoki i a koutou, ki te manu, ki te kararehe,
ki nga kirehe katoa hoki o te whenua e noho ana i a koutou;
ki nga mea katoa i puta mai i roto i te aaka, puta noa ki nga
kirehe katoa o te whenua. 11 A ka whakapumautia e ahau taku
kawenata ki a koutou; e kore e hatepea atu nga kikokiko katoa a
muri ake nei e nga wai o0 te waipuke; e kore ano e puta mai he
waipuke a muri ake nei hei whakangaro mo te whenua. 12 Ka
mea te Atua, Ko te tohu tenei o te kawenata, e whakatakotoria
nei e ahau ki waenganui oku, o koutou tae atu ki nga mea ora
katoa i a koutou, mo nga whakatupuranga mutungakore: 13 Ka
whakatakotoria e ahau taku kopere ki te kapua, a ka waiho hei

tohu mo te kawenata i waenganui oku, o te whenua. 14 Tenei

ake ano, i te wa e whakaputa ai ahau i te kapua ki runga ki te
whenua, ka kitea te kopere i te kapua: 15 A ka mahara ahau
ki taku kawenata i waenganui oku, o koutou me nga mea ora
katoa, ara nga kikokiko katoa; e kore nga wai e pupuke a muri
ake nei hei whakangaro i nga kikokiko katoa. 16 A ka piri te
kopere ki te kapua; a ka titiro atu ahau ki taua mea, kia mahara
ai ahau ki te kawenata mau tonu i waenganui o te Atua, o nga
wairua ora katoa o nga kikokiko katoa i runga i te whenua. 17
Na ka mea te Atua ki a Noa, Ko te tohu tenei o te kawenata e
whakapumautia nei e ahau ki waenganui oku, o nga kikokiko
katoa i runga i te whenua. 18 Na ko nga tama a Noa, i puta mai
nei i roto i te aaka, ko Hema, ko Hama, ko lapeta: a ko Hama te
matua o Kanaana. 19 Ko nga tama tokotoru enei a Noa: a ha
enei i kapi ai te whenua katoa. 20 Na ka timata a Noa te ngaki
whenua, a whakatokia ana e ia he mara waina; 21 A ka inumia
e ia te waina, ka haurangi; na ka takoto tahanga i roto i tona
teneti. 22 A, ite kitenga 0 Hama, o te matua o Kanaana, i tona
matua e takoto tahanga ana, ka korerotia e ia ki ona tuakana
tokorua i waho. 23 Na ka tango a Hema raua ko lapeta i tetahi
kakahu, maka iho e raua ki runga ki o raua pokohiwi, na ka
haere whakatuara atu raua, a hipokina ana te wahi takoto kau o
to raua papa; me te ahu ano o raua kanohi ki muri, a kihai raua i
kite i te wahi takoto kau o to raua papa. 24 Na ka maranga ake
a Noa i tana waina, ka mohio ki ta tana potiki i mea ai ki a ia.
25 Na ka mea ia, Ka kanga a Kanaana, ka waiho ia hei tino
pononga ma ona tuakana. 26 | mea ano ia, Kia whakapaingia a
lhowa, te Atua o Hema; a ka waiho a Kanaana hei pononga
mana. 27 Ka meinga a lapeta e te Atua kia tohatoha noa atu, kia

noho hoki ia ki nga teneti o Hema; a hei pononga a Kanaana

Kenehi 28



mana. 28 A e toru rau e rima tekau nga tau i ora ai a Noa i muri i
te waipuke. 29 A ko nga ra katoa o Noa e iwa rau e rima tekau

tau: a ka mate ia.

10 Na ko nga whakatupuranga enei 0 nga tama a Noa, 0
Hema, 0 Hama, o lapeta: i whanau hoki he tama ma ratou i muri
i te waipuke. 2 Ko nga tama a lapeta; ko Komere, ko Makoka,
ko Marai, ko lawana, ko Tupara, ko Meheke, ko Tiraha. 3 A ko
nga tama a Komere; ko Ahekenata, ko Ripata, ko Tokarama. 4
A ko nga tama a lawana; ko Erihaha, ko Tarahihi, ko Kitimi, ko
Totanimi. 5 Na enei nga motu 0 nga tauiwi i wehe puta noa i o
ratou whenua, tena iwi i tona reo; tera toronga, tera toronga o
ratou, i o ratou iwi hoki. 6 A ko nga tama a Hama; ko Kuhu, ko
Mitiraima, ko Putu, ko Kanaana. 7 Ko nga tama a Kuhu; ko
Tepa, ko Hawira, ko Hapata, ko Raama, ko Hapateka: a ko nga
tama a Raama; ko Hepa, ko Rerana. 8 A whanau ake ta Kuhu
ko Nimirota; i timata ia hei tangata nui ki runga ki te whenua. 9
He maia ia i te aroaro o lhowa ki te wahi kirehe mohoao: no
reira te kupu nei, He pera me Nimirota te maia i te aroaro o
Ihowa ki te whai kirehe mohoao. 10 A i Papera te timatanga o
tona kingitanga, i Ereke, i Akara, i Karane, i te whenua o Hinara.
11 | haere atu ia i taua whenua ki Ahiria, a hanga ana e ia a
Ninewe, me te pa, me Rehopoto, me Kara, 12 Me Rehena hoki,
i waenganui o Ninewe, o Kara: he pa nui ia. 13 A whanau ake a
Mitiraima, ko nga Rurimi, ko nga Anamime, ko nga Rehapimi, ko
nga Napatuhimi, 14 Ko nga Pataruhimi, ko nga Kaheruhimi, i
puta mai hoki i ena nga Pirihitini, a ko nga Kapatorimi. 15 A
whanau ake ta Kanaana ko Hairona, ko tana matamua, raua ko
Hete, 16 Me te lepuhi, me te Amori, me te Kirikahi, 17 Me te

Hiwi, me te Araki, me te Hini, 18 Me te Aarawari, me te Temari,

Kenehi 29



me te Hamati: a muri iho ka marara noa atu nga hapu o nga
Kanaani. 19 | Hairona hoki te rohe ki nga Kanaani, kei tou
haerenga atu ki Kerara, ki Kaha; kei tou haerenga ki Horoma, ki
Komora, ki Arema, ki Tepoimi, a tae noa ki Raha. 20 Ko nga
tama enei a Hama, tera toronga, tera toronga o ratou, tera reo,
tera reo o ratou, me o ratou whenua, me o ratou iwi. 21 Me
Hema ano hoki, me te papa o nga tamariki katoa a Epere, te
tuakana o lapeta, i whanau ano hoki he tamariki mana. 22 Ko
nga tama a Hema; ko Erama, ko Ahura, ko Arapahata, ko Ruru,
ko Arame. 23 A ko nga tamariki a Arame; ko Uhu, ko Huru, ko
Ketera, ko Maha. 24 Na Arahapata ko Haraha, ta Haraha ko
Epere. 25 Tokorua nga tama a Epere: ko Pereke te ingoa o
tetahi: no tona ra hoki i wehea ai te whenua; a ko loketana te
ingoa o tona teina. 26 A whanau ake a loketana ko Aramotata,
ko Herepe, ko Hataramaweta, ko leraha, 27 Ko Hatorama, ko
Utara, ko Tikera, 28 Ko Opara, ko Apimaera, ko Hepa, 29 Ko
Opira, ko Hawira, ko lopapa: he tama katoa enei na loketana.
30 Kei Meha hoki to ratou nohoanga, a tae noa koe ki Hepara;
he maunga ia kei te rawhiti. 31 Ko nga tama enei a Hema,
tona hapu, tona hapu, tona reo, tona reo, o ratou kainga, me o
ratou iwi. 32 Ko nga toronga enei o nga tama a Noa, i 0 ratou
whakatupuranga, me o ratou iwi: a i wehea mai i enei nga iwi 0

te whenua i muri iho i te waipuke.

11 Na kotahi tonu te reo o te whenua katoa, fite tonu ano nga
korero. 2 A, i a ratou e haere ana whaka te rawhiti, na ka kite
ratou i tetahi mania i te whenua o Hinara; a noho ana ratou i
reira. 3 Na ka mea ratou ki tona hoa, ki tona hoa, Tena, tatou
ka hanga pereki, me ata tahu marire ano hoki. Na ka meinga

e ratou he pereki hei kohatu, he uku hoki ta ratou moata. 4

Na ka mea ratou, Tena, tatou ka hanga i tetahi pa me tetahi
pourewa, a kia tutuki a runga ki te rangi, kia whai ingoa ai tatou;
kei marara noa atu tatou ki te mata o te whenua katoa. 5Na ka
heke iho a lhowa kia kite i te pa me te pourewa, i hanga nei e
nga tama a te tangata. 6 A ka mea a lhowa, Nana, kotahi tonu
te iwi nei, kotahi ano hoki to ratou reo; a ka timataia nei tenei
mahi e ratou: e kore ano ratou e taea te pupuri mai i tetahi mea,
e whakaaro ana ratou kia mahia. 7 Tena, tatou ka heke atu, ka
whakapoauau i o ratou reo i reira, kia kore ai ratou e matau, ia
tangata, ia tangata ki te reo o tona hoa. 8 Na whakamararatia
atu ana ratou i reira e lhowa ki runga ki te mata o te whenua
katoa: a mahue ake i a ratou te hanga i te pa. 9 Na kona i
huaina ai to reira ingoa ko Papera; no te mea i whakapoauautia
e Ihowa i reira te reo o te whenua katoa: no reira ano hoki te
whakamararatanga a lhowa i a ratou ki te mata o te whenua
katoa. 10 Ko nga whakatupuranga enei o Hema: ka kotahi rau
nga tau 0 Hema, na ka whanau a Arapahata i te rua o nga tau i
muri i te waipuke: 11 A e rima rau nga tau i ora ai a Hema i
muri i te whanautanga o Arapahata, a ka whanau ana tama me
ana tamahine. 12 A ka toru tekau ma rima nga tau i ora ai a
Arapahata, na ka whanau a Haraha: 13 A e wha rau e toru nga
tau i ora ai a Arapahata i muri i te whanautanga o Haraha, ka
whanau ana tama me ana tamahine. 14 A ka toru tekau nga tau
i ora ai a Haraha, na ka whanau a Epere: 15 A e wha rau e toru
nga tau o Haraha i muri i te whanautanga o Epere, ka whanau
ana tama me ana tamahine. 16 A e toru tekau ma wha nga tau i
ora ai a Epere, ka whanau a Pereke: 17 E wha rau e toru tekau
nga tau i ora ai a Epere i muri i te whanautanga o Pereke, a ka

whanau ana tama me ana tamahine. 18 A ka toru tekau nga tau

0 Pereke, ka whanau a Reu: 19 A e rua rau e iwa nga tau i ora
ai a Pereke i muri i te whanautanga o Reu, ka whanau ana tama
me ana tamahine. 20 A ka toru tekau ma rua nga tau o Reu, na
ka whanau a Heruka: 21 A e rua rau ma whitu nga tau i ora ai a
Reu i muri i te whanautanga o Heruka, ka whanau ana tama
me ana tamahine. 22 A ka toru tekau nga tau o Heruka, na ka
whanau a Nahora: 23 A e rua rau nga tau i ora ai a Heruka i
muri i te whanautanga o Nahora, ka whanau ana tama me ana
tamahine. 24 A e rua tekau ma iwa nga tau i ora ai a Nahora, na
ka whanau a Teraha: 25 A kotahi rau kotahi tekau ma iwa nga
tau i ora ai a Nahora i muri i te whanautanga o Teraha, a ka
whanau ana tama me ana tamahine. 26 A ka whitu tekau nga
tau i ora ai a Teraha, na ka whanau a Aperama, a Nahora, ratou
ko Harana. 27 Na, ko nga whakatupuranga enei o Teraha: na
Teraha ko Aperama, ko Nahora, ratou ko Harana; na Harana
ko Rota. 28 A i mate a Harana i te oranga ano o tona papa o
Teraha i te whenua i whanau ai ia, i Uru 0 nga Karari. 29 Na
ka tango a Aperama raua ko Nahora i etahi wahine ma raua:
ko te ingoa o te wahine a Aperama ko Harai, ko te ingoa o te
wahine a Nahora ko Mireka tamahine a Harana, papa o Mireka,
papa ano hoki o lheka. 30 A he pakoko a Harai; kahore ana
tamariki. 31 Na ka tango a Teraha i a Aperama i tana tama, raua
ko Rota tama a Harana, ko te tama a tana tama, ratou ko tana
hunaonga, ko Harai wahine a tana tama a Aperama; a whakatika
tahi ana ratou i Uru 0 nga Karari, haere ana ki te whenua o
Kanaana; na ka tae ki Harana, a noho ana i reira. 32 A ko ngara

o Teraha e rua rau ma rima tau: na ka mate a Teraha ki Harana.

12 Na ka mea atu a lhowa ki a Aperama, Haere atu i tou

whenua, i roto i ou whanaunga, i te whare ano hoki o tou papa,

ki te whenua e whakaaturia e ahau ki a koe: 2 A ka meinga koe
e ahau hei iwi nui, ka manaakitia ano koe e ahau, ka whakanuia
ano hoki tou ingoa; a ka waiho koe hei manaakitanga: 3 A ka
manaaki ahau i te hunga e manaaki ana i a koe, ka kanga hoki i
te tangata e kanga ano i a koe: a mau ka manaakitia ai nga
hapu katoa o te whenua. 4 Na haere ana a Aperama, pera ana
me ta lhowa i korero ai ki a ia; i haere tahi ano a Rotaiaia; ae
whitu tekau ma rima nga tau o Aperama i tona hekenga mai i
Harana. 5 Na ka tango a Aperama i a Harai, i tana wahine raua
ko Rota tama a tona teina, i o ratou rawa katoa i whakaemi ai, i
nga mea ora katoa i whiwhi ai ratou ki Harana; a whakatika ana
ratou, haere ana ki te whenua o Kanaana; na, ka tae ratou ki te
wh enua o Kanaana. 6 Na ka tika a Aperama na waenganui o te
whenua ki te wahi o Hekeme, ki te oki i More. | taua whenua ano
te Kanaani i taua wa. 7 Na ka puta a Ihowa ki a Aperama, ka
mea, Ka hoatu e ahau tenei whenua ki tou uri. Na ka hanga e ia
tetahi aata ki reira ma lhowa i puta mai nei ki a ia. 8 Na ka neke
atu ia i reira ki te maunga i te rawhiti o Peteere, a ka whakatu i
tona teneti; ko Peteere ki te hauauru, ko Hai ki te rawhiti: i hanga
ano e ia tetahi aata ma Ihowa ki reira, a karanga ana ki te ingoa
o0 lhowa. 9 Na ka turia atu e Aperama, me te neke haere whaka
te tonga. 10 A he matekai to te whenua: a ka haere a Aperama
ki raro, ki Ihipa, ki reira noho ai; he nui hoki te matekai o te
whenua. 11 A, i a ia ka tata te tae ki Ihipa, ka mea ia ki a Harali,
ki tana wahine, Nana, e mohio ana ahau he wahine ataahua koe
ki te titiro atu; 12 Na, akuanei, kei te kitenga o nga lhipiana i a
koe, ka mea ratou, Ko tana wahine tenei: a ka patua ahau e
ratou, ka whakaora hoki i a koe. 13 Me ki koe, ne, he tuahine

koe noku? kia whiwhi ai ahau ki te pai i a koe; a kia ora ai toku

wairua i a koe. 14 A, i te taenga o Aperama ki lhipa, ka titiro
nga lhipiana ki te wahine, he tino ataahua. 15 Ka kite hoki nga
rangatira a Parao i a ia, ka korero whakamihi mona ki a Parao: a
ka kawea te wahine ra ki te whare o Parao. 16 Na ka atawhai ia
i a Aperama, he mea hoki mo te wahine: a ka riro i ia he hipi, he
kau, he kaihe toa, he pononga tane, he pononga wahine, he
kaihe uha, he kamera. 17 Na ka whiua e Ihowa a Parao ratou ko
tona whare, he nui nga pakinga, mo Harai wahine a Aperama.
18 Na ka karanga a Parao ki a Aperama, ka mea, He aha tenei
mahi au ki ahau? he aha koe te korero mai ai ki ahau ko tau
wahine ia? 19 Na te aha koe i mea ai, Ko taku tuahine ia? i tango
ai ahau i a ia hei wahine maku: na, tau wahine, tangohia, haere.
20 Na ka whakatupato a Parao ki nga tangata, kei aha atu ki a ia:

a tukua atu ana ia e ratou, me tana wahine, me ana mea katoa.

13 Na ka haere mai a Aperama i lhipa, ki te tonga, raua ko
tana wahine, me ana mea katoa, me Rota hoki. 2 He nui rawa
hoki nga kararehe, te hiriwa me te koura ki a Aperama. 3 Na ka
turia mai e ia, a ka haere i te tonga a tae noa ki Peteere, ki te
wahi i oroko tu ai tona teneti, i waenganui o Peteere, 0 Hai, 4
Ki te wahi i te aata i hanga e ia ki reira i te timatanga: na ka
karanga a Aperama i reira ki te ingoa o lhowa. 5Na ko Rota, i
haere tahi nei i a Aperama, he hipi ano ana, he kau, he teneti. 6
A kihai i nui te whenua mo raua, hei nohoanga tahitanga mo
raua: he nui hoki o raua rawa, te ahei raua te moho tahi. 7 Na
ka tautohe ki a ratou nga hepara a Aperama me nga hepara a
Rota; na i taua whenua e noho ana te Kanaani me te Perihi i
taua wa. 8 Na ka mea a Aperama ki a Rota, Kaua ra taua e
whakatete ki a taua, kaua hoki a taua hepara e whakatete ki a

ratou; he teina nei hoki, he tuakana taua. 9 Kahore ianei te

whenua katoa i tou aroaro? tena, wehe atu koe i ahau: ki te
anga koe ki maui, ka ahu ahau ki matau, a ki te haere koe ki
matau, na ka ahu ahau ki maui. 10 Na ka anga ake nga kanohi
0 Rota, ka titiro ki te mania katoa o Horano, he makuku katoa,
i te mea kahore ano kia whakangaromia noatia a Horoma, a
Komora e Ihowa, he pera ano me te kari a Ihowa, me te whenua
hoki o Ihipa, i tou haerenga ki Toara. 11 Na ka whiriwhiria e Rota
ko te mania katoa o Horano mana; na ka haere a Rota whaka te
rawhiti: a ka wehe raua i a raua. 12 Ko Aperama i noho kite
whenua o Kanaana, ko Rota i noho ki nga pa o te mania, a
whakaturia ana e ia tona teneti ki Horoma. 13 Na he kino nga
tangata 0 Horoma, he hunga hara rawa ki te aroaro o lhowa. 14
Na ka mea a lhowa ki a Aperama, i muri i te wehenga atu o
Rota i a ia, Anga ake ou kanohi, titiro atu hoki i te wahi e tu na
koe, ki te raki, ki te tonga, ki te rawhiti, ki te hauauru: 15 Ko te
whenua katoa hoki e kite atu na koe, ka hoatu e ahau ki a koe,
ki tou uri hoki ake tonu atu. 16 Ka meinga hoki e ahau ou uri kia
rite ki te puehu o te whenua: a ki te ahei i tetahi tangata te tatau
i te puehu o te whenua, e taua ano hoki ou uri. 17 Whakatika,
haereerea te whenua, tona roa, tona whanui; no te mea ka hoatu
e ahau ki a koe. 18 Na nekehia ana tona teneti e Aperama, a
haere ana, noho ana ki nga oki i Mamere, ki era i Heperona, a

hanga ana e ia tetahi aata ma Ihowa ki reira.

14 Na, i nga ra 0 Amarapera, Kingi o Hinara, o Arioka, kingi
o0 Eratara, o Keroraoma, kingi o Erama, o Tirara hoki, kingi o
Korimi; 2 Ka whawhai enei ki a Pera, kingi 0 Horoma, ratou ko
Pireta, kingi o Komora, ko Hinapa, kingi o Arema, ko Hemepera,
kingi o Tepoimi, ko te kingi hoki 0 Pera, ara o Toara. 3| huihui

katoa enei ki te raorao i Hirimi, ara ki te Moana Tote. 4 Kotahi

tekau ma rua nga tau i mahi ai ratou ki a Keroraoma, a i te kotahi
tekau ma toru o nga tau ka whakakeke ratou. 5Na i te tekau ma
wha o nga tau ka haere mai a Keroraoma, ratou ko nga kingi i
whakauru ki a ia, a patua iho e ratou nga Repaima i Ahateroto
Karanaima, ratou ko nga Tutimi i Hama me nga Emime i Hawe
Kiriataima, 6 Me nga Hori i to ratou maunga, i Heira, a tae
noa ki Ereparana, ki te taha o te koraha. 7 Na ka hoki ratou, a
ka tae ki Enimihipata, ara ki Karehe, a patua katoatia ana e
ratou te whenua o nga Amareki, ratou ko nga Amori i noho ra i
Hatetonatamara. 8 Na ka puta atu te kingi o Horoma, ratou ko te
kingi 0 Komora, ko te kingi o Arema, ko te kingi o Tepoimi, me te
kingi o Pera, ara 0 Toara; a ka turia e ratou he pakanga ki a
ratou ki te raorao i Hirimi; 9 Ki a Keroraoma, kingi o Erama, ki
a Tirara, kingi o Koimi, ki a Amarapera, kingi o Hinara, ratou
ko Arioka, kingi o Eratara, tokowha enei kingi, tokorima hoki
era. 10 Na, ki tonu te raorao i Hirimi i te poka uku; na ka whati
nga kingi o Horoma raua ko Komora, a ka hinga ki reira; a rere
ana nga morehu ki te maunga. 11 Na murua ana e ratou nga
taonga katoa o0 Horoma, o Komora, me a ratou kai katoa, a
haere ana. 12 | mauria ano e ratou a Rota, te tama a te teina o
Aperama, me ona taonga, a haere ana; i Horoma hoki ia e noho
ana. 13 Na ka tae he morehu, ka korero ki a Aperama Hiperu; i
te noho hoki ia i nga oki 0 Mamere Amori, teina o Ehekora, he
teina ia no Anera: kotahi ano to ratou whakaaro ko Aperama. 14
A, i te rongonga o Aperama, kua hereherea atu tona iramutu,
takiritia ana e ia ana tangata mohio, nga mea i whanau ki tona
whare, e toru rau kotahi tekau ma waru, a whaia ana ratou ki
Rana. 15 Na wahia ana ratou ko ana tangata kia rua nga matua,

hei whakaeke mo ratou i te po, a patua ana ratou e ia, whaia

ana, a tae noa ki Hopaha, ki te taha ki maui o0 Ramahiku. 16 A
whakahokia mai ana e ia nga taonga katoa, whakahokia mai
ana ano hoki tona iramutu, a Rota, me ona taonga, me nga
wahine ano hoki, me nga tangata. 17 Na ka puta mai te kingi o
Horoma ki te whakatau i a ia i tona hokinga mai i te patu i a
Keroraoma ratou ko ona hoa, ko nga kingi ki te raorao o Hawe,
ara ki te Raorao o te Kingi. 18 A i maua mai e Merekihereke, e
te kingi o Harema, he taro, he waina: he tohunga ano hoki ia no
te Atua, no te Runga Rawa. 19 Na ka manaaki ia i a ia, ka mea,
Kia manaakitia a Aperama e te Atua, e te Runga Rawa, nona
nei te rangi me te whenua: 20 Kia manaakitia ano te Atua, te
Runga Rawa, nana nei i tuku mai ou hoariri ki tou ringa. A ka
hoatu e ia ki a ia nga whakatekau o nga mea katoa. 21 Na ka
mea te kingi 0 Horoma ki a Aperama, Homai nga tangata ki
ahau, ko nga taonga ia tangohia mou. 22 Ano ra ko Aperama ki
te kingi o Horoma, Kua totoro atu toku ringa ki a lhowa, ki te
Atua, ki te Runga Rawa, nona nei te rangi me te whenua; 23 E
kore ahau e tango ahakoa he miro, ahakoa he here no te hu, i
tetahi mea ranei au, kei mea koe, naku a Aperama i whai taonga
ai: 24 Kati ano i a nga taitama i kai ai, me te wahi a nga tangata
i haere tahi nei matou, a Anera, ratou ko Ehekora, ko Mamere;

ma ratou e tango te wahi i a ratou.

15 Muri iho i enei mea ka puta moemoea mai te kupu a lhowa
ki a Aperama, ka mea, Kaua e wehi, e Aperama: ko ahau tou
whakangungu rakau, tou utu nui whakaharahara. 2 Na ka mea
a Aperama, E te Ariki, e Ihowa, ko te aha e homai e koe ki
ahau, e haere urikore nei ahau, a ko te taunga o toku whare
hei tenei Erietera 0 Ramahiku? 31 mea ano a Aperama, Titiro

hoki, kahore nei i homai e koe he uri ki ahau: a akuanei, kei

tetahi tamaiti i whanau ki toku whare te mahuetanga iho o oku
taonga. 4 Na, kua puta mai te kupu a lhowa ki a ia, i mea ia, E
kore e mahue iho ou taonga mo tena; engari ka mahue iho mo
tetahi e puta mai i roto i ou whekau. 5 Na ka kawea ia e ia ki
waho, a ka mea mai, Tena tirohia atu te rangi, taua hoki nga
whetu, ki te taea ena e koe te tatau: a ka mea ia ki a ia, Ka pera
tou uri. 6 | whakapono hoki ia ki a lhowa, a ka whakairia ki a
ia hei tika. 71 mea ano ia ki a ia, Ko Ihowa ahau, nana nei
koe i kawe mai i Uru 0 nga Karari, kia hoatu ai ki a koe tenei
whenua hei kainga pumau. 8 Ano ra ko ia, E te Ariki, e Ihowa,
ma te aha ka mohio ai ahau ka riro mai tenei i ahau? 9 Na ka
mea ia ki a ia, Tikina tetahi kau maku, hei te tau toru, me tetahi
koati uha, hei te tau toru, me tetahi hipi toa, hei te tau toru, me
tetahi kukupa, me tetahi pi kukupa. 10 Na tikina ana e ia aua
mea katoa, a tapahia ana i waenganui, whakatakotoria ana nga
wahi kia rite mai ki a raua whakawahi: ko nga manu ia kihai i
tapahia e ia. 11 A ka rere iho nga manu ki nga tinana, ka aia atu
e Aperama. 12 Na, i te rerenga o te ra, ka parangia a Aperama
e te moe; na ko te whakawehi o te pouri kerekere e tau iho ana
ki aia. 13 A ka mea ia ki a Aperama, Kia tino mohio koe, ka
noho manene tou uri ki tetahi whenua ehara nei i a ratou, a ka
mabhi ki a ratou; a e wha rau nga tau e whakatupuria kinotia ai
ratou; 14 Ka whakawakia ano e ahau te iwi e whakamahia ai
ratou: a muri iho ka puta mai ratou me nga taonga maha. 15 Ko
koe ia ka haere marie ki ou matua; ka pai tou koroheketanga, a
tanumia noatia koe. 16 Kei te wha ia a nga whakatupuranga ka
hoki mai ratou ki konei no te mea kahore ano kia tutuki noa te
hara 0 nga Amori. 17 Na i te tonga o te ra, no ka pouri, na, ko te

oumu paowa, me te rama € ka ana, e tika ana i waenganui

0 aua porohanga. 18 | taua rangi ano ka whakaritea e lhowa
he kawenata ki a Aperama, ka mea ia, Ka hoatu e ahau tenei
whenua ki tou uri, mai ra ano o te awa o lhipa, a tae noa ki te
awa nui, ki te awa, ki Uparati: 19 Nga Keni, nga Keniti, nga
Karamoni, 20 Nga Hiti, nga Perihi, nga Repaima, 21 Nga Amori,

nga Kanaani, nga Kirikahi, me nga lepuhi.

16 Na kahore a Harai, te wahine a Aperama, i whai tamariki
mana; na he pononga wahine tana, no lhipa, ko Hakara tona
ingoa. 2 Na ka mea a Harai ki a Aperama, Nana, kua tutakina
nei ahau e lhowa kei whanau tamariki: mau e haere ki roto,
ki taku pononga; mana pea ahau e tu ai. A ka whakarongo a
Aperama ki te reo 0 Harai. 3 Na ka tango a Harai, wahine a
Aperama i a Hakara, i te wahine o lhipa, i tana pononga, i te
takanga o0 nga tau kotahi tekau o te nohoanga o Aperama i te
whenua o Kanaana, a homai ana e ia ki a Aperama, ki tana
tane, hei wahine mana. 4 Na ka haere ia ki roto, ki a Hakara, a
ka hapu ia: a, no tona kitenga kua hapu ia, ka iti tona rangatira
wabhine ki tana titiro. 5 Na ka mea a Harai ki a Aperama, Hei
runga i a koe tenei tutu ki ahau: i hoatu e ahau taku pononga
wahine ki tou uma; a, no tona kitenga kua hapu ia, ka iti ahau ki
tana titiro iho: ma Ihowa e whakariterite taku korero me tau hoki.
6 Na ka mea a Aperama ki a Harai, Ha, kei tou ringa ano tau
pononga; mau e mea ki a ia te mea e pai ana ki tau titiro iho. Na
ka whakatupu kino a Harai i a ia, a rere ana ia i tona aroaro. 7 A
ka kitea ia e te anahera a te Atua i tetahi puna wai i te koraha, i
te puna i te huarahi ki Huru, 8 Ka mea, E Hakara, e te pononga
a Harai, i haere mai koe i hea? e anga ana hoki koe ko hea? a
ka mea ia, E rere ana ahau i a Harai, i toku rangatira. 9 Na

ka mea te anahera a Ihowa ki a ia, Hoki atu ki tou rangatira,

kia whakaririka hoki koe i raro i ona ringa. 10 Ka mea ano te
anahera a Ihowa ki a ia, Ka whakanuia rawatia e ahau tou uri, a
e kore e taea te tatau, i te tini hoki. 111 mea ano te anahera a
Ihowa ki a ia, Nana, e hapu ana koe, a ka whanau he tama, me
hua e koe tona ingoa ko lhimaera; mo lhowa i whakarongo ki
tau tangi. 12 A ka rite ia ki te kaihe mohoao i waenganui o te
tangata; ka ara tona ringa ki te katoa, me te ringa o te katoa
ki a ia; a ka noho ia i te aroaro 0 ona teina katoa. 13 Na ka
huaina e ia te ingoa o lhowa i korero nei ki a ia, He Atua koe e
kite ana: i mea hoki ia, | titiro ranei ahau i koeni ki muri i toku
kaititiro mai? 14 Koia i huaina ai taua puna ko Peererahairoi; na,
kei waenganui i Karehe, i Perere. 15 Na ka whanau te tama a
Hakara raua ko Aperama: a huaina ana e Aperama te ingoa o
tana tama, i whanau nei i a Hakara, ko Ihimaera. 16 Na e waru
tekau ma ono nga tau o Aperama i te whanautanga o Ihimaera

tama a Hakara raua ko Aperama.

17 A, i te mea ka iwa tekau ma iwa nga tau o Aperama, ka
puta mai a lhowa ki a Aperama, ka mea ki a ia, Ko ahau te Atua
Kaha Rawa; haereere i mua i toku aroaro, kia tapatahi hoki te
whakaaro. 2 A ka waiho e ahau taku kawenata ki waenganui i a
taua, ka tino whakanui rawa ano ahau i a koe. 3 Na ka kupapa
te kanohi o Aperama: a ka korero te Atua ki a ia, ka mea, 4
Na ko ahau, kei a koe taku kawenata, a ka matua koe mo nga
iwi maha. 5 E kore hoki tou ingoa e huaina a muri ake nei ko
Aperama, engari ko Aperahama te ingoa mou; ka meinga hoki
koe e ahau hei matua mo nga iwi maha. 6 Ka meinga ano koe e
ahau kia tino hua rawa, ka meinga koe e ahau hei take mo nga
iwi, a ka puta mai nga kingi i roto i a koe. 7 A ka whakapumautia

e ahau taku kawenata ki waenganui oku, o koutou hoki ko ou uri

i muri i a koe, o tera whakatupuranga, o tera whakatupuranga o
ratou, hei kawenata mau tonu, a hei Atua ahau mou, mo ou uri
hoki i muri i a koe. 8 A ka hoatu e ahau ki a koe, ki ou uri hoki i
muri i a koe, te whenua e noho manene na koe, te whenua
katoa 0 Kanaana, hei kainga pumau; a hei Atua ahau mo ratou.
91 mea ano te Atua ki a Aperahama, Ina, ko koe, me whakarite
e koe taku kawenata, e koutou ko ou uri i muri i a koe, e tera
whakatupuranga, e tera whakatupuranga o ratou. 10 Ko taku
kawenata tenei hei whakaritenga ma koutou i waenganui oku, o
koutou ko ou uri i muri i a koe; Me kokoti a koutou tane katoa.
11 Me kokoti e koutou to koutou kiri matamata: a ka waiho tena
hei tohu mo te kawenata i waenganui oku, o koutou. 12 Me
kokoti e koutou nga tamariki ina waru nga ra, nga tane katoa o
tena whakatupuranga, o tena whakatupuranga o koutou, nga
mea i whanau i roto i te whare, i hokona ranei ki te moni i tetahi
tangata ke, ehara nei i te uri nou. 13 Me kokoti tonu te tangata i
whanau i roto i tou whare, i hokona ranei ki tau moni, a ka mau
taku kawenata ki o koutou kikokiko, hei kawenata mau tonu. 14
A, ko te tane kihai i kotia, kihai nei i kotia tona kiri matamata, ka
hatepea atu tena wairua i roto i tona iwi; kua whakataka e ia
taku kawenata. 15 A ka mea te Atua ki a Aperahama, Ko Harai,
ko tau wahine, kaua e huaina tona ingoa ko Harai, engari ko
Hara he ingoa mona. 16 A ko manaaki ahau i a ia, ka hoatu ano
hoki i tetahi tama ki a koe i roto i a ia: ina, ka manaaki ahau i a
ia, a hei whaea ia mo nga iwi; ka puta mai nga kingi mo nga iwi i
roto i aia. 17 Na ka kupapa te kanohi o Aperahama ki raro, a ka
kata ia, ka mea hoki i roto i tona ngakau, Tera ranei e whanau
he tama ma te tangata kua kotahi rau nei ona tau? e whanau

tamariki ranei a Hara, te wahine kua iwa tekau nei ona tau?

18 Na ka mea ake a Aperahama ki te Atua, Kia ora noa oti a
Ihimaera ki tou aroaro! 19 Na ka mea te Atua, Ehara, ka whanau
ta korua tama ko Hara; a me hua e koe tona ingoa ko Ihaka: ka
whakapumau ano ahau i taku kawenata ki a ia, ki ona uri hoki i
muri i a ia, hei kawenata mau tonu. 20 Ko lhimaera ia, na, kua
whakarongo ahau ki a koe; nana, kua oti ia te manaaki e ahau, a
ka meinga ia e ahau kia hua, kia tino nui rawa hoki; ka whanau
ana tamariki kotahi tekau ma rua he ariki, a ka meinga ia e ahau
hei iwi nui. 21 Ka whakapumautia ia e ahau taku kawenata ki a
Ihaka, ka whanau nei i a korua ko Hara a te taima e rite ana ki
tenei o te tau e haere ake nei. 22 A ka mutu tana korero ki a ia,
a mawehe atu ana te Atua i a Aperahama ki runga. 23 Katahi ka
tongo a Aperahama i a lhimaera i tana tama, ratou ko nga mea
katoa i whanau i roto i tona whare, me nga mea katoa i hokona
ki tana moni, nga tane katoa i roto i nga tangata o te whare o
Aperahama; a kotia ana e ia to ratou kiri matamat a i taua ra pu
ano, i pera me ta te Atua i korero ai ki a ia. 24 Na e iwa tekau
ma iwa nga tau o Aperahama i te kotinga o tona kiri matamata.
25 Kotahi tekau ma toru hoki nga tau o tana tama o lhimaera i te
kotinga o tona kiri matamata. 26 No taua rangi pu ano i kotia
ai a Aperahama, raua ko tana tama, ko lhimaera. 27 A i kotia
ngatahitia me ia nga tangata katoa o tona whare, nga mea i
whanau i roto i te whare, me nga mea i hokona ki te moni i te

tangata iwi ke.

18 A ka puta ano a lhowa ki a ia i nga oki 0 Mamere, i aia e
noho ana i te kuwaha o te teneti i te tikakatanga o te ra; 2 A ka
anga ake ona kanohi, ka titiro, na ko nga tangata tokotoru e tu
ana i tona taha: a, no tona kitenga atu, ka rere atu ia i te kuwaha

0 te teneti ki te whakatau i a ratou, a ka piko ki te whenua, 3 Ka

mea, E toku Ariki, ki te mea he pai toku ki tau titiro, kaua ra e
kapea tau pononga: 4 Kia tikina koa tetahi wai, ka horoi i 0
koutou waewae, a ka okioki koutou i raro i te rakau: 5A maku e
tiki tetahi wahi taro hei oranga mo o koutou ngakau; hei muri ra
ka haere ai koutou: he mea hoki kua tae mai nei koutou ki ta
koutou pononga. A ka mea ratou, Penatia me tau i ki na. 6 Na
ka hohoro a Aperahama ki te teneti ki a Hara, a ka mea, Kia
hohoro te pokepoke i tetahi paraoa pai, kia toru nga mehua, ka
hanga i etahi keke. 7 Na ka rere a Aperahama ki te kahui, a
hopukia ana e ia tetahi kuao kau, he kiri ngawari, he mea pai, a
hoatu ana e ia ki tetahi taitamariki; a hohoro ana ia te taka i
taua mea. 8 Na ka tikina e ia he pata, he waiu, me te kuao i
raweketia e ia, a whakatakotoria ana ki to ratou aroaro; me te tu
ano ia i to ratou taha i raro i te rakau, a ka kai ratou. 9 Na ka
mea ratou ki a ia, Kei hea a Hara, tau wahine? A ka mea ia, Ara,
kei te teneti. 10 Na ka mea ia, He pono ka hoki mai ano ahau ki
a koe a te huringa mai ano o te wa; a ka whai tama tau wahine,
a Hara. Na ka rongo atu a Hara i te kuwaha o te teneti, i murii a
ia. 11 Na, kua koroheke rawa a Aperahama raua ko Hara, kua
maha o raua ra; kua mutu a Hara te pera me etahi wahine. 12
Na ka kata a Hara i roto i a ia, ka mea, Ka ruruhitia nei ahau,
a tera ranei ahau e whai koa, he koroheke nei ano hoki toku
ariki? 13 Na ka mea a lhowa ki a Aperahama, He aha a Hara i
kata ai, i mea ai, He pono, ka whanau tamariki ranei ahau, he
ruruhi nei hoki ahau? 14 He pakeke rawa ranei tetahi mea ki a
Ihowa? Kei te taima i whakaritea, kei te hurihanga mai o te wa,
ka hoki mai ahau ki a koe, a ka whai tamaiti a Hara. 15 Na ka
whakawareware a Hara, ka mea, Kihai ahau i kata: i wehi hoki

ia. A ka mea ia, Kahore; i kata tonu koe. 16 Na ka whakatika atu

nga tangata ra i reira, a ka titiro ki te ritenga mai o Horoma: i
haere ano a Aperahama i a ratou, ki te tuku i a ratou kia haere.
17 A ka mea a Ihowa, Me huna ranei e ahau i a Aperahama taku
e mea ai; 18 Ka meinga nei hoki a Aperahama hei iwi nui, hei iwi
kaha, a mana ka manaakitia ai nga iwi katoa o te ao? 19 E
mohio ana hoki ahau ki a ia, hei mea kia whakahaua iho ai e
ia ana tama, me tona whare, i muri i a ia, a kia whakaritea e
ratou te ara o Ihowa, ka mahi hoki i te tika, i te whakawa; a kia
kawea mai ai e lhowa ki runga ki a Aperahama nga mea ka toa i
korerotia e ia mona. 20 Na ka mea a lhowa, i te mea he nui te
karanga o Horoma, o Komora, he taimaha rawa hoki o raua kino;
21 Me haere tenei ahau kia kite he mea rite ranei ta raua mahi ki
tona karanga kua tae ake nei ki ahau; a ki te kahore, ka mohio
ahau. 22 Na ka tahuri nga tangata ra i reira, a ka ahu ki Horoma:
ko Aperahama ia i tu tonu i te aroaro o te Atua. 23 Na ka
whakatata a Aperahama, ka mea, Ka whakangaromia ano hoki
e koe te tangata tika raua ko te tangata kino? 24 Akuanei pea e
rima tekau nga tangata tika i roto i te pa: ka whakangaromia
ranei e koe, e kore ranei koe e tohu i taua wahi mo nga tangata
tika e rima tekau i roto? 25 Kaua ra tena e waiho hei tikanga
mo tau mahi, te whakamate ngatahi i te tangata tika raua ko te
tangata kino; penei ka rite te tangata tika ki te tangata kino; kaua
ra koe e pera: e kore ranei e tika te mahi a te Kaiwhakawa o
te whenua katoa? 26 Na ka mea a lhowa, Ki te kitea e ahau i
Horoma e rima tekau nga tangata tika i roto i te pa, ka tohungia
e ahau tena wahi katoa, ka whakaaro hoki ki a ratou. 27 Na ka
whakahoki a Aperahama, ka mea, Na, kua timata nei ahau te
korero ki te Ariki; he puehu nei ahau, he pungarehu: 28 Tera pea

e kore te tokorima 0 te rima tekau o nga tangata tika ka kore te

tokorima, e whakangaro ranei koe i te pa katoa? Ka mea ia, E
kore e whakangaromia e ahau ki te mea ka kitea e ahau i reira
nga tangata e wha tekau ma rima. 29 Na ka korero atu ano ia ki
a ia, ka mea, Tera pea e kitea e wha tekau kei reira. Ka mea ia,
Ka whakaaro ahau ki te wha tekau, a e kore e meatia e ahau.
30 Ano ra ko ia, Kaua ra e riri te Ariki, a ka korero ahau: Tera
pea e kitea e toru tekau kei reira. Ka mea ia, E kore e meatia e
ahau, ki te kitea e ahau e toru tekau kei reira. 31 A ka mea ia,
Na, kua whakapakari nei ahau ki te korero ki te Ariki: Tera pea e
kitea e rua tekau kei reira. Ka mea ia, Ka whakaaro ahau ki
nga tekau e rua, a e kore e whakangaromia e ahau. 32 Na ka
mea ia, Kaua e riri te Ariki ki te korero ahau, heoi ano ko tenei
korerotanga: Tera pea e kitea kotahi tekau kei reira. Ka mea ia,
Ka whakaaro ahau ki te tekau kotahi, a e kore e whakangaromia
e ahau. 33 Na ka haere a lhowa i te mutunga o tana korero ki a

Aperahama: a hoki ana a Aperahama ki tona wahi.

19 Na ka haere mai nga anahera tokorua ki Horoma i te ahiahi;
a ko Rota i te kuwaha o0 Horoma e noho ana: a ka kite a Rota i a
raua, ka whakatika ki te whakatau i a raua, a ka tuohu tona
kanohi ki te whenua; 2 Ka mea ia, Nana, e oku ariki, peka mai ki
te whare o ta korua pononga, ne? ki konei moe ai, horoi ai hoki i
0 korua waewae, a ka moata ai te maranga, ka haere i ta korua
haere. Ka mea raua, Kahore; engari ki te huarahi noa maua moe
ai. 3 Na ka kaha tana tohe ki a raua, a peka atu ana raua ki a ia,
haere ana ki tona whare; na ka taka ia i tetahi hakari ma raua,
ka tunu hoki i etahi keke rewenakore, a ka kai raua. 4 Kiano
raua i takoto noa, ka karapotia te whare e nga tangata o te pa, e
nga tangata o Horoma, e te koroheke, e te taitamariki, e nga

tangata katoa o0 nga wahi katoa: 5 A ka karanga ratou ki a Rota,

ka mea ki a ia, Kei hea aua tangata i haere mai nei ki a koe i te
po nei? whakaputaina mai ki a matou, kia mohio ai matou ki a
raua. 6 Na ka puta atu a Rota ki a ratou ki te kuwaha, me tana
tutaki ano i te tatau i muriiaia. 7 Ka mea, Kaua ra e kino, e oku
tuakana. 8 Nana, tokorua aku tamahine, kahore nei i mohio noa
ki te tane, me whakaputa atu raua e ahau ki a koutou, a ma
koutou e mea ki enei tangata; he mea hoki ka tae mai nei raua
ki te taumarumarutanga iho o toku tuanui. 9 Ano ra ko ratou,
Tu atu. A ka mea ano ratou, | haere mai tenei koroke kotahi
ki konei noho ia, a e whai ana kia mana e whakarite tikanga:
akuanei tou mate i a matou nui atu i to raua. Na ka aki rawa
ratou ki te tangata ra, ki a Rota, a ka whakata ta ki te wahi i te
tatau. 10 Otira ka totoro atu te ringa 0 aua tangata, a kumea
ana a Rota ki a raua ki roto ki te whare, a tutakina ana e raua
te tatau. 11 Na ka whiua e raua nga tangata i te kuwaha o te
whare, te iti, te rahi, ki te matapotanga: a ngenge noa ratou i te
rapunga i te tatau. 12 Na ka mea aua tangata ki a Rota, Kahore
atu ranei ou tangata i konei? me he hunaonga, he tama ranei
au, he tamahine ranei au, tetahi atu mea ranei au i roto i te
pa, mauria atu i tenei wahi: 13 Ka whakangaromia hoki tenei
wahi e maua, no te mea kua nui to ratou karanga ki te aroaro o
lhowa; kua tonoa mai hoki maua e lhowa ki te whakangaro.
14 Na ka haere a Rota, ka korero ki ana hunaonga: marenatia
nei ki ana tamahine, ka mea, Whakatika, haere atu i konei; ka
whakangaromia hoki e lhowa tenei pa. Otiia ki te whakaaro o
ana hunaonga i rite ia ki tetahi tangata e hangareka ana. 15A, i
te huakanga ake o te ata, ka akiaki nga anahera i a Rota, ka
mea, Whakatika, haria tau wahine, me enei tamahine tokorua

au, kei huna koe i roto i te kino o tenei pa. 16 Otira i whakaroa ia;

na ka hopu aua tangata ki tona ringa, ki te ringa o tana wahine,
ki nga ringa o ana tamahine tokorua; he tohu hoki na Ihowa i a
ia; a kawea atu ana ia e raua ki waho, ka waiho i waho o te pa.
17 A ka oti ratou te kawe atu e raua ki waho, ka mea ia, Rere atu
kia ora ai koe; kaua e titiro ki muri i a koe, kaua hoki e tu ki
tetahi wahi o te mania; rere atu ki te maunga, kei ngaro koe. 18
Na ka mea a Rota ki a raua, Kaua ra e pena, e toku Ariki. 19
Nana, kua manakohia nei tau pononga e koe, kua whakanuia
ano e koe tou aroha i whakaputaina nei e koe ki ahau, i a koe i
whakaora nei i toku wairua; na e kore e taea e ahau te rere ki te
maunga, kei mau ahau i tetahi kino, a ka mate. 20 Titiro hoki, e
tata ana tenei pa hei rerenga atu, he mea nohinohi noa nei: Kia
rere ahau ki reira ne? ehara ianei i te mea nohinohi? a ka ora
toku wairua. 21 Ano ra ko ia ki a ia, Na, kua whakaae ano hoki
ahau ki tenei meatanga au, kia kaua e huna e ahau tenei pa i
korero mai na koe. 22 Kia hohoro, rere atu ki reira; e kore hoki e
taea e ahau tetahi mea, kia tae ra ano koe ki reira. Na reira i
huaina ai te ingoa o taua pa ko Toara. 23 Kua rewa te ra ki
runga ki te whenua, ka tae a Rota ki Toara. 24 Katahi ka uaina e
lhowa ki Horoma, ki Komora, he whanariki, he ahi na lhowa,
no te rangi; 25 A hurihia iho e ia aua pa, me te mania katoa,
me nga tangata katoa o nga pa, me nga mea e tupu ana i te
whenua. 26 Na i titiro tana wahine ki muri i a ia, a meinga ana
hei pou tote. 27 A i maranga wawe a Aperahama i te ata ki te
wabhi i tu ai ia i te aroaro o lhowa: 28 Na ko tona tirohanga atu ki
te ritenga o0 Horoma, o Komora, ki te whenua katoa hoki o te
mania, ka kite, na, e kake ana te paowa o te whenua, me te
mea he paowa oumu. 29 Na, i te whakangaromanga a lhowa i

nga pa o te mania, ka mahara te Atua ki a Aperahama, a tonoa

ana e ia a Rota i roto i te hurihanga i tana hurihanga i nga pa |
noho ai a Rota. 30 Na ka piki atu a Rota i Toara, ka noho ki te
maunga, ratou tahi ko ana tamahine tokorua; i wehi hoki ia ki te
noho i Toara: a ka noho i roto i tetahi ana, a ia me ana tamahine
tokorua. 31 Na ka mea te tuakana ki to muri, Kua koroheke
to taua papa, a kohore he tangata o te whenua hei haere mai
ki a taua, hei pera me to te whenua katoa tikanga: 32 Tena,
taua ka whakainu i to taua papa ki te waina, ka takoto ai taua ki
a ia, kia tupu ai i a taua tetahi uri mo to taua papa. 33 Na ka
whakainu raua i to raua papa ki te waina i taua po; a ka haere
atu te tuakana, ka takoto ki tona papa, kihai hoki tera i mohio ki
tona takotoranga iho, ki tona whakatikanga ake. 34 A i te aonga
ake ka mea te tuakana ki to muri, Nana, i takoto ahau inapo ki
toku papa: taua ano ka whakainu i a ia ki te waina i tenei po; a
mau e haere atu, e takoto ki a ia, kia tupu ai i a taua tetahi uri
mo to taua papa. 35 Na ka whakainu ano raua i to raua papa ki
te waina i taua po; a ka whakatika to muri, ka takoto hoki ki a ia:
a kihai ia i mohio ki tona takotoranga iho, ki tona whakatikanga
ake. 36 Koia ka hapu nga tamahine tokorua a Rota i to raua
papa. 37 A ka whanau ta te tuakana, he tama, a huaina ana e ia
tona ingoa ko Moapa: ko ia te papa 0 nga Moapi, a tae noa
ki tenei ra. 38 Me to muri, whanau ake ano tana, he tama, a
huaina iho e ia tona ingoa ko Penami: ko ia te papa o nga tama

a Amona, a tae noa ki tenei ra.

20 Na ka turia atu e Aperahama i reira ki te whenua i te tonga,
a ka noho ki waenganui o Karehe, o Huru, a ka noho ia ki
Kerara, he noho manene. 2 Na ko Hara, ko tana wahine, ka kiia
e Aperahama, Ko toku tuahine ia: a ka tonoa mai e Apimereke

kingi o Kerara, tangohia atu ana a Hara. 3 Na ka puta moemoea

mai te Atua ki a Apimereke i te po, ka mea ki a ia, Nana, ka
mate koe mo te wahine i tangohia nei i koe; he wahine hoki ia
na te tane. 4 Kahore ano ia a Apimereke kia tata noa ki a ia; a
ka mea ia, E te Ariki, ka whakamate ano ranei koe i te iwi tika?
5 Kahore ranei ia i mea mai ki ahau, Ko toku tuahine ia? me te
wahine hoki, i mea mai ano ia, Ko toku tungane ia: he tapatahi
toku ngakau, he harakore hoki oku ringa i mea ai ahau i tenei
mea. 6 A ka korero moemoea mai te Atua ki a ia, Ae ra, i mohio
tonu ahau he tapatahi tou ngakau i a koe i mea ai i tenei mea; i
pupuri hoki ahau i a koe kei hara koe ki ahau; na reira koe te
tukua ai e ahau kia pa ki a ia. 7 Na, whakahokia akuanei te
wahine a tena tangata; no te mea hoki he poropiti ia, a mana e
inoi mou, a ka ora koe: ki te kore e whakahokia e koe, kia mohio
koe, ka tino mate koe, koutou ko nga mea katoa i a koe. 8 Na i
te ata tu ka maranga a Apimereke, karangatia ana ana tangata
katoa, a korerotia ana enei mea katoa ki o ratou taringa: a nui
atu te wehi 0 aua tangata. 9 Na ka karanga a Apimereke ki a
Aperahama, ka mea ki a ia, He mahi aha tenei au ki a matou? a
he aha toku hara ki a koe, i takina mai ai e koe he hara nui
ki ahau, ki toku kingitanga ano hoki? kua meinga e koe etahi
mea ki ahau kahore nei i tika k ia mahia. 10 A ka mea ano a
Apimereke ki a Aperahama, | kite koe i te aha i meatia ai tenei
mea e koe? 11 Na ka mea a Aperahama, | mahara hoki ahau,
He pono, kahore te wehi o te Atua i tenei wahi; a ka patua ahau
e ratou mo taku wahine. 12 He pono ano ia he tuahine ia noku,
ko te tamahine a toku papa, otiia ehara i te tamahine na toku
whaea; a ka noho hei wahine maku: 13 A, i ta te Atua meatanga
i ahau kia kopiko haere ake i te whare o toku papa, ka mea

ahau ki a ia, Ko tou aroha tenei, hei whakaputa mau ki ahau: hei

nga wahi katoa e tae ai taua, korero moku, Ko toku tungane
ia. 14 Na ka tikina e Apimereke he hipi, he kau, he pononga
tane, he pononga wahine, a hoatu ana e ia ki a Aperahama, a
whakahokia ana e ia a Hara, tana wahine, ki a ia. 15 A ka mea a
Apimereke, Nana, kei tou aroaro toku whenua: nohoia e koe te
wahi e pai ana ki tau titiro. 16 A ki a Hara i mea ia, Nana, kua
hoatu e ahua ki tou tungane kotahi mano nga hiriwa: na, hei uhi
tena mo ou kanohi ki nga tangata katoa i a koe; hei tohu hoki
mo tou tika i katoa. 17 Katahi ka inoi a Aperahama ki te Atua: na
kua ora i te Atua a Apimereke, ratou ko tana wahine, ko ana
pononga wahine; a ka whanau tamariki ratou. 18 Kua tutakina
rawatia hoki e lhowa nga kopu katoa o te whare o Apimereke,

mo Hara, mo te wahine a Aperahama.

21 Na ka tirohia mai a Hara e lhowa, ka peratia me tana i
korero ai, a rite tonu ki tana kupu ta Ihowa i mea ai ki a Hara. 2
Na ka hapu a Hara, a ka whanau he tama ma Aperahama i
tona koroheketanga i te wa ano i whakaritea e te Atua ki a ia. 3
Na ka huaina e Aperahama te ingoa o tana tama i whanau nei
mana, i whanau mai nei i a Hara, ko Ihaka. 4 A, ka waru ona ra,
ka kotia e Aperahama a lhaka, tana tama, ka peratia me ta te
Atua i whakahau ai ki a ia. 5 A kotahi rua nga tau o Aperahama i
te whanautanga o tana tama, o lhaka. 6 Na ka mea a Hara, Kua
meinga ahau e te Atua kia kata; a ka kata tahi matou ko nga
tangata e rongo mai ana. 7 A i mea ano ia, Ko wai o mua hei
mea ki a Aperahama, tera e whakangote tamariki a Hara? kua
whanau nei i ahau he tama mana, i a ia kua koroheketia. 8 Na
ka tupu te tamaiti ra, a ka whakamutua tana kai u: na ka tukua e
Aperahama tetahi hakari nui i te ra i whakamutua ai te ngote u a

lhaka. 9 A ka kite a Hara i te tama a Hakara, a te wahine o

Ihipa, i whanau nei i a raua ko Aperahama, e kata whakahawea
ana. 10 Na ka mea ia ki a Aperahama, Peia atu tenei pononga
me tana tama: e kore rawa te tama a tenei wahine pononga e tu
tahi me taku tama, me Ihaka, i nga whakarerenga iho. 11 A ko
taua mea he he rawa ki te titiro a Aperahama, ko tana tama hoki
ia. 12 Ka mea te Atua ki a Aperahama, Kei kino tena ki tau titiro,
kaua e whakaaro ki te tamaiti raua ko tau pononga wahine;
engari i nga mea katoa i korero ai a Hara ki a koe, whakarongo
atu ki tona reo; kei a Ihaka hoki te karangatanga mo tou uri.
13 Na, ko te tama a te pononga wahine, ka meinga ia e ahau
hei iwi, no te mea he uri ia nou. 14 Na ka maranga wawe a
Aperahama i te ata, ka mau ki tetahi taro, ki tetahi taha wai, a
hoatu ana e ia ki a Hakara, whakawaha ana ki tona pokohiwi, me
te tamaiti hoki, a tonoa atu ana: na ka haere ia, ka kopikopiko i
te koraha o Peerehepa. 15 A kau pau te wai i roto i te taha, na
whakarerea iho e ia te tamaiti i raro i tetahi rakau iti. 16 Na ka
haere ia, a ka noho mai i tawhiti, me te anga nui mai ano ki a ia,
he pera te matara me te taunga pere: i mea hoki ia, Kei kite
ahau i te matenga o te tamaiti. Na ka noho ia me te aronui mai ki
a ia, a ka puaki tona reo, ka tangi. 17 A i rongo te Atua ki te reo
0 te tamaiti: a ka karanga mai te anahera a te Atua ki a Hakara i
runga i te rangi, ka mea ki a ia, He aha kei a koe, e Hakara?
kaua e wehi; kua rongo hoki te Atua ki te reo o te tamaitii a ia e
takoto na. 18 Whakatika, hapainga ake te tamaiti, puritia hoki ki
tou ringa; no te mea ka meinga ia e ahau hei iwi nui. 19 Na ka
whakatirohia e te Atua ona kanohi, a ka kite ia i tetahi puna wai:
na ka haere ia, ka whakaki i te taha ki te wai, a whakainumia ana
te tamaiti. 20 A i noho te Atua ki te tamaiti, a ka tupu ia; i noho ia

i te koraha, a ka mohio ki te kopere. 21 Na ka noho ia ki te

koraha o Parana: a ka tikina atu e tona whaea he wahine mana i
te whenua o lhipa. 22 A i taua wa ano ka korero a Apimereke
raua ko Pikora, ko te rangatira o tana ope, ki a Aperahama, ka
mea, Na kei a koe te Atua i nga mea katoa e mea ai koe: 23
Tena oatitia mai te Atua ki ahau, e kore koe e teka ki ahau, ki
taku tama, ki te tama ranei a taku tama; engari ka rite ki te aroha
i whakaputaina e ahau ki a koe tau mahi ki ahau, ki te whenua
ano hoki i noho nei koe. 24 Na ka mea a Aperahama, Ka oati
ahau. 25 Na ka whakawa a Aperahama i a Apimereke mo tetahi
puna wai i murua e nga tangata a Apimereke. 26 Na ka mea a
Apimereke, Kahore ahau e mohio na wai ranei tenei mahi: kihai
hoki koe i korero mai ki ahau, a kihai ahau i rongo, no tenei ra
tonu. 27 Na ka tikina e Aperahama he hipi, he kau, ka hoatu ki a
Apimereke; na ka whakarite kawenata raua. 28 Na ka wehea e
Aperahama ki tahaki e whitu nga reme uha o nga hipi. 29 A ka
mea a Apimereke ki a Aperahama, He aha te tikanga o enei
reme uha e whitu i wehea nei e koe ki tahaki? 30 Ka mea ia, Ko
enei reme uha e whitu me tango e koe i toku ringa, kia ai enei
mea hei whakaatu maku, naku i keri tenei poka. 31 Na reira i
huaina ai e ia taua wahi ko Peerehepa; no raua hoki oati ki
reira. 32 Heoi whakaritea ana e raua te kawenata i Peerehepa: a
ka whakatika a Apimereke raua ko Pikora, ko te rangatira o
tana ope, a hoki ana ki te whenua o nga Pirihitini. 33 Na ka
whakatokia e Aperahama he rakau, he tamarihi, ki Peerehepa, a
ka karanga i reira ki te ingoa o lhowa, 0 te Atua ora tonu. 34 A
ka noho a Aperahama ki te whenua o nga Pirihitini mo nga ra

maha.

22 Na i muri i enei mea ka whakamatau te Atua i a Aperahama,

ka mea ki a ia, E Aperahama: ka mea ia, Tenei ahau. 2 Na ka

mea ia, Kawea atu tau tamaiti, tau huatahi, tau e aroha nei, a
Ihaka, a haere ki te whenua o Moria; ka whakaeke i a ia ki reira
hei tahunga tinana ki runga ki tetahi 0 nga maunga e korero ai
ahau ki a koe. 3 Na ka maranga wawe a Aperahama i te ata, a
whakanohoia ana e ia tana kaihe, a mauria ana e ia etahi o
ana taitamariki hei hoa mona, me Ihaka hoki, me tana tama, a
tatangia ana e ia nga wahie mo te tahunga tinana, a whakatika
ana, haere ana ki te wahi i korero ai te Atua kiaia. 41tera
tuatoru ka maranga nga kanohi o Aperahama, a ka kite ia i taua
wahi i tawhiti. 5Na ka mea a Aperahama ki ana taitamariki, E
noho korua i konei ki te kaihe; ka haere maua ko te tamaiti nei
ki ko, ki te koropiko, ka hoki mai ai ki a korua. 6 Na ka tango
a Aperahama i te wahie mo te tahunga tinana, a whakawaha
ana e ia ki a Ihaka, ki tana tama; a ka mauria e ia he ahi i tona
ringa me tetahi maripi; a haere tahi ana raua. 7 Na ka korero a
Ihaka ki a Aperahama, ki tona papa, ka mea, E toku matua: ka
mea ia, Tenei ahau, e taku tama. A ka mea ia, Nana, ko te ahi
me nga wahie: kei hea ia te reme hei tahunga tinana? 8 Ka
mea a Aperahama, Kei te Atua te whakaaro, e taku tamaiti, ki
tetahi reme mana hei tahunga tinana: na ka haere tahi raua. 9 A
ka tae raua ki te wahi i korero ai te Atua ki a ia; a ka hanga e
Aperahama tetahi aata ki reira, a whakapapatia ana e ia nga
wabhie, na ka herea e ia a Ihaka, tana tama, whakatakotoria iho
ki te aata, ki runga ki nga wahie. 10 Na ka totoro atu te ringa o
Aperahama, ka mau ki te maripi hei patu mo tana tama. 11 Na
ko te karangatanga mai a te anahera a Ihowa ki a ia i runga i te
rangi, ka mea, E Aperahama, e Aperahama: ka mea ia, Tenei
ahau. 12 Na ka mea ia, Kaua e totoro tou ringa ki te tamaiti,

kaua ano hoki tetahi mea e meatia ki a ia; katahi hoki ahau ka

matau e wehi ana koe i te Atua, i a koe kihai nei i kaiponu i tau
tamaiti, i tau huatahi, i ahau. 13 A ka maranga ake nga kanohi o
Aperahama, na ka kite ia ko tetahi hipi toa i muri i a ia, € mau
ana ona haona i roto i te puia rakau: na ka haere a Aperahama,
ka hopu i te hipi ra, a whakaekea ana e ia hei tahunga tinana,
hei whakarite mo tana ta ma. 14 Na ka huaina e Aperahama te
ingoa o taua wahi ko Ihowatire: e korerotia nei inaianei, Kei te
maunga o lhowa te kitea ia. 15 Na ka karanga ano te anahera a
Ihowa ki a Aperahama i te rangi, 16 Ka mea, Kua waiho e ahau
ko ahau ano hei oati, e ai ta Ihowa, mou i mea i tenei mea,
mou ano hoki kihai i kaiponu i tau tama, i tau huatahi: 17 Na,
ka manaakitia rawatia koe e ahau, a ka whakanuia rawatia e
ahau ou uri kia pera me nga whetu o te rangi, me te onepu
hoki i te tahatika o te moana; a ka riro i ou uri te kuwaha o ona
hoariri; 18 Ma tou uri ano hoki ka manaakitia ai nga iwi katoa
0 te whenua; mou i whakarongo ki toku reo. 19 Na ka hoki a
Aperahama ki ana taitamariki, a whakatika ana ratou, haere tahi
ana ki Peerehepa; a ka noho a Aperahama ki Peerehepa. 20
Na i muri i enei mea ka korerotia ki a Aperahama, ka meatia,
Nana, kua whanau tamariki ano a Mireka raua ko Nahora, ko tou
teina; 21 Ko Hutu, ko tana matamua, raua ko Putu, ko tona
teina, me Kemuera hoki, matua o Arame, 22 Ratou ko Kehere,
ko Hato, ko Piretata, ko Irirapa, ko Petuere. 23 A whanau ake
ta Petuere ko Ripeka: ko enei tokowaru te whanau a Mireka
raua ko Nahora, teina o Aperahama. 24 A ko tana wahine iti,
tona ingoa nei ko Reuma, i whanau ano ana, ko Tepa ratou ko

Kahama, ko Tahaha, ko Maaka.

23 A kotahi rau e rua tekau ma whitu nga tau i ora ai a Hara:

ko nga tau enei i ora ai a Hara. 2 Na ka mate a Hara ki Kiriata

Arapa, ara ki Heperona, i te whenua o Kanaana: a ka haere a
Aperahama ki te uhunga ki a Hara, ki te tangi hoki ki a ia. 3 A ka
whakatika a Aperahama i te ritenga atu o tona tupapaku, ka
korero ki nga tama a Hete, ka mea, 4 He manene ahau, he
noho noa iho i roto i a koutou: homai tetahi wahi ki ahau hei
tanumanga i roto i a koutou, kia tanumia ai e ahau toku tupapaku,
kia ngaro ai i taku tirohanga. 5 Na ka whakahoki nga tama a
Hete ki a Aperahama, ka mea ki a ia, 6 Whakarongo ki a matou,
e toku ariki: he rangatira nui koe i roto i a matou: whiriwhiria e
koe tetahi 0 0 matou urupa, ka tanu ai i tou tupapaku; e kore e
kaiponuhia e tetahi o matou tana urupa i a koe, hei tanumanga
mo tou tupapaku. 7 Na ka whakatika a Aperahama, ka piko ki
te tangata whenua, ki nga tama a Hete. 8 A ka korero ia ki a
ratou, ka mea, Ki te whai ngakau koutou kia tanumia e ahau
toku tupapaku kia ngaro atu i taku tirohanga, whakarongo mai ki
ahau, ka tohe atu ki a Eperona, tama a Tohara, moku, 9 Kia
homai e ia ki ahau tana ana, a Makapera, i te pito o tona wahi
oneone; kia homai e ia ki ahau i waenganui i a koutou mo nga
moni e rite ana hei utu, kia puritia e ahau hei urupa. 10 Na ko
Eperona i roto i nga tama a Hete e noho ana: na ka whakahoki a
Eperona Hiti ki a Aperahama, me te whakarongo ano nga tama
a Hete, me nga tangata katoa hoki i tomo i te kuwaha o tona
pa, ka mea, 11 Kahore, e toku ariki, whakarongo ki ahau: ka
hoatu e ahau tena wahi ki a koe, me te ana i reira, ka hoatu e
ahau ki a koe; ka hoatu e ahau i te aroaro 0 nga tama o toku
iwi: tanumia tou tupapaku. 12 Na ka tuohu a Aperahama i te
aroaro o nga tangata whenua, 13 Ka korero ki a Eperona, me
te whakarongo ano nga tangata whenua, ka mea, Erangi ki te

homai e koe, whakarongo ki ahau: ka hoatu e ahau he hiriwa

ki a koe mo taua wahi; tangohia, a ka tanumia e ahau toku
tupapaku ki reira. 14 Na ko te whakahokinga a Eperona ki a
Aperahama, ka mea ki a ia, 15 E toku ariki, whakarongo mai ki
ahau: he wahi whenua e wha rau nga hekere hiriwa tona utu, he
aha tena i waenganui oku, ou? tanumia tou tupapaku. 16 Na
ka whakarongo a Aperahama ki a Eperona; a paunatia ana e
Aperahama ki a Eperona te hiriwa i korerotia e ia i te aroaro o
nga tama a Hete, e wha rau nga hekere hiriwa, no nga moni e
tangohia ana e nga kaihokohoko. 17 Na whakapumautia ana te
wahi oneone o Eperona, i Makapera, i te ritenga o Mamere,
te oneone, me te ana i reira, me nga rakau katoa i runga i te
oneone, i roto i ona rohe katoa, a tawhio noa, 18 Hei wahi mo
Aperahama, i te tirohanga a nga tama a Hete, i te aroaro o nga
tangata katoa i tomo i te kuwaha o tona pa. 19 A muri iho i tenei
ka tanumia e Aperahama a Hara, tana wahine, ki roto ki te ana, i
te wahi i Makapera i te ritenga 0 Mamere, ara o Heperona i te
whenua o0 Kanaana. 20 Heoi whakapumautia ana e nga tama a
Hete taua wahi me te ana i reira mo Aperahama, kia puritia hei

tanumanga.

24 Na kua koroheketia a Aperahama, A kua maha rawa ona
ra: a i manaaki a lhowa i a Aperahama i nga mea katoa. 2 Na
ka mea a Aperahama ki te kaumatua o ana pononga i roto i tona
whare, ki te kaiwhakahaere 0 ana mea katoa, Tena, whakapakia
mai tou ringa ki raro ki toku huhu: 3 A me whakaoati koe e ahau
ki a lhowa, ki te Atua o te rangi, ki te Atua hoki o te whenua, kia
kaua e tangohia e koe he wahine ma taku tama i roto i nga
tamahine a nga Kanaani, a te iwi e noho nei ahau i roto i a ratou:
4 Engari me haere koe ki toku whenua, ki oku whanaunga, ka

tango mai ai i tetahi wahine ma taku tama, ma Ihaka. 5 Na ka

mea te pononga ki a ia, Akuanei pea ka kore e pai te wahine ki
te whai mai i ahau ki tenei whenua: me whakahoki ranei e ahau
tau tama ki te whenua i haere mai nei koe i reira? 6 Ka mea a
Aperahama ki a ia, Kia tino mohio koe, kaua rawa taku tama e
whakahokia ki reira. 7 Ko lhowa, ko te Atua o te rangi, nana
nei ahau i tango mai i te whare o toku papa, i te whenua hoki i
whanau ai ahau, i korero ki ahau, i oati hoki ki ahau, Ka hoatu e
ahau tenei whenua ki ou uri; mana e tono mai tana anahera ki
mua i a koe, a ka riro mai i a koe tetahi wahine ma taku tama i
reira. 8 A, ki te kahore te wahine e pai ki te whai mai i a koe,
katahi koe ka watea i tenei oati aku: otiia kaua e whakahokia e
koe taku tama ki reira. 9 Na ka whakapakia e te pononga tona
ringa ki raro i te huha o Aperahama, o tona ariki, a ka oati ki a ia
mo taua mea. 10 Na ka tangohia e te pononga etahi kamera
kotahi tekau i roto i nga kamera a tona ariki, a haere ana: i tona
ringa hoki nga mea papai katoa a tona ariki: a whakatika ana ia,
haere ana ki Mehopotamia, ki te pa 0 Nahora. 11 Na ka mea ia i
nga kamera kia tuturi ki te taha o te puna wai i waho o te pa i te
ahiahi, i te wa e puta mai ai nga wahine ki te utu wai. 12 A ka
mea ia, E Ihowa, e te Atua o toku ariki, 0 Aperahama, kia whai
wahi ahau akuanei, whakaputaina hoki he aroha ki toku ariki, ki
a Aperahama. 13 Tenei ahau te tu nei i te taha o te puna wai; a
e haere mai ana nga tamahine a nga tangata o te pa ki te utu
wai: 14 A, ko te kotiro e mea ai ahau ki a ia, Tukua iho tau oko
kia inu ai ahau; a ka mea ia, E inu, me whakainu ano e ahau au
kamera: kia rite ia i a koe ma tau pononga, ma lhaka; ma reira
ka mohio ai ahau e whakaputa aroha ana koe ki toku ariki. 15
Heoi kiano i mutu noa tana korero, na, kua puta mai a Ripeka,

tamahine a Petuere, tama a Mireka, a te wahine a Nahora, teina

Kenehi 57



0 Aperahama, me tana oko i runga i tona pokohiwi. 16 Na ko te
kotiro ra he tino ataahua ki te titiro atu, he wahina, kahore ano
tetahi tane kia mohio noa ki a ia: na ka heke atu ia ki te puna, ka
whakaki i tana oko, a ka haere ake. 17 Na ka rere te pononga
ra ki te whakatutaki i a ia, ka mea, Homai he wai moku, ne,
0 tau oko kia iti nei? 18 A ka mea ia, E inu, e toku ariki: na
hohoro tonu tana tuku iho i tana oko ki runga ki tona ringa, a
whakainumia ana ia. 19 A, ka mutu tana whakainu i a ia, ka
mea ia, Me utu ano hoki e ahau mo au kamera, kia poto ra ano
ratou te whakainu. 20 Na hohoro tonu tana riringi atu i te wai
0 tana oko ki roto ki te waka, a rere ana ano ki te puna ki te
utu, a utuhia mai ana e ia mo ana kamera katoa. 21 Ko taua
tangata ia matatau tonu tana titiro ki a ia, kihai hoki i hamumu,
kia mohio ia ka whakatikaia ranei e lhowa tona ara, kahore
ranei. 22 A ka mutu te inu o0 nga kamera, na ka tikina e taua
tangata tetahi whakakai koura, he hawhe hekere tona taimaha,
me nga poroporo e rua mo ona ringa, kotahi tekau nga hekere
koura te taimaha; 23 A ka mea, Na wai koe tamahine? tena,
korero mai ki ahau: he wahi ranei kei te whare o tou papa hei
moenga mo matou? 24 Na ka mea ia ki a ia, He tamahine ahau
na Petuere, tama a Mireka, i whanau nei i a raua ko Nahora. 25
A ka mea ano ia ki a ia, He nui a matou kakau witi, me a matou
otaota hei kai, me tetahi wahi hoki hei moenga. 26 Na tuohu
ana taua tangata, koropiko ana ki a Ihowa. 27 A ka mea, Kia
whakapaingia a Ihowa, te Atua o toku rangatira, o Aperahama,
kihai nei i wareware ki tona aroha, ki tona pono ki toku rangatira:
tena ko ahau, na lhowa ano ahau i arataki mai i te ara ki te
whare 0 nga teina o toku rangatira. 28 Na ka oma te kotiro ra, ka

korero i enei mea ki te whare o tona whaea. 29 Na, he tungane

to Ripeka, ko Rapana tona ingoa; na ka rere a Rapana ki taua
tangata, ki waho, ki te puna. 30 Na, i tona kitenga i te whakakai
me nga poroporo i nga ringa o tona tuahine, a ka rongo hoki ki
nga kupu a Ripeka, a tona tuahine, i mea ra, | penei nga korero
a taua tangata ki ahau; ka haere ia ki taua tangata; na, i te taha
ia 0 nga kamera, i te puna wai e tu ana; 31 A ka mea, Tomo
mai, e te manaakitanga a lhowa; he aha koe i tu ai i waho? kua
oti hoki i ahau te whare te whakapai, me tetahi wahi mo nga
kamera. 32 Na ka haere taua tangata ki te whare, a wetekina
ana e ia nga mea 0 nga kamera; i homai ano e ia he kakau witi
me tetahi otaota hei kai ma nga kararehe, me te wai hei horoi
mo ona waewae, mo nga waewae hoki o ona hoa. 33 Na ka
whakatakotoria he kai ki tona aroaro; otiia ka mea ia, E kore
ahau e kai, kia korerotia ra ano e ahau taku haere. Ka mea tera,
Korero. 34 Na ka mea ia, He pononga ahau na Aperahama.
35 A kua manaakitia rawatia toku ariki e lhowa; kua nui ia; a
kua homai hoki ki a ia he hipi, he kau, he hiriwa, he koura, he
pononga tane, he pononga wahine, he kamera, he kaihe. 36 A
kua whanau he tama ma toku ariki i a Hara, i te wahine a toku
ariki, i a ia kua ruruhitia: a kua hoatu e ia ana mea katoa ki a ia.
37 Na i whakaoati toku ariki i ahau, i mea mai, Kei tangohia e koe
he wahine ma taku tama i roto i nga tamahine a nga Kanaani, e
noho nei ahau i to ratou whenua: 38 Engari me haere koe ki te
whare o toku papa, ki oku whanaunga ka tango ai i tetahi wahine
ma taku tama. 39 Ano ra ko ahau ki toku ariki, E kore pea te
wahine e whai mai i ahau. 40 A ka mea mai ia ki ahau, Ma
Ihowa, kei tona aroaro nei toku haereerenga, mana e tono tana
anahera hei hoa mou, mana hoki e whakatika tou ara; a ka tango

mai koe i tetahi wahine ma taku tama i roto i oku whanaunga, i

roto hoki i te whare o toku p apa: 41 Katahi koe ka watea i taku
oati, ki te haere koe ki oku whanaunga; a ki te kahore e homai e
ratou ki a koe, na, ka watea koe i taku oati. 42 | haere mai ahau
i tenei ra ki te puna, a ka mea ahau, E Ihowa, e te Atua o toku
ariki, 0 Aperahama, ki te mea e whakatika ana koe i toku ara e
haere nei ahau: 43 Na, tenei ahau te tu nei i te taha o te puna
wai; a ko te kotiro e puta mai ki te utu, a ka mea ahau ki a ia,
Homai he wahi wai moku i tau oko kia inu ahau; 44 A ka mea
mai ia ki ahau, E inu, a me utu ano e ahau mo au kamera: kia
rite ia i a Ihowa hei wahine ma te tama a toku ariki. 45 Kiano i
mutu noa taku korero i roto i toku ngakau, na, ko te putanga ake
0 Ripeka me tana oko i runga i tona pokohiwi: kua heke ki te
poka ki te tu: na ka mea ahau ki a ia, Kia inu ahau, ne? 46 Na
ka hohoro ia, ka tuku i tana oko i tona pokohiwi, a ka mea mai, E
inu, me whakainu ano e ahau au kamera; na inu ana ahau, a i
whakainumia ano hoki e ia nga kamera. 47 Na ka ui ahau ki a
ia, He tamahine koe na wai? A ka mea mai ia, He tamahine na
Petuere, tama a Nahora, i whanau nei ma raua ko Mireka: na
kuhua ana e ahau te whakakai ki tona ihu, me nga poroporo ki
ona ringa. 48 Na ka tuohu ahau, ka koropiko ki a Ihowa, ka
whakapai hoki i a Ihowa, i te Atua o toku ariki, 0 Aperahama,
mona i raahi i ahau i te huarahi tika ki te tiki mai i te tamahine a
te teina o toku ariki ma tana tama. 49 Na, ki te mea he aroha to
koutou, he mahi pono ki toku ariki, korero mai ki ahau: ki te
kahore, korero mai; kia tahuri ake ai ahau ki matau ranei, ki maui
ranei. 50 Na ka whakahoki a Rapana raua ko Petuere, ka mea, |
puta mai tenei mea i a lhowa; e kore e taea e maua te korero ki
a koe te pai, te kino ranei. 51 Nana, kei tou aroaro a Ripeka,

tangohia, haere, a kia meinga ia hei wahine ma te tama a tou

ariki, hei pera me ta Ihowa i korero ai. 52 A ka rongo te pononga
a Aperahama i a raua korero, na piko ana ia ki te whenua, ki a
Ihowa. 53 Na ka tangohia ake e te pononga he mea hiriwa, he
mea koura, he kakahu hoki, a hoatu ana e ia ki a Ripeka: a i
hoatu e ia etahi mea tino papai ki tona tungane raua ko tona
whaea. 54 Na ka kai ratou, ka inu, ratou tahi ko ona hoa haere,
amoe iho i te po; a i te ata ka oho ratou, ka mea atu ia, Tukua
ahau kia haere ki toku ariki. 55 Na ka mea tona tungane raua ko
tona whaea, Waiho te kotiro i a matou mo etahi ra torutoru, kia
kotahi tekau pea; muri iho ka haere. 56 Na ka mea ia ki a raua,
Kaua ahau e whakawarea, kua whakatikaia nei hoki toku ara e
Ihowa; tukua ahau kia haere ki toku ariki. 57 Na ka mea raua,
Me karanga e maua te kotiro, ka ui ai ki tona mangai. 58 Na ka
karangatia e raua a Ripeka, ka mea ki a ia, Ka haere ranei koe i
te tangata nei? Ka mea ia, Ka haere. 59 Na tukua ana e ratou a
Ripeka, to ratou tuahine, ratou ko tona kaiwhakangote, ko te
pononga hoki a Aperahama, me ana tangata. 60 Na ka manaaki
ratou i a Ripeka, ka mea ki a ia, E to matou tuahine, kia meinga
koe hei whaea mo nga mano tini, a kia riro i ou uri te kuwaha
0 o ratou hoariri. 61 Na ka whakatika a Ripeka, ratou ko ana
kotiro, a eke ana ki runga ki nga kamera, aru ana i taua tangata:
na, ka mauria e taua pononga a Ripeka, a haere ana. 62 Na ka
hoki mai a lhaka i te haere i Peererahairoi; i te wahi hoki ki te
tonga ia e noho ana. 63 A ka puta atu a lhaka ki te parae i te
tuahiahi ki te whakaaroaro: na ka maranga ake ona kanohi, ka
titiro, na ko nga kamera e haere mai ana. 64 A ka whakaara ake
a Ripeka i ona kanohi, a, no tona kitenga i a lhaka, ka marere ia
ki raro i te kamera. 65 A ka mea atu ia ki te pononga, Ko wai

tenei tangata e haere mai nei i te parae ki te whakatau i a tatou?

Ano ra ko te pononga, Ko toku ariki tena: na ka mau ia ki tetahi
arai kanohi, ka hipoki i a ia. 66 Na ka korerotia e te pononga ki a
Ihaka nga mea katoa i mea ai ia. 67 Na ka kawea ia e lhaka ki
te teneti 0 tona whaea, 0 Hara, a tangohia ana e ia a Ripeka, a
ka noho ia hei wahine mana; a ka aroha ia ki a ia; a ka whai

tanga manawa a lhaka i muri i te matenga o tona whaea.

25 Na ka tangohia e Aperahama tetahi wahine ano, ko Ketura
tona ingoa. 2 A whanau ake a raua tama ko Timirana, ko
lokohana, ko Merana, ko Miriana, ko lhipaka, ratou ko Huaha. 3
A whanau ake a lokohana ko Hepa, ko Rerana. A ko nga tama a
Rerana ko Ahurimi, ko Retuhimi, ko Reumime. 4 A ko nga tama
a Miriana ko Epa, ko Epere, ko Hanoka, ko Apira, ko Ereraaha.
He tama katoa enei na Ketura. 5A i hoatu e Aperahama ana
mea katoa ki a lhaka. 6 Ki nga tama ia a nga wahine iti a
Aperahama i hoatu e ia etahi taonga, a tonoa atu ana e ia i a ia
ano e ora ana kia matara atu i a Ihaka, i tana tama, whaka te
rawhiti, ki te whenua i te rawhiti. 7 Ko nga ra enei 0 nga tau o
te oranga 0 Aperahama i ora ai ia, kotahi rau e whitu tekau
ma rima nga tau. 8 Na ka hemo a Aperahama, a ka mate, he
pai hoki tona koroheketanga, he kaumatua, kua ata tutuki ona
tau; a kohia ana ia ki tona iwi. 9 A ka tanumia ia e ana tama
e lhaka raua ko lhimaera ki te ana o Makapera, ki te wahi o
Eperona tama a Tohara Hiti, i te ritenga 0 Mamere; 10 Ki te wahi
i hokona ra e Aperahama i nga tama a Hete: i tanumia ki reira
a Aperahama, raua ko Hara, ko tana wahine. 11 A muri iho
| te matenga o Aperahama ka manaakitia e te Atua a lhaka,
tana tama; a ka noho a lhaka ki te taha o Peererahairoi. 12 Na
ko nga whakatupuranga enei o lhimaera tama a Aperahama, i

whanau nei ma Aperahama i a Hakara, i te Ihipiana, pononga

wahine a Hara: 13 A ko nga ingoa enei 0 nga tama a lhimaera,
0 ratou ingoa i o ratou whakatupuranga: ta lhimaera matamua
ko Nepaioto; na, ko Kerara, ko Arapeere, ko Mipihama, 14 Ko
Mihima, ko Ruma, ko Maha, 15 Ko Hatara, ko Tema, ko leturu,
ko Napihi, ko Kerema: 16 Ko nga tama enei a lhimaera, ko 0
ratou ingoa hoki enei i o ratou pa, i 0 ratou puni; kotahi tekau
ma rua nga rangatira o o ratou iwi. 17 A ko nga tau enei o te
oranga o lhimaera, kotahi rau e toru tekau ma whitu nga tau: na
ka hemo ia, a ka mate; ka kohia ki tona iwi. 18 A ko o ratou
nohoanga i Hawira a tae noa ki Huru, i te ritenga o lhipa ina
haere koe ki Ahiria: a i noho ia ki te aroaro o ona teina katoa. 19
Na ko nga whakatupuranga enei o Ihaka tama a Aperahama:
na Aperahama ko lhaka: 20 Na e wha tekau nga tau o lhaka
i tana tangohanga i a Ripeka, tamahine a Petuere Hiriani o
Paranaarama, tuahine o Rapana Hiriani, hei wahine mana. 21
Na ka inoi a Ihaka ki a Ihowa mo tana wahine, no te mea he
pakoko ia: a ka whakaae a lhowa ki a ia, a ka hapu a Ripeka,
tana wahine. 22 A ka takatakahi nga tamariki i a rauairoto i a
ia; a ka mea ia, Ki te mea ko tenei, he aha ahau i penei ai? Na
haere ana ia ki a Inowa ki te ui. 23 A ka mea a Ihowa ki a ia, e
rua nga iwi kei roto i tou kopu, a e rua nga iwi e wehea mai i roto
I ou whekau; a ka kaha tetahi iwi i tetahi iwi; ka waiho hoki te
tuakana hei papa mo te teina. 24 A ka rite ona ra e whanau ai
ia, na, he mahanga kei roto i tona kopu. 25 Na ka puta mai te
tuatahi, he whero, rite katoa ia ki te kakahu huruhuru; a huaina
ana e ratou tona ingoa ko Ehau. 26 A muri iho ka puta mai tona
teina, me te pupuri ano tona ringa i te rekereke o Ehau; a huaina
iho tona ingoa ko Hakopa; a e ono tekau nga tau o lhaka i to

raua whanautanga. 27 Na ka tupu nga tamariki ra: ko Ehau

he tangata mohio ki te hopu kirehe mohoao, he tangata noho
koraha; ko Hakopa ia he tangata ata noho, he tangata noho
teneti. 28 Na i aroha a Ihaka ki a Ehau, he kai nona i ana i hopu
ai: ko Ripeka i aroha ki a Hakopa. 29 Na ka kohuatia he kai e
Hakopa, a ka haere mai a Ehau i te koraha, a e hemo ana ia: 30
A ka mea a Ehau ki a Hakopa, E, homai he kai maku i taua mea
whero e whero na, ne? e hemo ana hoki ahau: koia i huaina ai
tona ingoa ko Eroma. 31 Na ko te meatanga mai a Hakopa,
Hokona mai ki ahau i tenei ra tou matamuatanga. 32 Na ka
mea a Ehau, Na, kua tata ahau te mate: a he aha te hua o te
matamuatanga ki ahau? 33 A ka mea a Hakopa, Oati mai ki
ahau aianei; na ka oati ia ki a ia: a ka hokona atu e ia tona
matamuatanga ki a Hakopa. 34 Katahi ka hoatu e Hakopa he
taro ki a Ehau me nga pi i kohuatia ra: na ka kai ia, ka inu, ka
whakatika hoki, haere ana: na whakahaweatia ana e Ehau tona

matamuatanga.

26 Na ka matekai te whenua, haunga te matekai tuatahi i puta
mai i nga ra o Aperahama. A ka haere a lhaka ki a Apimereke,
kingi 0 nga Pirihitini, ki Kerara. 2 Na ka puta mai a Ihowa ki a ia,
ka mea, Kaua e haere ki raro, ki lhipa; e noho ki te whenua e
korero ai ahau ki a koe: 3 E noho i tenei whenua, a ka tata ahau
ki a koe, ka manaaki hoki i a koe; ka hoatu nei hoki e ahau enei
whenua katoa ki a koutou ko ou uri, a ka whakapumautia te oati
i oati ai ahau ki a Aperahama, ki tou papa; 4 A ka whakanuia e
ahau ou uri kia pera me nga whetu o te rangi, ka hoatu hoki e
ahau enei whenua katoa ki ou uri; a ma tou uri ka manaakitia ai
nga iwi katoa o te whenua; 5 No te mea i rongo a Aperahama ki
toku reo, i mau ki aku ako, ki aku whakahau, ki aku tikanga, ki

aku ture. 6 Na ka noho a lhaka i Kerara: 7 A ka ui nga tangata o

taua wahi ki tana wahine; a ka mea ia, Ko toku tuahine ia; i
wehi hoki ia, te mea ai, Ko taku wahine; i mea hoki, Kei patua
ahau e nga tangata o tenei wahi mo Ripeka; he ataahua hoki
ia ki te titiro atu. 8 A ka maha ona ra ki reira, ka titiro atu a
Apimereke, kingi 0 nga Pirihitini, i te matapihi, a ka kite, na,
ko lhaka e takaro ana ki a Ripeka, ki tana wahine. 9 Na ka
karangatia e Apimereke a Ihaka, ka mea atu, Koia ano, ko tau
wahine tonu ia: na te aha koe i mea ia, Ko taku tuahine ia? Ka
mea a lhaka ki a ia, | mea hoki ahau, Kei mate ahau mona. 10
Na ka mea a Apimereke, He aha tenei mahi au ki a matou? wahi
iti kua takoto tetahi o te iwi nei ki tau wahine, a kua takina mai
e koe he hara ki runga ki a matou. 11 Na ka whakatupato a
Apimereke ki tona iwi katoa, ka mea, Ko te tangata e pa ki tenei
tangata, ki tana wahine ranei, he pono ka mate ia. 12 Airuia
Ihaka ki taua whenua, a maea ake i taua tau ano kotahi rau: i
manaakitia hoki ia e Ihowa: 13 Na ka kake taua tangata, ka
tino nui haere, no ka nui noa ake ia: 14 A ka whiwhi ia i nga
kahui hipi, i nga kahui kau, i te tini o te pononga: a ka hae nga
Pirihitini ki a ia. 15 Na ko nga poka katoa i keria € nga pononga
a tona papa i nga ra 0 Aperahama, o tona papa, i tanumia era
e nga Pirihitini, i whakakiia hoki ki te oneone. 16 Na ka mea
a Apimereke ki a Ihaka, Haere atu i roto i a matou; he kaha
rawa hoki koe i a matou. 17 Na haere atu ana a lhaka i reira, a
whakaturia ana tona puni ki te awaawa o Kerara, a noho ana i
reira. 18 Na ka keria ano e Ihaka nga poka wai i keria ra i nga ra
0 Aperahama, 0 tona papa; i tanumia hoki e nga Pirihitini i muri i
te matenga o Aperahama: a huaina ana e ia hei ingoa mo aua
poka ko nga ingoa i huaina iho e tona papa. 19 Na ka keri nga

pononga a lhaka ki te awaawa, a ka kitea e ratou i reira he puna

manawa whenua. 20 Na ka tautohe nga hepara o Kerara ki nga
hepara a lhaka, ka mea, Na matou tenei wai: a huaina ana e ia
te ingoa o te poka ko Eheke; mo ratou hoki i whakatetete ki a ia.
21 Na ka keri ratou i tetahi atu poka, ka tautohetia ano tera e
ratou: a huaina iho e ia tona ingoa ko Hitina. 22 Na ka neke atu
ia i reira, a ka keri i tetahi atu poka; kihai tera i tautohetia e
ratou: na ka huaina e ia tona ingoa ko Rehopoto; i mea hoki ia,
Katahi nei hoki a Ihowa ka whakawatea i tetahi nohoanga mo
tatou, a ka hua tatou ki runga ki te whe nua. 23 Na ka haere atu
ia i reira ki runga, ki Peerehepa. 24 A ka puta mai a Ihowa ki a ia
i taua po ano, ka mea, Ko ahau te Atua o Aperahama, o tou
papa: kaua e wehi, kei a koe nei hoki ahau, a ka manaaki ahau i
a koe, ka whakanui hoki i ou uri, he whakaaro ki a Aperahama,
ki taku pononga. 25 Na ka hanga e ia he aata ki reira, a ka
karanga ki te ingoa o Ihowa, a whakaturia ana hoki e ia tona
teneti ki reira: a ka keria tetahi poka ki reira e nga pononga a
Ihaka. 26 Na ka haere mai a Apimereke i Kerara ki a ia, ratou ko
Ahutata ko tetahi o ona hoa, ko Pikora hoki, ko te rangatira o
tana ope. 27 A ka mea a lhaka ki a ratou, | haere mai koutou ki
ahau ki te aha, ina hoki kua kino koutou ki ahau, kua pei hoki i
ahau i roto i a koutou? 28 A ka mea ratou, | kite marama matou,
kei a koe a Ihowa: koia matou i mea ai, Kia takoto aianei he oati
ki waenganui i a tatou, ki waenganui 0 matou, ou, kia whakarite
kawenata hoki matou ki a koe; 29 Kia kaua koe e tukino i a
matou, kia penei me matou kihai nei i pa ki a koe, kihai hoki i
aha ki a koe, heoi ko te pai anake, i ata tuku ano i a koe: inaianei
ko koe te manaakitanga a lhowa. 30 Na ka tukua e ia he hakari
ma ratou, a ka kai ratou, ka inu. 31 Na ka maranga wawe ratou i

te ata, ka oati ratou tetahi ki tetahi: a tukua ana ratou e lhaka kia

haere, a hoki marie atu ana ratou i a ia. 32 A i taua rangi ano ka
haere mai nga pononga a lhaka, ka korero ki a ia i te poka i
keria e ratou, a ka mea ki a ia, Kua kitea e matou he wai. 33 A
huaina iho e ia taua poka ko Hepaha: no kona te ingoa o tena
pa, o Peerehepa, a mohoa noa nei. 34 A, ka wha tekau nga tau
0 Ehau, ka tango ia i a luriti tamahine a Peeri Hiti, hei wahine
mana, rauako Pahemata tamahine a Erona Hiti: 35 A ka waiho

raua hei mea pouri ki nga ngakau o Ihaka raua ko Ripeka.

27 Na, i a lhaka kua koroheketia, kua atarua hoki nga kanohi, i
kore ai ia e kite, ka karangatia e ia a Ehau, tana tama matamua,
ka mea ki a ia, E taku tama; a ka mea ia ki a ia, Tenei ahau. 2
Na ka mea ia, Nana, kua koroheke ahau, kahore hoki ahau e
mohio ki te ra e mate ai ahau: 3 Na reira mauria e koe au rakau,
tau papa pere me tau kopere, ka haere ki te koraha ki te hopu
kai maku; 4 Ka taka ai i tetahi kai reka maku, hei taku i pai ai, ka
mau mai ai ki ahau kia kai ahau; kia manaaki ai toku wairua i a
koe i mua o toku matenga. 5Airongo a Ripeka i te korerotanga
a lhaka ki a Ehau, ki tana tama. Na ko te haerenga o Ehau ki te
koraha ki te hopu kai hei maunga mai mana. 6 Na ka korero a
Ripeka ki a Hakopa, ki tana tama, ka mea, Nana, kua rongo
ahau i tou papa e korero ana ki a Ehau, ki tou tuakana, e mea
ana, 7 Mauria mai tetahi kai maku, ka taka ai i tetahi kai reka
maku, kia kai ahau, kia manaaki ai ahau i a koe i te aroaro o
lhowa, kei mate ahau. 8 Na, whakarongo ki toku reo, e taku
tama, kia rite ki taku e whakahau nei ki a koe. 9 Haere inaianei
ki te kahui, ka mau mai ki ahau i reira kia rua nga kuao papai o
nga koati; a maku ena e taka hei kai reka ma tou papa, hei
pera me tana e pai ai: 10 A mau e kawe ki tou papa, kia kai

ia, kia manaaki ai ia i a koe kei wha mate ia. 11 Na ka mea

a Hakopa ki a Ripeka, ki tona whaea, Na ko Ehau, ko toku
tuakana, he tangata puhuruhuru, ko ahau ia he kiri maheni: 12
Tera pea toku papa e whawha i ahau, a ki tana ka rite ahau ki te
tangata tinihanga: a he kanga te mea e riro mai i ahau, kahore
he manaaki. 13 Na ko te meatanga a tona whaea ki a ia, Hei
runga i ahau tou kanga, e taku tama: whakarongo mai ia ki toku
reo, haere, tikina aua mea ki ahau. 14 Na ka haere ia, ka tikina,
ka mauria mai ki tona whaea: a ka taka e tona whaea he kai
reka, he pera me ta tona papa i pai ai. 15 Na ka tikina e Ripeka
nga kakahu papai o Ehau, o tana tama o0 mua, i a ia hoki aua
mea i roto i te whare; a whakakakahuria ana e ia ki a Hakopa, ki
tana tama o muri: 16 A ka whakapiritia e ia nga hiako o nga
kuao koati ki ona ringa, ki te wahi maeneene hoki o tona ka kai:
17 Na ka hoatu e ia te kai reka me te taro i hanga e ia ki te ringa
0 Hakopa, o0 tana tama. 18 Na ka tae ia ki tona papa, ka mea, E
toku matua: a ka mea a, Tenei ahau; ko wai koe, e taku ama?
19 Na ka mea a Hakopa ki tona papa, Ko Ehau ahau, ko tau
matamua: kua oti i ahau tau i ki mai ai ki ahau: na maranga ake,
e noho ki te kai i te kai i hopukia nei e ahau, kia manaaki ai tou
wairua i ahau. 20 A ka mea a Ihaka ki tana tama, Na te aha i
hohoro ai te kitea e koe, e taku tama? Ka mea ia, Na lhowa
hoki, na tou Atua, i homai kia hohoro. 21 A ka mea a Ihaka ki a
Hakopa, Nuku mai nei na, kia whawha ahau ki a koe, e taku
tama, ko taku tama tonu ranei koe, ko Ehau, kahore ranei. 22
Na ka neke atu a Hakopa ki a lhaka, ki tona papa, a ka whawha
tera i a ia, ka mea, Ko te reo, no Hakopa te reo, ko nga ringa
ia, no Ehau nga ringaringa. 23 A kihai ia i mohio ki a ia, no te
mea he huruhuru ona ringa, i rite ki nga ringa o Ehau, o tona

tuakana: na ka manaaki ia i a ia. 24 A ka mea, Ko taku tama pu

ranei koe, ko Ehau? A ka mea ia, Ko ahau tenei. 25 Na ka mea
ia, Kawea mai kia tata ki ahau, kia kai ahau i te kai i hopukia e
taku tama, kia manaaki ai toku wairua i a koe. Na kawea atu ana
e ia ki aia, a ka kai ia: i mauria atu ano e ia he waina ki a ia, a
inu ana ia. 26 Katahi ka mea a Ihaka, tona papa, ki a ia, Nuku
mai nei, ka kihi i ahau, e taku tama. 27 Na ka neke atu ia, a ka
kihi ia i a ia: a ka hongi ia i te haunga o ona kakahu, ka manaaki
i a ia, ka mea, Titiro hoki, rite tahi te haunga o taku tama ki te
haunga o te parae i manaakitia e lhowa: 28 Kia homai ano e te
Atua ki a koe te tomairangi o te rangi, me te momonatanga o
te whenua, kia nui ano hoki te witi me te waina: 29 Kia mahi
nga iwi ki a koe, kia piko iho hoki nga tauiwi ki a koe: kia waiho
koe hei rangatira mo ou teina, a kia piko iho ki a koe nga tama
a tou whaea: kia kanga te tangata e kanga ana i a koe, a kia
manaakitia te tangata e manaaki ana i a koe. 30 A, mutu ana
te manaaki a lhaka i a Hakopa, puta kau atu ano a Hakopa i
te aroaro o lhaka, o tona papa, na ka tae mai a Ehau, tona
tuakana, i tana hopu kirehe mohoao. 31 Kua oti ano hokii a ia
tetahi kai reka te taka, a kawea ana ki tona papa, na ka mea ki
tona papa, Kia ara ake toku papa ki te kai i te mea i hopukia mai
e tana tama, kia manaaki ai tou wairua i ahau. 32 Na ka mea a
Ihaka, tona papa, ki a ia, Ko wai koe? A ka mea ia, ko tau tama
ahau, ko Ehau, ko tau matamua. 33 Na tino wiri rawa ana a
Ihaka, a ka mea, Ha, ko wai ra tenei i hopukia nei e ia he kai, a
kawea ana mai ki ahau, a kainga katoatia ana e ahau i te mea
kahore ano koe i tae mai, a manaakitia ana ia e ahau? ae ra, ka
manaakitia ano ia. 34 A, i te rongonga o0 Ehau i nga kupu a tona
papa, ka tangi ia, he tangi nui, he tangi tiwerawera, a ka mea ki

tona papa, Manaakitia ahau, ae ra, ahau ano hoki, e toku papa.

35 A ka mea ia, | haere tinihanga mai tou teina, a riro ana tou
manaaki i a ia. 36 Na ka mea ia, Ka tika ha te tapanga i a ia
ko Hakopa? kua rua nei hoki oku mamingatanga e ia: ko toku
matamuatanga kua riro i a ia; a inaianei kua riro toku manaaki i
a ia. Ka mea ano ia, Kahore ranei i mahue atu ki a koe tetahi
manaaki moku? 37 Na ka whakahoki a lhaka, ka mea ki a Ehau,
Na, kua waiho ia e ahau hei rangatira mou, kua hoatu hoki ona
tuakana katoa ki a ia hei apa; kua whakaukia hoki ia e ahau
ki te witi, ki te waina: a he aha ra mau hei meatanga maku, e
taku tama? 38 Na ka mea a Ehau ki tona papa, Kotahi tonu ia
tau manaaki, e toku papa? manaakitia ahau, ae ra, ahau ano
hoki, e toku papa. Na nui atu te reo o Ehau ki te tangi. 39 Na
ka whakahoki a Ihaka, tona papa, ka mea ki a ia, Na, no te
momonatanga o te whenua te nohoanga mou, no te tomairangi
hoki o te rangi i runga; 40 Ma tau hoari hoki e ora ai koe, me
mahi ano koe ki tou teina; a tenei ake, kei tou kakenga hei
rangatira, na ka wahia atu e koe tana ioka i tou kaki. 41 Na ka
mauahara a Ehau ki a Hakopa mo te manaaki i manaakitia ai ia
e tona papa; a ka mea a Ehau i roto i tona ngakau, E tata ana
nga ra e uhungatia ai toku papa; ko reira ahau patu ai i toku
teina, i a Hakopa. 42 Na ka korerotia ki a Ripeka nga kupu a
Ehau, a tana tama 0 mua: a ka tono tangata ia ki te karanga
i a Hakopa, i tana tama o muri, ka mea ki a ia, Na, tenei tou
tuakana, a Ehau, mo te wahi ki a koe, te whakamarie nei i a
ia, te mea nei ki te pat u i a koe. 43 No konei, e taku tama,
whakarongo ki toku reo; whakatika, e rere ki a Rapana, ki toku
tungane, ki Harana; 44 Hei a ia koe noho ai mo etahi rangi, kia
tahuri atu ra ano te aritarita o tou tuakana; 45 Kia tahuri ke atu

ra ano i a koe te riri a tou tuakana, kia wareware hoki i a ia tau i

mea ai ki a ia: katahi ahau ka tono tangata ki te tiki atu i a koe i
reira: he aha kia tangohia atu ai korua tokorua i ahau i te rangi
kotahi? 46 Na ka mea a Ripeka ki a Ihaka, Kei te hoha ahau
ki te ora i nga tamahine a Hete: ki te tango a Hakopa i tetahi
wahine mana i roto i nga tamahine a Hete, i tetahi e penei ana

me enei tamahine o te whenua nei, hei aha ake moku te ora?

28 Na ka karanga a Ihaka i a Hakopa, ka manaaki i a ia, ka
tohutohu ki a ia, a ka mea ki a ia, Kaua koe e tango wahine o
nga tamahine o Kanaana. 2 Whakatika, haere ki Paranaarama
ki te whare o Petuere, papa o tou whaea; ka tango mai i reira i
tetahi wahine mau o nga tamahine a Rapana, tungane o tou
whaea. 3 A ma te Atua Kaha Rawa koe e manaaki, mana koe e
mea kia hua, kia nui, kia meinga hoki hei huihuinga iwi; 4 Mana
e homai ki a koe te manaaki o Aperahama, ki a koutou tahi ko
ou uri; kia riro ai i a koe te whenua e noho manene nei koe, i
homai nei hoki e te Atua ki a Aperahama. 5 Na tonoa atu ana a
Hakopa e lhaka: a haere ana ia ki Paranaarama ki a Rapana,
ki te tama a Petuere Hiriani, ki te tungane o Ripeka, whaea o
Hakopa raua ko Ehau. 6 A ka kite a Ehau kua manaaki a Ihaka i
a Hakopa, kua tono hoki i a ia ki Paranaarama ki te tiki wahine
mana i reira; kua tohutohu hoki ki a ia, i a ia e manaaki ana i a
ia, kua mea, Kei tangohia e koe he wahine i nga tamahine o
Kanaana; 7 A kua rongo a Hakopa ki tona papa raua ko tona
whaea, kua riro hoki ki Paranaarama; 8 A ka kite a Ehau e kino
ana nga tamahine o Kanaana ki te titiro a Ihaka, a tona papa; 9
Na haere ana a Ehau ki a Ihimaera, a tangohia ana mai e ia ki
roto ki ana wahine a Maharata, te tamahine a lhimaera, tama a
Aperahama, te tuahine o Nepaioto, hei wahine mana. 10 Na ka

turia atu e Hakopa i Peerehepa, a haere ana ki Harana. 11 A ka

pono atu ia ki tetahi wahi, ka moe i reira, kua to hoki te ra; na ka
tikina atu e ia tetahi 0 nga kohatu o taua wahi, a meatia ana e
ia hei urunga mona, ka takoto ia i taua wahi, ka moe. 12 Na
moe iho ia, ko tetahi arawhata e tu ana i runga i te whenua, ko
tona pito i tutuki ki te rangi: na, ko nga anahera a te Atua e piki
ana, e heke ana i runga i taua mea. 13 Na, ko lhowa e tu ana i
runga atu i taua mea, € mea ana, Ko lhowa ahau, ko te Atua o
Aperahama, o tou papa, ko te Atua hoki o Ihaka: ko te whenua e
takoto na koe ka hoatu e ahau ki a koe, ki ou uri ano hoki; 14 A
ka rite ou uri ki te puehu o te oneone, ka tohatoha atu koe ki te
hauauru, ki te rawhiti, ki te raki, ki te tonga: a mau, ma tou uri
hoki e manaakitia ai nga hapu katoa o te whenua. 15 Na, kei a
koe tenei ahau, ka tiaki ahau i a koe i nga wahi katoa e haere ai
koe, ka whakahoki mai ano ahau i a koe ki tenei whenua; e kore
hoki ahau e whakarere i a koe, kia oti ra ano taku i ki atu ai ki a
koe. 16 Na ka oho ake a Hakopa i tana moe, ka mea, He pono
kei tenei wahi a lhowa; a kihai ahau i mohio. 17 Na ka wehi ia,
kamea, Ano te wehi o tenei wahi! ehara tenei i te mea ke atu i te
whare o te Atua, a ko te kuwaha tenei ki te rangi. 18 Na ka
ara wawe a Hakopa i te ata, a ka mau ki te kohatu i waiho ra
hei urunga mona, whakaturia ana e ia hei pou, ringihia iho € ia
he hinu ki runga. 19 A huaina iho e ia te ingoa o taua wahi ko
Peteere: ko Rutu ia te ingoa o taua pa i mua. 20 Na ka puaki ta
Hakopa kupu taurangi, ka mea ia, Ki te mea ka tata mai ki ahau
te Atua, a ka tiakina ahau e ia i tenei ara e haere nei ahau, a ka
homai e ia ki ahau he taro hei kai, me tetahi kakahu hei kakahu,
21 A ka hoki mai ahau i runga i te rangimarie ki te whare o toku
papa; na, ko Ihowa hei Atua ki ahau: 22 A, ko tenei kohatu i

whakaturia nei e ahau hei pou, ka waiho hei whare mo te Atua;

a, 0 nga mea katoa e homai e koe ki ahau, ka hoatu e ahau ki a

koe nga whakatekau.

29 Na ka turia atu e Hakopa, ka haere ki te whenua o nga
tangata o te rawhiti. 2 Na ka titiro atu ia, a ka kite i tetahi poka i
te parae, na, ko etahi kahui hipi e toru e takoto ana i te taha; i
whakainumia hoki e ratou nga kahui ki te wai o taua poka: he nui
hoki te kohatu i te waha o te poka. 31 huihuia hoki ki reira nga
kahui katoa: a whakataka atu ana e ratou te kohatu i te waha o
te poka, kia whakainumia ai nga hipi, na ka whakahokia ano e
ratou te kohatu ki te waha o te poka, ki tona wahi. 4 Na ka mea
a Hakopa ki a ratou, E oku tuakana, no hea koutou? A ka mea
ratou, No Harana matou. 5Na ka mea ia ki a ratou, E mohio
ana ianei koutou ki a Rapana, tama a Nahora? Ka mea ratou, E
mohio ana ano matou. 6 A ka mea ia ki a ratou, E ora ana ranei
ia? Ka mea ratou, E ora ana ano: ko Rahera ano tenei, ko tana
tamahine te haere mai nei me nga hipi. 7 Na ka mea ia, Nana,
he nui ano te ra, ehara tenei i te wa hei huihuinga mai mo nga
kararehe: whakainumia nga hipi, haere hoki ki te whangai. 8
Na ka mea ratou, E kore e taea e matou, kia huihuia mai ra
ano nga kahui katoa, kia whakataka hoki e ratou te kohatu i te
waha o te poka; katahi ka whakainu matou i nga hipi. 91aia
ano e korero ana ki a ratou, ka puta mai a Rahera me nga hipi
a tona papa: ko ia hoki te kaiwhangai. 10 A, no te kitenga o
Hakopa i a Rahera tamahine a Rapana, tungane o tona whaea,
me nga hipi hoki a Rapana, tungane o tona whaea, na ka haere
a Hakopa, a whakataka atu ana e ia te kohatu i te waha o te
poka, whakainumia ana e ia nga hipi a Rapana, tungane o tona
whaea. 11 Na ka kihi a Hakopa i a Rahera, a nui atu tona reo ki

te tangi. 12 Na ka whakaaturia e Hakopa ki a Rahera ko ia te

iramutu o tona papa, he tama hoki na Ripeka: a ka rere ia ki te
korero ki tona papa. 13 Na, i te taenga atu ki a Rapana o te
rongo o Hakopa, tama a tona tuahine, ka rere ia ki te whakatau i
aia, ka awhiiaia, ka kihi hoki i a ia, a kawea ana ki tona whare.
A ka korerotia e ia enei mea katoa ki a Rapana. 14 Na ka mea a
Rapana ki a ia, He pono ko toku whenua, ko toku kikokiko koe. A
kotahi te marama i noho ai ia ki a ia. 15 Na ka mea a Rapana ki
a Hakopa, No te mea ko taku iramutu koe, me mahi noa ano koe
ki ahau? korero mai ki ahau, me aha he utu mou? 16 Na tokorua
nga tamahine a Rapana: ko te ingoa o te tuakana ko Rea, ko te
ingoa hoki o te teina ko Rahera. 17 He papahewa nga kanohi o
Rea; he mea ahuareka ia a Rahera, he ataahua hoki ki te titiro
atu. 18 Na i aroha a Hakopa ki a Rahera; a ka mea ia, Kia whitu
nga tau e mahi ai ahau ki a koe mo Rahera, mo tau tamahine o
muri. 19 Na ka mea a Rapana, Engari te hoatu e ahau ki a koe,
kei hoatu ki te tangata ke: e noho ki ahau. 20 Na e whitu nga tau
i mahi ai a Hakopa mo Rahera; a he rangi torutoru noa ake te
rite 0 aua tau ki tona whakaaro, i tona aroha ki a ia. 21 Na ka
mea a Hakopa ki a Rapana, Homai taku wahine, kua rite nei
hoki oku ra, kia haere ahau ki roto, ki a ia. 22 Na ka huihuia mai
e Rapana nga tangata katoa o taua wahi, a tukua ana e ia he
hakari. 23 A, i te ahiahi ka mau ia ki a Rea ki tana tamahine, a
kawea ana ia ki a ia; a ka haere ia ki roto, ki a ia. 24 A i hoatu e
Rapana a Tiripa, tana pononga wahine, hei pononga ma Rea,
ma tana tamahine. 25 A, i te ata, na, ko Rea ia; a ka mea ia ki a
Rapana, He aha tenei mahi au ki ahau? ehara ianei a Rahera i
taku i mahi ai ahau ki a koe? he aha ra koe i tinihanga ai ki
ahau? 26 Na ko te meatanga a Rapana, Ehara tenei i te tikanga

0 to matou whenua, kia hoatu te teina ki mua o te tuakana.

27 Whakatutukitia te wiki mo tenei, a ka hoatu ano hoki tera e
matou ki a koe mo te mahi e mahi ai koe ki ahau i etahi atu tau
e whitu. 28 A pera ana a Hakopa, a whakatutukitia ana € ia te
wiki mo tenei: a ka homai e ia a Rahera, tana tamahine, ki a
ia hei wahine mana. 29 | homai ano e Rapana a Piriha, tana
pononga wahine, ki a Rahera, ki tana tamahine, hei pononga
mana. 30 Na ka haere ano hoki ia ki roto, ki a Rahera, a nui atu
tona aroha ki a Rahera i tona ki a Rea; e whitu atu ano nga tau i
mahi ai ia ki a ia. 31 A ka kite a lhowa e kinongia ana a Rea, ka
whakatuwheratia e ia tona kopu: he pakoko ia a Rahera. 32 Na
ka hapu a Rea, a ka whanau he tama, a huaina ana e ia tona
ingoa ko Reupena: i mea hoki ia, Mo Ihowa hoki i titiro mai ki
toku tangihanga; ta te mea hoki akuanei taku tahu aroha ai ki
ahau. 33 Na ka hapu ano ia, a ka whanau he tama; a ka mea ia,
I rongo hoki a lhowa e kinongia ana ahau, koia i homai ai hoki e
ia tenei ki ahau: a huaina ana e ia tona ingoa ko Himiona. 34 Na
ka hapu ano ia, a ka whanau he tama; a ka mea ia, Katahi ano
taku tahu ka piri mai ki ahau, no te mea hoki ka tokotoru a maua
tama ka whanau; na reira i huaina ai e ia tona ingoa ko Riwai.
35 Na ka hapu ano ia, a ka whanau he tama; a ka mea ia, Katahi
ahau ka whakamoemiti ki a Ihowa: koia i huaina ai e ia tona

ingoa ko Hura: a ka mutu tana whanau.

30 A, no te kitenga o Rahera kahore i whanau tetahi tama ma
raua ko Hakopa, ka hae a Rahera ki tona tuakana; a ka mea ia
ki a Hakopa, Kia whai tamariki ahau, ki te kahore, ka mate ahau.
2 Na ka mura ake te riri a Hakopa ki a Rahera: ka mea ia, Ko te
atua ranei ahau e kaiponu atu nei i te hua mo tou kopu? 3 Na
ka mea tera, Na taku pononga wahine, a Piriha, haere ki roto,

ki a ia; kia whanau ai ia ki runga ki oku turi, a mana ka whai

tamariki ai ahau. 4 Na ka homai e ia a Piriha, tana pononga
wahine, ki a ia hei wahine, a ka haere atu a Hakopa ki roto,
ki aia. 5Na ka hapu a Piriha, a ka whanau ta raua tama ko
Hakopa. 6 Na ka mea a Rahera, Kua whakarite te Atua i taku
whakawakanga, kua rongo ano ki toku reo, kua homai hoki e
ia tetahi tama ki ahau: na reira i huaina ai e ia tona ingoa ko
Rana. 7 Na ka hapu ano a Piriha, te pononga wahine a Rahera,
a ka whanau te rua o a raua tama, ko Hakopa. 8 Na ka mea a
Rahera, Nui whakaharahara nga nonoketanga i nonoke ai maua
ko toku tuakana, a taea ana ia e ahau: na huaina iho e ia tona
ingoa ko Napatari. 91 te kitenga 0 Rea ka mutu ia te whanau ka
tango ia i a Tiripa, i tana pononga wahine, a hoatu ana e ia ki a
Hakopa hei wahine. 10 Na ka whanau te tama a Hakopa raua ko
Tiripa, pononga a Rea. 11 A ka mea a Rea, He waimarie! Na
huaina ana e ia tona ingoa ko Kara. 12 Na ka whanau te rua
0 nga tama a Hakopa raua ko Tiripa, pononga a Rea. 13 A
ka mea a Rea, E hari ana ahau, ka kiia nei hoki ahau e nga
tamahine he mea hari: a huaina ana e ia tona ingoa ko Ahera.
14 Na ka haere a Reupena i nga ra o te kotinga witi, a ka kite
i etahi manitareki i te koraha, a kawea ana e ia ki a Rea, ki
tona whaea. A ka mea atu a Rahera ki a Rea, Tena koa maku
etahi 0 nga manitareki a tau tama. 15 Na ko te meatanga a
tera ki a ia, He mea nohinohi ianei tau tangohanga i taku tahu?
a me tango ano koe i nga manitareki a taku tama? A ka mea
atu a Rahera, Na, me takoto ia ki a koe i tenei po hei utu mo
nga manitareki a tau tama. 16 A i te ahiahi ka, haere mai a
Hakopa i te mara, na ka puta atu a Rea ki te whakatau i a ia, ka
mea, Me haere mai koe ki ahau; kua oti hoki koe te hoko e

ahau ki nga manitareki a taku tama. Na ka takoto ia ki a ia i

taua po. 17 | whakarongo hoki te Atua ki a Rea, a ka hapu ia, a
ka whanau te tokorima o a raua tama ko Hakopa. 18 Na ka
mea a Rea, Kua homai e te Atua toku utu, moku i hoatu i taku
pononga ki taku tahu: a huaina ana e ia tona ingoa ko Ihakara.
19 Na ka hapu ano a Rea, a ka whanau te tokoono o a raua
tama ko Hakopa. 20 Na ka mea a Rea, He pai te hakari i homai
nei e te Atua ki ahau; katahi taku tahu ka noho ki ahau, mo te
whanautanga o a maua tama tokoono: a huaina ana e ia tona
ingoa ko Hepurona. 21 A muri iho ka whanau he kotiro, a huaina
ana e ia tona ingoa ko Rina. 22 A i mahara te Atua ki a Rahera, i
whakarongo hoki te Atua ki a ia, a whakatuwheratia ana e ia
tona kopu. 23 Na ka hapu ia, a ka whanau he tama; a ka mea
ia, Kua whakamutua e te Atua toku tawainga: 24 Na huaina
ana e ia tona ingoa ko Hohepa: a ka mea, Ka tapiritia mai e
lhowa tetahi atu tama maku. 25 Na, ka whanau ra a Hohepa
i @ Rahera, ka mea a Hakopa ki a Rapana, Tukua ahau, kia
haere ai ahau ki toku ake wabhi, ki toku whenua. 26 Homai aku
wahine me aku tamariki i mahi ai ahau ki a koe, a ka haere
ahau: e mohio ana hoki koe ki taku mahi i mahi ai ahau ki a
koe. 27 Na ka mea a Rapana ki a ia, Ki te mea e manakohia
ana anau e koe, e noho: kua kite hoki ahau nau i manaakitia ai
ahau e Ihowa. 281 mea ano ia, Whakaritea ki ahau te utu mou,
a ka hoatu e ahau. 29 A ka mea ia ki a ia, E mohio ana koe
ki taku mahinga ki a koe, ki au kararehe hoki i ahau, to ratou
peheatanga. 30 | mua atu hoki i ahau he iti au mea, na kua nui
noa atu tenei; a kua manaakitia koe e lhowa ahakoa tahuri ahau
ki hea, ki hea: na inaianei ahea ranei ahau mea ai hoki i tetahi
mea mo toku ake whare? 31 A ka mea tera, Ko te aha taku e

hoatu ai ki a koe? A ka mea a Hakopa, Kaua e homai tetahi

mea ki ahau: ki te meatia mai e koe tenei mea aku, ka whangai
ano ahau, ka tiaki i au hipi. 32 Ka tika ahau na waenganui i tau
kahui katoa akuanei, a ka wehea i reira nga mea whai tongitongi
katoa, nga mea purepure, me nga mea pakaka katoa i roto i nga
hipi, me nga purepure, me nga mea whai tongitongi i roto i nga
koati: a ko era hei utu moku. 33 Penei ka whakatikaia ahau
e toku tika apopo ake nei, ina tae atu ki tou aroaro ki te utu
moku: ko nga mea i roto i nga koati kahore nei he tongitongi,
kahore he purepure, me nga mea kahore e pakaka i roto i nga
hipi, he mea tahae tena naku. 34 Na ka mea a Rapana, Ae,
pai tonu kia pena me tau i ki mai na. 35 Na ka wehea e ia i
taua rangi nga koati toa, nga mea whakahekeheke, me nga
mea purepure, me nga koati uha e whai tongitongi ana, me
nga mea purepure, nga mea he ma tetahi wahi, me nga mea
pakaka o nga hipi, a hoatu ana ki nga ringa o0 ana tama; 36 Na
ka whakatakiwatia e ia he takiwa i waenganui i a ia, i a Hakopa,
kia toru nga ra e haerea ai; a ka whangai a Hakopa i nga hipi a
Rapana i mahue iho. 37 Katahi ka tikina e Hakopa etahi rakau
mana, he papara mata, he aramona, he pereni; a tihorea ana e
ia etahi tihorenga ma i aua mea, a ka meinga kia ata kitea te
wahi ma o nga rakau. 38 A i whakaturia e ia aua rakau i tihorea
ra ki roto ki nga hake, ki roto ki nga waka wai, kia taurite mai
ki nga hipi, ina haere nga hipi ki te inu; i whakahaputia hoki
i te haerenga ki te inu. 39 Na ka whakahaputia nga kahui ki
mau i nga rakau, a he whakahekeheke, he mea tongitongi, he
purepure nga kuao i whanau. 40 Na ka wehea atu nga reme e
Hakopa, a whakaangahia ana e ia nga kanohi o nga kahui ki
nga mea whakahekeheke, ki nga mea pakaka katoa i roto i te

kahui a Rapana; na ko ana ake kahui i wehea e ia ki te whanga,

kihai hoki i tukua ki roto ki te kahui a Rapana. 41 Na, i nga wa
katoa e whakahaputia ai nga mea kaha o te kahui ka whakaturia
e Hakopa nga rakau ki te tirohanga a te kahui, ki roto ki nga
hake, kia whakahaputia ai ratou ki waenga i nga rakau; 42 A
ki te mea he ngoikore te kahui, kihai i whakaturia e ia: nai a
Rapana nga mea ngoikore, a i a Hakopa nga mea kaha. 43 Na
ka tino nui haere rawa taua tangata, a ka whai kahui nunui ano
ia, me nga pononga wahine, me nga pononga tane, me nga

kamera, me nga kaihe.

31 Airongo ia i nga kupu a nga tama a Rapana, e ki ana, Kua
riro i a Hakopa nga mea katoa a to tatou papa; na nga mea
hoki a to tatou papa i whiwhi ai ia ki tenei kororia katoa. 2 A
ka titiro a Hakopa ki te mata o Rapanga, na, kihai i pera ki a
ia me to era rangi ake. 3 A ka mea a lhowa ki a Hakopa, E
hoki ki te whenua o ou matua, ki ou whanaunga hoki; a ka tata
ahau ki a koe. 4 Na ka tono tangata a Hakopa hei karanga i a
Rahera raua ko Rea ki tana kahui, ki te parae, 5 A ka mea ia ki
a raua, E kite ana ahau i te mata o to korua papa, kahore e pera
mai ki ahau me to era rangi ake; otiia i tata mai ki ahau te Atua
0 toku papa. 6 E mohio ana ano korua, i poto katoa atu toku
kaha ki taku mahi ki to korua papa. 7 Ko to korua papa ia i
tinihanga ki ahau, ka tekau rawa ana whakaputanga ketanga
i oku utu; otiia kihai ia i tukua e te Atua kia tukino i ahau. 8
Mehemea i korero penei ia, Hei nga mea whai tongitongi te utu
mou; na, he mea tongitongi katoa nga whanau o nga kahui: a,
mehemea ia i ki penei, Hei nga mea whakahekeheke he utu
mou, na, he whakahekeheke katoa nga whanau o nga kahui. 9
Koia i tangohia ai e lhowa nga hipi a to korua papa, a homai ana

ki ahau. 10 Na, i te wa i whakahaputia ai te kahui, ka maranga

ake oku kanohi, a ka kite moemoea ahau, ko nga toa i ekengia
ai nga kahui, he whakahekeheke, he mea whai tongitongi, he
mea kotingotingo. 11 | korero moemoea mai ano te anahera a te
Atua ki ahau, E Hakopa: a ka mea atu ahau, Tenei ahau. 12 Na
ka mea mai ia, Tena, whakaarahia ake ou kanohi, ka titiro ki
nga toa katoa e ekeeke ana i nga kahui, he whakahekeheke,
he whai tongitongi, he kotingotingo hoki: kua kite hoki ahau i
nga mea katoa i mea nei a Rapana ki a koe. 13 Ko ahau te
Atua o Peteere, o te wahi i whakawahi na koe i te pou, i puaki
ai hoki tau kupu taurangi ki ahau: kati, whakatika, haere atu i
tenei whenua, hoki atu ki te whenua i whanau ai koe. 14 Na
ka whakahoki a Rahera raua ko Rea, ka mea ki a ia, Tera atu
ano ianei tetahi wabhi, tetahi taonga tupu ranei mo maua i roto i
te whare o to maua papa? 15 Kahore ianei maua i te kiia e ia
he wahine ke noa atu? kua hokona nei hoki maua e ia, kua
pau rawa ano i a ia a maua moni. 16 Mo tatou nei hoki, mo a
tatou tamariki nga taonga katoa i tangohia nei e te atua i to
maua papa: na, tena, meatia nga mea katoa i kiia e te Atua
ki a koe. 17 Na ka whakatika a Hakopa, a whakaekea ana e
ia ana tamariki me ana wahine ki runga ki nga kamera; 18 A
kawhakina atu ana e ia ana kararehe katoa, me ona taonga
katoa i whiwhi ai ia, nga kararehe i whiwnhi ai ia, i riro hoki i a
ia i Paranaarama, a haere ana ki a Ihaka, ki tona papa, ki te
whenua o Kanaana. 19 Na ko Rapana kua riro ki te kutikuti i
ana hipi: katahi ka tahaetia e Rahera nga whakapakoko a tona
papa. 20 Na tahuti ana a Hakopa i a Rapana Hiriani, kihai hoki i
whakaaturia tona omanga ki a ia. 21 Na ka oma ia, me ana mea
katoa; i whakatika ia, ka whiti i te awa, i ahu hoki tona mata ki te

maunga, ki Kireara. 22 A i te toru 0 nga ra ka korerotia ki a

Rapana, kua oma a Hakopa. 23 Na ka tango ia i ona teina hei
hoa mona, a ka wahi i a ia, e whitu nga ra ki te ara; a mau atu ia
i aia ki Maunga Kirera. 24 Na ka puta moemoea te Atua ki a
Rapana Hiriani i te po, ka mea ki a ia, Kia tupato kei korero koe
ki a Hakopa, ahakoa pai, ahakoa kino. 25 Na ka mau a Hakopa i
a Rapana, Na tera kua whakaturia e Hakopa tona teneti ki te
maunga: heoi whakaturia ana hoki e Rapana ratou ko ona teina
ki Maunga Kirera. 26 Na ka mea a Rapana ki a Hakopa, He
mahi aha tau, i tahuti mai nei koe i ahau, i kahaki mai nei hoki i
aku tamahine, ano he parau na te hoari? 27 He aha i huna ai e
koe tou omanga, i tahuti mai ai i ahau; a kihai i korero mai ki
ahau, kia tukua ai koe e ahau i runga i te hari, i nga waiata, i te
timipera, i te hapa; 28 Kihai ano ahau i tukua e koe kia kihi i aku
tama, i aku tamahine? he mahi poauau tenei mahi au. 29 He
kaha kei toku ringa hei whakatupu kino i a koutou: otiia kua
korero mai te Atua o to koutou papa ki ahau inapo, kua mea
mai, Kia tupato kei korero atu koe, ahakoa pai, ahakoa kino, ki a
Hakopa. 30 Na, ahakoa i whakamatea e koe tou haere, no te
mea i koroa e koe te whare 0 tou papa, he aha ra koe i tahae ai
i oku atua? 31 Na ka whakahoki a Hakopa, ka mea ki a Rapana,
No te mea hoki i wehi ahau: i mea hoki ahau, Kei tangohia e koe
au tamahine i ahau. 32 Ko te tangata e kitea e koe ou atua i a
ia, kaua ia e whakaorangia: tirohia iho e koe i te aroaro o0 o taua
teina ko ehea mea au kei ahau, ka tango atu ai mau. Kihai hoki
a Hakopa i mohio, kua tahaetia aua mea e Rahera. 33 Na ka
haere a Rapana ki te teneti o Hakopa, ki te teneti hoki o Rea, ki
te teneti ano hoki 0 nga pononga wahine tokorua; a kihai i kitea.
A ka puta atu ia i te teneti 0 Rea, a ka tomo atu ki te teneti

0 Rahera. 34 Na tera kua tikina nga whakapakoko e Rahera,

kua whaongia ki roto ki te nohoanga kamera, a nohoia iho e ia.
Na poto katoa te teneti te whawha e Rapana, a kihai i kitea.
35 Na ka mea ia ki tona papa, Kei riri mai toku ariki moku e
kore e ahei te whakatika ake ki tou aroaro; no te mea ko to te
wahine mate tenei kei ahau. Na rapu noa ia, kihai i kitea nga
whakapakoko. 36 Na ka riri a Hakopa, ka ngangare ki a Rapana:
a ka oho a Hakopa, ka mea ki a Rapana, He aha toku hara?
he aha toku he, i takare ai koe ki te whai mai i ahau? 37 Kua
whawhakia nei e koe aku mea katoa, he aha te mea i kitea e
koe 0 nga mea katoa o tou whare? Homai ki konei ki te aroaro o
oku teina, o ou teina, ma ratou e whakariterite ta taua whakawa.
38 Ka rua tekau enei tau oku ki a koe; kihai i whanau whakatahe
au hipi, au koati, kihai ano i kainga e ahau nga hipi toa o tau
kahui. 39 Ko te mea i haea e nga kirehe mohoao kihai i kawea e
ahau ki a koe; naku ano tena i whakautu; i rapu utu ano koe
mo tena i toku ringa, ahakoa mo te mea i tahaetia i te awatea,
mo te mea ranei i tahaetia i te po. 40 Ko taku hanga tena; i te
awatea i pau ahau i te matewai, i te po i te huka; a turere ana te
moe i oku kanohi. 41 Ka rua tekau enei tau oku ki tou whare;
kotahi tekau ma wha nga tau i mahi ai ahau ki a koe mo au
tamahine tokorua, e ono tau hoki mo au hipi: a ka tekau au
whakaputanga ketanga i nga utu moku. 42 Me i kahore i tata
mai ki ahau te Atua o toku papa, te Atua o Aperahama, te Wehi
hoki o Ihaka, ina kua tonoa kautia mai ahau e koe. | kite mai te
Atua i toku tukinotanga, i te mahi hoki a oku ringa, i riria ai koe e
ia inapo. 43 Na ko te whakahokinga a Rapana, ko te meatanga
ki a Hakopa, He tamahine naku enei tamahine, he tamariki ano
naku enei tamariki, he kahui ano hoki naku enei kahui, a ko nga

mea katoa e kite nei koe, naku: a he aha taku e mea ai akuanei

ki enei ta mahine aku, ki a raua tamariki ranei i whanau nei i a
raua? 44 Na, tena, haere mai, kia whakarite kawenata taua, a
koe me ahau; a ka waiho hei kaiwhakaatu ki a taua. 45 Na ka
tikina tetahi kohatu e Hakopa, a whakaarahia ake e ia hei pou.
46 A ka mea a Hakopa ki ona teina, Kohia mai he kohatu; na ka
tikina atu e ratou etahi kohatu, ka hanga he puranga: a kai ana
ratou ki reira ki runga ki te puranga. 47 A huaina iho taua mea e
Rapana ko lekarahaharuta: na Hakopa ia i hua ko Kareere. 48
Na ka mea a Rapana, Hei kaiwhakaatu tenei puranga i tenei ra
ki a taua. Na reira i huaina ai tona ingoa ko Kareere; 49 Ko
Mihipa hoki; i mea hoki ia, Ma lhowa e titiro mai ki a taua, ina
matara atu taua i a taua. 50 Ki te tukino koe i aku tamahine, ki te
tango ranei i etahi wahine ke atu i aku tamahine, kahore he
tangata i a taua; kia mahara, hei kaititiro te Atua ki ahau, ki a
koe. 511 mea ano a Rapana ki a Hakopa, Titiro ki tenei puranga,
a titiro hoki ki tenei pou i waiho iho nei e ahau i waenganui i a
taua; 52 Hei kaiwhakaatu tenei puranga, hei kaiwhakaatu ano
hoki tenei pou, moku kei haere ki tua atu o tenei puranga ki a
koe, mou hoki kei haere ake ki ahau ki tua o tenei puranga, 0
tenei pou hoki, mo te kino. 53 Ma te Atua o Aperahama, ma te
Atua hoki o Nahora, ma te Atua o to raua papa, e whakarite ta
taua whakawa. Na ka oatitia e Hakopa te Wehi o tona papa, 0
Ihaka. 54 Na patua ana e Hakopa he patunga tapu ki runga ki te
maunga, a karangatia ana e ia ona teina ki te kai taro: na ka kai
taro ratou, a ka moe ki te maunga. 55 A ka maranga wawe a
Rapana i te ata, ka kihi i ana tama, i ana tamahine, ka manaaki

hoki i a ratou: na haere ana a Rapana, hoki ana ki tona wahi.

32 Na haere ana a Hakopa i tona huarahi, a ka tutaki ki a ia

nga anahera a te Atua. 2 A ka mea a Hakopa i tona kitenga i a

ratou, Ko te ope tenei a te Atua: na huaina iho e ia te ingoa o
tena wahi ko Mahanaima. 3 Na ka tono tangata atu a Hakopa ki
mua i a ia ki a Ehau, ki tona tuakana, ki te whenua o Heira, ki te
whenua o Eroma. 4 Ka ako hoki ia ki a ratou, ka mea, Kia penei
he korero atu ma koutou ki toku ariki, ki a Ehau; E penei ana te
kupu a tau pononga, a Hakopa, | a Rapana ahau e noho ana a
tae mai ki tenei wa; 5 He kau ano aku, he kaihe, he hipi, he
pononga tane, he pononga wahine: a kua tono tangata nei ahau
ki te korero ki toku ariki, kia manakohia ai ahau e koe. 6 Na ka
hoki mai nga karere ki a Hakopa, ka mea, | tae atu matou ki
tou tuakana, ki a Ehau, a tenei ano ia te haere mai nei ki te
whakatau i a koe, ratou tahi ko nga tangata e wha rau. 7 Na he
nui te wehi o Hakopa, ka manukanuka; na ka wehea e ia ona
tangata, me nga hipi, me nga kau, me nga kamera, kia rua nga
ropu; 81 mea hoki ia, Ki te tae mai a Ehau ki te ropu tuatahi, a
ka patua e ia, na, ka mawhiti te ropu i mahue. 9 Na ka mea a
Hakopa, E te Atua o toku papa, 0 Aperahama, € te Atua o toku
papa, o Ihaka, e Ihowa, nau nei te kupu ki ahau, Hoki atu ki tou
whenua, ki ou whanaunga hoki, a ka pai taku mahi ki a koe: 10
He iti rawa ahau, he nui au arohatanga katoa, me te pono katoa
hoki i whakaputaina mai e koe ki tau pononga; i whiti mai hoki
ahau me toku tokotoko i tenei Horano; a ka rua nei oku ropu. 11
Tena ra, whakaorangia ahau i te ringa o toku tuakana, i te ringa
0 Ehau; e wehi ana hoki ahau i a ia, kei haere mai ia ki te patu i
ahau, i te whaea ratou tahi ko nga tamariki. 12 | mea mai nei
hoki koe, Ina, ka pai taku mahi ki a koe, a ka meinga e ahau ou
uri kia rite ki te onepu o te moana, e kore nei e taea te tatau i te
tini. 13 A i moe ia ki reira i taua po; a i tangohia e ia i roto i nga

mea i pono ki tona ringa he hakari ma Ehau, ma tona tuakana;

14 E rua rau nga koati hua, e rua tekau hoki nga koati toa, e
rua rau nga hipi uha, e rua tekau nga hipi toa, 15 E toru tekau
nga kamera whai waiu, me a ratou kuao, e wha tekau nga kau,
kotahi tekau hoki nga puru, e rua tekau nga kaihe uha, me nga
kuao hoki kotahi tekau. 16 A ka hoatu e ia ki nga ringa o ana
pononga tenei kahui, tenei kahui, motumotu rawa; ka mea ia ki
ana pononga, Haere i mua i ahau, kia whai takiwa tetahi kahui,
tetahi kahui. 17 | ako ano ia i te tuatahi, i mea, E tutaki a Ehau,
toku tuakana, i a koe, e mea, Na wai koe? a e haere ana koe ki
hea? a na wai enei mea i tou aroaro? 18 Na ka mea atu koe, Na
tau pononga, na Hakopa; i homai e ia hei hakari ma toku ariki,
ma Ehau; a tenei ano hoki ia kei muri i a matou. 19 He pera ano
tana ako ki te tuarua, ki te tuatoru hoki, ki nga tangata katoa ano
hoki i haere i muri i nga kahui, i mea ia, Ko te tikanga tenei mo
nga kupu e korero ai koutou ki a Ehau, ina tutaki ki a ia; 20 A me
ki atu e koutou, Na, tenei ano hoki tau pononga, a Hakopa,
kei muri i a matou. | mea hoki ia, Me whakamarie ia e ahau ki
te hakari e haere ana i mua i ahau, a, muri iho ka kite ahau i
tona kanohi; tera pea ia e manako ki ahau. 21 Na ka haere atu
te hakari i mua i aia: a ko ia i moe i taua po i te puni. 22 A
whakatika ia i taua po, i tango hoki i ana wahine tokorua, me
ana wahine pononga tokorua, me ana tamariki tekau ma tahi, a
ka whiti i te whitinga i lapoko. 23 Aitango ia i a ratou, i mea
hoki kia whiti i te awa, a i tukuna atu e ia kia whiti nga mea i a ia.
24 A i mahue iho a Hakopa ko ia anake; a nonoke ana raua ko
tetahi tangata, a takiri noa te ata. 25 A, no te kitenga o tera kihai
ia i taca e ia, ka pa ia ki te ateatenga o tona huha; a ka takoki te
ateatenga o te huha o Hakopa i a raua e nonoke ana. 26 Na ka

mea ia, Tukua ahau, kua takiri hoki te ata. A ka mea ia, E kore

koe e tukua e ahau, kia manaakitia ra ano ahau e koe. 27 A
ka mea ia, Ko wai tou ingoa? A ka mea ia, Ko Hakopa. 28 A
ka mea ia, Heoi ano kianga ko Hakopa tou ingoa, engari ko
Iharaira: no te mea kua tohe koe ki te Atua, ki te tangata hoki, a i
a koe ano te mutunga. 29 Na ka ui a Hakopa, ka mea, Tena koa,
korerotia mai tou ingoa. Ano ra ko ia, He aha toku ingoa i uia ai
e koe? a ka manaaki ia i aiaireira. 30 Na huaina ana e Hakopa
te ingoa o taua wahi ko Peniere: i mea hoki ia, Moku i titiro ki te
Atua, he kanohi, he kanohi, a kei te ora nei ahau. 31 A i tara mai
te rakiaiaia ia ka whiti i Penuere, kei te toitoti ano tona huha.
32 Koia nga tama a lharaira te kai ai i te uaua i memenge, ara i
tera i te ateatenga o te huha, a tae noa ki tenei ra: no te mea
hoki i pa ia ki te ateatenga o te huha o Hakopa, ki te uaua i

memenge.

33 A ka maranga ake nga kanohi o Hakopa, na ka titiro atu ia,
a ko Ehau e haere mai ana, ratou ko nga tangata e wha rau.
Na ka wehea e ia nga tamariki ki a Rea, ki a Rahera, ki nga
pononga wahine hoki tokorua. 2 | maka ano e ia nga pononga
wahine me a raua tamariki ki mua, ko Rea ratou ko ana tamariki
ki muri mai, a ko Rahera raua ko Hohepa ki muri rawa. 3 Na ko
ia i haere ki mua i a ratou, a e whitu ona pikonga ki te whenua,
a whakatata noa ia ki tona tuakana. 4 Na ka rere a Ehau ki
te whakatau i a ia, a ka awhi i a ia, ka hinga hoki ki runga ki
tona kaki, ka kihi i a ia: na ka tangi raua. 5Na ka maranga ona
kanohi, ka kite ia i nga wahine, ratou ko nga tamariki; a ka mea,
Ko wai enei i a koe nei? A ka mea ia, Ko nga tamariki, ko nga
ohaohatanga a te Atua ki tau pononga. 6 Na ka whakatata nga
pononga wahine, raua ko a raua tamariki, a ka piko iho. 7 Na ka

whakatata hoki a Rea, ratou ko ana tamariki, a ka piko iho: a

muri iho ka whakatata a Hohepa raua ko Rahera, a ka piko iho
raua. 8 A ka mea ia, hei aha mau tenei ropu katoa i tutaki nei ki
ahau? Ano ra ko ia, Kia manakohia mai ai ahau e toku ariki. 9 A
ka mea a Ehau, He nui kei ahau; waiho ano i a koe tau, e toku
teina. 10 Ano ra ko Hakopa, Kaua ra; mehemea kua manakohia
mai ahau e koe, na, me tango e koe te hakari a toku ringa: ka
kite atu nei hoki ahau i tou kanohi, me te mea e titiro atu ana ki
te kanohi o te Atua, a ka pai mai ano koe ki ahau. 11 Tangohia
ra taku manaaki i kawea atu na ki a koe; kua atawhai mai nei
hoki te Atua ki ahau, a e hua ana aku mea. Na ka tohe ia ki a
ia, a ka tangohia e ia. 12 Na ka mea ia, Hapainga, tatou ka
haere, me haere ano ahau i mua i a koe. 13 A ka mea ia ki a ia,
E mohio ana toku ariki he kahakore nga tamariki, a kei ahau
hoki nga kahui me nga kau whai kuao: kia kotahi noa rangi e
akiakina ana ratou, na ka mate katoa nga kahui. 14 Ko koe,
ko toku ariki, e haere i mua i tana pononga: a ka rite taku ata
arataki ki te haere a nga mea i toku aroaro nei, ki te haere hoki a
nga tamariki, a kia tae ra ano ahau ki toku ariki, ki Heira. 15 Na
ka mea a Ehau, Kati, me waiho e ahau ki a koe etahi 0 nga
tangata i ahau nei. A ka mea ia, Hei aha koa? kia manakohia
mai ahau e toku ariki. 16 Na ka hoki a Ehau i taua rangi ano, ka
haere ki Heira. 17 A ka turia atu e Hakopa ki Hukota, ka hanga e
ia tetahi whare mona, i hanga ano hoki e ia etahi tihokahoka
mo ana kararehe: na reira i huaina ai te ingoa o taua wahi ko
Hukota. 18 A ka tae a Hakopa ki Hareme, ki tetahi pa o Hekeme,
ki te whenua o Kanaana, i tona haerenga mai i Paranaarama; a
ka noho ki te ritenga atu o te pa. 19 Na ka hokona e ia te wahi

whenua i tu ai tona teneti i te ringa 0 nga tama a Hamora, papa

0 Hekeme, ki nga moni kotahi rau. 20 Na ka whakaturia e ia

tetahi aata ki reira, a huaina iho e ia ko Ereerohe Iharaira.

34 Na ka haere atu a Rina, tamahine a Rea, i whanau nei i a
raua ko Hakopa, kia kite i nga tamahine o te whenua. 2 A ka
kite a Hekeme, tama a Hamora Hiwi, rangatira o taua whenua, i
a ia; a ka hopukia ia e ia, a ka takoto ki a ia, ka whakaiti hoki i a
ia. 3 Na ka piri tona wairua ki a Rina, tamahine a Hakopa, a ka
aroha ia ki te kotiro ra, ka whakamarie hoki i te ngakau o taua
kotiro. 4 Na ka korero a Hekeme ki a Hamora, ki tona papa,
ka mea, Tikina te kotiro nei hei wahine maku. 5Na irongo a
Hakopa kua pokea a Rina, tana tamahine, € ia; a i te parae ana
tama, i ana kararehe: na ka whakarongo puku a Hakopa, kia tae
mai ra ano ratou. 6 Na ka haere a Hamora papa o Hekeme ki
a Hakopa ki te korero ki a ia. 7 Na ka haere mai nga tama a
Hakopa i te parae, i to ratou rongonga; a ka matangerengere
aua tangata, ka tino riri hoki, mo tana mahi wairangi i roto i a
Iharaira, i a ia i takoto ra ki te tamahine a Hakopa; he mahi
hoki kihai i tika. 8 Na ka korero a Hamora ki a ratou, ka mea,
Ko Hekeme, ko taku tama, piri tonu tona wairua ki ta koutou
tamahine: homai ia ki a ia, ne? hei wahine. 9 A kia marenatia
tatou ki a tatou; homai a koutou tamahine ki a matou, a me
tango hoki a matou tamahine ma koutou. 10 A me noho koutou
ki a matou: a ka takoto atu te whenua i mua i a koutou: e noho i
reira, ka hokohoko i reira, ka whakatupu rawa ma koutou i reira.
11 A ka mea a Hekeme ki tona papa ratou ko ona tungane, Kia
manakohia mai ahau e koutou, a ko ta koutou e ki mai ai ki ahau
ka hoatu e ahau. 12 Ahakoa pehea te nui o te tapakuha me te
hakari e meatia mai e koutou ki ahau, ka hoatu e ahau ta koutou

e ki mai ai ki ahau: otira homai te kotiro hei wahine maku. 13 Na

ka whakahoki tinihanga nga tama a Hakopa ki a Hekeme raua
ko Hamora, ko tona papa, i mea hoki ratou mo Rina, mo to ratou
tuahine, i whakapokea € ia; 14 Ka mea ratou ki a raua, E kore
tenei mea e taea e matou te mea, te hoatu i to matou tuahine ki
te tangata kahore i kotia; he tawainga hoki tena mo matou: 15
Tenei ia te mea e whakaae ai matou ki a koutou: ki te peneitia
koutou me matou, ki te kotia o koutou tane katoa; 16 Katahi ka
hoatu e matou a matou tamahine ki a koutou, ka tangohia mai
hoki a koutou tamahine ma matou, a ka noho matou i roto i
a koutou, a ka meinga tatou hei iwi kotahi. 17 Ki te kahore ia
koutou e rongo ki ta matou, kia kotia koutou; na ka tango matou
| ta matou tamahine, ka haere. 18 Na i pai a ratou kupu ki a
Hamora, ki a Hekeme hoki, ki te tama a Hamora. 19 A kihai i
whakaroa taua tamaiti ki te mea i taua mea, he matenui hoki
nona ki te tamahine a Hakopa: he nui atu ano ia i nga tangata
katoa o te whare o tona papa. 20 Na ka haere a Hamora raua ko
Hekeme, ko tana tama, ki te kuwaha o to raua pa, a ka korero ki
nga tangata o to raua pa, ka mea, 21 He hunga ata noho tenei
ki a tatou; no reira tukua ratou kia noho ki tenei whenua, kia
hokohoko ki konei; na ko te whenua nei, nana, he nui noa atu
mo ratou; me tango mai e tatou a ratou tamahine hei wahine ma
tatou, ka hoatu hoki i a tatou tama hine ki a ratou. 22 Kotahi ano
ia te mea e whakaae mai ai aua tangata ki a tatou, kia noho ki a
tatou, kia waiho hei iwi kotahi, ki te kotia o tatou tane katoa, ki
te peratia me ratou kua kotia nei. 23 Ko a ratou kararehe, ko
a ratou taonga, me a ratou kirehe katoa, e kore ianei ena e
riro mai i a tatou? erangi me whakaae atu tatou ki a ratou, a
ka noho ratou ki a tatou. 24 A i whakarongo ki a Hamora raua

ko Hekeme, ko tana tama, nga tangata katoa i haere atu i te

kuwaha o tona pa; a i kotia katoatia nga tane, nga tangata katoa
i haere atu i te kuwaha o tona pa. 25 Aitetoruongara,ia
ratou € mamae ana, na ka tango nga tama tokorua a Hakopa, a
Himiona raua ko Riwai, nga tungane o Rina, i tana hoari, i tana
hoari, a haere ohorere ana ki te pa, a patua iho e raua nga tane
katoa. 26 | patua ano hoki e raua a Hamora raua ko Hekeme, ko
tana tama ki te mata o te hoari, a tangohia ana e raua a Rina i
roto i te whare o Hekeme, a haere ana. 27 Na ka haere nga
tama a Hakopa ki te hunga i patua, a pahuatia ana e ratou te pa,
mo to ratou tuahine i whakapokea e ratou. 28 | tangohia e ratou
a ratou hipi, a ratou kau, a ratou kaihe, me nga mea hoki i te pa,
me nga mea ano hoki i te mara; 29 Me a ratou taonga katoa, a
whakaraua ana a ratou tamariki katoa, me a ratou wahine, i
pahuatia ano hoki nga mea katoa i roto i te whare. 30 Na ka
mea a Hakopa ki a Himiona raua ko Riwai, Ka raru ahau i a
korua, ka meinga kia piro i roto i nga tangata whenua, i roto i
nga Kanaani ratou ko nga Perihi: a ka huihui mai ratou ki ahau,
ki te hunga tokoiti, a ka patua ahau; a ka ngaro ahau, ahau me
toku whare. 31 A ka mea raua, Kia peratia koia e ia to matou

tuahine me te wahine kairau?

35 Na ka mea te atua ki a Hakopa, Whakatika, haere ake ki
Peteere, ki reira noho ai; ka hanga hoki ki reira i tetahi aata ma
te Atua i puta mai nei ki a koe, i tou rerenga mai i te aroaro o
Ehau, o tou tuakana. 2 Katahi ka mea a Hakopa ki tona whare,
ki ona tangata katoa hoki, Whakarerea atu nga atua ke i roto i
a koutou, e pure i a koutou, a kakahuria etahi kakahu ke mo
koutou: 3 A whakatika tatou, ka haere ake ki Peteere; a ka
hanga e ahau ki reira tetahi aata ma te Atua i whakarongo mai

nei ki ahau i te ra i pouri ai ahau, i tata ano hoki ki ahau i te

huarahi i haere ai ahau. 4 Na ka homai e ratou ki a Hakopa nga
atua ke katoa i roto i to ratou ringa, me nga whakakai i o ratou
taringa; a ka huna e Hakopa ki raro i te oki i Hekeme. 5 Na
ka turia atu e ratou: i runga ano te wehi o te Atua i nga pa |
tetahi taha i tetahi taha o ratou, a kihai ratou i whai i nga tama
a Hakopa. 6 Heoi ka tae a Hakopa ki Rutu, ki tera hoki i te
whenua o Kanaana, ara ki Peteere, a ia me tona nuinga katoa.
7 A ka hanga e ia he aata ki reira, a huaina iho e ia taua wahi ko
Erepeteere: no te mea hoki i puta mai te Atua ki a ia i reira, i
tona rerenga i te aroaro o tona tuakana. 8 Na ka mate a Tepora
kaiwhakangote o Ripeka, a ka tanumia ki raro i Peteere, ki raro i
te oki; a ka huaina to reira ingoa ko Aronipakuta. 91 puta mai
ano te Atua ki a Hakopa i tona haerenga mai i Paranaarama, i
manaaki hoki a ia. 10 A ka mea te Atua ki a ia, Ko Hakopa tou
ingoa: e kore tou ingoa e huaina ko Hakopa a muri ake nei,
engari ko Iharaira hei ingoa mou. Na huaina ana e ia tona ingoa
ko Iharaira. 11| mea ano te Atua ki a ia, Ko ahau te Atua Kaha
Rawa: kia hua koe, kia tini; kia puta he iwi, he huinga iwi ano
hoki i roto i a koe, kia puta ano hoki nga kingi i roto i tou hope;
12 Ko te whenua hoki i hoatu e ahau ki a Aperahama raua ko
Ihaka, ka hoatu ano e ahau ki a koe, ka hoatu ano hoki e ahau
tena whenua ki ou uri i muri i a koe. 13 Na ka mawehe atu te
Atua i a ia ki runga, i te wahi i korero ai ia ki a ia. 14 Na ka
whakaturia e Hakopa he pou ki te wahi i korero ai ia ki a ia, he
pou kohatu: a ka ringihia e ia he ringihanga ki runga, a i ringihia
hoki e ia he hinu ki runga. 15 A huaina iho e Hakopa te ingoa o
te wahi i korero ai te Atua ki a ia, ko Peteere. 16 Na ka hapainga
atu e ratou i Peteere; a ka whano ka tae ratou ki Eparata: na ka

whakawhanau a Rahera, ka whakauaua hoki tona whanautanga.

17 A, i te mea ka whakauaua tona whanautanga, ka mea te
kaiwhakawhanau ki a ia, Kaua e wehi; ta te mea he tama ano
tenei au. 18 Na, i te mea ka haere tona wairua, i mate hoki ia,
ka huaina e ia tona ingoa ko Penoni: na tona papa ia i hua ko
Pineamine. 19 Na ka mate a Rahera, ka tanumia ki te ara ki
Eparata, koia nei a Peterehema. 20 A ka whakaturia e Hakopa
he pou ki runga ki tona rua: ko te pou ia o te rua o Rahera a tae
noa ki tenei ra. 21 Na ka turia atu e Iharaira, a ka whakaarahia e
ia tona teneti ki tua atu i te pourewa i Erara. 22 A, i a Iharaira e
noho ana i taua whenua, na ka haere a Reupena ka takoto ki a
Piriha wahine iti a tona papa: a ka rongo a Iharaira. Na kotahi
tekau ma rua nga tama a Hakopa: 23 Ko nga tama a Rea; ko
Reupena, ko te matamua a Hakopa, ko Himiona, ko Riwai, ko
Hura, ko Ihakara, ko Hepurona: 24 Ko nga tama a Rahera; ko
Hohepa raua ko Pineamine; 25 Ko nga tama a Piriha, pononga
wahine a Rahera; ko Rana raua ko Napatari: 26 Ko nga tama a
Tiripa, pononga wahine a Rea; ko Kara raua ko Ahera: ko nga
tama enei a Hakopa i whanau nei mana ki Paranaarama. 27 Na
kua tae a Hakopa ki a lhaka, ki tona papa, ki Mamere, ki te pa o
Arapa, ara ki Heperona, ki te wahi hoki i noho ai a Aperahama
raua ko Ihaka. 28 A kotahi rau e waru tekau tau nga ra o lhaka.
29 Na ka hemo a lhaka, ka mate, ka kohia atu ki tona iwi, he
koroheke, kua maha hoki ona ra: a na ana tama, na Ehau raua

ko Hakopa ia i tanu.

36 Na ko nga whakatupuranga enei o Ehau, ara o Eroma. 21|
tangohia ana wahine e Ehau i roto i nga tamahine o Kanaana; a
Araha, tamahine a Erona Hiti, a Ahoripama, tamahine a Anaha,
tamahine a Tipeona Hiwi; 3 Ratou ko Pahemata, tamahine a

Ihimaera, tuahine o Neparoto. 4 A whanau ake ta Araha raua

ko Ehau ko Eripata; whanau ake ta Pahemata ko Reuere; 5 A
whanau ake a Ahoripama, ko leuhu, ko laarama, ko Koraha:
ko nga tama enei e Ehau i whanau nei mana ki te whenua o
Kanaana. 6 Na ka tangohia e Ehau ana wahine, ana tama, ana
tamahine, nga tangata katoa o tona whare, ana kararehe, ana
kirehe katoa, ana taonga katoa i whiwhi ai ia ki te whenua o
Kanaana, a haere atu ana ki tetahi whenua ke atu i tona teina i a
Hakopa. 7 He nui rawa hoki no a raua taonga, te noho tahi ai
raua; kihai hoki te whenua i noho manene nei raua i nui hei
nohoanga mo raua, i a raua kararehe hoki. 8 Na ka noho a Ehau
ki Maunga Heira: ko Eroma a Ehau. 9 A ko nga whakatupuranga
enei a Ehau papa o nga Eromi i Maunga Heira: 10 Ko nga ingoa
enei 0 nga tama a Ehau; ko Eripata tama a Araha wahine a
Ehau, ko Reuere tama a Pahemata wahine a Ehau. 11 A ko nga
tama a Eripata, ko Temana, ko Omara, ko Tepo, ko Katama, ko
Kenaha. 12 Na ko Timina he wahine iti na Eripata tama a Ehau;
a whanau ake ta raua ko Eripata, ko Amareke: ko nga tama enei
a Araha wahine a Ehau. 13 Ko nga tama hoki enei a Reuere; ko
Nahata, ko Heraha, ko Hamaha, ko Miha; ko nga tama enei a
Pahemata wahine a Ehau. 14 Na ko nga tama enei a Ahoripama
tamahine a Anaha, tamahine a Tipeona, a te wahine a Ehau: a
whanau ake a raua ko Ehau ko leuhu, ko laarama, ko Koraha.
15 Ko enei 0 nga tama a Ehau i waiho hei ariki: ko nga tama a
Eripata matamua a Ehau; ko Temana ariki, ko Omara ariki, ko
Tepo ariki, ko Kenaha ariki, 16 Ko Koraha ariki, ko Katama ariki,
ko Amareke ariki: na Eripata enei ariki i te whenua o Eroma; ko
nga tama enei a Araha. 17 A ko nga tama enei a Reuere tama a
Ehau; ko Nahata ariki, ko Heraha ariki, ko Hamaha ariki, ko Miha

ariki: na Reuere enei ariki i te whenua o Eroma; ko nga tama

enei a Pahemata wahine a Ehau. 18 Ko nga tama hoki enei a
Ahoripama, wahine a Ehau; ko leuhu ariki, ko laarama ariki, ko
Koraha ariki; na Ahoripama enei ariki, na te tamahine a Anaha,
na te wahine a Ehau. 19 Ko nga tama enei a Ehau, ara a Eroma,
a ko enei ano o ratou ariki. 20 Ko nga tama enei a Heira Hori, ko
nga tangata whenua hoki; ko Rotana, ko Hopara, ko Tipeona, ko
Anaha, 21 Ko Rihona, ko Etere, ko Rihana: ko nga ariki enei o
nga Hori, ko nga tama hoki a Heira i te whenua o Eroma. 22 Ko
nga tama a Rotana, ko Hori, ko Hemama; a ko Timina te tuahine
0 Rotana. 23 Ko nga tama hoki enei a Hopara; ko Arawana, ko
Manahata, ko Epara, ko Hepo, ko Onama. 24 Ko nga tama hoki
enei a Tipeona; ko Aiaha raua ko Anaha: na tenei Anaha i kite
nga puia i te koraha, i a ia e whangai ana i nga kaihe a Tipeona,
a tona papa. 25 Ko nga tama hoki enei a Anaha; ko Rihona, ko
Ahoripama tamahine a Anaha. 26 A ko nga tama enei a Eihong;
ko Hemerana, ko Ehepana, ko Itirana, ko Kerana. 27 Ko nga
tama enei a Etere; ko Pirihana, ko Taawana, ko Akana. 28 Ko
nga tama enei a Rihana; ko Uhu raua ko Arana. 29 No nga Hori
enei ariki; ko Rotana ariki, ko Hopara ariki, ko Tipeona ariki, ko
Anaha ariki, 30 Ko Rihona ariki, ko Etere ariki, ko Rihana ariki:
no nga Hori enei ariki, no roto i o ratou ariki i te whenua o Heira.
31 Ko nga kingi enei i kingi i te whenua o Eroma, i te mea kahore
ano he kingi 0 nga tama a lharaira. 32 A he kingi no Eroma a
Pera tama a Peoro: a ko Rinihapa te ingoa o tona pa. 33 Na ka
mate a Pera, a ko lopapa tama a Heraha o Potora te kingi i muri
i aia. 34 Na ka mate a lopapa, a ko Huhama o te whenua o
Temani te kingi i muri i aia. 35 Na ka mate a Huhama, a ko
Harara tama a Perara, a te tangata nana nei i patu a Miriana ki

te parae 0 Moapa, te kingi i muri i a ia: a ko Awiti te ingoa o tona

pa. 36 Na ka mate a Harara, a ko Hamara o Mahareka te kingi i
muri i aia. 37 Na ka mate a Hamara, a ko Haora o Rehopoto i te
taha o te awa te kingi i murii a ia. 38 Na ka mate a Haora, a ko
Paarahanana, ko te tama a Akaporo, te kingi i murii aia. 39 Na
ka mate a Paarahanana tama a Akaporo, a ko Harara te kingi i
muri i a ia: a ko Pau te ingoa o0 tona pa; ko Mehetapere hoki
te ingoa o tana wahine, he tamahine ia ha Matarere tamahine
a Metahapa. 40 Na ko nga ingoa enei o nga ariki, ara 0 nga
whanau a Ehau, o tona hapu, o tona hapu, o tona kainga, o tona
kainga, tona ingoa, tona ingoa; ko Timina ariki, ko Arawa ariki,
ko letete ariki, 41 Ko Ahoripama ariki, ko Eraha ariki, ko Pinona
ariki, 42 Ko Kenaha ariki, ko Temana ariki, ko Mipitara ariki, 43
Ko Makatiere ariki, ko Irama ariki: no Eroma enei ariki, me o
ratou nohoanga i te whenua i nohoia e ratou: ko Ehau ia ko te

papa 0 nga Eromi.

37A i noho a Hakopa i te whenua i noho manene ai tona
papa, i te whenua o Kanaana. 2 Ko nga whakatupuranga enei o
Hakopa. Kotahi tekau ma whitu nga tau o0 Hohepa, a i te whangai
hipi ia, ratou ko ona tuakana; he taitama hoki ia i te taha 0 nga
tama a Piriha, 0 nga tama a Tiripa, a nga wahine a tona papa: a
ka kawea e Hohepa te kor ero kino mo ratou ki to ratou papa. 3
Na i arohaina nuitia a Hohepa e Iharaira i ana tama katoa, no te
mea ko te tama ia o tona koroheketanga: a ka hanga e ia tetahi
koti purepure mona. 4 A ka kite ona tuakana e arohatia nuitia
ana ia e to ratou papa i ona tuakana katoa, na ka kino ratou ki a
ia, kihai ano hoki i ahei te ata korero ki a ia. 5 Na ka moe a
Hohepa i tetahi moe, a ka korerotia € ia ki ona tuakana; ka nui
haere ano to ratou kino ki a ia. 6 A i meaia ki a ratou, Tena,

whakarongo ki tenei moe i moe nei ahau: 7 Nana, i te paihere

witi tatou i waenga mara, na ka whakatika ake taku paihere,
a ka tu; ko te tino karapotinga mai o a koutou paihere, kei te
piko iho ki taku paihere. 8 Na ka mea ona tuakana ki a ia, Koia
ranei ko koe hei kingi mo matou? hei rangatira ano ranei koe mo
matou? Na ka nui haere ano to ratou kino ki a ia mo ana moe,
mo ana kupu. 9 Aimoe ano ia i tetahi atu moe, a ka korerotia e
ia ki ona tuakana, ka mea ia, Nana, tenei ano hoki tetahi moe i
moe ai ahau; na, ko te ra me te marama, me nga whetu kotahi
tekau ma tahi, e piko mai ana ki ahau. 10 A ka korerotia e ia ki
tona papa ratou ko ona tuakana: na ka whakatupehupehu tona
papa ki a ia, ka mea ki a ia, He aha tenei moe i moe nei koe?
Tera ranei matou, ko tou whaea, ko ou tuakana, e haere mai ki
te piko ki a koe, ki te whenua? 11 Na ka hae ona tuakana ki a
ia; ko tona papa ia i mahara ki te kupu. 12 Na ka haere ona
tuakana ki te whangai i nga hipi a to ratou papa i Hekeme. 13 A
ka mea a lharaira ki a Hohepa, Kahore ianei ou tuakana i te
whangai hipi i Hekeme? haere mai, me tono koe e ahau ki a
ratou. Ka mea ia, Tenei ahau. 14 Na ka mea ia ki a ia, Tena,
haere, tirohia, kei te ora ranei ou tuakana, kei te ora ano ranei
nga hipi; ka whakahoki mai ia i te korero ki ahau. Na ka tonoa
atu ia e ia i te raorao 0 Heperona, a ka haere ia ki Hekeme. 15 A
ka tutaki tetahi tangata ki a ia, e pohehe ana hoki ia i te parae, a
ka ui taua tangata ki a ia, He aha tau e rapu na? 16 Na ka mea
ia, E rapu ana ahau i oku tuakana: tena koa, whakaaturia mai ki
ahau, kei hea ratou e whangai ana i te kahui. 17 Ka mea taua
tangata, Kua riro atu ratou i konei; i rongo hoki ahau i a ratou e
ki ana, Kia haere tatou ki Rotana. Na ka haere a Hohepa ki te
whai i ona tuakana, a ka kitea ratou e ia ki Rotana. 18 Na ka kite

mai ratou i a ia i tawhiti, a, i te mea kahore ano ia i tata noa ki a

ratou, ka whakatakoto whakaaro ratou mona kia whakamatea.
19 A ka mea ratou tetahi ki tetahi, Nana, ko te moemoea tenei
te haere mai nai. 20 Tena, tatou ka haere, ka patu i a ia, ka
maka hoki i a ia ki tetahi 0 nga poka, a ka mea tatou, Na tetahi
mohoao nanakia ia i kai: a ka kite tatou i te tukunga iho o ana
moe. 21 Nairongo a Reupena, a ka whakaorangia ia e iairoto i
0 ratou ringa; ka mea ia, Kaua ia e patua e tatou. 22 Ka mea
ano a Reupena ki a ratou, Kaua e whakahekea he toto; maka
atu ia ki roto ki tenei poka i te koraha nei, kaua hoki tetahi ringa
e pa ki a ia; he mea hoki kia whakaora ai ia i a ia i roto i o ratou
ringa, kia whakahoki ai ia i a ia ki tona papa. 23 A, i te taenga o
Hohepa ki ona tuakana, ka huia e ratou te koti 0 Hohepa, te koti
purepure e mau ana i a ia; 24 A mauria ana ia, maka ana e
ratou ki te poka: he tuwhera kau ano te poka, kahore he wai o
roto. 25 Na ka noho ratou ki te kai taro: a ka anga ake o ratou
kanohi, na, ko tetahi tira lhimaeri e haere mai ana i Kireara me a
ratou kamera, he waha i nga mea kakara, i te pama, i te maira,
e haere ana ki te kawe ki raro, ki lhipa. 26 Na ka mea a Hura ki
ona tuakana ratou ko ona teina, He aha te pai o ta tatou patu i
to tatou teina, o te huna hoki i ona toto? 27 Tatou ka haere, ka
hoko i a ia ki nga lhimaeri, a kaua o tatou ringa e pa ki a ia; ko
to tatou teina nei hoki ia, ko to tatou kikokiko. A i whakaae ona
tuakana ratou ko ona teina. 28 Na ka haere mai nga Miriani, he
hunga hokohoko: ka hutia ake e ratou a Hohepa i roto i te poka,
a ka hokona atu a Hohepa e ratou ki nga lhimaeri, ki nga hiriwa
e rua tekau: a ka kawea a Hohepa e ratou ki lhipa. 29 A ka
hoki mai a Reupena ki te poka; na, kohore a Hohepa i roto i
te poka; a ka haea e ia ona kakahu. 30 Na ka hoki ia ki ona

teina, ka mea, Kahore nei te tamaiti; a ko ahau, me haere ahau

ki hea? 31 Na ka tango ratou i te koti 0 Hohepa, a ka patua
he koati toa, ka tukua hoki te koti ki te toto; 32 Na ka hoatu te
koti purepure kia kawea ki to ratou papa; ka mea ratou, | kitea
tenei e matou; tena, tirohia ko te koti ranei o tau tama, ehara
ranei? 33 A ka mohiotia e ia, a ka mea ia, Ko te koti tenei o taku
tama; kua kainga ia e te kirehe nanakia; kua tino haea rawatia a
Hohepa. 34 Na ka haea e Hakopa ona kakahu, ka kakahuria e
ia tona hope ki te kakahu taratara, a he maha nga ra i uhungatia
ai e ia tana tama. 35 Ka whakatika hoki ana tama katoa me
ana tamahine katoa ki te whakamarie i a ia; a kihai ia i pai kia
whakamarietia; ka mea ia, Engari ka heke tangi atu ahau ki taku
tama ki te po. Na ka uhungatia ia e tona papa. (Sheol h7585) 36
Na ka hokona atu ia e nga Miriani ki Ihipa ki a Potiwhara, ki

tetahi 0 nga tangata nui a Parao, ki te rangatira o nga kaitiaki.

38 | taua wa ka maunu atu a Hura | roto i ona tuakana, a peka
ana ki tetahi Aturami, ko Hira tona ingoa. 2 A kitea ana e Hura i
reira te tamahine a tetahi Kanaani, ko Huaha tona ingoa: na
ka tango ia i a ia, a haere ana ki roto, ki a ia. 3 Na ka hapu
ia, a ka whanau he tama; a huaina iho tona ingoa ko Ere: 4
Na ka hapu ano ia, a ka whanau he tama; a huaina iho tona
ingoa ko Onana. 5 A ka hapu ano ia, a ka whanau he tama; a
huaina iho tona ingoa ko Heraha: i Ketipi hoki te tane i tona
whanautanga. 6 Na ka tangohia e Hura he wahine ma Ere, ma
tana matamua, ko tona ingoa ko Tamara. 7 He tangata kino a
Ere matamua a Hura ki ta lhowa titiro; a whakamatea ana ia e
lhowa. 8 Na ka mea a Hura ki a Onana, Haere ki roto, ki te
wabhine a tou tuakana, hei whakakapi mo te whawharua, kia
whai uri ai tou tuakana. 91 mohio ano a Onana e kore e waiho

te uri mona; a, i tona haerenga ki te wahine a tona tuakana, na

ka tukua e ia kia heke atu ki te whenua, kei hoatu e ia he uri ki
tona tuakana. 10 He kino hoki tana mahi ki ta Ihowa titiro: na ka
whakamatea hoki ia. 11 Katahi ka mea a Hura ki a Tamara, ki
tana hunaonga, Me noho pouaru koe ki te whare o tou papa, kia
kaumatua ra ano a Heraha, taku tama; i mea hoki ia, Kei mate
ano hoki tenei, kei pera me ona tuakana. Na ka haere a Tamara,
a noho ana i te whare o tona papa. 12 A, ka maha nga ra, ka
mate te tamahine a Huaha, te wahine a Hura; a ka marie a
Hura, a ka haere raua ko tona hoa ko Hira Aturami ki runga ki
Timinata, ki ana kaikutikuti hipi. 13 A ka korerotia ki a Tamara,
ka meatia, Ko tou hungawai tenei te haere ake nei ki Timinata, ki
te kutikuti i ana hipi. 14 Na ka whakarerea atu e ia ona kakahu
pouaru, ka hipoki i a ia ki tona arai, roropi tonu ki a ia, a ka noho
i te tomokanga ki Enaima, i te huarahi ki Timinata; i kite hoki ia
kua kaumatua a Heraha, a kahore ano ia i hoatu hei wahine
mana. 15 Na, ka kite a Hura i a ia, hua noa ia he wahine kairau;
no te mea i hipokina tona mata. 16 Na ka peka ia ki te ara ki a
ia, ka mea, Tukua atu ahau, ne? kia haere atu ki a koe; kihai
hoki ia i mohio ko tana hunaonga ia. A ka mea ia, He aha tau e
homai ai ki ahau, ki te haere mai koe ki ahau? 17 A ka mea ia,
Ka tukua atu e ahau tetahi kuao koati o te kahui. A ka mea ia,
Ka homai ranei e koe tetahi taunaha ki ahau, kia tukua mai ra
ano taua mea e koe? 18 A ka mea ia, He aha te taunaha e
hoatu e ahau ki a koe? Ka mea ia, Ko tou hiri, me au tau, me
tau tokotoko i tou ringa. Na ka hoatu e ia ki a ia, a ka haere atu
ia ki aia, a ka hapu iaiaia. 19 Na ka whakatika ia, a haere
ana, whakarerea ana e ia tona arai, a kakahuria iho ona kakahu
pouaru. 20 Na ka hoatu te kuao koati e Hura kia kawea e tona

hoa e te Aturami, ki te tiki i te taunaha i te ringa o te wahine; a

kihai ia i kitea. 21 A ka ui ia ki nga tangata o taua wahi, ka mea,
Kei hea te wahine kairau i Enaima nei i te taha o te ara? A ka
mea ratou, Kahore he wahine kairau i konei. 22 Na ka hoki ia
ki a Hura, ka mea, Kahore ia i kitea e ahau; e mea ana hoki
nga tangata o tera wahi, kahore he wahine kairau i reira. 23 Na
ka mea a Hura, Tukua kia tangohia e ia, kei tawaia taua: titiro
hoki, kua tukua atu nei e ahau te kuao nei, a kihai ia i kitea
e koe. 24 A ka toru nga marama, na ka korerotia ki a Hura,
ka meatia, Kua kairau a Tamara, tau hunaonga; kua hapu ano
hoki ia i ona kairautanga. A ka mea a Hura, Kawea ki waho, kia
tahuna. 25 A, ka kawea ia ki waho, ka tono tangata ia ki tona
hungawai, ka mea, Na te tangata nana enei mea toku hapu: i
mea ano ia, Tena, tirohia, na wai enei, te hiri nei, me nga tau,
me te tokotoko. 26 Na ka mohiotia e Hura, a ka mea ia, Nui atu
tona tika i toku; kihai hoki ia i hoatu e ahau ki a Heraha, ki taku
tama. A kihai ia i mohio ki a ia i muri iho. 27 A ka taka ki te wa
e whanau ai ia, na, he mahanga kei roto i tona kopu. 28 A, i
tona whanautanga, na ka torona te ringa o tetahi: na ka mau te
kaiwhakawhanau ki te miro whero, a herea ana ki tona ringa, ka
mea, Ko tenei i puta mai i mua. 29 A, i tana whakahokinga atu i
tona ringa, na ka puta mai tona tuakana; a ka mea ia, Ka tae tou
pakaru mai! nau te pakaru mai: koia i huaina ai tona ingoa ko
Parete. 30 A muri iho ka puta tona teina, i herea nei tona ringa ki

te miro whero: a ka huaina tona ingoa ko Teraha.

39A i kawea iho a Hohepa ki lhipa; na ka hokona ia e
Potiwhara, he tangata nui na Parao, he rangatira no nga kaitiaki,
he Ihipiana, i roto i nga ringa o nga lhimaeri, nana nei ia i kawe
ki reira. 2Na i a Hohepa a lhowa, a he tangata whai rawa ia; i

noho ano ia i roto i te whare o tona ariki, o te Ihipiana. 3 A i kite

tona ariki kei a ia a lhowa, pono tonu hoki i a Ihowa nga mahi
katoa a tona ringa. 4 Na ka manakohia a Hohepa e ia, ka mahi
ia ki a ia; a ka waiho ia hei kaitirotiro mo tona whare, a ka homai
e ia ana mea katoa ki tona ringa. 5A, i a ia ka waiho nei hei
kaitirotiro mo tona whare, mo ana mea katoa, na ka manaakitia
e lhowa te whare o te lhipiana he whakaaro ki a Hohepa; i runga
ano i ana mea katoa te manaaki a lhowa, i te whare, i te mara.
6 | waiho hoki e ia i te ringa a Hohepa ana mea katoa; kihai hoki
i mohiotia e ia tetahi 0 ana mea, heoi ano ko te taro i kai ai ia. A
he tangata ataahua a Hohepa, he pai hoki ia ki te titiro atu. 7 A, i
muri i enei mea, ka anga nga kanohi o te wahine a tona ariki ki a
Hohepa; a ka mea ia, Takoto taua. 8 A ka whakakahore ia, ka
mea hoki ki te wahine a tona ariki, Na, e kore toku ariki e mohio
ko te aha kei ahau i roto i te whare, kua homai nei hoki e ia ana
mea katoa ki toku ringa; 9 Kahore tetahi i roto i tenei whare e
nui ake i ahau; kahore ano hoki i kaiponuhia e ia tetahi mea ki
ahau, ko koe anake, no te mea ko tana wahine koe: na, me
pehea e mahi ai ahau i tenei kino nui, e hara ai ki te Atua? 10
Heoi korero noa ia ki a Hohepa i tenei ra, i tenei ra, a kihai ia
rongo ki a ia, kia takoto tahi raua, kia noho tahi raua 11 Na i taua
wa ka haere a Hohepa ki te whare ki te mahi i tana mahi; a
kahore tetahi 0 nga tangata o te whare i reira i roto i te whare.
12 Na ka hopukia ia € ia, ara tona kakahu, ka mea, Takoto taua:
na ka whakarerea e ia tona kakahu ki tona ringa, a rere ana,
puta ana ki waho. 13 A, no tona kitenga kua whakarerea e ia
tona kakahu i roto i tona ringa, a kua rere ki waho, 14 Na ka
karanga ia ki nga tangata o tona whare, ka korero ki a ratou, ka
mea, Titiro, kua kawea mai e ia tetahi Hiperu hei hangarau i a

tatou; i haere mai ia ki ahau kia takoto maua, a he rahi toku reo

ki te hamama: 15 A, ka rongo ia he rahi toku reo ki te hamama,
na ka whakarerea e ia tona kakahu ki ahau, a rere ana, puta
ana ki waho. 16 Na ka waiho e ia tona kakahu ki tona taha, kia
hoki mai ra ano tona ariki ki tona whare. 17 A ka korero ia ki a
ia, ko aua kupu ano, ka mea, | haere mai ki ahau taua pononga
Hiperu, i kawea mai nei e koe ki a matou, ki te hangarau i ahau:
18 A, ka rahi toku reo ki te hamama, na ka whakarerea e ia tona
kakahu ki ahau, a rere ana ki waho. 19 A, ka rongo tona ariki i
nga kupu a tana wahine i korero ai ia ki a ia, i mea ai, Ko nga
mea enei i mea ai tau pononga ki ahau; na ka mura tona riri. 20
A ka mau te ariki o Hohepa ki a ia, a maka ana ia ki te whare
herehere, ki te wahi i herea ai nga herehere a te kingi: a noho
ana ia i reira, i te whare herehere. 21 Otiia i a Hohepa a lhowa,
ka puta ano tona aroha ki a ia, a ka hoatu ki a ia kia manakohia
ia e te rangatira o te whare herehere. 22 A i tukua e te rangatira
0 te whare herehere ki te ringaringa o Hohepa nga herehere
katoa i roto i te whare herehere: ko ia ano te kaimahi o nga mea
katoa i meatia e ratou i reira. 23 Kihai te rangatira o te whare
herehere i titiro ki tetahi 0 nga mea i tona ringa; no te mea i a ia

a lhowa, i mea ano a lhowa kia pono tana i mea ai.

40 Na, i muri i enei mea ka hara te kaiwhakainu a te kingi o
lhipa, raua ko tana kaihanga taro, ki to raua ariki, ki te kingi o
Ihipa. 2 A ka riri a Parao ki ana kaitohutohu tokorua, ki te tino
kaiwhakainu raua ko te tino kaihanga taro. 3 Na ka homai raua
e ia kia puritia ki te whare o te rangatira o nga kaitiaki, ki te
whare herehere, ki te wahi i herea ai a Hohepa. 4 A ka meinga
a Hohepa e te rangatira 0 nga kaitiaki hei kaititiro mo raua, a
ka mahi ia ki a raua; a ka puritia raua i etahi ra. 5Na ka moe

raua i a raua moe, kotahi ano te po i moemoea ai raua, tetahi,

tetahi, me te tikanga ano o tana moe, te kaiwhakainu rau ko te
kaihanga taro a te kingi o Ihipa, i herea nei raua i roto i te whare
herehere. 6 A, i te taenga 0 hohepa ki a raua i te ata, ka titiro ia
ki a raua, na e pouri ana raua. 7 Na ka ui ia ki aua kaitohutohu a
Parao, i puritia tahitia nei me ia i te whare o tona ariki, ka mea,
He aha i whakapoururu ai o korua kanohi inaianei? 8 A ka mea
raua ki a ia, | moe maua i tetahi moe, a kahore he kaiwhakaatu i
tona tikanga. Na ka mea a Hohepa ki a raua, Ehara ianei te
Atua i te kaiwhakaatu? tena, korerotia mai ki ahau. 9 Na ka
korerotia e te tino kaiwhakainu tana moe ki a Hohepa, a ka mea
ki a ia, Moe iho ahau, na, ko tetahi waina i toku aroaro: 10 Na e
toru nga peka o te waina; a e ahua pihi ana, a ka kohera ona
puawai; a e hua ana nga tautau, maoa tonu nga karepe: 11 Na
ko te kapu a Parao i toku ringa: a ka mau ahau ki nga karepe, a
tauia ana e ahau ki te kapu a Parao, a hoatu ana e ahau te kapu
ki te ringa 0 Parao. 12 Na ko te meatanga a Hohepa ki a ia,
Ko tona tikanga tenei: ko aua peka e toru, e toru nga ra: 13
Kia toru ake ra ka whakaara ake ai a Parao i tou matenga, ka
whakahoki ano i a koe ki tau mahi, a ka hoatu ano e koe te
kapu a Parao ki tona ringa, ka pera hoki me mua, i te mea ko
koe tana kairiringi waina. 14 Otira kia mahara ki ahau ina pono
te pai ki a koe, kia puta ano tou aroha ki ahau, korerotia hoki
ahau ki a Parao, kia puta atu ai ahau i tenei whare: 15 | tahaetia
putia mai hoki ahau i te whenua o nga Hiperu; a kahore aku
mahi i konei i maka ai ahau e ratou ki tenei whare herehere. 16
A, ka kite te tino kaihanga taro he pai te tikanga, ka mea ia ki
a Hohepa, Moe iho hoki ahau, na, e toru nga kete taro ma i
runga i toku upoko: 17 A i to runga kete ko nga tu ahua kai

katoa ma Parao na ko nga manu e kai ana i aua meairoto i te

kete i runga i toku upoko. 18 Na ka whakahoki a Hohepa, ka
mea, Ko tona tikanga tenei: Ko aua kete e toru, e toru nga ra:
19 Kia toru ake nga ra, ka tangohia ake e Parao tou upoko i
runga i a koe, a ka whakairihia koe ki runga ki te rakau; a ka
kainga e nga manu ou kikokiko e piri na ki a koe. 20 A, i te toru
0 nga ra, i te ra whanau o Parao, na ka tukua e ia he hakari ma
ana tangata katoa: a whakaarahia ake ana e ia te matenga o
te tino kaiwhakainu, me te matenga o te tino kaihanga taro, i
waenganui i ana pononga. 21 A whakahokia ana e ia te tino
kaiwhakainu ki tana mahi whakainu, hei hoatu i te kapu ki te
ringa o Parao: 22 Ko te tino kaihanga taro ia i whakairihia ake e
ia: i peratia me ta Hohepa i whakaatu ai ki a raua. 23 Otiia kihai
te tino kaiwhakainu i mahara ki a Hohepa; i wareware hoki ki a
ia.

41 A, ka taka nga tau e rua, ka moe a Parao: na, i te taha ia 0
te awa e tu ana. 2 Na, ko te putanga ake o nga kau e whitu i
roto i te awa, he ahua pai, e whai kiko ana; a ka kai ratou i roto i
nga wiwi. 3 Na, ko te putanga ake ano o etahi kau e whitu i muri
i a ratou i roto i te awa, he ahua kino, he kikokore: a tu ana ratou
i te taha 0 era kau i te pareparenga o te awa. 4 Na ka kainga e
nga kau ahua kino, kikokore, nga kau ahua pai e whitu, nga mea
momona. A ka ara ake a Parao. 5 A ka parangia ano ia, na, ko
te rua 0 ana moe: na, ko te putanga ake o nga puku witi e whitu,
kotahi ano hoki te kakau, he mea whai kiko, he pai. 6 Na, ko
nga puku e whitu e tupu ake ana i muri i era, he mea kikokore,
he mea ngingio i te marangai. 7 A horomia ake nga puku whai
kiko e whitu, nga mea whai kai, e nga puku kikokore e whitu.
Ko te aranga ake o Parao, na, he moe! 8 A, ite ata, na, ka

pororaru tona wairua; a ka tono tangata ia ki te karanga i nga

tohunga maori katoa o Ihipa, me nga mea mohio katoa o reira: a
korerotia atu ana tana moe e Parao ki a ratou: otiia kihai i taea e
tetahi te whakaatu i te tikanga o0 aua moe ki a Parao. 9 Na ka
korero te tino kaiwhakainu ki a Parao, ka mea, Katahi ahau ka
mahara ki oku he. 10 riri mai a Parao ki ana pononga, a i tuku i
ahau kia puritia ki roto ki te whare o te rangatira o nga kaitiaki,
ahau me te tino kaihanga taro. 11 A ka moe maua i tetahi moe i
te po kotahi, ahau, a ia hoki; i moe maua, ahau, a ia, me te
tikanga ano 0 a maua moe. 12 Na i reira i a maua tetahi taitama
Hiperu, he pononga na te rangatria o nga kaitiaki; a ka korerotia
e maua ki a ia, a whakaaturia mai ana e ia te tikanga 0 a maua
moe ki a maua; rite tonu tana whakaaturanga ki ta tera moe, ki
taku. 13 A tika tonu tana i whakaatu ai ki a maua: ko ahau i
whakahokia e ia ki taku mahi, ko tera i taronatia. 14 Na ka tono
tangata a Parao, hei karanga i a Hohepa, a ka hohoro ratou te
mau mai i a ia i roto i te whare herehere: na ka heu ia i a ia, ka
tango i etahi kakahu ke mona, a haere ana ki a Parao. 15 A ka
mea a Parao ki a Hohepa, | moe ahau i tetahi moe, a kahore he
tangata hei whakaatu i tona tikanga: na kua tae mai tou rongo ki
ahau, e korerotia ana ki te rongo koe i te moe ka taea e koe
te whakaatu tona tikanga. 16 Na ka whakahoki a Hohepa ki a
Parao, ka mea, Ehara i ahau: ma te Atua e whakahoki te kupu
pai ki a Parao. 17 Na ka mea a Parao ki a Hohepa, | ahau e
moe ana, na, e tu ana ahau i te pareparenga o te awa: 18 Na,
ka puta ake i te awa nga kau e whitu, he mea whai kiko, he
ahua pai; a ka kai ratou i roto i nga wiwi: 19 Na, ko te putanga
ake o etahi atu kau e whitu i muri i era, he hiroki, he ahua kino
noa iho, he kikokore, kahore ahau i kite i to ratou rite te kino i te

whenua katoa o lhipa; 20 Na ka kainga nga kau e whitu 0 mua,

nga mea momona, e nga kau kiroki, e nga mea kino: 21 A, i
to ratou toremitanga ki roto i a ratou, e kore e mohiotia kua
toremi ratou ki roto i a ratou; he mau tonu hoki to ratou ahua
kino, he pera me to te timatanga. Na ka ara ahau. 22 Na i kite
ano ahau i ahau e moe ana, ko nga puku witi e whitu e tupu
ake ana i te kakau kotahi, he mea whai kai, he mea pai: 23
Na ko nga puku e whitu, he mea taramore, he mea kikokore, i
ngingio nei i te marangai, e tupu ake ana i muri i aua puku; 24 A
horomia ake nga puku papai e whitu e nga puku kikokore: na
ka korerotia e ahau ki nga tohunga maori; a kahore tetahi hei
whakaatu ki ahau. 25 Na ko te meatanga a Hohepa ki a Parao,
Ko te moe a Parao kotahi tonu: e whakaaturia ana e te Atua ki a
Parao nga mea e meatia ana e ia. 26 Ko nga kau pai e whitu, e
whitu nga tau; ko nga puku pai ano e whitu, e whitu nga tau:
kotahi ano te moe. 27 A ko nga kau hiroki e whitu, ko nga mea
kino i puta ake ra i muri i a ratou, e whitu ena nga tau; a ko
nga puku witi e whitu, ko nga mea i ngingio i te marangai, e
whitu ena nga tau matekai. 28 Ko te mea tena i korerotia e ahau
ki a Parao: ko ta te Atua e mea ai e whakakitea ana e ia ki a
Parao. 29 Nana, e whitu nga tau e haere mai nei e nui ai te
hua o te whenua katoa o lhipa: 30 A e whitu nga tau matekai e
ara ake i muri i era; a ka wareware katoa te hua i te whenua o
Ihipa; a ka ngaro te whenua i te matekai; 31 A e kore taua hua e
mohiotia e te whenua, i taua matekai hoki o muri; no te mea
he tino nanakia. 32 A, i tuaruatia ai te moe a Parao, he mea
pumau na te Atua, ka hohoro ano te meatia e te Atua. 33 Na
reira, me titiro e Parao tetahi tangata mihio, whai whakaaro, kia
tukua e ia nga tikanga o te whenua o lhipa ki a ia. 34 Kia meatia

tenei e Parao, kia whakaritea hoki e ia etahi kaitirotiro mo te

whenua, a kia tangohia e ia te rima 0 nga wahi o te whenua o
lhipa i nga tau hua e whitu. 35 Kia kohia hoki nga kai katoa o
enei tau pai e haere ake nei, kia amitia mai hoki he witi ki raro i
te ringa o Parao, kia tohungia ano hoki he kai i roto i nga pa.
36 Na ka pae taua kai ma te whenua mo nga tau matekai e
whitu e puta mai ana ki te whenua o Ihipa; e kore ai e ngaro te
whenua i te matekai. 37 A he pai taua mea ki te titiro a Parao ki
te titiro hoki a ana tangata katoa. 38 Na ka mea a Parao ki ana
tangata, E kitea ranei e tatou he penei, he tangata kei a ia nei te
wairua o te Atua? 39 A ka mea a Parao ki a Hohepa, Na, kua
whakakitea nei e te Atua enei mea katoa ki a koe, kahore hoki
he tangata hei rite mou, te mohio, te whai whakaaro: 40 Ko
koe hei rangatira mo toku whare, a ma tau kupu toku iwi katoa
e tohutohu; ko te torona anake te mea e nui ake ai ahau i a
koe. 41 A ka mea a Parao ki a Hohepa, Titiro, kua waiho nei
koe e ahau hei rangatira mo te whenua katoa o Ihipa. 42 Na
ka tangohia e Parao tona mowhiti i tona ringa, a kuhua ana e
ia ki te ringa 0 Hohepa, i whakakakahuria hoki ia e ia ki nga
kakahu rinena pai, a whakaheia ana he hei koura ki tona kaki:
43 | whakaekea ano ia e ia ki runga ki te tuarua o ona hariata; a
ka karangatia e ratou i mua i a ia, Kia piko te turi: ka waiho ia
e ia hei rangatira mo te whenua katoa o Ihipa. 44 | mea ano
a Parao ki a Hohepa, Ko Parao ahau, a ki te kahore koe, e
kore e ara ake te ringa, te waewae ranei o tetahi i te whenua
katoa o lhipa. 45 Na ka huaina e Parao te ingoa 0 Hohepa ko
Tawhanatapaneaha; a i homai ano e ia hei wahine mana, a
Ahenata, tamahine a Potiwhera, tohunga o Ono. Na ka haere a
Hohepa a puta noa i te whenua katoa o lhipa. 46 E toru tekau

nga tau o Hohepa i tona turanga i te aroaro o Parao, o te kingi o

Ihipa. Na ka puta atu a Hohepa i te aroaro o Parao, a ka haere a
puta noa i te whenua katoa o Ihipa. 47 A, i nga tau hua e whitu,
me te mea he aohanga na te ringa te hua o te whenua. 48 Na
ka kohia e ia nga kai katoa o nga tau e whitu i puta ki te whenua
o lhipa, a rongoatia ana te kai ki nga pa: ko te kai o te mara
i tetahi taha, i tetahi taha o te pa, i rongoatia e ia ki taua pa
ano. 49 Heoi amitia ana e Hohepa he witi, me te mea ko te
onepu o te moana, he hira whakaharahara; a whakarerea noatia
iho e ia te tatau: kahore hoki i taea te tatau. 50 Na ka whanau
nga tama tokorua a Hohepa, i te mea kahore ano kia puta noa
nga tau matekai, i whanau hoki i a raua ko Ahenata tamahine a
Potiwhera tohunga o Ono. 51 A i huaina e Hohepa te ingoa o te
matamua ko Manahi: No te mea, € ki ana ia, kua meinga ahau e
te Atua kia wareware ki taku mahi nui katoa, ki te whare katoa
ano hoki o toku papa. 52 A i huaina e ia te ingoa o te tuarua ko
Eparaima: Moku hoki i meinga e te Atua kia hua ki te whenua
o toku tangihanga. 53 Na ka taka nga tau hua e whitu i puta
mai ra ki te whenua o lhipa. 54 A ka timata nga tau matekai e
whitu te puta ake, ka pera hoki me ta Hohepa i korero ai: a i nga
whenua katoa te matekai; ko te whenua katoa ia o lhipa i whai
taro. 55 Na, i te matenga o te whenua katoa o Ihipa i te kai, ka
tangi te iwi ki a Parao ki te taro ma ratou: a ka mea a Parao ki
nga lhipiana katoa, Haere ki a Hohepa; me mea e koutou tana e
mea ai ki a koutou. 56 Na i runga i te mata katoa o te whenua te
matekai: a ka wahia e Hohepa nga toa katoa, a hokona ana e
ia ki nga lhipiana; he nanakia hoki te matekai i te whenua o
Ihipa. 57 A ka haere nga whenua katoa ki lhipa, ki a Hohepa, ki
te hoko witi; no te mea he nui rawa te matekai o0 nga whenua

katoa.

42 Na ka kite a Hakopa he witi kei Ihipa, ka mea a Hakopa ki
ana tama, He aha koutou i tirotiro ai ki a koutou ano? 2 | mea
ano ia, Nana, kua rongo ahau he witi kei Ihipa: haere iho ki reira,
ki te hoko i tetahi ma tatou i reira; kia ora ai tatou, kei mate. 3
Na ka haere nga tuakana kotahi tekau 0 Hohepa ki raro, ki Ihipa,
ki te hoko witi. 4 Ko Pineamine ia, teina 0 Hohepa, kihai i tonoa
e Hakopa i roto i ona tuakana; i mea hoki ia, Kei pono tetahi
aitua ki a ia. 5 A ka haere nga tama a lharaira ki te hoko i roto i
te hunga i haere: he matekai hoki to te whenua o Kanaana. 6
Na ko Hohepa te kawana o te whenua, ko ia te kaihoko ki nga
tangata katoa o te whenua: na ka haere mai nga tuakana o
Hohepa, a ka piko o ratou kanohi ki te whenua i tona aroaro. 7
A, i te kitenga o Hohepa i ona tuakana, ka mohio ia ki a ratou,
otiia ka whakatangata ke ia ki a ratou, ka korero whakatuma ki a
ratou; ka mea hoki ki a ratou, | haere mai koutou i hea? A ka
mea ratou, | te whenua o Kanaana, ki te hoko kai. 8 A i mohio a
Hohepa ki ona tuakana, ko ratou ia kihai i mohio ki a ia. 9 Na
ka mahara a Hohepa ki nga moe i moe ai ia mo ratou, a ka
mea ki a ratou, He tutei koutou; he whakataki i te wateatanga o
te whenua i haere mai ai koutou. 10 A ka mea ratou ki a ia,
Kahore, e toku ariki, engari i haere mai au pononga ki te hoko
kai. 11 He tama katoa matou na te tangata kotahi; he hunga
pono matou, ehara au pononga i te tutei. 12 A ka meaia ki a
ratou, Kahore, engari he whakataki i te wateatanga o te whenua
i haere mai ai koutou. 13 A ka mea ratou, Kotahi tekau ma
rua au pononga, he teina, he tuakana matou, he tama na te
tangata kotahi, no te whenua o Kanaana; ko te whakaotinga
kei to matou papa inaianei, ko tetahi kua kahore. 14 Na ko te

meatanga a Hohepa ki a ratou, Ko ia taku i korero ai ki a koutou,

i mea ai, He tutei koutou: 15 Ma konei ka mohiotia ai koutou: e
ora ana a Parao e kore koutou e haere atu i konei, ki te kahore
to koutou whakaotinga e haere mai ki konei. 16 Tukua atu tetahi
0 koutou ki te tiki i to koutou teina, ko koutou hoki, ka herea
koutou, kia mohiotia ai a koutou korero, he pono ranei ta koutou:
a ki te kahore, e ora ana a Parao, ina, he tutei koutou. 17 Na ka
huihuia ratou e ia kia tiakina, e toru nga ra. 18 A i te toru 0 nga
ra ka mea a Hohepa ki a ratou, Ko tenei ta koutou e mea ai kia
ora ai koutou; he tangata wehi hoki ahau i te Atua: 19 Ki te mea
he hunga pono koutou, me here tetahi o o koutou tuakana i
roto i te whare i tiakina ai koutou: otiia me haere koutou ki te
kawe witi mo te matekai 0 0 koutou whare: 20 A me kawe mai
to koutou teina, te whakaotinga, ki ahau; kia whakatikaia ai a
koutou kupu; a e kore koutou e mate. A pena ana ratou. 21 A ka
mea ratou tetahi ki tetahi, He pono kua whai hara tatou i to tatou
teina; i kite hoki tatou i te mamae o tona wairua, i a ia i inoi ai ki
a tatou, a kihai tatou i whakarongo atu; na reira hoki i puta mai
ai tenei he ki a tatou. 22 Na ka whakahoki a Reupena ki a ratou,
ka mea, Kahore ianei ahau i ki atu ki a koutou, i mea, Kaua e
hara ki te tamaiti; a kihai koutou i rongo? na, ko ona toto ano
hoki tenei te whakatakina nei. 23 A kihai ratou i mohio e rongo
ana a Hohepa; no te mea he kaiwhakamaori hoki i waenganui i
a ratou. 24 Na ka tahuri ke atu ia i a ratou, a ka tangi: ka hoki
ano ia ki a ratou, ka korero ki a ratou, ka tango hoki i a Himiona i
roto i a ratou, a herea ana e ia ki to ratou aroaro. 25 Na ka
whakahaua e Hohepa kia whakakiia a ratou peke ki te witi, kia
whakahokia atu nga moni a tenei, a tenei, ki a ratou peke, kia
hoatu ano hoki ki a ratou he o ki te ara; na pera ana ia ki a ratou.

26 Na ka utaina e ratou a ratou witi ki a ratou kaihe, a haere atu

anaireira. 27 A, i te whakatuwheratanga a tetahi o ratou i tana
peke kia hoatu he kai ma tana kaihe i te whare tira, ka kitea e ia
tana moni; na, kei te waha tonu o tana peke. 28 A ka mea ia ki
ona tuakana, Kua whakahokia mai taku moni; a tenei ano kei
roto i taku peke; na kore ake o ratou ngakau, a ka tahuri ratou
me te wiri, ka mea tetahi ki tetahi, He mahi aha tenei a te Atua ki
a tatou? 29 Na ka tae ratou ki a Hakopa, ki to ratou papa, ki te
whenua o Kanaana, a ka korerotia ki a ia nga mea katoa i pono
ki a ratou; ka mea, 30| korero whakatuma mai te rangatira o te
whenua ki a matou; i kila ano matou e ia he tutei mo te whenua.
31 A ka mea matou ki a ia, He tangata pono matou; ehara matou
i te tutei. 32 Kotahi tekau ma rua matou, he tuakana, he teina,
he tama na to matou papa; kotahi kua kore, kei to matou papa
hoki te whakaotinga inaianei, kei te whenua o Kanaana. 33 Na
ko te meatanga mai a taua tangata, a te rangatira o te whenua,
ki a matou, Ma tenei e mohio ai ahau he hunga pono koutou; me
waiho e koutou tetahi 0 0 koutou tuakana ki ahau, a me mau atu
e koutou he kai mo te matekai 0 o koutou whare, a ka h aere: 34
A me kawe mai to koutou teina, te whakaotinga, ki ahau: kia
mohio ai ahau ehara koutou i te tutei, engari he hunga pono
koutou: penei ka hoatu e ahau to koutou tuakana ki a koutou, a
ka hokohoko koutou ki tenei whenua. 35 A, i a ratou e ringiringi
ana i a ratou peke, na, ko te moni a tenei, a tenei e takai ana i
roto i a ratou peke: a, ka kite ratou ko to ratou papa i nga moni e
takai ana, na ka wehi ratou. 36 Na ka mea a Hakopa, to ratou
papa, ki a ratou, Ka whakapania ahau e koutou: ko Hohepa
kua kahore, ko Himiona hoki kua kahore, a ka tangohia nei e
koutou a Pineamine: he pehi moku enei mea katoa. 37 Na ka

korero a Reupena ki tona papa, ka mea, Whakamatea aku tama

tokorua, ki te kahore ia e kawea mai e ahau ki a koe; homai ia ki
toku ringa, a maku ia e whakahoki mai ki a koe. 38 A ka mea
ia, E kore taku tama e haere tahi i a koutou ki raro:; kua mate
hoki tona tuakana, a ko ia anake ka mahue nei; a ki te pono he
aitua ki a ia i te ara e haere nei koutou, katahi ka meinga toku

koroheketanga e koutou kia heke tangi atu ki te po. (Sheol h7585)

43 A, he tino nui te matekai o te whenua. 2 A, ka pau te witi i
maua mai e ratou i lhipa, na ka mea to ratou papa ki a ratou,
Hoki atu ki te hoko i tetahi wahi kai ma tatou. 3 A ka korero a
Hura ki a ia, ka mea, | tino whakatupato taua tangata i a matou, i
mea, E kore koutou e kite i toku mata ki te kahore to koutou
teina i a koutou. 4 Ki te tukua e koe to matou teina hei hoa mo
matou, ka haere matou ki raro ki te hoko kai mau: 5 Ki te kahore
ia e tukua e koe, e kore matou e haere ki raro: no te mea i ki
mai taua tangata ki a matou, E kore koutou e kite i toku mata ki
te kahore to koutou teina i a koutou. 6 Na ka mea a Iharaira,
He aha koutou i ngarahu kino ai ki ahau, i whakaatu ai ki taua
tangata he teina ano to koutou? 7 A ka mea ratou, | tino ui taua
tangata ki o0 matou ahua, ki 0 matou whanaunga hoki, i mea
mai, E ora ana ano ranei to koutou papa? tena ano ranei tetahi
atu teina o koutou? a rite tonu ki enei kupu ta matou i korero ai
ki a ia; tera ranei matou e ata mohio ka ki mai ia, Kawea mai to
koutou teina ki raro nei? 8 Na ka mea a Hura ki tona papa, ki a
Iharaira, Tukua te tamaiti ki ahau, a ka whakatika matou, ka
haere; kia ora ai tatou, kei mate tahi hoki matou me koe, me a
matou potiki. 9 Ko ahau hei utu mona; me rapu ia e koe i toku
ringa: ki te kahore ahau e kawe mai i a ia ki a koe, e whakatu
hoki i a ia ki tou aroaro, na, hei whakahenga ahau mau i nga ra

katoa: 10 Me i kahore hoki matou i roa nei, kua rua enei hokinga

mai 0 matou inaianei. 11 Katahi ka mea a Iharaira, to ratou papa
ki a ratou, Ki te mea ra he penei te hanga, ko tenei ta koutou e
mea ai; maua atu etahi o nga hua papai o te whenuairotoia
koutou oko, kawea atu hoki he hakari ki raro, ki taua tangata,
tetahi wahi pam a, me tetahi wahi honi, etahi aramona: 12 Kia
takirua hoki nga hiriwa e maua atu i roto i o koutou ringa; ko
te moni hoki i whakahokia mai i te waha o a koutou peke, me
whakahoki atu ano tena i roto i 0 koutou ringa; he pohehe noa
pea tena: 13 Kawea atu ano hoki to koutou teina, a whakatika,
hoki atu ano ki taua tangata: 14 A ma te Atua Kaha Rawa e tuku
mai ki a koutou kia arohaina mai e taua tangata, kia tonoa mai
ano e ia tera tuakana o koutou, raua ko Pineamine. Ko ahau
hoki, ki te whakapania ahau, ka whakapania ahau. 15 Na ka
mau aua tangata ki taua hakari, e rua hoki nga moni i maua atu
e ratou i roto i o ratou ringa, me Pineamine hoki: a whakatika
ana ratou, haere ana ki raro, ki lhipa, a ka tu ki te aroaro o
Hohepa. 16 A, ka kitea a Pineamine e Hohepa i roto i a ratou, na
ka mea ia ki te kaitohutohu o tona whare, Kawea ena tangata ki
te whare, patua he kai, taka hoki; ka kai tahi hoki matou ko ena
tangata ina tu te ra. 17 Na ka meatia e taua tangata ta Hohepa
i ki ai; a ka kawea aua tangata e taua tangata ki te whare o
Hohepa. 18 Na ka wehi aua tangata, mo ratou i kawea ki te
whare 0 Hohepa; a ka mea ratou, Mo te moni i whakahokia i roto
i a tatou peke i te haerenga tuatahi i kawea mai ai tatou; kia whai
take mai ai ia ki a tatou, mo tana rere mai ki a tatou ki te tango i
a tatou hei pononga, me a tatou kaihe hoki. 19 Na ka whakatata
ratou ki te kaitohutohu o te whare o Hohepa, ka korero ki a ia i
te kuwaha o te whare, 20 Ka mea, E te ariki, i haere mai ano

matou i mua ki te hoko kai: 21 A, no to matou taenga ki te whare

tira, i ta matou whakatuwheratanga i a matou peke, na, ko te
moni a tenei, a tenei, i te waha o tana peke, ta matou moni, rite
tonu te taimaha: a kua whakahokia mai taua mea e matou i roto
i 0 matou ringa. 22 Kua kawea mai ano e matou i roto i 0 matou
ringa tetahi atu moni hei hoko kai: kahore matou e mohio na wai
ranei i maka a matou moni ki a matou peke. 23 A ka mea ia, Kia
tau te rangimarie ki a koutou, kaua e wehi: na to koutou Atua, na
te Atua hoki o to koutou papa i homai he taonga ki a koutou ki
roto ki a koutou peke: i tae mai ano ta koutou moni ki ahau. A ka
kawea e ia a Himiona ki a ratou. 24 Na ka kawe taua tangata i
aua tangata ki te whare o0 Hohepa, ka hoatu e ia he wai hei horoi
mo o ratou waewae; i hoatu ano e ia he kai ma a ratou kaihe. 25
Na ka taka e ratou te hakari mo te taenga mai o Hohepa i te
awatea: i rongo hoki ratou me kai taro ratou ki reira. 26 A, i te
taenga mai 0 Hohepa ki te whare, ka kawea e ratou ki a ia te
hakari a o ratou ringa ki te whare, a ka piko ki a ia ki te whenua.
27 Na ka ui ia ki a ratou ki te pai, ka mea, Kei te pai ranei to
koutou papa, te koroheke i korerotia mai ra e koutou? E ora ana
ano ranei ia? 28 A ka mea ratou ki a ia, Kei te pai tau pononga,
to matou papa, e ora ana ano ia. Na ka tuohu ratou, ka piko iho.
29 Ka maranga tona kanohi, ka kite ia i a Pineamine, i tona teina,
i te tama a tona whaea, a ka mea, Ko to koutou teina tenei, ko
te whakaotinga i korerotia ra e koutou ki ahau? | mea ano ia,
Kia aroha te Atua ki a koe, e taku tama. 30 Na ka hohoro a
Hohepa; he tokonga ake hoki no tona ngakau aroha ki tona
teina: a ka rapua e ia tetahi wahi hei tangihanga; a haere ano ia
ki te ruma i roto, ki reira tangi ai. 31 Na ka horoia e ia tona mata,
ka puta ki waho, ka whakamanawanui, ka mea, Whakatakotoria

he taro. 32 Na ka whakatakotoria e ratou, mana ki a ia anake,

ma ratou ki a ratou anake, ma nga lhipiana, i kai tahi me ia, ki a
ratou anake: e kore hoki e ahei i nga Ihipiana te kai taro tahi me
nga Hiperu; he mea whakarihariha hoki tena ki nga lhipiana. 33
Na ka noho ratou ki tona aroaro, to mua rite tonu ano ki tona
muanga, to muri rite tonu ano ki tona muringa; a miharo ana
aua tangata tetahi ki tetahi. 34 Na ka tuwhaina atu e ia etahi
0 nga wabhi i tona aroaro ma ratou: he nui rawa ia te wahi i a
Pineamine; me i takirimatia te wahi a tetahi o ratou kua rite ki

tana. Na ka inu ratou, ka koa tahi me ia.

44 Na ka whakahau ia ki te kaitohutohu o tona whare, ka mea,
Whakakiia nga peke a aua tangata ki nga kai e taea te whawhao
ki roto, me maka ano te moni a tenei, a tenei, ki te waha o tana
peke. 2 Whaowhina hoki taku kapu, te kapu hiriwa, ki te waha o
te peke a te whakaotinga, me te moni ano mo tana witi. Na rite
tonu tana i mea ai ki ta Hohepa kupu i ki ai. 3 A, ka marama te
ata, ka tonoa atu aua tangata, ratou me a ratou kaihe. 4 A, no to
ratou haerenga atu i te pa, kihai i matara, ka mea a Hohepa ki te
kaitohutohu o tona whare, Whakatika, whaia aua tangata; a, ka
mau ratou i a koe, ka mea ki a ratou, He aha i utua ai e koutou
te pai ki te kino? 5 Ehara ianei tenei i te mea e inu ai toku ariki, i
tana hoki e kite tohu ai ia? ka kino ta koutou mahi. 6 Na ka mau
ratou i a ia, a korerotia ana e ia aua kupu ki a ratou. 7 A ka mea
ratou ki a ia, He aha enei kupu i korerotia ai e toku ariki? Aue,
kia meatia tenei mea e au pononga. 8 Nana, ko te moni i kitea e
matou i te waha 0 a matou peke, i whakahokia mai e matou
ki a koe i te whenua o Kanaana: a kia tahae matou hei aha i
te hiriwa, i te koura ranei, i roto i te whare o tou ariki? 9 Ki te
mea ka kitea taua mea ki tetahi o au pononga, kia mate ia, kia

waiho ano matou hei pononga ma toku ariki. 10 A ka mea ia, Kia

rite ano hoki aianei ki ta koutou i mea ai: e kitea taua mea ki
tetahi, hei pononga ia maku; a kahore he whakahe mo koutou.
11 Na hohoro tonu ta ratou tuku iho i tana peke, i tana peke,
ki te whenua, a whakatuwheratia ana e ratou tana peke, tana
peke. 12 Na ka rapu ia, timata i te matamua a whakamutu ki te
whakaotinga: a ka kitea te kapu i roto i te peke a Pineamine. 13
Na ka haehae ratou i o ratou kakahu, a whakawaha ana e ratou
tana kaihe, tana kaihe, hoki ana ki te pa. 14 Na ka haere a Hura
ratou ko ona tuakana, ko ona teina, ki te whare o Hohepa; a i
reira tonu ia: a tapapa ana ki te whenua i tona aroaro. 15 Na
ka mea a Hohepa ki a ratou, He aha tenei mea i meatia nei
e koutou? kihai ranei koutou i mahara he tangata matakite te
penei me ahau nei? 16 Na ka mea a Hura, He aha ta matou
e mea ai ki toku ariki? he aha ta matou e korero ai? me aha
ranei hei whakatika i a matou? kua kitea e te Atua te hara o au
pononga; na, tenei matou hei pononga ma toku ariki, matou
tahi hoki ko te tangata i kit ea nei te kapu ki a ia. 17 Ano ra ko
ia, Engari, kia meatia tenei e ahau! Ko te tangata i kitea nei te
kapu ki a ia, ko ia hei pononga maku; ko koutou ia, haere marie
koutou ki runga, ki to koutou papa. 18 Katahi ka whakatata a
Hura ki a ia, ka mea, Tukua tau pononga, e toku ariki, kia korero
i tetahi kupu ki nga taringa o toku ariki, kei mura hoki tou riri
ki tau pononga: ko korua hoki ko Parao rite tahi. 19 | ui mai
toku ariki ki ana pononga, i mea, He papa ranei to koutou, he
teina ranei? 20 A ka mea matou ki toku ariki, He papa ano to
matou, he koroheke, me tetahi tama o tona koroheketanga, he
mea iti; kua mate hoki tona tuakana, a ko ia anake i mahue o
nga tamariki a tona whaea, e aroha ana hoki tona papa ki a ia.

21 Na ka mea mai koe ki au pononga, Kawea mai ia ki raro

nei, ki ahau, kia tau atu ai oku kanohi ki a ia. 22 Katahi matou
ka mea ki toku ariki, E kore e ahei kia whakarerea tona papa
e taua tamaiti: no te mea ka mate tona papa ki te mahue i a
ia. 23 Na ka mea koe ki au pononga, Ki te kahore to koutou
teina, te whakaotinga, e haere tahi mai i a koutou ki raro nei, e
kore koutou e kite i toku kanohi @ muri ake nei. 24 A, i to matou
haerenga ki runga, ki tau pononga, ki toku papa, na, ka korerotia
e matou nga kupu a toku ariki ki a ia. 25 A ka mea mai to matou
papa, Hoki atu ki te hoko i tetahi wahi kai ma tatou. 26 Na ka
mea matou, E kore e ahei ki a matou te haere ki raro: ki te mea
kei a matou to matou teina, te whakaotinga, na, ka haere matou
ki raro: no te mea hoki e kore e taea e matou te titiro ki te kanohi
0 taua tangata, ki te kahore to matou teina, te whakaotinga, i a
matou. 27 Na ka mea tau pononga, toku papa, ki a matou, E
mohio ana koutou, tokorua nga tama a maua ko taku wahine: 28
A i haere atu tetahi i toku taha, i mea hoki ahau, He pono kua
haea putia ia; a kahore ahau i kite i a ia a mohoa noa nei: 29 Ki
te tangohia ano hoki tenei e koutou i toku aroaro, a ka pono he
aitua ki a ia, katahi ka meinga e koutou kia heke tangi atu toku
koroheketanga ki te po. (Sheol h7585) 30 Heoi, ki te haere atu
ahau ki tau pononga, ki toku papa, a kahore taua tamaiti i a
matou; kei roto nei hoki i tona wairua tona wairua e paihere
ana; 31 Na, kei tona kitenga kua kore tenei tama, ka mate ia:
a ka meinga e matou, e au pononga, te koroheketanga o tau
pononga, 0 to matou papa, kia heke tangi atu ki te po. (Sheol
h7585) 32 | waiho hoki tau pononga hei utu mo tenei tama ki
toku papa, i mea ahau, Ki te kahore ia e kawea mai e ahau ki a
koe, na, hei whakahenga ahau ma toku papa i nga ra katoa. 33

Heoi kia noho ra tau pononga aianei hei utu mo tenei tama, hei

pononga ma toku ariki; a kia haere tahi te tama i ona tuakana ki
runga. 34 Me pehea hoki ahau e haere ai ki runga, ki toku papa,
ki te kahore te tama i ahau? kei kite ahau i te kino e pa ana ki

toku papa.

45 Na kihai i taea e Hohepa te whakamanawanui i te aroaro o
te hunga katoa e tu ana i tona taha; a ka karanga ia, Haere
katoa atu nga tangata i toku taha. A kihai i tu tetahi tangata i
tona taha, i a Hohepa e whakaatu ana i a ia ki ona tuakana.
2 Na he nui tona reo ki te tangi: a ka rongo nga lhipiana, ka
rongo ano hoki te whare o Parao. 3 Na ka mea a Hohepa ki ona
tuakana, Ko Hohepa ahau; e ora ana ano ranei toku papa? A
kihai ona tuakana i ahei te whakahoki kupu ki a ia; i pororaru
hoki ratou i tona aroaro. 4 A ka mea a Hohepa ki ona tuakana,
Whakatata mai ra ki ahau. A ka whakatata ratou. A ka mea
ia, Ko Hohepa ahau, ko to koutou teina i hokona nei e koutou
ki Ihipa. 5Na, kaua ra e pouri, kaua hoki e mumura o koutou
kanohi, mo koutou i hoko i ahau ki konei: no te mea he mea
tono mai ahau e te Atua ki mua i a koutou hei whakaora tangata.
6 Ka rua hoki enei tau o te matekai ki te whenua: kei muri ano
etahi atu tau e rima, e kore ai e parau, e kore ai e kokoti. 7Kua
tonoa mai nei hoki ahau e te Atua ki mua i a koutou kia whai
putanga ai koutou ki te ao, kia ora ai hoki koutou i runga i te
whakaoranga nui. 8 Ina, ehara i a koutou nana ahau i tono mai
ki konei, engari na te Atua; kua waiho hoki ahau e ia hei matua
ki a Parao, hei ariki ano mo tona whare katoa, hei kawana hoki
mo te whenua katoa o lhipa. 9 Hohoro, haere ki runga, ki toku
papa, mea atu ki a ia, He penei te kupu a tau tama a Hohepa,
Kua meinga ahau e te Atua hei ariki mo lhipa katoa; haere mai

ki ahau, kaua e whakaroa. 10 A me noho koe ki te whenua o

Kohena, a ka tata koe ki ahau, koutou ko au tama, ko nga tama
hoki a au tama, me au kahui, me au kau, me au mea katoa: 11 A
ka atawhai ahau i a koe ki reira; e rima hoki enei tau matekai kei
muri nei; kei rawakoretia koutou ko tou whare me au mea katoa.
12 Na, ka kite nei o koutou kanohi, me nga kanohi o toku teina, o
Pineamine, ko toku waha tenei te korero nei ki a koutou. 13 A
ma koutou e korero ki toku papa toku kororia katoa i Ihipa, me
nga mea katoa i kite nei koutou; kia hohoro ano ta koutou kawe
mai i toku papa ki konei. 14 Na ka hinga ia ki runga ki te kaki o
Pineamine, 0 tona teina, a ka tangi, ka tangi ano a Pineamine i
runga i tona kaki. 15 A ka kihi ia i ona tuakana katoa, ka tangi
hoki ki a ratou: a muri iho ka korero ona tuakana ki a ia. 16 Na
ka tae te rongo ki te whare o Parao, ka korerotia, Kua tae mai
nga tuakana o Hohepa: he mea pai ano tena ki te whakaaro o
Parao, 0 ana tangata hoki. 17 Na ka mea a Parao ki a Hohepa,
Korero ki ou tuakana, Ko tenei ta koutou e mea ai; whakawaha
a koutou kararehe, a whakatika, haere ki te whenua o Kanaana;
18 Tikina hoki to koutou papa, me nga tangata o o koutou whare,
a haere mai ki ahau: a ka hoatu e ahau ki a koutou nga mea
papai o te whenua o lhipa, a ka kai koutou i te momonatanga
o te whenua. 19 Na, kua whakahaua nei koe, meatia tenei e
koutou; mauria atu etahi kaata ma koutou i te whenua o lhipa
mo a koutou tamariki, mo a koutou wahine, a kawea mai to
koutou papa, haere mai hoki. 20 A kaua e whakaaro ki a koutou
mea; ma koutou hoki nga mea pai o te whenua katoa o lhipa. 21
Na ka pera nga tama a lharaira: a ka homai he kaata e Hohepa
ki a ratou, ka pera me ta Parao i ki ai, i homai ano e ia he 0 mo
ratou ki te ara. 22 | homai ano hoki e ia ki a ratou katoa he

whakatakirua mo nga kakahu o tetahi, o tetahi; ki a Pineamine ia

i homai e ia e toru rau hiriwa, takirima ano hoki nga kakahu.
23 A ko nga mea tenei i homai e ia kia kawea ki tona papa;
kotahi tekau nga kaihe e waha ana i nga mea papai o lhipa, me
nga kaihe uha kotahi tekau, ko ta ratou kawenga he witi, he
taro, hei kai ma tona papa ki te ara. 24 Na ka tonoa atu e ia
ona tuakana, a haere ano ratou: ka mea hoki ia ki a ratou, Kei
ngangau koutou ki te ara. 25 Na haere ana ratou i Ihipa ki runga,
a ka tae ki te whenua o Kanaana, ki a Hakopa, ki to ratou papa,
26 A ka korero ki a ia, ka mea, E ora ana ano a Hohepa, ko ia
hoki te kawana o te whenua katoa o Ihipa. Na ka whakapau te
manawa 0 Hakopa, kihai hoki ia i whakapono ki a ratou. 27 Na
ka korerotia e ratou ki a ia nga kupu katoa a Hohepa i korero ai
ia ki a ratou: a ka kite ia i nga kaata i tukua mai e Hohepa hei tiki
mai mona, na, ka ora ake te wairua o Hakopa, o to ratou papa:
28 A katahi a lharaira ka mea, Heoi ano; e ora ana ano taku

tama, a Hohepa: ka haere ahau kia kite i a ia kei mate ahau.

46 Na ka turia e lharaira me ana mea katoa, a ka tae ki
Peerehepa, a ka patua e ia etahi patunga tapu ma te Atua o tona
papa, o lhaka. 2 Na ka korero moemoea te Atua ki a Iharaira i te
po, ka mea, E Hakopa, e Hakopa. A ka mea ia, Tenei ahau. 3 A
ka mea ia, Ko te Atua ahau, ko te Atua o tou papa: kaua e wehi
ki te haere ki raro, ki Ihipa; ka meinga hoki koe e ahau hei iwi
nui ki reira: 4 Ka haere tahi ahau i a koe ki raro, ki lhipa; maku
ano koe e whakahoki mai ki runga nei: a ma te ringa 0 Hohepa e
pehi ou kanohi. 5Na ka whakatika atu a Hakopa i Peerehepa, a
ka kawea a Hakopa, to ratou papa, e nga tama a Iharaira, me a
ratou tamariki, me a ratou wahine, i runga i nga kaata i tukua mai
e Parao hei tiki atu i a ia. 6| kawea ano e ratou a ratou kararehe,

me a ratou taonga i whiwhi ai ki te whenua o Kanaana, a haere

ana ki lhipa a Hakopa ratou tahi ko ona uri katoa: 7 Ko ana
tama, ko nga tama hoki a ana tana: ko ana tamahine, me nga
tamahine a ana tama, me ona uri katoa i kawea e ia ki Ihipa. 8
Na ko nga ingoa enei 0 nga tama a Iharaira, i haere nei ki lhipa,
ko Hakopa ratou ko ana tama: ko Reupena, matamua a Hakopa.
9 Ko nga tama a Reupena; ko Hanoka, ko Paru, ko Heterono,
ko Karami. 10 Ko nga tama a Himiona; ko lemuere, ko lamini,
ko Ohara, ko lakini, ko Tohara, ratou ko Hauru, ko te tama a
tetahi wahine Kanaani. 11 Ko nga tama a Riwai ko Kerehona, ko
Kohata, ko Merari. 12 Ko nga tama a hura; ko Ere, ko Onana, ko
Heraha, ko Parete, ko Taraha; ko Ere ia raua ko Onana i mate ki
te whenua o Kanaana. Ko nga tama a Parete, ko Heterono raua
ko Hamuru. 13 Ko nga tama a lhakara; ko Tora, ko Puwa, ko
Hopa, ko Himirono. 14 Ko nga tama a Hepurona; ko Herete, ko
Erono, ko lahateere. 15 Ko nga tama enei a Rea, i whanau nei i
a raua ko Hakopa ki Paranaarama, ratou ko tana tamahine,
ko Rina: e toru tekau ma toru nga wairua katoa o ana tama, o
ana tamahine. 16 Ko nga tama a Kara; ko Hipiona, ko Haki, ko
Huni, ko Etepono, ko Eri, ko Arori, ko Areri. 17 Ko nga tama
a Ahera; ko Imina, ko Ihua, ko lhui, ko Peria, ratou ko Hera,
ko to ratou tuahine; ko nga tama a Peria, ko Hepere raua ko
Marakiere. 18 Ko nga tama enei a Tiripa, a tera i homai nei e
Rapana ki a Rea, ki tana tamahine, i whanau nei i a raua ko
Hakopa; kotahi tekau ma ono wairua. 19 Ko nga tama a Rahera,
wahine a Hakopa; ko Hohepa raua ko Pineamine. 20 A whanau
ake a Hohepa i te whenua o lhipa, ko Manahi raua ko Eparaima,
he whanau enei na raua ko Ahenata, tamahine a Potiwhera
tohunga o0 Ono. 21 Ko nga tama a Pineamine; ko Peraha, ko

Pekere, ko Ahapere, ko Kera, ko Naamana, ko Ehi, ko Roho, ko

Mupimi, ko Hupimi, ko Arare. 22 Ko nga tama enei a Rahera, i
whanau nei ma Hakopa: ko nga wairua katoa kotahi tekau ma
wha. 23 Ko nga tama a Rana; ko Huhimi. 24 Ko nga tama a
Napatari; ko lahateere, ko Kuni, ko letere, ko Hireme. 25 Ko
nga tama enei a Piriha, a tera i homai nei e Rapana ki tana
tamahine, ki a Rahera, a whanau ake enei i a raua ko Hakopa: e
whitu aua wairua katoa. 26 Ko nga wairua katoa i haere tahi nei
i a Hakopa ki Ihipa, i puta mai nei i roto i tona hope, e ono tekau
ma ono nga wairua katoa; haunga nga wahine a nga tama a
Hakopa. 27 Ko nga tama a Hohepa, i whanau nei mana ki lhipa,
e rua nga wairua: e whitu tekau nga wairua katoa o te whare o
Hakopa i haere nei ki Ihipa. 28 Na ka tonoa e ia a Hura ki mua i
a ia, ki a Hohepa, hei arahi i a ia ki Kohena; a ka tae ratou ki
te whenua o Kohena. 29 Na ka whakanohoia e Hohepa tona
hariata, a haere ana ki te whakatau i tona papa, i a Iharaira, ki
Kohena, a ka tae atu ki tona aroaro; na ka hinga ia ki runga ki
tona kaki, a he roa tana tangihanga i runga i tona kaki. 30 Na ka
mea a Iharaira ki a Hohepa, He pai ki te mate ahau aianei, noku
hoki ka kite i tou mata, no te mea e ora ana ano koe. 31 Na
ka mea a Hohepa ki ona tuakana, ki te whare ano hoki o tona
papa, Ka haere ahau ki runga, ki te korero ki a Parao, ki te mea
ki a ia, Kua tae mai ki ahau oku tuakana, me te whare o toku
papa, i noho ra i te whenua o Kanaana; 32 Na he hepara aua
tangata, he hunga whangai kararehe ratou; kua kawea mai ano
e ratou a ratou kahui, a ratou kau, me a ratou mea katoa. 33 A,
ka karanga a Parao i a koutou, ka mea, He aha ta koutou mahi?
34 Me ki atu e koutou, He hunga whangai kararehe au pononga,
0 to matou taitamarikitanga ake a mohoa noa nei, matou, me o

matou matua; kia noho ai koutou ki te whenua o Kohena; no te

mea hoki he mea whakarihariha ki nga lhipiana nga hepara

katoa.

47 Na ka haere a Hohepa, ka korero ki a Parao, ka mea, Kua
tae mai toku papa me oku tuakana, me a ratou kahui, a ratou
kau, a ratou mea katoa, i te whenua o Kanaana; na, kei te
whenua ratou 0 Kohena. 2 Na ka tango ia i etahi o0 ona tuakana,
tokorima, a whakaturia ana ratou e ia ki te aroaro o Parao. 3 A
ka mea a Parao ki ona tuakana, He aha ta koutou na mahi? A
ka mea ratou ki a Parao, He hepara au pononga, matou me o
matou matua. 41 mea ano ratou ki a Parao, He noho ki tenei
whenua i haere mai ai matou; no te mea kahore he kai ma
nga hipi a au pononga; he nui hoki te matekai o te whenua o
Kanaana: koia ra kia noho au pononga ki te whenua o Kohena.
5 Na ka korero a Parao ki a Hohepa, ka mea, Kua tae mai nei
tou papa me ou tuakana ki a koe: 6 Kei tou aroaro te whenua o
Ihipa; whakanohoia e koe tou papa me ou tuakana ki te wahi pai
o0 te whenua; kia noho ratou ki te whenua o Kohena: ki te mea
hoki e mohiotia ana e koe etahi tangata pakari i roto i a ratou,
meinga ratou hei rangatira mo aku kararehe. 7 Na ka kawea mai
a Hakopa, tona papa, e Hohepa, ka whakaturia ki te aroaro o
Parao; a ka manaaki a Hakopa i a Parao. 8 A ka mea a Parao
ki a Hakopa, Ka hia ou tau? 9 Ka mea a Hakopa ki a Parao,
Ka kotahi rau e toru tekau tau nga ra o nga tau o toku noho
manene: he torutoru, a he kino nga ra o nga tau o toku ora, kihai
ano hoki i rite ki nga ra 0 nga tau o te ora 0 oku matua, i nga ra i
noho manene ai ratou. 10 Na ka manaaki a Hakopa i a Parao,
a puta atu ana i te aroaro o Parao. 11 Na ka whakanohoia e
Hohepa tona papa me ona tuakana, a hoatu ana e ia ki a ratou

he kainga i te whenua o lhipa, i te wahi pai rawa o te whenua, i

te whenua o Ramehehe, pera me ta Parao i whakahau ai. 12 Na
ka atawhai a Hohepa i tona papa, ratou ko ona tuakana, ko te
whare katoa ano hoki o tona papa ki te taro, he mea whakarite
tonu ki o ratou hapu. 13 A kahore he taro o te whenua katoa; he
nui rawa hoki te matekai; a hemo noa iho te whenua o lhipa i
te matekai, me te whenua hoki o Kanaana. 14 A kohia ana e
Hohepa te moni katoa i kitea ki te whenua o lhipa, ki te whenua
hoki 0 Kanaana, mo te witi i hokona e ratou: a kawea ana e
Hohepa te moni ki te whare o Parao. 15 A, no te potonga o te
moni o te whenua o lhipa, o te whenua hoki o Kanaana, na ka
haere nga Ihipiana katoa ki a Hohepa, ka mea, Homai he taro ki
a matou: kia mate hoki matou ki tou aroaro hei aha? kua poto
nei hoki te moni. 16 Na ka mea a Hohepa, Homai a koutou
kararehe; a ka hoatu e ahau hei utu mo a koutou kararehe, i te
mea kua poto te moni. 17 Na ka kawea mai e ratou a ratou
kararehe ki a Hohepa: a hoatu ana e Hohepa he taro ki a ratou
hei utu mo nga hoiho, mo nga kahui hipi, mo nga kahui kau, mo
nga kaihe: a whangaia ana ratou e ia ki te taro i taua tau, hei utu
mo a ratou kararehe k atoa. 18 A, no te takanga o taua tau, ka
haere mai ratou ki a ia i te rua 0 nga tau, ka mea ki a ia, E kore
e huna e matou i toku ariki, kua poto te moni; kei toku ariki hoki
a matou kahui kararehe; kahore he mea e toe ana hei tirohanga
ma toku ariki, ko 0 matou tinana anake, me o matou oneone; 19
Kia mate matou ki tou aroaro hei aha? matou tahi hoki me to
matou oneone? hokona matou me to matou oneone ki te taro,
a ka riro matou me to matou oneone hei pononga ma Parao:
homai ano hoki he purapura, a ka ora matou, a e kore e mate,
e kore an o hoki e ururuatia te whenua. 20 Na ka hokona e

Hohepa te oneone katoa o Ihipa mo Parao: i hokona hoki e

nga lhipiana tana mara, tana mara; he pehi rawa hoki na te
matekai i a ratou: a riro ana te whenua i a Parao. 21 Tena ko
nga tangata, i whakawhitiwhitia e ia ki nga pa, i tetahi pito o nga
rohe o Ihipa a puta noa ki tetahi pito o reira. 22 Ko te oneone
anake ia 0 nga tohunga kihai i hokona € ia; i whakaritea hoki
tetahi wahi e Parao ma nga tohunga, a i kai ratou i ta ratou wahi
i homai e Parao ma ratou: koia te hokona ai e ratou o ratou
oneone. 23 A ka mea a Hohepa ki te iwi, Nana, kua hokona nei
koutou e ahau inaianei, me to koutou oneone, ma Parao: na,
he purapura ma koutou, ruia te whenua. 24 A, ka whai hua a
mua, me homai e koutou te rima o nga wahi ki a Parao, a ma
koutou nga wahi e wha, hei purapura mo te mara, hei kai hoki
ma koutou, ma te hunga hoki i roto i 0 koutou whare, hei kai ano
hoki ma a koutou tamariki. 25 A ka mea ratou, Ka ora matou i a
koe: kia manakohia matou e toku ariki, hei pononga matou ma
Parao. 26 Na ka whakatakotoria te tikanga e Hohepa mo te
oneone o lhipa a tae noa mai ki tenei ra, ma Parao te rima 0 nga
wahi; haunga ia te oneone 0 nga tohunga, kihai hoki tena i riro i
a Parao. 27 Na ka noho a lharaira ki te whenua o Ihipa, ki te
whenua o Kohena; ka whai kainga ratou ki reira, ka hua, ka nui
whakaharahara. 28 A kotahi tekau ma whitu nga tau i ora ai a
Hakopa ki te whenua o Ihipa: a kotahi rau e wha tekau ma whitu
nga tau o te oranga o Hakopa. 29 Na ka whakatata nga ra o
Iharaira e mate ai ia: a ka karanga i tana tama, i a Hohepa,
ka mea ki a ia, Na, ki te mea ka manakohia ahau e koe, tena,
whakapakia mai tou ringa ki raro i toku huha, a whakaputaina
mai he aroha, he pono ki ahau; kaua r a ahau e tanumia ki Ihipa:
30 Engari kia takoto ahau ki oku matua, me kawe atu ahau e koe

i Ihipa, me tanu hoki ki to ratou urupa. A ka mea ia, Ka rite i ahau

tau kupu. 31 A ka mea ia ki a ia, Oati mai ki ahau. A oati ana ia

ki aia. A ka pike a Iharaira ki runga ki te urunga o te moenga.

48 Na, i muri i enei mea, ka korerotia ki a Hohepa, Nana, e
mate ana tou papa: a ka tango ia i ana tamariki tokorua, i a
Manabhi raua ko Eparaima, hei hoa mona. 2 A ka korerotia ki a
Hakopa, ka meatia, Na, ko Hohepa, ko tau tama, tenei te haere
mai nei ki a koe: na ka whakakaha ake a Iharaira i a ia, a ka
noho ki runga i te moenga. 3 Na ka mea a Hakopa ki a Hohepa,
| puta mai te Atua Kaha Rawa ki ahau i Rutu, i te whenua o
Kanaana, i manaaki i ahau, 4| mea ano ki ahau, Na, ka meinga
koe e ahau kia hua, ka whakanui ahau i a koe, ka meinga hoki
koe e ahau hei huinga iwi; a ka hoatu e ahau tenei whenua ki ou
uri i muri i a koe hei kainga pumau. 5 Na, ko au tama tokorua,
ko Eparaima raua ko Manahi, i whanau nei mau ki te whenua
o lhipa i mua ake o toku taenga mai ki a koe, ki lhipa, maku
ena; ka riro mai raua i ahau, ka pera ano me Reupena raua ko
Himiona. 6 A, ko tau whanau e whanau mau i muri i a raua, mau
ena; ka huaina ki a ratou te ingoa o o ratou tuakana i to ratou
kainga pumau. 7 Ko ahau hoki, i toku haerenga mai i Parana, ka
mate a Rahera ki toku taha, ki te whenua o Kanaana, ki te ara, e
takoto mai ana he wahi e haere atu ai ki Eparata: a tanumia ana
e ahau ki reira ki te ara ki Eparata, ara ki Peterehema. 8 A ka
kite a lharaira i nga tama a Hohepa, ka mea, Ko wai enei? 9 A
ka mea a Hohepa ki tona papa, Ko aku tama enei i homai e
te Atua ki ahau i konei. Ka mea ia, Nekehia mai nei ki ahau,
kia manaaki ai ahau i a raua. 10 Na he atarua nga kanohi o
Iharaira, na te koroheke hoki, kihai ia i ahei te kite atu. Na ka
whakatata ia i a raua ki a ia; a ka kihi ia i a raua, ka wahi hoki

i araua. 11 Na ka mea a lharaira ki a Hohepa, Kihai ahau i

mea ka kite ahau i tou mata: kua whakakitea mai nei ano hoki e
te Atua ou uri ki ahau. 12 Na ka nekehia atu raua e Hohepa
i roto i ona turi, a ka piko tona mata ki te whenua. 13 Na ka
puritia raua e Hohepa, a Eparaima e tona ringa matau ki te maui
o lharaira, a Manahi e tona maui ki te matau o lharaira, a ka
whakatata atu ia i a raua ki a ia. 14 Na ka torona e Iharaira tona
ringa matau, a whakatakotoria ana e ia ki runga ki te matenga o
Eparaima, ko ia ano hoki te teina, me tona ringa maui hoki ki
runga ki te matenga o Manahi, he ata whakatakoto hoki nana i
ona ringa, ko Manahi hoki te matamua. 15 Na ka manaaki ai i
a Hohepa, ka mea, Ma te Atua i haereere nei oku matua, a
Aperahama raua ko Ihaka i tona aroaro, ma te Atua mana nei
ahau i whangai i ahau i ora nei a taea moatia tenei ra, 16 Ma
te anahera nana nei ahau i whakaora i roto i nga he katoa, e
manaaki enei tamariki; a kia huaina toku ingoa ki a raua, me te
ingoa hoki 0 oku matua, o Aperahama raua ko lhaka; a kia tino
nui haere raua i waenganui i te whenua. 17 A, no te kitenga o
Hohepa kua whakatakotoria e tona papa tona matau ki runga ki
te matenga o Eparaima, ka kino ki tana titiro: a ka whakarewaina
ake e ia te ringa o tona papa, kia nekehia atu e ia i te matenga
0 Eparaima ki runga ki te matenga 0 Manahi. 18 A ka mea a
Hohepa ki tona papa, Kaua e pena, e toku papa; ko te tuakana
hoki tenei; whakatakotoria tou matau ki runga ki tona matenga.
19 Na ka whakakahore tona papa, ka mea, E mohio ana ahau, e
taku tama, € mohio ana ahau: ka whakatupu iwi ano tenei, ka
nui ano hoki ia: otiia ka nui atu tona teina i a ia, a ka waiho
ona uri hei iwi maha. 20 Na ka manaaki ia i a raua i taua rangi,
ka mea, Ko koe ta Iharaira manaakitanga, a ka korerotia, Kia

meinga koe e te Atua kia rite ki a Eparaima, kia rite hoki ki a

Manahi: na ka maka € ia a Eparaima ki mua i a Manahi. 21
Na ka mea a Iharaira ki a Hohepa, Ka mate tenei ahau: hei a
koutou ia te Atua, mana hoki koutou e whakahoki ki te whenua o
0 koutou matua. 22 Na kotahi te wahi ka hoatu nei e ahau mou,
e hira ake ai tou i to ou tuakana, ko taku hoki i tango ai i nga

Amori ki taku hoari, ki taku kopere.

49 Na ka karanga a Hakopa ki ana tamariki, ka mea, Huihui
mai, a ka korerotia e ahau ki a koutou nga mea e pono ki a
koutou i nga ra o muri. 2 Huihui mai, whakarongo hoki, e nga
tama a Hakopa; whakarongo hoki ki a lharaira, ki to koutou
papa. 3 E Reupena, ko koe taku matamua, toku pakaritanga,
me te timatanga o toku kaha; te hiranga ake o te kororia, te
hiranga ake hoki o te kaha: 4 He mea pokarekare, ano he wali,
e kore koe e kaka; mo tou pikitanga i te moenga o tou papa;
pokea iho e koe a reira: i pikitia e ia toku takotoranga. 5 He
tuakana, he teina, a Himiona raua ko Riwai; he rakau riri kino a
raua hoari. 6 Kaua e tomo, e toku wairua, ki to raua runanga;
kaua e huihuia, e toku kororia, ki to raua whakaminenga: i patu
tangata hoki raua i a raua e riri ana, a he hikaka no raua i kopa
ai te kau. 7 Kia kanga to raua riri, i kaha nei; me to raua aritarita,
no te mea he nanakia: ka wehea atu raua e ahau ki roto ki a
Hakopa, ka whakamararatia hoki raua ki roto ki a Iharaira. 8 E
Hura, ko koe e whakamoemititia e ou tuakana, e ou teina: ka u
tou ringa ki te kaki o ou hoariri: ka piko ki a koe nga tama a tou
papa. 9 He kuao raiona a Hura: i kake atu koe, e taku tama, i te
haenga: i piko, i tapapa ia, i pera me te raiona, i pera hoki me te
raiona katua; ma wai ia e whakaoho? 10 E kore e riro ke te
hepeta i a Hura, me te tokotoko o te kawana i waenganui o ona

waewae, kia tae mai ra ano a Hiro; a ka rongo nga iwi katoa ki

aia. 11 Ka herea e ia tana kuao ki te waina, te tama hoki a
tana kaihe ki te waina pai rawa; ka horoia e ia ona kakahu ki te
waina, ona weruweru hoki ki te toto o te karepe: 12 Ka mumura
hoki ona kanohi i te waina, ka ma ona niho i te waiu. 13 Ka noho
a Hepurona ki te wahapu o te moana; hei wahapu ano ia mo
nga kaipuke; ka tutuki atu hoki tona rohe ki Hairona. 14 He kaihe
kaha a lhakara, e tapapa ana i waenga 0 nga moenga hipi e
rua: 15 A, i tona kitenga i te okiokinga he pai, i te whenua hoki
he ahuareka; na ka tukua iho e ia tona pokohiwi ki te pikaunga,
a meinga ana ia hei pononga homai takoha. 16 Ka whakawa a
Rana i tona iwi, ka pera ano me tetahi o nga iwi o Iharaira. 17
Hei nakahi a Rana ki te ara, hei neke hoki ki te huarahi, e ngau
ai i te rekereke o te hoiho, a ka taka whakamuri tona kaieke. 18
Kua tatari atu ahau ki tau whakaoranga, e lhowa. 19 Ko Kara, ka
aki te ope ki runga ki a ia: otiia ka aki ia ki to ratou rekereke. 20
Ko ta Ahera, ka momona tana taro, a he kai kingi ona hua. 21
Ko Napatari, he hata kua tukua kia haere: e homai ana e ia
nga kupu papai. 22 Ko Hohepa he peka hua, he peka hua i te
taha o te puna; e toro atu ana ona manga ki tua o te taiepa; 23
| whakatupu kino nga kaikopere i a ia, i pere mai hoki, i kino
hoki ki a ia: 24 Otiia i mau tana kopere i runga i te kaha, a i
whakapakaritia nga takakau o ona ringa e nga ringa o te Mea
Kaha o Hakopa, no reira nei te hepara, te kamaka o lharaira, 25
Ara e te Atua o tou papa, mana ano koe e awhina; e te Kaha
Rawa hoki, mana e tuku mai ki a koe nga manaaki o te rangi
i runga, nga manaaki hoki o te rire e takoto ana i raro, nga
manaaki 0 nga u, o te kopu hoki: 26 Hira ake nga manaaki a
tou papa i nga manaaki a oku tupuna, tae atu ana ki tera taha

rawa 0 nga pukepuke tu tonu: ka tau iho ena mea ki runga ki te

matenga o Hohepa, ki te tumuaki hoki ona i motuhia atu nei i
ona tuakana. 27 Ka haehae a Pineamine ano he wuruhi: ka
kainga e ia te tupapaku i te ata, a i te ahiahi ka tuwhaina e ia
nga taonga parakete. 28 Ko enei katoa nga iwi kotahi tekau ma
rua o Iharaira: ko te korero hoki tenei a to ratou papa ki a ratou,
ko tana manaaki i a ratou: i manaakitia ratou e ia, tenei, tenei,
me tona manaaki ano. 29 A i whakahau ia ki a ratou, i mea
ki a ratou, Ka kohia atu ahau ki toku iwi: tanumia ahau ki oku
matua, ki te ana i te parae o Eperona Hiti, 30 Ki te ana i te parae
0 Makapera, i te ritenga 0 Mamere, i te whenua o0 Kanaana, i
hokona, me te parae ano, € Aperahama i a Eperona Hiti, kia
puritia hei tanumanga. 31 | tanumia a Aperahama raua ko Hara,
ko tana wahine, ki reira; i tanumia a Ihaka raua ko Ripeka, ko
tana wahine, ki reira; i tanumia hoki a Rea e ahau ki reira. 321
hokona te parae me te ana i reira i nga tama a Hete. 33 A, ka
mutu te whakahau a Hakopa ki ana tama, ka pepeke ake ona
waewae ki roto ki te moenga, a ka hemo, ka kohia atu ki tona
iwi.

50 Na ka hinga a Hohepa ki runga ki te mata o tona papa, a
ka tangi i runga i a ia, ka kihi hoki i a ia. 2 Na ka whakahau a
Hohepa i ana tangata, i nga kairongoa, kia whakapakokotia tona
papa; na whakapakokotia ana a lharaira e nga kairongoa. 3 Na
ka tutuki ona ra e wha tekau; ko nga ra hoki ena e whakatutukitia
ana mo te hunga e whakapakokotia ana: a e whitu tekau nga ra
i uhungatia ai ia e nga Ihipiana. 4 A, ka taka nga ra e uhungatia
ia ia, ka korero a Hohepa ki te whare o Parao, ka mea, Na, ki te
mea kua manakohia ahau e koutou, tena, korero atu ki nga
taringa o Parao, mea atu, 5| whakaoati toku papa i ahau, i

mea, Ka mate tenei ahau: hei roto i taku tanumanga i keria e

ahau moku ki te whenua o Kanaana, hei reira ahau tanumia
ai e koe. Na kia tukua ahau e koe aianei kia haere ki runga,
ki te tanu i toku papa, ka hoki mai ai. 6 Na ka mea a Parao,
Haere ki runga ki te tanu i tou papa, kia rite ki tana i whakaoati
aiiakoe. 7Na haere ana a Hohepa ki runga ki te tanu i tona
papa, i haere tahi ano i a ia nga pononga katoa a Parao, nga
kaumatua o tona whare, me nga kaumatua katoa o te whenua o
lhipa, 8 Me te whare katoa ano hoki o Hohepa, ratou ko ona
tuakana, me te whare ano hoki o tona papa; ko a ratou tamariki
anake, me a ratou hipi, me a ratou kau i mahue i a ratou i te
whenua o Kohena. 9| haere tahi ano i a ia nga hariata me
nga tangata hoiho: he nui whakaharahara te tira. 10 Na ka tae
ratou ki te patunga witi a Atara, i tawahi o Horano, a he tino nui
whakaharahara te tangihanga i tangi ai ratou ki reira: e whitu
hoki nga ra i uhungatia ai e ia tona papa. 11 A, ka kite nga
tangata whenua, nga Kanaani, i te uhunga i te patunga witi a
Atara, ka mea ratou, He uhunga nui tenei na nga Ihipiana: na
reira i huaina ai te ingoa o reira ko Apere Mitiraima, kei tawahi
hoki o Horano. 12 Na rite tonu ki tana i whakahau ai ki a ratou
tana tama i mea ai ki a ia: 13 | kawea hoki ia e ana tama ki
te whenua o Kanaana, a tanumia ana ki te ana i te parae o
Makapera, i hokona tahitia nei e Aperahama me te parae i a
Eperona Hiti, kia puritia hei tanumanga, kei te ritenga atu o
Mamere. 14 Na hoki ana a Hohepa ki Ihipa, ratou tahi ko ona
tuakana, ko nga tangata katoa ano hoki i haere tahi i a ia ki
runga ki te tanu i tona papa, i te mutunga o tana tanu i tona
papa. 15 Na, i te kitenga o nga tuakana o Hohepa kua mate to
ratou papa, ka mea ratou, Tera pea e kino mai a Hohepa ki a

tatou, a ka utua mai e ia a tatou kino katoa i meatia e tatou

ki aia. 16 Na ka tuku tangata ratou ki a Hohepa, a ka mea, |
whakahau mai tou papa i mua ake i tona matenga, i mea mai,
17 Kia penei ta koutou kupu ki a Hohepa, Tena, whakarerea te
he o ou tuakana, me to ratou hara; he kino hoki ta ratou mahi ki
a koe: na, tena whakarerea te he 0 nga pononga a te Atua o
tou papa. A ka tangi a Hohepa i a ratou kupu ki a ia. 18 Na ka
haere ona tuakana, ka tapapa ki tona aroaro; ka mea, Tenei
matou hei pononga mau. 19 A ka mea a Hohepa ki a ratou,
Kaua e wehi: he kaiwhakakapi oti ahau mo to te Atua wahi? 20
Ko koutou hoki, i he o koutou whakaaro ki ahau; he pai ia to te
Atua whakaaro, kia meatia ai tenei inaianei, kia whakaorangia ai
hoki nga tangata tokomaha. 21 Heoi kaua e wehi; maku koutou
e atawhai, koutou ko a koutou tamariki. A ka whakamarie ia i a
ratou, ka whakamama hoki i o ratou ngakau. 22 Na ka noho a
Hohepa ki lhipa, ratou ko te whare o tona papa: a kotahi rau
kotahi tekau nga tau i ora ai a Hohepa. 23 A i kite a Hohepa i te
tuatoru o0 nga whakatupuranga o nga tamariki a Eparaima: i
whakatupuria ano hoki nga tamariki a Makiri, tama a Manahi, ki
runga ki nga turi o Hohepa. 24 Na ka mea a Hohepa ki ona
tuakana, Ka mate ahau; otiia ka ata tirohia koutou e te Atua, a
ka kawea atu koutou e ia i tenei whenua ki runga, ki te whenua i
oati ai ia ki a Aperahama, ki a Ihaka, ki a Hakopa. 25 Na ka
whakaoatitia hga tama a Iharaira e Hohepa, ka mea ia, Ka tikina
mai koutou, ka ata tirohia e te Atua, a me kawe atu e koutou oku
iwi i konei ki runga. 26 Na ka mate a Hohepa i te kotahi rau
i te kotahi tekau o ona tau: a ka whakapakokotia e ratou, ka

whakatakotoria hoki ki te kawhena i lhipa.

Ekoruhe

1 Na ko nga ingoa enei 0 nga tama a Iharaira i haere ki Ihipa; i
haere tahi mai ratou me Hakopa, me te whare o tenei, o tenei. 2
Ko Reupena, ko Himiona, ko Riwai, ko Hura, 3 Ko lhakara, ko
Hepurona, ko Pineamine, 4 Ko Rana, ko Napatari, ko Kara, ko
Ahera. 5Na, ko nga wairua katoa i puta mai i te hope o0 Hakopa,
e whitu tekau wairua: i lhipa hoki a Hohepa. 6 Na kua mate
a Hohepa, me ona tuakana katoa, me tera whakapaparanga
katoa. 7 A ka tupu nga tama a Iharaira, ka tini haere, ka hira
rawa, ka kaha noa atu; a kapi ana te whenua i a ratou. 8 Na kua
puta he kingi hou mo lhipa, kihai i mohio ki a Hohepa. 9 A ka ki
ia ki tona iwi, Nana, hira ake, kaha ake i a tatou te iwi 0 nga
tama a Iharaira. 10 Tena, kia ata ngarahu tatou ki a ratou; kei tini
haere, a tenei ake, ki te ara he pakanga, na, ka uru hoki ratou
ki o tatou hoariri, ka whawhai ki a tatou, a ka maunu atu i te
whenua. 11 Na ka whakaritea he rangatira akiaki mo ratou, hei
whakawhui mo ratou ki a ratou kawenga. A hanga ana e ratou
nga pa takotoranga taonga mo Parao, a Pitoma, a Raamahehe.
12 Engari whakawhiu noa ratou i a ratou, € hua tonu mai ana,
e tupu ana. A pawera ana ratou i nga tama a lharaira. 13 A
nanakia noa iho te whakamahinga a nga lhipiana i nga tama a
Iharaira: 14 A meatia ana e ratou kia kawa ake ratou ki te ora, i
te nui o te mahi, i te paru pokepoke, i te pereki, i nga mahi katoa
0 te mara, a ratou mahi katoa, i whakawhiua ai ratou ki te mabhi.
15 Na ka mea te kingi o Ihipa ki nga wahine whakawhanau i nga
wahine a nga Hiperu; ko te ingoa o tetahi ko hipera, ko te ingoa
hoki o tetahi ko Pua: 16 | ki ia, E whakawhanau korua i nga
wahine a nga Hiperu, a ka kite i a ratou i runga i nga kumete, ki

te mea he tamaiti tane, whakamatea; he kotiro ia, kia ora tena.

17 Otira i wehi nga kaiwhakawhanau ki te Atua, kihai hoki i mea i
ta te kingi o Ihipa i mea ai ki a raua, a whakaorangia ana e raua
nga tamariki tane. 18 Na ka karangatia nga kaiwhakawhanau e
te kingi o Ihipa, a ka mea ki a raua, Na te aha tenei mahi a
korua, i whakaora ai korua i nga tamariki tane? 19 A ka mea nga
kaiwhakawhanau ki a Parao, No te mea ra, ehara nga wahine a
nga Hiperu i te pena me nga wahine a nga lhipiana; e maia ana
hoki ratou, kahore ano kia tae atu te kaiwhakawhanau ki a ratou
kua whanau. 20 Na ka atawhai te Atua ki nga kaiwhakawhanau;
a ka nui haere te iwi, a kaha rawa ana. 21 A, no te mea i wehi
nga kaiwhakawhanau ki te Atua, ka hanga e ia he whare mo
raua. 22 Na ka ako a Parao ki tona iwi katoa, ka mea, Ko nga
tamariki tane katoa e whanau mai, maka atu e koutou ki te awa,

ko nga kotiro katoa ia, me whakaora.

2 Na ka haere tetahi tangata o te whare o Riwai, ka tango i
tetahi tamahine a Riwai hei wahine. 2 A ka hapu te wahine, ka
whanau he tane: a, ka kitea he tamaiti pai, e toru nga marama i
huna aiia e ia. 3 A, te aheiia te huna tonu i a ia, ka tango ia i
tetahi aaka kakaho mona, pani rawa ki te uku, ki te ware, a
whaowhina ana te tamaiti ki roto; whakatakotoria iho ki roto ki
nga wiwi i te pareparenga o te awa. 4 A tu ana i tawhiti tona
tuahine, kia kite e ahatia ranei ia. 5Na ko te haerenga iho o te
tamahine a Parao ki te horoi; ko ana kotiro hoki e haere ana i te
taha o te awa; a, ka kite ia i te aaka i roto i nga wiwi, ka ngare i
tana kotiro ki te tiki. 6 A, no tana hurahanga ake, ka kite i te
tamaiti; na, ka tangi te tamaiti. A ka aroha ia ki a ia, ka mea, No
nga tamariki a nga Hiperu tenei. 7 Katahi ka mea tona tuahine
ki te tamahine a Parao, Kia haere ahau ki te karanga i tetahi

wahine whakangote o0 nga Hiperu ki a koe hei whakangote mau i

te tamaiti? 8 A ka ki te tamahine a Parao ki a ia, Haere: a haere
ana te kotiro, karanga ana i te whaea o te tamaiti. 9 A ka mea te
tamahine a Parao ki a ia, Tangohia te tamaiti nei, whakangotea
maku, a maku e hoatu he utu ki a koe. Na tango ana te wahine i
te tamaiti, a whakangotea ana e ia. 10 A, ka nui te tamaiti, ka
kawea e ia ki te tamahine a Parao, a ka waiho ia hei tama mana.
A huaina iho e ia tona ingoa ko Mohi: i mea hoki, No te mea i
toia ake ia e ahau i roto i te wai. 11 A i aua ra, ka kaumatuatia
a Mohi, na ka haere ki ona tuakana, ka titiro hoki ki a ratou
kawenga: a ka kite ia i tetahi lhipiana e patu ana i tetahi Hiperu,
no ona tuakana. 12 Na ka tahurihuri ia, a ka kite kahore he
tangata, patua iho te lhipiana, a huna iho ki te onepu. 13 A ka
haere ia i te rua 0 nga ra, na, tokorua nga tangata o nga Hiperu
e whawhai ana ki a raua: a ka mea atu ia ki te tangata nana te
kino, He aha koe i patu ai i tou hoa? 14 Na ka mea tera, Na wai
koe i ki hei rangatira, hei kaiwhakawa mo matou? E mea ana
koe ki te patu i ahau me koe i patu ra i te Ihipiana? A ka wehi a
Mohi, ka mea, Koia hoki, kua rangona tenei mea. 15 A ka rongo
a Parao i taua mea, na ka whai kia patua a Mohi. Otiia i rere a
Mohi i te aroaro o Parao, a noho ana i te whenua o Miriana: na
kua noho ia ki te puna. 16 Na, tokowhitu nga tamahine a te
tohunga o Miriana: a ka haere ratou, ka utuutu wai, ka whakaki i
nga waka, hei whakainu i nga hipi a to ratou papa. 17 A ko te
haerenga o nga hepara, kei te atiati i a ratou: a ka whakatika a
Mohi ka araarai i a ratou, ka whakainu i a ratou hipi. 18 A ka tae
ratou ki a Reuere, ki to ratou papa, ka mea ia, Na te aha koutou
i hohoro mai ai inaianei? 19 A ka mea ratou, Na tetahi lhipiana i
ora ai matou i te ringa 0 nga hepara, nana ano i utuutu he wai

ma matou, i whakainu hoki nga hipi. 20 Na ka mea ia ki ana

tamahine, A kei hea ia? He aha taua tangata i whakarerea ai e
koutou? karangatia ki te kai taro. 21 A i pai a Mohi ki te noho ki
taua tangata; a ka homai e ia a Hipora, tana tamahine, ki a
Mohi. 22 A ka whanau ia, he tane, a huaina iho e ia tona ingoa
ko Kerehoma. | mea hoki ia, He manene ahau i te whenua ke.
23 Na i muri i nga ra e maha ka mate te kingi o lhipa; a ka hotu
te manawa 0 nga tama a lharaira i te whakamahinga, a aue ana
ratou; a ka puta ake ta ratou aue ki te Atua, no ratou hoki e
whakamahia ana. 24 A ka rongo te Atua ki ta ratou tangi, ka
mahara te Atua ki tana kawenata ki a Aperahama, ki a Hakopa,
ki a Ihaka. 25 Na ka titiro te Atua ki nga tama a lharaira, a ka

mohio te Atua ki a ratou.

3 Na, i te tiaki a Mohi i nga hipi a tona hungawai, a letoro,
tohunga o Miriana; a ka arahi ia i nga hipi ki te taha ki muri o te
koraha, ka tae ki te maunga o te Atua, ki Horepa. 2 A ka puta ki
aia te anahera a Ihowa i roto i te mura ahi, i waenganui o tetahi
rakau; a ka titiro ia, na, e toro ana te rakau i te ahi, a kihai i pau
te rakau. 3 Na ka mea a Mohi, Ka tahuri ahau, ka matakitaki atu
ki tenei mea nui kua puta nei, he aha te rakau te pau ai. 4 A ka
kite a lhowa e tahuri ana ia ki te matakitaki, ka karanga te Atua
ki a ia i waenganui o te rakau, ka mea, E Mohi, e Mohi! A ka
mea ia, Tenei ahau. 5Na ka mea ia, Kaua e whakatata mai ki
konei; wetekina ou hu i ou waewae, ko te wahi hoki e tu na koe,
he wahi tapu. 6 Ka mea ano ia, Ko ahau te Atua o tou papa, te
Atua o Aperahama, te Atua o Ihaka, te Atua o Hakopa. A huna
ana a Mohi i tona kanohi; i wehi hoki ia ki te titiro atu ki te Atua.
7 A ka mea a lhowa, Kua kite pu ahau i te tukino o taku iwi i
Ihipa, kua rongo hoki ki ta ratou aue i o ratou kaiakiaki; e mohio

ana hoki ahau ki o ratou mamae; 8 A kua heke iho nei ahau ki

te whakaora i a ratou i te ringa 0 nga Ihipiana, ki te kawe atu i a
ratou i tera whenua ki tetahi whenua pai, whenua nui, ki tetahi
whenua e rerengia ana e te waiu, e te honi, ki te wahi o nga
Kanaani, 0 nga Hiti, 0 nga Amori, 0 nga Perihi, 0 nga Hiwi, 0 nga
lepuhi. 9 Na, kua tae ake te karanga a nga tama a lharaira ki
ahau: kua kite hoki ahau i te tukino e tukinotia nei ratou e nga
Ihipiana. 10 Na reira, haere mai, maku koe e unga ki a Parao, a
mau e whakaputa mai taku iwi, nga tama a lharaira, i lhipa. 11
Na ka mea a Mohi ki te Atua, He aha ahau, kia haere ahau ki a
Parao, kia whakaputa mai hoki i nga tama a Iharaira i lhipa? 12
A ka mea ia, Kei a koe tonu ra ahau: ko te tohu ano tenei mou
ka unga nei e ahau: ka whakaputaina mai e koe te iwi i lhipa, ka
mahi koutou ki te Atua ki runga i tenei maunga. 13 Na ka mea a
Mohi ki te Atua, Na ka tae ahau ki nga tama a Iharaira, ka mea
ki a ratou, Na te Atua o o koutou matua ahau i ngare mai ki a
koutou; a ka mea mai ratou ki ahau, Ko wai tona ingoa? Me
pehea atu ahau ki a ratou? 14 Na ka mea te Atua ki a Mohi, Ko
AHAU ANO AHAU NEI: i mea ano ia, Kia penei atu koe ki nga
tama a Iharaira, Na te AHAU NEI ahau i ngare mai ki a koutou.
15 A ka mea ano te Atua ki a Mohi, Kia penei atu koe ki nga tama
a lharaira, Na lhowa, na te Atua o o koutou matua, na te Atua
0 Aperahama, na te Atua o Ihaka, na te Atua hoki o Hakopa,
i tono mai ahau ki a koutou; ko toku ingoa tenei ake ake, ko
t oku whakamaharatanga hoki tenei ki nga whakapaparanga
katoa. 16 Haere, whakaminea nga kaumatua o Iharaira, mea atu
ki a ratou, Kua puta mai ki ahau a Ihowa, te Atua o o koutou
matua, te Atua o Aperahama, o lhaka, o Hakopa: e ai tana, Kua
tikina mai, kua tirohia marietia koutou e ahau, me nga mea e

meatia ana ki a koutou i Ihipa: 17 Kua mea nei ano ahau, ka

whakaputaina mai koutou e ahau i te whakawhiu a lhipa ki te
whenua o nga Kanaani, 0 nga Hiti, 0 nga Amori, 0 nga Perihi, 0
nga Hiwi, 0 nga lepuhi, ki te whenua e rerengia ana e te waiu, e
te honi. 18 A e rongo ratou ki tou reo; a ka haere koe, koutou
tahi ko nga kaumatua o Iharaira, ki te kingi o lhipa, ka mea ki a
ia, Kua tutaki a Ihowa, te Atua o nga Hiperu ki a matou: tukua
matou kia haere, kia toru nga ra e haere ana i te koraha, kia pat
u ai matou he whakahere ma Ihowa, ma to matou Atua. 19A e
mohio ana ahau e kore te kingi o lhipa e tuku i a koutou, kahore,
ki te kahore he ringa kaha. 20 A ka takiritia toku ringa, ka patua
hoki a lhipa ki aku merekara katoa, € mea ai ahau i waenganui
ona; a, muri iho, ka tukua mai koutou e ia. 21 A maku e mea kia
paingia tenei iwi i te aroaro o nga lhipiana: a ka haere koutou, e
kore e haere kau; 22 Engari me tono e ia wahine, e ia wahine, ki
tona hoa tata, ki te wahine hoki e noho ana i tona whare, he mea
hiriwa, he mea korua, he kakahu; a ka hoatu ki a koutou tama, ki

a koutou tamahine; a ka pahuatia e koutou nga lhipiana.

4 A Ka whakahoki a Mohi, ka mea, Na, e kore ratou e whakapono
ki ahau, e kore hoki e whakarongo ki toku reo; e mea hoki ratou,
Kahore a Ihowa i puta mai ki a koe. 2 A ka mea a lhowa ki a ia,
He aha tena i tou ringa? A ka mea ia, He tokotoko. 3 Na ka mea
ia, Maka atu ki te whenua. Na maka ana ¢ ia ki te whenua, na,
he nakahi! ko te tino rerenga o Mohi i tona aroaro. 4 Ka mea
ano a Ihowa ki a Mohi, Totoro atu tou ringa, hopukia i te hiku: ko
te toronga atu o tona ringaringa, hopukina iho, na, kua tokotoko
ano ki tona ringa. 5 Kia whakapono ai ratou kua puta ki a koe a
Ihowa, te Atua 0 0 ratou matua, te Atua o Aperahama, te Atua o
Ihaka, te Atua o Hakopa. 6 1 mea ano a lhowa ki a ia, Tena,

kuhua tou ringa ki tou uma: a kuhua ana e ia tona ringa ki tona

uma; te unuhanga ano, na, kua repera tona ringa, kua rite ki te
hukarere. 71 mea ano ia, Whakahokia ano tou ringa ki tou uma:
a whakahokia ana ano e ia tona ringa ki tona uma; a, no te
unuhanga i tona uma, na, kua hoki, kua rite ki tona kiri ano. 8 A,
ki te kore ratou e whakapono ki a koe, ki te kore e whakarongo
ki te reo o te tohu tuatahi, na, ka whakapono ki te reo o to muri
tohu. 9 A, ki te kore ano ratou e whakapono ki enei tohu e rua, ki
te kore e whakarongo ki tou reo, utuhia e koe ki te wai o te awa,
ka riringi ki te oneone maroke; a, ko te wai e utuhia e koe i te
awa, hei toto ki runga ki te whenua maroke. 10 Na ka ki a Mohi
ki a Ihowa, E toku Ariki, ehara ahau i te pukorero, i mua, i muri
ranei i tau korerotanga ki tau pononga; he reo ngoikore hoki toku
he arero paremo. 11 Na ka mea a lhowa ki a ia, Na wai i hunga
te mangai o te tangata? Na wai hoki i mea kia wahangu, kia turi,
kia titiro ranei, kia matapo ranei? Ehara koia i ahau, i a lhowa?
12 Na, haere, a hei tou waha ahau, ako ai i a koe ki tau e korero
ai. 13 Na ka mea ia, E toku Ariki, mau ra e nga tau € unga ai. 14
Na ka mura te riri a Ihowa ki a Mohi; ka mea ia, Ehara ianei a
Arona Riwaiti i te tuakana nou? E matau ana ahau he pukorero
ia. Ina hoki, na, e haere mai nei ia ki te whakatau i a koe; a, ka
kite i a koe, ka koa tona ngakau. 15 A mau e korero ki a ia, e
hoatu nga kupu ki tona waha: a hei tou mangai ahau, hei tona
mangai hoki, whakaako ai i a korua ki ta korua e mea ai. 16
A ko ia hei kaikorero mau ki te iwi; a, ko ia, ina, ka ai ia hei
mangai mou, ko koe hoki hei atua ki a ia. 17 Maua atu ano tenei
tokotoko i tou ringa, e mea ai koe i nga tohu. 18 Na haere ana a
Mohi, hoki ana ki a letoro, ki tona hungawai, a ka mea ki a ia,
Tukua ahau kia haere, kia hoki ki oku tuakana i lhipa, kia kite kei

te ora ano ranei ratou. A ka mea a letoro ki a Mohi, Haere i

Ekoruhe 139



runga i te pai. 19 I mea ano a lhowa ki a Mohi i Miriana, Haere,
e hoki ki Ihipa: kua mate katoa hoki nga tangata i whai i a koe
kia patua. 20 Na ka mau a Mohi ki tana wahine ratou ko ana
tama, a whakanohoia ana ki runga ki te kaihe, a hoki ana ki te
whenua o lhipa: i tango ano a Mohi i te tokotoko a te Atua ki
tona ringa. 211 mea ano a lhowa ki a Mohi, E haere koe, e
hoki ki Ihipa, kia mahara kia meatia ki te aroaro o Parao ena
merekara katoa kua hoatu na e ahau ki tou ringa: otiia maku e
whakapakeke tona ngakau, kia kore ai ia e tuku i te iwi. 22 A ka
mea koe ki a Parao, Ko te kupu tenei a Ihowa, Ko Iharaira taku
tama, taku matamua: 23 Ko taku kupu ano tenei ki a koe, Tukua
taku tama kia mahi ki ahau: a ki te kore koe e rongo ki te tuku i a
ia, na, ka patua e ahau tau tama, tau matamua. 24 A i a ratou i
te whare tira i te ara, na pono pu a lhowa ki a ia, a ka whai i a ia
kia whakamatea. 25 A ka tango a Hipora i tetahi kohatu koi, a
kotia iho te kiri matamata o tana tama, na whakapakia ana e ia
ki ona waewae, ka mea, He tane toto koe ki ahau. 26 Heoi ka
tuku atu ia i a ia: i reira ano ka mea te wahine, He tane toto koe;
mo te kotinga hoki. 27 Na ka mea a Ihowa ki a Arona, Haere ki
te koraha, ki te whakatau i a Mohi, A haere ana ia, a ka tutaki ki
a ia ki te maunga o te Atua, ka kihi i a ia. 28 A korerotia ana e
Mohi ki a Arona nga kupu katoa a Ihowa i unga nei i a ia, me
nga tohu katoa i ako ai ia ki a ia. 29 Na haere ana a Mohi raua
ko Arona, a whakaminea ana nga kaumatua katoa o nga tama a
Iharaira: 30 Na korerotia ana e Arona nga kupu katoa i korero ai
a Ihowa ki a Mohi, mahia ana hoki e ia nga tohu i te tirohanga
a te iwi. 31 A whakapono tonu te iwi: a, ka rongo ratou kua
tae mai a lhowa ki nga tama a lharaira, kua titiro ki to ratou

whakawhiunga, ka tuohu ratou, ka koropiko.

5A muri iho, ka haere a Mohi raua ko Arona, ka korero ki a
Parao, Ko te kupu tenei a Ihowa, a te Atua o Iharaira, Tukua
taku iwi kia haere ki te taka hakari ki ahau i te koraha. 2 Na ka
mea a Parao, Ko wai a lhowa, kia rongo ahau ki tona reo, kia
tukua a lharaira? Kahore ahau e mohio ki a Ihowa, e kore hoki e
tukua atu e ahau a lharaira. 3 A ka mea raua, Kua tutaki te Atua
0 nga Hiperu ki a matou: kia haere ra matou, kia toru nga ra ki
te ara i te koraha, ka mea patunga tapu ai matou ki a lhowa,
ki to matou Atua; kei torere mai ia ki a matou i te mate uruta
ranei, i te hoari ranei. 4 Na ka mea te kingi o Ihipa ki a raua,
He aha korua, e Mohi korua ko Arona, i whakaware ai i te iwi
ki a ratou mahi? haere ki a koutou kawenga. 51 mea ano a
Parao, Nana, ka tini nei nga tangata o te whenua, na korua
hoki ratou i noho ai i a ratou kawenga. 6 Na ka ako a Parao i
taua ra ki nga kaiakiaki o te iwi, ki o ratou rangatira, ka mea, 7
Kaua e hoatu he takakau ki te iwi a muri ake nei, hei hanga
pereki, pera i 0 mua ra: me haere ratou ki te kohikohi takakau
ma ratou. 8 Otiia, whakaritea ki a ratou kia rite tonu nga pereki
te maha ki era i hanga e ratou i mua; kaua e whakahokia iho te
maha; he mangere hoki ratou; koia ratou i karanga ai, i mea ai,
Kia haere matou ki te mea patunga tapu ki to matou Atua. 9
Whakanuia te mahi ma nga tangata ra, a ko tena hei mahi ma
ratou; kaua hoki ratou e whakarongo ki nga kupu horihori. 10
Na ka haere nga kaiakiaki o te iwi, me o ratou rangatira, ka
korero ki te iwi, ka mea, Ko te kupu tenei a Parao, e kore e
hoatu e ahau he takakau ki a koutou. 11 Haere ki te kohikohi
takakau ma koutou i te wahi e kitea ai e koutou: otiia, kaua e
whakahokia iho tetahi wahi o ta koutou e mahi ai. 12 Na ka

marara noa atu te iwi ki te whenua katoa o Ihipa, ki te kohikohi

putake witi hei takakau. 13 A ka whakatatutatu nga kaiakiaki, ka
mea, Whakaotia a koutou mahi, to tenei rangi, to tenei rangi, kia
rite ki 0 te wa i whai takakau ai. 14 Na ka whiua nga rangatira o
nga tama a Iharaira i whakaritea mo ratou e nga kaiakiaki a
Parao, ka mea ratou, He aha te whakaotia ai inanahi, inaianei, a
koutou pereki i whakaritea ki a koutou, te pera ai me o mua
ra? 15 Na ka haere nga rangatira 0 nga tama a lharaira, me
te tangi ano, ki a Parao, ka mea, He aha koe i penei ai ki au
pononga? 16 Kahore he takakau i homai ki au pononga, a e
mea ana ratou ki a matou, Hanga he pereki: na ka whiua au
pononga; no au tangata ia te he. 17 Na ka mea ia, He mangere
koutou, he mangere; na reira koutou ka mea ai, Tukua matou
kia haere ki te mea patunga tapu ki a Ihowa. 18 Na, haere, e
mahi; e kore hoki e hoatu he takakau ki a koutou; otiia me homai
ano nga pereki i whakaritea ra. 19 Na, ka kite nga rangatira o
nga tama a Iharaira i te kino mo ratou, i te kianga ra, Kaua e
whakaokuokutia iho a koutou pereki, hei mahinga ma koutou i
tenei ra, i tenei ra. 20 A ka tutaki ratou ki a Mohi raua ko Arona,
e tu mai ana i mua i a ratou, i to ratou haerenga mai i a Parao:
21 A ka mea ki a raua, Ma lhowa e titiro ki a korua, e whakawa;
na korua hoki matou i piro whakarihariha ai ki te aroaro o Parao,
ki te aroaro hoki 0 ana pononga, na korua i hoatu he hoari ki 0
ratou ringa hei patu i a matou. 22 Na ka hoki a Mohi ki a lhowa,
a ka mea, E te Ariki, he aha koe i mahi he ai ki tenei iwi? he aha
koe i unga ai i ahau? 23 No toku haerenga atu hoki ki a Parao ki
te korero i runga i tou ingoa, i kino ai ia ki tenei iwi; kahore ano

hoki koe kia whakaora noa i tau iwi, kahore rawa.

6 NA ka mea a lhowa ki a Mohi, Akuanei koe kite ai i taku e

mea ai ki a Parao; he kaha hoki te ringa e tuku ai ia i a ratou, he

kaha hoki te ringaringa e pei ai ia i a ratou i tona whenua. 2 A ka
korero te Atua ki a Mohi, ka mea ki a ia, Ko Ihowa ahau: 31 oku
putanga ia ki a Aperahama, ki a Ihaka, ki a Hakopa, ko te Atua
Kaha Rawa ahau, otiia kihai ratou i mohio ki ahau, ko IHOWA
toku ingoa. 4 Ka whakamana ano e ahau taku kawenata ki a
ratou, kia hoatu te whenua o Kanaana ki a ratou, te whenua o to
ratou nohoanga manenetanga, i noho manene ai ratou. 5Kua
rongo ano ahau ki te aue a nga tama a lharaira, e whakamahia
nei e nga lhipiana, kua mahara hoki ki taku kawenata. 6 Mo
konei me ki e koe ki nga tama a Iharaira, Ko lhowa ahau, a
maku koutou e whakaputa i raro i nga kawenga a nga Ihipiana,
maku hoki koutou e tango i ta ratou whakamahinga, he maro
hoki te ringa, he nui nga whakawa, e whakaora ai ahau i a
koutou: 7 A ka tongo ahau i a koutou hei iwi maku, ko ahau ano
hei Atua mo koutou: a e mohio koutou ko lhowa ahau, ko to
koutou Atua, e whakaputa ana i a koutou i raro i nga kawenga a
nga lhipiana. 8 Maku ano hoki koutou e kawe atu ki te whenua i
whakamaro ai ahau i toku ringaringa mo reira kia hoatu ki a
Aperahama, ki a Ihaka, ki a Hakopa: a ka hoatu a reira e ahau ki
a koutou hei kainga tuturu: ko Ihowa ahau. 9 A he pena ta Mohi
korero ki nga tama a Iharaira: otiia kihai ratou i whakarongo ki a
Mohi i te mamae o te ngakau, i te kino o te mahi. 10| korero ano
a Ihowa ki a Mohi, i mea, 11 Haere, korero ki a Parao kingi o
Ihipa kia tukua e ia nga tama a Iharaira i tona whenua. 12 Na ka
korero a Mohi i te aroaro o Ihowa, ka mea, Nana, kahore nga
tama a Iharaira i whakarongo ki ahau; me pehea e rongo ai a
Parao ki ahau, he ngutu kokotikore nei hoki ahau? 13 Na ka
korero a Ihowa ki a Mohi raua ko Arona, homai ana e ia ki a raua

he ako ki nga tama a lharaira, ki a Parao hoki kingi o lhipa, mo

nga tama a Iharaira kia whakaputaina i te whenua o Ihipa. 14 Ko
nga upoko enei 0 nga whare o o ratou matua: ko nga tama a
Reupena matamua a Iharaira; ko Hanoka, ko Paru, ko Heterono,
ko Karami: ko nga hapu enei o Reupena. 15 Na ko nga tama a
Himiona, ko lemuere, ko lamini, ko Ohara, ko lakini, ko Tohara,
ko Hauru, he tama na tetahi wahine o nga Kanaani: ko nga hapu
enei 0 Himiona. 16 Na ko nga ingoa enei 0 nga tama a Riwai i 0
ratou whakatupuranga; ko Kerehona, ko Kohata, ko Merari: ko
nga tau hoki i ora ai a Riwai, kotahi rau e toru tekau ma whitu
tau. 17 Ko nga tama a Kerehona; ko Ripini, ko Himei, i o raua
hapu. 18 Ko nga tama a Kohata; ko Amarama, ko Itihara, ko
Hepurona, ko Utiere: a, ko nga tau i ora ai a Kohata, kotahi rau e
toru tekau ma toru nga tau. 19 Ko nga tama a Merari; ko Mahari,
ko Muhi. Ko nga hapu enei o Riwai i 0 ratou whakatupuranga.
20 A i tango a Amarama i a lokepete, tuahine o tona papa, hei
wahine mana; a whanau ake ana ko Arona raua ko Mohi. Ko
nga tau hoki i ora ai a Amarama, kotahi rau e toru tekau ma
whitu tau. 21 Ko nga tama a ltihara; ko Koraha, ko Nepeke, ko
Tikiri. 22 Ko nga tama a Utiere; ko Mihaera, ko Eritapana, ko
Hitiri. 23 A ka tango a Arona i a Erihepa tamahine a Aminarapa,
i te tuahine o Nahona, hei wahine mana; a whanau ake ana ko
Natapa, ko Apihu, ko Ereatara, ko Itamara. 24 Ko nga tama a
Koraha: ko Ahira, ko Erekana, ko Apihapa: ko nga hapu enei o
nga Korahi. 25 A i tango a Ereatara tama a Arona i tetahi o nga
tamahine a Putiera hei wahine mana; a whanau ake tana ko
Pinehaha: ko nga upoko enei 0 nga matua o nga Riwaiti puta
noa i o ratou hapu. 26 Ko taua Arona raua ko Mohi tenei i korero
nei a lhowa ki a raua, kia whakaputaina mai nga tama a Iharaira

i te whenua o lhipa, tenei ropu, tenei ropu o ratou. 27 Ko raua

enei nana i korero ki a Parao kingi o Ihipa, kia whakaputaina mai
nga tama a lharaira i Ihipa: ko taua Mohi raua ko Arona tenei.
28 A i te ra ano i korero ra a Ihowa ki a Mohi i te whenua o
Ihipa, 29 Ka korero a Ihowa ki a Mohi, ka mea, Ko Ihowa ahau:
korerotia ki a Parao kingi o Ihipa nga mea katoa e korero nei
ahau ki a koe. 30 A ka mea a Mohi i te aroaro o Ihowa, Nana, he

ngutu kokotikore ahau, a me pehea e rongo ai a Parao ki ahau?

7 A ka mea a Ihowa ki a Mohi, Na, kua oti koe te mea e ahau
hei atua ki a Parao; ko Arona hoki, ko tou tuakana, hei poropiti
mau. 2 Korerotia nga mea katoa e ki ai ahau ki a koe; a ma
Arona, ma tou tuakana, e korero ki a Parao, kia tukua e ia nga
tama a Iharaira i tona whenua. 3 A maku e whakapakeke te
ngakau o Parao, e whakamaha hoki aku tohu me aku merekara
ki te whenua o lhipa. 4 Otiia e kore a Parao e rongo ki a korua,
a ka pa toku ringa ki Ihipa, he nui ano hoki nga whakawa e
whakaputaina ai e ahau aku mano tini, taku iwi, nga tama a
Iharaira, i te whenua o lhipa. 5 A e mohio nga lhipiana ko Ihowa
ahau, ina totoro toku ringa ki lhipa, a ka whakaputaina mai e
ahau nga tama a Iharaira i roto i a ratou. 6 | mea ano a Mohi
raua ko Arona i ta lhowa i whakahau ai ki a raua, pera ana raua.
7 A e waru tekau nga tau o Mohi, e waru tekau ma toru nga tau
0 Arona, i ta raua korerotanga ki a Parao. 8 A i korero a lhowa
ki a Mohi raua ko Arona, i mea, 9 Ki te puta ki a korua ta Parao
kupu, Tena koa, tetahi merekara i a korua; ko reira koe mea
ai ki a Arona, E mau ki tau tokotoko, maka iho ki te aroaro o
Parao, a ka nakahi. 10 Na ka haere a Mohi raua ko Arona ki a
Parao, a peratia ana e raua me ta lhowa i mea ai: maka iho
ana e Arona tona tokotoko ki te aroaro o Parao, ki te aroaro

hoki 0 ana tangata, na, kua nakahi. 11 Na ka karanga hoki a

Parao i nga tangata mohio, i nga tohunga maori: na, ko ratou,
ko nga tohunga o lhipa, i pera ano ratou ki a ratou nei karakia
maori. 12 Maka iho ana hoki e tenei, e tenei, a ratou tokotoko,
a nakahi ana: otiia i horomia a ratou tokotoko e te tokotoko a
Arona. 13 Na ka whakapakeketia e ia te ngakau o Parao, a kihai
ia i rongo ki a raua, ko ta lhowa hoki i ki ai. 14 | mea ano a
Ihowa ki a Mohi, E pakeke ana te ngakau o Parao, kahore ia e
whakaae ana ki te tuku i te iwi. 15 Haere ki a Parao i te ata, na,
e haere ana ia ki te wai; a hei te pareparenga o0 te awa tu atu ai
koe ki a ia; ko te tokotoko hoki i nakahi ra, maua i tou ringa.
16 A ka mea koe ki a ia, Na lhowa, na te Atua 0 nga Hiperu
ahau i unga mai ki a koe; e mea ana ia, Tukua taku iwi kia mahi
ki ahau i te koraha: titiro, kahore koe kia rongo a mohoa noa
nei. 17 Ko te kupu tenei a Ihowa, ma konei e mohio ai koe ko
Ihowa ahau: nana, maku e patu nga wai i te awa ki te tokotoko i
toku ringa, a ka riro ke hei toto. 18 E mate hoki nga ika i roto i
te awa, a e piro te awa; a e anuanu nga lhipiana ki te inu i te
wai 0 te awa. 19 A i korero a Ihowa ki a Mohi, Mea atu ki a
Arona, E mau ki tau tokotoko, totoro hoki tou ringa ki nga wai
o lhipa, ki o ratou wai e rere ana, ki o ratou awa, ki o ratou
roto, ki o ratou huihuinga wai katoa, kia meinga ai hei toto; a ka
whai toto nga oko rakau, kohatu hoki, i te whenua katoa o Ihipa.
20 A peratia ana e Mohi raua ko Arona me ta lhowa i ako ai;
hapainga ana e ia te tokotoko, patua ana ki nga wai o te awa, i
te tirohanga a Parao, i te tirohanga ano hoki a ana tangata; a
riro ke ana hei toto nga wai katoa o te awa. 21 A mate ana nga
ika i te awa; a piro ana te awa, kihai hoki i ahei i nga lhipiana
te inu i te wai 0 te awa: na he toto tera i te whenua katoa o

lhipa. 22 A, peratia ana e nga tohunga o Ihipa ki a ratou na mahi

maori; a ka whakapakeketia te ngakau o Parao, kahore hoki ia
I whakarongo ki a raua; i rite tonu ki ta Ihowa i korero ai. 23
Na tahuri ana a Parao, haere ana ki roto ki tona whare, kihai
ano hoki i whakaanga i tona ngakau ki tenei. 24 Na ka keri nga
Ihipiana katoa ki nga taha o te awa i te wai hei inu; kihai hoki i
ahei te inu i te wai 0 te awa. 25 Na kua rite nga ra e whitu i muri

i ta Ihowa patunga i te awa.

8 Na ka korero a Ihowa ki a Mohi, Haere ki a Parao, mea atu ki
a ia, Ko te kupu tenei a lhowa, Tukua taku iwi kia haere, kia
mabhi ratou ki ahau. 2 A ki te kore koe e rongo ki te tuku i a
ratou, na, ka patua e ahau ou rohe katoa ki te poroka. 3 A ka
ngahuehue ake te poroka i te awa, ka tae ratou ki tou whare, ki
tou whare moenga, ki runga hoki ki tou moenga, ki roto hoki
ki te whare o0 ou tangata, ki runga hoki ki tou iwi, ki roto ki au
oumu, ki roto hoki ki au pokepokenga paraoa: 4 A e haere ake
te poroka ki runga ki a koe, ki runga ki tou iwi, ki runga hoki ki
ou tangata katoa. 51 korero ano a lhowa ki a Mohi, Mea atu ki
a Arona, Totoro tou ringa, me tau tokotoko, ki nga wai e rere
ana, ki nga awa, ki nga roto, kia haere ake ai nga poroka ki te
whenua o Ihipa. 6 A ka totoro atu te ringa o Arona ki nga wai
o lhipa; na kua puta ake te poroka, a kapi ana te whenua o
lhipa. 7 Ai peratia ano e nga tohunga ki a ratou karakia maori, a
whakaputaina ake ana e ratou te poroka ki te whenua o Ihipa.
8 Na ka karanga a Parao ki a Mohi raua ko Arona, ka mea,
Inoi atu ki a Ihowa, kia tangohia e ia nga poroka i ahau, i toku
iwi hoki; a ka tuku ahau i te iwi ki te mea patunga tapu ki a
lhowa. 9 Na ka mea a Mohi ki a Parao, Kia whakanuia ake
koe i ahau; ahea inoi ai ahau mou, mo ou tangata, mo tou iwi

hoki, kia whakakahoretia atu nga poroka i a koe, i ou whare ano

hoki, kia toe ki te awa anake? 10 A ka mea ia, Hei apopo. Na
ka mea ia, Kia rite ki tau na, kia mohio ai koe kahore tetahi e
rite ana ki a lhowa, ki to matou Atua. 11 A ka mawehe atu i
a koe nga poroka, i ou whare hoki, i ou tangata, i tou iwi ano
hoki; a e toe ki te awa anake. 12 Na ka haere atu a Mohi raua
ko Arona i a Parao: a ka karanga a Mohi ki a lhowa, mo nga
poroka i whakamuia ake e ia ki a Parao. 13 A peratia ana e
lhowa me ta Mohi i mea ai; na ka mate atu nga poroka i nga
whare, i nga kainga, i nga mara ano hoki. 14 A apoapohia ana e
ratou, puranga atu, puranga atu: a, piro ana te whenua. 15 Otira
i te kitenga o Parao ka whai taanga manawa, ka whakapakeke
ano i tona ngakau, kahore hoki i rongo ki a raua; ko ta lhowa
hoki i ki ai. 16 Na ka mea a Ihowa ki a Mohi, Mea atu ki a Arona,
Totoro tau tokotoko, patua te puehu o te whenua, kia kutu ai ki
te whenua katoa o lhipa. 17 A pera ana raua; ko te toronga atu
0 te ringa 0 Arona me tana tokotoko, patua ana te puehu o te
whenua, a ka meinga hei kutu ki te tangata, ki te kararehe; he
kutu kau te puehu katoa o te oneone, i te whenua katoa o lhipa.
18 A pera ana ano nga tohunga ki a ratou mahi maori, kia puta
ai te kutu; kihai ia i taea e ratou; a muia ana te tangata me te
kararehe e te kutu. 19 Na ka mea nga tohunga ki a Parao, Na
te matikara o te Atua tenei: a ka whakapakeketia te ngakau o
Parao, kihai hoki ia i rongo ki a raua: ko ta Ihowa hoki i ki ai. 20
Na ka mea a Ihowa ki a Mohi, Maranga wawe i te ata, e tu ki te
aroaro o Parao; na, e haere ana ia ki te wai; mea atu ki a ia, Ko
te kupu tenei a lhowa, Tukua taku iwi ki te mahi ki ahau. 21 A ki
te kahore koe e tuku i taku iwi, na, ka tukua atu e ahau nga
pokai namu ki a koe, ki ou tangata, ki tou iwi, ki ou whare; e ki

hoki nga whare o nga lhipiana i nga pokai namu, me te whenua

e noho nei ratou. 22 A ka wehea atu e ahau i taua ra te whenua
0 Kohena, e noho nei taku iwi, kei whai pokai namu a reira;
kia mohio ai koe ko Ihowa ahau i waenganui o te whenua. 23
Ka whakatakoto arai ano ahau ki waenganui o taku iwi, o tou
iwi: ko apopo tenei tohu meatia ai. 24 A pera ana a lhowa; na
kua tae mai nga pokai namu, tona nanakia ra, ki te whare o
Parao, ki nga whare 0 ana tangata, ki te whenua katoa ano hoki
o lhipa; a ngaro ana te whenua i te huihuinga namu. 25 Na
ka karanga a Parao ki a Mohi raua ko Arona, ka mea, Haere,
meatia he patunga tapu ki to koutou Atua, ki te whenua nei. 26
Na ka mea a Mohi, E kore e pai kia pena; ka patua hoki e matou
ma Ihowa, ma to matou Atua, ta nga lhipiana e morikarika ai:
na, ki te patua e matou ki to ratou aroaro nga mea e morikarika
ai nga lhipiana, e kore ranei ratou e aki i a matou ki te kohatu?
27 Ka haere matou ki te koraha, kia toru nga ra ki te ara, ka mea
patunga tapu ai ki a Ihowa, ki to matou Atua, ka pera ai me tana
e ako ai ki a matou. 28 Na ka mea a Parao, Ka tukua koutou ki
te mea patunga tapu ma Ihowa, ma to koutou Atua, ki te koraha;
otiia aua e haere rawa ki tawhiti: inoi korua moku. 29 A ka mea
a Mohi, Nana, ka mawehe atu ahau i a koe, ka inoi ahau ki a
Ihowa kia turere atu nga pokai namu i a Parao, i ona tangata, i
tona iwi apopo; otiia kaua a Parao e tinihanga ano, a kore ake
e tuku i te iwi ki te mea patunga tapu ki a Ihowa. 30 Na, ka
mawehe a Mohi i a Parao, a ka inoi ki a Inowa. 31 A peratia ana
e lhowa me ta Mohi i mea ai; i mea ia i nga pokai namu kia rere
atu i a Parao, i ona tangata, i tona iwi: kihai i toe tetahi. 32 Na ka
whakapakeke ano a Parao i tona ngakau i taua taima hoki, a

kihai i tuku i te iwi.

9 Na ka mea a lhowa ki a Mohi, Haere ki a Parao, mea atu ki a
ia, Ko te kupu tenei a lhowa, a te Atua o nga Hiperu, Tukua taku
iwi kia haere ki te mahi ki ahau. 2 Ki te kore hoki koe e rongo ki
te tuku, ki te pupuri tonu i a ratou; 3 Nana, ka pa te ringa o
Ihowa ki au kararehe i te parae, ki nga hoiho ki nga kaihe, ki nga
kamera, ki nga kau, ki nga hipi: ka pa he mate kino rawa. 4A e
wehewehe a Ihowa i nga kararehe a Iharaira, i nga karerehe
a lhipa: e kore e mate tetahi 0 nga mea katoa a nga tama a
lharaira. 5| whakaritea ano e lhowa he taima, i mea ia, Ko
apopo a lhowa mea ai i tenei mea ki te whenua. 61 te aonga
ake ka meatia taua mea e lhowa, a mate iho nga kararehe
katoa o Ihipa; ko nga kararehe ia a nga tama a lharaira, kihai i
mate tetahi. 7 Na ka tonoa he kaititiro e Parao, na, kahore i
mate kia kotahi o nga kararehe a nga tama a lharaira. A ka
whakapakeketia te ngakau o Parao, kihai hoki ia i tuku i te
iwi. 8 Na ka mea a lhowa ki a Mohi raua ko Arona, Aohia mai
etahi pungarehu ma korua i te oumu, kia ki nga ringa, a ma
Mohi e ruke whaka te rangi i te tirohanga a Parao. 9 A ka
whakapuehu ririki ki te whenua katoa o lhipa, a ka meinga hei
whewhe pukupuku e tupu ana ki te tangata, ki te kararehe i te
whenua katoa o lhipa. 10 Na ka aohia e raua he pungarehu i te
oumu, a tu ana ki te aroaro o Parao; a ka rukea e Mohi whaka te
rangi, na he whewhe pukupuku e tupu ana ki te tangata, ki te
kararehe. 11 A kihai nga tohunga i ahei te tu ki te aroaro o Mohi
i nga whewhe; kei nga tohunga hoki te whewhe, kei nga Ihipiana
katoa ano hoki. 12 Na ka whakapakeke a Ihowa i te ngakau o
Parao, a kihai ia i rongo ki a raua; ko ta lhowa hoki i ki ai ki a
Mohi. 13 Na ka mea a Ihowa ki a Mohi, Maranga wawe i te ata,

ka tu ki te aroaro o Parao, ka mea ki a ia, E penei mai ana a

Ihowa, te Atua o nga Hiperu, Tukua taku iwi kia haere ki te mahi
ki ahau. 14 Ko a tenei taima hoki ka tukua atu e ahau aku whiu
katoa ki tou ngakau, ki ou tangata hoki, ratou ko tou iwi; kia
mohio ai koe kahore tetahi e rite ana ki ahau i te whenua katoa.
15 Ko akuanei hoki takiritia ai toku ringa, a ka patu ahau i a koe,
i tou iwi hoki, ki te mate uruta; a ka ngaro atu koe i te whenua.
16 Otiia mo konei pu ahau i whakaara ai i a koe, kia ai koe hei
whakakitenga mo toku kaha; kia korerotia ai hoki toku ingoa ki te
ao katoa. 17 E whakakake tonu ana ano koe ki taku iwi, te tuku
ai i aratou? 18 Nana, kia penei apopo, ka uaina e ahau he
whatu, he mea nanakia rawa, kahore he pena i lhipa o te pito
nohoanga iho ano a mohoa noa nei. 19 Na, unga atu, huihuia au
kararehe, me au mea katoa i te parae; ko nga tangata katoa me
nga kararehe e rokohanga ki te parae, a kihai i huihuia ki te
whare, ina, ka rere iho te whatu ki runga ki a ratou, a ka mate.
20 Ko te tangata a Parao i wehi i te kupu a Ihowa, i meatia e ia
ona tangata me ana kararehe kia rere ki nga whare: 21 Ko te
tangata ia kihai i anga tona ngakau ki te kupu a Ihowa, i waiho
atu e ia ana tangata me ana kararehe i te parae. 22 Na ka mea
a lhowa ki a Mohi, Totoro atu tou ringa ki te rangi, kia puta ai he
whatu ki te whenua katoa o Ihipa, ki te tangata, ki te kararehe, ki
nga mea tupu katoa o te mara, i te whenua katoa o Ihipa. 23 Na
ka toro atu te tokotoko a Mohi whaka te rangi: ko te tino tukunga
mai a Ihowa i nga whatitiri, i te whatu; a rere ana te ahi ki runga i
te whenua; a uaina iho ana e lhowa te whatu ki te whenua o
Ihipa. 24 Na he whatu tena, he ahi hoki e whakauru ana ki roto
ki te whatu, he nanakia rawa, kahore ona rite i te whenua katoa
0 lhipa, o te timatanga iho ano o taua iwi. 25 Na i patua iho e te

whatu, i te whenua katoa o lhipa, nga mea katoa i te parae, te

Ekoruhe 151



tangata, te kararehe; i patu ano te whatu i nga otaota katoa o te
mara, i whatiwhati hoki i nga rakau katoa o te mara. 26 Ko te
whenua ia 0 Kohena, i nga tama a lharaira, kahore he whatu.
27 Na ka tono tangata a Parao hei karanga i a Mohi raua ko
Arona, a ka mea ia ki a raua, Kua hara ahau i tenei wa; he tika a
Ihowa, tena ko ahau, matou tahi ko toku iwi, he kino. 28 Inoi ki a
Ihowa; kua iro na hoki i enei whatitiri nunui me nga whatu; a ka
tuku ahau i a koutou, a heoi ano to koutou nohoanga. 29 Na
ka mea a Mohi ki a ia, Kia puta atu ahau ki waho i te pa, ka
whakatuwhera atu ahau i oku ringa ki a Inowa: a e mutu nga
whatitiri, a ka kore noa iho te whatu; kia mohio ai koe no lhowa
te whenua. 30 Ko koe ia, me au tangata, e mohio ana ahau
kahore ano koutou i wehi noa i a lhowa, i te Atua. 311 patua te
korari me te parei; kua pupuku hoki te parei, kua pua hoki te
korari. 32 Ko te witi ia me te rai kihai i patua; kahore hoki ena i
tupu noa. 33 Na ka mawehe atu a Mohi i a Parao ki waho i te
pa, a ka whakatuwhera i ona ringa ki a lhowa; a mutu iho nga
whatitiri me te whatu, kihai hoki te ua i ringihia ki te whenua.
34 A, no te kitenga a Parao kua mutu te ua, te whatu, me nga
whatitiri, ka hara ano ia, ka whakapakeke i tona ngakau, ratou
tahi ko ona tangata. 35 Heoi, whakapakeketia ana te ngakau o
Parao, kihai hoki ia i tuku i nga tama a Iharaira; ko ta lhowa hoki

i korero ai ki a Mohi.

10 Na ka mea a Ihowa ki a Mohi, Haere ki a Parao; kua
whakapakeke hoki ahau i tona ngakau, i te ngakau hoki o ona
tangata, kia whakakite ai ahau i enei tohu aku ki tona aroaro; 2
Kia korero ai hoki koe ki nga taringa o tau tama, o te tama hoki a
tau tama, i taku i mahi ai ki Ihipa, i aku tohu hoki i meatia e ahau

i roto i a ratou; kia mohio ai koutou ko Ihowa ahau. 3 A haere

ana a Mohi raua ko Arona ki a Parao, mea ana ki a ia, Ko te
kupu tenei a Ihowa, a te Atua o nga Hiperu, Kia pehea te roa ou
kahore nei e ngohengohe ki toku aroaro? Tukua taku iwi kia
haere, kia mahi ki ahau. 4 Ko tenei, ka kore koe e rongo ki te
tuku i taku iwi, nana, apopo ahau kawe mai ai i te mawhitiwhiti ki
tou rohe: 5A e kapi i a ratou te mata o te whenua, e kore ano e
ahei te kite i te whenua; a e kai ratou i nga toenga i mahue, i toe
ma koutou i te whatu, e kai hoki ratou i nga rakau katoa e tupu
ana ma koutou i te mara; 6 A e ki i a ratou ou whare, me nga
whare 0 ou tangata katoa, me nga whare o nga Ihipiana katoa;
he mea kihai nei i kitea € ou matua, € nga matua ranei o ou
matua, o te ra iho ano i noho ai ratou ki te whenua a moroki noa
nei. A tahuri ana ia, haer e atu ana i a Parao. 7 A ka mea nga
tangata a Parao ki a ia, Kia pehea te roa o tenei tangata ka
waiho nei hei rore ki a tatou? tukua nga tangata ki te mahi ki
a Ihowa, ki to ratou Atua: kiano koe i mohio noa kua ngaro a
Ihipa? 8 Na ka whakahokia a Mohi raua ko Arona ki a Parao; a
ka mea ia ki a raua, Haere, e mahi ki a Ihowa, ki to koutou Atua:
ko wai ma oti e haere? 9 A ka mea a Mohi, E haere ra matou
me a matou taitamariki, me o matou koroheke, me a matou
tama, me a matou tamahine, e haere me a matou hipi, me a
matou kau; he hakari hoki ta matou ki a Ihowa. 10 Na ka mea ia
ki a raua, Kia pena te noho o lhowa ki a koutou, me ahau ka
tuku nei i a koutou me a koutou potiki: ma koutou e titiro; he
kino hoki kei mua i a koutou. 11 Kahore ra hoki: haere e nga
tane, e mahi ki a Ihowa; ko ta koutou hoki tena i whai na. A peia
ana raua i te aroaro o Parao. 12 Na ka mea a lhowa ki a Mohi,
Totoro atu tou ringaringa ki te whenua o lhipa mo te mawhitiwhiti

kia puta ki te whenua o Ihipa, ki te kai i nga otaota katoa o te

whenua, i nga mea katoa i toe i te whatu. 13 Na ka toro atu te
tokotoko a Mohi ki runga i te whenua o Ihipa, a kua puta he hau
i a lhowa, he marangai, ki te whenua, a pau katoa taua rangi,
pau katoa taua po; a huaki ake te ata, na, kua kawea mai nga
mawhitiwhiti e te marangai: 14 A puta ake ana te mawhitiwhiti ki
te whenua katoa o lhipa, a tau iho ki nga rohe katoa o lhipa: he
nanakia rawa; kahore he mawhitiwhiti 0 mua atu hei rite mo
enei, e kore ano hoki e rite a muri ake nei. 15 Ngaro ana hoki
i a ratou te mata o te whenua katoa, pouri ana te whenua; a
kainga ake e ratou nga otaota katoa o te whenua, me nga hua
katoa o0 nga rakau i toe i te whatu: kihai i mahue tetahi tupu o
nga rakau, 0 nga otaota ranei o te mara, i te whenua katoa o
lhipa. 16 Na ka hohoro a Parao te karanga ki a Mohi raua ko
Arona ka mea, Kua hara ahau ki a Ihowa, ki to koutou Atua, ki a
korua hoki. 17 Na, whakarerea toku hara, heoi rawa ano ko to
tenei taima, a inoi ki a Ihowa, ki to koutou Atua, kia tangohia
atu e ia ko tenei mate anake i ahau. 18 A mawehe anaiaia
Parao, inoi ana ki a lhowa. 19 Na whakataka ana e Ihowa he
hauauru nui rawa nana i kahaki atu nga mawhitiwhiti, i whiu ki te
Moana Whero; kihai i toe tetahi mawhitiwhiti i nga rohe katoa o
Ihipa. 20 Otila whakapakeke ana a Ihowa i te ngakau o Parao, a
kihai ia i tuku i nga tama a Iharaira. 21 A ka mea a Ihowa ki a
Mohi, Totoro ake tou ringaringa ki te rangi, kia whai pouri ai ki te
whenua o Ihipa, he pouri e hakiri mai ana ki te ringa. 22 Na ka
toro atu te ringa o Mohi ki te rangi, a kua pouri kerekere i te
whenua katoa o Ihipa, e toru nga ra: 23 Kahore tetahi i kite i
tetahi, kihai ano hoki i whakatika atu tetahi i tona wahi i nga ra
e toru: tena ko nga tama a Iharaira, marama ana o ratou na

nohoanga. 24 Na ka karanga a Parao ki a Mohi, ka mea, Haere,

e mahi ki a lhowa; otiia me waiho a koutou hipi me a koutou
kau: ko a koutou tamariki nonohi hoki me haere tahi i a koutou.
25 A ka mea a Mohi, Me homai ano e koe ki a matou he patunga
tapu, he tahunga tinana, hei mahinga ma matou ki a lhowa, ki to
matou Atua. 26 Me haere ano a matou kararehe i a matou; e
kore tetahi maikuku e mahue; ka tangohia hoki e matou etahi
0 ena hei mahinga ki a Ihowa, ki to matou Atua; e kore hoki
matou e mohio ki ta matou e mahi ai ki a Ihowa, kia tae ra ano ki
reira. 27 Otiia whakapakeketia ana e lhowa te ngakau o Parao,
a kihai ia i pai ki te tuku i a ratou. 28 Na ka mea a Parao ki a ia,
Mawehe atu i ahau, kia tupato kei kite koe i toku kanohi a muri
ake nei; ko te ra hoki e kite ai koe i toku kanohi, ka mate koe. 29
Ano ra ko Mohi, Ka tika tau korero, heoi ano taku kitenga i tou

kanohi ki muri ake nei.

11 Na ka mea a Ihowa ki a Mohi, Kia kotahi atu whiu e
whakapangia e ahau ki a Parao, ki lhipa; muri iho ka tukua
koutou e ia i konei: ka tukua koutou, ina, ka tino peia katoatia
koutou e ia i konei. 2 Korero inaianei ki nga taringa o te iwi, a
ma te tane, ma te wahine, e tono he mea hiriwa, he mea koura i
tona hoa, i tona hoa. 3 A imeinga ano e Ihowa kia paingia te iwi
e nga lhipiana. Ko te tangata nei hoki ko Mohi, i nui rawa ki
te whenua o Ihipa, ki te aroaro o nga tangata a Parao, ki te
aroaro ano hoki o te iwi. 4 Na ka mea a Mohi, Ko te kupu tenei a
Ihowa, Hei waenganui po ahau ka tika na waenganui o lhipa: 5
A ka mate nga matamua katoa o te whenua o lhipa, te matamua
a Parao e noho ana i runga i tona torona, a tae iho ana ki te
matamua a te pononga wahine i tua i te mira; me nga matamua
katoa a nga kararehe: 6 A ka nui te tangi i te whenua katoa o

Ihipa, kahore he pera i mua, e kore ano hoki e pera e takoto ake

nei. 7 Otira e kore e oraora te arero o tetahi kuri ki tetahi 0 nga
tama a |haraira, ki te tangata, ki te kararehe; kia mohio ai koutou
e titore ana a lhowa i waenga o nga lhipiana, o Iharaira. 8A e
haere ake enei tangata katoa au ki ahau, e piko ki ahau, e mea,
Haere koe me te iwi katoa e haere ana i raro i ou waewae; a,
muri iho ka haere ahau. A puta ana ia i a Parao, he nui hoki tona
riri. 9 A ka mea a lhowa ki a Mohi, E kore a Parao e rongo ki a
korua, kia maha ai aku merekara ki te whenua o lhipa. 10 A
meatia ana e Mohi raua ko Arona enei merekara katoa ki te
aroaro o Parao: a, i whakapakeke ano a Ihowa i te ngakau o

Parao, a kihai ia i tuku i nga tama a Iharaira i tona whenua.

12 A'i korero a Ihowa ki a Mohi raua ko Arona i te whenua o
lhipa, i mea, 2 Ko tenei marama hei marama timatanga ki a
koutou: hei timatanga tenei mo nga marama o to koutou tau. 3
Korero ki te huihuinga katoa o lharaira, mea atu, Hei te tekau o
nga ra o tenei marama, me tango he reme ma ratou e tenei, e
tenei, kia rite ki nga whare 0 nga matua, he whare, he reme: 4
A, ki te tokoouou te whare mo te reme, ma raua ko tona hoa
noho tata ki tona whare e tango, kia rite ki te tokomaha o nga
tangata; whakaritea te tokomaha o nga tangata mo te reme ki te
kai a tenei, a tenei. 5 Kei whai koha ta koutou reme, hei te toa,
hei te tautahi; tangohia mai i nga hipi, i nga koati ranei: 6 A me
tiaki e koutou taea noatia te tekau ma wha o nga ra o tenei
marama: a ma te huihui katoa o to lharaira whakaminenga e
patu i te ahiahi. 7 A me tango e ratou tetahi wahi 0 nga toto, ka
ta atu ai ki nga pou e rua, ki te korupe hoki o te tatau o0 nga
whare e kainga ai tena mea e ratou. 8 A me kai te kikokiko i
taua po ano, he mea tunu ki te ahi, he taro rewenakore hoki; he

puwha kawa hoki ta ratou e kinaki ai ki taua mea. 9 Kaua tetahi

wahi e kainga matatia, he mea kohua ranei ki te wai, engari kia
tunua ki te ahi; ko tona pane, ko ona waewae, me ona whekau.
10 Kaua hoki e whakatoea tetahi wahi ona ki te ata; a, ko te wahi
ona e toe ki te ata, tahuna ki te ahi. 11 A me penei ta koutou kai
i taua mea; kia whitikiria o koutou hope, hei 0 koutou waewae o
koutou hu, ko a koutou tokotoko hoki ki 0 koutou ringaringa;
kia hohoro hoki te kai: ko te kapenga hoki a Ihowa tena. 12 Ta
te mea ka tika ahau ra waenganui o te whenua o lhipa i taua
po, ka patu hoki i nga matamua katoa i te whenua o lhipa, i te
tangata a tae iho ana ki te kararehe; a ka puta aku whakawa ki
nga atua katoa o lhipa: ko Ihowa ahau. 13 A hei tohu mo koutou
te toto i nga whare e noho ai koutou; a, ka kite ahau i te toto, ka
kape ahau i a koutou, e kore ano hoki te whiu e pa ki a koutou
hei whakamate, ina patu ahau i te whenua o lhipa. 14 A, hei
whakamaharatanga mo koutou tenei ra; hei konei koutou tuku ai
i te hakari ki a lhowa, tuku iho ki o koutou whakatupuranga; ko
te ture tenei ake nei, ake nei, kia hakaritia e koutou tenei ra. 15
E whitu nga ra e kai ai koutou i te taro rewenakore; hei te ra
tuatahi ano ka whakakorea ai te rewena o o koutou whare; ta
te mea ki te kai tetahi i te taro rewena i te ra tuatahi, a taea
noatia te whitu o nga ra, ka hatepea atu taua wairuairotoia
lharaira. 16 Hei te ra tuatahi hoki he huihuinga tapu, hei te ra
tuawhitu hoki he huihuinga tapu mo koutou; kaua tetahi mahi e
mahia i aua ra; heoi ano ko te kai ma tenei, ma tenei, ta koutou
e raweke ai. 17 Kia mau hoki ki te hakari o te taro rewenakore;
no te mea, no tenei rangi pu ano i whakaputaina ai e ahau o
koutou ropu i te whenua o Ihipa: mo konei, kia mau ki tenei ra, i
0 koutou whakatupuranga; hei tikanga tenei ake ake. 18 Hei te

marama tuatahi, hei te kotahi tekau ma wha o nga ra, i te ahiahi,

ka kai koutou i te taro rewenakore, a tae noa ki te rua tekau ma
tahi 0 nga ra o te marama, i te ahiahi. 19 Kaua he rewena e
kitea ki 0 koutou whare i nga ra e whitu; ta te mea ki te kai tetahi
i te mea kua rewenatia, ina, ka hatepea atu taua wairua i roto i
te huihui o Iharaira, ahakoa tangata ke, ahakoa tangata whenua
ranei. 20 Kaua e kainga tetahi mea kua rewenatia; hei te taro
rewenakore he kai ma koutou i o koutou nohoanga katoa. 21 Na
ka karanga a Mohi ki nga kaumatua katoa o Iharaira, ka mea
ki a ratou, Tikina, tangohia mai ma koutou he reme, kia rite ki
0 koutou whanau, patua hoki te kapenga. 22 A tangohia he
paihere hihopa, ka tuku ki te toto i te peihana, na ka tata atu i
te korupe me nga pou e rua ki te toto i te peihana; kaua hoki
tetahi 0 koutou e puta ki waho o te kuwaha o tona whare, a taea
noatia te ata. 23 He mea hoki, ka haere atu a Ihowa ki te patu i
nga lhipiana; a, ka kite ia i te toto i te korupe, i nga pou e rua
hoki, ka kapea e lhowa te kuwaha, e kore hoki e tukua e ia te
kaiwhakamate kia haere ki roto ki o koutou whare patu ai. 24
Kia mau hoki ki tenei mea, hei ture mou, mo au tamariki, ake
ake. 25 A, tenei ake, a te wa e tae ai koutou ki te whenua e
homai e Ihowa ki a koutou, ki tana i korero ai, na kia mau ki
tenei mahi. 26 A, tenei ake, ki te mea a koutou tamariki ki a
koutou, He aha tenei e mahia nei e koutou? 27 Na ka mea atu,
Ko te patunga ra i ta lhowa kapenga, nana ra i kape nga whare
0 nga tama a Iharaira i Ihipa, i a ia i patu ai i nga lhipiana, a
whakaorangia ake o matou whare. Na tuohu ana te iwi, koropiko
ana. 28 Na ka haere nga tama a lharaira, a mea ana i ta lhowa i
whakahau ai ki a Mohi raua ko Arona, pera ana ratou. 29 Nawali
a, ka waenganui po, na, patu ana e Ihowa nga matamua katoa i

te whenua o lhipa, te matamua a Parao e noho ana i runga i

tona torona, a tae iho ana ki te matamua a te herehere i roto i te
whare herehere; me nga matamua katoa a te kararehe. 30 Na
ka maranga ake a Parao i te po, ratou ko ana tangata katoa,
ko nga Ihipiana katoa; na, he nui te tangi i lhipa; kahore hoki
he whare i kore te tupapaku. 31 Na ka karanga ia ki a Mobhi
raua ko Arona i te po, a ka mea, Whakatika, haere atu i roto
i toku iwi, koutou ko nga tama a lharaira; haere ki te mahi ki
a lhowa, ki te pera me ta koutou i ki ai. 32 Tangohia hoki a
koutou hipi, a koutou kau hoki, a koutou i ki ai, a haere atu; me
manaaki ano hoki i ahau. 33 A akiaki ana nga lhipiana ki te iwi,
kia tonoa wawetia atu ai ratou i te whenua; i mea hoki ratou, Ka
mate katoa tatou. 34 A maua atu ana e te iwi ta ratou paraoa
pokepoke, i te mea kahore ano i rewenatia noatia, he mea takai
a ratou pokepokenga paraoa ki o ratou kakahu, na kei o ratou
pokohiwi. 35 Na ka pera nga tama a Iharaira me ta Mohi i ki ai;
na, kei te tono mea hiriwa, mea koura, kakahu, i nga lhipiana:
36 A na Ihowa i mea kia paingia te iwi e nga lhipiana, a homai
ana e ratou: a pahuatia ana e ratou nga Ihipiana. 37 Na ka turia
mai e nga tama a lharaira i Ramehehe ki Hukota, tata tonu nga
tane ki nga mano e ono rau, he mea haere i raro, haunga nga
tamariki. 38 He nui te whakauru i haere i a ratou; me te hipi, me
te kau, he tini ke te kararehe. 39 A tunua iho e ratou etahi taro
rewenakore i te paraoa pokepoke i maua atu e ratou i lhipa,
kahore hoki i rewenatia; no te mea hoki i peia ratou i lhipa, kihai
hoki i ahei te noho iho, kihai hoki ratou i taka i te 0 mo ratou. 40
Na, ko te nohoanga o nga tama a Iharaira, i noho ra ki lhipa, e
wha rau e toru tekau nga tau. 41 A i te mutunga o nga tau e wha
rau e toru tekau, i taua ra pu ano, na, ka puta nga mano katoa o

Ihowa i te whenua o lhipa. 42 Ka maharatia taua po nei, hei mea

ki a Ihowa, mo to ratou whakaputanga i te whenua o lhipa: ko
taua po tenei o lhowa hei maharatanga ma nga tama katoa
a lharaira, i o ratou whakatupuranga. 43| mea ano a lhowa
ki a Mohi raua ko Arona, Ko te tikanga tenei mo te kapenga:
Kaua tetahi tangata ke e kai i tena mea; 44 Engari nga pononga
katoa a te tangata i utua ki te moni, kia oti te kokoti e koe, ka
kai ai i tena mea. 45 Kaua te manene, te kaimahi ranei, e kai i
tena mea. 46 Kia kotahi te whare e kainga ai; kaua e mauria
tetahi wahi o te kikokiko ki waho i te whare; kaua hoki e whatiia
tetahi wheua ona. 47 Ma te huihuinga katoa o Iharaira tena
mabhi. 48 Na, he tangata ke e noho ana i a koe, a ka mahi i te
kapenga a lhowa, kotia ana tane katoa, katahi ka whakatata ai
ia ki tena mahi; a ka rite ki te tangata whenua: kei kainga e te
kokotikore. 49 Kia kotahi ano te ture mo te tangata whenua raua
ko te tangata ke e noho ana i roto i a koutou. 50 Na ka pera nga
tama katoa a lharaira me ta lhowa i ako ai ki a Mohi raua ko
Arona; pera ana ratou. 51 Na, no taua ra pu ano i whakaputaina
mai ai e lhowa nga tama a lharaira i te whenua o Ihipa, tenei

ropu, tenei ropu o ratou.

13 A'i korero a Ihowa ki a Mohi, i mea, 2 Whakatapua maku
nga mea matamua katoa; nga mea katoa a nga tama a lharaira
e oroko puta mai ana i te kopu, a te tangata, a te kararehe,
maku. 3 A i mea a Mohi ki te iwi, Kia mahara ki tenei ra i haere
atu ai koutou i lhipa, i te whare pononga; he kaha hoki te ringa
i whakaputaina ai koutou e lhowa i konei: kaua hoki te taro
rewena e kainga. 4 Ko te ra tenei i haere atu ai koutou, ko Apipi
te marama. 5Na ka kawea koe a mua e Ihowa ki te whenua o
nga Kanaani, 0 nga Hiti, 0 nga Amori, 0 nga Hiwi, 0 nga lepuhi, i

oati ai ia ki ou matua ka hoatu ki a koe, he whenua e rerengia

ana e te waiu, e te honi, ko reira koe mahi ai i tenei mea, i tenei
mara ma ano. 6 E whitu nga ra e kai ai koe i te taro rewenakore,
a hei te ra whitu te hakari a Ihowa. 7 E whitu nga ra e kainga ai
te taro rewenakore: aua hoki te taro rewena e kitea ki a koe;
aua ano e kitea ki a koe he rewena i ou rohe katoa. 8 A mau e
korero ki tau tama i taua ra, e mea, Mo ta Ihowa i mea ai ki ahau
tenei, i toku haerenga mai i lhipa. 9 Hei tohu ano tena ki a koe i
tou ringa, hei whakamahara hoki ki waenganui i ou kanohi; kia
mau ai te ture a Ihowa i roto i tou waha: he kaha hoki te ringa i
whakaputaina ai koe e lhowa i lhipa. 10 Na kia mau ki tenei
tikanga i tona wa ano, i tenei tau, i tenei tau. 11 Na ka kawea
koe e Ihowa ki te whenua o nga Kanaani, ki tana i oati ai ki a
koutou ko ou matua, a ka homai a reira e ia ki a koe, 12 Ko reira
wehea ai e koe ma Ihowa nga mea katoa e puta tuatahi mai
ana i te kopu, me nga matamua katoa o au kararehe; ko nga
tane ma lhowa. 13 Otiia, me utu e koe ki te reme nga matamua
katoa a te kaihe; a ki te kahore e utua e koe, whatiia tona kaki:
ko nga matamua katoa hoki a te tangata, i roto i au tamariki,
me utu e koe. 14 A, tenei ake, ki te ui tau tama ki a koe a
mua, ki te mea, He aha tenei? Na ka mea ki a ia, He kaha te
ringa i whakaputaina mai ai matou e lhowa i Ihipa, i te whare
pononga: 15 A, i te mea ka pakeke a Parao ki te tuku i a matou,
na patua iho e lhowa nga matamua katoa o te whenua o lhipa,
te matamua a te tangata, te matamua ano hoki a te kararehe: na
reira i patua ai e ahau ma Ihowa nga mea katoa e puta tuatahi
mai ana i te kopu, nga toa; ko nga matamua katoa ia o aku tama
e utua ana e ahau. 16 A, hei tohu tena ki tou ringa hei pare ki
waenganui i ou kanohi: he kaha hoki te ringa i whakaputaina mai

ai matou e lhowa i Ihipa. 17 A, i te tukunga o te iwi e Parao,

kihai a Ihowa i arahi i a ratou na te huarahi i te whenua o nga
Pirihitini, ahakoa tata tera: i mea hoki te Atua, Kei awangawanga
te iwi, ua kite ratou i te pakanga, a ka hoki ki Ihipa: 18 Engari i
arahina awhiotia te iwi e te Atua na te huarahi i te koraha o
te Moana Whero: a haere topuni ana nga tama a lharaira i te
whenua o lhipa. 19| maua atu ano e Mohi nga wheua o Hohepa;
nana hoki i whakaoati marie nga tama a lharaira, i mea, Ka tikina
mai koutou, ka ata tirohia e te Atua; a ma koutou e mau atu oku
wheua i konei. 20 A ka turia mai e ratou i Hukota, a noho rawa ki
Etama, ki te pito o te koraha. 21 A haere ana a Ihowa i muaia
ratou, i te pou kapua i te awatea, hei arahi i a ratou i te huarahi; i
te pou kapura ano i te po, hei whakamarama i a ratou; kia haere
ai ratou i te ao, i te po. 22 Kihai i tangohia e ia te pou kapua i te

aroaro o te iwi i te awatea, me te pou kapura hoki i te po.

14 Na ka korero a Ihowa ki a Mohi, ka mea, 2 Korero ki nga
tama a Iharaira, kia tahuri, kia noho ki te ritenga atu o Pihahirota,
i waenganui o Mikitoro, o te moana, ki te ritenga o Paarahepona:
hei te wahi e hangai tonu ana ki reira, hei te taha o te moana
koutou noho ai. 3 A e kiia nga tama a Iharaira e Parao, E pohehe
ana ratou i te whenua, kua tutakina mai ratou e te koraha. 4 A
maku e whakapakeke te ngakau o Parao, kia wahi ai ia i a ratou:
a ka whai kororia ahau i a Parao ratou ko tona nuinga katoa; a
ka mohio nga Ihipiana ko Ihowa ahau; a pera ana ratou. 5 A ka
korerotia ki te kingi o Ihipa, kua whati te iwi: na ka puta ke te
ngakau o Parao ratou ko ana tangata, ki te iwi, a ka mea ratou,
He aha tenei mahi a tatou, i tukua atu ai a Iharaira i a tatou
mahi? 6 Na ka here ia i tana hariata, i mauria ano hoki e ia
tona iwi: 7 A takiritia ake e ia e ono rau hariata, whiriwhiri rawa,

me nga hariata katoa o Ihipa, rite katoa i te rangatira. 8 Na

whakapakeke ana a Ihowa i te ngakau o Parao kingi o lhipa, ko
te tino whainga i muri i nga tama a lharaira: tena ko nga tama a
Iharaira, kei runga tonu te ringaringa i haere atu ai ratou. 9 Na
whai ana nga lhipiana i a ratou, nga hoiho katoa, nga hariata
a Parao, me ana hoia eke hoiho, me ana mano, a mau rawa
ratou, i a ratou e noho ana i te tahatai, i Pihahirota, e titiro atu
nei ki Paarahepona. 10 A, i te whakatatanga mai o Parao, na ka
anga ake nga kanohi o nga tama a Iharaira, na, ko nga lhipiana
e whai ana i muri i a ratou; a tino wehi ana ratou: na ka karanga
nga tama a Iharaira ki a lhowa. 11 A ka mea ratou ki a Mohi, He
onge koia no te urupa o lhipa i kahaki mai ai koe i a matou
ki te koraha mate ai? He aha ra tenei mahi au ki a matou, i
arahina mai ai matou e koe i lhipa? 12 Ehara koia tenei i ta
matou kupu i ki ra ki a koe i lhipa, i mea ra, Waiho ra matou
kia whakamabhia ana e nga lhipiana? Pai ke kia whakamahia
matou e nga lhipiana i to matou mate ki te koraha. 13 Na ka
mea a Mohi ki te iwi, Kaua e wehi; tu marie, ka titiro atu ki te
whakaoranga a Ihowa e whakaputaina mai e ia ki a koutou i
tenei ra: no ko nga lhipiana e kitea atu ra e koutou i tenei ra,
e kore e kitea ano e koutou a muri ake nei. 14 Ma Ihowa ta
koutou pakanga; ko koutou ia e kore e hamumu. 15 Na ka mea
a Ihowa ki a Mohi, He aha koe i karanga ai ki ahau? Ki atu ki
nga tama a lharaira kia maro te haere: 16 Na hapainga e koe
tau tokotoko, ka whakamaro atu ai i tou ringa ki runga ake i te
moana, kia wehea ai; na ka haere atu nga tama a lharaira ma
waenga moana, i te wahi maroke. 17 A ko ahau, ina, maku e
whakapakeke nga ngakau o nga lhipiana, a ka whai ratou i muri
i a ratou: a ka whai kororia ahau i a Parao, i ana mano, i ana

hariata, i ana hoia eke hoiho. 18 A ka mohio nga Ihipiana ko

Ilhowa ahau, ina whai kororia ahau i a Parao, i ana hariata, i
ana hoia eke hoiho. 19 Na ka whakatika te anahera a te Atua, i
haere ra i mua i te ope o lharaira, a haere ana ki muri i a ratou; i
neke atu ano te pou kapua i to ratou aroaro, a tu ana i muri
i a ratou: 20 | haere hoki ki waenganui o te nohoanga o nga
lhipiana, o te nohoanga hoki o lharaira; a tera te kapua me
te pouri, otiia e whakamarama ana ia i te po: a kihai tetahi i
whakatata ki tetahi a pau katoa te po. 21 Na torona atu ana e
Mohi tona ringa ki runga i te moana; a panaia ana ki muri e
Ihowa te moana ki tetahi hau nui, ki te marangai, a pau noa taua
po, na kua maroke te moana, kua tuwhera nga wai. 22 A haere
ana nga tama a lharaira i waenga moana ra te wahi maroke: hei
taiepa ano nga wai ki a ratou i te taha ki matau, ki maui. 23 Na
ka whai nga Ihipiana, a haere ana i muri i a ratou, nga hoiho
katoa a Parao, ana hariata, me ana hoia eke hoiho, ki waenga
moana. 24 A, i to te ata whakaaraara, na, ka titiro a Ihowa ki
te ope 0 nga lhipiana, i roto i te pou ahi, i te pou kapua, ka
whakararu hoki i te ope 0 nga lhipiana, 25 A whakamareretia
ana e ia nga wira 0 nga hariata, kia puhoi ai te haere: a ka mea
nga lhipiana, Kia oma atu tatou i te aroaro o Iharaira: kei a ratou
hoki a lhowa e whawhai mai ana ki nga lhipiana. 26 Na ka mea
a lhowa ki a Mohi, Whakamarokia tou ringa ki runga i te moana,
kia hoki ai nga wai ki runga ki nga Ihipiana, ki a ratou hariata, ki
a ratou hoia eke hoiho. 27 A, ko te whakamarokanga o te ringa
0 Mohi ki runga i te moana, na takiri rawa ake te ata, kua hoki te
moana ki tona tuturutanga; tutataki pu ki nga Ihipiana e rere ana;
a taia iho nga Ihipiana e Ihowa ki waenga moana. 28 A hoki ana
nga wai, taupokina iho nga hariata, me nga hoia eke hoiho, me

te ope katoa o Parao, i haere i muri i a ratou ki te moana: kihai

rawa tetahi o ratou i toe. 29 Tena ko nga tama a lharaira, i haere
ratou ra te wahi maroke i waenganui o te moana; ko nga wai
hoki hei taiepa ki a ratou, ki te taha matau, ki te taha maui. 30 A,
whakaorangia ana e lhowa a lharaira i taua ra i nga ringa o
nga lhipiana; a ka kite a Iharaira i nga lhipiana i te tahatai, he
tupapaku katoa. 31 A i kite a Iharaira i te mahi nui i mahia e
Ihowa ki nga lhipiana: a ka wehi te iwi a Ihowa, whakapono ana

ki a Ihowa, ki tana pononga hoki, ki a Mohi.

15 Katahi ka waiata a Mohi ratou ko nga tama a lharaira i
tenei waiata ki a lhowa, a ka whakahua, ka mea, Ka waiata
ahau ki a Ihowa, he hira noa atu hoki tona kororia: ko te hoiho
raua ko tona kaieke, kua panga e ia ki te moana. 2 Ko Ihowa
toku kaha, taku waiata, ko ia ano hoki hei whakaora moku:
ko toku Atua tenei, a maku ia e whakakororia; ko te Atua o
toku papa, a maku ia e whakanui. 3 He tangata whawhai a
ihowa: ko Ihowa tona ingoa. 4 Ko nga hariata a Parao, me tana
ope, kua maka e ia ki te moana: ko ana rangatira whiriwhiri
toremi iho ki te Moana Whero. 5 Taupokina iho ratou e nga
wai hohonu; totohu ana ratou ki te rire, ano he kamaka. 6 Ka
whai kororia tou ringa matau, e lhowa, mo te kaha: na tou ringa,
e lhowa i mongamonga ai te hoa whawhai. 7 Na te nui o tou
kaha ka turakina e koe te hunga i whakatika mai ra ki a koe:
te whakaputanga o tou riri, pau katoa ratou, me he tumutumu
otaota. 8 Na te hau hoki o tou ihu i haupu ai nga wai; i tu ake
nga roma, ano he puranga, a whakatotoka ana te rire i te takere
o0 te moana. 9| mea te hoariri, Ka whai atu ahau, ka hopu, ka
tuwha i nga taonga; ka na toku ngakau i a ratou; ka unuhia taku
hoari, ma toku ringa ratou e huna. 10 | pupuhi atu koe ki tau hau,

taupokina iho ratou e te moana; totohu iho ratou, ano he mata, i

nga wai nui. 11 Ko wai 0 nga atua hei rite mou, e Ihowa? ko wai
hei rite mou, e whakamoemititia nei mo te tapu, e wehingia nei,
e whakapaingia nei, e mahi nei i nga mea whakamiharo? 12|
totoro atu tou ringa matau, horomia ana ratou e te whenua. 13
Na tou atawhai i arahina mai ai e koe te iwi kua hokona nei e
koe; na tou kaha i aratakina ai ratou e koe ki tou nohoanga
tapu. 14 Ka rongo nga iwi, ka tuiri: mau tonu te matapouri ki
nga tangata o Pirihitia. 15 No reira i ohorere ai nga rangatira o
Eroma: ko nga tangata nunui o Moapa, mau tonu te wiri ki a
ratou; memeha noa nga tangata katoa o Kanaana. 16 Tau ana ki
a ratou te tuiri me te wehi: ma te nui o tou ringa e tu tonu ai
ratou, ano he kohatu, kia pahemo ra ano tou iwi, e lhowa, kia
pahemo ra ano tenei iwi kua hokona nei e koe. 17 Mau ratou e
kawe atu, e whakatupu ki te maunga, ki tou kainga o mua iho, ki
te wahi, e Ihowa, i hanga e koe hei nohoanga mou, ki te wahi
tapu, e te Ariki, i whakapumautia e ou ringa. 18 Hei kingi a Ihowa
ake ake. 19 | haere hoki nga hoiho a Parao, me ana hariata, me
ana hoia eke hoiho ki te moana, a na Ihowa i whakahoki nga wai
0 te moana ki runga ki a ratou: tena ko nga tama a Iharaira, i
haere ra te wahi maroke, i waenga moana. 20 A ka tango a
Miriama poropiti, tuahine o Arona, i te timipera ki tona ringa; a
haere atu ana nga wahine katoa i muri i a ia me nga timipera,
me te kanikani ano ratou. 21 A i whakahokia e Miriama ta ratou,
Waiata ki a Ihowa, he hira noa atu hoki tona kororia; nana hoki
te hoiho raua ko tona kaieke i whiu ki te moana. 22 A arahina
atu ana e Mohi a Iharaira i te Moana Whero, a ka haere ratou ki
te koraha o Huri: a e toru nga ra i haere ai ratou i te koraha,
a kihai i kitea he wai. 23 Na ka tae ratou ki Mara, kihai hoki i

ahei te inu i nga wai o Mara; he kawa hoki: na reira i huaina

ai tona ingoa ko Mara. 24 Na ka amuamu te iwi ki a Mohi, ka
mea, Ko te aha hei inu ma matou? 25 Na ka karanga ia ki a
Ihowa; a ka whakakitea mai he rakau e Ihowa ki a ia, a panga
ana e ia ki nga wai, na, ka reka nga wai: i homai e ia he ture
ki a ratou i reira, me tetahi ritenga; i whakamatauria ratou e
ia ki reira. 26 | mea hoki ia, Ki te rongo marie koe ki te reo o
Ilhowa, 0 tou Atua, a ka mahi i te mea tika ki tana titiro, a ka whai
taringa ki ana whakahau, ka pupuri hoki i ana tikanga katoa, e
kore rawa tetahi 0 aua mate i whakapangia ki nga Ihipiana e
ahau, e whakapangia atu e ahau ki a koe; ko Ihowa hoki ahau e
whakaora nei i a koe. 27 Na ka tae ratou ki Erimi, kotahi tekau
ma rua nei nga puna wai i reira, me nga nikau e whitu tekau; a

ka noho ratou ki reira, ki te taha 0 nga wai.

16 Na ka turia e ratou i Erimi, a ka tae te huihuinga katoa o
nga tama a lharaira ki te koraha o Hini, ki waenganui o Erimi o
Hinali, i te tekau ma rima 0 nga ra o te rua 0 nga marama o to
ratou haerenga mai i te whenua o lhipa. 2 Na ka amuamu te
huihui katoa 0 nga tama a Iharaira ki a Mohi raua ko Arona i te
koraha: 3 A ka mea nga tama a lharaira ki a raua, E, te mate
atu ra matou i te ringa o lhowa i te whenua o lhipa, i a matou
e noho ana i te taha o nga kohua kikokiko, e kai taro ana, a
makona noa! na korua nei hoki matou i kawe mai ki tenei koraha
kia kohu rutia ai tenei whakaminenga katoa ki te matekai. 4
Na ka mea a lhowa ki a Mohi, Nana, ka uaina iho e ahau he
taro i te rangi ma koutou; a ma te iwi e haere, e kohikohi i to
tenei rangi, i to tenei rangi, kia whakamatau ai ahau i a ratou,
e haere ranei ratou i taku ture, kahore ranei. 5 A, ate ono o
nga ra, ka taka e ratou ta ratou e mau mai ai; kia takiruatia ta

ratou i kohikohi ai i etahi rangi ake ka rite ki to tenei. 6 Na ka

Ekoruhe 167



mea a Mohi raua ko Arona ki nga tama katoa a lharaira, Ka
ahiahi, na, ka mohio koutou na Ihowa koutou i arahi mai i te
whenua o lhipa; 7 Aite ata, na, ka kite koutou i te kororia 0
ihowa; e whakarongo mai ana hoki ia ki a koutou amuamu ki
a lhowa; tena ko maua, he aha maua, i amuamu ai koutou ki
a maua? 8| mea ano a Mohi, Ka mohio koutou, ua homai e
Ilhowa ki a koutou he kikokiko hei kai i te ahiahi, a i te ata he
taro, a makona noa, no te mea kua rongo a Ihowa ki a koutou
amuamu e amuamu na koutou ki a ia; ko maua ia, hei aha?
kihai koutou i amua mu ki a maua, engari ki a lhowa. 9 Na ka
mea a Mohi ki a Arona, Mea atu ki te huihui katoa 0 nga tama a
Iharaira, Whakatata mai ki te aroaro o Ihowa kua rongo hoki ia ki
a koutou amuamu. 10 A, i a Arona e korero ana ki te huihui
katoa 0 nga tama a Iharaira, na ka tahuri ratou whaka te koraha,
na, ko te kororia o Ihowa e puta mai ana i roto i te kapua. 11 Na
ka korero a lhowa ki a Mohi, ka mea, 12 Kua rongo ahau ki nga
amuamu a nga tama a lharaira: korero atu ki a ratou, mea atu,
Kia ahiahi ka kai koutou i te kikokiko, a i te ata ka makona i te
taro; a ka mohio koutou ko Ihowa ahau, ko to koutou Atua. 13 A
i te ahiahi, na, ka puta mai te koitareke, a kapi ana te puni: a i te
ata kua takoto te tomairangi i te nohoanga, tawhio noa, tawhio
noa. 14 A ka mimiti ake te papanga tomairangi, na, he mea ririki,
potakataka nei, kei te mata o te koraha, ririki, me te haupapa, i
runga i te whenua. 15 A, i te kitenga o nga tama a lharaira, ka
mea ratou tetahi ki tetahi, He aha tena? kihai hoki ratou i mohio
he aha ranei. Na ka mea a Mohi ki a ratou, Ko te taro ra tena
ka homai nei e Ihowa ki a koutou hei kai. 16 Ko te mea tena i
akona mai ra e Ihowa, Kohikohia mai i reira e tera, e tera, kia

rite ki tana e kai ai: he omere ma te tangata, kia rite ki to koutou

tokomaha: kohikohia e tera, e tera, ma te hunga i tona teneti. 17
A pera ana nga tama a Iharaira, na kohikohia ana, ta tetahi he
nui, ta tetahi he iti. 18 A ka mehuatia e ratou ki te omere, kihai i
hira ta te tangata i te wahi nui, kihai hoki he hapa o tana i te
wahi nohinohi: rite tonu ki te kai a tera, a tera, ta ratou i kohikohi
ai. 19 Na ka mea a Mohi ki a ratou, Kaua e whakatoea tetahi
wahi o tena ki te ata. 20 Engari kihai ratou i whakarongo ki a
Mohi; a whakatoea ana e etahi tetahi wahi o taua mea mo te
ata, a muia ana e te kutukutu, a piro ake: a riri ana a Mohi ki a
ratou. 21 A kohikohia ana taua mea e ratou i tenei ata, i tenei
ata, rite tonu ki ta tenei tangata, ki ta tenei tangata, e kai ai;
a ka mahana te ra, na, kua rewa. 22 A i te ono o nga ra ka
takiruatia te taro i kohikohia e ratou e rua hoki nga omere ma te
tangata kotahi; a ka haere mai nga rangatira katoa o te huihui,
ka korero ki a Mohi. 23 Na ka mea ia ki a ratou, Ko ia tenei
ta Inowa i korero ra, Ko apopo te okiokinga o te hapati tapu
o lhowa: tunua ta koutou e tunu ai, kohuatia hoki ta koutou e
kohua ai; a, ko te toenga, waiho ma koutou, rongoatia mo te ata.
24 A rongoatia atu ana e ratou mo te ata, i pera ano me ta Mohi i
ki ai; kihai hoki i piro, kahore hoki i whai kutukutu. 25 Na ka
mea a Mohi, Kainga tena i tenei ra; he hapati hoki tenei ra na
Ihowa: e kore tena mea e kite e koutou ki te parae i tenei ra. 26
E ono nga ra e kohikohi ai koutou i tena mea; a i te whitu o
nga ra ko te hapati, ko reira kore ai. 27 A i te whitu 0 nga ra ka
haere atu etahi o te iwi ki te kohikohi, a kihai i kitea. 28 Na ka
mea a lhowa ki a Mohi, Kia pehea te roa o koutou e kore nei e
pupuri i aku whakahau, i aku ture? 29 Titiro, no te mea kua
hoatu e Ihowa te hapati ki a koutou, koia i hoatu ai e ia i te ra

ono he taro mo nga rangi e rua; e noho koutou e tera, e tera, ki

tona wahi ano; kaua tetahi e haere atu i tona nohoanga i te ra
whitu. 30 Na ka noho te iwi i te ra whitu. 31 A huaina iho e te
whare o Iharaira te ingoa o taua mea, he Mana: tona rite kei te
purapura korianara, ma tonu; tona reka kei te papa honi. 32
| mea ano a Mohi, Ko te mea tenei i akona mai nei e lhowa,
Whakakiia tetahi omere ki taua mea, ka rongoa ai ma o koutou
whakapaparanga; kia kite ai ratou i te taro i whangaia ai koutou
e ahau i te koraha i taku whakaputanga mai i a koutou i te w
henua o lhipa. 33 A ka mea a Mohi ki a Arona, Tangohia tetahi
oko, whaowhina hoki he mana ki roto, kia kotahi whakakiinga o
te omere, ka whakatakoto ki te aroaro o lhowa, rongoa ai ma o
koutou whakatupuranga. 34 A whakatakotoria ana taua mea e
Arona ki mua i te Whakaaturanga rongoa ai, pera tonu ia me ta
Ihowa i ako ai ki a Mohi. 35 A e wha tekau nga tau i kai ai nga
tama a |haraira i te mana, a tae noa ki te whenua tangata; he
mana ta ratou i kai ai, a tae noa ki nga rohe o te whenua o

Kanaana. 36 Na, ko te moere, ko te wahi whakatekau o te epa.

17 Na ka haere te huihui katoa o nga tama a Iharaira i te
koraha o Hini i o ratou haerenga, i pera tonu me ta lhowa i ako
ai, a noho rawa atu ki Repirimi: otiia kahore he wai hei inu ma te
iwi. 2 Na ka ngangau te iwi ki a Mohi, ka mea, Homai ra he wai
mo matou, kia inu ai matou. A ka mea a Mohi ki a ratou, He aha
koutou i ngangau ai ki ahau? he aha koutou | whakamatautau ai
i alhowa? 3 Na ka mate te iwi i te wai i reira; a amuamu ana te
iwi ki a Mohi, a ka mea, He aha matou i kawea mai ai e koe |
Ihipa kia kohurutia ai matou, me a matou tamariki, me a matou
kararehe ki te matewai? 4 Na ka karanga a Mohi ki a Ihowa, ka
mea, Me pehea ahau ki te iwi nei? whano ratou aki i ahau ki te

kohatu. 5 Na ka mea a Ihowa ki a Mohi, Haere i mua i te iwi, ka

tango hoki i etahi 0 nga kaumatua o Iharaira hei hoa mou; ko tau
tokotoko hoki i patua e koe ki te awa, me mau atu i tou ringa, ka
haere. 6 Nana, tena ahau te tu atu na i tou aroaro i reira, i runga
i te kamaka i Horepa, a mau e patu te kamaka, a ka puta he wai
i reira, hei inu ma te iwi. A peratia ana e Mohi i te tirohanga a
nga kaumatua o lharaira. 7 A huaina ana e ia te ingoa o taua
wahi ko Maha, ko Meripa; mo te ngangautanga a nga tama a
Iharaira, mo ta ratou whakamatau hoki i a lhowa, i a ratou i mea
ra, Kei roto ranei a lhowa i a tatou, kahore ranei? 8 Na ka haere
mai a Amareke, kei te whawhai ki a Iharaira ki Repirimi. 9 Na ka
mea a Mohi ki a Hohua, Whiriwhiria mai etahi tangata ma taua,
ka haere ki te whawhai ki a Amareke: ka tu ahau apopo ki runga
i te tihi o te pukepuke, me te rakau ano hoki a te Atua ki toku
ringa. 10 Na peratia ana e Hohua me ta Mohi i korero ai ki a ia;
ko te tino whawhaitanga ki a Amareke: ko Mohi ia, ratou ko
Arona, ko Huru, i piki ki te tihi o te pukepuke. 11 A ka maiangi
ake te ringa o Mohi, na, ka kaha a Iharaira; a ka tukua iho tona
ringa, na, ka kaha a Amareke. 12 Otiia ka taimaha nga ringa o
Mohi; a ka mau raua ki tetahi kohatu, a whakatakotoria ana ki
raro i aia, a noho ana ia i runga; a puritia ake ana ona ringa e
Arona raua ko Huru, kotahi i tetahi taha, kotahi i tetahi taha:
katahi ka tuturu tonu on a ringa, a to noa te ra. 13 Na patua ana
a Amareke, ratou ko tona iwi, e Hohua ki te mata o te hoari. 14
Na ka mea a Ihowa ki a Mohi, Tuhituhia tenei ki te pukapuka, hei
whakamaharatanga; korerotia hoki ki nga taringa o Hohua: ka
tino horoia atu hoki e ahau te maharatanga o Amareke i raro i
te rangi. 15 A hanga ana e Mohi he aata, a huaina iho tona

ingoa ko Ihowanihi. 16 | mea hoki ia, Kua ara nei te ringa ki te

torona o lhowa, na he pakanga ta Ihowa ki a Amareke i tenei

whakapaparanga, i tenei whakapaparanga.

18A ka rongo a letoro, te tohunga o Miriana, te hungawai o
Mohi, ki nga mea katoa i meatia e te Atua ki a Mohi, ki a Iharaira
hoki, ki tana iwi; ki a lhowa ano hoki kua whakaputa mai i a
Iharaira i lhipa; 2 Katahi a letoro, hungawai o Mohi, ka tango i a
Hipora, wahine a Mohi, i muri nei i tana tononga i a ia kia hoki, 3
Me ana tamariki tokorua, ko te ingoa o tetahi ko Kerehoma, i
mea hoki ia, He manene ahau i te whenua ke: 4 Ko te ingoa
hoki o tetahi ko Erietera; moku hoki a wahinetia mai e te Atua o
toku papa, nana hoki ahau i whakaora i te hoari a Parao; 5
Na ka haere mai a letoro, te hungawai o Mohi, ratou ko ana
tamariki, ko tana wahine, ki a Mohi, ki te koraha i noho ai ia, ki te
maunga o te Atua: 6 A ka mea ki a Mohi, Ko ahau, ko letoro,
ko tou hungawai, kua tae mai ki a koe, me tau wahine, ratou
ko ana tama tokorua. 7 Na ka haere a Mohi ki te whakatau i
tona hungawai, a ka tuohu, ka kihi hoki i a ia; a ka ui raua ki
a raua ki te pai i tetahi, i tetahi; a haere ana raua ki te teneti.
8 Na ka korerotia e Mohi ki tona hungawai nga mea katoa i
meatia e lhowa ki a Parao ratou ko nga lhipiana, mo lharaira,
me nga mate katoa hoki i pono ki a ratou i te ara, me ratou hoki
kua whakaorangia nei e lhowa. 9 Na ka hari a letoro mo nga
mea pai katoa i meatia e Ihowa ki a Iharaira, mo ratou hoki
i whakaorangia e ia i te ringa o0 nga lhipiana. 10 A ka mea a
letoro, Kia whakapaingia a lhowa nana nei koutou i whakaora i
te ringa 0 nga lhipiana, i te ringa hoki o Parao; nana hoki te iwi
nei i whakaora i raro i te ringa 0 nga lhipiana. 11 Katahi ahau ka
mohio he nui ake a lhowa i nga atua katoa; ae ra, i te mea hoki

ka whakapehapeha ratou, hira ake ana ano ia i a ratou. 12 Na

ka tangohia e letoro, e te hungawai o Mohi tetahi tahunga tinana
me etahi patunga tapu ma te Atua: a haere mai ana a Arona, me
nga kaumatua katoa o lharaira, ki te hungawai o Mohi, ki te kai
taro ki te aroaro o te Atua. 13 A i te aonga ake o te ra ka noho a
Mohi ki te whakawa i te iwi: a ka tu te iwi i te taha o0 Mohi no te
ata a ahiahi noa. 14 A, no te kitenga o te hungawai o Mohi i nga
mea katoa i mea ai ia ki te iwi, ka mea ia, He aha tenei mea e
mea nei koe ki te iwi? he aha koe i noho ai ko koe anake, i tu ai
hoki te iwi katoa i tou taha no te ata a tae noa ki te ahiahi? 15 A
ka mea a Mohi ki tona hungawai, E haere mai ana hoki te iwi ki
ahau, ki te rapu tikanga i te Atua: 16 Ka ai he mea ki a ratou, na
ka haere mai ki ahau; a maku e whakarite te whakawa a tetahi
ki tetahi; e whakaatu hoki nga tikanga a te Atua me ana ture. 17
Na ka mea te hungawai o Mohi ki a ia, Ehara tenei i te pai e
mea nei koe. 18 Ka honia noatia iho koe, koutou tahi ko tenei iwi
i a koe nei; he pehi rawa hoki tenei mea i a koe: e kore e taea e
koe anake. 19 Na, whakarongo mai ki toku reo, maku koe e
tohutohu: hei a koe te Atua, hei te aroaro o te Atua koe mo te
iwi, a mau e kawe nga korero ki te Atua: 20 Mau ano ratou e
whakaako ki nga tikanga, ki nga ture, e whakaatu hoki ki a ratou
te huarahi e haere ai ratou, me nga mahi e mahi ai ratou. 21
Mau ano hoki e titiro i roto i te iwi katoa etahi tangata maia, e
wehi ana i te Atua; hei te hunga pono, e kino ana ki te apo; ka
waiho ai hei rangatira mo ratou, hei rangatira mo nga mano, hei
rangatira mo nga rau, hei rangatira mo nga rima tek au, hei
rangatira mo nga tekau: 22 A ma ratou te iwi e whakawa i nga
wa katoa: a ko nga mea nunui katoa, me kawe mai ki a koe;
ko nga mea nohinohi katoa ia, ma ratou e whakarite: penei ka

mama koe, a ma koutou tahi te pikaunga. 23 Ki te mea koe |

tenei mea, a ka ki mai te Atua ki a koe, katahi koe ka matatu
ake, a ka haere marie tenei iwi katoa ki o ratou kainga. 24 A
rongo tonu a Mohi ki te kupu a tona hungawai, a meatia katoatia
iho e ia nga mea i korero ai ia. 25 A whiriwhiria ana e Mohi etahi
tangata maia i roto i a Iharaira katoa, a waiho iho ratou e ia hei
upoko mo te iwi, hei rangatira mo nga mano, hei rangatira mo
nga rau, hei rangatira mo nga rima tekau, hei rangatira hoki mo
nga tekau. 26 A na ratou te iwi i whakawa i nga wa katoa: ko te
mea pakeke i kawea e ratou ki a Mohi; ko nga mea nohinohi
katoa ia na ratou ano i whakarite. 27 Na ka tukua atu e Mobhi

tona hungawai; a haere ana ia ki tona whenua.

19 No te toru 0 nga marama o te haerenga mai 0 nga tama a
Iharaira i te whenua o lhipa, no taua rangi ano, ka tae ratou
ki te koraha o Hinai. 2 A, i to ratou haerenga atu i Repirimi,
ka tae ki te koraha o Hinai, ka noho iho ratou i te koraha; a
noho ana a lharaira ki reira, ki te ritenga atu o te maunga. 3
Na ka piki a Mohi ki te Atua, a ka karanga a lhowa ki a ia i te
maunga, ka mea, Kia penei tau korero ki te whare o Hakopa, tau
kauwhau hoki ki nga tama a Iharaira; 4 Kua kite koutou i nga
mea i mea ai ahau ki nga Ihipiana, i taku whakawahanga hoki i
a koutou i runga i nga parirau ekara, me te kawenga mai i a
koutou ki ahau. 5 Heoi ki te ata whakarongo koutou ki toku reo,
ki te pupuri hoki i taku kawenata, ka waiho koutou hei taonga
moku, motu ke i nga iwi katoa: i ahau hoki te whenua katoa: 6 A
ka waiho koutou e ahau hei kingi, hei tohunga, hei iwi tapu hoki.
Ko nga kupu enei e korero ai koe ki nga tama a Iharaira. 7 Na
ka haere iho a Mohi, ka karanga ia ki nga kaumatua o te iwi, a
hoatu ana e ia ki to ratou aroaro enei kupu katoa i akona nei e

Ihowa ki a ia. 8 Na ka pa katoa te iwi ki te whakahoki, ka mea,

Ka mahia e matou nga mea katoa i korerotia mai na e Ihowa. A
kawea ana e Mohi nga kupu a te iwi ki a Inowa. 9 Na ka mea a
Ihowa ki a Mohi, Nana, ka haere atu ahau ki a koe i roto i tetahi
kapua matotoru, kia rongo ai te iwi, ua korero ahau ki a koe, kia
whakapono ai hoki ratou ki a koe a mua tonu atu. A korerotia
ana e Mohi nga kupu a te iwi ki a lhowa. 10 Na ka mea a lhowa
ki a Mohi, Haere ki te iwi, ka whakatapu hoki i a ratou akuanei,
apopo hoki, kia horoi hoki ratou i o ratou kakahu, 11 Kia takatu
hoki mo te ra tuatoru; ta te mea hei te ra tuatoru a Ihowa haere
iho ai ki te aroaro o te iwi katoa, ki runga ki Maunga Hinai. 12 A
whakatakotoria e koe he rohe mo te iwi, tawhio noa, tawhio noa,
ka mea atu, Kia mohio koutou kei piki ki te maunga, kei pa ranei
ki tona taha: ko nga tangata katoa e pa ana ki te maunga, ina,
me whakamate. 13 Kaua te ringa e pa ki a ia, engari me aki ki
te kohatu, me wero ranei ki te tao; ahakoa kararehe, ahakoa
tangata, e kore e ora: ka kukume roa te tangi o te tetere, ka
haere mai ai ratou ki te maunga. 14 Na ka haere iho a Mohi i te
maunga ki te iwi, ka whakatapu ia i te iwi, a horoia ana e ratou o
ratou kakahu. 15 A i mea ia ki te iwi, Kia takatu koutou i te toru o
nga ra: kaua e whakatata atu ki te wahine. 16 A ka taka ki te
toru 0 nga ra, i te ata, na, ka puta mai nga whatitiri, me nga uira,
me te kapua matotoru i runga i te maunga, me te tangi o te
tetere, tona nui na! a wiri katoa ana te hunga i te puni. 17 Na ka
arahina atu te iwi e Mohi i te puni ki te whakatau i te Atua; a
tu ana ratou ki raro i te maunga. 18 A he paowa kau Maunga
Hinai, no te mea kua heke iho a lhowa ki runga, i roto i te ahi; a
kake ana tona paowa, ano he paowa oumu, a wiri pu te maunga
katoa. 19 A i te mea ka nui haere rawa te tangi o te tetere, ka

korero atu a Mohi, a ka korero a reo tangata mai te Atua ki a

ia. 20 Na ka heke iho a Ihowa ki Maunga Hinai, ki te tihi o te
maunga: a karangatia iho ana a Mohi e lhowa ki te tihi o te
maunga; a piki atu ana a Mohi. 21 Na ka mea a lhowa ki a Mohi,
Heke atu, kauwhautia te iwi ra, kei wahi ake ratou ki a Ihowa ki
te matakitaki, a he tokomaha o ratou e hinga. 22 Ko nga tohunga
hoki e whakatata ana ki a lhowa, kia tapu ratou, kei auta atu a
Ihowa ki a ratou. 23 A ka mea a Mohi ki a lhowa, E kore e ahei i
te iwi te piki ake ki Maunga Hinai; nau hoki i kauwhau iho ki a
matou, i mea, Taiepatia te maunga, whakatapua hoki. 24 Na ka
mea a lhowa ki a ia, Haere, heke atu; ka piki mai ano koe, korua
ko Arona: ko nga tohunga ia, me te iwi, kei wahi mai ratou, kei
piki ki a Ihowa; kei auta atu ia ki a ratou. 25 A heke atu ana a

Mohi ki te iwi, korero ana ki a ratou.

20 Na ka korerotia e te Atua enei kupu katoa, ka mea, 2 Ko
Ihowa ahau, ko tou Atua, naku koe i whakaputa mai i te whenua
o Ihipa, i te whare pononga. 3 Aua etahi atua ke atu mou ki mua
i ahau. 4 Kei hanga koe i te whakapakoko mou, i tetahi ritenga
ranei 0 nga mea o te rangi i runga, o te whenua ranei i raro, o te
wai ranei i raro i te whenua: 5 Kei koropiko koe ki ena mea, kei
mahi ranei ki ena mea; ko Ihowa hoki ahau, ko tou Atua, he
Atua hae, e mea ana i nga hara 0 nga matua kia tau iho ki nga
tamariki a te toru, te wha ra ano o nga whakatupuranga o te
hunga e kino ana ki ahau; 6 E whakaputa aroha ana hoki ki
nga mano, ki te hunga e aroha ana ki ahau, e whakarite ana i
aku ture. 7 Kei whakahuatia noatia e koe te ingoa o lhowa, o
tou Atua; e kore hoki a Ihowa e mea, he harakore te tangata e
whakahua noa ana i tona ingoa. 8 Kia mahara ki te ra hapati, kia
whakatapua. 9 E ono nga ra e mahi ai koe, e mea ai hoki i

au mea katoa; 10 Tena ko te ra whitu, he hapati no Ihowa, no

Ekoruhe 176



tou Atua; kaua e mahia tetahi mabhi i reira e koe, e tau tama,
e tau tamahine, e tau pononga tane, e tau pononga wahine,
e au kararehe hoki, me tou tangata ke i roto i ou tatau; 11 E
ono hoki nga ra i hanga ai e Ihowa te rangi, me te whenua, te
moana, me nga mea katoa i roto, a okioki ana i te ra whitu:
na reira i whakapaingia ai te ra hapati e Ihowa, a whakatapua
ana. 12 Whakahonoretia tou papa me tou whaea; kia roa ai ou
ra ki te whenua e homai nei e lhowa, e tou Atua, ki a koe. 13
Kaua e patu. 14 Kaua e puremu. 15 Kaua e tahae. 16 Kaua
e whakapae teka ki tou hoa. 17 Kaua e hiahia ki te whare o
tou hoa, kaua e hiahia ki te wahine a tou hoa, ki tana pononga
tane ranei, ki tana pononga wahine ranei, ki tana kau ranei, ki
tana kaihe ranei, ki tetahi mea ranei a tou hoa. 18 A i kite te iwi
katoa i nga whatitiri, i nga uira, i te tangi o te tetere, i te maunga
hoki e paowa ana: a, i te kitenga o te iwi, ka wiri ratou, a tu
rawa i tawhiti. 19 A ka mea ratou ki a Mohi, Mau e korero mai ki
a matou, a ka whakarongo atu matou; engari kaua te Atua e
korero ki a matou, kei mate matou. 20 Na ka mea a Mohi ki te
iwi, Kaua e wehi; he whakamatau hoki i a koutou i haere mai ai
te Atua, kia mau ai hoki tona wehi i o koutou kanohi, kei hara
koutou. 21 A tu ana te iwi i tawhiti; ko Mohi ia, i whakatata ki te
pouri kerekere i noho ai te Atua. 22 A ka mea a lhowa ki a Mohi,
Kia penei tau kupu ki nga tama a Iharaira, Ka kite koutou kua
korero ahau i te rangi ki a koutou. 23 Kei hanga koutou he atua
ke atu ki toku taha; kei hanga koutou he atua hiriwa, he atua
koura ranei, mo koutou. 24 Hanga he aata oneone maku, ki
runga patu ai koe i au tahunga tinana, i au whakahere mo te pai,
i au hipi, i au kau: i nga wahi katoa e whakamaharatia ai e ahau

toku ingoa ka haere atu ahau ki a koe, ka manaaki i a koe. 25 A

ki te hanga koe i te aata kohatu maku, kei hanga e koe ki te
kohatu hahau; ki te hapai hoki koe i tau toki ki taua mea, kua
whakanoatia e koe. 26 Kaua ano e piki na te arawhata ki toku

aata, kei kitea koe i reira e tu tahanga ana.

21 A ko nga whakariteritenga enei e whakatakotoria e koe ki to
ratou aroaro. 2 Ki te hoki koe i tetahi pononga Hiperu, e ono nga
tau e mahi i a ia; a i te whitu ka haere noa atu, kaua he utu. 3
Ki te mea he takakau ia i tona haerenga mai, me haere atu
ano he takakau: ki te mea he wahine tana, ko raua ko tana
wahine e haere. 4Ki te mea na tona ariki te wahine i hoatu ki a
ia, a ka whanau a raua tama, tamahine ranei; ma tona ariki te
wahine ratou ko ana tamariki, ko ia anake e haere. 5A ki te
mea matanui te pononga, E aroha ana ahau ki toku ariki, ki taku
wahine, ki aku tamariki; e kore ahau e haere noa atu: 6 Na, me
kawe ia e tona ariki ki te Atua; me kawe hoki ia e ia ki te tatau, ki
te pou ranei o te tatau: a ka pokaia tona taringa e tona ariki ki te
oka; a ka oti iho ia hei kaimahi mana. 7 Ki te hokona atu hoki e
tetahi tangata tana tamahine hei pononga, e kore e rite tona
haerenga ki waho ki te haerenga o nga pononga tane. 8 Ki te
kino ia ki te titiro a tona ariki, i taumau nei i a ia mana, na, me
whakahoki ia mo tetahi utu: e kore e ahei te hoko i a ia ki tetahi
iwi ke; mona hoki i tinihanga ki a ia. 9 A ki te taumautia ia e ia
ma tana tama, kia rite ki te tikanga ki nga tamahine tupu tana e
mea ai ki a ia. 10 Ki te tango ia i tetahi atu wahine mana kaua e
whakaititia e ia te kai ma tera, te kakahu mona, me ta raua moe
tahi. 11 A ki te kahore enei mea e toru e meatia e ia ki a ia,
na, me haere noa atu ia, kaua he moni. 12 Ki te patu tetahi
| te tangata kia mate, me tino whakamate ano ia. 13 A ki te

kahore tetahi e whanga atu, a ka mea te Atua kia tupono ki tona

ringa; na, maku e whakarite ki a koe te wahi e rere ai ia. 14
Tena ko tenei i poka noa te tangata ki tona hoa, ki te kohuru
tinihanga i a ia; me tango ia e koe i taku aata, kia mate ai ia.
15 Me tino whakamate ano hoki te tangata e patu ana i tona
papa, i tona whaea ranei. 16 Ko te tangata hoki e tahae ana i
tetahi tangata, a hokona ana e ia, e kitea ana ranei ki tona ringa,
me tino whakamate ano ia. 17 Me tino whakamate ano hoki te
tangata e kanga ana i tona papa, i tona whaea ranei. 18 Ki te
whawhai hoki etahi tangata ki a raua a ka akina tona hoa e
tetahi ki te kohatu, ka motokia ranei, a kahore ia e mate, engari
ka takoto i runga i te moenga; 19 Ki te ara ake ia, a ka haereere
ki waho me te toko i tana tokotoko, katahi ka kore te hara o te
tangata i patua ai ia; otiia me utu e ia tona whakamangeretanga
ki te mahi, me mea hoki kia ata rongoatia kia ora ai. 20 Ki te
patu hoki te tangata i tana pononga tane, i tana pononga wahine
ranei, ki te rakau, a ka mate i raro iho i tona ringa; me ata takitaki
tona matenga. 21 Otiia ki te ora ia, kotahi, e rua ranei, nga ra, e
kore e takitakina: no te mea ko tana moni ia. 22 Ki te whawhai
etahi tangata ki a ratou, a ka whara tetahi wahine e hapu ana, a
ka materoto tana tamaiti, otiia kahore atu he he, me tango he
utu i a ia, ara ta te tahu o te wahine e whakarite ai ki a ia; hei
ta nga kaiwhakawa e mea ai tana e hom ai ai. 23 Engari ki te
mate, na, me homai e koe he mate hei utu mo te mate, 24 He
kanohi mo te kanohi, he niho mo te niho, he ringa mo te ringa,
he waewae mo te waewae, 25 He wera mo te wera, he motu mo
te motu, he karawarawa mo te karawarawa. 26 Ki te patua e te
tangata te kanohi o tana pononga tane, te kanohi ranei o tana
pononga wahine, a ka matapotia; me tuku kia haere noa atu, hei

utu mo tona kanohi. 27 A ki te patua e ia kia marere te niho o

tana pononga tane, te niho ranei o tana pononga wahine; me
tuku kia haere noa atu, hei utu mo tona niho. 28 Ki te werohia
tetahi tangata, tetahi wahine ranei, e te kau, a ka mate; me tino
aki te kau ki te kohatu, kaua ano hoki ona kikokiko e kainga; a
ka tukua noatia atu te rangatira o te kau. 29 Otiia ki te mea
he kau wero ia no mua, a kua whakaaturia ki tona rangatira, a
kahore ia e tiaki i a ia, a ka mate i a ia tetahi tangata, tetahi
wahine ranei; me aki te kau ki te kohatu, me whakamate ano
hoki tona rangatira. 30 Ki te whakaritea kia homai e ia he moni,
me homai e ia hei utu mo tona ora te mea i whakaritea ki a ia.
31 Ki te mea he tama, he kotiro ranei i werohia e ia, kia rite ano
ki tenei tikanga te meatanga ki a ia. 32 Ki te wero te kau i tetahi
pononga tane, i tetahi pononga wahine ranei; kia toru tekau nga
hekere hiriwa e homai ki to raua ariki, me aki hoki te kau ki te
kohatu. 33 Ki te whakatuwhera hoki te tangata i tetahi poka, ki te
keria ranei e te tangata tetahi poka, a e kore e hipokina e ia, a
ka taka he kau, he kaihe ranei ki roto; 34 Me utu e te tangata
nana te poka, me homai he moni e ia ki to raua ariki; a mana
te mea mate. 35 Ki te tukia te kau a tetahi tangata e te kau e
tetahi, a ka mate; na, me hoko e raua te kau ora, ka wehe ai i
ona tutu; me wehe ano hoki e raua te mea kua mate. 36 Otiia ki
te mea i mohiotia he kau wero ia no mua, a kahore i tiakina e

tona ariki, me utu e ia te kau ki te kau; a mana te mea mate.

22 Ki te tahae te tangata i te kau, i te hipi ranei, a ka patua, ka
hokona ranei e ia; kia rima nga kau e homai e ia hei utu mo te
kau kotahi, kia wha hoki nga hipi mo te hipi kotahi. 2 Ki te mau
te tahae e poka ara ana, a ka patua, ka mate, kahore he toto e
heke mona. 3 Ki te mea kua whiti te ra ki a ia, ka heke he toto

mona; me homai hoki e ia he utu; ki te kahore ana mea, na, me

hoko ia mo tana tahae. 4 Ki te mau pu ki tona ringa te mea i
tahaetia, he kau, he kaihe ranei, he hipi ranei, a e ora ana; kia
rua nga utu e homai e ia. 5Ki te mea tetahi tangata kia kainga
tetahi mara, tetahi kari waina ranei, a ka tukua atu e ia tana
kararehe hei kai i te mara a tetahi; me utu e ia ki nga hua papai
rawa o0 tana mara, ki nga hua papai rawa hoki o tana kari waina.
6 Ki te toro atu te ahi, a ka pono ki nga tataramoa, a ka pau
nga whakapu witi, te witi ranei e tu ana, te mara ranei; me ata
whakautu e te tangata nana i tahu te ahi. 7 Ki te homai e te
tangata tetahi moni, etahi mea ranei, ki tona hoa kia tiakina, a ka
tahaetia i roto i te whare o taua tangata; ki te kitea te tahae,
kia rua nga utu e homai e ia. 8 Ki te kahore i kitea te tahae,
na, me kawe te rangatira o te whare ki te Atua, kia kitea me
kahore i totoro tona ringaringa ki nga taonga a tona hoa. 91 nga
whakawakanga hara katoa mo te kau, kaihe, hipi, kakahu, mo te
ngaromanga o tetahi mea e kiia ana e tetahi nona, me haere te
korero a te tokorua ki te Atua; ko te tangata kua whakataua te
he ki a ia e te Atua, kia rua nga utu e homai e ia ki tona hoa. 10
Ki te homai e tetahi he kaihe ki tona hoa, he kau ranei, he hipi
ranei, tetahi ranei o nga tini kararehe, kia tiakina; a ka mate,
ka whara ranei, ka pahuatia ranei, kihai ano hoki i kitea: 11
Ka waiho i waenganui i a raua te oati a Ihowa, mo tona ringa
kihai i totoro atu ki te taonga o tona hoa: a me whakaae mai e
te rangatira o taua mea, e kore ano hoki e utua. 12 Otiia ki te
mea kua tahaetia atu i a ia, me hoatu he utu ki tona rangatira.
13 Ki te mea kua haehaea, me kawe mai e ia hei whakaatu,
a e kore e utua e ia te mea i haea. 14 Ki te tikina ano hoki e
te tangata tetahi mea a tona hoa, a ka whara, ka mate ranei,

me te ngaro ano te rangatira o taua mea, me ata whakautu

ano e ia. 15 Kei reira te rangatira, e kore e utua: ki te mea e
utua ana tona tukunga, i haere mai hoki mo tona utu. 16 Ki te
whakawai te tangata i te kotiro kihai i taumautia, a ka moe raua,
me whakarite he tapakuha, a me marena e ia hei wahine mana.
17 Ki te tino whakakahore rawa tona papa, a e kore e tukua ki a
ia, me homai e ia nga moni e rite ana ki te kaireperepe mo nga
kotiro. 18 Kei tukua e koe te wahine makutu kia ora. 19 Ko te
tangata i takotoria e ia he kararehe, me whakamate rawa. 20 Me
whakangaro rawa te tangata e patu whakahere ana ma tetahi
atua ke; engari ma lhowa anake. 21 Kaua hoki e whakatoia te
manene, kaua ano hoki ia e tukinotia; he manene hoki koutou i
mua, i te whenua o Ihipa. 22 Kaua e whakatupuria kinotia te
pouaru, te pani ranei. 23 Ki te anga koe ki te whakatupukino
i a raua, a ka tangi raua ki ahau, ina, ka whakarongo ahau
ki ta raua karanga; 24 A ka mura toku riri, ka patua ano hoki
koutou ki te hoari; a ka pouarutia a koutou wahine, ka pania
ano hoki a koutou tamariki. 25 Ki te whakatarewa koe i te moni
ki tetahi o taku iwi, ki tetahi o ou rawakore, kei rite tau ki a
ia ki ta te kaiwhakatuputupu moni, kei tangohia i a ia te moni
whakatuputupu. 26 Ki te tangohia e koe te kakahu o tou hoa hei
taunaha, kaua e tukua kia rere te ra ka whakahoki ai ki a ia; 27
Ko tena anake na hoki hei uhi mona, hei kakahu mona, mo tona
kiri: a ko te aha hei moenga iho mona? ki te karanga mai hoki ia
ki ahau, na ka whakarongo atu ahau; no te mea he mahi tohu
tangata taku. 28 Kaua e kohukohu ki te Atua, kaua ano hoki e
kanga ki te ariki o tou iwi. 29 Kei whakaroa koe ki te homai i nga
matamua 0 ou hua, o ou wai; me homai e koe te matamua o au
tamariki ki ahau. 30 Kia pera ano tau e mea ai ki au kau, ki au

hipi: e whitu nga ra e noho ai ia ki tona whaea; i te waru o nga ra

me homai ki ahau. 31 Hei tangata tapu hoki koutou maku: kaua

ano e kai i te kikokiko i haea ki te parae; me maka ma te kuri.

23 Kei puaki i a koe te korero tito noa: kei totoro tahi tou ringa
me te tangata kino, kei meinga hei kaiwhakaatu teka. 2 Kei whai
tahi me te tokomaha ki te kino; kaua ano hoki e hamumu i te
totohenga, hei mea kia riro ai i ta te tokomaha, hei whakapeau
ke i te tika: 3 Kaua ano e whakanuia te rawakore, ina tohe ia.
4 Ki te tutaki koe ki te kau a tou hoariri, ki tana kaihe ranei,
e atiti noa ana, me ata whakahoki e koe ki a ia. 5 Ki te kite
koe i te kaihe a tou hoariri e takoto ana i raro i tana pikaunga,
a ka ngakaukore koe ki te whakaara, me ata whakaara tahi
e korua. 6 Kei whakapeaua ketia e koe te whakawa mo tou
tangata rawakore, ina tohe ia. 7 Kia matara koe i te teka; kaua
ano e whakamatea te tangata harakore raua ko te tangata tika:
e kore hoki ahau e whakatika i ta te tangata hara. 8 Kaua ano
e tango i te utu whakapati: he mea whakamatapo hoki te utu
whakapati i te kanohi kite, he mea whakaparori ke hoki i nga
kupu a te hunga tika. 9 Kaua ano e tukinotia te manene; e mohio
ana hoki koutou ki te ngakau o te manene; he manene hoki
koutou i mua, i te whenua o lhipa. 10 Kia ono hoki nga tau e rui
ai koe i tou oneone, e kohikohi ai hoki i ona hua: 11 te whitu ia
me waiho kia takoto kau ana, kia pariri, a ka kai nga tangata
rawakore o tou iwi; a ma nga kirehe o te parae a ratou toenga e
kai. Kia pena ano koe ki tau mara waina, ki tau mara oriwa. 12 E
ono nga ra e mahi ai koe i au mahi, a i te whitu ka okioki: kia
okioki ai tau kau, me tau kaihe, kia whai taanga manawa ai hoki
te tama a tau pononga wahine me te manene. 13 Kia tupato ano
ki nga mea katoa kua korerotia nei e ahau ki a koutou: kaua hoki

e whakahuatia te ingoa o0 nga atua ke, kei rangona hoki ki tou

mangai. 14 E toru nga wa o te tau e tuku hakari ai koe ki ahau.
15 Kia mau ki te hakari o te taro rewenakore: e whitu nga ra e
kai ai koe i te taro rewenakore, e pera ai me taku i whakahau ai
ki a koe, i te wa ano i whakaritea o te marama, o Apipi; no reira
hoki koe i haere mai ai i lhipa: kaua ano hoki tetahi e puta kau
mai ki toku aroaro; 16 Ki te hakari o te kotinga, o te matamua o
au mahi, i ruia e koe ki te mara: ki te hakari o te kohikohinga i te
mutunga o te tau, ina oti te kohikohi mai e koe au mahi i te
mara. 17 E toru nga wa o te tau e kitea ai ou tane katoa ki te
aroaro o te Ariki, o Ihowa. 18 Kaua e whakaherea tahitia me te
taro rewena te toto o taku patunga tapu; kei toe ano hoki ki
te ata te ngako o taku hakari. 19 Me kawe e koe ki te whare
o Ihowa, 0 tou Atua nga mea mataati 0 nga matamua o tou
oneone. Kaua e kohuatia te kuao koati ki te waiu o tona whaea.
20 Nana, ka tonoa nei e ahau he anahera ki mua i a koe, hei
tiaki i a koe i te ara, hei kawe hoki i a koe ki te wahi i whakaritea
e ahau. 21 Kia tupato ki a ia, whakarongo hoki ki tona reo, kaua
e whakapataritari ki a ia; no te mea e kore ia e whakarere noa
iho i to koutou hara: kei a ia nei hoki toku ingoa. 22 Ki te ata
whakarongo i a koe ki tona reo, ki te mea hoki i nga mea katoa e
korero ai ahau; na, ko ahau hei hoariri mo ou hoariri, hei hoa
whawhai hoki ki ou hoa whawhai. 23 Ka haere hoki taku anahera
ki mua i a koe, hei kawe i a koe ki nga Amori, ki nga Hiti, ki nga
Perihi, ki nga Kanaani, ki nga Hiwi, ki nga lepuhi: a ka huna
ratou e ahau. 24 Kei koropiko koe ki o ratou atua, kei mahi hoki
ki a ratou, kei rite hoki au mahi ki a ratou mahi: engari me turaki
rawa e koe, me wawahi rawa ano hoki a ratou whakapakoko. 25
A me mahi koutou ki a lhowa, ki to koutou Atua, a ka manaakitia

e ia tau taro, me tou wai; ka whakakorea atu ano hoki e ahau te

mate i roto i a koe. 26 E kore tetahi mea e whanau whakatahe, e
pakoko ranei, i tou whenua: ka ata tutuki ano i ahau te maha o
ou ra. 27 Ka tukua atu e ahau taku wehi ki mua i a koe, a ka
whakamatea nga iwi katoa e haere atu nei koe ki a ratou, ka
meinga ano hoki e ahau kia tahuri nga tuara o ou hoariri katoa ki
a koe. 28 Ka unga ano e ahau te horonete ki mua i a koe, mana
e pei nga Hiwi, nga Kanaani, me nga Hiti i tou aroaro. 29 E kore
ratou e peia e ahau i tou aroaro i te tau kotahi; kei ururuatia te
whenua, a ka nui rawa i a koe te kirehe o te parae. 30 Ka peia
rikirikitia atu ratou e ahau i tou aroaro, kia hua ra ano koe, kia
riro ra ano hoki te whenua i a koe. 31 A ka whakatakotoria e
ahau tou rohe ki te Moana Whero a tae noa ki te Moana o nga
Pirihitini, ki te koraha hoki a tae noa ki te awa: ka tukua atu nei
hoki e ahau ki 0 koutou ringa nga tangata o te whenua, a ka
peia ratou e koe i tou aroaro. 32 Kaua e whakarite kawenata ki a
ratou, ki o ratou atua ranei. 33 Kaua ratou e noho ki tou whenua,
kei mea ratou i a koe kia hara ki ahau: ta te mea, ki te mahi koe

ki o ratou atua, ka ai tena hei rore mou.

24 Na ka mea ia ki a Mohi, Piki ake ki a Ihowa koutou ko
Arona, ko Natapa, ko Apihu, kia whitu tekau ano hoki o nga
kaumatua o Iharaira; a me koropiko mai koutou i tawhiti. 2 Ko
Mohi anake hoki e whakatata mai ki a Ihowa: ko ratou ia, kaua
ratou e whakatata mai; me te iwi hoki, kaua ratou e piki tahi ake
me ia. 3 Na ka haere a Mohi, ka korerotia e ia ki te iwi nga kupu
katoa a Ihowa, me nga whakariteritenga katoa: a kotahi ano
te reo o te iwi katoa ki te whakahoki, ka ki ratou, Ka meatia e
matou nga mea katoa i korerotia mai e lhowa. 4 Na ka tuhituhia
e Mohi nga kupu katoa a Ihowa; a ka maranga wawe ia i te

ata, a hanga ana e ia tetahi aata ki raro iho i te maunga, me

nga pou kotahi tekau ma rua mo nga iwi kotahi tekau ma rua o
Iharaira. 51 unga ano e ia etahi taitama o nga tama a lharaira,
hei whakaeke i nga tahunga tinana, hei patu hoki i nga puru hei
patunga mo te pai ki a Ihowa. 6 Na, ka tango a Mohi i tetahi
wahi o te toto, a maka ana e ia ki roto ki nga peihana; ko tetahi
wahi hoki o te toto i taia atu ki te aata. 7 Na ka mau ia ki te
pukapuka o te kawenata, a korerotia ana ki nga taringa o te iwi:
a ka mea ratou, Ko nga mea katoa i kiia mai na e Ihowa ka
meatia e matou, ka rongo ano matou. 8 Na ka mau a Mohi ki te
toto, a taia atu ana e ia ki te iwi, me te ki ano ia, Nana, te toto
nei o te kawenata e whakaritea nei e lhowa ki a koutou mo enei
mea katoa. 9 Na ka piki ake a Mohi ratou ko Arona, ko Natapa,
ko Apihu, me nga kaumatua e whitu tekau o Iharaira; 10 Na ka
kite i te Atua o Iharaira: kei raro ano i ona waewae me te mea ko
te hapira i hanga hei whariki, he rite tonu ano ki te tino rangi te
marama. 11 A kihai i totoro tona ringa ki tetahi 0 nga rangatira o
nga tama a Iharaira: heoi, ka titiro atu ratou ki te Atua, ka kai
hoki, ka inu. 12 Na ka mea a Ilhowa ki a Mohi, Piki ake ki ahau
ki te maunga, a hei reira koe noho ai: a ka hoatu e ahau ki a
koe nga papa kohatu, me te ture, me te whakahau kua oti nei
i ahau te tuhituhi, hei whakaako mau ki a ratou. 13 Na ko te
whakatikanga ake o Mohi, raua ko tana tangata, ko Hohua: ka
piki atu a Mohi ki te maunga o te Atua. 141 mea ano ia ki nga
kaumatua, Taria ake maua i konei, kia hoki mai ra ano maua ki a
koutou: na, ko Arona raua ko Huru tena hei hoa mo koutou: ki te
whai take tetahi tangata, me haere ia ki a raua. 15 Na piki ana a
Mohi ki te maunga, e taupokina ana hoki te maunga e te kapua:
16 A i tau te kororia o lhowa ki runga ki Maunga Hinai; a e ono

nga ra i taupokina ai a reira e te kapua; a i te whitu o nga ra

ka karanga ia ki a Mohi i waenganui o te kapua. 17 A i rite te
ahua o te kororia o lhowa ki te ahi e kai ana i runga i te tihi o te
maunga, i te tirohanga a nga tama a lharaira. 18 Na ka haere a
Mohi ki waenganui o te kapua, a pikitia ana e ia te maunga: a e
wha tekau nga ra o Mohi ki runga ki te maunga, e wha tekau

hoki nga po.

25 Na ka korero a Ihowa ki a Mohi, ka mea, 2 Korero atu ki
nga tama a lharaira, kia maua mai e ratou he whakahere maku:
me tango e koutou te whakahere maku i nga tangata katoa e
hihiko noa mai ana o ratou ngakau. 3 Ko te whakahere ano tenei
e tangohia e koutou i a ratou; he koura, he hiriwa, he parahi, 4
Me te kakahu puru, me te papaura, me te ngangana, me te
rinena pai, me te huruhuru koati, 5 Me nga hiako hipi kua oti te
whakawhero, me nga hiako pateri, me etahi rakau, he hitimi;
6 Te hinu mo te whakamarama, nga mea kakara mo te hinu
whakawahi, mo te whakakakara reka hoki, 7 Nga kohatu onika,
me nga kohatu hei whakanoho ki te epora, ki te kouma. 8 A kia
hanga e ratou he wahi tapu moku; kia noho ai ahau i waenganui
i a ratou. 9 Kia rite a koutou e hanga ai ki nga mea katoa e
whakakitea nei e ahau ki a koe, ki te tauira o te tapenakara, ki te
tauira hoki o ona mea katoa. 10 Me hanga ano hoki e ratou he
aaka, ki te hitimi te rakau: kia rua nga whatianga me te hawhe te
roa, kia kotahi whatianga me te hawhe te whanui, a kia kotahi
whatianga me te hawhe te teitei. 11 A me whakakikorua e koe ki
te koura parakore; me whakakikorua e koe taua mea, a roto, a
waho, me hanga ano hoki e koe he niao koura a tawhio noa. 12
Kia wha ano nga mowhiti koura e whakarewaia mo taua aaka,
ka whakanoho ai ki nga poti e wha; kia rua mowhiti ki tetahi

taha ona, kia rua mowhiti ki tetahi taha ona. 13 Me hanga ano

e koe etahi rakau amo, ki te hitimi te rakau, ka whakakikorua
hoki ki te koura; 14 Ka kuhu ai i nga rakau amo ki roto ki nga
mowhiti i nga taha o te aaka, kia ai aua mea hei maunga mo
te aaka. 15 Hei nga mowhiti o te aaka nga amo mau ai; kaua
e unuhia ki waho. 16 A me hoatu e koe ki roto ki te aaka te
whakaaturanga e hoatu e ahau ki a koe. 17 Me hanga ano e koe
te taupoki ki te koura parakore: kia rua nga whatianga me te
hawhe tona roa, kia kotahi hoki whatianga me te hawhe tona
whanui. 18 Me hanga ano etahi kerupima, kia rua, he mea patu
te koura e hanga ai aua mea a puta noa, mo nga pito e rua o
te taupoki. 19 Me hanga hoki tetahi kerupi ki tetahi pito, me
tetahi kerupi ki tetahi pito: me hono nga kerupima ki te taupoki,
ki ona pito e rua. 20 A ka roha whakarunga nga parirau o0 nga
kerupima, me te uhi ano i te taupoki ki o raua parirau, ka anga
ano o raua mata ki a raua; ka anga ki te taupoki nga mata o
nga kerupima. 21 A me whakanoho e koe te taupoki ki runga ki
te aaka; me hoatu ano ki roto ki te aaka te whakaaturanga e
hoatu e ahau ki a koe. 22 A ka tutaki ahau ki a koe ki reira, ka
korerotia ano ki a koe i runga i te taupoki i waenganui i nga
kerupima e rua, i era i runga i te aaka o te whakaaturanga, nga
mea katoa e whakahau ai ahau ki a koe mo nga tama a lharaira.
23 Me hanga ano e koe tetahi tepu, ki te hitimi te rakau: kia rua
nga whatianga te roa, kia kotahi whatianga te whanui, kia kotahi
whatianga me te hawhe te teitei. 24 Me whakakikorua taua mea
ki te koura parakore, ka hanga ai i tetahi niao koura mona a
tawhio noa. 25 Me hanga ano he awhi mo taua mea, hei te
whanui ringa a tawhio noa; me hanga ano he niao koura mo
tona awhi a tawhio noa. 26 Me hanga ano etahi mowhiti koura,

kia wha, mo taua mea, ka whakanoho ai i nga mowhiti ki nga

poti e wha i ona waewae e wha. 27 Hei te taha tonu ake o te
awhi nga mowhiti, hei kuhunga atu mo nga amo hei maunga mo
te tepu. 28 He hitimi te rakau e hanga ai e koe nga amo; me
whakakikorua ano ki te koura; a ka ai aua mea hei maunga mo
te tepu. 29 Me hanga ano ona rihi, ona koko, ona kapu, me nga
peihana mo nga ringihanga: me hanga ki te koura parakore. 30
Me whakatakoto tonu te taro aroaro ki te tepu, ki toku aroaro. 31
Me hanga ano te turanga rama ki te koura parakore: me patu te
mahina o te turanga rama tae noa ki tona take, ki ona peka; ko
ona kapu, ko ona puku, me ona puawai he kotahi me ia. 32 A
kia ono nga peka e puta ake i ona taha; e toru nga peka o te
turanga rama i tetahi taha, e toru hoki nga peka o te turanga
rama i tetahi taha: 33 Kia toru nga kapu, he mea rite ki te puawai
aramona, te puku, me te puawai, ki te peka kotahi; me nga kapu
e toru, he mea rite ki te puawai aramona ki tetahi atu peka, te
puku, me te puawai: me pera tonu i nga peka e ono e puta ake
ana i te tura nga rama. 34 Kia wha ia nga kapu o te turanga
rama, kia rite ki te puawai aramona, te puku, me te puawai, 0
tetahi, o tetahi. 35 A e rua ona peka, kia kotahi puku o raro ake,
he mea kotahi; e rua ona peka, kia kotahi puku o raro ake, he
mea kotahi; e rua ona peka, kia kotahi puku o raro ake, he mea
kotahi ano, 0 nga peka e ono e puta mai ana i te turanga rama.
36 No te mea kotahi nga puku, nga peka: ko taua mea katoa, he
mea patu, kotahi tonu, he korua parakore. 37 Me hanga ona
rama e whitu; a me tahu ona rama, hei whakamarama i tona
hangaitanga atu. 38 Me koura parakore ano ona kuku me ona
oko ngarahu. 39 Kia kotahi taranata koura parakore e hanga ai
taua mea, me ena oko katoa. 40 Kia tupato ano kia hanga aua

mea kia rite ki te tauira i whakakitea ki a koe i te maunga.

26 Me hanga ano e koe te tapenakara, kia tekau pihi rinena
miro pai; he puru hoki, he papura, he ngangana: me whatu ki
roto etahi kerupima; kia tohunga rawa te mahi. 2 Kia rua tekau
ma waru whatianga te roa o te pihi kotahi, kia wha whatianga te
whanui o te pihi kotahi: kia rite te nui 0 nga pihi katoa. 3 Me
hono nga pihi e rima tetahi ki tetahi; me era atu pihi e rima hoki,
me hono tetahi ki tetahi. 4 Me hanga ano etahi koropiko puru ki
te taha o tetahi pihi, ki te taha e honoa ana: me pena ano e
koe ki te taha ki waho o tetahi pihi, ki te taha e honoa mai ai te
rua. 5 Kia rima tekau nga koropiko e hanga e koe ki tetahi pihi,
kia rima tekau hoki nga koropiko e hanga ki te taha o te pihi e
honoa mai ai te rua, kia hangai ai nga koropiko tetahi ki tetahi. 6
Me hanga ano etahi toromoka koura, kia rima tekau, ka hono ai
i nga pihi ki nga toromoka: a ka kotahi te tapenakara. 7 Me
hanga ano hoki etahi pihi ki te huruhuru koati, hei teneti mo
runga i te tapenakara: kia kotahi tekau ma tahi nga pihi e hanga
e koe. 8Kia toru tekau whatianga te roa o tetahi pihi, kia wha
hoki whatianga te whanui o tetahi pihi, kia rite tonu te nui 0 nga
pihi kotahi tekau ma tahi. 9 A me hono nga pihi e rima ki a
ratou ano, me nga pihi e ono ki a ratou ano; a me whawhati te
tuaono o nga pihi ki te wahi ki mua o te tapenakara. 10 Me
hanga ano kia rima tekau nga koropiko mo te tapa o to waho
pihi, i te hononga, me nga koropiko e rima tekau ki te tapa o
te pihi o waho rawa, e honoa mai ai te rua. 11 Me hanga ano
etahi toromoka parahi, kia rima tekau, a ka kuhu i nga totomoka
ki nga koropiko, ka hono hoki i te teneti kia kotahi. 12 A ko te
wahi i kohirahira atu 0 nga pihi o te teneti, te taha o te pihi i
mahue atu ra, me whakapahika ki waho atu o te tuarongo o te

tapenakara. 13 A, ko te wahi e roa iho ana o nga pihi o te teneti,

kia kotahi whatianga o tetahi pito, kia kotahi whatianga o tetahi
pito, e purero iho i nga taha o te tapenakara, i tetahi taha, i
tetahi taha, hei uhi. 14 Me hanga ano e koe etahi hiako hipi, he
mea kua oti te whakawhero, hei uhi mo te teneti, me etahi hiako
pateri, hei uhi mo waho atu. 15 Me hanga ano etahi papa mo te
tapenakara, ki te hitimi te rakau, he mea whakatu. 16 Kia kotahi
tekau whatianga te roa o te papa, kia kotahi hoki whatianga
me te hawhe te whanui o te papa kotahi. 17 Kia rua nga arero
0 te papa kotahi, kia ririte ki a raua: kia pena tonu tau € mea
ai ki nga papa katoa o te tapenakara. 18 Na me hanga nga
papa mo te tapenakara, kia rua tekau nga papa mo te taha ki te
tonga whaka te tonga. 19 Me hanga ano nga turanga hiriwa
e wha tekau mo raro iho i nga papa e rua tekau; kia rua nga
turanga ki raro i tetahi papa mo ona arero e rua, kia rua hoki
turanga ki raro i tetahi papa mo ona arero e rua. 20 Kia rua
tekau hoki nga papa mo te rua o nga taha o te tapenakara,
mo te taha ki te raki: 21 Me nga turanga hiriwa e wha tekau
0 aua mea, nga turanga e rua mo raro i tetahi papa, me nga
turanga e rua mo raro i tetahi atu papa. 22 A mo te tuarongo o
te tapenakara whaka te hauauru me hanga e koe kia ono nga
papa. 23 Kia rua nga papa e hanga e koe mo nga koki o te
tapenakara i te tuarongo. 24 A me hono aua papa i raro, me
hono ano hoki i runga rawa ki te mowhiti kotahi: me pena aua
papa e rua; me waiho mo nga koki e rua. 25 Na ka waru ena
papa me nga turanga hiriwa; kotahi tekau ma ono nga turanga;
e rua nga turanga mo raro i tetahi papa, e rua hoki nga turanga
mo raro i tetahi atu papa. 26 Me hanga ano hoki e koe etahi
kaho, ki te hitimi te rakau; kia rima mo nga papa o tetahi taha

0 te tapenakara, 27 Kia rima hoki nga kaho mo nga papa o

tetahi atu taha o te tapenakara, kia rima hoki nga kaho mo nga
papa o tetahi pito o te tapenakara, ara o te tuarongo whaka te
hauauru. 28 A ko to waenga kaho, i waenganui 0 nga papa, ka
rere atu i tetahi pito, ki tetahi pito. 29 A me whakakikorua e
koe nga papa ki te koura, me hanga ano hoki nga mowhiti ki te
koura hei kuhunga mo nga kaho: me whakakikorua ano hoki
nga kaho ki te koura. 30 Na me whakaara e koe te tapenakara;
kia rite hoki ki tona tauira i whakakitea ki a koe i te maunga.
31 Me hanga ano e koe he arai ki te mea puru, ki te papura,
ki te ngangana, ki te rinena miro pai; kia whatua ano hoki he
kerupima ki roto: kia tohunga rawa te mahi: 32 Ka whakairi ai ki
runga ki nga pou hitimi e wha, he mea whakakikorua ki te koura:
me koura nga matau, ki runga ano i nga turanga hiriwa e wha.
33 A me whakairi e koe te arai ki raro i nga toromoka, ka kawe ai
i te aaka o te whakaaturanga ki reira, ki roto i te arai; a ko te
arai hei wehe ma koutou i te wahi tapu, i te wahi tino tapu. 34
Me whakatakoto ano e koe te taupoki ki runga ki te aaka o te
whakaaturanga, ki te wahi tino tapu. 35 Me whakatu ano te tepu
ki waho mai o te arai, me te turanga rama ki te ritenga atu o te
tepu, ki te taha o te tapenakara whaka te tonga: me whakatu
hoki e koe te tepu ki te taha ki te raki. 36 Me hanga ano he
pa mo te whatitoka o te teneti, ki te mea puru, ki te papura,
ki te ngangana, ki te rinena miro pai, he mea whakairo ki te
ngira. 37 Me hanga ano mo te pa kia rima nga pou hitimi, ka
whakakikorua ki te koura, me koura nga matau 0 aua mea; me
whakarewa ano hoki e koe etahi turanga parahi e rima mo aua

mea.

27 Me hanga ano e koe tetahi aata, ki te hitimi te rakau, kia

rima nga whatianga te roa, kia rima whatianga te whanui; kia

tapawha te aata: kia toru hoki nga whatianga te teitei. 2 Me
hanga ona haona ki nga koki e wha: kia kotahi te rakau o
taua mea, 0 ona haona: me whakakikorua ano ki te parahi. 3
Me hanga ano ona takotoranga mo ona pungarehu, me ona
koko pungarehu, me ona peihana, me ona matau, me ona oko
ngarahu: me hanga ona mea katoa ki te parahi. 4 Me hanga
ano tona pae kupenga ki te parahi, he mea ripekapeka; a me
hanga ki runga i taua mea ripekapeka nga mowhiti parahi e wha
ki ona pito e wha. 5 A me whakanoho taua mea ki raro i te
awhi o te aata, ki raro iho, kia takapu ai taua mea ripekapeka ki
waenganui o te aata. 6 Me hanga etahi amo mo te aata, he amo
hitimi, ka whakakikorua hoki ki te parahi. 7 A ka kuhua nga amo
ki nga mowhiti, hei nga taha e rua o te aata nga amo, hei amo.
8 Kia tuwhera kau a roto, me hanga e koe ki te papa: kia rite tau
e hanga ai ki tera i whakakitea ki a koe ki te maunga. 9 Me
hanga ano te marae o te tapenakara: hei te rinena miro pai
he pa mo te taha ki te tonga whaka te tonga; kia kotahi rau
whatianga te roa mo tetahi taha: 10 Ko nga pou kia rua tekau,
ko nga turanga o aua mea kia rua tekau, me parahi; me hiriwa ia
nga matau o nga pou, me nga awhi. 11 Me nga pa mo te taha ki
te raki kia kotahi rau whatianga te roa, me nga pou e rua tekau,
me nga turanga e rua tekau, he parahi: me nga matau hiriwa
0 nga pou, me nga awhi hiriwa. 12 Me nga pa mo te whanui
o te marae ki te taha ki te hauauru kia rima tekau whatianga:
kia kotahi tekau nga pou, me nga turanga kotahi tekau. 13 Kia
rima tekau hoki whatianga te whanui o te marae ki te taha ki te
rawhiti whaka te rawhiti. 14 Kia tekau ma rima whatianga nga pa
o tetahi taha o te kuwaha, kia toru nga pou, kia toru hoki nga

turanga. 15 Kia tekau ma rima hoki whatianga o nga pa o tera

taha: kia toru nga pou, kia toru hoki nga turanga. 16 Kia rua
tekau hoki whatianga o te pa mo te kuwaha o te marae, he puru,
he papura, he ngangana, he rinena miro pai, he mea whakairo ki
te ngira: kia wha hoki nga pou, kia wha hoki nga turanga. 17
Me whakawhaiawhi nga pou katoa o te marae a taka noa ki te
hiriwa; me hiriwa nga matau, me parahi nga turanga. 18 Kia
kotahi rau whatianga te roa o te marae, kia rima tekau hoki te
whanui i nga wahi katoa, kia rima hoki whatianga te teitei, ki te
rinena miro pai, me parahi hoki nga turanga. 19 Me parahi nga
oko katoa o te tapenakara mo nga mahi katoa o reira, nga iti
katoa o reira, me nga titi katoa o te marae. 20 Me whakahau
ano e koe nga tama a lharaira kia kawea mai ki a koe he hinu
oriwa, he mea parakore, he mea tuki, mo te whakamarama, kia
ka tonu ai te rama. 21 Me whakapai e Arona ratou ko ana tama
taua mea i roto i te tapenakara o te whakaminenga, i waho o te
arai e iri ana i mua mai o te whakaaturanga, i te ahiahi a tae noa
ki te ata, ki te aroaro o Ihowa; hei tikanga tenei mo ake tonu atu,

ma o rato u whakatupuranga, mo nga tama a lharaira.

28 Tangohia mai ano ki a koe a Arona, tou tuakana, ratou ko
ana tama i roto i nga tama a lharaira, hei tohunga maku, a
Arona ratou ko Natapa, ko Apihu, ko Ereatara, ko Itamara, nga
tama a Arona. 2 Me hanga ano e koe etahi kakahu tapu mo
Arona, mo tou tuakana, hei kororia, hei ataahua. 3 Me korero
ano e koe ki nga ngakau mohio katoa, ki aku i whakaki ai ki te
wairua mohio, kia hanga e ratou nga kakahu mo Arona, mo
tona whakatapunga, mo tana mahi tohunga ki ahau. 4 A ko nga
kakahu enei e hanga e ratou; he kouma, he epora, he koroka,
he koti whakairo, he potae tohunga, he whitiki: na me hanga

etahi kakahu tapu mo Arona, mo tou tuakana, ratou ko ana

tama, mo tana mahi tohunga ki ahau. 5 Me tango hoki he koura,
he puru, he papura, he ngangana, he rinea pai. 6 A ka hanga te
epora ki te koura, ki te puru, ki te papura, ki te ngangana, ki
te rinena miro pai; kia tohunga rawa te mahi. 7 Kia rua nga
wahi i nga pokohiwi, he mea hono ki a raua i nga pito e rua;
kia kotahi ai. 8 A, ko te whitiki whakairo o te epora, kia kotahi
ano te mea e hanga ai raua, kia rite hoki to raua hanganga;
he mea koura, puru, papura, ngangana, rinena miro pai. 9 Me
tango ano e koe nga kohatu onika e rua, ka tuhi ai i nga ingoa
0 nga tama a lharaira ki aua mea: 10 Kia ono nga ingoa o
ratou ki tetahi kohatu, me era ingoa atu hoki e ono ki tetahi
atu kohatu; kia rite ki o ratou whanautanga. 11 Hei te mahi a
te kaituhi kohatu tau tuhi i nga ingoa o nga tama a lharaira
ki nga kohatu e rua, kia rite ki te tuhinga o te hiri: me mea e
koe kia whakanohoia aua mea ki nga nohoanga koura. 12 A
me whakanoho e koe nga kohatu e rua ki nga pokohiwi o te
epora, hei kohatu whakamahara mo nga tama a lharaira: a ka
mau o ratou ingoa ki runga ki nga pokohiwi e rua o Arona i te
aroaro o lhowa, hei whakamahara. 13 Me hanga ano e koe
nga nohoanga kohatu ki te koura; 14 Me nga mekameka koura
parakore e rua; me whiri tau mahinga i aua mea, ka whakau ai i
nga mekameka whiri ki nga nohoanga. 15 Kia tohunga rawa te
hanga o te kouma whakawa, kia rite tau mahinga ki te mahinga
0 te epora; me hanga e koe taua mea ki te koura, ki te puru, ki
te papura, ki te ngangana, ki te rinena miro pai. 16 Kia wha
ona taha, me rererua; kia kotahi whanganga a te ringa tona
roa, kia kotahi whanganga hoki a te ringa tona whanui. 17 Me
whakanoho ano ki taua mea etahi nohoanga kohatu; kia wha

nga rarangi kohatu: mo te rarangi tuatahi he harariu, he topaha,

Ekoruhe 195



he kapakara: ko te rarangi tuatahi tenei. 18 Mo te rarangi tuarua
he emerara, he hapaira, he taimana. 19 Mo te rarangi tuatoru he
rikuri, he akete, he ametihita. 20 Mo te rarangi tuawha he perira,
he onika, he hahapa: me whakanoho ki te koura ki te wahi e mau
ai. 21 Na ka tekau ma rua nga kohatu me nga ingoa 0 nga tama
a lharaira; ko te maha kei o ratou ingoa; ko te tuhi hei o te hiri,
tenei tangata me tona ingoa, tenei tangata me tona ingoa, rite
tonu ki nga iwi kotahi tekau ma rua. 22 Me hanga ano e koe ki te
koura parakore etahi mekameka, he mahi whiri, mo te kouma,
mo nga pito. 23 Me hanga ano e koe etahi mowhiti koura kia rua
mo te kouma, ka whakanoho ai i nga mowhiti e rua ki nga pito e
rua o te kouma. 24 Me whakau ano nga mekameka koura, nga
mea whiri, ki nga mowhiti e rua i nga pito o te kouma. 25Ko era
pito e rua hoki 0 nga mekameka whiri e rua, me whakau e koe ki
nga nohoanga kohatu e rua, ka whakanoho ai ki nga pokohiwi o
te epora, ki te taha ki mua. 26 Me hanga ano etahi mowhiti koura
kia rua, ka whakanoho ai ki nga pito e rua o te kouma ki tona
remu, ki te taha ki roto whaka te epora. 27 Me hanga ano hoki e
koe etahi atu mowhiti koura kia rua, ka whakanoho ai ki nga
pokohiwi e rua o te epora ki te taha ki raro, ki te taha ki mua, ki
te ritenga mai ano o tona hononga, ki runga ake o te whitiki
whakairo o te epora. 28 Me here ano e ratou te kouma, ko ona
mowhiti ki nga mowhiti o te epora, ki etahi miro puru, kia mau
ai ki runga ake o te whitiki whakairo o te epora, kei takoto ke
hoki te kouma i te epora. 29 A ka mau nga ingoa o0 nga tama a
Iharaira ki te ngakau o Arona, ara ki te kouma o te whakawa, ina
haere ia ki te wahi tapu, hei whakamahara ki te aroaro o lhowa i
nga ra katoa. 30 Me whakanoho ano hoki e koe nga Urimi me

nga Tumime ki te kouma whakawa; a hei te ngakau o Arona aua

mea, ina haere ki te aroaro o lhowa: a ka mau tonu ki te ngakau
0 Arona te whakawa 0 nga tama a Iharaira i te aroaro o Ihowa.
31 Me hanga ano e koe te koroka o te epora, hei te puru anake.
32 Me whakakohao a runga, i waenganui: me whakawhaiwhiri
ano ki te mea whatu tona kohao a huri noa, kia rite ki te kohao o
te pukupuku, kei pakaru. 33 A i te remu i raro me hanga e koe
etahi pamekaranete ki te mea puru, papura, ngangana, hei te
remu a huri noa; me etahi pere koura ki nga takiwa 0 aua mea a
huri noa: 34 He pere koura he pamekaranete, he pere koura
he pamekaranete, ki te remu o te koroka a huri noa. 35 A me
kakahu taua mea e Arona ina minita: a ka rangona tona tangi
ina haere ki roto, ki te wahi tapu, ki te aroaro o lhowa, ina puta
mai hoki ki waho kei mate ia. 36 Me hanga ano e koe tetahi
paraharaha ki te koura parakore, tuhia iho, he tuhi hiri ano, HE
TAPU KI A IHOWA. 37 A me whakanoho e koe ki te tau puru,
kia mau ai ki te potae tohunga; hei te taha ki mua o te potae.
38 A ka mau tena ki te rae o Arona, kia mauria ai e Arona te
kino 0 nga mea tapu e whakatapua e nga tama a lharaira i a
ratou hoatutanga tapu katoa; a ka mau tonu tena ki tona rae, kia
manakohia ai ratou i te aroaro o Ihowa. 39 A me whakairo e koe
ki te mumu te koti rinena pai, me hanga ano te potae tohunga ki
te rinena pai: hei te mea i hanga ki te ngira te mea e hanga ai e
koe te whitiki. 40 Me hanga ano etahi koti mo nga tama a Arona,
me hanga ano etahi whitiki mo ratou, me hanga hoki etahi potae
mo ratou, hei kororia, hei ataahua. 41 Ka whakakakahu atu ai ki
a Arona, ki tou tuakana, ratou ko ana tama; na ka whakawahi
koe i a ratou, ka whakatohunga hoki i a ratou, ka whakatapu
hoki i a ratou, kia mahi, tohunga ai ki ahau. 42 Me hanga ano

etahi tarau rinena mo ratou, hei kakahu mo nga wahi takoto

tahanga o ratou; mo te hope a tae noa ki nga huha: 43 A hei
kakahu ena mo Arona, mo ana tama, ina haere ki roto ki te
tapenakara o te whakaminenga, ina whakatata ranei ki te aata,
ki te minita i roto i te wahi tapu; kei whai hara, a ka mate: hei

tikanga pumau tenei mona, mo ona uri hoki i muri i a ia.

29 A ko tenei tau e mea ai ki a ratou. ina whakatapu i a ratou
hei tohunga maku: Tikina he puru, hei te kuao, me nga hipi toa
e rua, hei te mea kohakore, 2 He taro rewenakore, he keke
rewenakore, i konatunatua ki te hinu, he mea angiangi ano hoki,
he rewenakore, i pania ki te hinu: he mea hanga e koe ki te
paraoa witi. 3 Na, ka maka ki te kete kotahi, a ka kawea i roto i
te kete, me te puru me nga hipi toa e rua. 4 Na ka kawe i a
Arona ratou ko ana tama, ki te whatitoka o te tapenakara o te
whakaminenga, ka horoi i a ratou ki te wai. 5 Na ka mau koe ki
nga kakahu, a ka whakakakahu i a Arona ki te koti, ki te koroka
0 te epora, ki te epora, ki te kouma, ka whitiki hoki i a ia ki te
whitiki whakairo o te epora: 6 A ka potae i tona matenga ki te
potae tohunga, ka whakanoho ano i te karauna tapu ki runga ki
te potae. 7 Na ka mau ki te hinu whakawabhi, ka riringi ki runga
ki tona matenga, ka whakawahi i a ia. 8 A ka kawe koe i ana
tama, ka whakakakahu hoki i a ratou ki nga koti. 9 Me whitiki
ano ratou e koe, a Arona ratou ko ana tama, ka potae ano hoki i
nga potae ki a ratou: a ma ratou te mahi tohunga; kia pumau
tonu ano hoki tenei tikanga: na ka whakatohunga koe i a Arona
ratou ko ana tama. 10 Na ka mea kia kawea tetahi puru ki mua
0 te tapenakara o te whakaminenga: a ka popoki iho nga ringa o
Arona ratou ko ana tama ki runga ki te pane o te puru. 11 Na
ka patu koe i te puru ki te aroaro o Ihowa, ki te whatitoka o te

tapenakara o te whakaminenga. 12 Na me tango tetahi wahi o te

toto o te puru, me pani e tou ringa ki nga haona o te aata, ka
riringi katoa ai i nga toto ki te turanga o te aata. 13 Na ka tango
koe i te ngako katoa e whiwhiwhiwhi ana ki nga whekau, me te
pa i runga ake i te ate, me nga whatukuhu e rua, me te pai i aua
mea, ka tahu ai ki runga ki te aata. 14 Ko te kikokiko ia o te puru,
me tona hiako, me ona paru, me tahu e koe ki te ahi ki waho o te
puni: he whakahere hara hoki tena. 15 Na ka mau koe ki tetahi o
nga hipi toa; a ka popoki iho nga ringaringa o Arona ratou ko
ana tama ki runga ki te matenga o te hipi. 16 Na ka patu koe i te
hipi, a ka tango i ona toto, ka tauhi ai ki te aata a tawhio noa. 17
Na ka tapatapahi koe i te hipi, a ka horoi i ona whekau, me ona
waewae, ka maka ai ki runga ki nga wahi ona i tapahia, ki runga
hoki i tona matenga. 18 Katahi koe ka tahu i te hipi katoa ki
runga ki te aata: he tahunga tinana tena ki a lhowa, he kakara
reka, he whakahere ahi ki a lhowa. 19 Na ka mau koe ki te rua o
nga hipi, a ka popoki iho nga ringaringa o Arona ratou ko ana
tama ki runga ki te matenga o te hipi. 20 Na ka patu koe i te hipi,
a ka tango i tetahi wahi o0 ona toto, ka pani atu ki te matamata o
te taringa matau a Arona, ki te matamata ano hoki o nga taringa
matau o0 ana tama, ki te koromatua ano hoki o o ratou ringa
matau, ki te koromatua ano hok i o o ratou waewae matau, me
tauhiuhi atu ano hoki te toto ki te aata a tawhio noa. 21 Me
tango ano e koe tetahi wahi 0 nga toto i runga i te aata, o te hinu
whakawahi ano hoki, a ka tauhiuhi atu ki a Arona, ki ona kakahu,
ki a ratou tahi ano ko ana tama, ki nga kakahu hoki o ana tama:
na ka tapu ia, me ona kakahu, me ana tama, me nga kakahu
ano hoki o ana tama. 22 Me tango ano hoki e koe te ngako o te
hipi toa, me te hiawero, me te ngako e whiwhiwhiwhi ana ki

nga whekau, me te pa i te ate, i nga whatukuhu e rua; me te

ngako i aua mea, me te peke matau; he hipi whakatohungatanga
hoki: 23 Me te rohi taro kotahi, me tetahi keke taro hinu, me
tetahi keke angiangi i roto i te kete taro rewenakore i te aroaro o
Ihowa: 24 Na ka hoatu katoa e koe ki nga ringa o Arona, ki nga
ringa ano o0 ana tama; a me poipoi hei whakahere poipoi ki te
aroaro o Ihowa. 25 Na ka tango koe i aua mea i o ratou ringa, ka
tahu ai ki runga ki to aata, hei tahunga tinana, hei kakara reka ki
te aroaro o Ihowa, hei whakahere ahi ki a Inowa. 26 Na ka tango
koe i te uma o te hipi toa o te whakatohungatanga o Arona, a ka
poipoi hei whakahere poipoi i te aroaro o Ihowa: ko te wahi hoki
tena mau. 27 Me whakatapu ano e koe te uma o te whakahere
poipoi, me te peke o te whakahere hapahapai, era e poipoia
ana, e hapahapainga ana, o te hipi o te whakatohungatanga, o
ta Arona, o ta ana tama: 28 A ka waiho ma Arona ratou ko ana
tama, e nga tama a lharaira; kia pumau tonu tenei tikanga: he
whakahere hapahapai hoki: a ka waiho e nga tama a lharaira
hei whakahere hapahapai, he mea no a ratou patunga mo te
pai, ara he whakahere hapahapai na ratou ki a lhowa. 29 A
ka riro nga kakahu tapu o Arona i ana tama i muri i a ia, hei
kakahu e whakawahia ai, e whakatohungatia ai ratou. 30 A e
whitu nga ra e kakahuria ai aua mea e te tama e meinga hei
tohunga i muri i a ia, ina haere ia ki roto ki te tapenakara o te
whakaminenga ki te minita i roto i te wahi tapu. 31 Me tango ano
e koe te hipi toa o te whakatohungatanga, a ka kohua i ona
kikokiko ki te wahi tapu. 32 A ma Arona ratou ko ana tama e kai
te kikokiko o te hipi, me te taro i roto i te kete, ki te whatitoka o
te tapenakara o te whakaminenga. 33 Me kai ano e ratou aua
mea 0 te whakamarie, hei whakatohunga, hei whakatapu mo

ratou: kauaka ia te tangata ke e kai; he mea tapu hoki ena. 34

A, ki te toe tetahi wahi o te kikokiko 0 nga whakatohungatanga,
0 te taro ranei, ki te ata, me tahu e koe taua toenga ki te ahi: kei
kainga; he mea tapu hoki. 35 Kia penei tau e mea ai ki a Arona
ratou ko ana tama; kia rite ki nga mea katoa i whakahaua atu
nei e ahau ki a koe: e whitu nga ra e whakatohunga ai koe i a
ratou. 36 A me tuku e koe i tenei ra, i tenei ra, tetahi kau hei
whakahere hara, hei whakamarie: me pure ano e koe te aata,
ina oti i a koe te whakamarie mo taua mea; me whakawahi ano
kia tapu ai. 37 E whitu nga ra e whakamarie ai koe mo te aata,
hei whakatapu; a ka meinga hei aata tino tapu; ko nga mea
katoa e pa ana ki te aata, ka tapu. 38 A ko tenei tau e tuku ai ki
runga ki te aata; e rua reme, he tautahi me mea tonu tenei i nga
ra katoa. 39 Ko tetahi reme me tuku i te ata, ko te rua o nga
reme me tuku i te ahiahi. 40 Ko te reme me te whakatekau o te
paraoa, he mea konatunatu ki te hinu tuki, he whakawha no te
hine, me te whakawha o te hine waina, hei ringihanga. 41 A
me tuku e koe tetahi reme i te ahiahi; kia rite tau tukunga ki
to te whakahere totokore o te ata, me tona ringihanga hoki,
hei kakara reka, hei whakahere ahi ki a Ihowa. 42 Hei tahunga
tinana tenei e mau tonu ana i o koutou whakatupuranga, i te
whatitoka o te tapenakara o te whakaminenga, i te aroaro o
Ihowa, i te wahi e tutaki ai ahau ki a koutou, korero ai ki a koe.
43 A ka tutaki ahau ki reira ki nga tama a Iharaira, ka tapu ano a
reira i toku kororia. 44 Ka whakatapua ano e ahau te tapenakara
o0 te whakaminenga me te aata: ka whakatapua ano a Arona
ratou ko ana tama, hei tohunga maku. 45 A ka noho ahau ki
waenganui i nga tama a lharaira, a hei Atua ahau mo ratou. 46 A

ka mohio ratou ko lhowa ahau, ko to ratou Atua, i whakaputaia

mai ai ratou i te whenua o lhipa, kia noho ai ahau i waenganuli i

a ratou: ko Ihowa ahau, ko to ratou Atua.

30 A me hanga e koe he aata hei tahunga mea kakara: ko te
rakau e hanga ai he hitimi. 2 Kia kotahi whatianga te roa, kia
kotahi hoki whatianga te whanui; kia tapawha: kia rua whatianga
te teitei: no taua mea ra ano nga haona. 3 Me whakakikorua ki te
koura parakore a runga me ona taha a taka noa, me ona haona
hoki; me hanga ano te niao koura a tawhio noa. 4 Me hanga
ano etahi mowhiti koura mona kia rua, mo raro i tona niao, ki
ona koki e rua, me hanga ki ona taha e rua, hei kuhunga mo
nga amo, hei amohanga. 5 He hitimi ano hoki te rakau e hanga
ai e koe nga amo, me whakakikorua ki te koura. 6 Ka whakatu
ai ki mua o te arai, o tera i te aaka o te whakaaturanga, ki mua o
te taupoki i runga o te whakaaturanga, o te wahi e tutaki ai ahau
ki a koe. 7 A me tahu e Arona he whakakakara reka ki runga, i
tenei ata, i tenei ata: me tahu e ia te whakakakara ki runga, ina
whakapaia e ia nga rama. 8 A ka tahuna e Arona nga rama
i te ahiahi, me tahu he whakakakara ki runga i taua aata, he
whakakakara e mau tonu ana ki te aroaro o lhowa i 0 koutou
whakatupuranga. 9 Kei whakaekea he whakakakara ke ki runga,
he tahunga tinana ranei, he whakahere totokore ranei; kaua
ano e ringihia he ringihanga ki runga. 10 Na, ka whakamarie a
Arona ki runga ki ona haona, kia kotahi te meatanga i te tau: ka
whakamarie ia ki te toto o te whakahere hara o te whakamarie ki
runga ki taua mea, kia kotahi te meatanga i te tau, puta noa i o
koutou whakatupuranga: he mea t apu rawa tena ki a lhowa. 111
korero ano a lhowa ki a Mohi, i mea, 12 E taua e koe nga tangata
0 nga tama a lharaira, ara nga mea o ratou e taua ana, me

homai e tera, e tera, he utu mo tona wairua ki a lhowa, ina taua

ratou; kia kore ai he whiu i roto i a ratou ina taua. 13 Ko tenei ta
ratou e homai ai, ko nga tangata katoa e haere ana ki roto ki te
hunga kua taua, hei te hawhe o te hekere, o te hekere o te wahi
hekere kotahi: hei te hawhe hekere te whakahere ki a Ihowa. 14
Ko nga tangata katoa e haere ana ki roto ki te hunga kua taua,
ko nga mea e rua tekau o ratou tau, me nga mea i maha atu, me
homai e ratou he whakahere ki a lhowa. 15 E kore e maha ake
a te tangata taonga, e kore ano hoki e torutoru iho i te hawhe
hekere a te rawakore, ina homai he whakahere ki a Ihowa, hei
whakamarie mo o koutou wairua. 16 Na me tango e koe te moni
whakamarie a nga tama a lharaira, a ka waiho mo nga mahi o te
tapenakara o te whakaminenga; a hei whakamahara tena ki
nga tama a Iharaira ki te aroaro o lhowa, hei whakamarie mo o
koutou wairua. 17 | korero ano a lhowa ki a Mohi, i mea, 18 Me
hanga ano e koe he takotoranga wai ki te parahi, ki te parahi
ano hoki tona turanga, hei horoinga: ka whakatu ai ki te takiwa o
te aata o te tapenakara o te whakaminenga, me riringi ano he
wai ki roto. 19 A me horoi 0 ratou ringa me o ratou waewae e
Arona ratou ko ana tama ki reira. 20 Ka haere ratou ki roto ki te
tapenakara o te whakaminenga, me horoi ratou ki te wai, kei
mate; ki te whakatata ranei ratou ki te aata ki te minita, ki te
tahu i te whakahere ahi ki a lhowa: 21 Na ka horoi i o ratou
ringa, i o ratou waewae, kei mate; a ka waiho hei tikanga pumau
ma ratou, mana, ma ona uri, i 0 ratou whakatupuranga. 22 |
korero ano a lhowa ki a Mohi, i mea, 23 Tikina mau he tino
mea kakara, he maira pai, kia rima rau hekere, he hinamona
reka, me hawhe tera, ara kia rua rau kia rima tekau hekere, me
te karamuha reka, kia rua rau kia rima tekau hekere, 24 He

kahia hoki, kia rima rau hekere, ki nga hekere o te wahi tapu,

me te hinu oriwa, kia kotahi hine: 25 A me hanga e koe hei
hinu mo te whakawahinga tapu, he hinu whakaranu, he mea
kakara, ko ta te kaiwhakaranu e hanga ai: ka waiho hei hinu mo
te whakawahinga tapu: 26 Ka whakawahia ai te tapenakara o te
whakaminenga, me te aaka hoki o te whakaaturanga, 27 Me te
tepu, me nga oko katoa i runga, me te turanga rama, me ona
oko, me te aata whakakakara, 28 Me te aata tahunga tinana, me
ona oko katoa, me te takotoranga wai, me tona turanga. 29 A
me whakatapu kia tino tapu: ka tapu nga mea katoa e pa ana ki
aua mea. 30 Me whakawahi ano e koe a Arona ratou ko ana
tama, me whakatapu hoki ratou hei tohunga maku. 31 Me korero
ano e koe ki nga tama a lharaira, me ki atu, Hei hinu tenei maku,
mo te whakawahinga tapu i 0 koutou whakatupuranga. 32 Kei
ringihia ki te kikokiko tangata, kei hanga ano tetahi mea pena, e
rite ana ki tona hanganga: he tapu tena, a ka tapu ki a koutou.
33 Ki te whakaranua e te tangata tetahi mea pena; ki te maka
ranei e ia ki runga ki te tangata ke, ina, ka hatepea atu ia i roto i
tona iwi. 341 mea ano a lhowa ki a Mohi, Tikina mau he mea
kakara, he takete, he oneka, he karapanuma; enei mea kakara
me te parakihe parakore; kia rite te taimaha o tetahi, o tetahi: 35
Ka whakaranu ai hei mea kakara, ko ta te kaiwhakaranu e hanga
ai, he mea rongoa ki te tote, he mea parakore, he mea tapu: 36
Na ka tukia tetahi wahi kia ririki rawa, ka whakatakoto ai i tetahi
wahi ki mua mai o te whakaaturanga i roto i te tapenakara o te
whakaminenga, ki te wahi e tutaki ai ahau ki a koe: hei mea tino
tapu tena ki a koutou. 37 A ko taua mea kakara ka hanga nei
e koe, kei hanga tetahi ma koutou he rite te hanganga ki to

tera: hei mea tapu tena ki a koe ma lhowa. 38 Ki te hanga e te

tangata he mea pena, hei honginga mana, ka hatepea atu ia i

roto i tona iwi.

31 | korero ano a lhowa ki a Mohi, i mea, 2 Titiro, kua
whakahuatia nei e ahau te ingoa o Petareere, tama a Uri, ko ia
nei he tama na Huru, no te iwi 0 Hura: 3 Kua whakakiia ano ia e
ahau ki te wairua o te Atua, ki te ngakau tupato, ki te whakaaro,
ki te mohio, ki nga mahi katoa hoki, 4 Hei whakaaro ki nga mahi
a te tohunga, hei mahi i te koura, i te hiriwa, i te parahi, 5Mo te
whakairo kohatu hoki, mo te whakanoho hoki, mo te whakairo
rakau, mo te mahi ano hoki i nga mahi katoa. 6 Na, tenei ano te
hoatu nei e ahau hei hoa mona a Ahoriapa tama a Ahihamaka,
no te iwi 0 Rana: kua whakanohoia ano e ahau he mahara
ki nga ngakau o te hunga ngakau mahara katoa, hei hanga
i nga mea katoa i whakahaua atu nei e ahau ki a koe; 71te
tapenakara o te whakaminenga, i te aaka o te whakaaturanga, i
tona taupoki, i nga mea katoa o te tapenakara, 81 te tepu, i ona
mea, i te turanga parakore 0 nga rama, i ona mea katoa, i te
aata mo te whakakakara, 91 te aata mo te tahunga tinana, i ona
mea katoa, i te takotoranga wai raua ko tona turanga. 10| nga
kakahu mo te mahi minita, i nga kakahu tapu mo Arona, mo te
tohunga, i nga kakahu mo ana tama, mo te mahi tohunga, 111
te hinu whakawabhi, i te whakakakara reka mo te wahi tapu: kia
rite ta ratou e mea ai ki nga mea katoa i whakahaua atu e ahau
ki a koe. 12| korero ano a lhowa ki a Mohi, i mea, 13 Korero
ano ki nga tama a Iharaira, mea atu, Me whakarite ano e koutou
aku hapati: hei tohu hoki ki waenganui oku, o koutou, i 0 koutou
whakatupuranga: kia mohio ai ko ahau, ko Ihowa, te whakatapu
nei i a koutou. 14 Na me whakarite te hapati; he tapu hoki tena

ki a koutou: he mate kau mo te tangata e whakanoa ana i taua

ra: ko te tangata hoki e mahi ana i tetahi mahi i reira, ina, ka
hatepea atu taua wairua i roto i tona iwi. 15 E ono nga ra e
mabhia ai te mahi; kei te whitu ia 0 nga ra te hapati okiokinga,
he tapu ki a Ihowa: ko te tangata e mahi ana i tetahi mabhi i
te ra hapati he mate kau mona. 16 Mo reira me mahara nga
tama a lharaira ki te hapati, kia whakaritea te hapati i o ratou
whakatupuranga: kia mau tonu tenei kawenata. 17 He tohu tena
ra ki waenganui oku, o nga tama a lharaira, ake ake: e ono hoki
nga ra i hanga ai e Ihowa te rangi me te whenua, a i te whitu o
nga ra ka okioki, a ta ana tona manawa. 18 | homai ano e ia ki
a Mohi, i te mutunga o tana korero ki a ia i runga i Maunga
Hinai, e rua nga papa whakaaturanga, he papa kohatu, he mea

tuhituhi na te ringa o te Atua.

32 A, no te kitenga o te iwi i roa te hekenga iho o Mohi i
runga i te maunga, ka huihui te iwi ki a Arona, ka mea ki a
ia, Whakatika, hanga etahi atua mo tatou, hei haere i mua i
a tatou; ko tenei Mohi hoki, ko te tangata nana tatou i kawe
mai ki ru nga nei i te whenua o lhipa, kahore tatou e mohio
kua ahatia ranei ia. 2 Na ka mea a Arona ki a ratou, Whakiia
mai nga whakakai koura i nga taringa o a koutou wahine, 0 a
koutou tama, o a koutou tamahine, ka kawe mai ki ahau. 3 Na
whakiia ana e te iwi katoa nga whakakai koura i o ratou taringa,
a kawea ana mai ki a Arona. 4 Na ka tangohia e ia i o ratou
ringa, a whakaahuatia ana e ia ki te purupuru tana kuao kau i
whakarewa ai: na ka mea ratou, Ko ou atua enei, e lharaira,
nana nei koe i kawe mai ki runga nei i te whenua o lhipa. 5
A, no te kitenga o Arona, hanga ana e ia tetahi aata ki mua i
taua mea; a ka karanga a Arona, ka mea, Ko apopo he hakari

ki a Inowa. 6 Na ka maranga wawe ratou i te aonga ake, a

whakaekea ana he tahunga tinana, i kawea ano he whakahere
mo te pai; na ka noho te iwi ki te kai, ki te inu, a ka whakatika ki
te takaro. 7 Na ka mea a lhowa ki a Mohi, Haere, heke atu, kua
he hoki tou iwi i kawea mai nei e koe i te whenua o lhipa: 8 Kua
hohoro ratou te peka ke i te huarahi i kiia e ahau ki a ratou: kua
hanga ma ratou he kuao kau, he mea whakarewa, kua koropiko
ki taua mea, kua patu whakahere mana, a € mea ana, Ko ou
atua enei, e Iharaira, i kawea mai ai koe i te whenua o Ihi pa. 91
mea ano a lhowa ki a Mohi, Kua kite ahau i tenei iwi, na, he iwi
kaki maro ratou: 10 Na, tukua atu ahau, a ka mura toku riri ki a
ratou, a ka pau ratou i ahau: ka hanga ano koe hei iwi nui. 11 Na
ka inoi a Mohi ki a Ihowa, ki tona Atua, ka mea, He aha tou riri i
mura ai, e lhowa, ki tau iwi i kawea mai nei e koe i te whenua o
ihipa i runga i te kaha nui, i te ringa maro? 12 Ha, kia korero nga
Ihipiana, kia mea, He whakaputanga atu ki te he tana i a ratou,
kia whakamatea ai ratou ki nga maunga, kia whakangaromia atu
ai i te mata o te whenua? Tahuri i tou riri nui e mura nei, kia puta
ke hoki tou whakaaro ki tenei ki no mo tau iwi. 13 Kia mahara ki
au pononga, ki a Aperahama, ki a lhaka, ki a Iharaira, ki tau
oatitanga hoki i a koe ki a ratou, ki tau meatanga ki a ratou, Ka
whakanuia e ahau o koutou uri kia rite ki nga whetu o te rangi;
ko tenei whenua katoa hoki i korerotia atu nei e ahau, ka hoatu e
ahau ki o koutou uri, a ka nohoia e ratou ake ake. 14 Na ka puta
ke ta Ihowa i whakaaro ai mo te kino i kiia e ia kia meatia ki tana
iwi. 15 Na ka tahuri a Mohi, ka heke iho i te maunga, me nga
papa e rua o te whakaaturanga i tona ringa: he mea tuhi nga
taha e rua o0 nga papa; i tetahi taha, i tetahi taha te tuhi. 16 He
mea mahi hoki na te Atua aua papa, me te tuihituhi hoki, na te

Atua te tuhituhi, he mea whaowhao ki nga papa. 17 A ka rongo

a Hohua i te reo o te iwi e hamama ana, ka mea ki a Mohi, He
nge whawhai kei te puni ra. 18 Na ka mea ia, Ehara terareo i
te hamama mo te hinganga o te taua, ehara hoki tera reo i te
hamama o te hunga e hinga ana: he reo waiata taku e rongo
nei. 19 A ka tata ia ki te puni, na, ka kite ia i te kuao kau, i te
kanikani: na ka mura te riri 0 Mohi, a ka maka atu e ia nga papa
i roto i ona ringa, a pakarua ana aua mea e ia i raro i te maunga.
20 Na ka tango ia i te kuao kau i hanga e ratou, a tahuna ana e
ia ki te ahi, a hurihia ana a ngotangota noa, a ruiruia ana e ia ki
te wai, whakainumia atu ana ma nga tama a lharaira. 21 Na ka
mea a Mohi ki a Arona, | aha tenei iwi ki a koe, i takina ai e koe
tenei hara nui ki a ratou? 22 A ka mea a Arona, Kei mura mai te
riri o toku ariki: € mohio ana koe ki tenei iwi, mo te kino tonu
ratou. 23 | mea hoki ratou ki ahau, Hanga etahi atua mo tatou
hei haere i mua i a tatou: ko tenei Mohi hoki, ko te tangata nana
nei tatou i kawe mai i te whenua o lhipa, kahore tatou e mohio
kua ahatia ranei ia. 24 Na ka mea ahau ki a ratou, Ki te mea he
koura to tetahi, whakiia mai. Na ka homai e ratou ki ahau: a
maka ana e ahau ki te ahi; a puta ake ko te kuao kau nei. 25 A, i
te kitenga o Mohi i te iwi e korara noa ana, na Arona hoki ratou i
tuku kia korara, hei taunu ma o ratou hoariri: 26 Na, ka tu a Mohi
ki te kuwaha o te puni, ka mea, Ko wai to lhowa? haere mai ki
ahau. Na ka huihui nga tama katoa a Riwai ki a ia. 27 Na ka
mea ia ki a ratou, Ko te kupu tenei a lhowa, a te Atua o lharaira,
Whakanohoia e tera, e tera, tana hoari ki tona huha, a haere
atu, hoki mai, i tetahi kuwaha ki tetahi kuwaha, i waenga puni, a
patua e tera tona teina, € tera tona hoa, e t era tona hoa e noho
tata ana. 28 Na rite tonu ki te kupu a Mohi ta nga tama a Riwai i

mea ai: a tata tonu ki te toru mano nga tangata i hinga i taua

rangi. 29 Na Mohi hoki i mea, Hei runga i tana tama, i tona teina,
te whakatohungatanga ki a Ihowa o tera, o tera, o koutou aianei;
kia homai ai e ia he manaaki ki a koutou aianei. 30 Na, i te
aonga ake, ka mea a Mohi ki te iwi, Kua hara koutou, he nui te
hara: na, me haere ahau aianei ki runga, ki a lhowa; tera pea e
taea e ahau te whakamarie mo to koutou hara. 31 Na ka hoki a
Mohi ki a howa, ka mea, Aue! kua hara tenei iwi, he nui te hara,
kua hanga hoki e ratou etahi atua koura mo ratou. 32 Na, mau e
horoi to ratou hara; a ki te kahore, tena ra, horoia atu ahau i roto
i tau pukapuka i tuhituhia e koe. 33 Na ka mea a Ihowa ki a
Mohi, Ko te tangata e hara ana ki ahau, ka horoia atu ia e ahau i
roto i taku pukapuka. 34 Na haere ra, arahina atu te iwi ki te
wahi i korerotia atu e ahau ki a koe: tena taku anahera te haere
atu na i mua i a koe; ahakoa ra, ko a te ra e mea ai ahau, ina,
ka meinga e ahau to ratou hara kia tau ki runga ki a ratou. 35 Na
ka whiua e lhowa te iwi mo ta ratou hanganga i te kuao kau, i

hanga nei e Arona.

33 Na ka mea a Ihowa ki a Mohi, Haere, turia atu ki runga,
koutou ko te iwi i kawea mai nei e koe i te whenua o lhipa, ki te
whenua i oati ai ahau ki a Aperahama, ki a Ihaka, ki a Hakopa, i
mea ia, Ka hoatu e ahau ki ou uri: 2 A ka unga he anahera e
ahau ki mua i a koe, maku ano hoki e pei nga Kanaani, nga
Amori, nga Hiti, nga Perihi, nga Hiwi, me nga lepuhi: 3 Ki te
whenua e rerengia ana e te waiu, e te honi: e kore hoki ahau e
haere atu i roto i a koe; he iwi kaki maro hoki koe: kei pau koe i
ahau ki te ara. 4 A, i te rongonga o te iwi i tenei rongo kino, ka
pouri, kihai ano i whakanohoia e tetahi ona whakapaipai. 5A i ki
atu a Ihowa ki a Mohi, Mea atu ki nga tama a Iharaira, He iwi

kaki maro koutou: kia mea kau ka puta atu ahau ki waenganui i a

koe, a ka ngaro koe i ahau: na, whakarerea atu ou whakapaipai,
a ka mohio ahau ki taku e mea ai ki a koe. 6 Na i aurutia e nga
tama a Iharaira o ratou whakapaipai i Maunga Horepa ahu atu.
7 Na tango ai a Mohi i te tapenakara ka whakatu ki waho o te
puni ki tetahi wahi mamao atu i te puni, a huaina ana e ia, Ko te
tapenakara o te whakaminenga. A i haere nga tangata katoa e
rapu ana i a lhowa, ki te tapenakara o te whakaminenga, ki wa
ho o te puni. 8 A, i a Mohi e haere ana ki te tapenakara ka
whakatika te iwi katoa, a ka tu tera, tera, i te kuwaha o tona
teneti, a ka titiro ki muri i @ Mohi, a haere noa ia ki roto ki te
tapenakara. 9 A, i a Mohi e haere ana ki roto ki te tapenakara, ka
heke iho te pou kapuna, a tu ana i te whatitoka o te tapenakara,
a ka korero a lhowa ki a Mohi. 10 A ko te kitenga o te iwi katoa i
te pou kapua e tu ana i te whatitoka o te tapenakara, na ka
whakatika te iwi katoa, ka koropiko hoki ia tangata, ia tangata, i
te whatitoka o tona teneti. 11 Na ka korero a Ihowa ki a Mohi, he
kanohi, he kanohi, pera hoki me te tangata e korero nei ki tona
hoa. A hoki ana ia ki te puni: ko tana tangata ia, ko Hohua, tama
a Nunu, kihai taua taitamariki i neke atu i roto i te tapenakara. 12
A i mea a Mohi ki a lhowa, Titiro, kua mea mai nei koe ki ahau,
Kawea tenei iwi ki runga: a kahore i whakaaturia mai e koe ki
ahau tau e unga ai hei hoa moku. Kua mea mai ano koe ki ahau,
E mohio ana ahau ki a koe, ki tou ingoa hoki, kua manakoh ia
ano koe e ahau. 13 Na, ki te mea kua manakohia ahau e koe,
tena, whakaaturia mai ki ahau ou ara, kia mohio ai ahau ki a
koe, kia manakohia ai ahau e koe; kia mahara hoki he iwi nau
tenei iwi. 14 Na ka mea ia, Ka haere atu toku aroaro, a ka mea
ahau i a koe kia okioki. 15 Na ka mea ia ki a ia, Ki te kahore

tou aroaro e haere, kaua matou e kawea ki runga i konei. 16

Ma te aha hoki e mohiotia ai kua manakohia matou ko tau iwi
e koe? he teka ianei mau kia haere tahi i a matou? penei ka
motuhia matou ko tau iwi i nga iwi katoa i te mata o te whenua.
17 Na ka mea a lhowa ki a Mohi, Ko tenei mea ano i korerotia
mai na e koe, ka rite i ahau: no te mea e manakohia ana koe e
ahau, a e mohio ana ahau ki a koe, ki tou ingoa hoki. 18 Na ka
mea ia, Tena ra, whakakitea mai ki ahau tou kororia. 19 Na ka
mea ia, Ka meatia e ahau toku pai katoa kia haere atu i tou
aroaro, a ka karangatia e ahau te ingoa o Ihowa i tou aroaro, ka
atawhai hoki ahau i taku e atawhai ai, ka tohu hoki i taku e tohu
ai. 201 mea ano ia, E kore e taea e koe te titiro ki toku mata; e
kore hoki tetahi tangata e titiro ki ahau, a € ora. 211 mea ano a
Ihowa, Nana, he wahi tenei kei ahau, a me tu koe ki runga ki te
kamaka: 22 A, ka haere atu toku kororia, na, ka kawea koe e
ahau ki roto ki te kapiti kohatu, a ka taupokina koe e ahau ki
toku ringa, i ahau e haere atu ana: 23 A ka tangohia e ahau toku

ringa, a ka kite koe i muri oku: ko toku mata ia e kore e kitea.

34 Na ka mea a Ihowa ki a Mohi, Taraia mau etahi papa
kohatu, kia rua, kia rite ki 0 mua: a ka tuhituhia e ahau ki aua
papa nga kupu i mau ki 0 mua papa, i wahia na e koe. 2 A kia
takatu i te ata, ka haere ake i te ata ki Maunga Hinai, a me tu
koe i toku aroaro, ki reira, ki te tihi o te maunga. 3 Kaua hoki
tetahi e haere ake i a koe, kei kitea hoki tetahi i te maunga
katoa: ko nga hipi hoki, me nga kau, kaua e kai ki te ritenga o
taua maunga. 4 Na taraia ana e ia etahi papa kohatu e rua, rite
tonu ki 0 mua; a ka maranga wawe a Mohi i te ata, ka piki atu ki
Maunga Hinai, ka pera ano me ta Ihowa i whakahau ai ki a ia,
me te mau ano i nga papa kohatu e rua ki tona ringa. 5 Na ka

heke iho a lhowa i roto i te kapua, ka tu tahi me ia ki reira, a ka

karangatia te ingoa o lhowa. 6 Na ka haere atu a lhowa i tona
aroaro, a ka karangatia, Ko lhowa, ko Ihowa, ko te Atua tohu,
atawhai, he tukuroa nei i te riri, he nui nei te aroha, te pono, 7E
rongoa nei i te aroha mo nga mano, e muru nei i te kino, i te tutu,
i te hara, e kore rawa ano hoki e tuku noa i te he; e mea nei i te
hara o nga matua kia tau iho ki nga tamariki, ki nga tamariki a
nga tamariki a te toru, te wha ra ano o nga w hakatupuranga. 8
Na ka hohoro a Mohi, ka tuohu iho ki te whenua, koropiko ana:
9 A ka mea, Ki te mea kua manakohia mai ahau e koe, e te
Ariki, kia haere ra toku Ariki i waenganui i a matou; he iwi kaki
maro hoki tenei; murua atu hoki to matou kino, me to matou
hara, waiho hoki matou hei taonga tupu mou. 10 Na ka mea
ia, Nana, ka whakarite kawenata ahau; ka meatia e ahau he
mea whakamiharo ki te aroaro o tou iwi katoa, he mea kihai i
meatia i te whenua katoa, i nga iwi katoa ano hoki: a ka kitea te
mahi a Ihowa e te iwi katoa kei roto nei koe i a r atou: he mea
whakamataku hoki taku e mahi tahi ai ahau me koe. 11 Kia mau
ki taku e whakahau atu nei ki a koe inaianei: nana, ka peia atu e
ahau nga Amori, nga Kanaani, nga Hiti, nga Perihi, nga Hiwi,
nga lepuhi. 12 Kia tupato kei whakarite kawenata koe ki nga
tangata o te whenua e haere nei koe ki reira; kei waiho hei rore
I waenganui i a koe: 13 Engari me wawahi a ratou aata, me
pakarukaru a ratou whakapakoko, me tua hoki a ratou Aherimi.
14 Kahore atu hoki he atua hei koropikotanga mau: ko lhowa
hoki, ko Hae nei tona ingoa, he Atua hae ia: 15 Kei whakarite
kawenata koe ki nga tangata o te whenua, a ka whai atu ratou,
ka puremu atu ki o ratou atua, a ka patu whakahere ma o ratou
atua, a ka karangatia koe e tetahi, na ka kai koe i tana patunga

tapu; 16 A ka tango koe i a ratou tamahine ma au tama, a ka

whai atu, ka puremu atu a ratou tamahine ki o ratou atua, a
ka meinga au tamariki kia whai atu, kia puremu atu ki o ratou
atua. 17 Kaua e whakarewaina he atua mou. 18 Kia mau ki te
hakari taro rewenakore. E whitu nga ra e kai ai koe i te taro
rewenakore, e pera ai me taku i whakahau ai ki a koe, i te wa
ano i whakaritea o te marama, o Apipi: ko Apipi hoki te marama i
haere mai ai koe i lhipa. 19 Ko nga mea katoa e puta tuatahi mai
ana i te kopu, naku; me nga matamua a au kararehe, a nga kau,
a nga hipi. 20 A me utu e koe ki te reme te matamua a te kaihe;
a ki te kahore e utua e koe, whatiia tona kaki. Me utu e koe nga
matamua o au tama. E kore ano hoki tetahi e puta kau mai ki
toku aroaro. 21 E ono nga ra e mahi ai koe, i te whitu ia 0 nga ra
me okioki: me okioki ano koe i te ruinga, i te kotinga. 22 Me
mahi ano te hakari o nga wiki, ara 0 nga matamua o te kotinga
witi, me te hakari o te kohikohinga i te takanga o te tau. 23 E
toru nga wa o te tau e kitea ai ou tane katoa ki te aroaro o te
Ariki, o Ihowa, o te Atua o lharaira. 24 Ka peia hoki e ahau nga
tauiwi i tou aroaro, ka whakanuia ano ou rohe: a e kore tetahi e
minamina ki tou whenua, ina haere koe ki runga kia kitea ki te
aroaro o lhowa, o tou Atua, i nga wa e toru o te tau. 25 Kaua he
rewena ina whakahekea te toto o taku patunga tapu; kei toe ano
hoki ki te ata te patunga tapu o te hakari o te kapenga. 26 Me
kawe ki te whare o lhowa, o0 tou Atua, nga mea mataati 0 nga
matamua o tou oneone. Kaua e kohuatia te kuao koati ki te waiu
o tona whaea. 27 Na ka mea a lhowa ki a Mohi, Tuhituhia enei
kupu: kei enei kupu hoki te tikanga o te kawenata e whakaritea
nei e ahau ki a koe, ki a Iharaira. 28 Na i reiraia i a Ihowa e wha
tekau nga ra, e wha tekau nga po; kihai i kai taro, kihai ano i inu

wai. Na tuhituhia ana e ia ki nga papa nga kupu o te kawenata,

nga ture kotahi tekau. 29 A, i te hekenga iho o0 Mohiirunga i
Maunga Hinai me nga papa e rua o te whakaaturanga i te ringa
0 Mohi, i tona hekenga iho i runga i te maunga, na, kihai a Mohi
i mohio e tiaho ana te kiri o tona mata, nona i korero ki a ia. 30
A, i te tirohanga a Arona ratou ko nga tama katoa a Iharaira ki a
Mohi, na, e tiaho ana te kiri o tona mata; na ka wehi ratou ki te
whakatata ki a ia. 31 Na ka karanga a Mohi ki a ratou; a ka hoki
ki a ia a Arona ratou ko nga rangatira katoa o te whakaminenga;
a ka korero a Mohi ki a ratou. 32 A muri iho ka whakatata nga
tama katoa a Iharaira; a ka whakahaua iho e ia ki a ratou nga
mea katoa i korerotia e Ihowa ki a ia i Maunga Hinai. 33 A ka
mutu ta Mohi korero ki a ratou, ka maka ki tona mata he arai. 34
Otiia, ka haere a Mohi ki te aroaro o lhowa, ki te korero ki a
ia, ka tangohia e ia te arai a puta noa mai ki waho. A, ko tona
putanga mai ki waho, ka korerotia e ia ki nga tama a Iharaira nga
mea i whakahaua ki a ia. 35 A i kite nga tama a lharaira i te mata
0 Mohi, e tiaho ana te kiri o te mata o Mohi: na ka whakahokia e

Mohi te arai ki tona mata a haere noa ia ki te korero ki a ia.

35 NA ka huihuia e Mohi te whakaminenga katoa o nga tama a
Iharaira, a ka mea ia ki a ratou, Ko nga kupu enei i whakahaua
mai e lhowa kia mahia. 2 E ono nga ra e mahia ai te mahi; ko te
ra whitu ia me waiho hei ra tapu, hei hapati okiokinga ki a Ihowa:
ki te mahia he mahi e tetahi tangata i taua ra, me whakamate. 3
Kei tahuna he ahi, puta noa i o koutou nohoanga, i te ra hapati.
41 korero ano a Mohi ki te whakaminenga katoa o0 nga tama a
Iharaira, i mea, Ko te mea tenei i whakahau mai ai a lhowa, i
mea ai, 5 Tangohia i roto i a koutou he whakahere ma Ihowa: ko
nga tangata katoa he ngakau hihiko o ratou, me kawe mai e

ratou taua mea hei whakahere ki a lhowa; he koura, he hiriwa,

he parahi, 6 He puru, he papura, he ngangana, he rinena pai, he
huruhuru koati, 7 Me nga hiako hipi kua oti te whakawhero, me
nga hiako pateri, me etahi rakau, hei te hitimi, 8 Me te hinu mo
te whakamarama, me nga mea kakara mo te hinu whakawahi,
mo te whakakakara reka hoki, 9 Me nga kohatu onika, me nga
kohatu hei whakanoho ki te epora, ki te kouma. 10 Me haere
mai ano nga tangata ngakau mohio katoa i roto i a koutou, ki
te hanga i nga mea katoa i whakahaua mai e lhowa; 111 te
tapenakara, i tona teneti, i tona uhi hoki, i ona toromoka, i ona
papa, i ona kaho, i ona pou, i ona turanga pou, 12| te aaka, me
ona amo, i te taupoki, me te arai hipoki, 13| te tepu, me ona
amo, me ona oko katoa, me te taro aroaro, 14 | te turanga rama
hoki mo te whakamarama me ona mea, me ona rama, me te
hinu hoki mo te whakamarama, 15 Me te aata whakakakara, me
ona amo, me te hinu whakawahi, me te whakakakara reka, me
te pa mo te whatitoka i te tomokanga atu o te tapenakara, 161 te
aata mo te tahunga tinana, me tona pae kupenga parahi, i ona
amo me ona mea katoa, i te takotoranga wai me tona turanga,
17 I nga pa 0 te marae, i ona pou, me nga turanga pou, me te
pa mo te whatitoka o te marae, 181 nga titi o te tapenakara,
me nga titi 0 te marae, me nga aho, 19| nga kakahu mo te
mahi minita ina minita ki te wahi tapu, i nga kakahu tapu mo
Arona, mo te tohunga, me nga kakahu mo ana tama, mo te
mahi tohunga. 20 Katahi ka haere atu te whakaminenga katoa o
nga tama a lharaira i te aroaro o Mohi. 21 Na ka haere ratou,
nga tangata i toko ake o ratou ngakau me nga tangata i hihiko
noa ake o ratou wairua, me te kawe ano i te whakahere ma
Ihowa, mo te mahi o te tapenakara o te whakaminenga, mo ona

mahi katoa, mo nga kakahu tapu. 22 | haere hoki ratou, nga

tane, nga wahine, nga mea i hihiko noa te ngakau, a kawea ana
e ratou nga poroporo, nga whakakai, nga mowhiti, nga heitiki, he
mea koura katoa; i tukua ano hoki e tera, e tera, he whakahere
koura ki a Ihowa. 23 A, ko nga tangata katoa i kitea nei he puru
ki a ratou, he papura, he ngangana, he rinena pai, he huruhuru
koati, he hiako hipi kua oti te whakawhero, he hiako pateri, i
kawea mai e ratou. 24 Ko nga tangata katoa i whakahere nei i te
hiriwa, i te parahi, i kawea mai e ratou te whakahere ki a Ihowa:
me nga tangata katoa i kitea nei he rakau hitimi ki a ratou mo
tetahi meatanga o te mahi, i kawea mai ano e ratou. 25 Me
nga wahine ngakau mohio katoa, i whatu o ratou ringa, a kawe
mai ana ta ratou i whatu ai, te puru, te papura, te ngangana,
te rinena pai. 26 A i whatu ano nga wahine katoa, i toko ake
nei o ratou ngakau ki te mohio, i te huruhuru koati. 27 | kawea
mai ano e nga rangatira nga kohatu onika, me nga kohatu hei
whakanoho, mo te epora, mo te kouma; 28 Me te mea kakara,
me te hinu mo te whakamarama, mo te hinu whakawahi, mo te
whakakakara reka. 29 | kawea mai he whakahere tuku noa ki a
Ihowa e nga tama a Iharaira, e nga tane, e nga wahine katoa, i
toko ake nei o ratou ngakau ki te kawe mai, mo nga tini mahi
i whakahaua e lhowa kia mahia, a i korerotia e Mohi. 30 Na
ka mea a Mohi ki nga tama a Iharaira, Titiro, kua karangatia e
Ihowa te ingoa o Petareere tama a Uri, tama a Huru, o te iwi 0
Hura; 31 Kua whakakiia ano hoki e ia ki te wairua o te Atua, ki te
ngakau tupato, ki te whakaaro, ki te mohio, ki nga mahi katoa
ano hoki: 32 Hei whakaaro ki nga mahi a te tohunga, mo te
mahi i te koura, i te hiriwa, i te parahi, 33 Mo te tuhi kohatu, mo
te whakanoho, mo te whakairo rakau, mo te mahi i nga mahi

katoa a te tohunga. 34 Kua homai ano te ako ki tona ngakau, ki

a raua ko Ahoriapa, tama a Ahihamaka, o te iwi 0 Rana. 35
Kua whakakiia raua e ia ki te ngakau mahara, hei mahi i nga
tini mahi, a te kaituhi, a te mea mohio, a te kaiwhakairo puru,
papura, ngangana, rinena pai, a te kaiwhatu hoki, a nga kaimahi

i nga tini mahi, a nga tohunga ki te mahi.

36 Na ka mahi a Petareere raua ko Ahoriapa, ratou ko nga
tangata ngakau mohio katoa, i homai nei e Ihowa he ngakau
tupato ki a ratou, me te whakaaro e mohiotia ai te mahi i nga tini
mahi, 0 nga mea o te wahi tapu, o te pera me nga mea katoa i
whakah aua e lhowa. 2 A i karangatia e Mohi a Petareere raua
ko Ahoriapa, me nga tangata ngakau mohio katoa; i homai nei e
Ihowa he mahara ki o ratou ngakau, nga tangata katoa i toko ake
o ratou ngakau kia haere ki te mahi mahi ai; 3 Na ka tangohia e
ratou i te aroaro o Mohi nga whakahere katoa i kawea e nga
tama a Iharaira hei hanga i nga mea mo te wahi tapu, kia oti. |
kawea ano e ratou he whakahere homai noa ki a ia i tenei ata, i
tenei ata. 4 Na ka haere mai nga tangata mohio katoa, nga
kaimahi 0 nga mea katoa o te wahi tapu, tera, tera, i tana mahi i
mahi ai; 5 A ka korero ki a Mohi, ka mea, He nui noa atu ta te
iwi e kawe mai nei mo te mahinga o nga mea i whakahaua e
Ihowa kia meatia. 6 Na ka whakahau a Mohi, a ka pa te karanga
i te puni, ka mea, Kaua tetahi tane, wahine ranei e mahi i tetahi
atu mahi hei whakahere mo te wahi tapu. Na ka whakamutua te
kawe mai a te iwi. 7 He nui hoki, a toe ake, nga mea i a ratou
mo te mahinga o0 nga mea katoa. 8 Na nga tangata ngakau
mohio katoa o nga kaimahi i hanga te tapenakara ki nga pihi
kotahi tekau, ki te rinena miro pai, ki te puru, ki te papura, ki
te ngangana: he tohunga rawa te mahinga o nga kerupima i

whatua ki roto. 9 E rua tekau ma waru whatianga te roa o te pihi

kotahi, e wha whatianga te whanui o te pihi kotahi: rite tonu te
nui 0 nga pihi katoa. 10 | honoa e ia nga pihi e rima tetahi ki
tetahi: me era atu pihi e rima hoki, i honoa e ia tetahi ki tetahi.
11 A i hanga ano e ia etahi koropiko puru ki te taha o tetahi
pihi, ki te taha e honoa ana: i pera ano tana mahi ki te taha ki
waho o tetahi pihi, ki te hononga mai o te rua. 12 E rima tekau
nga koropiko i hanga e ia ki tetahi pihi, e rima tekau hoki nga
koropiko i hanga e ia ki te taha o te pihi i te hononga mai o te
rua: a i mau nga koropiko tetahi ki tetahi. 13 | hanga ano hoki e
ia etahi toromoka koura e rima tekau, a honoa ana nga pihi
tetahi ki tetahi ki nga toromoka: a ka kotahi ano te tapenakara.
141 hanga ano e ia etahi pihi ki te huruhuru koati, hei teneti mo
runga i te tapenakara: kotahi tekau ma tahi nga pihi i hanga e ia.
15 E toru tekau whatianga te roa o te pihi kotahi, e wha hoki nga
whatianga te whanui o te pihi kotahi, rite tonu te nui o nga pihi
kotahi tekau ma tahi. 16 A i honoa e ia nga pihi e rima ki a ratou
ano, me nga pihi e ono ki a ratou ano. 17 | hanga ano e ia nga
koropiko e rima tekau ki te tapa ki waho o te pihi i te hononga, i
hanga ano e ia nga koropiko e rima tekau ki te tapa o te pihi e
honoa mai ai te rua. 18 | hanga ano e ia nga toromoka parahi e
rima tekau, hei hono i te teneti kia kotahi. 19 | hanga ano hoki e
ia etahi hiako hipi he mea whakawhero, hei uhi mo te teneti, me
etahi hiako pateri hei uhi mo waho atu. 20| hanga ano hoki e ia
etahi papa mo te tapenakara, he hitimi te rakau, he mea tu ki
runga. 21 Kotahi tekau whatianga te roa o te papa kotahi, kotahi
whatianga me te hawhe te whanui o te papa kotahi. 22 E rua
nga arero o te papa kotahi, he mea hono ki a raua: he pera tonu
tana i mea ai ki nga papa katoa o te tapenakara. 23 | hanga

ano e ia nga papa mo te tapenakara: e rua tekau nga papa mo

te taha ki te tonga whaka te tonga: 24 E wha tekau hoki nga
turanga hiriwa i hanga e ia mo nga papa e rua tekau; e rua nga
turanga i raro i tetahi papa mo ona arero € rua, e rua hoki nga
turanga i raro i tetahi atu papa mo ona arero e rua. 25 A e rua
tekau nga papa i hanga e ia mo tera taha o te tapenakara, mo
te taha ki te raki. 26 Me nga turanga hiriwa e wha tekau; nga
turanga e rua mo raro iho i tetahi papa, me nga turanga e rua
mo raro i tetahi atu papa. 27 A mo te tuarongo o te tapenakara
whaka te hauauru, e ono nga papa i hanga e ia. 28 E rua hoki
nga papa i hanga e ia mo nga koki o te tapenakara i te tuarongo.
29 A i honoa aua papa i raro, i honoa ano i runga ki te mowhiti
kotahi: i peratia e ia aua papa e rua i nga koki e rua. 30 Na ka
waru aua papa; me nga turanga hiriwa, kotahi tekau ma ono nga
turanga; e rua nga turanga i raro i tetahi papa, i tetahi papa. 311
hanga ano e ia etahi kaho, he hitimi te rakau: e rima mo nga
papa o tetahi taha o te tapenakara, 32 E rima hoki nga kaho mo
nga papa o tetahi taha o te tapenakara, a e rima nga kaho mo
nga papa o te tapenakara, mo te tuarongo ki te hauauru. 33 A ko
to waenga kaho i meinga e ia kia rere na waenganui o nga papa
i tetahi pito ki tetahi pito. 34 | whakakikoruatia ano e ia nga papa
ki te koura, a ka hanga nga mowhiti 0 aua papa ki te koura hei
kuhunga mo nga kaho; i whakakikoruatia ano e ia nga kaho ki te
koura. 351 hanga ano e ia he arai ki te puru, ki te papura, ki te
ngangana, ki te rinena miro pai; he tohunga rawa te mahinga o
nga kerupima i whatua e ia ki roto. 36 | hanga ano e ia ona pou e
wha ki te hitimi, a whakakikoruatia iho e ia ki te koura; he koura
nga matau: i whakarewaina ano € ia nga turanga hiriwa e wha
mo aua mea. 37| hanga ano he pa mo te whatitoka o te teneti ki

te puru, ki te papura, ki te ngangana, ki te rinena miro pai hoki,

he mea mabhi ki te ngira; 38 Me ona pou e rima, me nga matau a
aua pou: a i whakakikoruatia e ia nga pito ki runga o aua pou

me nga awhi ki te koura: ko nga turanga e rima ia he parahi.

37I hanga ano e Petareere te aaka, he hitimi te rakau: e
rua whatianga me te hawhe te roa, kotahi whatianga me he
hawhe te whanui, kotahi whatianga me te hawhe te teitei: 2 A
i whakakikoruatia e ia ki te koura parakore a roto, a waho; i
hanga ano e ia he niao koura a tawhio noa. 3| whakarewaina
ano nga mowhiti koura e wha mo ona koki e wha; e rua nga
mowhiti mo tetahi taha, e rua hoki nga mowhiti mo tetahi taha. 4
I hanga ano e ia he amo, he hitimi te rakau, a whakakikoruatia
iho ki te koura. 5 A i kuhua e ia nga amo ki nga mowhiti i nga
taha o te aaka, hei amo mo te aaka. 6| hanga ano e ia te
taupoki ki te koura parakore: e rua whatianga me te hawhe te
roa, kotahi whatianga me te hawhe te whanui. 7| hanga ano
nga kerupima e rua ki te koura, he mea patu tana mahina, ki
nga pito e rua o te taupoki; 8 Kotahi te kerupi ki tenei pito, kotahi
kerupi ki tera pito; i honoa nga kerupima ki te taupoki ki ona pito
e rua. 9 A iroha atu whakarunga nga parirau 0 nga kerupima, i
uhi i te taupoki ki o raua parirau, me te anga ano o raua mata
ki a raua; i anga whaka te taupoki nga mata o nga kerupima.
10 | hanga ano te tepu, he hitimi te rakau; e rua whatianga te
roa, kotahi whatianga te whanui, kotahi whatianga me te hawhe
te teitei; 11 A i whakakikoruatia ki te koura parakore, i hanga
ano hoki he niao koura mo taua mea a tawhio noa. 12 | hanga
ano e ia he awhi mo taua mea, he whanui ringa te nui a tawhio
noa; i hanga ano he niao koura mo te awhi a tawhio noa. 13
A i whakarewaina nga mowhiti koura e wha, a whakanohoia

iho nga mowhiti ki nga koki e wha i ona waewae e wha. 14

| te ritenga ake o te awhi nga mowhiti, hei kuhunga mo nga
amo, hei maunga mo te tepu. 15A i hanga e ia nga amo, he
hitimi te rakau, a whakakikoruatia iho ki te koura, hei amo mo te
tepu. 16 | hanga ano nga oko mo runga i te tepu ki te koura
parakore, ona rihi, ona koko, ona peihana me ona kapu mo nga
ringihanga. 17 I hanga ano te turanga rama ki te koura parakore:
ko tana hanganga i te turanga rama he mea patu; no reira ano
tona take, tona peka, ona kapu, ona puku, me ona puawai. 18
A e ono nga peka i puta ake i ona taha; e toru nga peka o te
turanga rama i tetahi taha, e toru hoki nga peka o te turanga
rama i tetahi taha; 19 E toru nga kapu, he mea rite ki te puawai
aramona, te puku, me te puawai, ki tetahi peka; e toru hoki nga
kapu, he mea rite ki te puawai aramona ki tetahi atu peka, te
puku, me te puawai: he pera tonu i nga peka e ono e puta ake
ana i te turanga rama. 20 A e wha nga kapu o te turanga rama,
he mea rite ki te puawai aramona, me te puku, me te puawai 0
tetahi, o tetahi: 21 A e rua nga peka, kotahi puku, o raro ake, no
taua koura ra ano, e rua hoki nga peka, kotahi puku, o raro ake
no taua koura ra ano, e rua hoki nga peka, kotahi puku, o raro
ake, no taua koura ra ano, rite tonu ki nga peka e ono e puta
mai ana i roto i taua mea. 22 No te mea kotahi nga puku, nga
peka: he koura parakore katoa; kotahi tonu, he mea patu. 231
hanga ano hoki e ia ki te koura parakore nga rama e whitu o
taua mea, me ona kuku, me ona oko ngarahu. 24 Kotahi ano te
taranata koura parakore i hanga ai taua mea, me ona oko katoa.
25| hanga ano e ia te aata hei tahunga mea kakara, he hitimi te
rakau: kotahi whatianga te roa, kotahi whatianga te whanui; he
tapawha; e rua whatianga te teitei; no taua mea ra ano ona

haona. 26 A whakakikoruatia iho e ia taua mea ki te koura

parakore, a runga, me ona taha, a potae katoa, me ona haona: i
hanga ano e ia he niao koura mo taua mea a tawhio noa. 27 |
hanga ano nga mowhiti koura e rua mo taua mea, mo raro iho i
tona niao, ki ona koki e rua, ki ona taha e rua, hei kuhunga mo
nga amo, hei amohanga. 28 | hanga ano nga amo, he hitimi te
rakau, a whakakikoruatia iho ki te koura. 291 hanga ano e ia te
hinu tapu hei whakawahi, me te whakakakara parakore ki nga

mea kakara, ta te kaiwhakaranu hoki e hanga ai.

38 | hanga ano e ia he aata mo nga tahunga tinana, he hitimi
te rakau: e rima nga whatianga te roa, e rima whatianga te
whanui, he tapawha; e toru nga whatianga te teitei. 2| hanga
ano ona haona ki ona koki e wha; kotahi te rakau o taua mea, o
ona haona: a whakakikoruatia iho e ia ki te parahi. 31 hanga
ano nga oko katoa o te aata, nga pata, me nga koko pungarehu,
me nga peihana, me nga marau, me nga oko ngarahu: i hanga e
ia ona mea katoa ki te parahi. 4| hanga ano ki te parahi he
pae kupenga mo te aata, he mea ripekapeka, mo raro i tona
awhi, ki raro iho, i waenganui. 5A e wha nga mowhiti parahi i
whakarewaina e ia mo nga koki e wha o te pae kupenga parahi,
hei kuhunga mo nga amo. 6 | hanga ano nga amo, he hitimi te
rakau, a whakakikoruatia iho ki te parahi. 7 Na kuhua ana e ia
nga amo ki nga mowhiti i nga taha o te aata, hei amo; i hanga e
ia te aata ki te papa, he mea tuwhera kau a roto. 81 hanga
ano te takotoranga wai ki te parahi, me tona turanga hoki ki
te parahi, ki nga whakaata o nga wahine i huihui mai, i huihui
mai nei ki te whatitoka o te tapenakara o te whakaminenga. 9|
hanga ano te marae: he rinena miro pai nga pa o te marae, o te
taha ki te tonga whaka te tonga, kotahi rau whatianga: 10 E rua

tekau nga pou 0 aua mea, e rua tekau ano hoki nga turanga

parahi; he hiriwa nga matau o nga pou me nga awhi. 11 Me nga
pa mo te taha ki te raki, kotahi rau whatianga, e rua tekau nga
pou, e rua tekau hoki nga turanga parahi: he hiriwa nga matau
0 nga pou me nga awhi. 12 He pa ano hoki mo te taha ki te
hauauru, e rima tekau whatianga, kotahi tekau nga pou, kotahi
tekau ano hoki nga turanga; he hiriwa nga matau 0 nga pou me
nga awhi. 13 E rima tekau hoki whatianga o te taha ki te rawhiti
whaka te rawhiti. 14 Kotahi tekau ma rima whatianga o nga pa o
tetahi taha o te kuwaha; e toru nga pou, e toru hoki nga turanga.
15 A kotahi tekau ma rima whatianga o nga pa o tera taha o te
kuwaha o te marae, o tenei, 0 tera; e toru nga pou, e toru hoki
nga turanga. 16 He rinena miro pai nga pa katoa o te marae a
tawhio noa. 17 He parahi nga turanga mo nga pou, he hiriwa
nga matau o nga pou me nga awhi; i whakakikoruatia ano hoki
ki te hiriwa nga pito ki runga: i whakawhaiawhitia ano hoki nga
pou katoa o te marae ki te hiriwa. 18 He mea hanga hoki ki te
ngira te pa mo te kuwaha o te marae, he puru, he papura, he
ngangana, he rinena miro pai: e rua tekau whatianga te roa,
e rima whatianga te teitei, ara te whanui, rite tonu ano ki nga
pa o te marae. 19 A e wha nga pou o0 aua pa, e wha ano hoki
nga turanga parahi; he hiriwa nga matau; i whakakikoruatia ano
hoki nga pito 0 aua pou me nga awhi ki te hiriwa. 20 He parahi
ano nga titi katoa o te tapenakara, o te marae a tawhio noa. 21
Ko nga mea tenei o te tapenakara, ara o te tapenakara o te
whakaaturanga, ko nga mea i whakaritea e Mohi i tana korero
hei mahi ma nga Riwaiti i raro i te ringa o Itamara, tama a Arona
tohunga. 22 Na hanga ana e Petareere tama a Uri, tama a Huru,
o te iwi 0 Hura, nga mea katoa i whakahaua e Ihowa ki a Mohi.

23 Ko tona hoa ko Ahoriapa, tama a Ahihamaka no te iwi 0

Rana, he kaimahi, he mea mohio, he kaiwhakairo hoki i te puru, i
te papura, i te ngangana, i te rinena pai. 24 A, ko te koura katoa
i mahia mo nga mea, mo nga mea katoa o te wahi tapu, te koura
0 te whakahere, e rua tekau ma iwa taranata, e whitu rau e toru
tekau hekere, he hekere wahi tapu. 25 A, ko te hiriwa o te hunga
i taua o te whakaminenga, kotahi rau taranata, kotahi mano e
whitu rau e whitu tekau ma rima hekere, he hekere wahi tapu.
26 Kotahi te pekaha a te tangata, ara kotahi te hawhe hekere, ko
te hekere hoki o te wahi tapu, na te hunga hoki i haere kia taua,
na nga mea e rua tekau, maha atu ranei, o ratou tau; e ono rau
hoki o ratou mano e toru mano e rima rau e rima tekau. 27 A
whakarewaina nga taranata hiriwa kotahi rau hei turanga pou
mo te wahi tapu, hei turanga pou hoki mo te arai; kotahi rau
taranata, kotahi rau nga turanga, kotahi te taranata, kotahi te
turanga. 28 A i hanga e ia nga hekere kotahi mano e whitu rau e
whitu tekau ma rima hei matau mo nga pou, a whakakikoruatia
iho e ia nga pito ki runga, whakawhaiawhitia hoki. 29 A e whitu
tekau nga taranata o te parahi o te whakahere, e rua hoki mano
e wha rau hekere. 30 Hanga ake e ia nga turanga pou mo te
whatitoka o te tapenakara o te whakaminenga, te aata parahi;
me tona pae kupenga, te mea parahi; me nga mea katoa o te
aata; 31 Me nga turanga pou o te marae a tawhio noa, me nga
turanga pou mo te kuwaha o te marae, me nga titi katoa o te

tapenakara, me nga titi katoa o te marae a tawhio noa.

39 | hanga ano hoki e ratou te puru, te papura, me te ngangana,
hei kakahu minita mo te minitatanga i te wahi tapu, i hanga ano
nga kakahu tapu mo Arona; ko ta lhowa i whakahau ai ki a Mohi.
2| hanga ano e ia te epora ki te koura, ki te puru, ki te papura, ki

te ngangana, ki te rinena miro pai. 31 patua ano hoki te koura

hei paraharaha, a ripiripia ana hei mangemange, a mahia ana ki
roto ki te puru, ki te papura, ki te ngangana, ki te rinena pai, he
tohunga rawa te mahi. 4| hanga ano nga pokohiwi o te epora
hei hononga: he mea hono ki nga taha e rua. 5 Me te whitiki
whakairo e mau ana ki tona epora, kotahi ano te mea i hanga ai
raua, me te hanganga ano; he koura, he puru, he papura, he
ngangana, he rinena miro pai; ko ta lhowa i whakahau ai ki a
Mohi. &1 mahia ano nga kohatu onika, he mea whakanoho ki
te nohoanga koura, tuhituhi rawa ki nga ingoa 0 nga tama a
lharaira, he tuhi hiri te tuhi. 7 A whakanohoia iho e ia ki nga
pokohiwi o te epora hei kohatu whakamahara mo nga tama a
lharaira; hei pera me ta Ihowa i whakahau ai ki a Mohi. 8 He
tohunga rawa te mahi i hanga ai e ia te kouma, he pera ano
me te mahinga o te epora; he koura, he puru, he papura, he
ngangana, he rinena miro pai. 9 He tapawha, he rererua te
kouma i hanga e ratou: kotahi whanganga a te ringa te roa,
kotahi hoki whanganga te whanui, he mea rererua. 10 E wha
hoki nga rarangi kohatu i whakanohoia e ratou ki taua mea: ko
te rarangi tuatahi, he harariu, he topaha, he kapakara: ko te
rarangi tuatahi tenei. 11 Ko te rarangi tuarua, he emerara, he
hapaira, he taimona. 12 Ko te rarangi tuatoru, he rikuri, he akete,
he ametihita. 13 Ko te rarangi tuawha, he perira, he onika, he
hahapa; he mea whakapiri ki te nohoanga koura i nga wahi i
mau ai. 14 A rite tonu nga kohatu ki nga ingoa o nga tama a
Iharaira kotahi tekau ma rua, rite tonu ki o ratou ingoa, i rite te
tuhi ki to te hiri, tenei tangata me tona ingoa, tenei tangata me
tona ingoa; rite tonu ki nga iwi kotahi tekau ma rua. 15 | hanga
ano e ratou ki te koura parakore nga mekameka, he mea whiri,

mo te kouma, mo nga pito. 16 | hanga ano etahi nohoanga koura

e rua, me etahi mowhiti koura e rua; a whakanohoia iho etahi
mowhiti e rua ki nga pito e rua o te kouma. 17 | whakanohoia
ano nga mekameka koura e rua, nga mea whiri, ki nga mowhiti
e rua i nga pito o te kouma. 18| whakaukia ano nga pito e
rua o nga mekameka whiri e rua ki nga nohoanga e rua, a
whakanohoia ana ki nga pokohiwi e rua o te epora, ki te taha ki
mua. 19 | hanga ano nga mowhiti koura e rua, a whakanohoia
ana ki nga pito e rua o te kouma, ki tona remu, ki te taha ki roto
whaka te epora. 20| hanga ano etahi atu mowhiti koura e rua, a
whakanohoia ana ki nga pokohiwi e rua o te epora, ki te taha ki
raro, ki te taha ki mua, ki te ritenga o tona hononga ake, ki runga
ake o te whitiki whakapaipai o te epora. 21 A herea iho e ratou
te kouma, ona mowhiti ki nga mowhiti o te epora, ki te miro puru,
kia mau ai ki runga ake o te whitiki whakapaipai o te epora, kei
takoto ke te kouma i te epora; ko ta lhowa hoki i whakahau ai ki
a Mohi. 22 | hanga ano e ia te koroka o te epora, he mea whatu,
he puru katoa. 23 Ko te kohao i waenganui o te koroka, he pera
me te kohao o te pukupuku, me te whiri ano i te kohao a huri
noa, kei pakaru. 241 hanga ano etahi pamekaranete mo te remu
o te koroka ki te puru, ki te papura, ki te ngangana, ki te rihena
miro. 25| hanga ano e ratou etahi pere ki te koura parakore, a
whakanohoia ana nga pere ki te takiwa 0 nga pamekaranete, ki
te remu o te koroka a huri roa, ki te takiwa 0 nga pamekaranete;
26 He pere he pamekaranete, he pere he pamekaranete, ki te
remu o te koroka a huri noa, hei mea minita; ko ta lhowa hoki i
whakahau ai ki a Mohi. 27 | hanga ano etahi koti ki te rinena pai,
ki te mea whatu, mo Arona ratou ko ana tama; 28 Me te potae
tohunga ki te rinena pai, me etahi potae pai ki te rinena pai me

nga tarautete rinema ki te rinena miro pai. 29 Me te whitiki ki te

rinena miro pai, ki te puru, ki te papura, ki te ngangana, ki nga
mea i hanga ki te ngira; ko ta Ihowa hoki i whakahau ai ki a
Mohi. 30| hanga ano te paraharaha o te karauna tapu ki te koura
parakore, a ko te tuhi i tuhia, he tuhi hiri, HE TAPU KI A [HOWA.
31 Na ko tetahi miro puru, kia mau ai ki te potae tohunga, ki te
taha ki runga; ko ta Ihowa i whakahau ai ki a Mohi. 32 Na ka oti
katoa te mahi o te tapenakara o te teneti o te whakaminenga:
rite tonu ta nga tama a lharaira i mea ai ki nga mea katoa |i
whakahaua e lhowa ki a Mohi; i pera ano ratou. 33 Na ka kawea
e ratou te tapenakara ki a Miho, te teneti me ona mea katoa,
ona toromoka, ona papa, ona kaho, ona pou, me ona turanga
pou, 34 Me te uhi iho, nga hiako hipi kua oti te whakawhero, me
tetahi uhi, ara nga hiako pateri, me te arai hipoki, 35 Me te aaka
0 te whakaaturanga, me ona amo, me te taupoki, 36 Te tepu me
ona oko katoa, me te taro aroaro, 37 Te turanga rama parakore
me ona rama, nga rama rarangi, me ona oko katoa, me te hinu
mo te whakamarama, 38 Te aata koura, te hinu whakawabhi, te
whakakakara reka, te pa mo te whatitoka o te tapenakara, 39 Te
aata parahi, me tona pae kupenga parahi, ona amo me ona
oko katoa, te takotoranga wai me tona turanga, 40 Nga pa o te
marae, ona pou, me ona turanga pou, me te pa mo te kuwaha o
te marae, ona aho, me ona titi, me nga oko katoa mo nga mahi o
te tapenakara, mo te teneti o te whakaminenga, 41 Nga kakahu
minita mo nga minitatanga ki te wahi tapu, me nga kakahu tapu
mo Arona tohunga, me nga kakahu mo ana tama, ina minita. 42
Rite tonu ki nga mea katoa i whakahaua e lhowa ki a Mohi ta
nga tama a Iharaira mahinga i nga mahi katoa. 43 Na ka tirohia
iho e Mohi te mahi katoa, na, rite tonu ta ratou mahi ki ta lhowa i

whakahau ai, i pera ano ratou: a manaakitia ana ratou e Mohi.

40A i korero a lhowa ki a Mohi, i mea, 2 Hei te ra tuatahi
0 te marama tuatahi koe whakaara ai i te tapenakara o te
teneti o te whakaminenga. 3 A me hoatu ki roto te aaka o te
whakaaturanga, ka hipoki ai i te aaka ki te arai. 4 Me kawe ano
te tepu ki roto, ka ata whakatakoto ai i nga mea e whakatakotoria
ana ki runga; me kawe ano e koe te turanga rama ki roto, ka
tahu ai i ona rama. 5Me whakatu ano e koe te aata koura mo te
whakakakara ki mua o te aaka o te whakaaturanga, ka whakairi
ai i te pa o te whatitoka ki te tapenakara. 6 Me whakatu ano
e koe te aata mo te tahunga tinana ki mua o te whatitoka o
te tapenakara o te teneti o te whakaminenga. 7 Me whakatu
ano te takotoranga wai ki te takiwa o te aata, o te teneti o te
whakaminenga, ka riringi wai ai ki roto. 8 Me whakatu ano te
marae a tawhio noa, ka whakairi ai i te pa ki te kuwaha o te
marae. 9 Na ka tango i te hinu whakawabhi, ka whakawahi ai
i te tapenakara me nga mea katoa i roto, ka whakatapu ai i
taua mea, i ona mea katoa: a ka tapu. 10 Me whakawahi ano te
aata mo te tahunga tinana me ona oko katoa, me whakatapu
ano te aata: a ka meinga hei aata tino tapu. 11 Me whakawahi
ano te takotoranga wai me tona turanga, me whakatapu. 12 Me
kawe ano e koe a Arona ratou ko ana tama ki te whatitoka o te
tapenakara o te whakaminenga, ka horoi ai i a ratou ki te wai, 13
Ka whakakakahu ai i nga kakahu tapu ki a Arona, ka whakawahi
ai i a ia, ka whakatapu ai i a ia: a ka waiho ia hei tohunga maku.
14 Na, me kawe mai ana tama, me whakakakahu nga koti ki a
ratou: 15 Me whakawahi, kia rite ki tau whakawahinga i to ratou
papa, a ka meinga ratou hei tohunga maku: a ka ai to ratou
whakawahinga hei whakatohunga i a ratou mo ake tonu atu,

puta noa i o ratou whakatupuranga. 16 | pera ano a Mohi: rite

tonu tana i mea ai ki nga mea katoa i whakahaua e lhowa ki a ia.
17 Na, i te marama tuatahi o te rua o nga tau, i te ra tuatahi o te
marama ka whakaarahi te tapenakara. 18 | whakaarahia hoki e
Mohi te tapenakara, i whakatakotoria ona turanga, i whakaarahia
ona papa, i kuhua ona kaho, a whakaarahia ana ona pou. 19|
hipokina ano e ia te teneti ki runga i te tapenakara, a maka
iho ana te hipoki o te teneti ki runga ake, ko ta lhowa hoki i
whakahau ai ki a Mohi. 20 Na ka mau ia ki te whakaaturanga, a
hoatu ana ki roto ki te aaka, a kuhua ana nga amo ki te taha o te
aaka, na ka maka iho te taupoki ki runga ki te aaka: 21 Na ka
maua e ia te aaka ki roto ki te tapenakara, a whakairihia ake ana
te arai hipoki, hei hipoki mo te aaka o te whakaaturanga; ko ta
Ihowa hoki i whakahau ai ki a Mohi. 22 | whakaturia ano e ia te
tepu ki te teneti o te whakaminenga, ki te taha whaka te raki
0 te tapenakara, ki waho mai o te arai. 23 | whakararangitia
hoki te taro ki runga, ki te aroaro o Ihowa; ko ta Ihowa hoki i
whakahau ai ki a Mohi. 24 | whakaturia ano e ia te turanga rama
ki te teneti o te whakaminenga, ki te ritenga atu o te tepu, ki te
taha whaka te tonga o te tapenakara. 25 A tahuna ana e ia
nga rama ki te aroaro o lhowa; ko ta Ihowa i whakahau ai ki a
Mohi. 26 | whakaturia hoki e ia te aata koura ki te teneti o te
whakaminenga ki mua mai o te arai: 27 A tahuna ana e ia te
whakakakara reka ki runga; ko ta Ihowa i whakahau ai ki a Mohi.
28 | whakairihia ano te pa mo te whatitoka o te tapenakara. 29 A
whakaturia e ia te aata mo te tahunga tinana ki te whatitoka o te
tapenakara o te teneti o te whakaminenga, a whakaekea ana ki
runga te tahunga tinana me te whakahere totokore; ko ta lhowa i
whakahau ai ki a Mohi. 30 A i whakaturia e ia te takotoranga wali

ki te takiwa o te aata, o te teneti o te whakaminenga, a ringihia

ana he wai ki roto hei horoi. 31 A i horoia e Mohi, e Arona hoki
ratou ko ana tama, o ratou ringa me o ratou waewae ki reira:
32 to ratou haerenga ki roto ki te teneti o te whakaminenga,
| te mea ranei ka whakatata ki te aata, ka horoi ratou; ko ta
Ihowa i whakahau ai ki a Mohi. 33 | whakaturia ano te marae o
te tapenakara, o te aata a tawhio noa, a whakairihia ana te pa o
te kuwaha o te marae. Na ka oti te mahi i a Mohi. 34 Katahi ka
taupokina iho te teneti o te whakaminenga e te kapua, a ka ki te
tapenakara i te kororia 0 Ihowa. 35 A kihai i taea e Mohi te tomo
ki te teneti o te whakaminenga no te mea e taungia iho ana e te
kapua, e ki ana hoki te tapenakara i te kororia o Ihowa. 36 A, ka
riro ake te kapua i te tapenakara, ka haere nga tama a lharaira i
o ratou haerenga katoa: 37 Ki te mea ia kihai i riro te kapua,
kihai i haere, a taea noatia te ra i riro ake ai. 38| runga hoki i te
tapenakara te kapua o Ihowa i te awatea, a he ahi kei runga i te
po, i te tirohanga a te whare katoa o Iharaira, i o ratou haerenga

katoa.

Rewitikuha

1 Na ka karanga a Ihowa ki a Mohi, ka korero ki a ia i roto i te
tapenakara o te whakaminenga, ka mea, 2 Korero ki nga tama
a Iharaira, mea atu ki a ratou, Ki te kawea e tetahi tangata o
koutou he whakahere ki a Ihowa, me kawe ta koutou whakahere
i roto i nga kararehe, ara i roto i nga kau, i roto ranei i nga hipi. 3
Ki te mea he tahunga tinana tana whakahere no nga kau, me
tapae e ia he toa, he kohakore: ka tuku ai ki te whatitoka o te
tapenakara o te whakaminenga, hei mea e manakohia ai ia i
te aroaro o lhowa. 4 A me popoki tona ringa ki te pane o te
tahunga tinana; a ka manakohia tana, hei whakamarie mona.
5 Na me patu te kau ki te aroaro o lhowa: a me kawe te toto
e nga tohunga, e nga tama a Arona, me tauhiuhi te toto ki te
aata a tawhio noa, ki tera i te whatitoka o te tapenakara o te
whakaminenga. 6 Na me tihore e ia te tahunga tinana, a me
tapatapahi tenei wahi ona, tenei wahi ona. 7 Na me maka he ahi
e nga tama a Arona tohunga ki runga ki te aata, me whakapai
hoki nga wahie ki runga ki te ahi: 8 Na ka whakararangi ai nga
tohunga, nga tama a Arona, i nga pihi, te pane me te ngako,
ki nga wahie o te ahi i te aata. 9 Ko ona whekau ia, me ona
waewae, me horoi ki te wai, ka tahu katoa ai te tohunga ki runga
ki te aata hei tahunga tinana, hei whakahere ahi, hei kakara reka
ki a lhowa. 10 Na, no te kahui tana whakahere no nga hipi, no
nga koati ranei, hei tahunga tinana; me kawe e ia he toa, he
mea kohakore, 11 Ka patu ai ki te taha ki te raki o te aata, ki te
aroaro o Ihowa: a ma nga tohunga, ma nga tama a Arona, e
tauhiuhi ona toto ki te aata a tawhio noa. 12 Na ka tapatapahi ai
ia he wahi, he wahi, tona pane, tona ngako; a ma te tohunga e

whakararangi ki nga wahie o te ahi i runga i te aata: 13 Ko nga

whekau ia, me nga waewae, me horoi ki te wai: a ka kawe katoa
ai te tohunga, ka tahu ai ki te aata: he tahunga tinana hoki, he
whakahere ahi, he kakara reka ki a lhowa. 14 Na, mehemea he
tahunga tinana no nga manu tana whakahere ki a Ihowa, na me
kawe e ia tana whakahere i roto i nga kukupa, i roto ranei i nga
pi kukupa. 15 A ma te tohunga e kawe ki te aata, e whakawiri
atu tona pane, ka tahu ai ki runga ki te aata; a ko ona toto me
tuku kia heke ki te taha o te aata: 16 A ko tona puku me tona
paru me tango, a ka maka ki te taha ki te rawhiti o te aata, ki te
wahi 0 nga pungarehu: 17 Na me hahae e ia ma ona parirau,
otila kaua e motuhia rawatia; a ma te tohunga e tahu ki runga
ki te aata, ki nga wahie o te ahi: he tahunga tinana tena, he

whakahere ahi, he kakara reka ki a [howa.

2 A, ki te kawea e tetahi he whakahere totokore ki a Ihowa, hei
te paraoa pai he whakahere mana; a me riringi e ia he hinu
ki runga ki taua mea, ka maka hoki i te parakihe ki runga: 2
A ka kawe ai ia ki nga tohunga, ki nga tama a Arona: na me
ao e ia i roto i taua mea, kia ki tona ringa i te paraoa pai, i te
hinu, me te parakihe katoa hoki; na ka tahu te tohunga i te
whakamahara o taua mea ki te aata, hei whakahere ahi, hei ka
kara reka ki a Ihowa. 3 A, ko te toenga o te whakahere totokore,
ma Arona ratou ko ana tama: he mea tino tapu tena i roto i nga
whakahere ahi a lhowa. 4 A, ki te kawea e koe hei whakahere
he whakahere totokore i tunua ki te oumu, hei nga keke paraoa,
hei nga mea rewenakore, me konatunatu ki te hinu, hei nga
keke angiangi ranei kahore nei he rewena, he mea pani ki te
hinu. 5 A, ki te mea he whakahere totokore te whakahere, he
mea i tunua ki te paraharaha, hei te mea paraoa pai, kihai nei

i rewenatia, kua oti nei te konatu ki te hinu. 6 Me whatiwhati

Rewitikuha 232



e koe, ka riringi ai ki te hinu: he whakahere totokore tena. 7
Na, mehemea he whakahere totokore tau whakahere, he mea i
paraipanatia, me hanga ki te paraoa, ki te hinu. 8 A me kawe e
koe te whakahere totokore, i hanga ki enei mea, ki a lhowa: a
ka tukua atu ki te tohunga, na mana e mau atu ki te aata. 9
Na ka tangohia e te tohunga i roto i te whakahere totokore te
whakamahara o taua mea, ka tahu ai ki te aata; hei whakahere
ahi, hei kakara reka ki a Ihowa. 10 A ma Arona ratou ko ana
tama te toenga o te whakahere totokore: he mea tino tapu tena i
roto i nga whakahere ahi a Ihowa. 11 Kei hanga ki te rewena
tetahi whakahere totokore e kawea ana e koutou ma lhowa: kei
tahuna hoki e koutou he rewena, he honi ranei, i roto i tetahi o
nga whakahere ahi a lhowa. 12 Na, hei whakahere tuapora,
me whakahere ena ma lhowa: otiia e kore e tahuna ki te aata
hei kakara reka. 13 Me kinaki ano ki te tote au whakahere
totokore katoa ina whakaherea: kei whakamutua hoki te tote o te
kawenata a tou Atua mo tau whakahere totokore: me whakahere
he tote e koe ki runga i au whakahere katoa. 14 Na, mehemea
he whakahere tuapora tau whakahere totokore ki a Ihowa, hei te
witi hou, i whakamaroketia ki te ahi, hei te witi i patua i roto i nga
puku hou, tau whakahere totokore o au tuapora. 15 Me riringi
ano he hinu ki taua mea, me whakatakoto hoki he parakihe ki
runga: he whakahere totokore tena. 16 Na me tahu e te tohunga
te whakamahara o taua mea, ara tetahi wahi o te witi i patua, o
te hinu, me te parakihe katoa: hei whakahere ahi taua mea ki a

Ihowa.

3 Na, mehemea he patunga mo te pai tana e tapae ai; ki te
mea no nga kau tana whakahere, ahakoa toa, ahakoa uha, kia

kohakore tana e tuku ai ki te aroaro o Ihowa. 2 Na ka popoki

tona ringa ki te matenga o tana whakahere, ka patu ai ki te
whatitoka o te tapenakara o te whakaminenga: na ka tauhiuhia
te toto e nga tohunga, e nga tama a Arona, ki te aata a tawhio
noa. 3 Na me tapae e ia he whakahere ahi ki a lhowa i roto i
te patunga mo te pai; ko te ngako e whiwhiwhiwhi ana ki nga
whekau, me te ngako katoa o0 nga whekau, 4 Me nga whatukuhu
e rua, me to reira ngako, tera i te hope, me te taupa i te ate,
me nga whatukuhu, me tango tera e ia. 5 A me tahu e nga
tama a Arona ki te aata, ki runga i te tahunga tinana i runga i
nga wahie o te ahi: he whakahere ahi tena, he kakara reka ki a
Ihowa. 6 A, ki te mea no nga hipi tana e tapae ai ki a lhowa hei
patunga mo te pai; he toa, he uha ranei, kei whai koha tana e
tuku ai. 7 Ki te tapaea e ia he reme hei whakahere mana, me
tapae ki te aroaro o Ihowa: 8 Me popoki hoki tona ringa ki te
pane o tana whakahere, ka patu ai ki mua i te tapenakara o te
whakaminenga: a ka tauhiuhia ona toto e nga tama a Arona ki te
aata a tawhio noa. 9 Me tapae ano e ia tetahi wahi o te patunga
mo te pai hei whakahere ahi ki a lhowa; ko tona ngako me te
hiawero katoa, kia tino tata ki te tiki tana tapahanga; a ko te
ngako e whiwhiwhiwhi ana ki nga whekau, me te ngako katoa o
nga whekau, 10 Me nga whatakuhu e rua, me to reira taupa,
tera i te hope, me te taupa o te ate, me nga whatukuhu, me
tango tera e ia. 11 A ma te tohunga e tahu ki runga ki te aata: he
kai hoki no ta Inowa whakahere ahi. 12 A ki te mea he koati
tana whakahere, me tapae ki te aroaro o Ihowa: 13 A ka popoki
tona ringa ki tona pane, ka patu ai ki mua o te tapenakara o te
whakaminenga: a ma nga tama a Arona e tauhiuhi ona toto ki te
aata a tawhio noa. 14 A me tapae atu e ia tetahi wahi ona hei

whakahere ahi mana ki a lhowa; ko te ngako e whiwhiwhiwhi

ana ki nga whekau, me te ngako katoa o nga whekau, 15 Me
nga whatukuhu e rua, me to reira ngako, tera i te hope, me te
taupa i te ate, me nga whatukuhu, me tango tera e ia. 16 A me
tahu e te tohunga ki te aata: he kai tena no te whakahere ahi, hei
kakara reka: ko te ngako katoa ma lhowa. 17 Hei tikanga mau
tonu tenei mo o koutou whakatupuranga, i 0 koutou nohoanga

katoa, kia kaua e kainga tetahi ngako, toto ranei, e koutou.

4| korero ano a lhowa ki a Mohi, i mea, 2 Korero ki nga tama a
Iharaira, mea atu, Ki te pohehe tetahi tangata, a ka hara ki tetahi
0 nga mea i whakahaua e Ihowa kia kaua e meatia, a ka mea i
tetahi 0 aua mea: 3 Ki te hara te tohunga i whakawahia, e tau
ai he he ki runga ki te iwi; na me whakahere e ia ki a lhowa
mo tona hara i hara ai ia tetahi puru, hei te kuao kohakore, hei
whakahere hara. 4 Na me kawe e ia te puru ki te whatitoka o
te tapenakara o te whakaminenga, ki te aroaro o lhowa; a ka
popoki i tona ringa ki te matenga o te puru, ka patu ai te puru ki
te aroaro o lhowa. 5 Na me tango e te tohunga i whakawahia
tetahi wahi 0 nga toto o te puru, a ka kawe ki te tapenakara o te
whakaminenga: 6 A ka tou te tohunga i tona maihao ki te toto,
a kia whitu ana tauhiuhinga i te toto ki te aroaro o lhowa, ki
mua o te arai 0 te wahi tapu. 7 Me pani ano e te tohunga tetahi
wahi 0 nga toto ki nga haona o te aata whakakakara reka, ki te
aroaro o lhowa, ki tera i te tapenakara o te whakaminenga; ka
riringi ai i nga toto katoa o te puru ki te turanga o te aata mo
te tahunga tinana, ki te ra i te whatitoka o te tapenakara o te
whakaminenga. 8 A me tango e ia nga ngako katoa o te puru
whakahere hara; te ngako e whiwhiwhiwhi ana ki nga whekau,
me nga ngako katoa o nga whekau, 9 Me nga whatukuhu e rua,

me to reira ngako, tera i te hope, me te taupa o te ate, me nga

whatukuhu, me tango tera e ia, 10 Kia rite ki te tangohanga o
to te puru o te patunga mo te pai: a me tahu e te tohunga ki
runga ki te aata mo te tahunga tinana. 11 Ko te hiako ia o te
puru, ko ona kikokiko katoa, ko tona pane, ko ona waewae,
ko ona whekau, me tona paru, 12 Ara, ko te puru katoa hoki,
me kawe e ia ki waho o te puni, ki tetahi wahi pokekore, ki te
wahi e ringihia ai nga pungarehu, ka tahu ai ki te rakau ki te
ahi: hei te ringihanga pungarehu tahu ai. 13 A ki te pohehe te
whakaminenga katoa o Iharaira, a ka hara, a ka ngaro taua mea
i nga kanohi o te whakaminenga, a ka tika ke i tetahi o a ratou
mahi, he mea e kore e tika kia meatia, a ka whai hara ratou;
14 A ka kitea te hara i hara ai ratou, katahi ka whakaherea e
te whakaminenga tetahi puru kuao mo te hara, me kawe hoki
ki mua o te tapenakara o te whakaminenga. 15 Ka popoki ai
nga ringa o0 nga kaumatua o te whakaminenga ki te pane o te
puru ki te aroaro o Ihowa: a hei te aroaro o lhowa patu ai i te
puru. 16 A ma te tohunga i whakawahia e kawe tetahi wabhi
0 nga toto o te puru ki te tapenakara o te whakaminenga: 17
Ka tou ai te tohunga i tona maihao ki te toto, a kia whitu ana
tauhiuhinga ki te aroaro o lhowa ki mua o te arai. 18 Me pani
ano e ia tetahi wahi o te toto ki nga haona o te aata i te aroaro o
lhowa, ki tera i te tapenakara o te whakaminenga, ka riringi
ai i nga toto katoa ki te turanga o te aata tahunga tinana, ki
tera i te whatitoka o te tapenakara o te whak aminenga. 19 Me
tango ano i ia ona ngako katoa, ka tahu ai ki runga ki te aata. 20
Ko tana tena e mea ai ki te puru; kia rite ki tana i mea ai ki
te puru whakahere hara, kia pera tana meatanga ki tenei: a
me mea e te tohunga he whakamarie mo ratou, a ka murua to

ratou hara. 21 A me kawe e ia te puru ki waho o te puni, ka

tahu, ka pera ano me ia i tahu i te puru tuatahi: ko te whakahere
hara tena mo te whakaminenga. 22 Ki te hara tetahi rangatira, a
ka mahi i runga i te pohehe i tetahi 0 nga mea i whakahaua e
Ihowa, e tona Atua, kia kaua e mahia, a ka whai hara, 23 Ki te
mohiotia e ia tona hara i hara ai, me kawe tana whakahere,
he koati, hei te toa, hei te mea kohakore: 24 A ka popoki tona
ringa ki runga ki te matenga o te koati, ka patu ai ki te wahi e
patua nei te tahunga tinana ki te aroaro o Ihowa: he whakahere
hara tena. 25 A me tango e te tohunga tetahi wahi o te toto o te
whakahere hara ki tona maihao, ka pani ai ki nga haona o te
aata tahunga tinana, me riringi ano ona toto ki te turanga o te
aata tahunga tinana. 26 Na me tahu e ia ona ngako katoa ki
te aata, me pera me te ngako o0 nga patunga mo te pai: a ka
whakamarie te tohunga mona, mo tona hara, a ka murua. 27 A
ki te pohehe tetahi tangata noa atu, a ka hara, nona i mea i
tetahi mea e tika ke ana i tetahi 0 nga whakahau a lhowa, he
mea e kore e tika kia meatia, a ka whai hara; 28 Ki te mohiotia e
ia tona hara i hara ai, me kawe e ia tana whakahere, he koati,
he uha, he kohakore, mo tona hara i hara ai. 29 A ka popoki
tona ringa ki te matenga o te whakahere hara, ka patu ai i te
whakahere hara ki te wahi mo te tahunga tinana. 30 Na ka tango
te tohunga i tetahi wahi 0 ona toto ki tona maihao, ka pani ai
ki nga haona o te aata tahunga tinana, ka riringi ai i ona toto
katoa ki te turanga o te aata. 31 Me tango ano e ia ona ngako
katoa, me pera me te ngako e tangohia ana i hga patunga mo te
pai: a me tahu e te tohunga ki runga ki te aata hei kakara reka
ki a lhowa; na ka whakamarie te tohunga mona, a ka murua
tona. 32 A ki te mea he reme tana whakahere e kawea ana e ia

mo te hara, me kawe e ia hei te uha, hei te mea kohakore. 33

Na ka popoki tona ringa ki te matenga o te whakahere hara, a
ka patua hei whakahere hara ki te wahi e patua nei e ratou te
tahunga tinana. 34 Na me tango e te tohunga tetahi wahi o
te toto o te whakahere hara ki tona maihao, ka pani ai ki nga
haona o te aata tahunga tinana, me riringi ano ona toto katoa ki
te turanga o te aata: 35 Me tango ano e ia ona ngako katoa, kia
rite ki te tangohanga o te ngako o te reme o0 nga patunga mo te
pai; ka tahu ai e te tohunga ki runga ki te aata, ki runga ki nga
whakahere ahi ki a Ihowa; na ka whakamarie te tohunga mo

tona hara i hara ai, a ka murua.

5 Ki te hara tetahi, mona i rongo ki te reo whakaoati, he
kaiwhakaatu nei ia mo tana i kite ai, i mohio ai ranei, ki te kahore
e whakaaturia e ia, na me waha ¢ ia tona hara: 2 Ki te pa tetahi
ki te mea poki, ki te tinana ranei o te kirehe poke, ki te tinana
ranei o te kararehe poki, ki te tinana ranei o nga mea ngoki, ara
0 nga mea poki, a e huna ana i a ia, a ka poki ia, na ka whai hara
ia. 3Kite pa ranei ia ki te poki tangata, ki nga tini poke e poke
ai te tangata, a ka huna i a ia; ina mohiotia e ia, ka whai hara ia:
4 Ki te oati ranei tetahi, he mea puta ohorere i ona ngutu, kia
mahi i te kino, i te pai ranei, i nga tini mea ranei e puaki ohorere
mai i te tangata ina oati, a e huna ana i a ia; ina mohiotia e
ia, na, ka whai hara ia i tetahi o enei mea: 5 A ki te mea kua
whai hara ia i tetahi 0 enei mea, na me whaki tona hara i taua
mea; 6 A me kawe e ia tana whakahere mo te he ki a Ihowa,
mo tona hara i hara ai, he uha no te kahui, he reme, he kuao
koati ranei, hei whakahere hara; a ma te tohunga e whakamarie
mona, mo tona hara. 7 A, ki te kahore e taea e ia i ona rawa he
reme, me kawe e ia ki a lhowa mo tona he i he ai, kia rua nga

kukupa, kia rua ranei nga pi kukupa; ko tetahi hei whakahere

Rewitikuha 238



hara, ko tetahi hei tahunga tinana. 8 Me kawe raua e ia ki te
tohunga, ka whakahere ai e ia, ko te mea mo te whakahere hara
ki mua, ka kikini ai i tona pane i te ritenga o tona kaki, otiia kaua
e motuhia rawatia. 9 Na ka tauhiuhi ai ia i tetahi wahi o nga toto
o0 te whakahere hara ki te taha o te aata; ka whakate ai i te
toenga o te toto ki te turanga o te aata: he whakahere hara tena.
10 A ko te rua me tuku hei tahunga tinana, kia rite ki te tikanga:
a ka whakamarie to tohunga mona, mo tona hara i hara ai, a
ka murua. 11 A, ki te kahore e taea e ia i ona rawa te kawe
nga kukupa e rua, nga pi kukupa ranei e rua, na me kawe tana
whakahere e te tangata i hara, te whakatekau epa paraoa, hei
whakahere hara; kaua e meatia ki te hinu, kaua ano e meatia he
parakihe ki r unga: he whakahere hara hoki. 12 Na me kawe e ia
ki te tohunga, a ka aohia ake e te tohunga, kia ki tona ringa, he
whakamahara no taua mea, ka tahu ai ki runga ki te aata, ki
runga ki nga whakahere ahi ki a Ihowa: he whakahere hara
tena. 13 A ka whakamarie te tohunga mona, mo tona hara i hara
ai ki tetahi o enei mea, a ka murua: a ma te tohunga te toenga,
ano he whakahere totokore. 14| korero ano a Ihowa ki a Mohi, i
mea, 15 Ki te kino te mahi a tetahi, he hara pohehe, ki nga mea
tapu a lhowa; na, me kawe e ia tana whakahere mo te he ki a
Ihowa, kia kotahi hipi toa, hei te mea kohakore, no te kahui hipi,
me whakarite ano e koe ona utu ki te hekere hiriwa, hekere ot e
wahi tapu, hei whakahere mo te he: 16 Ka utu ai i tona hara ki
te mea tapu, me tapiri ano ki te wahi whakarima, ka homai ki
te tohunga: a ka whakamarie te tohunga mona ki te hipi toa e
whakaherea ana mo te he, a ka murua tona. 17 A ki te hara
tetahi, ki te poka ke i tetahi o nga whakahau a lhowa, he mahi

poka noa; ahakoa e kore e mohiotia e ia, kua hara ia, a ka waha

ia i tona kino. 18 A me kawe e ia he hipi toa ki te tohunga, he
kohakore, no te kahui, kei tau te utu, hei whakahere mo te he: a
ka whakamarie te tohunga mona, mo tona pohehe i pohehe ai
ia, a kihai nei i matau, a ka murua tona he. 19 He whakahere

tena mo te he: he pono tona he ki a Ihowa.

6 | korero ano a lhowa ki a Mohi, i mea, 2 Ki te hara tetahi, a ka
he tana ki a lhowa, a ka teka hoki ki tona hoa, he mea i tukua ki
a ia kia tiakina, he whakaaetanga ranei, he mea ranei i pahuatia,
he whakahaere he ranei ki tona hoa; 31 kitea ranei e ia te mea i
ngaro, a ka korero teka ki taua mea, ka oati teka; i tetahi ranei o
enei tini mea e mea ai te tangata, e whai hara ai: 4 Na, kua hara
nei ia, kua he, me whakahoki e ia te mea i pahuatia, te mea
ranei i murua e ia, te mea ranei i waiho ki a ia kia tiakina, te mea
ngaro ranei i kitea e ia, 5 Nga mea katoa ranei i oati teka ai
ia; me utu e ia taua mea kia tino rite, ka tapiri ano ki te wahi
whakarima: me homai e ia ki te tangata nona, i te ra e kitea ai
kua hara ia. 6 A me kawe e ia tana whakahere mo te he ki
a Ihowa, he hipi toa, he kohakore no te kahui, kei tau te utu,
hei whakahere mo te he, ki te tohunga: 7 A ma te tohunga e
whakamarie mona ki te aroaro o lhowa: a ka murua te he o tana
i nga mea katoa i mea ai ia, i hara ai. 81korero ano a lhowa ki a
Mohi, i mea, 9 Whakahaua a Arona ratou ko ana tama, mea atu,
Ko te ture tenei mo te tahunga tinana: me uta te tahunga tinana
ki runga ki te takuahi o te aata a pau noa te po, taea noatia te
ata; kia ka tonu hoki te ahi o te aata ki runga ki aia. 10 A me
kakahu e te tohunga tona kakahu rinena, me mau ano ona tarau
rinena ki tona kiri, ka kohi ai i nga pungarehu i pau tahi me te
tahunga tinana i te ahi i runga i te aata, a ka waiho i te tahi o te

aata. 11 Na ka whakarere atu ia i ona kakahu, ka kakahu i etahi

atu kakahu, a ka mau i nga pungarehu ki waho i te puni, ki te
wahi pokekore. 12 Kia ka tonu ano te ahi o te aata, kei pirau: me
whakau ano e te tohunga nga wahie ki runga, i tenei ata, i tenei
ata; me ata whakatakoto ano e ia te tahunga tinana ki runga, a
me tahu e ia te ngako 0 nga whakahere mo te pai ki runga. 13
Kia ka tonu te ahi i runga i te aata; kei pirau. 14 Na ko te ture
tenei mo te whakahere totokore: ma nga tama a Arona e tapae
ki te aroaro o lhowa, ki mua i te aata. 15Me ao e ia, kia ki tona
ringa, i te paraoa pai o te whakahere totokore, i te hinu hoki, me
te parakihe katoa ano hoki i runga i te whakahere totokore, ka
tahu ai ki runga ki te aata hei kakara reka, hei whakamahara mo
taua mea ki a lhowa. 16 A ma Arona ratou ko ana tama e kai te
toenga o taua mea: me kai kore rewena ki te wahi tapu; hei te
marae o te tapenakara o te whakaminenga ratou kai ai. 17 E
kore e tunua rewenatia. Kua hoatu e ahau taua mea hei wahi ma
ratou i roto i aku whakahere ahi. He tino tapu tena, rite tonu ano
ki te whakahere hara, ki te whakahere mo te he. 18 Hei kai tena
ma nga tane katoa o0 nga tama a Arona, hei wahi pumau ma
ratou puta noa i o koutou whakatupuranga o nga whakahere ahi
a lhowa: ka tapu nga tangata katoa e pa ana ki ena. 19| korero
ano a lhowa ki a Mohi, i mea, 20 Ko te whakahere tenei ma
Arona ratou ko ana tama, ko ta ratou e whakahere ai ki a Ihowa
i te ra e whakawabhia ai ia; ko te whakatekau epa paraoa hei
whakahere totokore, hei mea mau tonu, ko tetahi wahi ona i te
ata, ko tetahi wahi i te ahiahi. 21 Me hanga ki te hinu ki runga i
te paraharaha; a ka ofi te tunu, ka kawe ki roto; a ka whakahere
i nga wahi i tunua o te whakahere totokore, hei kakara reka ki a
lhowa. 22 Ma te tohunga i whakawahia i roto i ana tama hei

whakakapi mona e mahi: he tikanga pumau, me tahu katoa ki a

lhowa. 23 Me tahu katoa nga whakahere totokore katoa a te
tohunga: kaua hei kainga. 24 | korero ano a lhowa ki a Mohi, i
mea, 25 Korero ki a Arona ratou ko ana tama, mea atu, Ko
te ture tenei mo te whakahere hara: Ko te wahi e patua ai te
tahunga tinana, ko reira patu ai i te whakahere hara, ki te aroaro
o lhowa: he tino tapu tena. 26 Ko te tohunga nana i whakahere
taua mea mo te hara, mana e kai: me kai ki te wahi tapu, ki te
marae o te tapenakara o te whakaminenga. 27 Ki te pa tetahi
mea ki tona kikokiko, ka tapu: a ki te maringi tetahi wahi o ona
toto ki tetahi kakahu, me horoi ki te wahi tapu te mea i maringi
nei taua toto ki runga. 28 Ko te oko oneone ia i kohuatia ai me
wahi: a ki te mea i kohuatia ki te oko parahi, na me mukumuku,
ka horoi ai ki te wai. 29 Ma nga tane katoa i roto i nga tohunga e
kai; he mea tino tapu. 30 Kaua hei kainga te whakahere hara, e
kawea nei tetahi wahi o ona toto ki roto ki te tapenakara o te
whakaminenga hei whakamarie ki te wahi tapu: me tahu ki te

ahi.

7 Na ko te ture tenei mo te whakahere mo te he: he tino tapu
tena. 2 Hei te wahi e patua ai te tahunga tinana patua ai e ratou
te whakahere mo te he: me tauhiuhi ano e ia ona toto ki te aata
a tawhio noa. 3 Me whakahere ano e ia ona ngako katoa; ko
te hiawero momona me te ngako e whiwhiwhiwhi ana ki nga
whekau, 4 Me nga whatukuhu e rua, me to reira ngako, tera i te
hope, me te taupa i te ate, me nga whatukuhu, me tango tera e
ia: 5A ma te tohunga e tahu ki runga ki te aata, hei whakahere
ahi ki a Ihowa: he whakahere mo te he tena. 6 Ma nga tane
katoa i roto i nga tohunga e kai tena: me kai ki te wahi tapu: he
mea tapu rawa tena. 7 Ko te whakahere hara, ko te whakahere

mo te he, rite tonu raua; kotahi ano te ture mo ena; ka riro ma te

tohunga nana tena i mea hei whakamarie. 8 A, ko te tohunga
nana i whakahere te tahunga tinana a tetahi tangata, ma taua
tohunga ano te hiako o te tahunga tinana i whakaherea e ia. 9
Me te whakahere totokore katoa, nga mea e tunua ana ki te
oumu, me nga mea katoa e paraipanatia ana, e meatia ana
ranei ki te paraharaha, ma te tohunga ena nana i whakahere. 10
Ko nga whakahere totokore katoa ia i konatunatua ki te hinu,
nga mea maroke ranei, ma nga tama katoa a Arona; kia rite te
wahi ma tetahi, ma tetahi. 11 A ko te ture tenei mo te patunga
mo te pai e tapaea ana ki a lhowa. 12 Ki te whakaherea hei
whakawhetai, na, me tapae tahi me te patunga whakawhetai
nga keke rewenakore i konatunatua ki te hinu, me etahi mea
angiangi ano hoki, hei nga mea rewenakore i pania ki te hinu,
me etahi keke paraoa pai i konatunatua ki te h inu, a tunua iho.
13 Me tapae ano e ia, hei tapiri mo nga keke, etahi taro rewena
hei whakahere mana, i runga ano i te patunga whakawhetai o
ana whakahere mo te pai. 14 A me tapae tetahi o tena, ara o te
whakahere katoa, hei whakahere hapahapai ki a Ihowa, a ma te
tohunga tena, ma te kaitauhiuhi o te toto 0 nga whakahere mo
te pai. 15 Na ko te kikokiko o ana whakahere mo te pai, ara
whakawhetai, me kai i te ra ano i tapaea ai; kei whakatoea tetahi
wahi mo te ata. 16 Ki te mea ia he kupu taurangi te patunga o
tana whakahere, he whakahere noa ake ranei, me kai i te ra ano
i whakaherea ai e ia tana patunga: a i te aonga ake me kai te
toenga: 17 Ko te wahi ia o te kokokiko o te patunga i toe ki te ra
tuatoru, me tahu ki te ahi. 18 Na, ki te kainga he kikokiko o te
patunga 0 ana whakahere mo te pai i te toru 0 nga ra, e kore e
manakohia, e kore ano e kiia na te kaiwhakahere: ka waiho hei

me whakarihariha, a ka waha tona kino e te tangata nana i kai.

19 E kore ano hoki e kainga te kikokiko i pa ki te mea poke; me
tahu ki te ahi: ko te kokokiko ia me kai e nga tangata pokekore
katoa: 20 Ki te kainga ia e tetahi te kikokiko o te patunga mo te
pai a lhowa, me te mau ano tona poke, ka hatepea atu tena
wairua i roto i tona iwi. 21 Me te tangata ano i pa ki te mea
poke, ki te poke tangata, ki te kararehe poke ranei, ki tetahi
poke whakarihariha ranei, a ka kai i te kiko o te patunga mo te
pai a lhowa, ka hatepea atu taua wairua i roto i tona iwi. 221
korero ano a Ihowa ki a Mohi, i mea, 23 Korero ki nga tama a
Iharaira, mea atu, Kei kainga tetahi ngako, o te kau, o te hipi, 0
te koati. 24 Me te ngako 0 te mea mate maori, me te ngako o te
mea i haea e te kirehe, ka waiho mo nga tini meatanga ke atu: e
kore rawa ia e kainga. 25 A ko te tangata e kai ana i te ngako o
nga kararehe, e meinga nei hei whakahere ahi ma lhowa, ina,
ka hatepea atu i roto i tona iwi taua wairua nana nei i kai. 26
Kaua ano te toto e kainga, 0 te manu, o te kararehe ranei, i 0
koutou nohoanga katoa. 27 Ki te kai tetahi i te toto, ka hatepea
atu taua wairua i roto i tona iwi. 28 | korero ano a lhowa ki a
Mohi, i mea, 29 Ki atu ki nga tama a |haraira, mea, atu, Ki te
tapae tetahi i tana patunga mo te pai ki a lhowa, me kawe tana
whakahere ki a Ihowa, he wahi no tana patunga mo te pai: 30
Ma ona ringa ake e kawe nga whakahere ahi ma Ihowa; ko te
ngako me te uma, me kawe tena e ia kia poipoia ai te uma hei
whakahere poipoi ki te aroaro o Ihowa. 31 A me tahu te ngako e
te tohunga ki runga ki te aata; ko te uma ia ma Arona ratou
ko ana tama. 32 Ko te huha matau o a koutou patunga mo te
pai me hoatu ki te tohunga, hei whakahere hapahapai. 33 Me
waiho te huha matau hei wahi ma te tama a Arona, mana nei e

tapae te toto me te ngako o nga whakahere mo te pai. 34 Kua

tongohia nei hoki e ahau i nga tama a Iharaira te uma poipoi me
te peke hapahapai, i roto i a ratou patunga mo te pai, a kua
hoatu ki te tohunga ki a Arona ratou ko ana tama, i roto i te
wahi a nga tama a Iharaira; he tikanga tuturu tenei. 35 No te
whakawahinga tenei o Arona, no te whakawahinga hoki o ana
tama, no nga whakahere ahi a lhowa, o te ra i meinga ai ratou
e ia kia whakatata ki a Ihowa, ki te mahi tohunga; 36 Ko nga
mea i whakahaua mai e lhowa kia homai ki a ratou e nga tama
a lharaira i te ra i whakawahia ai ratou e ia. Hei tikanga mau
tonu tenei i o ratou whakatupuranga. 37 Ko te ture tenei mo te
tahunga tinana, mo te whakahere totokore, mo te whakahere
hara, mo te whakahere mo te he, mo nga whakatohungatanga,
mo nga patunga mo te pai; 38 Ko ta Ihowa hoki i whakahau nei i
Maunga Hinai ki a Mohi, i te ra i whakahaua ai e ia nga tama a
Iharaira kia tapaea a ratou whakahere ki a Ihowa, i te koraha o
Hinai.

8 | korero ano a lhowa ki a Mohi, i mea, 2 Tikina atu a
Arona ratou tahi ko ana tama, me nga kakahu, me te hinu
whakawahi, me te puru mo te whakahere hara, me nga hipi
toa e rua, me te kete taro rewenakore; 3 Huihuia ano hoki e
koe te whakaminenga katoa ki te whatitoka o te tapenakara o
te whakaminenga. 4 A rite tahi ki ta Ihowa i whakahau ai ta
Mohi i mea ia; a huihuia ana te whakaminenga ki te whatitoka
0 te tapenakara o te whakaminenga. 5 Na ka mea a Mohi ki
te whakaminenga, Ko te mea tenei i whakahaua e lhowa kia
meatia. 6 Na ka kawea mai a Arona ratou ko ana tama e Mohi, a
horoia ana ratou e ia ki te wai. 7 A i whakakakahuria e ia te koti
ki a ia, i whitikiria hoki te whitiki, i whakakakahuria atu hoki te

koroka, i meatia atu ano hoki te epora ki a ia, a whitikiria ana ki

a ia te whitiki whakairo o te epora, kia mau ai te epora ki a ia. 8|
whakamaua ano te kouma ki a ia: a whakanohoia ana e ia nga
Urimi me nga Tumime ki te kouma. 9 A i potaea ¢ ia te potae
tohunga ki tona patenga; i maka iho ano te paraharaha koura, te
karauna tapu, ki te potae tohunga, ki te wahi ki mau; ko ta Ihowa
hoki i whakahau ai ki a Mohi. 10 Na ka mau a Mohi ki te hinu
whakawahi, a whakawahia ana e ia te tapenakara, me nga mea
katoa i roto, hei whakatapu. 11 A e whitu ana tauhiuhinga atu i
te hinu ki te aata, na whakawahia ana e ia te aata me ona oko
katoa, te takotoranga wai ano me tona turanga, kia tapu ai. 12
ringihia ano e ia tetahi wahi o te hinu whakawahi ki runga ki te
matenga a Arona, a whakawahia ana ia kia tapu. 13 A i arahina
mai e Mohi nga tama a Arona, a whakakakahuria ana nga koti ki
a ratou, whitikiria ana hoki nga whitiki ki a ratou, potaea ana hoki
nga potae ki a ratou; ko ta lhowa hoki i whakahau ai ki a Mohi.
14 A i kawea ano e ia te puru mo te whakahere hara: na ka
popoki nga ringa a Arona ratou ko ana tama ki te matenga o te
puru mo te whakaherehara. 15 A patua iho e ia; a ka tango a
Mohi i te toto a pania atu ana ki tona maihao ki nga haona o te
aata a tawhio noa, a horohoroa ana e ia te aata, ringihia ana
hoki e ia te toto ki te turanga o te aata, a whakatapua ana, hei
whakamarie mona. 16 Na ka tango ia i nga ngako katoa o nga
whekau, me te taupa o te ate, me nga whatukuhu e rua, me to
reira ngako, a tahuna ana e Mohi ki te aata. 17 Ko te puru ia me
tona hiako, ona kikokiko, me tona paru, i tahuna e ia ki te ahi i
waho o te puni; i peratia ano me ta lhowa i whakahau ai ki a
Mohi. 18 | kawea ano e ia te hipi toa mo te tahunga tinana, a ka
popoki nga ringa a Arona ratou ko ana tama ki te matenga o te

hipi. 19 A patua iho e ia; a tauhiuhia atu ana te toto e Mohi ki te

aata a tawhio noa. 20 Na ka tapatapahia te hipi; a tahunga ana
te pane e Mohi, me nga tapahanga, me te ngako. 21 Na ka
horoia e ia nga whekau, me nga waewae ki te wai; a tahuna
katoatia ana e Mohi te hipi ki runga ki te aata: he tahunga tinana
tera, he kakara reka, he whakahere ahi ki a lhowa; ko ta lhowa
hoki i whakahau ai ki a Mohi. 22 Na ka kawea e ia te rua o nga
hipi toa, te hipi mo te whakatohungatanga: a ka popoki nga
ringa a Arona ratou ko ana tama ki te matenga o te hipi. 23 A
patua iho e ia: na ka tangohia e Mohi tetahi wahi o ona toto, a
pania ana e ia ki te matamata o te taringa matau o Arona, ki te
koromatua ano o tona ringa matau, ki te koromatua ano hoki o
tona waewae matau. 24 Na ka arahina e ia nga tama a Arona,
a pania ana e Mohi tetahi wahi 0 nga toto ki te matamata o
o ratou taringa matau, ki nga koromatua hoki o o ratou ringa
matau, ki nga koromatua ano hoki o o ratou waewae matau: a
ka tauhiuhia e Mohi te toto k i te aata a tawhio noa. 25 Na ka
tangohia e ia te ngako me te hiawero, me nga ngako katoa o
nga whekau, me te taupa o te ate, me nga whatukuhu e rua,
me to reira ngako, me te huha matau: 26 | tangohia ano e ia i
roto i te kete taro rewenakore i te aroaro o lhowa, kotahi keke
rewenakore, kotahi keke taro hinu me tetahi o nga mea angiangi,
a maka iho e ia ki runga ki te ngako, ki runga hoki ki te huha
matau: 27 A hoatutia katoatia ana e ia ki nga ringa a Arona,
ki nga ringa ano o ana tama, a poipoia ana hei whakahere
poipoi ki te aroaro o lhowa. 28 Na ka tangohia e Mohi i o ratou
ringa, a tahuna ana ki runga ki te aata, ki runga ki te tahunga
tinana: hei whakatohunga; hei kakara reka, hei whakahere ahi
ki a lhowa. 29 Na ka tangohia e Mohi te uma, a poipoia ana

e ia hei whakahere poipoi ki te aroaro o lhowa: i a Mohi tena

wahi o te hipi toa o te whakatohungatanga; ko ta lhowa hoki i
whakakahau ai ki a Mohi. 30 Na ka tango a Mobhi i tetahi wahi o
te hinu whakawahi, o te toto ano i runga i te aata, a tauhiuhia
ana e ia ki a Arona, ki ona kakahu, ki a ratou tahi ano ko ana
tama, ki nga kakahu ano o ana tama; a whakatapua ana e ia a
Arona, ona kakahu, ana tama, me nga kakahu o ana tama. 31
Na ka mea a Mohi ki a Arona ratou ko ana tama, Kohuatia te
kikokiko ki te whatitoka o te tapenakara o te whakaminenga;
kainga hoki ki reira me te taro i te kete o te whakatohungatanga;
kia rite ki taku i whakahau ai, i mea ai, Me kai e Arona rat ou ko
ana tama. 32 A, ko te toenga o te kikokiko, o te taro, me tahu ki
te ahi. 33 Na kaua koutou e puta i te whatitoka o te tapenakara
o0 te whakaminenga kia whitu ra ano nga ra, kia taka ra ano
nga ra o to koutou whakatohungatanga: e whitu hoki nga ra e
whakatohunga ai ia i a koutou. 34 Ko nga mea i meatia inaianei,
he mea whakahau mai na Ihowa kia meatia, hei whakamarie mo
koutou. 35 A me noho koutou ki te whatitoka o te tapenakara o
te whakaminenga i te ao, i te po, kia whitu ra ano nga ra, ki te
tiaki i nga mea a lhowa, kei mate koutou: ko te mea hoki tenei i
whakahaua ki ahau. 36 Na ka meatia e Arona, ratou ko ana

tama, nga whakahau katoa a lhowa, i korerotia e Mohi.

9 Aite waru o nga ra ka karangatia e Mohi a Arona ratou ko
ana tama, ko nga kaumatua o Iharaira; 2 A ka mea ia ki a Arona,
Tikina tetahi kuao kau mau, hei whakahere hara, me tetahi hipi
toa hei tahunga tinana, hei te mea kohakore, ka whakahere ai ki
te aroaro o lhowa. 3 A me korero koe ki nga tama a lharaira,
me ki atu, Tikina he koati toa ma koutou hei whakahere hara;
me tetahi kuao kau, me tetahi reme, hei te tautahi, hei te mea

kohakore, hei tahunga tinana; 4 Me tetahi puru, me tetahi hipi

toa hei whakahere mo te pai, hei patunga tapu ki te aroaro o
lhowa; me tetahi whakahere totokore, hei te mea konatu ki te
hinu: ko aianei hoki a lhowa puta mai ai ki a koutou. 5 Na ka
kawea e ratou ta Mohi i whakahau ai ki te roro o te tapenakara o
te whakaminenga; a ka whakatata katoa te whakaminenga, ka
tu hoki ki te aroaro o Ihowa. 6 Na ka mea a Mohi, Ko te mea
tenei i whakahaua mai nei e Ihowa kia meatia e koutou: a ka
puta mai te kororia o Ihowa ki a koutou. 7 A ka mea a Mohi ki a
Arona, Whakatata ki te aata, mahia tau whakahere hara, me
tau tahunga tinana, ka whakamarie ai mou, mo te iwi hoki: ka
whakahere atu ai hoki i te whakahere a te iwi, ka whakamarie ai
mo ratou, ko ta lhowa hoki i whakahau ai. 8 Na ka hae a Arona
ki te aata, a patua ana e ia te kuao kau, te whakahere hara, te
mea hoki mona. 9 A ka kawea e nga tama a Arona te toto ki a
ia: a ka toua e ia tona maihao ki te toto, a pania ana ki nga
haona o te aata, ringihia ana hoki te toto e ia ki te turanga o te
aata: 10 Ko te ngako ia, me nga whatukuhu, me te taupa i te ate
o0 te whakahere hara, i tahuna e ia ki runga ki te aata; ko ta
Ilhowa i whakahau ai ki a Mohi. 11 A ko te kikokiko hoki, me te
hiako, | tahuna e ia ki te ahi i waho o te puni. 12 A patua ana e
ia te tahunga tinana; a ka homai e nga tama a Arona te toto ki
a ia, a, tauhiuhia ana e ia ki te aata a tawhio noa. 13 Na ka
homai e ratou te tahunga tinana ki a ia, tena tapahanga, tena
tapahanga, me te pane; a tahuna ana e ia ki runga ki te aata. 14
A'i horoia ano e ia nga whekau me nga waewae, a tahuna ana
ki runga ki te tahunga tinana ki runga ki te aata. 15| kawea ano
e ia te whakahere a te iwi, a ka mau ki te koati, ki te whakahere
hara mo te iwi, a patua ana e ia, whakaherea ana hoki mo te

hara; i peratia ano me te tuatahi. 16 | kawea ano e ia te tahunga

tinana, a mahia ana e ia, peratia ana i to te tikanga. 17| kawea
ano e ia te whakahere totokore, a aohia ana tetahi wahi e ia, ki
tonu te ringa, a tahuna ana ki runga ki te aata, hei tapiri mo te
tahunga tinana o te ata. 18 | patua ano hoki e ia te puru, me te
hipi toa, hei patunga mo te pai mo te iwi: a ka homai e nga
tama a Arona te toto ki a ia, a tauhiuhia ana e ia ki te aata a
tawhio noa, 19 Me te ngako o te puru; a o te hipi toa, ko te
hiawero momona, me te whiwhiwhiwhi o nga whekau, me nga
whatukuhu, me te taupa i te ate: 20 A i maka iho e ratou nga
ngako ki runga ki nga uma, a tahuna ana e ia nga ngako ki
runga ki te aata: 21 | poipoia ano e Arona nga uma me te huha
matau hei whakahere poipoi ki te aroaro o Ihowa; i peratia ano
me ta Mohi i whakahau ai. 22 Katahi ka whakarewaina atu e
Arona ona ringa ki te iwi, a manaakitia iho ratou e ia; na ka heke
iho ia i te meatanga i te whakahere hara, i te tahunga tinana, i
nga whakahere mo te pai. 23 Na ka haere a Mohi raua ko Arona
ki roto ki te tapenakara o te whakaminenga, a ka puta mai ano,
ka manaaki hoki i te iwi: na, ka puta mai te kororia o Ihowa ki te
iwi katoa. 24 | puta mai ano he ahi i te aroaro o lhowa, a pau
ake te tahunga tinana, me nga ngako, i runga i te aata: a, no te

kitenga o te iwi katoa, ka hamama ratou, a kupapa ana ki raro.

10 Na ka mau a Natapa raua ko Apihu, nga tama a Arona, ki a
raua tahu kakara, a maka ana he ahi ki roto, a whakatakotoria
iho e raua he whakakakara ki runga, na whakaherea ana e raua
he ahi ke ki te aroaro o lhowa, he mea kihai i whakahaua e ia ki
araua. 2 Na ko te putanga mai o te ahi i te aroaro o lhowa, a
pau ake raua, a mate iho raua i te aroaro o lhowa. 3 Na ka mea
a Mohi ki a Arona, Ko te mea tenei i korero ra a lhowa, i mea ra,

Me whakatapu ahau e te hunga katoa e whakatata mai ana

ki ahau, me whakakororia ano hoki ahau ki te aroaro o te iwi
katoa. A whakarongo puku ana a Arona. 4 Na ka karanga a
Mohi ki a Mihaera raua ko Eritapana, nga tama a Utiere matua
keke o Arona, ka mea ki a raua, Haere mai, maua atu o korua
tuakana i mua i te wahi tapu, ki waho o te puni. 5Na ka haere
raua, ka mau i a raua i roto i o raua koti ki waho o te puni; i pera
ano raua me ta Mohi i ki ai. 6 Na ka mea a Mohi ki a Arona,
ratou ko ana tama ko Ereatara, ko Itamara, Kaua nga makawe
0 0 koutou matenga e waiho kia mahora noa, kaua ano hoki
e haea o koutou kakahu; kei mate koutou, kei riria hoki te iwi
katoa: engari kia tangihia e o koutou teina, e te whare katoa 0
Iharaira, te tahunga i tahuna nei e Ihowa. 7 Kaua hoki koutou
e puta i te whatitoka o te tapenakara o te whakaminenga, kei
mate koutou: kei runga hoki i a koutou te hinu whakawahi a
lhowa. Na ka meatia e ratou ta Mohi i korero ai. 8 Na ka korero
a lhowa ki a Arona, ka mea, 9 Kaua e inumia he waina, tetahi
wai whakahaurangi ranei, e koutou tahi ko au tama, ina haere ki
te tapenakara o te whakaminenga, kei mate koutou: hei tikanga
pumau tenei ki o koutou whakatupuranga: 10 Kia taea ai hoki te
wehe, te tapu me te noa, te poke me to pokekore; 11 Kia taea ai
hoki te whakaako i nga tama a Iharaira ki nga tikanga katoa i
korerotia e lhowa ki a ratou, ara e Mohi. 12 | korero ano a Mohi
ki a Arona, ki ana tama ano i ora, ki a Ereatara, ki a ltamara,
Tikina te whakahere totokore e toe ana 0 nga whakahere ahi a
lhowa, ka kai rewenakore ai ki te taha o te aata: he tino tapu
hoki: 13 A me kai ki te wahi tapu, ko taua wahi hoki o nga
whakahere ahi a lhowa mau, ma au tama hoki: ko te mea tena i
whakahaua ki ahau. 14 Ko te uma poipoi me te huha hapahapai

me kai ki te wahi pokekore, e koe, e koutou tahi ko au tama, ko

au tamahine: i whakaritea hoki ena hei wahi mau, hei wahi hoki
ma au tama, he mea homai no roto i nga patunga mo te pai
a nga tama a lharaira. 15 Me kawe tahi mai e ratou te huha
hapahapai, te uma poipoi, me te ngako mo nga whakahere ahi,
a ka poipoia hei whakahere poipoi ki te aroaro o Ihowa; a ka
waiho ma koutou tahi ko au tama; hei tikanga pumau tenei;
ko ta lhowa hoki i whakahau ai. 16 Na ka ata rapu a Mohi i
te koati o te whakahere hara, na kua tahuna: na ka riri ia ki a
Ereatara raua ko Itamara, ki nga tama a Arona i ora, ka mea, 17
He aha te kainga ai e koutou te whakahere hara ki te wahi tapu,
he tino tapu nei hoki, a kua homai ano ma koutou, ma koutou
hoki e waha te kino o te whakaminenga, e whakamarie hoki mo
ratou ki te aroaro o lhowa? 18 Titiro hoki, kahore ano ona toto i
kawea ki roto ki te wahi tapu: ko te tikanga kia kainga tena e
koutou ki te wahi tapu, ko taku hoki i whakahau ai. 19 Na ka
mea atu a Arona ki a Mohi, Nana, nonaianei i whakaherea ai e
ratou ta ratou whakahere hara, me ta ratou tahunga tinana, ki te
aroaro o Ihowa; a kua pa mai enei mea ki ahau: a me i kainga te
whakahere hara e ahau inaianei, tera ranei e mana kohia mai e

lhowa? 20 A ka rongo a Mohi, na ka whakaae.

11 Ai korero a Ihowa ki a Mohi raua ko Arona, i mea ki a raua,
2 Korero ki nga tama a lharaira, mea atu, Ko nga kirehe enei e
kainga e koutou 0 nga kararehe katoa i runga i te whenua. 3 Ko
nga mea katoa i roto i nga kararehe e tararua ana te matimati, e
tino mawehe ana hoki te titorehanga, e whakahoki ake ana hoki
i te kai, ko tena ta koutou e kai ai. 4 Otiia kaua e kainga enei o
nga mea e whakahoki ake ana i te kai, 0 nga mea hoki e tararua
ana te matimati: ko te kamera, no te mea e whakahoki ake

ana ano ia i te kai, otiia kahore i tararua te matimati; hei mea

poke tena ki a koutou. 5 Me te koni, no te mea e whakahoki
ake ana ano ia i te kai, otiia kahore i tararua te matimati; hei
mea poke ia ki a koutou. 6 Me te hea, no te mea e whakahoki
ake ana ano ia i te kai, otiia kahore i tararua te matimati; hei
mea poke ia ki a koutou. 7 Me te poaka, ahakoa e tararua ana
te matimati, e tino mawehe ana hoki te titorehang, kahore e
whakahokia ake te kai; hei mea poke ia ki a koutou. 8 Kaua e
kainga tetahi wahi o o ratou kikokiko, kaua ano e pa ki o ratou
tinana mate; hei poke ena ki a koutou. 9 Ko enei a koutou e
kai ai 0 nga mea katoa o roto 0 nga wai: ko nga mea katoa o
nga wai, 0 nga moana, 0 nga awa, he tara o ratou, he unahi,
ko ena a koutou e kai ai. 10 A, ko nga mea katoa kahore he
tara, kahore he unahi, 0 nga moana, 0 nga awa, 0 roto 0 nga
mea katoa e tere ana i nga wai, 0 nga mea ora katoa o nga
wai; hei mea whakarihariha ena ki a koutou: 11 Ina, hei mea
whakarihariha ano ena ki a koutou: kei kainga tetahi wahi 0 0
ratou kikokiko e koutou, a me whakarihariha atu ki o ratou tinana
mate. 12 Ko nga mea katoa 0 nga wai kahore he tara, kahore he
unahi, hei mea whakarihariha ena ki a koutou. 13 Ko enei ano
0 nga manu a koutou e whakarihariha ai; e kore e kainga, he
whakarihariha hoki: ko te ekara, ko te wawahi iwi, ko te ahipare,
14 Ko te whatura, ko te kaiaia, me nga mea pera; 15 Ko nga
raweni katoa, me nga mea pera: 16 Me te otereti, me te kahu
po, me te koekoea, me te kahu, me nga mea pera, 17 Me te
ruru nohinohi, me te kawau, me te ruru nui, 18 Me te wani, me
te perikana, me te kia ekara, 19 Me te taaka, me te heroni, me
nga mea pera, me te hupou, me te pekapeka. 20 Ko nga mea
ngokingoki katoa e rere a manu ana, e wha nga waewae hei

haere, me whakarihariha atu e koutou. 21 Otiia me kai ano enei

e koutou 0 nga mea ngokingoki katoa e rere a manu ana, e wha
nei nga waewae hei haere, a he waewae ano o ratou kei runga
ake i nga raparapa, hei mokowhiti i runga i te whenua; 22 Ko
enei o ratou e kainga e koutou; ko te mawhitiwhiti, me nga mea
e rite ana ki a ia, me te tatarakihi, me nga mea e rite ana ki a ia,
me te pakauroharoha, me nga mea e rite ana ki a ia, me te
koeke, me nga mea e rite ana ki a ia. 23 Ko nga mea ngokingoki
ke atu ia, ko nga mea rere a manu, e wha nei o ratou waewae,
me whakarihariha atu e koutou. 24 He mea hoki enei e poke ai
koutou: ki te pa tetahi ki o ratou tinana mate, ka poke a ahiahi
noa. 25 A ki te mauria e te tangata tetahi wahi o o ratou tinana
mate, me horoi e ia ona kakahu, ka poke hoki ia a ahiahi noa.
26 Ko nga kararehe katoa e tararua ana te matimati, a kahore
ano i tino mawehe te titorehanga, kahore ranei e whakahoki ake
i te kai, hei mea poke ki a koutou: ka poke nga tangata katoa e
pa ana ki a ratou. 27 Na ko nga mea katoa he tu a ringaringa nei
nga waewae e haere ai ratou, o roto o0 nga kirehe katoa e wha
nei nga waewae hei haere, hei mea poke ena ki a koutou: ki te
pa tetahi ki o ratou tinana mate, ka poke ia a ahiahi noa. 28 A
ki te mauria e tetahi te tinana mate o tetahi o ratou, me horoi
e ia ona kakahu, ka poke hoki ia a ahiahi noa: kia poke ena
ki a koutou. 29 Ka poke ano hoki enei ki a koutou 0 nga mea
ngokingoki katoa e ngokingoki ana i runga i te whenua; ko te
wihara, ko te kiore, me te tuatara, me nga mea e rite ana ki a
ia, 30 Me te koka, me te korokotaera, me te mokomoko, me te
moeone, me te kamiriona. 31 Kia poke enei ki a koutou 0 nga
mea ngokingoki katoa: ki te pa atu tetahi ki a ratou, ina mate, ka
poke ia a ahiahi noa. 32 A ki te taka tetahi o ratou, ina mate, ki

runga ki tetahi mea, ka poke taua mea; ahakoa he oko rakau, he

mea kakahu, hiako ranei, peke ranei; ahakoa he oko aha ranei,
aha ranei, e meatia ai tetahi mea, me maka ki te wai, a ka poke
a ahiahi noa; katahi ka kore te poke. 33 A ki te taka tetahi o
ratou ki roto ki tetahi oko oneone, ahakoa he aha ranei, he aha
ranei, kei roto, kua poke; a me wahi. 34 Ki te maringi taua wai ki
runga ki tetahi o nga kai e kainga ana, ka poke: ka poke ano
hoki nga wai katoa e inumia ana i roto i aua oko katoa. 35 Ka
poke ano hoki nga mea katoa kua taka nei tetahi wahi o o ratou
tinana mate ki runga: ahakoa oumu, turanga kohua ranei, me
wahi kia ngotangota: he mea poke hoki, a ka poke ano ki a
koutou. 36 Otiia ki te mea he puna, he poka ranei, he nui nei te
wai, kahore ona poke: ki te pa ia tetahi ki o ratou tinana mate, ka
poke. 37 Ki te taka ano hoki tetahi wahi o o ratou tinana mate ki
nga purapura e whakatokia ana, e kore e poke. 38 Otiia ki te
mea kua oti te purapura te mea ki te wai, a ka taka tetahi wahi o
0 ratou tinana mate ki runga, ka poke ena ki a koutou. 39 A ki te
mate maori tetahi 0 nga kararehe e kainga ana e koutou; ki te pa
tetahi ki tona tinana mate, ka poke ia a ahiahi noa. 40 A ki te kai
tetahi i tetahi wahi o tona tinana, me horoi e ia ona kakahu, ka
poke hoki ia a ahiahi noa; ki te mauria hoki e tetahi tona tinana,
me horoi e ia ona kakahu, ka poke hoki ia a ahiahi noa. 41 Hei
mea whakarihariha nga mea ngokingoki katoa e ngokingoki ana
i runga i te whenua; e kore e kainga. 42 Ko nga mea katoa ko te
kopu hei haere, me nga mea katoa ko taua tu haere o nga wae
e wha, ara ko nga mea katoa he maha nga waewae, i roto i nga
mea ngoki katoa e ngoki nei i runga i te whenua, kaua ena e
kainga; he mea whakarihariha hoki. 43 Kei waiho tetahi mea
ngokingoki, hei take e whakariharihangia ai koutou, hei mea

ranei e poke ai, € noa ai. 44 No te mea hoki ko Ihowa ahau, ko

Rewitikuha 255



to koutou Atua; mo reira me whakatapu koutou e koutou, a ka
tapu; he tapu hoki ahau: kaua ano hoki e whakapokea koutou ki
tetahi mea ngokingoki e ngokingoki ana i runga i te whenua. 45
Ko Ihowa hoki ahau, i kawe mai nei i a koutou i te whenua o
Ihipa, kia waiho ai ahau hei Atua mo koutou: mo reira kia tapu
koutou, he tapu hoki ahau. 46 Ko te ture tenei mo te kararehe,
mo te manu, mo nga mea ora katoa e tere ana i nga wai, mo
nga mea katoa hoki e ngoki ana i runga i te whenua: 47 Kia
wehea ai te poke me te pokekore, te kararehe e kainga me te

kararehe e kore e kainga.

12 | Korero ano a Ihowa ki a Mohi, i mea, 2 Korero ki nga tama
a Iharaira, mea atu, Ki te hapu tetahi wahine, a ka whanau he
tane, na kia whitu nga ra e poke ai ia; kia rite tona pokenga ki
nga ra o tona mate paheke. 3 Aite waru o nga ra ka kotia te kiri
matamata o te tamaiti. 4 A me noho te wahine ki te toto o tona
purenga, kia toru tekau ma toru nga ra: kaua ia e pa ki tetahi
mea tapu, e haere ranei ki te wahi tapu, kia taka ra ano nga ra
mo tona purenga. 5 Ki te mea ia ka whanau he kotiro, kia rua
nga wiki e poke ai, kia rite ki o tona paheketanga: a kia ono
tekau ma ono nga ra e noho ai ia ki te toto o tona purenga. 6 A
ka rite nga ra mo tona purenga mo te tama, mo te kotiro ranei,
me kawe mai e ia he reme, hei te tau tahi, hei tahunga tinana,
me te pi kukupa, me te kukupa ranei, hei whakahere hara ki te
whatitoka o te tapenakara o te whakaminenga, ki te tohun ga:
7 A mana e whakahere ki te aroaro o Ihowa, a ka meinga he
whakamarie mona; a ka kore ona poke i te rerenga 0 ona toto.
Ko te ture tenei mo te wahine kua whanau nei tana tama, kotiro
ranei. 8 A ki te kahore e taea e ia i ona rawa te kawe mai he

reme, me kawe mai nga kukupa e rua, nga pi kukupa ranei e

rua; ko tetahi hei tahunga tinana, ko tetahi hei whakahere hara:

a ma te tohunga e whakamarie mona, a ka kore ona poke.

13 A i korero a lhowa ki a Mohi raua ko Arona, i mea, 2 Ki
te mea he puku to te kiri o te kikokiko o tetahi tangata, he
paku ranei, he wahi tu a kanapa ranei, a ka rite, i te kiri 0 tona
kikokiko, ki te panga mai o te repera; na me kawe ia ki a Arona
tohunga, ki tetahi ranei o ana tama, o nga tohunga: 3 Na ka
tirohia e te tohunga te mea i pa ki te kiri o te kikokiko: a ki te
mea kua puta ke, kua ma te huruhuru o te wahi i pangia, a ki te
titiro atu, kua hohonu iho te mea i pa mai i te kiri o tona kikokiko,
he panga mai tena no te repera: a ka ti tiro te tohunga ki a ia, a
ka mea he poke ia. 4 A ki te mea e ma ana te wahi tu a kanapa
o te kiri o tona kikokiko, a ki te titiro atu kihai i hohonu iho i
te kiri, a kihai i puta ke, kihai i ma te huruhuru o reira; na ka
tutakina atu e te tohunga te tangata i pangia, kia whitu nga ra: 5
A ka tirohia ia e te tohunga i te whitu o nga ra: na kua tuturu te
mea i pa mai ra, ki tana titiro iho, a kihai i horapa atu te mate ki
te kiri; katahi ka tutakina atu ano ia e te tohunga, kia whitu atu
ano ra: 6 A ka tirohia ano ia e te tohunga i te whitu o nga ra: a ki
te mea kua ahua mangu te mea i pa mai ra, a kihai i horapa atu
te mate ki te kiri, na ka mea te tohunga, kahore ona poke: he
paku kau: a ka horoia e ia ona kakahu, a ka kore ona poke. 7
Mehemea ia kua nui te horapatanga atu o te paku ki te Kiri, i
muri i te tirohanga a te tohunga i a ia kia purea ai ia, me titiro
ano te tohunga ki a ia: 8 A ki te mea ka kite iho te tohunga, na
kua horapa atu te paku ki te kiri, katahi ka mea te tohunga, he
poke ia: he repera tena. 9 Ki te pangia te tangata e te repera, na
me kawe ia ki te tohunga: 10 A ka tirohia e te tohunga: a ki te

mea kua ma te puku o te kiri; a kua puta ke te huruhuru, kua

ma, he wahi ora ano no te kikokiko ora kei te puku; 11 He repera
tawhito tena i te kiri o tona kikokiko, me mea te tohunga he poke
ia; e kore ano hoki ia e tutakina atu: e poke ana hoki. 12 A ki te
horapa noa atu te repera ki te kiri, a ka ngaro i te repera te Kiri
katoa o te tangata i pangia, o0 tona mahunga iho, a tae noa ki
tona waewae, 0 nga wahi katoa e titiro ai te tohunga; 13 Na ka
titiro iho te tohunga: a ki te mea kua kapi katoa ona kikokiko i te
repera, na ka mea ia, kahore he poke o te tangata i pangia; kua
puta ke, kua ma katoa: kahore ona poke. 14 Otiia ka poke ia i te
ra e kitea ai e ora ana tetahi wahi o ona kikokiko. 15 A me titiro
iho ano te tohunga ki te kiko ora, a ka mea, he poke ia: he mea
poke hoki te kikokiko ora: he repera hoki. 16 Otiia ki te hoki ano
ki te ma te kikokiko ora, me haere ia ki te tohunga; 17 A ka titiro
te tohunga ki a ia, a ki te mea kua puta ke te wahi i pangia, kua
ma, na ka mea te tohunga, he pokekore te tangata i pangia:
kahore ona poke. 18 Me te kikokiko hoki, he whewhe nei to tona
kiri i mua, a kua ora, 19 A ka puta ake i te wahi o0 te whewhe he
puku ma, he wahi tu a kanapa ranei, he mea ma, ahua puwhero,
a ka whakakitea ki te tohunga; 20 A ki te mea, i te tirohanga a
te tohunga, na kei raro iho i te kiri, ki te titiro atu, a kua puta
ke, kua ma te huruhuru o reira; katahi ka mea te tohunga, he
poke ia, he panga mai tena no te repera: e tupu ana i runga i te
whewhe. 21 Ki te tirohia ia e te tohunga, na, kahore he huruhuru
ma o reira, a kahore i raro i te kiri, engari e ahua mangu ana, na,
me tutaki atu ia e te tohunga, kia whitu nga ra: 22 A ki te mea
kua horapa nui atu ki te kiri, na ka mea te tohunga, he poke ia:
he panga mate tena. 23 Ki te tuturu ia te wahi tu a kanapa ki
taua wahi, a kahore e horapa atu, he nawe whewhe tena; a ka

mea te tohunga, kahore ona poke. 24 Ki te mea ranei he wera

ano na te ahi kei te kiri o tetahi kikokiko, a he wahi ma kanapa,
he mea ahua whero, he mea ma ranei kei te kikokiko ora i wera
nei; 25 Na me titiro e te tohunga: na, ki te mea kua puta ke, kua
ma te huruhuru o te wahi kanapa, a ka hohonu iho i te kiri ki te
titiro atu; he repera tena e tupu ake ana i runga i te wera: a me
mea te tohunga, he poke ia: he panga tena no te repera. 26
Otiia ki te tirohia e te tohunga, na, kahore he huruhuru ma o te
wahi kanapa, a kahore i raro i te kiri, otiia € ahua pouri ana; na
me tutaki ia e te tohunga kia whitu nga ra: 27 A i te whitu o nga
ra me titiro te tohunga ki a ia: a ki te mea kua horapa nui atu ki
te kiri, katahi ka kiia ia e te tohunga ki a ia: a ki te mea kua
horapa nui atu ki te kiri, katahi ka kiia ia e te tohunga, he poke:
he panga tena no te repera. 28 A ki te tuturu te wahi tu a kanapa
ki tena wahi, a kahore e horapa atu ki te kiri, otiia he ahua
pouri; he puku tena no te weranga, a ka kiia ia e te tohunga he
pokeore: he nawe wera hoki. 29 Na he tane, he wahine i pangia
te matenga, te pahau ranei; 30 Me titiro te tohunga ki te mea i
pa mai: a ki te mea he hohonu iho i te kiri ki tana titiro; a he
ahua ma kowahi nei, he ririki te huruhuru; katahi ka kiia ia e te
tohunga, he poke: he patito tena, he repera no te matenga,
no te pahau. 31 A ki te titiro te tohunga ki te patito i pa nei, a
kihai i hohonu iho i te kiri ki te titiro, a kahore o reira huruhuru
mangu; na ka tutakina atu e te tohunga te tangata i pangia nei
e te patito, kia whitu nga ra: 32 A i te whitu 0 nga ra ka titiro
te tohunga ki te mate: a ki te kahore i horapa atu te patito, a
kahore ona huruhuru ma kowhai nei, a ki te titiro kahore te patito
i hohonu iho i te kiri: 33 Na ka heua ia, ko te patito ia e kore e
heua; a ka tutakinga atu e te tohunga te tangata i te patito, kia

whitu atu nga ra: 34 A i te whitu o nga ra, me titiro te tohunga ki

te patito, a ki te kahore i horapa te patito ki te kiri, a kahore ano
e hohonu iho i te kiri ki te titiro; katahi ka kiia ia e te tohunga, he
pokekore: a ka horoia e ia ona kakahu, a ka kore te poke. 35
Otiia ki te horapa nui te patito ki te kiri i muri i te whakakorenga
0 tona poke; 36 Na me titiro ano te tohunga ki a ia: a ki te mea
kua horapa tena te patito ki te kiri, e kore e rapua e te tohunga
te huruhuru ma kowhai; he poke ia. 37 Ki te tuturu ia te patito ki
tana titiro, a kua tupu te huruhuru mangu ki reira; kua mahu te
patito, kahore ona poke: a ka kiia e te tohunga he pokekore.
38 Ki te mea he wahi kanapa to te kiri o te kikokiko o tetahi
tangata, o tetahi wahine ranei, ara he wahi kanapa mea nei; 39
Na me titiro e te tohunga: a ki te mea he ma mangu nei nga wahi
kanapa o te kiri o to ratou kikokiko; he papaka tena e tupu ana i
te kiri; kahore ona poke. 40 Me te tangata hoki kua horo nga
huruhuru o tona matenga, he pakira ia, kahore ona poke. 41 Me
te tangata hoki kua horo nga huruhuru o te wahi o tona matenga
whaka tona mata, he rae pakira ia; kahore ona poke. 42 A ki te
mea Kkua pangia tetahi wahi o te matenga pakira, o te rae pakira
ranei, he mea ma ahua whero nei, he repera tena e tupu ana i
tona matenga pakira, i tona rae pakira ranei. 43 Na me titiro
ia e te tohunga: na, ki te ma ahua whero te puku i pa ki tona
matenga pakira, ki tona rae pakira ranei, ki te rite ki te putanga o
te repera ki te kiri o te kikokiko; 44 He repera ia, he poke: me
tino mea te tohunga, he poke ia; ko tona matenga i pangia. 45A
ko te repera i pangia nei, me haehae ona kakahu, kia roha noa
atu nga makawe o tona mahunga, ka arai i tona ngutu o runga,
a ka karanga, He poke, he poke. 46 Ka poke ia i nga ra katoa e
pangia ai; he poke ia; me noho ko ia anake; ko waho o te puni te

nohoanga mona. 47 Me te kakahu ano hoki i pangia e te repera,

Rewitikuha 260



ahakoa he kakahu huruhuru, he kakahu rinena ranei; 48 Ahakoa
i te whenu, i te aho ranei; i nga mea rinena, huruhuru ranei;
ahakoa i te hiako, i tetahi mea hiako ranei; 49 Ki te mea ha ma
kakariki, he puwhero ranei te wahi i pangia o te kakahu, o te
hiako ranei, o te whenu ranei, o te aho ranei, o tetahi mea hiako
ranei, he panga tena no te repera, a me whakakite ki te tohunga:
50 Na ka tirohia e te tohunga te wahi i pangia, a ka tutakina atu e
ia te mea i pangia, kia whitu nga ra: 51 A i te whitu 0 nga ra ka
tirohia e ia te wahi pangia: ki te mea kua horapa te mea i pa ki
te kakahu, ki te whenu ranei, ki te aho ranei, ki tetahi hiako, ki
tetahi mea ranei i hanga ki te hiako: he repara ngau kino te mea
i pa; he mea poke tena. 52 Na ka tahuna e ia taua kakahu,
ahakoa he whenu, he aho ranei, ahakoa he huruhuru, he rinena
ranei, ahakoa he mea hiako te mea i pangia; he repara ngau
kino tena; me tahu ki te ahi. 53 A ki te titiro te tohunga, na, kihai
te mea i pa i horapa atu ki te kakahu, ki te whenua, ki te aho, ki
tetahi mea hiako ranei; 54 Katahi ka whakahau te tohunga kia
horoia te mea i pangia, a ka tutakina atu e ia, kia whitu atu ano
ngara: 55 A me titiro e te tohunga te mea i pa mai, i muri i te
horoinga: a ki te mea kihai i rere ke te kara o te wahi i pangia, a
kihai i horapa atu te mea i pa mai; he poke tena; me tahu e koe
ki te ahi; kua ngaua a roto, ahakoa i tiwha te taha ki roto, te taha
ranei ki waho. 56 A ki te mea ka kite te tohunga, na kau tapouri
te wahi i pangia i muri i te horoinga; katahi ka haea atu e ia i
roto i te kakahu, i te hiako ranei, i te whenu ranei, i te aho ranei:
57 A ki te kitea ano i te kakahu, i te whenu ranei, i te aho ranei, i
tetahi mea hiako ranei; he mea tupu tena; me tahu e koe ki te
ahi taua mea i pangia. 58 Ko te kakahu hoki, ko te whenu ranei,

ko te aho ranei, ko te mea hiako ranei i horoia e koe, a kua riro

te mate, na ka horoia ano, a ka kore ona poke. 59 Ko te ture
tenei mo te panga mai o te repera ki te kakahu huruhuru, ki te
kakahu rinena ranei, ki te whenu, ki te aho ranei, ki tetahi mea

hiako ranei, mo te ki he pokekore, mo te ki ranei he poke.

14A i korero a lhowa ki a Mohi, i mea, 2 Ko te ture tenei mo te
repera, i te ra e purea ai; me kawe ki te tohunga; 3 A ka haere
te tohunga ki waho o te puni, a ka titiro te tohunga, a ki te mea
kua ora te repera i pa ki taua tangata i reperatia; 4 Katahi ka
whakahau te tohunga kia tikina ma te tangata e purea ana kia
rua nga manu, hei nga mea ora, hei nga mea pokekore, me te
rakau hita, me te ngangana, me te hihopa: 5 A ka whakahau
te tohunga kia patua tetahi o nga manu ki roto ki tetahi oko
oneone, ki runga i te wai rere: 6 Na ko te manu ora me mau e
ia, me te rakau hita, me te ngangana, me te hihopa, a ka toua
tahitia me te manu ora ki te toto o te manu i patua ki runga i te
wai rere: 7 A kia whitu ana tauhiuhinga ki te tangata e purea ana
i te repera, a ka kiia he pokekore, a ka tukua atu te manu ora ki
te mata o te parae. 8 A me horoi ona kakahu e te tangata e
purea ana, me heu katoa hoki ona huruhuru; ka horoi ano i a ia
ki te wai, a ka kore ona poke: a, muri iho, ka haere mai ki te
puni; otiia kia whitu nga ra e noho ai i waho i tona teneti. 9 Na, i
te whitu 0 nga ra, me heu katoa ona makawe o tona matenga,
tona pahau, ona tukemata, ara ona huruhuru katoa, me heu; me
horoi hoki ona kakahu, me horoi ano hoki ona kikokiko ki te wai,
a ka kore ona poke. 10 A i te waru 0 nga ra me tiki e ia etahi
reme toa, kia rua, hei nga mea kohakore, me tetahi reme uha tau
tahi, hei te mea kohakore, kia toru hoki nga whakatekau paraoa
hei whakahere totokore, hei te mea konatu ki te hinu, kia kotahi

hoki te roko hinu. 11 A ma te tohunga, ma te kaipure, e whakatu

te tangata e purea ana, me aua mea hoki, ki te aroaro o lhowa,
ki te whatitoka o te tapenakara o te whakaminenga: 12 Na ka
mau te tohunga ki tetahi 0 nga reme toa, a ka whakaherea hei
whakahere mo te he, me te roko hinu hoki, a ka poipoia hei
whakahere poipoi ki te aroaro o Ihowa: 13 Me patu ano e ia
te reme toa ki te wahi e patua ai e ia te whakahere hara me
te tahunga tinana, ki te wahi tapu: i te mea ma te tohunga te
whakahere hara, mana ano hoki te whakahere mo te he: he
mea tino tapu tena: 14 Na ka mau te tohunga ki tetahi wahi o te
toto o te whakahere mo te he, a ka pania e te tohunga ki te
matamata o te taringa matau o te tangata e purea ana, ki te
koromatua hoki o tona ringa matau, ki te koromatua ano hoki o
tona waewae matau: 15 Na ka mau te tohunga ki tetahi wahi
o te roko hinu, ka riringi ki te kapu o tona ake ringa maui: 16
A ka toua e te tohunga tona maihao matau ki te hinu i tona
ringa maui, a kia whitu nga tauhiuhinga i te hinu e tona maihao,
ki te aroaro o lhowa: 17 A me pani e te tohunga tetahi wabhi
0 te toenga o te hinu i tona ringa ki te matamata o te taringa
matau o te tangata e purea ana, ki te koromatua hoki o tona
ringa matau, ki te koromatua ano hoki o tona waewae matau, ki
runga i te toto o te whak ahere mo te he: 18 A, ko te toenga o
te hinu i te ringa o te tohunga, me riringi ki te matenga o te
tangata e purea ana: a ka whakamarie te tohunga mona ki te
aroaro o Ihowa. 19 A ka whakaherea e te tohunga te whakahere
hara, ka whakamarie hoki mo te tangata e purea ana, ara mo
tona poke; a, muri iho, ka patua e ia te tahunga tinana: 20 A ka
whakaekea te tahunga tinana me te whakahere totokore e te
tohunga ki te aata: a ka whakamarie te tohunga mona, a ka kore

ona poke. 21 A, ki te mea he rawakore ia, a e kore ena mea e

taea, na me tiki e ia kia kotahi reme toa hei whakahere mo te
he, hei mea poipoi, hei whakamarie mona, kia kotahi ano hoki te
whakatekau paraoa, hei te mea i konatunatua ki te hinu, hei
whakahere t otokore, me tetahi roko hinu: 22 Me etahi kukupa
kia rua, etahi pi kukupa ranei kia rua, nga mea e taea € tona
ringa; ko tetahi hei whakahere hara, ko tetahi hei tahunga tinana;
23 A hei te waru o nga ra ka kawe ai ki te tohunga hei purenga
mona, ki te whatitoka o te tapenakara o te whakaminenga, ki te
aroaro o lhowa. 24 Na ka mau te tohunga ki te reme mo te
whakahere mo te he, me te roko hinu, a ka poipoia e te tohunga
hei whakahere poipoi ki te aroaro o lhowa. 25 A ka patua € ia
te reme e whakaherea ana mo te he, a ka tango te tohunga i
tetahi wahi o te toto o te whakahere mo te he, ka pani ai ki te
matamata o te taringa matau o te tangata e purea ana, ki te
koromatua hoki o tona ringa matau, ki te korom atua ano hoki o
tona waewae matau: 26 A me riringi e te tohunga tetahi wahi o
te hinu ki te kapu o tona ake ringa maui: 27 A ka tauhiuhia e
te tohunga ki tona maihao matau tetahi wahi o te hinu i tona
ringa maui, kia whitu nga meatanga ki te aroaro o lhowa: 28 A
ka pania e te tohunga tetahi wahi o te hinu i tona ringa ki te
matamata o te taringa matau o te tangata e purea ana, ki te
koromatua hoki o tona ringa matau, ki te koromatua ano hoki o
tona waewae matau, ki te wahi i te toto o te whakahere mo te
he: 29 A, ko te toenga o te hinu i te ringa o te tohunga, me riringi
ki te matenga o te tangata e purea ana, hei whakamarie mona ki
te aroaro o Ihowa. 30 A me whakahere tetahi 0 nga kukupa, o
nga pi kukupa ranei, 0 nga mea hoki i taea e tona ringa; 31
Ae ra, 0 nga mea i taea e tona ringa, ko tetahi hei whakahere

hara, ko tetahi hei tahunga tinana, me te whakahere totokore

hoki: a ka whakamarie te tohunga mo te tangata e purea ana, ki
te aroaro o Ihowa. 32 Ko te ture tenei mo te tangata i pangia
e te repera, e kore nei e taea e tona ringa nga mea mo tona
purenga. 33| korero ano a lhowa ki a Mohi raua ko Arona, i
mea, 34 E tae koutou ki te whenua o Kanaana e hoatu nei e
ahau hei kainga tupu mo koutou, a ka whakapangia atu e ahau
te repera ki tetahi whare o te whenua e nohoia e koutou; 35 A
ka haere te tangata nona te whare, ka korero ki te tohunga, ka
mea, Ki taku titiro, me te mea kua pangia te whare: 36 Na ka
whakahau te tohunga kia whakawateatia te whare, i te mea
kahore ano te tohunga i haere noa kia kite i te mea i pa mai; kei
poke nga mea katoa o roto o te whare; a ka oti, ka haere te
tohunga kia kite i te whare: 37 Na ka titiro ia ki te mea i pa mai, a
ki te mea kua pangia nga tara o te whare, a kua whai koputaputa
he mea ma kakariki, puwhero ranei, a ki te titiro atu kua ngoto ki
roto ki te tara; 38 Na ka puta te tohunga ki waho o te whare ki te
kuwaha o te whare, a ka tutakina te whare, kia whitu nga ra; 39
A ka haere mai ano te tohunga i te whitu 0 nga ra, a ka titiro; a
ki te mea kua horapa ki nga pakitara o te whare te mea i pa
mai: 40 Na, ka whakahau te tohunga kia tangohia nga kohatu i
pangia, kia maka ki te wahi poke ki waho o te pa: 41 A ka mea
ia kia waruhia a roto o te whare a taka noa, a me riringi e ratou
te puehu i wariuhia e ratou ki waho o te pa, ki te wahi poke: 42 A
ka tikina e ratou etahi atu kohatu, ka whakanoho atu ai ki te
wahi 0 aua kohatu; me tiki ano e ia he moata ke, ka pani ai ki te
whare. 43 A ki te hoki mai te mea i pa mai, a ka tupu ki te whare
i muri i tana tangohanga i nga kohatu, i tana waruhanga i te
whare, i te paninga hoki; 44 Katahi ka haere te tohunga, a ka

titiro; a ki te mea kua horapa ki te whare te mea i pa mai, he

repera ngau kino to te whare; he poke. 45 Na ka wawahi i te
whare, i ona kohatu, i ona rakau, i te moata katoa o te whare: a
ka kawea atu ki waho o te pa, ki te wahi poke. 46 Ki te haere
hoki tetahi ki roto ki te whare, i te mea e tutaki ana, ka poke ia a
ahiahi noa. 47 Ki te takoto hoki tetahi ki roto i te whare, me horoi
e ia ona kakahu: ki te kai ano hoki tetahi ki roto i te whare, me
horoi ano e ia ona kakahu. 48 A ki te haere te tohunga ki roto, a
ka titiro, a kihai i horapa ki te whare te mea i pa mai, i muri iho i
te paninga o te whare: na ka kiia e te tohunga he pokekore te
whare, no te mea kua kore taua mea i pa ra. 49 A ka tikina e ia
etahi manu, kia rua, hei horohoro mo te whare, he rakau hita, he
ngangana, he hihopa: 50 A ka patua e ia tetahi 0 nga manu ki
roto ki te oko oneone, ki runga i te wai rere. 51 Na ka mau ki te
rakau hita, ki te hihopa, ki te ngangana, me te manu ora, ka tou
ai ki te toto o te manu i patua, ki te wai rere hoki, na kia whitu
ana tauhiuhinga ki te whare: 52 A ka horohoroa e ia te whare
ki te toto o te manu, ki te wai rere hoki, ki te manu ora, ki te
rakau hita, ki te hihopa, ki te ngangana: 53 Engari me tuku e
ia te manu ora ki waho o te pa, ki te mata o te parae; na ka
whakamarie mo te whare: a ka kore ona poke. 54 Ko te ture
tenei mo nga panga katoa o te repera, mo te patito hoki; 55 Mo
te repera hoki o te kakahu, o te whare; 56 Mo te puku, mo te
paku, mo te wahi tu a kanapa nei: 57 Hei whakaatu ko ahea

poke ai, ko ahea pokekore ai: ko te ture tenei mo te repera.

1!'--’I korero ano a lhowa ki a Mohi raua ko Arona, i mea, 2
Korero ki nga tama a Iharaira, mea atu ki a ratou, Ki te mea he
rere to tetahi tangata, no roto i tona kikokiko, e poke ana ia
i tona rere. 3 A ko tona poke tenei i a ia e rere mai: ahakoa

rere te rere o tona kikokiko, ahakoa kua mimiti te rere o tona

kikokiko, he mea whakapoke tena i a ia. 4 He poke nga moenga
katoa e takoto ai te tangata i te rere: ka poke ano hoki nga mea
katoa e noho ai ia. 5 Ki te pa hoki tetahi ki tona moenga, me
horoi e ia ona kakahu, me ia ano hoki me horoi ki te wai, ka
poke hoki ia a ahiahi noa. 6 Ki te noho hoki tetahi ki runga ki
tetahi mea i nohoia e te tangata i te rere, me horoi e ia ona
kakahu, me ia ano hoki me horoi ki te wai, ka poke hoki ia a
ahiahi noa. 7 A ki te pa tetahi ki te kikokiko o te tangata i te rere,
me horoi e ia ona kakahu, me ia ano hoki me horoi ki te wai, ka
poke hoki ia a ahiahi noa. 8 A ki te tuwha atu te tangata i te rere
ki tetahi tangata pokekore, na me horoi e ia ona kakahu, me ia
ano hoki me horoi ki te wai, ka poke hoki ia a ahiahi noa. 9 Me
te nohoanga hoiho i nohoia e te tangata he rere tona, kua poke.
10 Na he mea no raro i a ia, ko te tangata i pa atu, kua poke a
ahiahi noa; ki te mauria hoki e tetahi tetahi 0 aua mea, me horoi
ona kakahu, me ia ano hoki me horoi ki te wai, ka poke hoki a
ahiahi noa. 11 Na, ko te tangata i pa tera i te rere ki a ia, a kihai i
horoia ona ringa ki te wai, me horoi ona kahu, me ia ano hoki me
horoi ki te wai, ka poke hoki ia a ahiahi noa. 12 Me wawahi ano
hoki te oko oneone i pangia e te tangata he rere tona: ko nga
oko rakau katoa ia me horoi ki te wai. 13 A e purea i tona rere te
tangata he rere tona, na me tatau e ia nga rangi e whitu mo tona
purenga, na ka horoia e ia ona kakahu, me horoi ano hoki tona
kikokiko ki te wai rere, a ka kore ona poke. 14 A i te waru 0 nga
ra me tiki e ia, kia rua nga kukupa, kia rua ranei nga pi kukupa,
a ka haere ki te aroaro o Ihowa ki te whatitoka o te tapenakara
o0 te whakaminenga, ka hoatu ai ki te tohunga: 15 Katahi ka
whakaherea aua mea e te tohunga, tetahi hei whakahere hara,

tetahi hoki hei tahunga tinana; a ka whakamarie te tohunga

mona ki te aroaro o Ihowa mo tona rere. 16 Ki te paheke mai
hoki te purapura moenga o tetahi tangata, na, me horoi e ia
tona tinana katoa ki te wai, ka poke hoki ia a ahiahi noa. 17 Me
horoi ano hoki ki te wai nga kakahu katoa, me nga hiako kei aua
mea nei te purapura moenga, ka poke hoki aua mea a ahiahi
noa. 18 Ki te moe maori hoki tetahi tangata ki tetahi wahine, me
horoi raua ki te wai, ka poke hoki raua a ahiahi noa. 19 A ki te
mea he rere to tetahi wahine, a he toto te rere o tona kikokiko,
me whakamotuhake kia whitu nga ra: ka poke ano hoki nga
tangata katoa e pa ana ki a ia a ahiahi noa. 20 Ka poke ano nga
mea katoa e takotoria ana e ia i tona whakamotuhaketanga; ka
poke ano nga mea katoa e noho ai ia. 21 Ki te pa hoki tetahi ki
tona moenga, me horoi € ia ona kakahu, a ia ake ano hoki me
horoi ki te wai, ka poke hoki ia a ahiahi noa. 22 Ki te pa atu
hoki tetahi ki tetahi mea i noho ai ia, me horoi e ia ona kakahu,
a ia ake ano hoki me horoi ki te wai, ka poke hoki ia a ahiahi
noa. 23 Ahakoa i runga taua mea i te moenga, i runga ranei i
tetahi mea e nohoia ana e ia, ki te pa atu tetahi, ka poke ia a
ahiahi noa. 24 Ki te takoto hoki tetahi tangata ki a ia, a ka mau ki
a ia ona whakapoke, ka poke, e whitu nga ra: ka poke katoa
ano nga moenga katoa e takoto ai ia. 25 A ki te maha nga ra o
te rerenga toto o tetahi wahine, a ehara i te wa e paheke ai,
ki te roa atu ranei te rerenga i to te wa e paheke ai; ka pera
ano me nga ra o tona paheketanga nga ra katoa e rere ai tona
whakapoke; ka poke ia. 26 Ka pera ano ki a ia me te moenga 0
tona paheketanga nga moenga katoa e takoto ai ia i nga ra
katoa e rere ai: ka poke ano hoki nga mea katoa e noho ai ia, ka
rite ki te whakapoke o0 tona paheketanga. 27 Ka poke ano hoki

te tangata e pa ana ki aua mea, me horoi ano hoki e ia ona

kakahu, a ia ake ano hoki me horoi ki te wai, ka poke hoki ia
a ahiahi noa. 28 Otiia ki te mea kua whakapokekoretia taua
wabhine i te rere, katahi ka taua e ia nga rangi e whitu, a muri iho
ka kore ona poke. 29 A i te waru o nga ra me tiki e ia kia rua
nga kukupa, kia rua ranei pi kukupa mana, a ka kawea ki te
tohunga, ki te whatitoka o te tapenakara o te whakaminenga. 30
A me whakahere tetahi e te tohunga hei whakahere hara, me
tetahi hoki hei tahunga tinana, a ka whakamarie te tohunga
mona ki te aroaro o lhowa mo te rere o tona whakapoke. 31
Na me pena ta koutou wehe i nga tama a lharaira i o ratou
whakapoke; kei mate ratou i o ratou poke, ina whakapokea e
ratou toku tapenakara e tu na i roto i a ratou. 32 Ko te ture tenei
mo te tangata he rere tona, mo te tangata hoki kua paheke atu
tona purapura moenga, a poke iho; 33 Mo te wahine hoki e
paheke ana, mo te tangata hoki he rere tona, mo te tane raua ko

te wahine, mo te tangata hoki i takoto ki te wahine poke.

16 A i korero a Ihowa ki a Mohi i muri i te matenga o0 nga tama
tokorua a Arona, i te mea i whakahere nei raua ki te aroaro o
Ilhowa, a mate iho; 2| korero ano a lhowa ki a Mohi, Korero ki a
Arona, ki tou tuakana, kei haere i nga wa katoa ki te wahi tapu,
ki roto i te arai, i tera i mua mai o te taupoki o te aaka; kei mate:
ka puta atu hoki ahau i roto i te kapua ki runga ki te taupoki. 3
Ko nga mea tenei hei haerenga mo Arona ki roto ki te wahi tapu:
ko te kuao puru hei whakahere hara, me te hipi toa hei tahunga
tinana. 4 Me kakahu e ia te koti rinena tapu; hei tona kikokiko
nga tarau rinena, me whitiki ano ki a ia te whitiki rinena, me
potae ano te potae rinena: ko nga kakahu tapu enei; mo reira
me horoi e ia tona kikokiko ki te wai, ka kakahu ai. 5 Na ka

mau ia ki etahi koati kia rua a te whakaminenga o nga tama

a lharaira hei whakahere hara, kia kotahi hoki te hipi toa hei
tahunga tinana. 6 A ka whakaherea e Arona tana puru mo te
whakahere hara, te mea hoki mona, a ka whakamarie mona,
mo tona whare hoki. 7 Na ka mau ia ki nga koati e rua, ka
tapae ki te aroaro o Ihowa ki te whatitoka o te tapenakara o te
whakaminenga. 8 Na ka maka he rota e Arona mo nga koati e
rua, tetahi rota mo ta lhowa, tetahi rota mo te koati haere noa. 9
A ka kawea mai e Arona te koati i puta nei ta lhowa rota ki a ia,
a ka whakaherea hei whakahere hara. 10 Ko te koati ia i puta nei
te rota ki a ia hei koati haere noa, katapaea oratia ki te aroaro o
Ihowa, ki te whakamarie mona, kia tukua ai ki te koraha hei koati
haere noa. 11 A ka kawea e Arona te puru mo te whakahere
hara, te mea mona ake, a ka whakamarie mona, mo tona whare
hoki, a ka patua te puru mo te whakahere hara, te mea hoki
mona ake: 12 Na ka mau ki te tahu kakara, ki tonu i nga waro
ahi no runga i te aata, i te aroaro o lhowa; kia ki hoki ona ringa i
te whakakakara reka, tuki rawa kia ririki, ka kawe ai ki roto i te
arai: 13 Na ka maka i te whakakakara ki te ahi ki te aroaro o
Ihowa, kia ngaro ai i te kapua whakakakara te taupoki i runga i
te whakaaturanga, kei mate hoki ia: 14 Na ka tango i tetahi wahi
0 te toto o te puru, a ka tauhiuhia e tona maihao ki te taupoki ki
te taha ki te rawhiti: kia whitu nga tauhiuhinga a tona maihao i te
toto ki te taha ki mua o te taupoki: 15 Katahi ka patua e ia te
koati 0 te whakahere hara, te mea mo te iwi, a ka kawea ona
toto ki roto i te arai, a ka pera tana meatanga ki taua toto, me
tana ki te toto o te puru, a ka tauhiuhia e ia ki te taupoki, ki mua
hoki o te taupoki. 16 A ka whakamarie mo te wahi tapu, mo
te poke 0 nga tama a lharaira, mo a ratou mahi tutu i o ratou

haranga katoa: kia pera hoki tana meatanga mo te tapenakara o

te whakaminenga e tu ana i roto i a ratou i waenganui o to ratou
poke. 17 Kaua ano hoki he tangata mo roto i te tapenakara
0 te whakaminenga, ina haere ia ki te whakamarie i roto i te
wahi tapu, a puta noa mai ki waho, kia oti ra ano te whakamarie
mona, mo tona whare, mo te whakaminenga katoa ano hoki o
Iharaira. 18 Na ka puta ia ki te aata, ki tera i te aroaro o lhowa,
mea ai i to reira whakamarie; ka tongo hoki i tetahi wahi o te toto
0 te puru, o te toto hoki o te koati, ka pani ai ki nga haona o te
aata a tawhio noa. 19 Kia whitu hoki nga tauhiuhinga a tona
maihao i te toto, a ka purea, ka whakatapua, kia ma ai i te poke
0 nga tama a lharaira. 20 A ka oti tana whakamarie mo te wahi
tapu, mo te tapenakara o te whakaminenga, mo te aata, na, me
kawe mai e ia te koati ora: 21 Na ka pokipoki nga ringa e rua o
Arona ki te matenga o te koati ora, ka whaki ai i nga kino katoa
0 nga tama a lharaira ki runga i a ia, i a ratou mahi tutu katoa,
me o ratou hara katoa; me uta hoki ki runga ki te matenga o te
koati, ka tuku ai kia kawea ki te koraha e tetahi tangata e noho
rite ana: 22 Na ka mauria e te koati o ratou kino katoa i runga i
a ia ki tetahi whenua mokemoke: a ka tukua atu te koati ki te
koraha. 23 Na ka haere a Arona ki roto ki te tapenakara o te
whakaminenga, a ka unuhia atu nga kakahu rinena i kakahuria
e ia i tona haerenga ki roto ki te wahi tapu, ka waiho hoki ki
reira: 24 Me horoi ano e ia tona kikokiko ki te wai ki te wahi tapu,
ka kakahu ai i ona kakahu, a ka puta mai ia ki waho, ka mea
hoki i tana tahunga tinana, i te tahunga tinana hoki a te iwi, hei
whakamarie mona, mo te iwi. 25 Me tahu ano e ia te ngako o
te whakahere hara ki runga ki te aata. 26 Ko te kaituku hoki
o te koati hei koati haere noa, me horoi e ia ona kakahu, me

horoi ano tona kikokiko ki te wai, a muri iho, ka haere mai ki te

puni. 27 A ko te puru mo te whakahere hara, me te koati mo te
whakahere hara, no raua nei nga toto i kawea ki roto ki te wahi
tapu hei whakamarie, me mau ki waho o te puni; a ka tahuna ki
te ahi o raua hiako, o raua kikokiko, me to raua paru. 28 Na, ko
te kaitahu, me horoi ona kakahu, me horoi ano tona kikokiko ki
te wai, a muri iho, ka haere mai ki te puni. 29 Hei tikanga pumau
ano tenei ma koutou: i te whitu 0 nga marama, i te tekau o nga
ra o te marama, me whakapouri 0 koutou wairua, kaua rawa
tetahi mahi e mahia, e te tangata whenua, e te manene ranei i
roto i a koutou: 30 Ko a taua rangi hoki te tohunga whakamarie
ai mo koutou, hei pure i a koutou i 0 koutou hara katoa, kia ma
ai koutou i te aroaro o lhowa. 31 Hei hapati okiokinga taua ra ki
a koutou, me whakapouri 0 koutou wairua: hei tikanga pumau.
32 Me whakamarie ano te tohunga e whakawahia nei ia, e
whakatohungatia hoki hei tohunga i muri i tona papa, me kakahu
ano nga kakahu rinena, nga kakahu tapu: 33 Me whakamarie ia
mo te wahi tapu, me whakamarie ano mo te tapenakara o te
whakaminenga, mo te aata hoki; me whakamarie ano mo nga
tohunga, mo nga tangata katoa hoki o te whakaminenga. 34 Hei
tikanga pumau tenei ki a koutou, kia whakamarie mo nga tama a
Iharaira, mo o ratou hara katoa: kia kotahi meatanga i te tau. Na

ka meinga e ia ta Ihowa i whakahau ai ki a Mohi.

17 | korero ano a lhowa ki a Mohi, i mea, 2 Korero ki a Arona,
ki ana tama, ki nga tama katoa a |haraira, mea atu ki a ratou, Ko
te mea tenei i whakahau ai a Ihowa, i mea ai, 3 Ki te patua
e tetahi tangata o te whare o lharaira he kau, he reme, he
koati ranei, i roto i te puni, ki te patua ranei e ia ki waho o te
puni, 4 A e kore e kawea ki te whatitoka o te tapenakara o

te whakaminenga, kia whakaherea he whakahere ki a Ihowa

ki mua i te tapenakara o lhowa; ka whakairia he toto ki taua
tangata; kua whakaheke toto ia; a ka hatepea atu taua tangata i
roto i tona iw i: 5 He mea kia kawea ai e nga tama a lharaira a
ratou patunga e whakaherea ana e ratou i te mata o te parae,
kia kawea ai hoki ki a Ihowa, ki te whatitoka o te tapenakara o te
whakatoka o te tapenakara o te whakaminenga, ki te tohunga,
ka patu ai hei whakahere mo te pai ki a Ihowa. 6 A ka tauhiuhia
te toto e te tohunga ki te aata a lhowa i te whatitoka o te
tapenakara o te whakaminenga, me tahu ano e ia te ngako hei
kakara reka ki a Ihowa. 7 A ka mutu a ratou patunga tapu ki nga
rewera i whaia nei e ratou, puremu atu ai. Hei tikanga pumau
tenei ki a ratou i o ratou whakatupuranga. 8 Me ki atu ano ki a
ratou, Ki te whakaherea e tetahi tangata o te whare o Iharaira,
0 nga manene ranei i roto i a koutou, tetahi tahunga tinana,
patunga tapu ranei, 9 A e kore e kawea ki te whatitoka o te
tapenakara o te whakaminenga, whakahere ai ki a Ihowa; ina,
ka hatepea atu taua tangata i roto i tona iwi. 10 Ki te kainga hoki
tetahi toto e tetahi tangata o te whare o Iharaira, 0 nga manene
ranei i roto i a koutou; ka u atu toku mata ki taua wairua i kainga
ai te toto, a ka hatepea atu e ahau i roto i tona iwi. 11 Kei roto
hoki i te toto te oranga o te kikokiko; kua hoatu ano e ahau ki a
koutou mo runga i te aata, hei whakamarie mo o koutou wairua:
ko te toto hoki, na tona ora, te mea hei whakamarie. 12 Koia
ahau i mea ai ki nga tama a Iharaira, Kaua tetahi o koutou e kai
toto, kaua ano hoki te manene i roto i a koutou e kai toto. 13 Ki
te whai hoki tetahi o nga tama a lharaira, 0 nga manene ranei i
roto i a koutou, a ka mau tetahi kirehe, tetahi manu ranei e tika
ana kia kainga: me riringi ona toto, ka tanu ai ki te puehu. 14 No

te mea ko te toto o te kikokiko e kotahi katoa ana me te ora o te

Rewitikuha 273



kikokiko: koia ahau i mea ai ki nga tama a lharaira, Kaua rawa
e kainga te toto o tetahi kikokiko: ko te toto hoki te ora o nga
kikokiko katoa: ki te kainga e tetahi, ka hatepe a atu. 15Ki te
kainga hoki e tetahi te mea i mate maori, te mea ranei i haea e
te kirehe, ahakoa tangata whenua, iwi ke ranei, me horoi ona
kakahu, me ia ano me horoi ki te wai, ka poke hoki a ahiahi noa:
katahi ka kore te poke. 16 A ki te kahore e horoia e ia, ki te

kahore hoki e horoia tona tinana, na ka waha e ia tona kino.

18 | korero ano a Ihowa ki a Mohi, i mea, 2 Korero ki nga tama
a Iharaira, mea atu ki a ratou, Ko Ihowa ahau, ko to koutou Atua.
3 Kei rite a koutou mahi ki nga mahi a te whenua o Ihipa, i noho
na koutou: kei rite hoki a koutou mahi ki nga mahi a te whenua o
Kanaana, e kawea nei koutou e ahau ki reira: kei haere i runga i
a ratou tikanga. 4 Me mahi aku whakaritenga, kia mau ki aku
tikanga, me haere hoki i reira; ko Ihowa ahau, ko to koutou Atua.
5Ina, kia mau ki aku tikanga, ki aku whakaritenga: ki te mahia
hoki ena e te tangata, me reira e ora ai: ko lhowa ahau. 6 Kaua
tetahi o koutou e whakatata ki tetahi o ona whanaunga tupu,
hura ai i to ratou kiri tahanga: ko lhowa ahau. 7 Kei hurahia
e koe tou papa, tou whaea ranei, kia takoto tahanga: ko tou
whaea ia; kei hurahia e koe kia takoto tahanga. 8 Kei hurahia e
koe kia takoto tahunga te wahine a tou papa: ko te wahi takoto
tahanga ia o tou papa. 9 Kei hurahia e koe kia takoto tahanga
tou tuahine, te tamahine a tou papa, te tamahine ranei a tou
whaea, ahakoa i whanau ki te kainga, i whanau ranei ki tetahi
atu wahi; kei hurahia raua e koe kia takoto tahanga. 10 Kei
hurahia e koe kia takoto tahanga te tamahine a tau tama, te
tamahine ranei a tau tamahine, kei hurahia raua e koe kia takoto

tahanga: nou hoki te wahi o raua i takoto tahanga na. 11 Kei

takoto tahanga i a koe te tamahine a te wahine a tou papa, te
whanau a tou papa, he tuahine ia nou, kei hurahia ia e koe kia
takoto tahanga. 12 Kei hurahia te tuahine o tou papa kia takoto
tahanga: he whanaunga tupu ia no tou papa. 13 Kei hurahia e
koe te tuakana, teina ranei, o tou whaea kia takoto tahanga:
he whanaunga tupu hoki ia no tou whaea. 14 Kei hurahia e
koe kia takoto tahanga te teina, tuakana ranei, o tou papa, kei
whakatata koe ki tana wahine; ko tou whaea keke ia. 15 Kei
hurahia e koe tau hunaonga kia takoto tahanga: ko te wahine
ia a tau tama, kei hurahia ia e koe kia takoto tahgana. 16 Kei
hurahia e koe kia takoto tahanga te wahine a tou tuakana, teina
ranei; no tou tuakana, teina ranei, taua wahi i takoto tahanga na.
17 Kei hurahia e koe kia takoto tahanga te wahine raua ko tana
tamahine, kaua ano e tangohia te tamahine a tana tama, te
tamahine ranei a tana tamahine, hura ai i a ia kia takoto tahanga;
he whanaunga pu hoki ratou ki a ia: he mea kino tena. 18 Kaua
ano hoki e tangohia he wahine ki te taha o tona tuakana, teina
ranei, hei whakatetetete ki a ia; kaua ia e hurahia kia takoto
tahanga, me te ora ano hoki tera. 19 Kaua ano hoki e whakatata
ki te wahine ki te hura i a ia kia takoto tahanga, i a ia e poke
ana i te paheketanga. 20 Kaua ano hoki e takoto puremu ki te
wahine a tou hoa, whakapoke ai i a koe ki a ia. 21 Kaua ano
e tukua tetahi o ou uri kia haere na waenga ahi hei mea ki a
Moreke, kaua ano e whakanoatia te ingoa o tou Atua: ko lhowa
ahau. 22 Kei takotoria wahinetia te tane: he mea whakarihariha
tena. 23 Kaua ano hoki e takoto ki tetahi kararehe, whakapoke
ai i a koe ki taua mea: kaua hoki tetahi wahine e tu ki te aroaro o
tetahi kararehe, takoto tahi ai raua: he mea anuanu tena. 24 Kei

poke koutou i tetahi o enei mea: e poke ana hoki i enei mea

katoa nga iwi ka peia nei e ahau i to koutou aroaro: 25 Kua poke
ano hoki te whenua: koia ahau i mea ai kia tau iho tona kino ki
runga ki a ia; a e whakaruaki ana te whenua i ona tangata. 26
Mo reira kia mau ki aku tikanga, ki aku whakaritenga whakawa;
kaua ano e mahia tetahi o enei mea whakarihariha e te tangata
whenua, e te manene ranei i roto i a koutou: 27 No te mea kua
mahia enei mea whakarihariha katoa e nga tangata whenua o
mua i a koutou, a poke iho te whenua; 28 Kei whakaruakina ano
hoki koutou e te whenua, ina poke i a koutou, pera me nga iwi e
whakaruakina nei i to koutou aroaro. 29 Ki te mahia hoki tetahi o
enei mea whakarihariha e tetahi tangata, ina, ka hatepea atu
nga wairua e pena i roto i to ratou iwi. 30 No reira kia mau ki
aku i whakahau atu ai, kei mahia e koutou tetahi o enei ritenga
whakarihariha i mahia nei i mua i a koutou, kei poke hoki koutou

i aua mea; ko lhowa ahau, ko to koutou Atua.

19I korero ano a lhowa ki a Mohi, i mea, 2 Korero ki te
whakaminenga katoa o nga tama a Iharaira, mea atu ki a ratou,
Kia tapu koutou: he tapu hoki ahau, a Ihowa, to koutou Atua. 3
Me wehi tera, tera, ki tona whaea, ki tona papa, kia mau hoki ki
aku hapati: ko Ihowa ahau, ko to koutou Atua. 4 Kei tahuri ki te
whakapakoko, kei whakarewaina he atua ma koutou: ko Ihowa
ahau, ko to koutou Atua. 5 Ki te whakaherea ano he patunga
mo te pai ki a lhowa, hei te patunga e manakohia ai koutou. &
Me kai i te rangi ano i whakaherea ai, i te aonga ake ano hoki; a
ki te toe tetahi wahi ki te toru o nga ra, me tahu ki te ahi. 7Kite
kainga hoki tetahi wahi i te toru o nga ra, ka whakariharihangia;
e kore e manakohia: 8 A ka waha o ratou hara e nga tangata
katoa i kainga ai, no te mea kua whakanoatia te mea tapu a

lhowa; a ka hatepea atu tauta tangata i roto i tona iwi. 9 Ina

kotia e koutou nga hua o to koutou whenua, kaua e kotia rawatia
nga kokonga o tau mara, kaua ano hoki e hamua nga toenga
0 au hua. 10 Kaua hoki e hamua tau mara waina, kaua ano
e kohia nga karepe taka o tau mara waina; me waiho ma te
rawakore, ma te tangata iwi ke: ko lhowa ahau, ko to koutou
Atua. 11 Kaua e tahae; kaua hoki e teka, kaua ano e tinihanga
tetahi ki tetahi. 12 Kei oatitia tekatia hoki toku ingoa, kaua ano
hoki e whakanoatia te ingoa o tou Atua: ko Ihowa ahau. 13
Kaua e tukinotia tou hoa, kaua hoki e pahuatia: kaua nga utu o
te kaimahi e takoto tonu ki a koe i te po, a tae noa ki te ata.
14 Kaua e kanga te turi, kaua ano e maka he whakatutuki ki
te aroaro o te matapo; engari me wehi ki tou Atua: ko Ihowa
ahau. 15 Kei whakahaere he ina whakawa; kaua e whakaaro ki
te kanohi o te rawakore, kaua hoki e whakahonoretia te kanohi o
te nui: me whakawa koe mo tou hoa i runga i te tika. 16 Kaua e
kopikopiko i roto i tou iwi kawekawe korero ai: kaua ano hoki e
tu kia whakahekea te toto o tou hoa: ko Ihowa ahau. 17 Kei kino
koe ki tou teina i roto i tou ngakau: riria marietia tou hoa, kaua e
waiho he harairungaiaia. 18 Kaua e rapu utu, kaua hoki e
mauahara ki nga tamariki a tou iwi; engari arohaina tou hoa
ano ko koe: ko Ihowa ahau. 19 Kia mau ki aku tikanga. Kaua e
whakatupuria he uri mo au kararehe ki tera atu tu karerehe:
kaua e whakauruurua nga purapura e whakatongia e koe ki
tau mara: kaua ano hoki e meatia ki a koe he kakahu ko tetahi
wahi he rinena, ko tetahi he huruhur u. 20 Ki te takoto puremu
hoki tetahi ki te wahine pononga kua oti te taumau ma te tane,
ki te mea kihai i utua, i whakahokia, kihai ano hoki i tukua kia
haere noa atu; ka whiua raua; e kore raua e whakamatea, no

te mea kihai ia i tukua kia haere noa atu. 21 A me kawe e te

tane tana whakahere mo te he ki a lhowa, ki te whatitoka o te
tapenakara o te whakaminenga, he hipi toa hei whakahere mo
te he. 22 A ka whakamarie te tohunga mona ki te hipi toa, ki te
whakahere mo te he ki te aroaro o lhowa, mo tona hara i hara
ai; a ku murua tona hara i hara ai. 23 E tae hoki koutou ki te
whenua, a ka whakatongia e koutou nga rakau kai katoa; me
waiho nga hua hei mea kokotikore, kia toru nga tau e waiho ai e
koutou hei mea kokotikore: e kore e kainga. 241 te wha ia 0 nga
tau ka tapu nga hua katoa o reira, hei whakamoemiti ki a Ihowa.
25 Engari i te rima 0 nga tau me kai e koutou nga hua o reira, a
ka maha ake ona hua ma koutou: ko lhowa ahau, ko to koutou
Atua. 26 Kaua e kainga tototia tetahi mea: kaua ano hoki e rapu
tikanga i nga tohu, i nga kapua. 27 Kaua e whakaporotakatia
nga taha o o koutou mahunga, kaua ano hoki e whakaahuatia
kinotia nga taha o tou pahau. 28 Kaua e haea o koutou kikokiko
mo te tapapaku, kaua ano hoki e taia he tohu ki a koutou: ko
Ihowa ahau. 29 Kaua e whakanoatia tau tamahine, e meinga hei
wahine kairau; kei riro te whenua i te kairau, a ka ki te whenua i
te kino. 30 Kia mau ki aku hapati, kia hopohopo hoki ki toku
wahi tapu: ko lhowa ahau. 31 Kaua e whakaaro atu ki nga waka
atua, kaua ano hoki e whai atu ki nga mata maori, whakapokea
ai e ratou: ko lhowa ahau, ko to koutou Atua. 32 Me whakatika
ake koe i te aroaro o te matenga hina, me whakahonore hoki te
mata o te koroheke, me wehi ano hoki ki tou Atua: ko Ihowa
ahau. 33 Ki te noho hoki te tangata iwi ki ki a koe, ki tou whenua,
kaua koutou e mahi i te kino ki a ia. 34 Ki ta koutou kia rite ki
tetahi 0 0 koutou tangata whenua te manene e noho ana i a
koutou, arohaina ia ano ko koe; he manene hoki koutou i mua, i

te whenua o Ihipa: ko lhowa ahau, ko to koutou Atua. 35 Kei he

ta koutou whakahaere ina whakawa, i te ruri ranei, i te pauna
taimaha ranei, i te mehua ranei. 36 Kia tika a koutou pauna, kia
tika nga whakataimaha, kia tika te epa, kia tika hoki te hine: ko
lhowa ahau, ko to koutou Atua, i kawe mai nei i a koutou i te
whenua o lhipa. 37 Mo reira kia mau ki aku tikanga katoa, me

aku whakaritenga katoa, mahia ano hoki: ko Ihowa ahau.

20 Korero ano a Ihowa ki a Mohi, i mea, 2 Me korero ano
koe ki nga tama a lharaira, Ahakoa no nga tama a lharaira, no
te manene ranei e noho ana i a lharaira, te tangata i hoatu e
ia tona uri ki a Moreke, ina, me whakamate ia: me aki e nga
tangata whenua ki te kohatu. 3 Ka u atu ano hoki toku mata ki
taua tangata, a ka hatepea atu e ahau i roto i tona iwi; mona i
hoatu i tona uri ki a Moreke, whakapoke ai i toku wahi tapu,
whakanoa ai hoki i toku ingoa tapu. 4 A ki te huna e nga tangata
whenua o ratou kanohi, kei kite i taua tangata, ina hoatu e ia
tona uri ki a Moreke, a e kore e whakamate i a ia; 5 Ko reira u
atu ai toku mata ki taua tangata, ki ona whanaunga hoki, a ka
hatepea atu e ahau i roto i to ratou iwi, a ia, me nga tangata
katoa e whai ana i a ia, puremu atu ai, puremu ai ki a Moreke. 6
Ki te tahuri ano tetahi wairua ki nga waka atua, ki nga mata
maori, whai atu ai, puremu atu ai ki a ratou, ka u atu ano toku
mata ki taua wairua, a ka hatepea atu i roto i tona iwi. 7 Engari
whakatapua koutou, kia tapu ano hoki: ko Ihowa hoki ahau, ko
to koutou Atua. 8 A kia mau ki aku tikanga, me mahi ano hoki:
ko Ihowa ahau e whakatapu nei i a koutou. 9 Ki te kanga hoki
e tetahi tona papa, tona whaea ranei, me whakamate rawa:
kua kanga e ia a tona papa, whaea ranei; ko runga ano i a ia
ona toto. 10 A ki te puremu tetahi ki te wahine a te tangata,

me whakamate rawa te kaipuremu ki te wahine a tona hoa, te

kaipuremu raua ko te wahine i puremutia. 11 Me te tangata hoki
i takoto ki te wahine a tona papa, kua hurahia e ia tona papa kia
takoto tahanga: me whakamate raua tokorua; ko runga i a raua
0 raua toto. 12 Ki te takoto hoki te tangata ki tana hunaonga
wahine, me whakamate rawa raua tokorua; he mahi anuanu
ta raua; ko runga i a raua o raua toto. 13 Ki te takoto hoki he
tangata ki a raua whakatane ki te pera me te takoto ki te wahine,
he mahi whakarihariha ta raua, me whakamate rawa raua; ko
runga i a raua o raua toto. 14 Ki te tango hoki te tangata i te
wahine raua ko tona whaea, he mea kino tena: me taha ratou
ki te ahi, te tane me nga wahine: kei whai kino koutou i roto
i a koutou. 15 Ki te takoto hoki te tangata ki te kararehe, me
whakamate rawa ia: me whakamate ano hoki te kararehe. 16 Ki
te whakatata hoki te wahine ki tetahi kararehe, a ka takoto ki a
ia, me whakamate e koe te wahine raua ko te kararehe: me
whakamate rawa raua; ko runga i a raua o raua toto. 17 Ki te
tango hoki te tangata i tona tuahine i te tamahine a tona papa, i
te tamahine ranei a tona whaea, a ka kite i a ia e takoto tahanga
ana, a ka kite ano te wahine i a ia e takoto tahanga ana: he mea
kino tena; a ka hatepea atu raua i te tiro hanga a nga tamariki o
to raua iwi: nana hoki i hura tona tuahine kia takoto tahanga; ka
waha e ia tona kino. 18 Ki te takoto hoki te tangata ki te wahine i
a ia e paheke ana, a ka hura i a ia kia takoto tahanga; kua takoto
kau i a ia tona puna, kua whakaaturia ano e te wahine te puna o
ona toto: a ka hatepea atu raua i roto i to raua iwi. 19 Kaua
ano e hurahia kia takoto tahanga te teina, tuakana ranei, o tou
whaea, te tuahine ranei o tou papa: e hurahia ana hoki e ia tona
whanaunga tupu: ka waha e raua to raua kino. 20 Ki te takoto

hoki he tangata ki te wahine a tona matua keke, kua hurahia

e ia kia takoto tahanga tona matua keke: ka waha e raua to
raua hara: ka mate urikore raua. 21 Ki te tango hoki te tangata i
te wahine a tona tuakana, teina ranei, he mea poke tena: kua
hurahia e ia tona tuakana, teina ranei, kia takoto tahanga; e kore
raua e whai tamariki. 22 Engari kia mau ki aku tikanga katoa me
aku whakaritenga katoa, me mahi ano hoki: kei whakaruakina
koutou e te whenua ka kawea nei koutou e ahau ki reira noho ai.
23 Kaua ano e haere i runga i nga ritenga o te iwi ka peia nei e
ahau i to koutou aroaro: na ratou hoki enei mahi katoa, koia i
whakarihariha ai ahau ki a ratou, 24| mea ai hoki ki a koutou,
Ka riro to ratou whenua i a koutou, ka hoatu hoki e ahau ki a
koutou hei kainga pumau, he whenua e rerengia ana e te waiu,
e te honi: ko Ihowa ahau, ko to koutou Atua, i wehe mai nei i a
koutou i roto i nga iwi. 25 Mo reira me wehe ke e koutou nga
kararehe pokekore me nga mea poke, nga manu hoki, nga mea
poke me nga mea pokekore? kei ai hei take whakarihariha mo o
koutou wairua tetahi kararehe, manu ranei, tetahi mea ranei e
ngahue ana i te whenua, o nga m ea i wehea atu e ahau i a
koutou hei mea poke. 26 A ka tapu koutou ki ahau: no te mea te
tapu ahau, a lhowa, a kua wehea mai koutou e ahau i roto i
nga iwi, kia waiho maku. 27 Me whakamate rawa ano hoki te
tangata, te wahine ranei, he atua maori tona; me te mata maori

hoki: me aki raua ki te kohatu: ko runga i a raua o raua toto.

21 Mea ano a Ihowa ki a Mohi, Korero ki nga tohunga, ki nga
tama a Arona, mea atu ki a ratou, Kaua tetahi e whakapoke i a
ia mo te tupapaku o tona iwi: 2 Engari mo tona whanaunga, mo
te mea e tata ana ki a ia, mo tona whaea, mo tona papa, mo
tana tama, mo tana tamahine, mo tona tuakana, teina ranei,

3 Mo tona tuahine hoki, ki te mea he wahine, he mea e tata

ana ki a ia, a kahore ana tane: e ahei ana kia poke ia mona. 4
Kaua ia, he ariki nei no tona iwi, e whakapoke i a ia kia noa. 5
Kaua e whakatiwhaia o ratou matenga, kaua hoki e heua nga
taha o o ratou pahau, kaua ano hoki e haea to ratou kikokiko.
6 Kia tapu ratou ki to ratou Atua, kaua hoki e whakanoatia te
ingoa o to ratou Atua: no te mea ko ratou hei whakahere i nga
whakahere ahi a Ihowa, i te kai a to ratou Atua: mo reira kia tapu
ratou. 7 Kaua ratou e tango i te wahine kairau, i te mea noa
ranei, hei wahine; kaua ano hoki ratou e tango i te wahine i
whakarerea e tana tane: he tangata tapu hoki ia na tona Atua. 8
Mo reira me whakatapu ia e koe, mana hoki e whakahere te kai
a tou Atua: kia tapu ia ki a koe: he tapu hoki ahau, a Ihowa, tou
kaiwhakatapu. 9 Me te tamahine hoki a tetahi tohunga, ki te
whakanoa ia i a ia, ki te kairau, kua whakanoatia e ia tona papa:
me tahu ki te ahi. 10 Me te tino tohunga hoki i roto i ona teina,
te tangata i ringihia nei tona matenga ki te hinu whakawabhi,
a i whakatohungatia hei kakahu i nga kakahu, kaua e tukua
e ia ona makawe kia mahora noa, kaua ano hoki e haea ona
kakahu; 11 Kaua hoki ia e haere atu ki tetahi tupapaku mate,
kaua ano hoki ia e whakapoke i a ia mo tona papa, mo tona
whaea ranei; 12 Kaua hoki ia e haere ki waho o te wahi tapu,
kei noa i a ia te wahi tapu o tona Atua; kei runga hoki i a ia te
karauna o te hinu whakawahi o tona Atua: ko Ihowa ahau. 13
Me tango ano hoki e ia he wahine i tona wahinetanga. 14 He
pouaru, he wahine ranei i whakarerea, he wahine noa ranei, he
wahine kairau ranei, kaua enei e tangohia e ia: engari me tango
e ia he wahine i roto i tona iwi ake hei wahine. 15 Kaua hoki e
whakanoatia e ia ona uri roto i tona iwi: ko lhowa hoki ahau te

whakatapu nei i a ia. 16 | korero ano a Ihowa ki a Mohi, i mea,

17 Korero ki a Arona, mea atu, Ki te mea he koha to tetahi 0 ou
uri i o ratou whakatupuranga, kaua ia e whakatata mai ki te
whakahere i te kai a tona Atua. 18 Kaua hoki e whakatata mai
tetahi tangata he koha tona: te matapo, te kopa, te tangata he
ihu parehe tona, i hira ake ranei tetahi wahi ona, 19 Te tangata
ranei i whati te waewae, i whati ranei te ringa, 20 Te tuara piko
ranei, te mea i puwhenua te tupu, ki te papahewa ranei tona
kanohi, ki te mea ranei he papaka, he hakihaki ranei tona, ki te
mea ranei kua komurumurua ona mea; 21 Kaua tetahi o nga uri
o te tohunga, o Arona, ki te mea he koha tona, e whakatata mai
ki te whakahere i nga whakahere ahi a Ihowa: he koha tona,
kaua ia e whakatata ki te whakahere i te kai a tona Atua. 22 Me
kai e ia te kai a tona Atua, te mea tapu rawa, me te mea tapu.
23 Otiia kaua ia e haere ki te arai, e whakatata ranei ki te aata;
he koha hoki tona; kei noa i a ia oku wahi tapu: ko Ihowa hoki
ahau te whakatapu nei i a ratou. 24 Ko nga korero enei a Mohi
ki a Arona ratou ko ana tama, ki nga tama katoa ano hoki a

Iharaira.

22 Korero ano a lhowa ki a Mohi, i mea, 2 Korero ki a Arona
ratou ko ana tama kia wehea ratou i nga mea tapu a nga tama a
Iharaira, e whakatapua ana e ratou maku kei noa toku ingoa
tapu: ko Ihowa ahau. 3 Mea atu ki a ratou, Ki te whakatata tetahi
0 0 koutou uri katoa, puta noa i 0 koutou whakatupuranga, ki
nga mea tapu e whakatapua ana e nga tama a Iharaira ma
Ihowa, me te mau ano tona poke, ka hatepea atu taua wairua i
toku aroaro: ko Ihowa ahau. 4 Ki te mea he repera tetahi o nga
uri 0 Arona, ki te mea ranei he rere tona; kei kainga e ia nga
mea tapu; kia kore ra ano ona poke. Ki te pa hoki tetahi ki te

mea i poke i te tupapaku, ki te tangata ranei kua paheke atu

tona purapura moenga; 5 Ki te pa ranei tetahi ki te mea ngoki, e
poke ai ia, ki te tangata ranei e poke ai ia, ahakoa he aha ranei,
he aha ranei, tona poke: 6 Ka poke a ahiahi noa te tangata i
pa ki taua mea, kaua ano hoki ia e kai i nga mea tapu, ki te
kahore i horoia e ia tona kikokiko ki te wai. 7 A, ka to te ra, ka
kore ona poke; a muri iho, ka kai i nga mea tapu, no te mea ko
tana kai tena; 8 He mea mate maori, i haea ranei e te kirehe,
kaua tena e kainga e ia, kei poke: ko Ihowa ahau. 9 Ina, kia
mau ratou ki taku i whakarite ai, kei whai hara, a ka mate ki te
whakanoatia e ratou: ko lhowa ahau te whakatapu nei i a ratou.
10 Kaua tetahi manene ¢ kai i te mea tapu: kaua te tangata e
noho ana ki te tohunga, te kaimahi ranei, e kai i te mea tapu. 11
Otiia ki te hokona tetahi tangata e te tohunga ki tana moni, e kai
ano ia; me nga tangata ano i whanau ki tona whare, e kai ano
ratou i tana kai. 12 He tamahine hoki na te tohunga kua riro i te
tangata iwi ke, kaua ia e kai i te whakahere poipoi 0 nga mea
tapu. 13 Otiia ki te mea he pouaru te tamahine a te tohunga, i
whakarerea atu ranei, a kahore ana tamariki, kua hoki mai ano
ki te whare o tona papa, kua pera me ia i tona taitamahinetanga,
e kai ano ia i te kai a tona papa; kaua ia te tangata ke e kai. 14
A ki te kai pohehe te tangata i te mea tapu, me tapiri e ia te
whakarima o taua mea, a ka homai tahi me te mea tapu ki te
tohunga. 15 Kei whakanoatia e ratou nga mea tapu a nga tama
a Iharaira, e whakaherea ana ma lhowa; 16 Kei meinga ratou
kia whakawaha i te kino o te he, ina kai i a ratou mea tapu: ko
Ihowa hoki ahau te whakatapu nei i a ratou. 17 | korero ano a
Ilhowa ki a Mohi, i mea, 18 Korero ki a Arona, ki ana tama, ki
nga tama katoa ano a Iharaira, mea atu ki a ratou, Ko te tangata

0 te whare o Iharaira, 0 nga manene ranei i roto i a lharaira, e

mea ana ki te tapae i tana whakahere, he ki taurangi, he mea
tuku noa ranei nana, ta ratou e tapae ai ki a lhowa hei tahunga
tinana; 19 Kia manakohia ai koutou, ko ta koutou e tapae ai
hei te toa kohakore, no roto i nga kau, i nga hipi ranei, i nga
koati ranei. 20 Kaua rawa ia e whakaherea tetahi mea he koha
tona: no te mea e kore e manakohia hei mea ma koutou. 21
Ki te whakaherea ano hoki e tetahi he patunga mo te pai ki a
Ihowa, hei whakamana mo te ki taurangi, hei whakahere tuku
noa ake ranei, he kau, he hipi ranei, hei te mea kohakore, kia
manakohia ai: kei whai koha. 22 He matapo, he whati, he kopa,
kua whai puku, he papaka, he mea hakihaki ranei, kaua ena e
whakaherea ma lhowa, kaua ano e homai hei whakahere ahi ki
runga ki te aata ma lhowa. 23 He puru, he reme ranei, e hira
ake ana, kua kore ranei tetahi wahi ona, e whakaherea ano tena
e koe hei whakahere noa ake; otiia e kore e manakohia mo te ki
taurangi. 24 Kaua e whakaherea ma Ihowa te mea i romia, te
mea ranei i kurua, i unuhia ranei, i pokaia ranei; kaua ano hoki
e pena i to koutou whenua. 25 Kaua ano hoki tetahi o enei e
tapaea hei kai ma to koutou Atua, ina homai e te tangata iwi
ke; he whakahe hoki kei roto, he koha kei roto: e kore enei e
manakohia hei mea ma koutou. 26 | korero ano a Ihowa ki a
Mohi, i mea, 27 Ka whanau he kau, he hipi, he koati ranei, kia
whitu nga ra e waiho, ai ki tona whaea; aite waruongara, io
muri iho hoki, ka manakohia hei whakahere ahi ma lhowa. 28
Otiia ahakoa he kau, he hipi ranei, kaua raua ko tana kuao e
patua i te rangi kotahi. 29 Ka patua ano e koutou he patunga
whakawhetai ki a Ihowa, hei te patunga e manakohia ai koutou.
30 Me kai i taua rangi ano; kaua e waiho tetahi wahi ki te ata: ko

Ihowa ahau. 31 Na, kia mau ki aku whakahau, mahia hoki; ko

Ihowa ahau. 32 Kaua ano e whakanoatia toku ingoa tapu; engari
me whakatapu ahau i roto i nga tama a lharaira: ko Ihowa ahau
te whakatapu nei i a koutou, 33 | whakaputa mai nei hoki i a
koutou i te whenua o lhipa, kia waiho ai hei Atua mo koutou: ko

Ihowa ahau.

23 | korero ano a Ihowa ki a Mohi, i mea, 2 Korero ki nga tama
a lharaira, mea atu ki a ratou, Ko nga hakari nunui a lhowa, e
karangatia e koutou hei huihuinga tapu, ko enei aku hakari. 3
E ono nga ra e mahia ai te mahi; ko te whitu ia 0 nga ra he
hapati okiokinga, he huihuinga tapu: kaua tetahi mahi e mahia:
he hapati tena no Ihowa, i 0 koutou nohoanga katoa. 4 Ko nga
hakari nunui enei a Ihowa, ko nga huihuinga tapu e karangatia e
koutou i nga wa e rite ai. 5 Kei te marama tuatahi, kei te tekau
ma wha o te marama, i te ahiahi, ko te kapenga a Ihowa. 6 A i
te tekau ma rima 0 nga ra o taua marama ano ko te hakari taro
rewenakore a lhowa: e whitu nga ra e kai ai koutou i te taro
rewenakore. 7 Hei te ra tuatahi he huihuinga tapu ma koutou:
kaua tetahi mahi a te kaimahi e mahia. 8 Engari kia whitu nga
ra e whakahere ai koutou i te whakahere ahi ma lhowa; a i te
whitu 0 nga ra he huihuinga tapu: kaua e mahia tetahi mahi a te
kaimahi. 91 korero ano a lhowa ki a Mohi, i mea, 10 Korero
ki nga tama a lharaira, mea atu ki a ratou, E tae koutou ki te
whenua e hoatu e ahau ki a koutou, a ka kotia ona hua, me
kawe mai tetahi paihere 0 nga hua mataati o ta koutou kotinga ki
te tohunga: 11 A mana e poipoi te paihere ki te aroaro o lhowa,
kia manakohia ai mo koutou: me poipoi e te tohunga i te aonga
ake o te hapati. 12 Me whakahere ano hoki i te ra e poipoia ai e
koutou te paihere, he reme toa, hei te mea kohakore, hei te

tau tahi, hei tahunga tinana ki a lhowa. 13 A, ko te whakahere

totokore, kia rua nga whakatekau o te epa paraoa, he mea
konatu ki te hinu, hei whakahere ahi ma Ihowa, hei kakara reka:
me waina hoki tona ringihanga, ko te whakawha o te hine. 14
Kaua ano hoki e kai i te taro, i te mea pahuhu, i nga puku hou
ranei, kia taea ra ano te tino ra e kawea ai te whakahere ki to
koutou Atua: he tikanga pumau ma o koutou whakatupuranga i 0
koutou nohoanga katoa. 15 Me tatau ano e koutou i te aonga
ake o te hapati, i te ra i kawea ai te paihere mo te whakahere
poipoi; kia tino rite nga hapati e whitu: 16 Kia tae ra ano ki te
aonga ake o te whitu 0 nga hapati ta koutou tatau i nga ra e
rima tekau; ka whakahere ai koutou i te whakahere totokore,
i te mea hou ki a lhowa. 17 Me kawe mai e koutou i roto i
0 koutou nohoanga, kia rua nga taro poipoi e rua nei o raua
whakatekau o te epa: he mea paraoa, he mea i tunua rewenatia,
a ko nga tuapora ena ma lhowa. 18 Me whakahere tahi ano
me te taro kia whitu nga reme, hei te mea kohakore, hei te tau
tahi, me tatahi puru kuao, me nga hipi toa e rua: hei tahunga
tinana ena ki a lhowa, te whakahere totokore ano hoki, me nga
ringihanga, hei whakahere ahi, hei k akara reka ki a lhowa. 19
Na ka whakaherea tetahi koati toa hei whakahere hara, kia rua
ano hoki nga reme toa, hei te tau tahi, hei patunga mo te pai.
20 Me poipoi ngatahi e te tohunga me te taro o nga tuapora,
hei whakahere poipoi, ki te aroaro o Ihowa, me nga reme e
rua: ka tapu ena ki a lhowa ma te tohunga. 21 Me karanga
ano i taua tino ra he huihuinga tapu ma koutou: kaua e mahia
tetahi mahi a te kaimahi: he tikanga pumau i o koutou nohoanga
katoa, ma o koutou whakatupuranga. 22 A ka kotia nga hua o to
koutou whenua, kaua e tino whakapotoa nga kokonga o tau

mara ina kotia e koe, kaua ano hoki e hamua nga toenga o au

hua: me waiho ma te rawakore, ma te manene; ko lhowa ahau,
ko to koutou Atua. 231 korero ano a lhowa ki a Mohi, i mea,
24 Korero ki nga tama a lharaira, mea atu, Hei te whitu 0 nga
marama, hei te tuatahi o te marama, he hapati ma koutou, he
whakamaharatanga, he whakatangihanga tetere, he huihuinga
tapu. 25 Kaua e mahia tetahi mahi a te kaimahi; engari me
whakahere he whakahere ahi ma Ihowa. 26 | korero ano a Ihowa
ki a Mohi, i mea, 27 Ko te tekau ano hoki o tenei marama, o
te whitu, hei ra whakamarietanga; hei huihuinga tapu tena ma
koutou; me whakapouri hoki o koutou wairua; me whakahere
ano hoki he whakahere ahi ki a lhowa. 28 A kaua rawa e mahia
he mahi i taua rangi; he ra whakamarie hoki tena, e mainga ai
he whakamarie mo koutou ki te aroaro o lhowa, o to koutou
Atua. 29 Na, ko te wairua e kore e whakapouritia i taua ra, ka
hatepea atu i roto i tona iwi. 30 Ki te mahia hoki e tetahi wairua
tetahi mahi i taua ra, ka whakangaromia e ahau taua wairua i
roto i tona iwi. 31 Kei mahia tetahi mahi: he tikanga pumau tena
ma o koutou whakatupuranga i o koutou nohoanga katoa. 32
Hei hapati okiokinga tena mo koutou, me whakapouri o koutou
wairau; me whakahapati ta koutou hapati i te iwa o te marama i
te ahiahi; i te ahiahi a tae noa ki tetahi ahiahi. 33| korero ano
a lhowa ki a Mohi, i mea, 34 Korero ki nga tama a lharaira,
mea atu, Ko te kotahi tekau ma rima 0 nga ra o tenei marama,
o te whitu, te hakari whare wharau ki a lhowa, kia whitu nga
ra. 35 Hei te ra tuatahi he huihuinga tapu: kaua e mahia tetahi
mabhi a te kaimahi. 36 E whitu nga ra e whakahere ai koutou
i te whakahere ahi ki a lhowa: hei te ra waru he huihui tapu
mo koutou; a ka whakahere he whakahere ahi ki a Ihowa: he

huihui nui tena, kaua te mahi a te kaimahi e mahia. 37 Ko nga

hakari enei a lhowa e karangatia e koutou hei huihui tapu, hei
whakaherenga mo te whakahere ahi ki a Ihowa, mo te tahunga
tinana, mo te whakahere totokore, mo te patunga tapu, mo nga
ringihanga, tenei mea i tona rangi, tenei mea i tona ra ngi: 38
Haunga nga hapati a lhowa, haunga a koutou mea homai noa,
haunga a koutou ki taurangi katoa, haunga a koutou whakahere
tuku noa katoa e homai ana ki a Ihowa. 391 te tekau ma rima
hoki 0 nga ra o te whitu 0 nga marama, ina poto i a koutou te
kohikohi nga hua o te whenua, me whakarite e koutou he hakari
ki a Ihowa, kia whitu nga ra: ko te ra tuatahi hei hapati, ko te ra
tuawaru hoki hei hapati. 40 Na i te ra tuatahi ka mau ki nga peka
rakau papai, ki nga peka nikau, ki nga peka hoki o nga rakau
pururu, ki nga wirou o te awa; a ka koa koutou ki te aroaro o
lhowa, o to koutou Atua, kia whitu nga ra. 41 Kia whitu hoki
nga ra o te tau e whakarite ai koutou i te hakari ki a Ihowa. Hei
tikanga pumau tenei, puta noa i o koutou whakatupuranga: ko a
te whitu 0 nga marama whakaritea ai e koutou. 42 Kia whitu nga
ra e noho ai koutou i roto i nga wharau; ko nga tangata whenua
katoa o lharaira me noho i roto i nga wharau: 43 Kia mohio ai o
koutou whakatupuranga i meinga e ahau nga tama a lharaira kia
noho i roto i nga wharau, i taku whakaputanga mai i a ratou i te
whenua o lhipa: ko Ihowa ahau, ko to koutou Atua. 44 Na ka

korerotia atu e Mohi nga hakari a Ihowa ki nga tama a |haraira.

24I korero ano a Ihowa ki a Mohi, i mea, 2 Whakahaua nga
tama a lharaira kia kawea e ratou ki a koe, he hinu oriwa, hei te
mea parakore, hei te mea tuki, mo te whakamarama, kia ka tonu
ai nga rama. 3 Me whakapai tonu tena e Arona ki waho o te arai
0 te whakaaturanga, i roto i te tapenakara o te whakaminenga,

ki te aroaro o Ihowa, i te ahiahi a tae noa ki te ata: he tikanga

pumau, ma o koutou whakatupuranga. 4 Me whakapai tonu
e ia nga rama i runga i te turanga parakore o nga rama ki te
aroaro o lhowa. 5 Me tiki ano e koe he paraoa pai, ka tunu ai kia
tekau ma rua nga keke: kia rua nga whakatekau o te epa ki te
keke kotahi. 6 Ka whakatakoto ai e koe, kia rua nga rarangi, kia
ono ki te rarangi kotahi, ki runga ki te tepu parakore i te aroaro
o lhowa. 7 Me maka ano hoki e koe he parakihe parakore ki
runga i tetahi rarangi, i tetahi rarangi, kia ai taua mea i runga i te
taro hei whakamahara, hei whakahere ahi ki a lhowa. 8 Me
whakararangi tonu e ia, i tenei hapati, i tenei hapati, ki te aroaro
o lhowa, he mea mo nga tama a lharaira; hei kawenata pumau.
9 A ma Arona ratou ko ana tama tena; me kai e ratou ki te wahi
tapu; he tino tapu hoki tena mana i roto i nga whakahere ahi a
Ihowa; hei tikanga pumau. 10 A i haere atu i roto i nga tama a
Iharaira tetahi tama a tetahi wahine o Iharaira, ko tona papa
no lhipa: na ka whawhai tenei tama a te wahine o lharaira ki
tetahi tangata o lharaira i roto i te puni; 11 Na ka kohukohu
te tama a te wahine o Iharaira i te ingoa o Ihowa, ka kanga
hoki: a kawea ana ia e ratou ki a Mohi. A ko te ingoa o tona
whaea ko Heromiti, he tamahine na Tipiri, no te iwi 0 Rana. 12
Na ka hoatu ia e ratou kia tiakina, ma te kupu hoki a lhowa te
tikanga ki a ratou. 13 Na ka korero a Ihowa ki a Mohi, ka mea,
14 Kawea te tangata i kanga ra ki waho o te puni; a, ko nga
tangata katoa i rongo i a ia, me popoki o ratou ringa ki tona
matenga, ka aki ai te whakaminenga katoa i a ia ki te kohatu. 15
Me korero ano e koe ki nga tama a Iharaira, me ki atu, Ki te
kanga tetahi tangata i tona Atua, ka waha e ia tona hara. 16 A,
ko te tangata e kohukohu i te ingoa o Ihowa, me tino whakamate

ia; me tino aki ia e te whakaminenga ki te kohatu: ko te manene

raua tahi ko te tangata whenua ka whakamatea, ina kohukohua
e ia te ingoa o lhowa. 17 Ki te whakamate hoki tetahi i tetahi
tangata me tino whakamate ano ia; 18 Ki te whakamate hoki
tetahi i te kararehe, me utu e ia; he kararehe mo te kararehe. 19
Ki te mate hoki i te tangata tetahi wahi o tona hoa; me mea
ki a ia tana i mea ai: 20 He whati mo te whati, he kanohi mo
te kanohi, he niho mo te niho: ko te mate i meatia e ia ki te
tangata, me mea ano ki a ia. 21 Ki te whakamate hoki tetahi i te
kararehe, me utu e ia: ki te whakamate hoki tetahi i te tangata,
me whakamate ano ia. 22 Kia kotahi ano ta koutou whakawa mo
te manene, mo te tangata whenua: ko Ihowa hoki ahau, ko to
koutou Atua. 23 Na ka korero a Mohi ki nga tama a lharaira, a
kawea ana e ratou ki waho o te puni te tangata nana te kanga, a
akina ana hoki ki te kamaka. A meatia ana e nga tama a Iharaira

ta Ihowa i whakahau ai ki a Mohi.

25 Korero ano a lhowa ki a Mohi i Maunga Hinali, i mea, 2
Korero ki nga tama a lharaira, mea atu ki a ratou, E tae koutou
ki te whenua e hoatu e ahau ki a koutou, na ka whakahapati te
whenua i tetahi hapati ki a lhowa. 3 E ono nga tau e whakatongia
ai e koe tau mara, e ono hoki nga tau e tapatapahia ai e koe tau
mara waina, e kohia ai hoki ona hua; 4 Ko te whitu ia 0 nga tau
hei hapati okiokinga mo te whenua, hei hapati ki a lhowa: kaua
e whakatongia tau mara, e tapatapahia ranei tau mara waina.
5 Kaua e kotia te mea i tupu noa ake i tera kotinga au, kaua
ano e whakiia nga karepe o tau waina kihai nei i mahia: he tau
okiokinga hoki tena mo te whenua. 6 A hei kai ma koutou te
hapati o te whenua; mau, ma tau pononga tane, ma tau pononga
wahine, ma tau kaimahi, ma tou manene hoki e noho ana i a

koe; 7 Ma au kararehe hoki, ma te kirehe hoki o tou whenua,

ona hua katoa, hei kai. 8 A me tatau e koe kia whitu nga tau
hapati, kia whitu nga whitu 0 nga tau; a ko taua takiwa, ko nga
tau hapati e whitu, ka kiia e koe e wha tekau ma iwa tau. 9
Katahi ka whakatangihia e koe te tetere tangi nui i te tekau o
nga ra o te whitu o nga marama; ko a te ra whakamarietanga
mea ai koutou kia paku atu te tangi o te tetere puta noa i to
koutou whenua. 10 A me whakatapu te rima tekau o nga tau,
ka karanga ai i te haere noa puta noa i te whenua ma nga
tangata katoa o te whenua: hei tiupiri nui tena ma koutou; a me
hoki koutou ki tona kainga, ki tona kainga, me hoki ano ki ona
whanaunga, ki ona wha naunga. 11 Ko tena tau, ko te rima
tekau, hei tiupiri ma koutou: kaua e rui, kaua e kokoti i te mea
tupu noa ake o tena tau, kaua hoki e whakiia nga waina kihai i
mahia. 12 Ko te tiupiri hoki ia; kia tapu ki a koutou; ko ona hua o
te mara hei kai ma koutou. 13 Me hoki koutou i tenei tau tiupiri,
ki tona kainga, ki tona kainga, 14 Ki te hokona atu ano e koe
tetahi mea ki tou hoa, ki te hokona mai ranei tetahi mea e te
ringa o tou hoa, kaua e tukinotia tetahi e tetahi: 15 Kia rite au
utu ki tou hoa ki te maha o nga tau i muri i te tiupiri; kia rite ano
ki te maha o nga tau hua tana hoko ki a koe. 16 Kia rite tau
whakanui i te utu o taua mea ki te maha o nga tau, kia rite hoki
taua whakaiti i ona utu ki te torutoru o nga tau: e rite ana hoki ki
te maha o nga tau hua tana hoko ki a koe: 17 A kaua e tukino
tetahi ki tetahi, engari me wehi koe ki tou Atua: ko Ihowa hoki
ahau, ko to koutou Atua. 18 Mo reira me mahi e koutou aku
tikanga, me pupuru aku whakaritenga, me mahi hoki; a ka noho
humarie koutou i runga i te whenua, 19 A ka tukua ona hua e te
whenua, a ka kai koutou ka makona, ka noho humarie hoki ki

reira. 20 A ki te mea koutou, He aha he kai ma tatou i te whitu o

nga tau? titiro hoki, e kore tatou e rua, e kore hoki e kohi i a
tatou hua: 21 Maku ra e whakahau iho taku manaaki ki a koutou
i te ono o nga tau, a ka whai hua mo nga tau e toru. 22 A ka rui
koutou i te waru 0 nga tau, ka kai ano i nga hua pakoko; a tae
noa ki te iwa o nga tau, me kai nga mea pakoko, kia riro ra
ano nga hua o tena tau. 23 Kaua e hokona te whenua, he mea
oti tonu atu; noku hoki te whenua; he manene hoki koutou, he
noho noa ki ahau. 24 Me whakaae hoki ki te utu e hoki ai te
whenua, i to koutou whenua katoa. 25 Ki te rawakoretia tou
teina, a ka hokona e ia tetahi wahi o tona kainga, me haere
mai tona whanaunga e tata rawa ana ki a ia, ka utu i te mea i
hokona atu e tona teina kia hoki ai. 26 A ki te kahore he kaiutu
a tetahi tangata, a ka whiwhi taonga ia a ka taea ano e ia te
utu; 27 Na me tatau e ia nga tau i hokona ai, a ka whakahoki i
te tuhene ki te tangata i hokona atu ai; a ka hoki ai ia ki tona
kainga. 28 Otiia ki te kahore e taea e ia te whakahoki mai ki
a ia ano, na me waiho tana i hoko ai ki te ringa o te tangata
nana i hoko, a tae noa ki te tau tiupiri: a i te tiupiri ka riro, a ka
hoki ia ki tona kainga. 29 Ki te hokona e te tangata he whare
nohoanga i te pa taiepa, e ahei ia te utu kia hoki mai ano i roto i
te tau kotahi i muri i te rironga: kotahi tino tau hei whakahokinga
mana. 30 A ki te kahore e utua, a tino taka noa te tau, katahi ka
whakapumautia mo ake tonu atu te whare i te pa taiepa mo te
tangata nana i hoki, puta noa i ona whakatupuranga: e kore e
riro i te tiupiri. 31 Ko nga whare ia 0 nga kainga, kahore nei he
taiepa a tawhio noa, ka kiia e rite ana ki nga parae o te whenua:
ka hoki ano ena ina utua, ka riro ano i te tuipiri. 32 Ko nga pa ia
0 nga Riwaiti, me nga whare o nga pa e nohoia ana e ratou, e

hoki ki nga Riwaiti, ahakoa utua i tehea wa. 33 A, mehemea na

tetahi 0 nga Riwaiti i utu, na ka riro te whare i hokona ra me tona
pa i te tiupiri; ko nga whare hoki o nga pa o nga Riwaiti to ratou
kainga pumau i roto i nga tama a lharaira. 34 Ko te maraiaite
taha o o ratou pa kaua e hokona; no te mea he wahi pumau
tena no ratou. 35 A ki te rawakoretia tou teina, a ka wiri tona
ringa i roto i a koe; me atawhai e koe; me noho manene ia,
me noho noa ranei i a koe. 36 Kaua e tangohia i a ia he moni
whakatuputupu, he whakanuinga ranei; engari me wehi koe ki
tou Atua; kia noho ai tou teina i a koe. 37 Kaua tau moni e hoatu
ki a ia hei mea whakatuputupu, kaua ano hoki au kai e hoatu ki
a ia, me te whakaaro ano ki tetahi whakanuinga ake. 38 Ko
lhowa ahau, ko to koutou Atua, i kawe mai nei i a koutou i te
whenua o lhipa, e mea nei kia hoatu te whenua o Kanaana ki
a koutou kia waiho ano ahau hei Atua mo koutou. 39 A ki te
rawakoretia tou teina e noho ana i roto i a koe, a ka hokona ki a
koe; kaua ia e whakamahia e koe ki te mahi pononga; 40 Kia
rite ia i roto i a koe ki te kaimahi, ki te noho noa; ka mahi ano ia
ki a koe, a tae noa ki te tau tiupiri: 41 Ko reira ia mawehe ai i a
koe, ratou ko ana tamariki, a ka hoki ki ona whanaunga, ka hoki
ano ki te kainga 0 ona matua. 42 Ko ratou hoki aku pononga, i
whakaputaina mai ai e ahau i te whenua o lhipa; kaua ratou e
hokona hei pononga. 43 Kaua e taikaha tau whakarangatira ki a
ia; engari me wehi ki tou Atua. 44 Tena ko nga pononga tane me
nga pononga wahine mau; me hoko e koe i nga iwi i tetahi taha
ou, i tetahi taha, he pononga tane, he pononga wahine mau. 45
Ma koutou ano hoki e hoko etahi o nga tamariki a nga manene e
noho ana i roto i a koutou, etahi hoki o roto o o ratou hapu i roto
i a koutou, 0 nga mea i whanau i a ratou ki to koutou whenua: a

puritia iho ma koutou. 46 Me waiho hoki ena e koutou hei taonga

tupu e tukua iho kia puritia e a koutou tama i muri i a koutou; hei
pononga ratou ma koutou ake ake: kaua ia e taikaha ta koutou
whakarangatira ki a koutou ano, ki o koutou teina, ki nga tama a
Iharaira. 47 Ki te whai rawa hoki te manene, noho noa ranei, i
roto i a koe, a ka rawakoretia tou teina i tona taha, a ka hoko i a
ia ki te manene, ki te noho noa ranei i roto i a koe, ki te toronga
ranei o te hapu o te manene: 48 E whakahokia ano ia mo te utu
i muri i tona hokonga; ma tetahi o ona teina ia e whakahoki. 49
Ma tona matua keke, ma te tamaiti ranei a tona matua keke ia e
whakahoki, ma tetahi ranei 0 ona whanaunga tupu o tona hapu
ia e whakahoki; mana ano ranei ia e whakahoki, ki te taea e ia.
50 Na ka tatau ia, raua ko te tangata nana ia i hoko, ka timata i
te tau i hokona ai ia ki a ia, tae noa ki te tau tiupiri: a ka rite te
utu e hokona ai ia ki te maha o nga tau; kia rite ki o te kaimahi
ona ra ki a ia. 51 Ki te maha ake nga tau, kia rite ki ena te utu
mo tona hokinga e whakahokia atu e ia i roto i te moni i hokona
aiia. 52 A ki te torutoru nga tau e toe ana ki te tau tiupiri, na ka
tatau raua; a kia rite ki ona tau te utu e whakahokia e ia ki a ia.
53 Ko tona noho ki a ia kia rite ki ta te kaimahi e utua ana i te
tau: kaua hoki tera e whakatupu rangatira nanakia ki a ia i tau
tirohanga. 54 A ki te kahore ia e hokona i enei tikanga, na me
haere atu ia i te tau tiupiri, ratou tahi ko ana tamariki. 55 He
pononga hoki ki ahau nga tama a lharaira; ko aku pononga
ratou | whakaputaina mai e ahau i te whenua o lhipa; ko Ihowa

ahau, ko to koutou Atua.

26 Kei hanga koutou he whakapakoko ma koutou, kei whakaara
ranei he whakapakoko, he mea whaowhao, he pou ranei, kaua
ano hoki he kohatu ahua ki to koutou whenua hei koropikotanga

atu: ko lhowa hoki ahau, ko to koutou Atua. 2 Kia mau ki aku

hapati, kia hopohopo ano ki toku wahi tapu: ko lhowa ahau.
3 Ki te haere koutou i runga i aku tikanga, a ka pupuri i aku
whakahua, ka mahi hoki; 4 Na ka hoatu e ahau he ua ki a
koutou i tona po ano, a ka tukua ona hua e te whenua, a ka hua
nga hua o nga rakau o te parae: 5 A ka tutuki atu ta koutou
patunga witi ki te whakiinga waina, me te whakiinga waina ki te
wa ruinga; a ka kai koutou i ta koutou taro, ka makona, ka u ano
te noho ki to koutou whenua. 6 A ka tukua iho e ahau te ata
noho ki te whenua, a ka takoto iho koutou, kahore ano hoki he
tangata hei mea i a koutou kia wehi: ka whakakahoretia atu ano
hoki e ahau nga kirehe kino i te whenua, e kore ano hoki te
hoari e tika na waenga o to kout ou whenua. 7 A ka whaia e
koutou o koutou hoariri, a ka hinga ratou i te hoari ki to koutou
aroaro. 8 Ka whaia hoki te rau kotahi e te tokorima o koutou, a
ka whati nga mano kotahi tekau i te rau kotahi o koutou: na
ka hinga o koutou hoariri i te hoari ki to koutou aroaro. 9 Ka
whai whakaaro hoki ahau ki a koutou, a ka meinga koutou kia
hua, kia tini; a ka pumau taku kawenata ki a koutou. 10 A ka
kai koutou i te kai kua roa e pakoko ana, a ka whakaputa i te
pakoko ki waho mo te hua hou. 11 A ka whakaturia e ahau taku
tapenakara ki waenganui i a koutou, e kore ano toku wairua
e whakarihariha ki a koutou. 12 Ka haereere ano hoki ahau
i roto i a koutou, a hei Atua ahau mo koutou, ko koutou hoki
hei iwi maku. 13 Ko Ihowa ahau, ko to koutou Atua i kawe mai
nei i a koutou i te whenua o lhipa, kei waiho hei pononga ma
ratou; motu pu hoki ahau nga here o to koutou ioka, a meinga
ana koutou kia haere tu. 14 Tena ko tenei, ka kore koutou e
whakarongo ki ahau, ka kore e mahi i enei whakahau katoa;

15 A ka whakahawea ki aku tikanga, ka whakarihariha ranei

0 koutou wairua ki aku whakaritenga, a kahore e mahia aku
whakahau katoa, engari ka whakataka taku kawenata: 16 Na ka
meinga ano hoki tenei e ahau ki a koutou; ka meinga e ahau
hei rangatira mo koutou te pawera, te kohi, me te kirika, hei
ngau i nga kanohi, hei whakapouri i te ngakau: a ka maumau ta
koutou rui i a koutou purapura; no te mea ka kainga e o koutou
hoariri. 17 A ka u atu toku mata ki a koutou, a ka patua koutou i
te aroaro o 0 koutou hoariri, ka meinga hei kingi mo koutou te
hunga e kino ana ki a koutou; a ka rere koutou, ahakoa kahore
he kaiwhai. 18 A ki te kahore tonu koutou e rongo ki ahau i enei
meatanga, na, € whitu atu aku pakinga i a koutou mo o koutou
hara. 19 Ka whati ano i ahau te whakapehapeha o to koutou
kaha; a ka meinga to koutou rangi kia whakarino, to koutou
whenua hoki kia whakaparahi: 20 A ka poto kau o koutou uaua:
no te mea e kore to koutou whenua e tuku ake i ona hua, e kore
ano hoki e hua nga hua o nga rakau o te whenua. 21 A, ki te
anga ke atu ta koutou haere i ahau, ki te kore e rongo ki ahau;
na ka hoatu e ahau kia whitu atu ano nga whiu ki a koutou, kia
rite ki o koutou hara. 22 Ka tukua ano e ahau te kirehe koraha
ki a koutou, hei kawhaki i a koutou tama, hei whakamoti i a
koutou kararehe, hei mea i a koutou kia torutoru; a ka ururuatia
0 koutou huanui. 23 A ki te kahore koutou e hoki ake ki te pai i
enei meatanga aku, a ka anga ke atu koutou i ahau; 24 Heoi ka
anga ke atu hoki ahau i a koutou; a ka whiua koutou e ahau, e
ahau ano nei, kia whitu atu ano, mo o koutou hara. 25 A ka
kawea e ahau he hoari ki a koutou, hei tohe i te utu mo taku
kawenata: a ka huihui koutou ki roto ki o koutou pa; a ka tukua e
ahau te mate uruta ki a koutou; a ka hoatu koutou ki te ringa o te

hoariri. 26 Ki te whati i ahau ta koutou tokotoko, ara te taro,

ka tunua ta koutou taro e nga wahine kotahi tekau ki te oumu
kotahi, a ka whakahokia e ratou ta koutou taro, he mea pauna: a
ka kai koutou a e kore e makona. 27 A ki te kahore koutou e
rongo ki ahau i enei meatanga katoa, a ka anga ke atu ano
koutou i ahau; 28 Katahi ahau ka tahuri kino atu i a koutou;
a maku nei ano koutou e papaki, e whitu atu pakinga, mo o
koutou hara. 29 A e kai koutou i te kikokiko o a koutou tama, ka
kainga hoki e koutou te kikokiko o a koutou tamahine. 30 A ka
ngaro i ahau a koutou wahi teitei, ka tapahia ano hoki a koutou,
whakapakoko, ka maka o koutou tinana ki runga ki nga tinana o
a koutou whakapakoko; a ka whakarihariha ano hoki toku wairua
ki a koutou. 31 Ka ururua ano i ahau o koutou pa, ka tuheatia
hoki o koutou wahi tapu, e kore ano hoki ahau e hongi ki a
koutou kakara reka. 32 A ka tuhea i ahau te whenua; e miharotia
ai e 0 koutou hoariri e noho ana i reira. 33 A ka whakamararatia
koutou ki roto ki nga tauiwi, ka maunu hoki i ahau te hoari hei
whai i a koutou: a ka tuheatia to koutou whenua, ka ururuatia
hoki o koutou pa. 34 Ko reira koa ai te whenua i ona hapati, i
nga ra katoa ona e takoto tuhea ana, i a koutou hoki i te whenua
0 0 koutou hoariri; ko reira hoki te whenua okioki ai, koa ai hoki i
ona hapati. 35 Ka okioki i nga ra katoa o tona tuheatanga; ko
te okioki kihai i a ia i 0 koutou hapati, i a koutou e noho ana
i reira. 36 Tena ko nga morehu o koutou ka unga e ahau he
whakangohe ki o ratou ngakau i nga whenua o o ratou hoariri; a
ka whati ratou i te ngaehe rau rakau e aia ana; a ka rere ratou,
ano e rere ana i te hoari; a ka hinga ahakoa kahore he kaiwhai.
37 A ka tutetute ratou tetahi ki tetahi, ano e whaia ana e te hoari,
i te mea kahore he kaiwhai: a ka kore he turanga ake mo koutou

ki te aroaro 0 0 koutou hoariri. 38 A ka ngaro koutou i nga tauiwi,

Rewitikuha 298



ka pau ano i te whenua 0 o koutou hoariri. 39 A, ko nga toenga
0 koutou, ka memeha haere i roto i to ratou kino i nga whenua o
0 koutou hoariri; ka memeha haere ratou i roto i nga kino o ratou
ko o ratou matua. 40 A ka whakina e ratou to ratou kino, me te
kino 0 o ratou matua, i to ratou haranga i hara ai ki ahau, me to
ratou haerenga ketanga atu i taku, 411 anga ke atu ai ahau i a
ratou, i kawea ai ratou ki te whenua o o ratou hoariri; ki te iro i
reira o ratou ngakau kokotikore, a ka whakaae ki te pakinga mo
to ratou kino: 42 Katahi ahau ka mahara ki taku kawenata ki a
Hakopa; ki taku kawenata hoki ki a Ihaka; ka mahara tonu ki
taku kawenata ki a Aperahama; ka mahara ki te whenua. 43 Ka
mahue ano te whenua i a ratou, a ka koa ki ona hapati, i a ia
e takoto tuhea ana, i te mea kahore nei ratou: me ratou hoki,
ka whakaae ki te whiu mo to ratou kino: mo tenei hoki, ae ra
mo tenei, i whakahawea ratou ki aku whakaritenga, a i wha
karihariha to ratou wairua ki aku tikanga. 44 Na ahakoa he pena,
e kore ahau e whakakahore ki a ratou, i a ratou i te whenua o o
ratou hoariri, e kore ano e whakarihariha ki a ratou, e huna rawa
i a ratou, e whakataka ranei i taku kawenata ki a ratou: ko lhowa
hoki ahau, ko to ratou Atua: 45 Engari, he mea mo ratou, ka
mahara ahau ki te kawenata o o ratou tupuna, i kawea mai nei e
ahau i te whenua o lhipa i te tirohanga a nga tauiwi, ki ahau
hei Atua mo ratou: ko ahau a lhowa. 46 Ko nga tikanga enei,
me nga whakaritenga, me nga ture i whakatakotoria e lhowa ki
waenganui ona, 0 nga tama a lharaira, ki Maunga Hinai, he mea

na te ringa o Mohi.

27 | korero ano a Ihowa ki a Mohi, i mea, 2 Korero ki nga tama
a Iharaira, mea atu ki a ratou, Ki te motuhia e te tangata, he

mea ki taurangi, ma lhowa nga tangata, me whakarite e koe

nga moni. 3 A kia penei tau whakarite mo te tane e rua tekau
ona tau, he maha ake ranei, a ono tekau noa nga tau, ara kia
rima tekau nga hekere hiriwa e whakaritea e koe, hei te hekere
0 te wahi tapu. 4 A ki te mea he wabhine, kia toru tekau nga
hekere e whakaritea e koe. 5 A ki te mea e rima ona tau, tae
noa atu ranei ki te rua tekau tau, na kia rua tekau nga hekere e
whakaritea e koe mo te tane, kia tekau hoki nga hekere mo te
wahine. 6 A, ki te mea kotahi tona marama a tae noa atu ranei
ki te rima ona tau, na kia rima nga hekere hiriwa e whakaritea e
koe mo te tane, kia toru nga hekere hiriwa e whakaritea e koe
mo te wahine. 7 A ki te mea e ono tekau ona tau, he maha atu
ranei; ki te mea he tane, kia kotahi tekau ma rima nga hekere
e whakaritea e koe, kia kotahi tekau hoki nga hekere mo te
wahine. 8 A ki te iti iho ona rawa i au i whakarite ai, na, me
tu ia ki te aroaro o te tohunga, a me whakarite ona utu e te
tohunga: kei nga mea e taea atu e te ringa o te tangata nana te
ki taurangi te tikanga mo ta te tohunga e whakarite ai hei utu
mona. 9 A, mehemea he kararehe no reira nei te whakahere a
te tangata ki a lhowa, ka tapu katoa nga mea o tena i homai e ia
ma lhowa. 10 Kaua e whakareretia ketia e ia, e whakawnhitia
ranei, he pai mo te kino, he kino ranei mo te pai: a ki te tupono
ka whakawhitia e ia he kararehe ki tetahi kararehe, na ka tapu
taua mea me te mea i whakawhitia ai. 11 A ki te mea he poke te
kararehe, he mea e kore e whakaherea tetahi pera ma Ihowa,
na ka whakaturia e ia te kararehe ki te aroaro o te tohunga:
12 A me whakarite ona utu e te tohunga, ahakoa pai, ahakoa
kino: me waiho i tau i whakarite ai, e te tohunga. 13 Otiia ki te
mea ia kia utua kia hoki ai, na me tapiri tona wahi whakarima

ki tau i whakarite ai. 14 Ki te whakatapua ano e te tangata

Rewitikuha 300



tona whare kia tapu ki a Ihowa, na me whakarite ona utu e te
tohunga, ahakoa pai, ahakoa kino: ko ta te tohunga e whakarite
ai, ka tuturu ki reira. 15 A ki te mea te kaiwhakatapu kia utua kia
hoki ai tona whare, na me tapiri tona whakarima o te moni i
whakaritea e koe, a ka riro i a ia. 16 A ki te whakatapua e te
tangata mo lhowa tetahi wahi mara o tona kainga, na kia rite ki
nga purapura mo reira tau whakaritenga utu: kotahi te homa
parei hei purapura, kia rima tekau hekere hiriwa. 17 Ki te mea
no te tau tiupiri tana whakatapunga i tana mara, ka tuturu ano ki
tau utu i whakarite ai. 18 Mehemea ia no muri i te tiupiri tana
whakatapunga i tana mara, na ma te tohunga e tatau nga moni
ki a ia, kia rite ki nga tau e toe ana ki te tau tiupiri, ka tango ai i
roto i tau i whakarite ai. 19 A ki te mea te kaiwhakatapu o te
mara kia utua kia hoki atu ai, na me tapiri tona whakarima o te
moni i whakaritea e koe, a ka whakatuturutia mana. 20 A ki te
kahore ia e utu kia hoki ai te mara, ki te mea ranei i hokona e ia
te mara ki te tangata ke, e kore e utua kia hoki atu i muri iho: 21
Engari ka tapu te mara ki a lhowa, ina riro atu i te tiupiri, he
mara hoki i oti rawa; hei kainga tena mo te tohunga. 22 Ki te
whakatapua ia e tetahi ki a Inowa he mara i hokona mai e ia,
ehara nei i te mara tupu nana: 23 Katahi ka taua e te tohunga ki
a ia nga utu i whakaritea e koe mo te takiwa atu ki te tau tiupiri:
a ka homai e ia tau i whakarite ai i taua rangi, he mea tapu hoki
na lhowa. 24 Ko a te tau tiupiri hoki ai te mara ki te tangata i
hokona mai nei i a ia, ara ki te tangata nona te tuturutanga o
te whenua. 25 Hei te hekere o te wahi tapu te tikanga mo au
whakaritenga katoa: e rua tekau nga kera o te hekere kotahi. 26
Ko te matamua ia 0 nga kararehe, i meinga nei hei matamua ki

a lhowa, kaua ena e whakatapua e te tangata; ahakoa kau, hipi

ranei: na lhowa ena. 27 A ki te mea no nga kararehe poke,
na kia rite ki tau whakaritenga tana utu mo te whakahokinga
atu, me tapiri ano e ia tona whakarima; a ki te kahore e utua, e
whakahokia, na me hoko; kia rite nga utu ki au i whakarite ai. 28
Kaua ia e hokona, e utua ranei kia hoki atu te mea i oti rawa,
i tukua putia mai e te tangata ki a Ihowa i roto i ona taonga
katoa, te tangata ranei, te kararehe ranei, te mara ranei o tona
kainga tupu: he tino tapu ki a Ihowa nga mea katoa i ot i. 29 Ki
te tukua putia mai tetahi tangata, he mea oti rawa, e kore e utua,
e whakahokia; me whakamate rawa. 30 Me nga whakatekau
katoa o te whenua, o te purapura ranei o te whenua, o nga hua
ranei o te rakau, na lhowa ena: he tapu ki a Ihowa. 31 A ki te
mea te tangata kia utua, kia hoki ai etahi o ana whakatekau; me
tapiri mai tetahi 0 ona wahi whakarima. 32 A ko nga whakatekau
katoa o nga kau, 0 nga hipi, 0 nga mea katoa e haere mai ana i
raro i te tokotoko, ka tapu tena whakatekau ki a lhowa. 33 Kaua
e tirohia iho e ia, wehe ai i te pai, i te kino, kaua ano hoki e
whakawhitia: a ki te whakawhitia e ia, na ka tapu taua mea me
tona utu ano; e kore e utua kia hoki. 34 Ko nga whakahau enei
ki nga tama a Iharaira i whakahaua e Ihowa ki a Mohi ki Maunga

Hinai.

Tauanga

1A i korero a Ihowa ki a Mohi i te koraha o Hinai i roto i te
tapenakara o te whakaminenga, i te ra tuatahi o te rua o nga
marama, i te rua o nga tau o to ratou haerenga mai i te whenua
o lhipa, i mea, 2 Tirohia te tokomaha o te whakaminenga katoa o
nga tama a lharaira, i 0 ratou hapu, i nga whare o o ratou matua,
tatau rawa i nga ingoa o nga tane katoa, tenei pane, tenei pane
o ratou; 3 Ko nga mea e rua tekau, he maha atu ranei nga tau,
ko nga mea hoki e kaha ana i roto i a Iharaira ki te haere ki te
whawhai, ma korua ko Arona ratou e tatau, tenei ope, tenei ope.
4 Kia kotahi hoki te tangata o tenei iwi, o tenei iwi, hei hoa mo
korua; ara ko nga upoko o tenei whare, o tenei whare o o ratou
matua. 5 Ko nga ingoa hoki enei 0 nga tangata e tu tahi me
korua: no Reupena; ko Erituru, tama a Hereuru. 6 No Himiona;
ko Herumiere, tama a Turiharai. 7 No Hura; ko Nahahona, tama
a Aminarapa. 8 No lhakara; ko Netaneere, tama a Tuara. 9
No Hepurona; ko Eriapa, tama a Herona. 10 No nga tama a
Hohepa: no Eparaima; ko Erihama, tama a Amihuru: no Manahi;
ko Kamariere, tama a Peraturu. 11 No Pineamine; ko Apirana,
tama a Kirioni. 12 No Rana; ko Ahietere, tama a Amiharai. 13 No
Ahera; ko Pakiere, tama a Okorana. 14 No Kara; ko Eriahapa,
tama a Teuere. 15 No Napatari; ko Ahira, tama a Enana. 16 Ko
nga mea whai ingoa enei o te whakaminenga, ko nga ariki 0 nga
iwi 0 0 ratou matua; ko ratou nga upoko o nga manoirotoia
Iharaira. 17 Na ka tikina e Mohi raua ko Arona enei tangata no
ratou nga ingoa kua whakahuatia nei: 18 A huihuia ana e ratou
te whakaminenga katoa i te ra tuatahi o te rua 0 nga marama: a
ka whakaaturia e ratou o ratou whakapapa, tenei hapu, tenei

hapu, me nga whare o0 o ratou matua, tatau rawa nga ingoa,

he pane, he pane, nga mea e rua tekau, he maha atu ranei
0 ratou tau. 19 Rite tonu ki ta Ihowa i whakahau ai ki a Mohi
tana tauanga i a ratou i te koraha o Hinai. 20 A ko nga tama a
Reupena, matamua a Iharaira, i 0 ratou toronga, i o ratou hapu, i
nga whare o o ratou matua, tatau rawa nga ingoa, he pane, he
pane, 0 nga tane katoa e rua tekau, he maha atu ranei nga tau,
0 nga mea katoa i kaha ki te haere ki t e whawhai; 21 Ko nga
mea 0 ratou, o te iwi 0 Reupena, i taua, e wha tekau ma ono
mano e rima rau. 22 No nga tama a Himiona, i o ratou toronga, i
0 ratou hapu, i nga whare 0 0 ratou matua, ko nga mea o ratou i
taua, tatau rawa nga ingoa, he pane, he pane, 0 nga tane katoa
e rua tekau, he maha atu ranei nga tau, 0 nga mea katoa i kaha
ki te haere ki te whawhai; 23 Ko nga mea i taua o ratou, 0 te iwi
0 Himiona, e rima tekau ma iwa mano e toru rau. 24 No nga
tama a Kara, i o ratou toronga, i o ratou hapu, i nga whare 0 0
ratou matua, tatau rawa nga ingoa o nga mea e rua tekau, he
maha atu ranei nga tau, 0 nga mea katoa i kaha ki te haere ki te
whawhai; 25 Ko nga mea i taua o ratou, o te iwi 0 Kara, e wha
tekau ma rima mano € ono rau e rima tekau. 26 No nga tama a
Hura, i o ratou toronga, i o ratou hapu, i nga whare 0 o ratou
matua, tatau rawa nga ingoa o nga mea e rua tekau, he maha
atu ranei o ratou tau, o nga mea katoa i kaha ki te haere ki te
whawhai; 27 Ko nga mea i taua o ratou, o te iwi 0 Hura, e whitu
tekau ma wha mano e ono rau. 28 No nga tama a lhakara, i 0
ratou toronga, i o ratou hapu, i nga whare o o ratou matua, tatau
rawa nga ingoa o0 nga mea e rua tekau, he maha atu ranei o
ratou tau, 0 nga mea katoa i kaha ki te haere ki te whawhai; 29
Ko nga mea i taua o ratou, o te iwi o lhakara, e rima tekau ma

wha mano e wha rau. 30 No nga tama a Hepurona, i o ratou

toronga, i o ratou hapu, i nga whare o o ratou matua, tatau rawa
nga ingoa 0 nga mea e rua tekau, he maha atu ranei o ratou
tau, 0 nga mea katoa i kaha ki te haere ki te whawhai; 31 Ko
nga mea i taua o ratou, o te iwi 0 Hepurona, e rima tekau ma
whitu mano e wha rau. 32 No nga tama a Hohepa, ara no nga
tama a Eparaima, i o ratou toronga, i o ratou hapu, i nga whare
0 0 ratou matua, tatau rawa nga ingoa 0 nga mea e rua tekau,
he maha atu ranei o ratou tau, 0 nga mea katoa i kaha ki te
haere ki te whawhai; 33 Ko nga mea i taua o ratou, o te iwi 0
Eparaima, e wha tekau mano e rima rau. 34 No nga tama a
Manabhi, i 0 ratou toronga, i o ratou hapu, i nga whare o o ratou
matua, tatau rawa nga ingoa o nga mea e rua tekau, he maha
atu ranei o ratou tau, o nga mea katoa i kaha ki te haere ki te
whawhai; 35 Ko nga mea i taua o ratou, o te iwi 0 Manahi, e toru
tekau ma rua mano e rua rau. 36 No nga tama a Pineamine, i 0
ratou toronga, i o ratou hapu, i nga whare o o ratou matua, tatau
rawa nga ingoa 0 nga mea e rua tekau, he maha atu ranei o
ratou tau, 0 nga mea katoa i kaha ki te haere ki te whawhai; 37
Ko nga mea i taua o ratou, o te iwi 0 Pineamine, e toru tekau
ma rima mano e wha rau. 38 No nga tama a Rana, i o ratou
toronga, i o ratou hapu, i nga whare o o ratou matua, tatau rawa
nga ingoa 0 nga mea e rua tekau, he maha atu ranei o ratou
tau, 0 nga mea katoa i kaha ki te haere ki te whawhai; 39 Ko
nga mea i taua o ratou, o te iwi 0 Rana, e ono tekau ma rua
mano e whitu rau. 40 No nga tama a Ahera, i o ratou toronga, i 0
ratou hapu, i nga whare o o ratou matua, tatau rawa nga ingoa o
nga mea e rua tekau, he maha atu ranei o ratou tau, 0 nga mea
katoa i kaha ki te haere ki te whawhai; 41 Ko nga mea i taua o

ratou, o te iwi 0 Ahera, e wha tekau ma tahi mano e rima rau. 42

No nga tama a Napatari, i 0 ratou toronga, i o ratou hapu, i nga
whare 0 o ratou matua, tatau rawa nga ingoa 0 nga mea e rua
tekau, he maha atu ranei o ratou tau, 0 nga mea katoa i kaha ki
te haere ki te whawhai; 43 Ko nga mea i taua o ratou, o te iwi 0
Napatari, e rima tekau ma toru mano e wha rua. 44 Ko nga mea
enei i taua nei e Mohi, e Arona ratou ko nga ariki kotahi tekau
ma rua o Iharaira; takikotahi te tangata o ratou ki te whare o ona
matua. 45 A, ko aua tangata i taua 0 nga tama a Iharaira, i nga
whare 0 0 ratou matua, nga mea e rua tekau, he maha atu ranei
0 ratou tau i roto i a Iharaira i kaha ki te haere ki te whawhai; 46
Ko aua tangata katoa i taua e ono rau e toru mano e rima rau e
rima tekau. 47 Ko nga Riwaiti ia, i te iwi 0 0 ratou matua, kihai
i taua i roto i a ratou. 48 Na lhowa hoki i korero ki a Mohi, i
mea, 49 Otiia kaua e taua te iwi 0 Riwai, kaua ano e tirohia
to ratou tokomaha i roto i nga tama a Iharaira: 50 Engari me
whakarite nga Riwaiti mo te tapenakara o te whakaaturanga, mo
ona oko katoa, mo ona mea katoa hoki: ma ratou te tapenakara
e amo, me ona oko katoa; a me mahi ki reira, me noho hoki ki
tetahi taha, ki tetahi taha o te tapenakara. 51 A, ka maunu atu te
tapenakara, ma nga Riwaiti e wahi iho; ka whakaturia ano hoki
te tapenakara, ma nga Riwaiti e whakatu: a, ko te tangata ke e
whakatata atu, ka whakamatea. 52 Me whakatu ano o ratou
teneti e nga tama a lharaira ki tona puni, ki tona puni, ki tona
kara, ki tona kara, puta noa i o ratou ope. 53 Ko nga Riwaiti ia,
me whakatu o ratou ki tetahi taha, ki tetahi taha o te tapenakara
0 te whakaaturanga, kei puta he riri ki te whakaminenga o nga
tama a lharaira: a ma nga Riwaiti e tiaki te tapenakara o te
whakaaturanga. 54 Na i pera nga tama a Iharaira; rite tonu ki ta

Ilhowa katoa i whakahau ai ki a Mohi ta ratou mabhi.

2 | korero ano a Ihowa ki a Mohi raua ko Arona, i mea, 2 Me
whakatu tona teneti e nga tama a Iharaira, ki te taha o tona
kara, o tona kara, ki nga tohu o nga whare o o ratou matua: he
te takiwa atu ki te tapenakara o te whakaminenga te turanga o 0
ratou teneti a tawhio noa. 3 Ki te taha ki te rawhiti, ara ki te
putanga mai o te ra, whakatu ai nga tangata o te kara o te puni
0 Hura, me o ratou ope: ko Nahahona tama a Aminarapa hei
rangatira mo nga tama a Hura. 4 A, ko tona ope, ko nga mea o
ratou i taua, e whitu tekau ma wha mano e ono rau. 5Na ko nga
mea e whakatu teneti ki tua atu i a ia ko te iwi o lhakara: a ko
Netaneere tama a Tuara hei rangatira mo nga tama a lhakara: 6
Ko tona ope, ko nga mea o ratou i taua, e rima tekau ma wha
mano e wha rau: 7 A ko te iwi o Hepurona: a ko Eriapa tama a
Herona, hei rangatira mo nga tama a Hepurona: 8 A, ko tona
ope, ko nga mea o ratou i taua, e rima tekau ma whitu mano e
wha rau. 9 Ko nga tangata katoa i taua o te puni o Hura kotahi
rau e waru tekau ma ono mano e wha rau, i o ratou ope. Ko enei
e haere wawe. 10 Hei te taha ki te tonga te kara o te puni o
Reupena, me o ratou ope: a ko Erituru tama a Hereuru, hei
rangatira mo nga tama a Reupena. 11 A, ko tona ope, ko nga
mea o ratou i taua, e wha tekau ma ono mano e rima rau. 12 A,
me whakatu ki tona taha ko te iwi o Himiona: a ko Herumiere
tama a Turiharai, hei rangatira mo nga tama a Himiona. 13 Ko
tona ope, ko nga mea o ratou i taua, e rima tekau ma iwa mano
e toru rau. 14 Ko reira te iwi o Kara: a ko Eriahapa tama a
Reuere, hei rangatira mo nga tama a Kara. 15 A, ko tona ope,
ko nga mea o ratou i taua, e wha tekau ma rima mano e ono
rau e rima tekau. 16 Ko nga tangata katoa i taua o te puni o

Reupena kotahi rau e rima tekau ma tahi mano e wha rau e rima

Tauanga 307



tekau, i o ratou ope. Me haere ratou hei tuarua mo nga matua.
17 Ko reira manunu atu ai te tapenakara o te whakaminenga, ko
te puni 0 nga Riwaiti ki waenganui o nga puni: kia rite to ratou
haerenga ki to ratou nohoanga iho, ia tangata ki tona wahi, i te
taha ano o o ratou kara. 18 Hei te taha ki te hauauru te kara o te
puni o Eparaima, me o ratou ope: a ko te rangatira mo nga tama
a Eparaima, ko Erihama tama a Amihuru. 19 A, ko tona ope, ko
nga mea o ratou i taua, e wha tekau mano e rima rau. 20 A ki
tona taha ko te iwi 0 Manahi: a, ko te rangatira mo nga tama a
Manahi ko Kamariere, tama a Peraturu. 21 A, ko tona ope, ko
nga mea o ratu i taua, e toru tekau ma rua mano e rua rau. 22
Ko reira te iwi 0 Pineamine: a ko te rangatira mo nga tama a
Pineamine ko Apirana tama a Kirioni. 23 A, ko tona ope, ko nga
mea o ratou i taua, e toru tekau ma rima mano e wha rau. 24
Ko nga tangata katoa i taua o te puni o Eparaima kotahi rau e
waru mano, kotahi rau, i o ratou ope. A ka hapainga ratou hei
tuatoru mo nga matua. 25 Hei te taha ki te raki te kara o te puni
0 Rana, me o ratou ope: a ko te rangatira mo nga tama a Rana
ko Ahietere tama a Amiharai. 26 A, ko tona ope, ko nga mea o
ratou i taua, e ono tekau ma rua mano e whitu rau. 27 Na me
whakatu ki tona taha ko te iwi 0 Ahera: a, ko te rangatira mo nga
tama a Ahera ko Pakiere tama a Okorana. 28 A, ko tona ope, ko
nga mea o ratou i taua, € wha tekau ma tahi mano e rima rau.
29 Ko reira te iwi 0 Napatari: a, ko te rangatira mo nga tama a
Napatari ko Ahira tama a Enana. 30 A, ko tona ope, ko nga mea
0 ratou i taua, e rima tekau ma toru mano e wha rau. 31 Ko nga
mea katoa i taua o te puni 0 Rana kotahi rau e rima tekau ma
whitu mano e ono rau. Hei muri rawa ratou haere ai, me o ratou

kara. 32 Ko enei 0 nga tama a lharaira i taua, i nga whare 0 0

ratou matua: taua ake 0 nga puni, i 0 ratou ope, € ono rau e toru
mano e rima rau e rima tekau. 33 Ko nga Riwaiti ia, kihai i taua i
roto i nga tama a lharaira; ko ta lhowa hoki tena i whakahau ai
ki a Mohi. 34 Na ka peratia e nga tama a Iharaira; ka peratia
katoatia i ta Ihowa i whakahau ai ki a Mohi, ta ratou whakanoho
ki te taha 0 a ratou kara, to ratou hapainga atu, tenei, tenei, i

roto i tona hapu ano, rite tonu ki nga whare o o ratou matua.

3 Na ko nga whakatupuranga ano hoki enei a Arona raua ko
Mohi i te ra i korero ai a lhowa ki a Mohi i Maunga Hinai. 2
Ko nga ingoa hoki enei 0 nga tama a Arona: ko Natapa, ko te
matamua, ratou ko Apihu, ko Ereatara, ko Itamara. 3 Ko nga
ingoa enei 0 nga tama a Arona, o nga tohunga i whakawahia, i
whakatohungatia nei e ia hei tohunga, 4 | mate hoki a Natapa
raua ko Apihu ki te aroaro o Ihowa, i ta raua whakaherenga
i te ahi ke ki te aroaro o Ihowa, ki te koraha o Hinai, kahore
ano hoki a raua tamariki: a i mahi a Ereatara raua ko Itamara i
nga mahi a te tohunga i te tirohanga ma i a to raua papa, a
Arona. 5A ikorero a Ihowa ki a Mohi, i mea, 6 Whakatataia mai
te iwi 0 Riwai, whakaturia hoki ki te aroaro o Arona tohunga,
kia mahi aia ratou ki a ia. 7 A ma ratou e tiaki nga mea hei
tiakanga mana, hei tiakanga hoki ma te whakaminenga katoa, ki
mua i te tapenakara o te whakaminenga, e mahi hoki nga mahi
0 te tapenakara. 8 Ma ratou ano e tiaki nga mea katoa o te
tapenakara o te whakaminenga, me nga mea hei tiakanga ma
nga tama a Iharaira, kia mahi ai hoki nga mahi o te tapenakara.
9 A me hoatu e koe nga Riwaiti ki a Arona ratou ko ana tama: e
hoatutia katoatia ana ratou ki a ia mo nga tama a lharaira. 10
Me whakarite ano e koe a Arona ratou ko ana tama, a ka u ratou

ki ta ratou mahi tohunga: ko te tangata ke e whakatata mai ka

whakamatea. 11| korero ano a lhowa ki a Mohi, i mea, 12 Ko
ahau nei, nana, kua tango ahau i nga Riwaiti i roto i nga tama a
Iharaira hei utu mo nga matamua katoa e oroko puta mai ana i
te kopu i roto i nga tama a Iharaira: maku hoki nga Riwaiti; 13 No
te mea, naku nga matamua katoa; no te ra ano i patu ai ahau i
nga matamua katoa o te whenua o lhipa taku whakatapunga
i nga matamua katoa a lharaira maku, i a te tangata, i a te
kararehe: maku era: ko Ihowa ahau. 141 korero ano a lhowa ki
a Mohi, i te koraha o Hinai, i mea, 15 Taua nga tama a Riwal,
tenei whare, tenei whare o o ratou matua, tenei hapu, tenei
hapu o ratou: me tatau ratou e koe, nga tane katoa kotahi nei te
marama, ahu atu. 16 Na ka taua ratou e Mohi ka peratia me ta
Ihowa i ki ai, i whakahau ai. 17 A ko nga tama enei a Riwai me 0
ratou ingoa; ko Kerehona, ko Kohata, ko Merari. 18 A ko nga
ingoa enei 0 nga tama a Kerehona, o tenei hapu, o tenei hapu o
ratou; ko Ripini raua ko Himei. 19 Me nga tama a Kohata, o
tenei hapu, o tenei hapu o ratou; ko Amarama, ko Itihara, ko
Heperona, ko Utiere. 20 Me nga tama a Merari, 0 tenei hapu, 0
tenei hapu o ratou: ko Mahari, ko Muhi. Ko nga hapu enei 0 nga
Riwaiti, o tenei whare, o tenei whare o o ratou matua. 21 Na
Kerehona te hapu o nga Ripini, me te hapu o nga Himei: ko nga
hapu enei 0 nga Kerehoni. 22 Ko nga mea o ratou i taua, ko te
tokomaha 0 nga tane katoa, kotahi nei te marama ahu atu, ko
nga mea o ratou i taua e whitu mano e rima rau. 23 Hei muri i te
tapenakara, hei te taha ki te hauauru, te puni o nga Kerehoni. 24
Ko Eriahapa hoki, ko te tama a Raere, hei ariki mo te whare o te
matua o nga Kerehoni. 25 A, ko ta nga tama a Kerehona e tiaki
ai i roto i te tapenakara o te whakaminenga, ko te tapenakara, ko

te teneti, me tona hipoki, ko te pa o te whatitoka o te tapenakara

o0 te whakaminenga, 26 Me nga pa o te marae, me te pa o te
whatitoka o te marae, o tera i te tapenakara, i te aata hoki a
tawhio noa, me ona aho hoki mo ona meatanga katoa. 27 Na
Kohata hoki te hapu o nga Amarami, me te hapu o nga Itihari,
me te hapu o nga Heperoni, me te hapu o nga Utieri: ko ng
hapu enei 0 nga Kohati. 28 Ko te tokomaha o0 nga tana katoa,
kotahi nei te marama, ahu atu, e waru mano e ono rau, ko ratou
nga kaitiaki o te wahi tapu. 29 Hei te taha whaka te tonga o te
tapenakara he puni mo nga hapu o nga tama a Kohata. 30 A ko
Eritapana, tama a Utiere, hei ariki mo te whare o te matua o
nga hapu o nga Kohati. 31 A, ko ta ratou e tiaki ai ko te aaka,
ko te tepu, ko te turanga rama, ko nga aata, ko nga oko o te
whai tapu, ara ko nga mea e minita ai ratou, me te pa arai, me
nga mea katoa o ena mahinga. 32 A ko Ereatara tama a Arona
tohunga hei ariki mo nga ariki 0 nga Riwaiti, mana hoki e tirotiro
nga kaitiaki e tiaki ana i te wahi tapu. 33 Na Merari te hapu o
nga Mahari, me te hapu o nga Muhi: ko nga hapu enei o Merari.
34 A, ko nga mea o ratou i taua, ko te tokomaha o nga tane
katoa, kotahi nei te marama ahu atu, e ono mano e rua rau. 35
A ko Turiere, ko te tama a Apihaira hei ariki mo te whare o te
matua 0 nga hapu o Merari: hei te taha ki te raki o te tapenakara
he puni mo enei. 36 Ko ta nga tama hoki a Merari e tupato ai, e
tiaki ai, ko nga papa o te tapenakara, me ona kaho, me ona
pou, me nga turanga pou, me nga mea katoa o aua mea, me
nga mea katoa o ena mahinga; 37 Me nga pou o te marae a
tawhio noa, me nga turanga, me nga titi, me nga aho. 38 A ko
enei e noho ki mua i te tapenakara, ki te rawhiti, ki mua i te
tapenakara o te whakaminenga, ki te putanga mai o te ra, ko

Mohi ratou ko Arona, ko ana tama, hei tiaki i te wahi tapu, i nga

mea hei tiakanga ma nga tama a lharaira; a, ko te t angata ke e
whakatata mai, ka whakamatea. 39 Ko nga Riwaiti katoa i taua,
ko era i taua ra e Mohi raua ko Arona, i ta Ihowa whakahau, i 0
ratou hapu, ko nga tane katoa kotahi nei te marama ahu atu, e
rua tekau ma rua mano. 40 A i mea a lhowa ki a Mohi, Taua nga
tane matamua katoa o nga tama a Iharaira, nga mea kotahi nei
te marama, me nga mea i maha atu, tuhituhia hoki te maha o o
ratou ingoa. 41 A me tango nga Riwaiti maku; ko Ihowa ahau;
hei utu mo nga matamua katoa o nga tama a lharaira; me nga
kararehe a nga Riwaiti hei utu mo nga matamua katoa i roto i
nga kararehe o0 nga tama a Iharaira. 42 Na ka taua e Mohi, ka
peratia me ta Ihowa i whakahau ai ki a ia, nga matamua katoa i
roto i nga tama a lharaira. 43 A, ko nga tane matamua katoa,
ko te maha o nga ingoa, kotahi nei te marama a ahu atu, ko
nga mea o ratou i taua, e rua tekau ma rua mano e rua rau e
whitu tekau ma toru. 44 A i korero a Ihowa ki a Mohi, i mea, 45
Tangohia nga Riwaiti hei utu mo nga tane matamua katoa i roto i
nga tama a Iharaira, me nga kararehe a nga Riwaiti hei utu mo a
ratou kararehe; a maku nga Riwaiti: ko lhowa ahau. 46 Na, hei
whakahoki atu, hei utu mo te rua rau e whitu tekau ma toru, mo
nga matamua o nga tama a Iharaira i hira ake i te tokomaha o
nga Riwaiti; 47 Me tango e koe kia rima hekere mo tenei pane,
mo tenei pane; kia rite ki te hekere o te wahi tapu au e tango ai:
e rua tekau nga kera o te hekere kotahi: 48 Me hoatu te moni e
utua ai nga tuhene o ratou ki a Arona ratou ko ana tama. 49 Na
ka tango a Mohi i te moni whakahoki i nga tangata i hira ake i era
i utua ki nga Riwaiti: 50 | tangohia e ia te moni i nga matamua a
nga tama a lharaira; kotahi mano e toru rau e ono tekau ma

rima hekere; he pera me te hekere o te wahi tapu: 51 A i hoatu e

Mohi te moni a te hunga i utua ki a Arona ratou ko ana tama, i

pera me ta lhowa i ki ai, me ta lhowa i whakahau ai ki a Mohi.

4I korero ano a Ilhowa ki a Mohi raua ko Arona, i mea, 2 Taua
nga tama a Kohata, i roto i nga tama a Riwai, tenei hapu, tenei
hapu o ratou, i nga whare o o ratou matua, 3 Nga mea e toru
tekau, he maha atu ranei o ratou tau, a tae noa ki nga mea e
rima tekau o ratou tau, nga mea katoa e uru ana ki te mahi, ki te
mea i nga mea o te tapenakara o te whakaminenga. 4 Ko te
mahi tenei ma nga tama a Kohata i roto i te tapenakara o te
whakaminenga, ko nga mea tino tapu: 5A ka maunu te puni,
me haere a Arona ki roto, ratou ko ana tama, ka tuku i te arai
hipoki ki raro, a ka hipoki iho ki te aaka o te whakaaturanga: 6
Na ka maka iho te hipoki ki runga, ara nga hiako pateri, a ka
uhi iho i tetahi kakahu ki runga, he mea puru katoa, ka kuhu i
nga amo. 7 Me uhi ano ki te kakahu puru te tepu taro aroaro,
ka whakatakoto ai i nga rihi ki runga, me nga koko, me nga
peihana, me nga kapu hei ringihanga: hei runga ano hoki te taro
pumau takoto ai: 8 Ka uhi ki te kakahu ngangana, ka hipoki ai ki
te hiako pateri hei hipoki mo runga, ka kuhu i ona amo. 9 Na
ka mau ratou ki tetahi kakahu puru, ka hipoki ai i te turanga
whakamarama, i ona rama hoki, i ona kuku, i ona oko ngarahu, i
ona oko hinu katoa, i nga mea e minita ai ratou ki reira: 10 Ka
hoatu ai me ona mea katoa ki roto ki te takai, hei te mea hiako
pateri, ka whakaeke ai ki runga ki te amo. 11 A me uhi iho e
ratou he kakahu puru ki runga ki te aata koura, ka hipoki ai ki
tetahi hipoki hiako pateri, ka kuhu ai i ona amo: 12 Na ka mau ki
nga mea e minita ai ratou i te wahi tapu, ka hoatu ki roto ki te
kakahu puru, ka hipoki ki tetahi hipoki hiako pateri, ka whakaeke

ki te amo: 13 Na ka tahi atu ratou i nga pungarehu o te aata,

ka hipoki ai ki te kakahu papaura: 14 Me whakatakoto ano ki
runga ona oko katoa e minita ai ratou ki reira, nga tahu kakara,
nga marau kikokiko, nga koko pungarehu, nga peihana, nga
mea katoa o te aata; ka hipoki ai ki te hipoki hiako pateri, ka
kuhu ai i ona amo. 15 A ka oti i a Arona ratou ko ana tama te
hipoki te wahi tapu, me nga mea katoa o te wahi tapu, ina tata te
puni te maunu; ka mutu, na ka haere mai nga tama a Kohata ki
te kauhoa: otiia kaua ratou e pa ki tetahi mea tapu kei mate
ratou. Ko enei ng a mea a nga tama a Kohata e mau ai o te
tapenakara o te whakaminenga. 16 A, ko ta Ereatara, ko ta
te tama a te tohunga, a Arona, e whakaaro ai, ko te hinu mo
te whakamarama, ko te whakakakara reka, ko te whakahere
totokore o tenei ra, o tenei ra, ko te hinu whakawahi, me te
tirotiro i te tapenakara katoa, i nga mea k atoa hoki o reira, i te
wahi tapu, i ona mea hoki. 17 | korero ano a lhowa ki a Mohi
raua ko Arona, i mea, 18 Kei hatepea atu e koutou te iwi 0
nga hapu o nga Kohati i roto i nga Riwaiti: 19 Engari ko tenei
ta koutou e mea ai ki a ratou, kia ora ai ratou, kei mate, ina
whakatata ki nga mea tino tapu: me haere a Arona ratou ko ana
tama ki roto, ka whakarite ai i a ratou ki tana mahi, ki tana mahi,
ki tana amohanga, ki tana amohanga: 20 Otiia kaua ratou e
haere ki roto ki te matakitaki i te wahi tapu ahakoa he wa poto,
kei mate ratou. 21| korero ano a lhowa ki a Mohi, i mea, 22
Taua hoki nga tama a Kerehona, i nga whare o0 o ratou matua, i
o ratou hapu: 23 Ko nga mea e toru tekau, he maha atu ranei
nga tau, a tae noa ki nga mea e rima tekau o ratou tau, au e
tatau ai; ko nga mea katoa hoki e uru ana ki te mahi i nga mahi
0 te tapenakara o te whakaminenga. 24 Ko te mahi tenei ma

nga hapu o nga Kerehoni, ko te mahi, ko te amo: 25 Ma ratou

hoki e amo nga pa o te tapenakara, te tapenakara hoki o te
whakaminenga, tona hipoki, me te hipoki hiako pateri i waho ake,
me te pa o te whatitoka o te tapenakara o te whakaminenga; 26
Me nga pa o te marae, me te pa mo te whatitoka o te kuwaha o
te marae, o tera i te tapenakara, i te aata a tawhio noa, me nga
aho, me nga mea katoa mo te mahinga 0 aua mea, me nga mea
katoa i hanga mo aua mea: ko ta ratou mahi tena. 27 Kei a
Arona ratou ko ana tama te tikanga mo nga mahi katoa a nga
tama a nga Kerehoni, mo a ratou amohanga katoa, mo a ratou
mahi katoa: ma koutou hoki e whakarite ki a ratou te tikanga mo
nga mea katoa e amo ai ratou. 28 Ko te mahi tenei ma nga hapu
0 nga tama a Kerehona i te tapenakara o te whakaminenga:
a, ko nga tikanga ma ratou kei a Itamara tama a te tohunga,
a Arona. 29 Ko nga tama a Merari, me tatau ratou e koe i 0
ratou hapu, i nga whare o o ratou matua; 30 Ko nga mea e toru
tekau, he maha atu ranei o ratou tau, a tae noa ki nga mea e
rima tekau o ratou tau, au e tatau ai, ko nga tangata katoa e
uru ana ki te mahi, ki te mahi i te mahi o te tapenakara o te
whakaminenga. 31 A ko te tikanga ano tenei mo ta ratou e amo
ai, i a ratou mahinga katoa i te tapenakara o te whakaminenga;
ko nga papa o te tapenakara, me ona kaho, me ona pou, me
ona turanga pou; 32 Me nga pou o te marae a tawhio noa, me
nga turanga pou, me nga titi, me nga aho, me nga mea katoa o
aua mea, me nga mea katoa o0 ena mahinga: me tatau a ingoa
nga mea kei a ratou nei te tikanga mo te amo. 33 Ko te mabhi
tenei a nga hapu o nga tama a Merari, i a ratou mahinga katoa i
te tapenakara o te whakaminenga, i raro i te ringa o ltamara
tama a te tohunga, a Arona. 34 Na ka taua e Mohi ratou ko

Arona, ko nga ariki o te whakaminenga, nga tama a nga Kohati,

i 0 ratou hapu, i nga whare ano o o ratou matua, 35 Nga mea e
toru tekau, he maha atu ranei o ratou tau, a tae noa ki nga mea
e rima tekau o ratou tau, nga tangata katoa i uruki te mahi, ki te
mahi i te tapenakara o te whakaminenga: 36 A taua ake o ratou,
i 0 ratou hapu, e rua mano e whitu rau e rima tekau. 37 Ko
enei i taua 0 nga hapu o nga Kohati, ko nga tangata hei mahi i
te tapenakara o te whakaminenga, i taua nei e Mohi raua ko
Arona, pera me ta Ihowai whakahau ai, na te ringa o Mohi. 38
Ataua ake 0 nga tama a Kerehona i o ratou hapu, i nga whare 0
0 ratou matua, 39 Nga mea e toru tekau, he maha atu ranei
0 ratou tau, a tae noa ki nga mea e rima tekau o ratou tau,
nga mea katoa i uru ki te mahi, ki te mahi i te tapenakara o te
whakaminenga, 40 Taua ake o ratou i o ratou hapu, i nga whare
0 0 ratou matua, e rua mano e ono rau e toru tekau. 41 Ko enei i
taua 0 nga hapu o nga tama a Kerehona, 0 nga tangata katoa
hei mahi i te tapenakara o te whakaminenga, i taua nei e Mohi
raua ko Arona, pera me ta lhowa i whakahau ai. 42 A taua ake o
nga hapu o nga tama a Merari, i 0 ratou hapu, i nga whare 0 o
ratou matua, 43 Nga mea hoki e toru tekau, he maha atu ranei o
ratou tau, a tae noa ki nga mea e rima tekau o ratou tau, nga
tangata katoa i uru ki te mahi, hei mahi i te tapenakara o te
whakaminenga, 44 Taua ake o ratou i o ratou hapu, e toru mano
e rua rau. 45 Ko enei i taua 0 nga hapu o nga tama a Merari, i
taua nei e Mohi raua ko Arona, pera me ta lhowa i whakahau ai,
na te ringa o Mohi. 46 Ko nga tangata katoa o nga Riwaiti i
taua, a Mohi ratou ko Arona, ko nga ariki o Iharaira i tatau ai, i 0
ratou hapu, i nga whare o o ratou matua, 47 Ko nga mea hoki
e toru tekau, he maha atu ranei o ratou tau, a tae noa ki nga

mea e rima tekau o ratou tau, ko nga tangata katoa i uru ki te

mabhi i nga mahi e mahia ana, ki te mahi hoki, ki te amoamo i
roto i te tapenakara o te whakaminenga; 48 Taua ake o ratou e
waru mano e rima rau e waru tekau. 49 Rite tonu ki ta lhowa i
whakahau ai te tauanga o ratou e te ringa o Mohi, tenei, tenei,
me tana mahi, me tana amo: na poto ake ratou te tatau e ia, te

pera me ta lhowa i whakahau ai ki a Mohi.

5I korero ano a lhowa ki a Mohi, i mea, 2 Whakahaua nga
tama a lharaira kia motuhia ketia atu nga repera katoa i roto i te
puni, nga tangata katoa e rere ana te pirau, me nga tangata
katoa e poke ana i te tupapaku. 3 Ko te tane, ko te wahine, me
ngare atu, me ngare e koutou ki waho o te puni: kei poke i a
ratou o ratou puni e nohoia nei e ahau. 4 Na peratia ana e nga
tama a lharaira, a motuhia ketia ana ratou i roto i te puni: rite
tonu ki ta Ihowa i korero ai ki a Mohi ta nga tama a Iharaira i
mea ai. 51 korero ano a Ihowa ki a Mohi, i mea, 6 Mea atu ki
nga tama a lharaira, Ki te mahia e te tangata, e te wahine ranei,
tetahi mea e hara ai te tangata, hei mahi i te kino ki a lhowa, a
ka he taua wairua; 7 Na me whaki to ratou hara i hara ai: me
whakahoki e ia te mea i he ai ia, te tino mea, me tapiri ano ki
tona whakarima, ka hoatu ai ki te tangata i hara nei ia ki a ia. 8
Otiia ki te kahore he whanaunga o taua tangata hei hoatutanga
mo te utu, me hoatu te utu mo te hara ki a lhowa, ara ki te
tohunga; hei tapiri mo te hipi whakamarie hei whakamarie mona.
9 Na, ko nga whakahere hapahapai katoa 0 nga mea tapu katoa
a nga tama a Iharaira, e kawea ana ki te tohunga, mana era. 10
Mana ake nga mea tapu a te tangata: ko ta te tangata e hoatu ai
ki te tohunga, mana tena. 11| korero ano a lhowa ki a Mobhi, i
mea, 12 Korero ki nga tama a Iharaira, mea atu ki a ratou, Ki

te peka ke te wahine a tetahi tangata, a ka hara ki a ia, 13 A

ka takoto, ka puremu tetahi ki a ia, a ka ngaro i nga kanohi o
tana tahu, ka huna, a ka poke te wahine, kahore ano hoki he
kaiwhakaatu mo tona he, kahore ano ia i mau rawa; 14 A ka tau
ki a ia te wairua hae, a ka hae ia ki tana wahine, a ka poke
te wahine: ki te tau ranei ki a ia te wairua hae, a ka hae ia ki
tana wahine kihai nei i poke; 15 Katahi ka kawe taua tangata
i tana wahine ki te tohunga, me kawe ano e ia ta te wahine
whakahere hei mea mona, te whakatekau epa paraoa parei;
kaua he hinu e ringihia ki runga, kaua ano he parakihe e hoatu
ki runga; he whakahere totokore hoki mo te hae, he whakahere
whakamahara, hei whakamahara ki te kino. 16 Na ka nekehia
mai ia e te tohunga, a ka whakaturia ki te aroaro o lhowa: 17 A
ka mau te tohunga ki te wai tapu i te oko oneone; ka mau ano te
tohunga ki tetahi wahi o te puehu o te papa o te tapenakara, ka
maka ai ki te wai: 18 Na ka whakaturia e te tohunga te wahine
ki te aroaro o lhowa, a ka tuku i nga makawe o te wahine kia
mahora noa, ka hoatu ai i te whakahere whakamahara ki ona
ringa, ara i te whakahere totokore mo te hae: hei te ringa ia o te
tohunga te wai kawa e tau ai te kanga: 19 Na ka whakaoati te
tohunga i a ia, a ka mea ki te wahine, Ki te mea kahore ano
tetahi tangata i takoto ki a koe, ki te kahore ano hoki koe i peka
atu, i poke, i te mea i raro koe i tau tane, kia ora koe i tenei wai
kawa e tau ai te kanga: 20 Ki te mea ia kua peka ke koe, i te
mea i raro koe i tau tane, a kua poke koe, a kua takoto ki a koe
tetahi tangata ehara nei i te tane nau: 21 Katahi ka whakaoati te
tohunga i te wahine ki te oati kanga, a ka mea te tohunga ki te
wahine, Ma lhowa koe e mea hei kanga, hei oati i roto i tou iwi,
ina mea a lhowa kia pirau tou huha, kia pupuhi hoki tou puku;

22 A ka tae ki roto ki ou whekau tenei wai e tau ai te kanga,

e pupuhi ai tou puku, e pirau ai tou huha: me ki te wahine,
Amine, Amine. 23 A me tuhituhi enei kanga e te tohunga ki te
pukapuka, ka horoi atu ano e ia ki roto ki te wai kawa: 24 Na ka
whakainumia e ia te wahine ki te wai kawa e tau ai te kanga, a ka
tae te wai e tau ai te kanga ki roto ki a ia, ka kawa. 25 Me tango
hoki e te tohunga te whakahere mo te hae i te ringa o te wahine,
a ka poipoia te whakahere ki te aroaro o lhowa, ka whakaherea
ki runga ki te aata: 26 Na ka aohia e te tohunga tetahi wahi o te
whakahere, kia ki te ringa, ko tona whakamaharatanga hoki, a
ka tahuna ki runga ki te aata, a muri iho ka whakainumia te
wahine ki te wai. 27 A ka oti ia te whakainu ki te wai, na ki te
mea kua poke ia, kua hara ki tana tahu, na ka tae ki roto ki a ia
te wai e tau ai te kanga, ka kawa, a ka pupuhi tona puku, ka
pirau hoki tona huha: a hei mea kanga tena wahine i roto i tona
iwi. 28 A ki te mea kihai i poke te wahine, a e ma ana; na ka ora,
a ka whai tamariki. 29 Ko te ture tenei mo nga hae, mehemea te
wabhine, kei raro nei ia i tana tane, ka peka ke, a ka poke; 30 Ina
tau iho ranei te wairua hae ki tetahi, a ka hae ia ki tana wahine;
na me whakatu taua wahine e ia ki te aroaro o lhowa; na ka
mahia e te tohunga tenei ture katoa ki a ia. 31 Na ka kore he he

mo te tangata, a ka waha e taua wahine tona kino.

6I korero ano a lhowa ki a Mohi, i mea, 2 Korero ki nga
tama a lharaira, mea atu ki a ratou, E momotu te tangata, te
wahine ranei i a ia, he ki taurangi na te Natari, mona kia wehea
ma lhowa: 3 Me wehe ia i a ia kei tata ki te waina, i te wai
whakahaurangi ranei, kaua hoki ia e inu i te winika waina, i te
winika whakahaurangi, kaua hoki e inu i te wai karepe, a kaua e
kai i te karepe hou, maroke ranei. 41 nga ra katoa e wehea ai ia

kaua ia e kai i tetahi mea no te waina te mea i hanga ai, ahakoa

nganga, ahakoa peha. 51 nga ra katoa o tanga ki taurangi wehe
i aia, kaua te heu e pa ki tona matenga: kia tutuki ra ano nga ra
e wehea ai ia ki a Ihowa, ka tapu ia, a me tuku e ia nga makawe
0 tona matenga kia tupu, kia roroa. 61 nga ra katoa i wehe ai ia i
aia ki a lhowa kaua ia e whakatata ki te tupapaku. 7 Kaua ia
e whakapoke i a ia mo tona papa, mo tona whaea, mo tona
tuakana, teina ranei, mo tona tuahine, ina mate ratou; no te
mea kei runga i tona matenga te wehenga a tona Atua. 8 Ka
tapu ia ki a Ihowa i nga ra katoa e wehe ai ia. 9 A ki te mate
tetahi tangata ki tona taha, he mea pa whakarere, a kua poke i a
ia tona matenga i wehea nei; na me heu e ia tona matenga i
te ra e purea ai ia, me heu e iaite whituongara. 10Aite
waru o nga ra me kawe mai € ia he kukupa kia rua, he pi kikupa
ranei kia rua, ki te tohunga, ki te whatitoka o te tapenakara o te
whakaminenga: 11 A me whakahere tetahi e te tohunga hei
whakahere hara, me tetahi hei tahunga tinana, a ka whakamarie
mona, nona hoki i whai hara i te tupapaku, ka whakatapua ano
tona matenga i taua ra ano. 12 A me whakatapu e ia ki a Ihowa
nga ra o tona wehenga, me kawe mai ano he reme toa, he tau
tahi, hei whakahere mo te he: ko nga ra ia 0 mua ka whakataka,
no te mea kua poke tona wehenga. 13 A ko te ture tenei mo te
Natari, ina rite nga ra e wehea ai ia: me kawe ia ki te whatitoka o
te tapenakara o te whakaminenga: 14 A me whakahere e ia tana
whakahere ki a Ihowa, kia kotahi te reme toa tau tahi, hei te mea
kohakore, hei tahunga tinana, me tetahi reme uha tau tahi, hei te
mea kohakore, hei whakahere hara, me teahi hipi toa kohakore,
hei whakahere mo te pai, 15 Me tetahi kete taro rewenakore,
me nga keke paraoa pai i konatunatua ki te hinu, me etahi me

angiangi ano hoki, hei nga mea rewenakore i pania ki te hinu,

me te whakahere totokore, me nga ringihanga o aua mea. 16
A me kawe aua mea e te tohunga ki te aroaro o lhowa, a ka
whakaherea tana whakahere hara, me tana tahunga tinana: 17
Me whakahere ano e ia te hipi toa, hei patunga mo te pai ki a
lhowa, me te kete taro rewenakore: me whakahere ano e te
tohunga tana whakahere totokore, me tana ringihanga. 18 A me
heu e te Natari tona matenga, i wehea nei, ki te whatitoka o te
tapenakara o te whakaminenga, ka tango ai i nga makawe o
tona matenga i wehea nei, a ka maka ki te ahi, ki tera i raro i te
patunga mo te pai. 19 A me tango e te tohunga te peke o te
hipi toa, ina oti te kohua, me tetahi 0 nga keke rewenakore i te
kete, me tetahi 0 nga keke angiangi, 0 nga mea rewenakore,
a ka hoatu e ia ki nga ringa o te Natari, i muri i te heunga o
ona makawe i wehea ne i. 20 Na ka poipoia e te tohunga hei
whakahere poipoi ki te aroaro o lhowa: ka tapu tenei ma te
tohunga, me te uma poipoi, me te huha hapahapai: a, muri iho
ka inu waina te Natari. 21 Ko te ture tenei mo te Natari, nana te
ki wehe, mo tana whakahere hoki ki a Ihowa ina wehea, hei
tapiri mo ta tona ringa i whiwhi ai: kia rite ki tana ki i ki ai; kei te
ture o tona wehenga te tikanga mo tana e mea ai. 22 | korero
ano a lhowa ki a Mohi, i mea, 23 Korero ki a Arona ratou ko
ana tama, mea atu, Kia penei ta koutou manaaki i nga tama
a iharaira; mea atu ki a ratou, 24 Ma Ihowa koe e manaaki,
mana koe e tiaki: 25 Ma Ihowa e mea kia tiaho tona mata ki a
koe, mana ano hoki koe e atawhai: 26 Ma lhowa tona kanohi e
whakaara ki a koe, mana ano e tuku te rangimarie ki a koe. 27 A
ka karangatia e ratou toku ingoa ki runga ki nga tama a lharaira;

a maku ratou e manaaki.

7 A, iteraiofi ai a Mohi te tapenakara te whakaara, i
whakawahia ai, i whakatapua ai hoki te tapenakara me ona mea
katoa, te aata, me ona mea katoa, a ka oti te whakawabhi, te
whakatapu: 2 Na ka whakahere nga ariki o lharaira, nga upoko
0 nga whare o o ratou matua; ko ratou nga ariki 0 nga iwi, i a
ratou hoki nga tikanga mo te hunga i taua: 3 A ka kawea mai e
ratou ta ratou whakahere ki te aroaro o lhowa, e ono nga kaata
whai taupoki, kotahi tekau ma rua nga kau; tokorua nga ariki
kotahi ano te kaata, kotahi ano hoki te puru a tetahi, a tetahi: a
whakatuturia ana e ratou ki te aronga o te tapenakara. 4Ai
korero a Ihowa ki a Mohi, i mea, 5 Tangohia ta ratou, hei mea
mo te mahi o te tapenakara o te whakaminenga; a me hoatu
e koe ki nga Riwaiti, kia rite ki te mahi a tenei, a tenei. 6 Na
tangohia ana e Mohi nga kaata me nga kau, a hoatu ana e ia ki
nga Riwaiti. 7 E rua nga kaata, e wha nga kau i hoatu € ia ki nga
tama a Kerehona, he mea whakarite ki ta ratou mahi: 8 E wha
nga kaata, e waru nga kau i hoatu e ia ki nga tama a Merari, he
mea whakarite ki ta ratou mahi, i te ringa o Itamara tama a te
tohunga, a Arona. 9 Ki nga tama ia a Kohata, kihai i hoatu e ia:
no te mea ko te mahi o te wahi tapu ma ratou ko te kauhoa i
runga i o ratou pokohiwi. 10 A i whakahere ano nga ariki hei
tainga kawa mo te aata i te ra i whakawahia ai, i whakahere nga
ariki i a ratou whakahere ki mua i te aata. 11 Na ka mea a Ihowa
ki a Mohi, Me hoatu e ratou a ratou whakahere, tena ariki i tona
ra, tena ariki i tona ra, hei tainga kawa mo te aata. 12 Na, ko te
tangata nana te whakahere i te ra tuatahi, ko Nahahona tama a
Aminarapa, no te iwi 0 Hura: 13 A, ko tana whakahere, he rihi
hiriwa, kotahi rau e toru tekau hekere te taimaha, he peihana

hiriwa, e whitu tekau ona hekere, he hekere wahi tapu; ki tonu

raua i te paraoa pai i konatunatua ki te hinu hei whakahere
totokore: 14 Kotahi koko koura, tekau ona hekere, ki tonu i te
whakakakara: 15 Kotahi puru, he kuao, kotahi hipi toa, kotahi
reme toa, he tau tahi, hei tahunga tinana: 16 Kotahi koati toa hei
whakahere hara: 17 E rua hoki nga puru hei patunga mo te
pai, e rima hipi toa, e rima koati toa, e rima reme toa, he tau
tahi: ko te whakahere tenei a Nahahona tama a Aminarapa.
18 | te ra tuarua na Netaneere te whakahere; he tama ia na
Tuara, he ariki no lhakara: 19 Ko tana whakahere i whakahere
ai, he rihi hiriwa, kotahi rau e toru tekau hekere te taimaha, he
peihana hiriwa, e whitu tekau ona hekere, he hekere wahi tapu;
ki tonu aua mea e rua i te paraoa pai i konatunatua ki te hinu hei
whakahere totokore: 20 He koko koura, tekau ona hekere, ki
tonu i te whakakakara: 21 Kotahi puru, he kuao, kotahi hipi toa,
kotahi reme toa, he tau tahi, hei tahunga tinana: 22 Kotahi koati
toa hei whakahere hara: 23 E rua hoki nga puru hei patunga mo
te pai, e rima hipi toa, e rima koati toa, e rima reme toa, he tau
tahi: ko te whakahere tenei a Netaneere tama a Tuara. 241 te ra
tuatoru na Eriapa, na te tama a Herona, he ariki no nga tama a
Hepurona: 25 Ko tana whakahere he rihi hiriwa, kotahi rau e
toru tekau hekere te taimaha, he peihana hiriwa, e whitu tekau
ona hekere, he hekere wahi tapu; ki tonu raua i te paraoa pai i
konatunatua ki te hinu hei whakahere totokore: 26 Kotahi koko
koura, tekau ona hekere, ki tonu i te whakakakara; 27 Kotahi
puru, he kuao, kotahi hipi toa, kotahi reme toa, he tau tahi, hei
tahunga tinana: 28 Kotahi koati toa hei whakahere hara: 29 E
rua hoki nga puru hei patunga mo te pai, € rima nga hipi toa, e
rima koati toa, e rima reme toa, he tau tahi: ko te whakahere

tenei a Eriapa tama a Herona. 30| te ra tuawha na Erituru, na

te tama a Hereuru, he ariki no nga tama a Reupena: 31 Ko
tana whakahere he rihi hiriwa, kotahi rau e toru tekau hekere te
taimaha, he peihana hiriwa, e whitu tekau ona hekere, he hekere
wahi tapu; ki tonu raua i te paraoa pai i konatunatua ki te hinu,
hei whakahere totokore. 32 He koko koura, tekau ona hekere, ki
tonu i te whakakakara. 33 Kotahi puru, he kuao, kotahi hipi toa,
kotahi reme toa, he tau tahi, hei tahunga tinana: 34 Kotahi koati
toa hei whakahere hara: 35 E rua nga puru hei patunga mo
te pai, e rima nga hipi toa, e rima koati toa, e rima reme toa,
he tau tahi: ko te whakahere tenei a Erituru tama a Hereuru.
36 | te ra tuarima, na Herumiere, na te tama a Turihararai, he
ariki no nga tama a Himiona: 37 He rihi hiriwa tana whakahere,
kotahi rau e toru tekau hekere tona taimaha, he peihana hiriwa,
e whitu tekau ona hekere, he hekere wahi tapu; ki tonu raua i te
paraoa pai i konatunatua ki te hinu hei whakahere totokore: 38
Kotahi koko koura, tekau ona hekere, ki tonu i te whakakakara:
39 Kotahi puru, he kuao, kotahi hipi toa, kotahi reme toa, he
tau tahi, hei tahunga tinana: 40 Kotahi koati toa hei whakahere
hara: 41 E rua hoki nga puru hei patunga mo te pai, e rima
hipi toa, e rima koati toa, e rima reme toa, he tau tahi: ko te
whakahere tenei a Herumiere tama a Turiharai. 421 te ra tuaono
na Eriahapa, tama a Teuere, he ariki no nga tama a Kara: 43
He rihi hiriwa tana whakahere, kotahi rau e toru tekau hekere
te taimaha, he peihana hiriwa, e whitu tekau ona hekere, he
hekere wahi tapu; ki tonu raua i te paraoa pai i konatunatua ki
te hinu hei whakahere totokore: 44 He koko koura, tekau ona
hekere, ki tonu i te whakakakara: 45 Kotahi puru, he kuao, kotahi
hipi toa, kotahi reme toa, he tau tahi, hei tahunga tinana: 46

Kotahi koati toa hei whakahere hara: 47 E rua hoki nga puru hei

patunga mo te pai, e rima nga hipi toa, e rima koati toa, e rima
reme toa, he tau tahi: ko te whakahere tenei a Eriahapa tama a
Teuere. 481 te ra tuawhitu na Erihama; tama a Amihuru, he ariki
no nga tama a Eparaima: 49 He rihi hiriwa tana whakahere,
kotahi rau e toru tekau hekere te taimaha, he peihana hiriwa, e
whitu tekau ona hekere, he hekere wahi tapu; ki tonu raua i te
paraoa pai i konatunatua ki te hinu hei whakahere totokore: 50
Kotahi koko koura, tekau ona hekere, ki tonu i te whakakakara:
51 Kotahi puru, he kuao, kotahi hipi toa, kotahi reme toa, he
tau tahi, hei tahunga tinana: 52 Kotahi koati toa hei whakahere
hara: 53 E rua hoki nga puru hei patunga mo te pai, e rima nga
hipi toa, e rima koati toa, e rima reme toa, he tau tahi: ko te
whakahere tenei a Erihama tama a Amihuru. 541 te ra tuawaru
na Kamariere, tama a Perahuru, he ariki no nga tama a Manahi:
55 He rihi hiriwa tana whakahere, kotahi rau e toru tekau hekere
te taimaha, he peihana hiriwa e whitu tekau ona hekere, he
hekere wahi tapu; ki tonu raua i te paraoa pai i konatunatua ki te
hinu hei whakahere totokore: 56 Kotahi koko koura, tekau ona
hekere, ki tonu i te whakakakara: 57 Kotahi puru, he kuao, kotahi
hipi toa, kotahi reme toa, he tau tahi, hei tahunga tinana: 58
Kotahi koati toa hei whakahere hara: 59 E rua hoki nga puru hei
patunga mo te pai, e rima nga hipi toa, e rima koati toa, e rima
reme toa, he tau tahi: ko te whakahere tenei a Kamariere tama a
Perahuru. 601 te ra tuaiwa na Apirana, tama a Kirioni, he ariki
no nga tama a Pineamine: 61 He rihi hiriwa tana whakahere,
kotahi rau e toru tekau hekere te taimaha, he peihana hiriwa, e
whitu tekau ona hekere, he hekere wahi tapu; ki tonu raua i te
paraoa pai i konatunatua ki te hinu hei whakahere totokore: 62

He koko koura, tekau ona hekere, ki tonu i te whakakakara:

63 Kotahi puru, he kuao, kotahi hipi toa, kotahi reme toa, he
tau tahi, hei tahunga tinana: 64 Kotahi koati toa hei whakahere
hara: 65 E rua hoki nga puru hei patunga mo te pai, e rima nga
hipi toa, e rima koati toa, e rima reme toa, he tau tahi: ko te
whakahere tenei a Apirana tama a Kirioni. 66 | te tekau 0 nga ra
na Ahietere, tama a Amiharai, he ariki no nga tama a Rana: 67
He rihi hiriwa tana whakahere, kotahi rau e toru tekau hekere
te taimaha, he peihana hiriwa, e whitu tekau ona hekere, he
hekere wahi tapu: ki tonu raua i te paraoa pai i konatunatua ki
te hinu hei whakahere totokore: 68 Kotahi koko koura, tekau
ona hekere, ki tonu i te whakakakara: 69 Kotahi puru, he kuao,
kotahi hipi toa, kotahi reme toa, he tau tahi, hei tahunga tinana:
70 Kotahi koati toa hei whakahere hara: 71 E rua hoki nga puru
hei patunga mo te pai, e rima nga hipi toa, e rima koati toa, e
rima reme toa, he tau tahi: ko te whakahere tenei a Ahietere
tama a Amiharai. 721 te tekau ma tahi o nga ra na Pakiere,
tama a Okorana, he ariki no nga tama a Ahera: 73 He rihi hiriwa
tana whakahere, kotahi rau e toru tekau hekere te taimaha,
he peihana hiriwa, e whitu tekau ona hekere, he hekere wahi
tapu; ki tonu raua i te paraoa pai i konatunatua ki te hinu hei
whakahere totokore: 74 Kotahi koko koura, tekau ona hekere, ki
tonu i te whakakakara: 75 Kotahi puru, he kuao, kotahi hipi toa,
kotahi reme toa, he tau tahi, hei tahunga tinana: 76 Kotahi koati
toa hei whakahere hara: 77 E rua hoki nga puru hei patunga mo
te pai, e rima nga hipi toa, e rima koati toa, e rima reme toa, he
tau tahi: ko te whakahere tenei a Pakiere tama a Okorana. 78
| te tekau ma rua o0 nga ra na Ahira, tama a Enana, he ariki
no nga tama a Napatari: 79 He rihi hiriwa tana whakahere,

kotahi rau e toru tekau hekere te taimaha, he peihana hiriwa, e

whitu tekau ona hekere, he hekere wahi tapu; ki tonu raua i te
paraoa pai i konatunatua ki te hinu hei whakahere totokore: 80
Kotahi koko koura, tekau ona hekere, ki tonu i te whakakakara:
81 Kotahi puru, he kuao, kotahi hipi toa, kotahi reme toa, he
tau tahi, hei tahunga tinana: 82 Kotahi koati toa he whakahere
hara; 83 E rua hoki nga puru hei patunga mo te pai, e rima nga
hipi toa, e rima koati toa, e rima reme toa, he tau tahi: ko te
whakahere tenei a Ahira tama a Enana. 84 Ko ta nga ariki a
Iharaira tainga kawa tenei mo te aata, i te ra i whakawahia ai:
tekau ma rua nga rihi hiriwa, tekau ma rua nga peihana hiriwa,
tekau ma rua nga koko koura: 85 Kotahi rau e toru tekau nga
hekere o te rihi hiriwa kotahi, e whitu tekau hoki o te peihana
kotahi: e rua mano e wha rau nga hekere o nga oko hiriwa
katoa, he hekere wahi tapu: 86 Tekau ma rua nga koko koura, ki
tonu i te whakakakara, tekau nga hekere o tetahi, o tetahi, he
hekere wahi rapu: kotahi rau e rua tekau hekere te koura katoa
0 nga koko. 87 Ko nga kau katoa mo te tahunga tinana tekau
ma rua nga puru, kotahi tekau ma rua nga hipi toa, tekau ma rua
nga reme toa tau tahi, me o ratou whakahere totokore: tekau ma
rua ano nga kuao koati hei whakahere hara. 88 Ko nga kau
katoa hoki mo te patunga mo te pai, e rua tekau ma wha nga
puru, e ono tekau nga hipi toa, e ono tekau hoki nga koati toa, e
ono tekau nga reme toa tau tahi. Ko te tainga kawa tenei o te
aata i muri i tona whakawahine. 89 A, i te haerenga o Mohi ki
roto ki te tapenakara o te whakaminenga ki te korero ki a ia, na
ka rongo ia ki te reo o tetahi e korero ana ki a ia i runga i te
taupoki, i tera i runga i te aaka o te whakaaturanga, i waenganuli

i nga kerupima e rua: a ka korero ki a ia.

8 | korero ano a lhowa ki a Mohi, i mea, 2 Korero ki a Arona,
mea atu ki a ia, Ka tahuna e koe nga rama, kia marama i nga
rama e whitu te wahi i mua o taua turanga rama. 3| pera ano
a Arona; i meinga e ia kia ka nga rama ki te wahi i mua o te
turanga rama; i pera ia me ta lhowa i whakahau ai ki a Mohi. 4
A ko te mahinga tenei o te turanga rama, he mea patu te koura;
ko tona take, ko ona puawai, he mea patu; ko tana hanga i te
turanga rama rite tonu ki te tauira i whakakitea e Ihowa ki a
Mohi. 5| korero ano a Ihowa ki a Mohi, i mea, 6 Tangohia nga
Riwaiti i roto i nga tama a Iharaira, ka pure i a ratou. 7 Ko tenei
tau e mea ai ki a ratou, hei pure i a ratou: tauhiuhia ki a ratou
he wai hei pure, kia heua o ratou tinana katoa, a me horoi e
ratou o ratou kakahu, kia ma ai. 8 Katahi ratou ka mau ki tetahi
puru kuao, me tona whakahere totokore, ara te paraoa pai i
konatunatua ki te hinu; me tango ano e koe tetahi atu puru kuao
hei whakahere hara. 9 Na ka kawe koe i nga Riwaiti ki mua i te
tapenakara o te whakaminenga, ka tawhiu mai ai i te huihui
katoa 0 nga tama a Iharaira: 10 Na ka kawe koe i nga Riwaiti ki
te aroaro o lhowa: a ka popoki nga ringa 0 nga tama a lharaira
ki nga Riwaiti: 11 A me whakahere e Arona nga Riwaiti ki te
aroaro o Ihowa, hei whakahere poipoi ma nga tama a lharaira, a
ka waiho ratou hei mahi i te mahi a lhowa. 12 Na ka popoki nga
ringa 0 nga Riwaiti ki runga ki nga matenga o nga puru: a me
tuku tetahi e koe hei whakahere hara, tetahi hoki hei tahunga
tinana ki a Ihowa, hei whakamarie mo nga Riwaiti. 13 Na ka
whakatu koe i nga Riwaiti ki te aroaro o Arona, ki te aroaro ano o
ana tama, ka whakahere ai hei whakahere poipoi ki a lhowa. 14
Na me momotu e koe nga Riwaiti i roto i nga tama a Iharaira, a

maku nga Riwaiti. 15 A, muri iho, ka haere nga Riwaiti ki roto, ki

te mahi i te mahi o te tapenakara o te whakaminenga: a me pure
ratou e koe, me whakahere hoki hei whakahere poipoi. 16 Ka
tukua rawatia mai hoki ratou ki ahau i roto i nga tama a lharaira:
hei utu mo nga mea katoa e oroko puta mai ana i te kopu, ara
mo nga matamua o nga tama katoa a lharaira i tangohia ai ratou
e ahau maku. 17 Naku hoki nga matamua katoa 0 nga tama a
Iharaira, nga tangata me nga kararehe: no te ra i patua ai € ahau
nga matamua katoa o te whenua o Ihipa taku whakatapunga i a
ratou maku. 18 Na ka tangohia nei e ahau nga Riwaiti hei utu
mo nga matamua katoa o nga tama a Iharaira. 19 He mea hoatu
naku nga Riwaiti i roto i nga tama a Iharaira ki a Arona ratou
ko ana tama, hei mahi i nga mahi a nga tama a Iharaira, i te
tapenakara o te whakaminenga, hei whakamarie mo nga tama a
Iharaira: kei pa te whiu ki nga tama a lharaira, ina whakatata
nga tama a lharaira ki te wahi tapu. 20 Na, ko ta Mohi ratou ko
Arona, ko te whakaminenga katoa o nga tama a Iharaira i mea
ai ki nga Riwaiti, pera tonu me nga mea katoa i whakahau ai a
Ihowa ki a Mohi mo nga Riwaiti; i pera tonu nga tama a lharaira
ki a ratou. 21 Na ka horohoroa nga Riwaiti, a ka horoia o ratou
kakahu; a whakaherea ana ratou e Arona hei whakahere poipoi
ki te aroaro o Ihowa; a ka whakamarie a Arona mo ratou hei
pure mo ratou. 22 A ka mutu tera, ka tomo nga Riwaiti ki te mahi
i a ratou mahi i te tapenakara o te whakaminenga, i te aroaro o
Arona, i te aroaro ano hoki o ana tama: pera tonu me ta lhowa i
whakahau ai ki a Mohi mo nga Riwaiti ra ratou i mea ai ki a
ratou. 23| korero ana a lhowa ki a Mohi, i mea, 24 Ko te mea
tenei ma nga Riwaiti; ka rua tekau ma rima o ratou tau, ka maha
ake ranei, me tomo ratou ki te mahi i nga mahi o te tapenakara

0 te whakaminenga: 25 Ka maha ake o ratou tau i te rima tekau,

me whakamutu ta ratou mahi i nga mahi o reira, kaua ano hoki
he mahi ma ratou i muri iho: 26 Engari me minita tahi me o ratou
tuakana i te tapenakara o te whakaminenga, me tiaki i nga mea
e tiakina ana, kaua hoki e mahi i tetahi mahi. Ko tenei tau e mea

ai ki nga Riwaiti, ina tiaki ratou.

9 | korero ano a Ihowa ki a Mohi i te koraha o Hinai, i te rua o
nga tau o to ratou haerenga mai i te whenua o lhipa, i te tahi o
nga marama, i mea, 2 Me mahi ano te kapenga e nga tama a
Iharaira i tona wa ano. 3 Me mahi i te tekau ma wha o nga
ra o tenei marama, i te ahiahi, i tona wa ano: kia rite ki ona
tikanga katoa, ki ona ritenga katoa, ta koutou meatanga. 4 Na
ka korero a Mohi ki nga tama a Iharaira kia mahia te kapenga. 5
A ka mahia e ratou te kapenga i te tekau ma wha o ngara o
te marama tuatahi, i te ahiahi, i te koraha o Hinai: rite tonu ki
nga mea katoa i whakahau ai a lhowa ki a Mohi ta nga tama a
Iharaira i mea ai. 6 Na tera etahi tangata i poke i te tupapaku, i
kore ai e ahei te mahi i te kapenga i taua ra: na ka haere ratou
ki te aroaro 0 Mohi raua ko Arona i taua ra; 7 A ka mea aua
tangata ki a ia, Kua poke matou i te tupapaku: he aha matou te
tukua ai ki te whakahere i te whakahere ma lhowa i tona wa
i rite ai, i roto i nga tama a lharaira? 8 Na ka mea a Mohi ki
a ratou, E tu koutou, a me whakarongo atu ahau ki to lhowa
e whakahau ai mo koutou. 9 A i korero a Ihowa ki a Mohi, i
mea, 10 Korero ki nga tama a Iharaira, mea atu, Ki te poke i te
tupapaku tetahi o koutou, 0 o koutou uri ranei, ki te mea ranei
kei tawhiti e haere ana, me mahi ano e ia te kapenga ki a lhowa.
11 Me mabhi e ratou i te rua 0 nga marama, i te tekau ma wha o
nga ra, i te ahiahi, me kinaki ki te taro rewenakore, ki nga puwha

kawa: 12 Kaua tetahi wahi o tena mea e whakatoea e ratou mo

te ata, kaua ano hoki e whatiia tetahi o ona wheua; kia rite ki
nga tikanga katoa o te kapenga ta ratou mahinga i tena mahi. 13
Ko te tangata ia kahore ona poke, a kahore ano i te haere, a e
mangere ana ki te mahi i te kapenga, ina, ka hatepea atu taua
wairua i roto i tona iwi: kahore nei hoki i kawea e ia te whakahere
ma lhowa i tona wa i rite ai, ka waha e taua tangata tona hara.
14 A ki te noho he manene i roto i a koutou, a ka mea ki te mahi
i te kapenga ki a Ihowa; kia rite ki nga tikanga o te kapenga, ki
nga ritenga ano o taua mahi, tana e mea ai: kia kotahi ano ta
koutou tikanga mo te manene raua ko te tangata whenua. 15A i
te ra i whakaarahia ai te tapenakara, ka taupokina te tapenakara
e te kapua, ara te teneti 0 te whakaaturanga: a i te ahiahi i rite a
runga o te tapenakara ki te ahua ahi, taea noatia te ata. 16|
pera tonu: i taupokina e te kapua i te awatea, e te ahua ahi hoki
i te po. 17 Ka riro ake hoki te kapua i runga i te tapenakara,
na, muri iho, ka haere nga tama a Iharaira: a i te wahi i tau ai
te kapua ka whakaturia e nga tama a lharaira o ratou teneti
ki reira. 18 Na ko nga haerenga o nga tama a Iharaira na te
whakahau a lhowa, a ko o ratou nohoanga iho na te whakahau
ano a lhowa: i noho ano ratou i nga ra katoa i tau ai te kapua ki
runga ki te tapenakara. 19 A ka maha nga ra i roa ai te kapua ki
runga ki te tapenakara, na ka rite i nga tama a lharaira ta lhowa
i whakarite ai, a kihai i haere. 20 A he wa ano i torutoru nga ra
0 te kapua ki runga ki te tapenakara; heoi na te whakahau a
Ilhowa ka noho ratou i o ratou teneti, a na te whakahau ano a
Ihowa ka haere ratou. 21 A i etahi wa i tuturu te kapua i te ahiahi
taea noatia te ata; a ka riro ake te kapua i te ata, na ka haere
ratou: ahakoa he ao, he po ranei, i riro ake ai te kapua, i haere

ano ratou. 22 Ahakoa e rua nga ra, kotahi marama ranei, kotahi

tau ranei, i roa ai te kapua ki runga ki te tapenakara, i mau ai ki
reira, na noho a puni tonu iho nga tama a Iharaira, kahore hoki i
haere: tona rironga ake ki runga, na ka haere ratou. 23 Na te
whakahau a lhowa ta ratou noho, na te whakahau hoki a Ihowa
ta ratou haere; i rite i a ratou ta lhowa i whakarite ai, ta Ihowa i

whakahau ai, i korerotia ai e Mohi.

10 | korero ano a lhowa ki a Mohi, i mea, 2 Hanga etahi tetere
hiriwa mau, kia rua; me patupatu to raua hanganga, ina hanga
e koe; hei tawhiunga mau i te hiu, mo nga maunutanga ano
hoki o nga puni. 3 A ka whakatangihia aua mea, me huihui te
whakaminenga katoa ki a koe, ki te whatitoka o te tapenakara o
te whakaminenga. 4 A ki te mea kotahi ano e whakatangihia, na
me huihui ki a koe nga ariki, nga upoko 0 nga mano o Iharaira.
5 Ka whakatangihia he whakaoho e koutou, na ka hapainga nga
puni e noho ana ki te taha ki te rawhiti. 6 A, i te rua o a koutou
whakatangihanga o te whakaoho, na ka hapainga nga puni e
noho ana ki te taha ki te tonga: me whakatangi he whakaoho e
ratou mo o ratou maunutanga. 7 Otiia, ka meatia kia huihuia
te whakaminenga, me whakatangi e koutou, engari kaua e
whakatangihia he whakaoho. 8 A ma nga tama a Arona, ma nga
tohunga, e whakatangi nga tetere a hei tikanga tena ki a koutou
ake ake, i 0 koutou whakatupuranga. 9 A ki te anga koutou ki te
whawhai i to koutou whenua ki te hoariri e whakatupu kino ana i
a koutou, na me whakatangi he whakaoho ki nga tetere; a ka
maharatia koutou e Ihowa, e to koutou Atua, ka whakaorangia
hoki i 0 koutou hoariri. 10| te ra ano e hari ai, i 0 koutou ra
nunui hoki, i nga timatanga o o koutou marama, me whakatangi
nga tetere ki a koutou tahunga tinana, ki a koutou patunga mo te

pai; a hei whakamahara ena ki a koutou ki te aroaro o to koutou

Atua: ko lhowa aha u, ko to koutou Atua. 11 A i te rua tekau o te
rua 0 nga marama, i te rua o nga tau, kua riro ake te kapua i
runga i te tapenakara o te whakaaturanga. 12 Na ka hapainga e
nga tama a lharaira i te koraha o Hinai; a ka tau te kapua ki te
koraha o Parana. 13 A rite tonu ta ratou hapainga mataati ki te
kupu a lhowa i korerotia e Mohi. 14 Ko te tuatahi i maunu, ko te
kara o te puni 0 nga tama a Hura, me o ratou ropu: a ko te
kaiwhakahaere o tana ope ko Nahahona tama a Aminarapa. 15
A ko te kaiwhakahaere o te ope o te iwi 0 nga tama a lhakara ko
Netaneere tama a Tuara. 16 Ko te kaiwhakahaere hoki o te
ope o te iwi 0 nga tama a Hepurona ko Eriapa tama a Herona.
17 Na ka wabhia te tapenakara; a ka turia atu e nga tama a
Kerehona, ratou ko nga tama a Merari, ko ratou ki te amo i te
tapenakara. 18 Na ka maunu ko te kara o te puni o Reupena,
me o ratou ropu: ko te kaiwhakahaere o tana ope ko Erituru
tama a Hereuru. 19 A ko te kaiwhakahaere o te ope o te iwi 0
nga tama a Himiona ko Herumiere tama a Turiharai. 20 A ko te
kaiwhakahaere o te ope o te iwi 0 nga tama a Kara ko Eriahapa
tama a Teuere. 21 Na ka turia atu e nga Kohati me te amo i
te nohoanga tapu: a tae rawa atu ratou kua tu te tapenakara i
etahi. 22 Na ka maunu atu ko te kara o te puni 0 nga tama
a Eparaima, me o ratou ropu: a ko te kaiwhakahaere o tana
ope ko Erihama tama a Amihuru. 23 A ko te kaiwhakahaere
0 te ope o te iwi 0 nga tama a Manahi ko Kamariere tama a
Peraturu. 24 A ko te kaiwhakahaere o te ope o0 te iwi 0 nga tama
a Pineamine ko Apirana tama a Kirioni. 25 Na ka maunu ko te
kara o te puni 0 nga tama a Rana, ko te hiku tena o nga puni
katoa, puta noa i o ratou ope: a ko te kaiwhakahaere o tana ope

ko Ahietere tama a Amiharai. 26 A ko te kaiwhakahaere o te ope

0 te iwi 0 nga tama a Ahera ko Pakiere tama a Okorana. 27 A ko
te kaiwhakahaere o te ope o te iwi 0 nga tama a Napatari ko
Ahira tama a Enana. 28 Ko nga maunutanga enei 0 nga tama a
Iharaira, me o ratou ope, i o ratou whakatikanga atu. 29 Na ka
mea a Mohi ki a Hopapa, tama a Reuere Miriani, a te hungawahi
0 Mohi, E haere ana matou ki te wahi i mea nei a Ihowa, Ka
hoatu a reira e ahau ki a koutou: haere mai tatou, a ka pai ta
matou mahi ki a koe: he pai hoki te korero a lhowa mo I haraira.
30 A ka mea tera ki a ia, E kore ahau e haere: engari me haere
ahau ki toku whenua, ki oku whanaunga. 31 A ka mea ia, Kaua
ra matou e whakarerea; € mohio ana hoki koe ki nga puni mo
matou i te koraha, a ka ai koe hei kanohi mo matou. 32 Na, tenei
ake, ki te haere koe i a matou, ina, tenei ake ko te pai e meatia
mai e Ihowa ki a matou ka meatia hoki e matou ki a koe. 33 Na
ka turia atu e ratou i te maunga o lhowa, e toru nga ra i haere ai:
a i haere te aaka o te kawenata o Ihowa i mua i a ratou, i nga ra
e toru i haere ali, ki te titiro okiokinga mo ratou. 34 Airungaia
ratou te kapua o lhowa i te awatea, i to ratou whakatikanga atu i
te puni. 35 A ka maunu te aaka, na, ka mea a Mohi, Whakatika,
e Ihowa, a kia marara ou hoariri; kia rere hoki i tou; aroaro te
hunga e kino ana ki a koe. 36 A ka tu te aaka, na ka mea ia,

Hoki mai, e Ihowa, ki nga mano tini o Iharaira.

11A ka takiamuamu te iwi, ka korero kino ki nga taringa o
lhowa: a, no te rongonga o lhowa, ka mura tona riri; a ka ka
te ahi a lhowa i roto i a ratou, a pau ake te hunga i nga pito
ki waho o te puni. 2 Na ka tangi te iwi ki a Mohi; a ka inoi a
Mohi ki a Ihowa, na, ka mate te ahi. 3 A huaina iho te ingoa o
tena wahi ko Tapera: no te kaanga hoki o te ahi a Ihowa i roto i

aratou. 4 Na ka minamina nga whakauru i roto i a ratou: me

nga tama hoki a Iharaira i tangi ano, i mea, Ma wai e homai he
kikokiko hei kai ma tatou? 5 E mahara ana tatou ki nga ika i
kainga noatia e tatou ki Ihipa; ki nga kukama, ki nga merengi, ki
nga riki, ki nga aniana, me te karika: 6 Ko tenei ia, kua maroke o
tatou wairua; kahore rawa nei tetahi mea; kahore he mea ke hei
tirohanga ma tatou ko tenei mana anake. 7 Na ko te rite o te
mana kei te pua korianara; ko tona kara kei te kara teriuma. 8|
kopikopiko te iwi ki te kohi, a hurihia ana e ratou ki nga mira, i
tukia ranei ki te kumete, a tunua ana e ratou ki te kohua, hanga
ana hoki hei keke: ko tona reka kei to te hinu hou. 9 A, ite
taunga iho o te haunui ki te puni i te po, i tau ano te mana ki
runga. 10 A i rongo a Mohi i te iwi e tangi ana, puta noa i 0
ratou hapu, tenei, tenei, i te whatitoka o tona teneti: a he nui te
muranga o te riri o Ihowa; a i kino hoki ki ta Mohi. 11 Na ka
mea a Mohi ki a Ihowa, He aha koe i whakatupu kino ai i tau
pononga? he aha ahau te manakohia ai e koe, i whakawaha ai
e koe tenei iwi katoa ki ahau? 12 He uri ianei noku tenei iwi
katoa? i whanau ranei ratou i ahau, i mea ai koe ki ahau, Hikitia
ki tou uma, kia rite ki ta te matu atawhai, ki tana hiki i te potiki,
ki te whenua i oatitia e koe ki o ratou matua? 13 No hea aku
kikokiko hei hoatutanga maku ki tenei iwi katoa? e tangi mai ana
hoki ratou ki ahau, e mea mai ana, Homai he kikokiko ki matou
hei kai ma matou. 14 E kore tenei iwi katoa e taea e ahau anake
te waha, he taimaha rawa maku. 15 A ki te penei tau mahi ki
ahau, tena, whakamatea rawatia ahau, ki te mea kua manakohia
mai ahau e koe; kaua hoki ahau e kite i te he moku. 16 Na ka
mea a lhowa ki a Mohi, Huihuia mai ki ahau kia whitu tekau o
nga kaumatua o lharaira, au i mohio ai he kaumatua no te iwi,

he rangatira no ratou; me kawe mai ratou ki te tapenakara o te

whakaminenga, me tu tahi koutou ki reira. 17 A maku e haere
iho, e korero ki a koe ki reira: me tongo ano e ahau tetahi wahi o
te wairua i runga i a koe, ka hoatu ki runga ki a ratou; a ko ratou
hei hoa mou ki te waha i te pikaunga, ara i te iwi; kei waha e koe
anake. 18 Me ki atu hoki e koe ki te iwi, Whakatapu i a koutou
mo apopo a ka kai kikokiko koutou: kua tangi na hoki koutou ki
nga taringa o lhowa, kua mea, Ma wai e homai he kikokiko hei
kai ma matou? he pai hoki nga mea i a matou i lhipa: mo reira
ka hom ai e lhowa he kikokiko ki a koutou, a ka kai koutou.
19 E kore e kotahi te ra e kai ai koutou, e kore ano hoki e rua
nga ra, e kore e rima nga ra, e kore e tekau nga ra, e kore e
rua tekau nga ra; 20 Engari kia pau te marama, a puta noa i o
koutou ihu, a ngaruru iho koutou: mo koutou i whakahawea ki a
lhowa e noho nei i waenganui i a koutou, i tangi hoki ki tona
aroaro, i mea, He aha tatou i haere mai ai i lhipa? 21 Ko te iwi
kei roto nei ahau i a ratou e ono rau mano, he hunga haere
raro, a kua mea mai nei koe, Ka hoatu e ahau he kikokiko ki a
ratou, a kia kotahi tino marama e kai ai ratou. 22 Me patu ranei
nga hipi me nga kau ma ratou, kia rato ai ratou? me kohi mai
ranei nga ika katoa o te moana ma ratou, kia rato ai ratou? 23
Ano ra ko Ihowa ki a Mohi, Kua mutua ranei te ringa o Ihowa?
ka kite koe aianei he pono ranei taku kupu ki a koe, kahore
ranei. 24 Na ka puta a Mohi ki waho, a korerotia ana € ia nga
kupu a lhowa ki te iwi, a huihuia ana e ia e whitu tekau o nga
kaumatua o te iwi, a whakaturia ana ki tetahi taha, ki tetahi taha
0 te tapenakara. 25 Na ko te hekenga iho o lhowa i roto i te
kapua, ko te korerotanga hoki ki a ia, na ka tangohia e ia tetahi
wahi 0 te wairua i runga i a ia, a hoatu ana ki nga kaumatua e

whitu tekau: a i te taunga iho o te wairua ki a ratou, ka poropiti

ratou, a kore ake i pera i muri. 26 A tokorua i mahue ki te puni,
ko Ererara te ingoa o tetahi, ko Merara te ingoa o tetahi: na ko
te taunga iho o te wairua ki runga ki a raua; no te hunga hoki
raua i tuhituhia, otiia kihai i haere ki te tapenakara: na ka poropiti
raua i roto i te puni. 27 Na ka oma tetahi taitama ki te korero ki a
Mohi, a ka mea, Kei te poropiti a Ererara raua ko Merara i roto i
te puni. 28 Na ko te ohonga o te tangata a Mohi, 0 Hohua tama
a Nunu, ko tetahi hoki ia 0 ana taitamariki, ka mea, E toku ariki,
e Mohi, riria raua. 29 Ano ra ko Mohi ki a ia, He whakaaro ki
ahau i hae ai koe? he oranga ngakau ra me i poropiti katoa te
iwi 0 lhowa, me i tukua iho hoki e lhowa tona wairua ki a ratou.
30 Na ka haere a Mohi ki roto ki te puni, a ia me nga kaumatua o
Iharaira. 31 Na ka puta he hau i a lhowa, a kawea ana mai nga
koitareke i te moana, kua maka ki te taha o te puni, kia kotahi
pea te ra e haere ai i tetahi taha, kia kotahi pea hoki te ra e
haere ai i tera taha, a tawhio noa te puni, me te mea ano e rua
what ianga te teitei i runga i te mata o te whenua. 32 Na ka tu te
iwi a pau katoa taua ra, taua po katoa hoki, me te ra katoa hoki i
te aonga ake, ki te kohikohi i nga koitareke: kotahi tekau nga
homa a te tangata nana te kohinga iti: a horahorangia noatia atu
ana e ratou hei kai ma ratou, a tawhio noa te puni. 33 A, ite
mea kei o ratou niho ano te kokokiko, i te mea kahore ano i
ngaua noatia, na ka mura te riri o Ihowa ki te iwi, a whiua ana te
iwi e Ihowa ki tetahi whiu nui rawa atu. 34 Na huaina iho e ia te
ingoa o taua wahi ko Kipiroto Hataawa; no te mea i tanumia e
ratou ki reira te hunga i minamina. 35 Na ka turia atu e te iwi i

Kipiroto Hataawa ki Hateroto; a noho ana i Hateroto.

12 Na ka whakahe a Miriama rau ko Arona ki a Mohi mo te

wahine Kuhi i marenatia e ia; he wahine Kuhi hoki tana i marena

Tauanga 337



ai. 2 A ka mea raua, Koia ranei i a Mohi anake nga korero a
lhowa? kahore ranei ana korero hoki i a maua? A ka rongo a
lhowa. 3 Na, he tangata mahaki rawa a Mohi i nga tangata katoa
0 te mata o te whenua. 4 Na i ohorere tunu te korerotanga a
Ilhowa ki a Mohi ratou ko Arona, ko Miriama, Puta mai koutou
tokotoru ki te tapenakara o te whakaminenga. A ka puta atu ratu
tokotoru. 5 Na ka heke iho a Ihowa i roto i te pou kapua, a ka tu
ki te whatitoka o te tapenakara, ka karanga hoki ki a Arona raua
ko Miriama: a ka puta raua. 6 A ka mea ia, Tena, whakarongo ki
aku korero: ki te mea he poropiti kei a koutou, ka whakaatu
atu ahau, a lhowa i ahau ki a ia, he mea whakakite, he korero
moemoea ki a ia. 7 Ehara taku pononga, a Mobhi i te pera; he
pono ia i toku whare katoa: 8 Ka korero ahau ki a ia, he mangai,
he mangai, he korero mata nui, kahore hoki he kupu ngaro; a e
kite ano ia i te ahua o Ihowa: he aha ra korua te wehi ai ki te
whakahe mo taku pononga, mo Mohi? 9 Na ka mutu te riri 0
lhowa ki a raua, a haere ana ia. 10 Na ka riro atu te kapua i
runga i te tapenakara: na! he repera a Miriama, kua rite ki te
hukarere: a ka titiro a Arona ki a Miriama, e! he repera. 11 Na ka
mea a Arona ki a Mohi, Aue, e toku ariki, kaua e utaina ki a
maua tenei hara i poauau nei, i hara nei maua. 12 Kei rite ia ki
te mea kua mate, ki te mea kua pau tetahi wahi o ona kikokiko i
te putanga mai i te kopu o tona whaea. 13 Na ka karanga atu a
Mohi ki a Ihowa, ka mea, E te Atua, tena ra, whakaorangia ia.
14 Na ka mea a lhowa, ki a Mohi, Me i tuwha kau tona papa
ki tona mata e kore ianei ia e whakama, a whitu noa nga ra?
kia whitu nga ra e tutakina atu ai ia ki waho o te puni, a muri
iho ka mauria mai ano. 15 Na tutakina atu ana a Miriama ki

waho o te puni, e whitu nga ra; kihai ano hoki te iwi i haere, kia

whakahokia mai ra ano a Miriama. 16 A muri iho ka turia e te iwi

i Hateroto, a noho ana i te koraha o Parana.

13 | korero ano a lhowa ki a Mohi, i mea, 2 Me unga e koe
etahi tangata hei tutei mo te whenua o Kanaana, mo tera e
hoatu nei e ahau ki nga tama a Iharaira: kia kotahi o tenei iwi,
0 tenei iwi 0 0 ratou matua e tonoa e koutou, hei te rangatira
anake. 3 Na ka unga a Mohi i ratou i te koraha o Parana, ka
pera me ta lhowa i ki ai; he upoko katoa enei tangata no nga
tama a Iharaira. 4 Ko o ratou ingoa enei; no te iwi 0 Reupena,
ko Hamua tama a Takuru. 5 No te iwi o0 Himiona, ko Hapata
tama a Hori. 6 No te iwi 0 Hura, ko Karepe tama a lepune. 7 No
te iwi o Ikara, ko Ikara tama a Hohepa. 8 No te iwi 0 Eparaima,
ko Hohea tama a Nunu. 9 No te iwi 0 Pineamine, ko Parati tama
a Rapu. 10 No te iwi 0 Hepurona, ko Kariere tama a Hori. 11 No
te iwi 0 Hohepa, ara no te iwi 0 Manahi, ko Kari tama a Huhi. 12
No te iwi 0 Rana, ko Amiere tama a Kemari. 13 No te iwi 0
Ahera, ko Heturu tama a Mikaere. 14 No te iwi o Napatari, ko
Nahapi tama a Wopohi. 15 No te iwi 0 Kara, ko Keuere tama a
Maki. 16 Ko nga ingoa enei 0 nga tangata i unga nei € Mohi hei
tutei mo te whenua. A huaina iho e Mohi a Hohea tama a Nunu
ko Hohua. 17 Na ka unga ratou e Mohi hei tutei mo te whenua o
Kanaana, ka mea ia ki a ratou, Haere atu ki runga na konei, na
te tonga, ka kake ki te maunga: 18 Ka titiro ai i te whenua, he
aha ranei; i te iwi ano hoki e noho ana i reira, he kaha ranei,
he kahakore ranei, he tokoouou ranei, he tokomaha ranei; 19
He pehea te whenua e nohoia ana e ratou, he pai ranei, he
kino ranei; he pehea hoki nga pa e nohoia ana e ratou, he
teneti ranei, he mea taiepa ranei; 20 He pehea hoki te whenua,

he momona ranei, he kikokore ranei, he rakau ranei to reira,

kahore ranei. Kia maia hoki, maua mai ano etahi o nga hua o te
whenua. Na, ko taua wa ko te wa 0 nga karepe matamua. 21 Na
ko to ratou haerenga ki runga, tuteia ana e ratou te whenua i
te koraha o Hini, a tae noa ki Rehopo, ki te haerenga atu ki
Hamata. 22 A i haere ratou na te tonga, ka tae ki Heperona; a i
reira a Ahimana, a Hehai, a Taramai, nga tama a Anaka. Na ko
Heperona, ko tona hanganga, e whitu nga tau i mua i to Toana i
Ihipa. 23 A ka tae iho ratou ki te awaawa ki Ehekora, ka tapahia i
reira he manga karepe, kotahi te tautau, ka amohia e te tokorua
i runga i te tokotoko; i mauria mai ano etahi pamekaranete, me
etahi piki. 24 A huaina iho taua wahi ko te raorao o Ehekora, no
te tautau karepe i tapahia e nga tama a lharaira i reira. 25 No te
paunga o nga ra e wha tekau ka hoki mai ratou i te tutei i te
whenua. 26 Na haere ana, a ka tae ki a Mohi ratou ko Arona, ko
te whakaminenga katoa o nga tama a Iharaira, ki te koraha o
Parana, ki Karehe; ki te whakahoki i te korero ki a ratou ko te
whakaminenga katoa, a whakakitea ana e ratou nga hua o te
whenua ki a ratou. 27 A ka korero ki a ia, ka mea, | tae matou ki
te whenua i unga nei matou e koe, na he pono e rerengia ana e
te waiu, e te honi; ko ona hua tenei. 28 Otiia he kaha te iwi e
noho ana i taua whenua, he mea taiepa hoki nga pa, he nunui
rawa: i kite ano matou i nga tama a Anaka ki reira. 29 E noho
ana nga Amareki i te whenua ki te tonga: ko nga Hiti, ko nga
lepuhi, ko nga Amori, e noho ana i nga maunga: kei te taha o te
moana nga Kanaani e noho ana, kei te taha ano o Horano. 30
Na ka whakamarietia te iwi e Karepe i te aroaro o Mohi, a ka
mea ia, Kia hohoro ta tatou haere ki te tango i reira; e taea hoki
e tatou. 31 Ko nga tangata ia i haere tahi me ia ki runga, i mea,

E kore e ahei i a tatou te haere ki runga, ki taua iwi; he kaha ake

hoki ratou i a tatou. 32 Na ka kawea e ratou he korero kino mo
te whenua i tuteia e ratou ki nga tama a Iharaira, i mea ratou, Ko
taua whenua i haerea ra e matou, i tuteia, he whenua e ngau
ana i ona tangata; he tangata nunui rawa hoki te hunga katoa
i kitea e matou ki reira. 33 He nunui rawa hoki nga tangata i
kitea e matou ki reira, he tama na Anaka, he uri no nga tangata
roroa: a ki ta matou titiro, me he mawhitiwhiti matou: he pera

ano matou ki ta ratou titiro.

14 Na ka hamama te reo o te whakaminenga katoa; a ka tangi
te iwi i taua po. 2 A amuamu ana nga tama katoa a Iharaira ki a
Mohi raua ko Arona: a ka mea te whakaminenga katoa ki a raua,
Aue, me i mate tatou ki te whenua o lhipa! aue, me i mate ranei
tatou ki tenei koraha! 3 He aha tatou i kawea mai ai e Ihowa ki
tenei whenua, kia hinga i te hoari: ka waiho a tatou wahine, a
tatou tamariki hei taonga parau: ehara ianei te hoki ki Ihipa i te
mea pai mo tatou? 4 A ka mea ratou tetahi ki tetahi, Me whakatu
he upoko mo tatou, ka hoki ki Ihipa. 5 Na ka tapapa a Mohi raua
ko Arona ki te aroaro o te huihui katoa o te whakaminenga o nga
tama a lharaira. 6 A ka haehae a Hohua, tama a Nunu, raua ko
Karepe, tama a lepune, i o raua kakahu; ko raua hoki etahi o nga
kaitutei o te whenua: 7 A ka korero raua ki te whakaminenga
katoa 0 nga tama a Iharaira, ka mea, He whenua pai rawa te
whenua i haerea nei, i tuteia nei e matou. 8 Ki te aro mai a
Ihowa ki a tatou, ka kawea tatou e ia ki taua whenua, ka homai
ano e ia ki a tatou; he whenua e rerengia ana e te waiu, e te
honi. 9 Kaua raia koutou e tutu ki a Ihowa, kaua hoki e wehi i
nga tangata o taua whenua, he taro hoki ratou ma tatou: kua
mahue ratou i to ratou whakamarumaru, a kei a tatou a lhowa:

kaua e wehi i a ratou. 10 Heoi ko ta te whakaminenga katoa ki,

me aki raua ki te kohatu. Na ko te putanga mai o te kororia 0
lhowa i runga i te tapenakara o te whakaminenga ki te aroaro o
nga tama katoa a lharaira. 11 Na ka mea a lhowa ki a Mohi, Kia
pehea ake te roa o te whakahawea a tenei iwi ki ahau? ahea
ranei ratou whakapono ai ki ahau, he maha nei hoki aku tohu i
whakakitea i roto i a ratou? 12 Ka patua ratou e ahau ki te mate
uruta, ka peia atu, a ka meinga koe hei iwi nui atu, kaha atu, i a
ratou. 13 Ano ra ko Mohi ki a lhowa, Akuanei ka rongo nga
Ihipiana; nau hoki tenei iwi i whakaputa mai i runga i tou kaha
i roto i a ratou; 14 Na ka korero ratou ki nga tangata o tenei
whenua: kua rongo hoki ratou kei roto koe, e lhowa, i tenei iwi: e
kitea ana ano koe e Ihowa, titiro atu, titiro mai, e tu ana hoki tou
kapua i runga i a ratou, e haere ana hoki koe i mua i a ratou i rot
0 i te pou kapua i te awatea, i roto hoki i te pou ahi i te po. 15 Na
ki te whakamatea e koe tenei iwi, ano he tangata kotahi, katahi
nga iwi i rongo nei ki tou rongo ka whai kupu, ka mea, 16 No te
mea kihai i kaha a Ihowa ki te kawe i tenei iwi ki te whenua i oati
ai ia ki a ratou, koia i whakamatea ai ratou e ia ki te koraha. 17
Na kia nui ra te kaha o toku Ariki, kia rite ki tau i korero ai, i mea
ai, 18 He puhoi a Ihowa ki te riri, he nui tona atawhai, e muru
ana i te kino, i te tutu, e kore rawa ano e tuku noa i te hunga he;
e mea ana i te kino 0 nga matua kia tau ki nga tamariki, a te
toru, te wha ra ano, 0 nga whakatupuranga. 19 Tena, murua te
kino o tenei iwi, kia rite ki te nui o tou atawhai, ki tau muru hoki i
nga hara o tenei iwi, o lhipa mai ano, a taea noatia a konei. 20
Na ka mea a lhowa, Kua murua e ahau, kua peratia me tau i ki
mai na: 21 Otiia, € ora nei ahau, a ka kapi te whenua katoa i te
kororia 0 lhowa; 22 Na, i te mea ko enei tangata katoa, i kite nei

i toku kororia, i aku merekara hoki i meinga ki lhipa, ki te koraha,

a ka tekau nei a ratou whakamatautauranga i ahau, kahore ano i
whakarongo ki toku reo; 23 Ina, e kore rawa ratou e kite i te
whenua i oati ai ahau ki o ratou matua, e kore ano tetahi o te
hunga i whakahawea nei ki ahau e kite i reira: 24 Engari taku
pononga a Karepe, he wairua ke hoki tona, a kua tino whai ia i
ahau; e kawea ia e ahau ki te whenua i haere atu na ia; a ka
riro a reira i ona uri. 25 Na kei te raorao nga Amareki me nga
Kanaani e noho ana. Tahuri atu koutou apopo, haere atu ki te
koraha, na te huarahi ki te Moana Whero. 26 | korero ano a
Ihowa ki a Mohi raua ko Arona, i mea, 27 Kia pehea ake te roa o
taku whakamanawanui ki tenei whakaminenga kino, e amuamu
nei ki ahau? Kua rongona e ahau nga amuamu a nga tama a
Iharaira, € amuamu nei ratou ki ahau. 28 Mea atu ki a ratou,
E ora ana ahau, e ai ta lhowa, ko ta koutou i korero mai ai ki
oku taringa, he pono, ko taku tena e mea ai ki a koutou, 29
Ka hinga o koutou tinana ki tenei koraha; a ko koutou katoa i
taua, puta noa atu i to koutou tokomaha, nga mea e rua tekau,
he maha ake hoki, o ratou tau, te hunga hoki i amuamu nei ki
ahau, 30 E kore koutou e tae ki te whenua i oati ai ahau ka
whakanohoia koutou ki reira, heoi ano ko Karepe tama o lepune,
raua ko Hohua tama a Nunu. 31 Otiia ko a koutou potiki, i mea
na koutou ka waiho hei taonga parau, ka kawea e ahau ki reira,
a ka mohio ratou ki te whenua i whakahaweatia nei e koutou. 32
Ko koutou ia, ka hinga o koutou tinana ki tenei koraha. 33 A ka
kopikopiko noa a koutou tamariki i te koraha, e wha tekau nga
tau, ma ratou hoki e waha a koutou puremutanga, kia poto ra
ano o koutou tinana ki te koraha. 34 Kia rite ra ano ki te maha o
nga ra, ki nga ra e wha tekau, i tuteia ai e koutou te whenua, he

tau he ra, he tau he ra; e wha tekau nga tau e waha ai e koutou

0 koutou kino, a ka mohio koutou ki te takanga o taku kupu. 35
Naku, na Ihowa te kupu, ina, ka meatia tenei e ahau ki tenei
whakaminenga kino katoa, kua huihui nei ki te whakahe ki ahau:
ka poto ratou ki tenei koraha, ka mate ano hoki ki konei. 36 Na,
ko nga tangata i unga e Mohi hei tutei mo te whenua, i hoki mai
nei, i mea nei kia amuamutia ia e te whakaminenga katoa, i ta
ratou kawenga mai i te korero kino mo te whenua, 37 Ko aua
tangata, na ratou nei i kawe mai te korero kino mo te whenua, i
mate ratou i te whiu ki te aroaro o lhowa. 38 Ko Hohua ia, tama
a Nunu, raua ko Karepe, tama a lepune, ko raua i ora 0 nga
tangata i haere ki te tutei i te whenua. 39 Na korerotia ana e
Mohi enei kupu katoa ki nga tama katoa a Iharaira: a ka pouri
rawa te iwi. 40 Na ka maranga wawe ratou i te ata, a ka haere
ki te tihi o te maunga, me te ki ano, Tenei matou, a ka haere
matou ki runga, ki te wahi i korerotia mai e Ihowa: kua hara hoki
matou. 41 Na ka mea a Mohi, He aha koutou i takahi ai i te
kupu a lhowa, i te mea kahore e whai wahi? 42 Kaua e haere,
kahore na hoki a lhowa i a koutou, kei patua koutou ki te aroaro
0 0 koutou hoariri. 43 Kei reira hoki nga Amareki ratou ko nga
Kanaani, kei mua i a koutou, a ka hinga koutou i te hoari: mo
koutou kua tahuri atu i te whai i a Ihowa, koia a lhowa te piri ai
ki a koutou. 44 Heoi ka pokanoa ratou ki te piki ki te tihi o te
maunga: otiia kihai te aaka o te kawenata a lhowa, me Mohi
hoki, i hiki atu i te puni. 45 Na ka heke iho nga Amareki ratou ko
nga Kanaani e noho ana i taua maunga, a patua ana ratou,

tukituki rawa, a taea noatia a Horema.

15I korero ano a lhowa, ki a Mohi, i mea, 2 Korero ki nga
tama a lharaira, mea atu ki a ratou, E tae koutou ki te whenua e

noho ai koutou, ki taku e hoatu ai ki a koutou, 3 A ka mea ite

whakahere ahi ki a lhowa, i te tahunga tinana, i te patunga tapu
ranei hei whakamana mo te ki taurangi, i te whakahere tuku noa
ranei, i a koutou hakari nunui ranei, hei whakakakara reka ki a
Ihowa, he mea no nga kau, no nga hipi ra nei: 4 Na me kawe
mai tana whakahere e te kaiwhakahere ki a lhowa he whakahere
totokore, ko te whakatekau o te epa o te paraoa pai, he mea
konatunatu ki te whakawha o te hine hinu: 5 Kia rite mai ano i a
koe te whakawha o te hine waina, hei ringihanga, hei kinaki
mo te tahunga tinana, mo te patunga tapu ranei, mo te reme
kotahi. 6 Ki te mea he hipi toa, kia rite i a koe hei whakahere
totokore nga whakatekau e rua o te epa o te paraoa pai, he mea
konatunatu ki te whakatoru o te hine nihu. 7 Me whakahere ano
e koe te whakatoru o te hine waina hei ringihanga, hei kakara
reka ki a Ihowa. 8 A ka mea koe i te puru hei tahunga tinana,
hei patunga tapu ranei, hei whakamana i te kupu taurangi, hei
whakahere ranei mo te pai ki a lhowa: 9 Na me kawe tahi ano e
ia me te puru, hei whakahere totokore, kia toru nga whakatekau
0 te epa o te paraoa pai, he mea konatunatu ki te hawhe o te
hine hinu. 10 Me kawe ano e koe te hawhe o te hine waina hei
ringihanga, hei whakahere ahi, hei kakara reka ki a lhowa. 11
Kia penei te meatanga mo te puru kotahi, mo te hipi toa kotahi,
mo te reme toa, mo te kuao koati. 12 Kia rite ki te maha o a
koutou e tuku ai ta koutou e mea ai ki te tahi, ki tetahi, kia rite
tonu ki te maha o ratou. 13 Kia penei te meatanga a nga tangata
whenua katoa i enei mea, ina whakahere i te whakahere ahi, hei
kakara reka ki a Ihowa. 14 A, ki te noho i a koe tetahi manene,
tetahi noa atu ranei, i roto i a koutou i o koutou whakatupuranga,
a ka mea kia whakahere i te whakahere ahi, i te kakara reka ki a

Ilhowa; kia rite tana e mea ai ki ta koutou e mea ai. 15 Mo te

whakaminenga kia kotahi te tikanga mo koutou, mo te manene
hoki e noho tahi ana me koutou, hei tikanga pumau i o koutou
whakatupuranga: kia pera ano me koutou te manene i te aroaro
o lhowa. 16 Kia kotahi ano te ture, kia kotahi ano te ritenga mo
koutou, mo te manene hoki e noho ana i a koutou. 17 | korero
ano a Ihowa ki a Mohi, i mea, 18 Korero ki nga tama a Iharaira,
mea atu ki a ratou, E tae koutou ki te whenua e kawea nei
koutou e ahau ki reira, 19 Na e kai koutou i te taro o te whenua,
me whakahere he whakahere hapahapai ki a Ihowa. 20 Me
whakahere he keke no ta koutou paraoa pokepoke mataati hei
whakahere hapahapai: kia rite ki te whakahere hapahapai o
te patunga witi ta koutou hapahapai. 21 Me hoatu tetahi wahi
o ta koutou pokepokenga mataati ki a lhowa, hei whakahere
hapahapai, puta noa i 0 koutou whakatupuranga. 22 A ki te mea
kua pohehe koutou, a kihai i rite enei whakahau katoa i korerotia
nei e lhowa ki a Mohi, 23 Ara nga mea katoa i whakahaua ai
koutou e lhowa, i korerotia e Mohi, o te ra ano i whakahau ai a
Ihowa a tuku iho ki 0 koutou whakatupuranga; 24 Ko reira, ki te
meatia tetahi mea, he pohehe hoki, e ngaro ana i nga kanohi
o te whakaminenga, na me whakahere e te whakaminenga
katoa tetahi puru kuao hei tahunga tinana, hei kakara reka ki
a lhowa, me tona whakahere totokore, me tona ringihang a;
kia rite ki te tikanga, kia kotahi hoki koati toa hei whakahere
hara. 25 A ka whakamarie te tohunga mo te whakaminenga
katoa 0 nga tama a Iharaira, a ka murua to ratou he; he pohehe
hoki: a me kawe ta ratou whakahere, hei whakahere ahi ki a
lhowa, me ta ratou whakahere hara ki te aroaro o lhowa, mo
to ratou pohehe: 26 A ka murua taua he o te whakaminenga

katoa 0 nga tama a lharaira, 0 te manene ano e noho anaia

ratou: no te mea i pohehe katoa te iwi. 27 Ki te pohehe ano
tetahi wairua, a ka hara, na me kawe mai e ia he koati uha,
hei te tau tahi, hei whakahere hara. 28 A me whakamarie te
tohunga mo te wairua i hara pohehe, ina hara pohehe ia, ki te
aroaro o lhowa, hei whakamarie mona; a ka murua tana. 29 Kia
kotahi ano ta koutou ture mo te tangata i hara pohehe, mo te
tangata whenua o nga tama a lharaira raua ko te manene e
noho ana i a ratou. 30 Ko te wairua ia i whakakake, ahakoa
tangata whenua, manene ranei, he kohukohu tana i a lhowa; a
ka hatepea atu taua wairua i roto i tona iwi. 31 | whakahawea ia
ki te kupu a lhowa, i whakataka hoki i tana whakahau; ka tino
hatepea atu taua wairua; ka mau tona kino ki a ia. 32 A, i nga
tama a lharaira i te koraha, ka kitea tetahi tangata e kohikohi
rakau ana i te ra hapati. 33 Na ka kawea ia e nga tangata, i kite
ra i aia e kohikohi ana i nga rakau, ki a Mohi raua ko Arona,
a ki te whakaminenga katoa. 34 Na hoatu ana ia e ratou kia
tiakina, no te mea kahore ano i whakaaturia me ahaia. 35 A
ka mea a Ihowa ki a Mohi, me whakamate rawa tena tangata:
ma te whakaminenga katoa ia e aki ki te kohatu ki waho o te
puni. 36 Na kawea ana ia e te whakaminenga katoa ki waho o te
puni, a akina ana ki te kohatu, a ka mate: pera me ta Ihowa i
whakahau ai ki a Mohi. 37 | korero ano a Ihowa ki a Mohi, i mea,
38 Koreroki nga tama a Iharaira, mea atu ki a ratou kia hanga
etahi taniko mo ratou, mo nga taha o o ratou kakahu, puta noa i
0 ratou whakatupuranga, kia karapitia hoki te taniko o te pito ki
te miro puru: 39 A hei taniko tena mo koutou, hei titiro iho ma
koutou, na ka mahara ki nga whakahau katoa a lhowa, a ka
mahi; kei rapu koutou i ta 0 koutou ngakau, i ta o koutou kanohi,

ara i nga mea e whaia atu nei, e puremutia atu nei e koutou: 40

Kia mahara ai koutou ki te mahi i aku whakahau katoa, kia tapu
ai hoki ki to koutou Atua. 41 Ko lhowa ahau, ko to koutou Atua i
kawe mai nei a koutou i te whenua o Ihipa, kia waiho ai ahau hei

Atua mo koutou: ko lhowa ahau, ko to koutou Atua.

16 Na ka tango tangata a Koraha tama a lItihara, tama a
Kohata, tama a Riwai, ratou ko Ratana, ko Apirama, tama a
Eriapa, ko Ono hoki, tama a Perete, he tama na Reupena;
2 A ka whakatika ratou kite aroaro o Mohi, me etahi 0 nga
tama a lharaira, e rua rau e rima tekau, he rangatira no te
whakaminenga, e rangona ana i roto i te huihui, he hunga whai
ingoa: 3 Ka whakahuihui ratou i a ratou ki a Mohi raua ko Arona,
ka mea ki a raua, He kaha rawa ta korua tango tikanga, he
tapu kau nei te whakaminenga katoa, kei waenganui ano hoki a
lhowa i a ratou: he aha ra korua i whakanui aia i a korua ki
runga ake i te whakaminenga a lhowa? 4 A, no te rongonga o
Mohi, ka hinga tapapa iho ia: 5 A ka korero ki a Koraha ratou ko
tana hui katoa, ka mea, A te ata ka whakaaturia mai e lhowa ko
wai tana, ko wai te mea tapu; ka meinga ano e ia kia whakatata
ki a ia; ko tana i whiriwhiri ai, ko ia tana e mea ai kia whakatata
ki aia. 6 Ko tenei ta koutou e mea ai, Tikina etahi tahu kakara
ma koutou, e Koraha ratou ko tana hui katoa; 7 Ka maka hoki
he ahi ki roto, ka mea ai i te whakakakara ki runga, ki te aroaro
o lhowa apopo, a, ko te tangata e whiriwhiri ai a Ihowa, ko ia te
mea tapu: kati ta koutou, e nga tama a Riwai. 8| mea ano a
Mohi ki a Koraha, Na, whakarongo mai, e nga tama a Riwai:
9 He mea iti ianei ki ta koutou kia wehea koutou e te Atua o
Iharaira i roto i te huihui o Iharaira, kia meinga kia whakatata ki a
ia, kia mahi i te mahi o te tapenakara o lhowa, kia tu hoki ki te

aroaro o te hui, hei minita ma ratou? 10 Kua meinga ano koe e

ia kia tata, koutou tahi ko ou teina katoa, ko nga tama a Riwai:
na, me whai ano hoki e koutou te tohungatanga? 11 Koia koutou
ko tau hui katoa ka huihui nei ki a lhowa: ko Arona hoki, he ha
ia, i amauamu ai koutou ki a ia? 12 Na ka tono tangata a Mohi
hei karanga i a Ratana raua ko Apirama, i nga tama a Eriapa:
a ka mea raua, E kore maua e hare atu: 13 He mea iti ianei
tau kawe mai i a matou i te whenua e rerengia ana e te waiu,
e te honi kia mate ai matou ki te koraha, a ka mea rawa hoki
koe i a koe. hei rangatira ki runga i a matou? 14 Kahore ano
hoki koe i kawe i a matou i te whenua e rerengia ana e te wai,
e tona honi, i homai ranei i nga mara, i nga kari, hei kainga:
ka pokaia ranei e koe nga kanohi o nga tangata nei: e kore
matou e haere atu. 15 Na ko te tino riringa o Mohi, ka mea ki a
lhowa, Kaua e tahuri ki ta ratou whakahere: kahore ano kia
kotahi te kaihe i tangohia e ahau i a ratou, kahore ano ahau i
kino noa ki tetahi o ratou. 16 Na ka mea a Mohi ki a Koraha,
Puta mai koutou ko tau hui katoa ki te aroaro o lhowa apopo, a
koe, me ratou ko Arona, apopo: 17 A me mau e tenei, e tenei o
koutou tana tahu kakara, ka mea he whakakakara ki runga, ka
kawe ai tena i tana tahu kakara, i tana ki te aroaro o lhowa,
kia rua rau kia rima tekau nga tahu kakara: a koe me tau tahu
kakara, a Arona hoki me tana. 18 Na ka mau ratou ki tana tahu
kakara, ki tana tahu kakara, a hoatu ana he ahi ki roto, meatia
ana hoki he whakakakara ki runga, a ka tu tahi me Mohi raua ko
Arona ki te whatitoka o te tapenakara o te whakaminenga. 19
Na ka tawhiua e Koraha te whakaminenga katoa ki a raua ki te
whatitoka o te tapenakara o te whakaminenga: a ka puta mai te
kororia o Ihowa ki te whakaminenga katoa. 20 Na ka korero a

Ihowa ki a Mohi raua ko Arona, ka mea, 21 Wehea atu korua i

roto i tenei whakaminenga, e kore hoki e aha ka pau ratou i
ahau. 22 Na ka tapapa raua, ka mea, E te Atua, e te Atua 0 nga
wairua o nga kikokiko katoa, kia hara ranei te tangata kotahi, a
ka riri koe ki te whakaminenga katoa? 23 Na ka korero a lhowa
ki a Mohi, ka mea, 24 Korero ki te whakaminenga, mea atu,
Whakatika i te tapenakara o Koraha, o Ratana, o Apirama. 25
Na ka whakatika a Mohi, ka haere ki a Ratana raua ko Apirama:
me te whai tahi ano nga kaumatua o lharaira i a ia. 26 Na ka
korero ia ki te whakaminenga, ka mea, Tena, mawehe mai i nga
teneti 0 enei tangata kikino, kaua hoki e pa ki te tahi mea a
ratou, kei ngaro koutou i roto i o ratou hara katoa. 27 Na ka
whakatika ratou i nga taha katoa o te tapenakara o Koraha, o
Ratana, o Apirama: a ka puta a Ratana raua ko Apirama, ka tu
ki nga whatitoka o o raua teneti, ratou ko a ratou wahine, ko a
ratou tama, ko a ratou kohungahunga hoki. 28 Na ka mea a
Mohi, Ma tenei e mohio ai koutou na lhowa ahau i unga mai ki te
mabhi i enei mahi katoa; a ehara i te mea whakaaro noa ake
naku. 29 Ki te mea ko te mate 0 nga tangata katoa te mate mo
enei, ko te whiu ranei o nga tangata katoa te whiu mo ratou,
kahore ahau i unga mai e Ihowa. 30 Tena ko tenei, ka pokaia
houtia e lhowa he mahi hou, a ka hamama te waha o te oneone,
a ka horomia ratou me a ratou me katoa, a ka heke ora ratou ki
te rua; katahi koutou ka mohio i whakahawea enei tangata ki a
Ihowa. (Sheol h7585) 31 A mutu kau tana korero i enei korero
katoa, ko te tino kowheratanga o te oneone i raro i a ratou: 32
Na hamama ana te waha o te whenua, horomia ake hoki ratou
me o ratou whare, me nga tangata katoa o Koraha, me o ratou
rawa katoa. 33 A heke ora ana ratou me a ratou mea katoa

ki te rua, na ka taupokina iho ratou i te whenua: a ngaro iho

Tauanga 350



ratou i roto i te whakaminenga. (Sheol h7585) 34 Na rere ana a
Iharaira katoa i nga taha katoa o ratou i to ratou aue; i mea
hoki, Kei horomia hoki tatou e te whenua. 35 Na a puta mai he
ahi i a lhowa, a pau ake nga tangata e rua rau e rima tekau i
whakahere nei i te whakakakara. 36 Na ka korero a Ihowa ki a
Mohi, ka mea, 37 Mea atu ki a Eratara tama a te tohunga, a
Arona, kia tangohia ake e ia nga tahu kakara i roto i te tahunga,
a rukerukea atu hoki e koe te ahi ki ko; he tapu hoki ena; 38 Ko
nga tahu kakara ano a taua hunga i hara ra ki o ratou wairua,
me hanga hei papa paraharaha, hei kopaki mo te aata: i tapaea
hoki ki te aroaro o Ihowa, koia i tapu ai: a ka waiho hei tohu
ki nga tama a lharaira. 39 Na tikina atu ana e te tohunga, e
Ereatara, nga tahu kakara parahi i tapaea e te hunga i tahuna
ra, a ka hanga hei papa paraharaha, hei kopaki mo te aata: 40
Hei whakamahara mo nga tama a lharaira, kei whakatata he
tangata ke, ehara nei i te uri no Arona, ki te tahu whakakakara ki
te aroaro o lhowa: kei rite ki a Koraha ratou ko tana hui: ko ta
Ihowa tenei i korerotia e Mohi ki a ia. 41 Otiia i te aonga ake ka
amuamu te whakaminenga katoa o nga tama a Iharaira ki a Mohi
raua ko Arona, ka mea, Na korua i mate ai te iwi a Inowa. 42A, i
te huihuinga o te whakaminenga katoa ki a Mohi raua ko Arona,
i to ratou tahuritanga ake ki te tapenakara o te whakaminenga,
e! kua taupokina e te kapua, a ka kitea te kororia o lhowa. 43
Na ka haere a Mohi raua ko Arona ki mua i te tapenakara o te
whakaminenga. 44 A ka korero a Ihowa ki a Mohi, ka mea, 45
Whakatika atu korua i roto i tenei whakaminenga, e kore e aha
ka pau ratou i ahau. Na ka tapapa iho raua. 46 Na ka mea a
Mohi ki a Arona, E mau ki te tahu kakara, meatia iho hoki he ahi

i te aata, ka hoatu ai i te whakakakara ki runga, a kia hohoro te

haere ki te whakaminenga, te whakamarie mo ratou: kua puta
he riri i te aroaro o Ihowa; kua timata te whiu. 47 Na tikina ana e
Arona, peratia ana me ta Mohi i ki ai, a rere ana ia ki waenganuli
o0 te whakaminenga; na kua timata tena te whiu i roto i te iwi:
na ka maka iho e ia he whakakakara, a ka whakamarie mo te
iwi. 48 Na tu ana ia i waenganui o te hunga mate, o te hunga
ora; a ka mutu te whiu. 49 Na ko nga tangata i mate i te whiu,
kotahi tekau ma wha mano e whitu rau, haunga era i mate i to
Koraha ra. 50 Na hoki ana a Arona ki a Mohi, ki te whatitoka o te

tapenakara o te whakaminenga, a mutu iho te whiu.

17 | korero ano a Ihowa ki a Mohi, i mea, 2 Korero ki nga tama
a Iharaira, tangohia mai ano he tokotoko i tenei, i tenei, o ratou, i
nga whare o o ratou matua, i nga ariki katoa o nga whare 0 0
ratou matua, kia kotahi tekau ma rua nga tokotoko: me tuhituhi
te ingoa o tenei, o tenei, ki tan a tokotoko. 3 Me tuhituhi ano hoki
te ingoa o Arona ki te tokotoko a Riwai: a kia kotahi te tokotoko
ma ia upoko o te whare o o ratou matua. 4 A me whakatakoto e
koe ki roto ki te tapenakara o te whakaminenga ki mua o te
whakaaturanga, ki te wahi e tutaki ai ahau ki a koutou. 5 Na, ko
te tangata e whiriwhiri ai ahau, ka pihi tana tokotoko, a ka pehia
atu e ahau te amuamu a nga tama a Iharaira, e amuamu nei ki a
korua. 6 Na ka korero a Mohi ki nga tama a Iharaira, a homai
ana e o ratou ariki katoa ki a ia, he tokotoko e tenei ariki, he
tokotoko e tenei ariki, e nga whare o o ratou matua, kotahi tekau
ma rua nga tokotoko: i roto ano i a ratou tokotoko te tokotoko a
Arona. 7 A whakatakotoria ana nga tokotoko e Mohi ki te aroaro
o Ihowa ki te tapenakara o te whakaaturanga. 8 A i te aonga
ake, na, ka haere a Mohi ki te tapenakara o te whakaaturanga;

e! kua pihi te tokotoko a Arona, ta te whare o Riwali, kua wana,

kua rapupuku, kua kohera hoki he puawai, kua hua he aramona.
9 Na kawea ana e Mohi nga tokotoko katoa i te aroaro o Ihowa
ki nga tama katoa a Iharaira; a tirohia iho ana e ratou, tangohia
ana hoki e ratou tana tokotoko, tana tokotoko. 10 Na ka mea a
Ihowa ki a Mohi, Whakahokia mai te tokotoko a Arona ki mua i
te whakaaturanga, kia tiakina, hei tohu ki te hunga tutu; a ka
kore i koe a ratou amuamu e rongo nei ahau, kei mate ratou. 11
A peratia ana e Mohi, rite tonu ki ta Ihowa i whakahau ai ki a ia
tana i mea ai. 12 Na ka mea nga tama a lharaira ki a Mohi,
Nana, ka mate matou, ka ngaro matou, ngaro katoa. 13 Ko te
tangata e whakatata ana ki te tapenakara o lhowa, ka mate: kia

poto ranei matou katoa ki te mate?

18 I mea ano a Ihowa ki a Arona, Mau, ma au tama, ma koutou
ko te whare o tou papa e waha te kino o te wahi tapu: a ma
koutou ko au tama e waha te kino o ta koutou mahi tohunga. 2
A ko ou teina hoki, o te iwi 0 Riwal, 0 te iwi 0 tou papa, me
whakatata tahi me koe, kia tapiritia ai ratou ki a koe, hei minita
ki a koe: ko koutou tahi ia ko au tama hei te tapenakara o te
whakaaturanga. 3 A ma ratou tau mahi e tiaki, me te mahi tiaki o
te tapenakara katoa: otiia kaua e whakatata ki nga oko o te wahi
tapu, ki te aata ranei, kei mate ko ratou, ko koutou ranei. 4 A ka
tapiritia ratou ki a koe, hei tiaki i nga mea o te tapenakara o te
whakaminenga, mo nga mahi katoa o te tapenakara: kaua hoki
te tangata ke e tata ki a koutou. 5Ma koutou hoki e tiaki nga
mea 0 te wahi tapu, me nga mea o te aata; kei puta he riri ki
nga tama a lharaira a muri ake nei. 6 Me ahau hoki, nana, kua
tango ahau i o koutou teina, i nga Riwaiti i roto i nga tama a
Iharaira: he mea hoatu ki a koutou ma lhowa, hei mahi i nga

mahi o te tapenakara o te whakaminenga. 7 Ko koutou ia ko au

tama, kia mau ki ta koutou mahi tohunga ki nga mea katoa o te
aata, o roto atu ano hoki i te arai, hei mahi ma koutou: he mea
hoatu noa atu ta koutou mahi tohunga e hoatu nei e ahau: a ka
whakamatea te tangata ke e whakatata ma i ana. 8 | korero ano
a Ihowa ki a Arona, Na kua tukua atu nei e ahau ki a koe te
tiaki 0 aku whakahere hapahapai, 0 nga mea tapu katoa a nga
tama a lharaira; he mea hoatu naku ki a koutou ko au tama, he
whakaaro hoki ki te whakawahinga, he tikanga pumau. 9 Ko nga
mea tenei mau 0 nga mea tino tapu e kore nei e tukua ki te ahi:
ko a ratou whakahere katoa, ko a ratou whakahere totokore
katoa, me a ratou whakahere hara katoa, me a ratou whakahere
katoa mo te he, e tapaea ki ahau; ka tino tapu ma koutou ko
au tama. 10 Hei te wahi tino tapu kai ai, ma nga tane katoa e
kai: he tapu tena mau. 11 Mau ano tenei; ko nga whakahere
hapahapai e homai ana e ratou me nga whakahere poipoi katoa
a nga tama a lharaira: kua hoatu aua mea e ahau ki a koe, ki
a koutou ko au tama, ko au tamahine, he tikanga pumau: e
kainga tena e nga mea pokekore kato a o tou whare. 12 Ko
nga wahi papai katoa o te hinu, me nga wahi papai katoa o te
waina, 0 te witi hoki, ko nga tuapora 0 aua mea e homai ana ki a
Ihowa, kua hoatu ena e ahau ki a koe. 13 Mau nga hua mataati
0 nga mea katoa o te whenua, e kawea mai ana ki a Ihowa; me
kai e nga mea pokekore katoa o tou whare. 14 Mau nga mea
katoa i oti rawa i roto i a Iharaira. 15 Ko nga mea katoa e oroko
puta mai ana i te kopu o nga kikokiko katoa, ko nga mea hoki e
whakaherea ana ma Ihowa, 0 te tangata, o te kararehe, mau
ena: otiila me tino whakahoki atu e koe ki te utu nga matamua a
te tangata, me tango utu ano mo nga matamua a te kararehe

poke. 16 A, ko nga mea e utua ana e whakahokia ana, ka kotahi

marama o tona whanautanga, me tango ona utu; kia rite ki tau e
whakarite ai, kia rima hekere nga moni: hei nga hekere wahi
tapu, e rua tekau nei nga kera. 17 Ko te matamua ia a te kau,
me te matamua a te hipi, me te matamua a te koati, kaua e
whakahokia atu e koe; he tapu ena: me tauhi e koe o ratou toto
ki te aata, me tahu ano o ratou ngako hei whakahere ahi, hei
kakara reka ki a Inowa. 18 A mau o ratou kikokiko, ka pera me
te uma poipoi, me te huha matau, nau hoki ena. 19 Ko nga
whakahere hapahapai katoa o roto 0 nga mea tapu e tapaea
ana e nga tama a lharaira ki a Ihowa, kua hoatu e ahau ki a
koutou ko au tama, ko au tamahine; hei tikanga pumau: hei
kawenata tote i te aroaro o Ihowa ake ake, ki a koutou tahi ko ou
uri. 20 A i korero a lhowa ki a Arona, Kahore he kainga tupu
mou i to ratou whenua, kahore ano hoki he wahi mou i roto i a
ratou: ko ahau te wahi mou, tou kainga tupu i roto i nga tama a
Iharaira. 21 Kua hoatu nei hoki e ahau ki nga tama a Riwai nga
whakatekau katoa i roto i a Iharaira hei taonga tupu, hei utu mo
ta ratou mahi e mahi ai ratou, mo te mahinga i te tapenakara
o0 te whakaminenga. 22 Kaua ano hoki nga tama a lharaira e
whakatata a muri ake nei ki te tapenakara o te whakaminenga,
kei whai hara, kei mate. 23 Ma nga Riwaiti ia € mahi nga mahi o
te tapenakara o te whakaminenga, me waha ano hoki e ratou to
ratou kino; hei tikanga pumau ia ma o koutou whakatupuranga,
kia kahore he kainga tupu mo ratou i roto i nga tama a Iharaira.
24 Ko nga whakatekau hoki a nga tama a Iharaira, e tapaea nei
hei whakahere hapahapai ki a lhowa, kua hoatu e ahau hei
wahi tupu ki nga Riwaiti; koia ahau i mea ai ki a ratou, e kore
ratou e whai kainga tupu i roto i nga tama a Iharaira. 25 | korero

ano a Ihowa ki a Mohi, i mea, 26 Korero ano ki nga Riwaiti,

mea atu ki a ratou, Ka tangohia e koutou nga whakatekau a
nga tama a lharaira e hoatu nei e ahau ki a koutou i roto i a
ratou mea hei wahi tupu mo koutou, me tapae he whakahere
hapahapai ki a Ihowa i roto i taua mea, h e wahi whakatekau
0 aua whakatekau. 27 A ka kiia tenei whakahere hapahapai
he mea na koutou, he pera me te witi 0 te patunga witi, me
te purenatanga hoki o te poka waina. 28 Na me tapae ano
hoki e koutou he whakahere hapahapai ki a Ihowa i roto i a
koutou whakatekau katoa e tangohia ana e koutou i nga tama a
Iharaira; me homai te whakahere hapahapai a lhowa i roto i taua
mea ki te tohunga, ki a Arona. 29 Me tapae nga whakahere
hapahapai katoa ma lhowa i roto i nga mea katoa e homai ana
ki a koutou, i roto i nga mea papai katoa o ena, ara te wahi tapu
0 roto. 30 Me ki atu ki a ratou, Ka hapahapai koutou i te wahi
tino pai o taua mea, me ki tena he mea na nga Riwaiti, he pera
me te hua o te patunga witi, me te purenatanga hoki o te poka
waina. 31 A me kai tena e koutou ko o koutou whare ki nga wahi
katoa: ko to koutou utu hoki ia mo ta koutou mahi i te tapenakara
o0 te whakaminenga. 32 A e kore e waha e koutou he hara i
reira, ina hapahapainga tona wahi pai: kaua ano e whakapokea

nga mea tapu a nga tama a lharaira, kei mate koutou.

19 | korero ano a lhowa ki a Mohi raua ko Arona, i mea, 2 Ko
te tikanga tenei o te ture i whakahaua e Ihowa; i mea ia, Korero
ki nga tama a Iharaira kia tikina he kuao kau uha, he mea whero
mau, hei te mea kahore he nawe, kahore he koa, a kahore ano
hoki i utaina ki te ioka: 3 Me hoatu e koutou ki a Ereatara,
tohunga, mana ia e kawe ki waho o te puni, me patu hoki e
tetahi ki tona aroaro: 4 Na ka tango a Ereatara, tohunga, i tetahi

wabhi 0 ona toto ki tona maihao, kia whitu ana tauhiuhinga i ona

toto ki te roro tonu o te tapenakara o te whakaminenga: 5 Na
ma tetahi e tahu te kau i tana tirohanga atu: ko tona hiako, me
ona kiko, me ona toto, me tahu tahi me tona paru: 6 Na ka mau
te tohunga ki te rakau hita, ki te hihopa, ki te mea ngangana, a
ka maka e ia ki waenganui o te tahunga o te kau. 7 Katahi ka
horoi te tohunga i ona kakahu, ka horoi ano hoki i tona kiri ki te
wai, a muri iho ka haere ki te puni, ka poke hoki te tohunga a
ahiahi noa. 8 Me te kaitahu ano, me horoi ona kakahu ki te wai,
me horoi ano tona kiri ki te wai, ka poke hoki ia a ahiahi noa. 9
A me amene nga pungarehu o te kau e tetahi tangata pokekore,
a ka waiho i waho o te puni, i te wahi pokekore, ka tiaki ai mo
te whakaminenga o nga tama a lharaira hei wai wehenga; hei
horohoro tena mo te hara. 10 Me horoi ano hoki ona kakahu
e te kaiamene i nga pungarehu o te kau, ka poke hoki ia a
ahiahi noa: me waiho ano tena hei tikanga tuturu ma nga tama a
Iharaira, ma te manene hoki e noho manene ana i roto i a ratou.
11 Ki te pa tetahi ki te tinana mate o tetahi tangata, ka poke ia, e
whitu nga ra. 12 Me pure ia e ia ki taua wai i te toruo ngara, a i
te whitu 0 nga ra ka kore ona poke: otiia ki te kore ia e pure i a
ia i te toru 0 nga ra, e kore ia e pokekore i te whitu 0 nga ra. 13
Ki te pa tetahi ki te tinana mate o tetahi tangata kua mate, a
kahore e pure i a ia, e whakapokea ana e ia te tapenakara o
lhowa; ka hatepea taua wairua i roto i a Iharaira; no te mea
kihai i tauhiuhia ki a ia te wai wehenga, ka poke ano ia; e m
au ana ano ki a ia tona poke. 14 Ko te ture tenei ina mate te
tangata i roto i te teneti: ko nga tangata katoa e tomo ana ki te
teneti, me nga tangata katoa i roto i te teneti, ka poke kia whitu
nga ra. 15 Ko nga oko katoa ano e puare kau ana, kahore nei i

herea te taupoki, ka poke. 16 Ki te pa hoki tetahi ki te tangata i

patua ki te hoari ki waenga parae, ki te tupapaku ranei, ki te
whenua tangata ranei, ki te urupa ranei, ka poke ia kia whitu
ngara. 17 Na, mo te tangata poke, me tiki e ratou etahi 0 nga
pungarehu o te kau i tahunga hei horohoronga mo nga hara, ka
riringi ai ki te wai ora, ki roto ano ki te oko: 18 Na ka mau tetahi
tangata pokekore ki te hihopa, ka tuku ki te wai, na ka tauhiuhi i
te teneti me nga oko katoa, i nga tangata ano hoki o reira, me te
tangata i pa atu nei ki te whenua, ki te tangata ranei i patua, ki te
tupapaku ranei, ki te uru pa ranei: 19 Me tauhuihui ano hoki
e te tangata pokekore te tangata poke i te toru o nga ra, i te
whitu hoki 0 nga ra; a me pure ia e ia ano i te whitu o nga ra, ka
horoi ai i ona kakahu, ka horoi ano hoki i a ia ki te wai, a i te
ahiahi ka kore te poke. 20 A ki te poke tetahi tangata, a kahore e
pure i a ia, ka hatepea atu taua wairua i roto i te huihui, mona i
whakapoke i te wahi tapu o lhowa: kihai te wai o te wehenga i
tauhiuhia ki a ia; he poke. 21 A hei tikanga tuturu tenei ma ratou,
me horoi ona kakahu e te kaitauhiuhi o te wai wehenga; ka poke
ano a ahiahi noa te tangata e pa ana ki te wai wehenga. 22 Ko
poke ano nga mea katoa e pa ai te tangata poke; ka poke ano a

ahiahi noa te wairua e pa ana.

20 Na ka tae nga tama a lharaira, ara te whakaminenga katoa,
ki te koraha o Hini i te marama tuatahi: a ka noho te iwi ki
Karehe; na ka mate a Miriama ki reira, a tanumia ana ki reira.
2 A kahore he wai mo te whakaminenga: a ka huihui ki te
ngangare ki a Mohi raua ko Arona. 3 Na ka ngangau te iwi ki a
Mohi, ka korero, ka mea, Aue, me i mate matou i te matenga 0 0
matou tuakana i te aroaro o lhowa! 4 He aha hoki i kawea mai
ai e korua te whakaminenga a lhowa ki tenei koraha, kia mate

tahi matou me a matou kararehe ki konei? 5 He aha hoki matou

i meinga ai e korua kia haere mai i lhipa, kia kawea mai matou
ki tenei wahi kino? ehara nei i te wahi purapura, i te wahi piki,
waina, pamekaranete; kahore ano hoki he wai hei inu. 6 Na ka
haere a Mohi raua ko Arona i te aroaro o te whakaminenga ki te
whatitoka o te tapenakara o te whakaminenga, a ka kupapa iho
0 raua mata: na ko te putanga mai o te kororia o lhowa ki a
raua. 7 A ka korero a Ihowa ki a Mohi, ka mea, 8 Maua atu
te tokotoko, huihuia mai ano te whakaminenga e korua ko tou
tuakana, ko Arona, ka korero ai korua ki te kamaka i muaio
ratou kanohi, kia tukua mai tona wai; a ka whakaputaina mai
e koe he wai mo ratou i roto i te kamaka: a ka meinga e koe
te whakaminenga me a ratou kararehe kia inu. 9 Na ka maua
e Mohi te tokotoko i te aroaro o lhowa, pera ana ia me tana i
whakahau ai. 10 | huihuia hoki te whakaminenga e Mohi raua ko
Arona ki mua o te kamaka, a ka mea ia ki a ratou, Whakarongo
mai, e te hunga tutu; me whakaputa mai ranei e maua he wai mo
koutou i roto i tenei kamaka? 11 Na ka ara te ringa 0 Mohi, a e
rua ana patunga i te kamaka ki tana tokotoko; ko te tino putanga
mai 0 te wai, tona nui, a inu ana te iwi me a ratou kararehe.
12 Na ka mea a lhowa ki a Mohi raua ko Arona, Kahore nei
korua i whakapono ki ahau, kia whakatapu i ahau i te tirohanga
a nga tama a Iharaira, mo reira e kore korua e kawe i tenei
whakaminenga ki te whenua e hoatu nei e ahau ki a ratou. 13
Ko te wai tena 0 Meripa; i ngangau hoki nga tama a |haraira ki a
Ihowa ki reira, a meinga ana ratou hei whakatapu mona. 14 Na
ka unga tangata a Mohi i Karehe ki te kingi o Eroma, Ko te kupu
tenei a tou teina, a Iharaira, E mohio ana koe ki nga he katoa i
pono mai ki a matou; 15 Ki te hekenga o 0 matou matua ki Ihipa,

ki to matou nohoanga hoki i lhipa, a maha noa nga ra; a ka

tukino nga lhipiana i a matou ko 0 matou matua: 16 A, i ta matou
karangatanga atu ki a Ihowa, na ka rongo ia ki to matou reo, a
unga ana e ia he anahera hei whakaputa mai i a matou i lhipa:
na, kei Karehe tenei matou, kei te pa whakamutunga o tou rohe:
17 Tena, tukua atu matou ma tou whenua; e kore matou e haere
na nga mara, na nga mara waina ranei, e kore ano matou e inu i
te wai 0 nga puna: ka haere matou i te huanui o te kingi, e kore
matou e peka ki matau, ki maui, kia pahemo ra ano i a matou ou
rohe. 18 Na ka mea a Eroma ki a ia, E kore koe e tika na toku
wahi, kei haere ahau me te hoari ki te tu i a koe. 19 Na ka mea
nga tama a lharaira ki a ia, Ka haere matou na te huanui: a ki te
inu ahau me aku kahui i tou wai, me utu e ahau: heoi rawa taku
e mea ai, ko te haere kau o oku waewae na kona. 20 Na ka mea
ia, E kore koe e haere ra konei. A ka puta a Eroma me te ope
nui, me te ringa kaha, ki te tu i aia. 21 Heoi kihai a Eroma i pai
ki te tuku i a Iharaira kia haere na tona rohe: na peka ke ana a
Iharaira i a ia. 22 Na ka turia atu e ratou i Karehe: a ka tae nga
tama a Iharaira, ara te whakaminenga katoa ki Maunga Horo. 23
Na ka korero a lhowa ki a Mohi raua ko Arona i Maunga Horo, i
te rohe o te whenua o Eroma, ka mea, 24 Ka kohia atu a Arona
ki tona iwi; e kore hoki ia e tae ki te whenua ka hoatu nei e ahau
ki nga tama a Iharaira, mo korua i whakatoi ki taku kupu i te wai
0 Meripa. 25 Tangohia a Arona raua ko Ereatara, ko tana tama,
kawea hoki raua ki runga ki Maunga Horo: 26 Unuhia hoki nga
kakahu o Arona, ka whakakakahu ai ki tana tama, ki a Ereatara;
a ka kohia atu a Arona ki tona iwi, ka mate hoki ki reira. 27 Na
ka pera a Mohi me ta Ihowa i whakahau ai, a haere ana ratou ki
runga ki Maunga Horo i te tirohanga a te whakaminenga katoa.

28 Na ka unuhia e Mohi nga kakahu o Arona, a whakakakahuria

ana e ia ki tana tama, ki a Ereatara; a ka mate a Arona ki reira,
ki te tihi o te maunga: a ka heke iho a Mohi raua ko Ereatara i
runga i te maunga. 29 A, no te kitenga o te whakaminenga katoa
kua mate a Arona, e toru tekau nga ra i tangihia ai a Arona e

ratou, e te whare katoa o lharaira.

21 A ka rongo a Kingi Arara, te Kanaani, i noho nei ki te taha ki
te tonga, e haere ana a lharaira na te ara o Atarimi; na ka tatau
ia ki a Iharaira, a whakaraua ana etahi o ratou e ia. 2 Na ka puta
te ki taurangi a Iharaira ki a lhowa, ka mea, Ki te tukua mai e
koe tenei iwi ki toku ringa ka tino whakangaromia e ahau o ratou
pa. 3 Aiwhakarongo a Ihowa ki te reo o lharaira, a homai ana e
ia nga Kanaani; a tino whakangaromia ana ratou me o ratou
pa e ratou: a huaina iho te ingoa o taua wahi ko Horema. 4
Na, ka turia atu e ratou i Maunga Horo na te ara o te Moana
Whero ki te taiawhio i te whenua o Eroma: a pouri noa iho te
wairua o te iwi i te ara. 5 A ka whakahe te iwi i te Atua, i a
Mohi hoki, He aha i kawea mai ai matou ki runga nei i lhipa kia
mate ki te koraha? kahore nei hoki he taro, kahore he wai; a e
whakarihariha ana to matou wairua ki tenei taro mama. 6 Na ka
tukua mai e Ihowa he nakahi tu a ahi ki te iwi, a ka ngaua te iwi;
a he tokomaha o Iharaira i mate. 7 Na ka haere te iwi ki a Mohi,
ka mea, Kua hara matou i a matou i whakahe i a lhowa, i a koe
hoki; inoi ki a Ihowa kia tangohia atu e ia nga nakahi i a matou.
Na ka inoi a Mohi mo te iwi. 8 Na ka mea a lhowa ki a Mohi,
Hanga tetahi nakahi tu a ahi mau, ka whakanoho ki te pou: na,
mehemea kua ngaua tetahi, a ka titiro atu ia ki reira, ka ora. 9
Na hanga ana e Mohi te nakahi ki te parahi, a whakanohoia
ana ki te pou; na, mehemea kua ngaua tetahi e te nakahi, ka

titiro ia ki te nakahi parahi, kua ora. 10 Na ka turia atu e nga

tama a lharaira, a noho ana i Opoto. 11 A ka turia atu i Opoto,
a noho ana i lteaparimi, i te koraha i te ritenga atu 0 Moapa,
whaka te rawhiti. 12 A ka haere atu ratou i reira, a noho ana i te
raorao i Terete. 13 Na ka turia atu i reira, a noho ana i tera taha
0 Aronona, o tera i te koraha e puta mai ana i nga wahi o0 nga
Amori: ko Aronona hoki te rohe ki a Moapa, kei waenganui o
Moapa, 0 nga Amori. 14 Koia i korerotia ai i te pukapuka o nga
whawhai a Ihowa, Ko tana i mea ai ki te Moana Whero, ki nga
awa hoki o Aronona, 15 Ki nga hurihanga wai ano hoki, e anga
ana ki te nohoanga i Ara, e piri nei ki te rohe 0 Moapa. 16 A
haere atu ratou i reira ki Peere: ko te puna ia i korero ai a Ihowa
ki a Mohi, Huihuia te iwi, a maku e hoatu he wai ki a ratou. 17
Na ka waiatatia tenei waiata e |haraira, Pupuke ake, € te puna;
waiatatia: 18 Te puna i keria e nga rangatira, i keria e nga ariki
0 te iwi, ki te hepeta, a ki a ratou tokotoko. Na ka turia atu e
ratou tokotoko. Na ka turia atu e ratou i te koraha ki Matana: 19
| Matana hoki ki Nahariere; a ia Nahariere ki Pamoto: 20 A |
Pamoto ki te raorao i te whenua o Moapa, ki te tihi o Pihika, e
titiro iho ana ki te koraha. 21 Na ka unga tangata a Iharaira ki a
Hihona kingi 0 nga Amori, hei mea, 22 Tukua atu ahau na tou
whenua; e kore matou e peka ki nga mara, ki nga mara waina
ranei; e kore matou e inu i te wai 0 nga puna: ka haere matou
na te huanui o te kingi, kia pahemo ra ano ou rohe i a matou. 23
Otiia kihai a Hihona i tuku i a Iharaira kia tika na tona wahi; na
huihuia ana e Hihona tona iwi katoa, a puta mai ana kite tu i a
Iharaira ki te koraha, na ka haere ia ki lahata: a ka tatau ia i
a lharaira. 24 A patua iho ia e lharaira ki te mata o te hoari,
tangohia ana e ratou tona whenua, o Aranona atu a tae noa

ki lapoko, ki nga tama ra ano a Amona: he rohe hoki e kore

e taea to nga tama a Amona. 25 A riro ana i a lharaira enei
pa katoa: a nohoia ana e lharaira nga pa katoa o nga Amori,
a Hehepona, me ona pa ririki. 26 He pa hoki a Hehepona no
Hihona kingi 0 nga Amori; i whawhai hoki ia ki to mua kingi o
Moapa, a tangohia ana € ia tona whenua katoa i tona ringa a tae
noa ki Aronona. 27 Koia te hunga korero whakatauki ka mea ai,
Haere mai ki Hehepona, kia hanga, kia whakaungia te pa o
Hihoma: 28 Kua puta atu hoki he ahi i Hehepona, he mura i te
pa o Hihona: a pau ake a Ara 0 Moapa, me nga ariki 0 nga wahi
tiketike 0 Aranona. 29 Aue te mate mou, e Moapa! ka ngaro koe,
e te iwi o0 Kemoho: kua hoatu e ia ana tama i rere morehu, me
ana tamahine, hei pononga ma Hihona, ma te kingi o nga Amori.
30 | kopere atu matou ki a ratou; kua ngaro a Hehepona, tae noa
ki Ripono, kua huna e matou tae noa ki Nopa e totoro atu nei ki
Merepa. 31 Na ka noho a Iharaira ki te whenua o nga Amori. 32
A ka tono tangata a Mohi ki te tutei i latere, a ka riro i a ratou
nga pa o reira, i pana hoki nga Amori e noho ana i reira. 33 Na
ka tahuri ratou, a ka haere ki runga na te ara o Pahana: na ko te
putanga mai 0 Oka kingi o Pahana, ki te whakatutaki i a ratou, a
ia, me tona iwi katoa ki te whawhai ki Eterei. 34 A ka mea a
Ilhowa ki a Mohi, Kei wehi i a ia; kua hoatu hoki ia e ahau ki tou
ringa, me tona iwi katoa, me tona whenua; a ka rite tau e mea ai
ki a ia ki tau i mea ai ki a Hihona kingi o nga Amori i noho ra i
Hehepona. 35 Na patua iho ia e ratou, me ana tama, me tona
iwi katoa, a kore noa e toe tetahi morehu ona: a tangohia ana e

ratou tona whenua.

22 Na ka turia atu e nga tama a lharaira, a ka noho ki nga
mania 0 Moapa, ki tenei taha o Horano ki te ritenga atu o Heriko.

2 Ai kite a Paraka tama a Tiporo i nga mea katoa i mea ai a

Iharaira ki nga Amori. 3 Na nui atu te wehi 0 Moapa ki te iwi, no
te mea he tokomaha: a tuatea noa iho a Moapa i nga tama a
lharaira. 4 Na ka mea a Moapa ki nga kaumatua o Miriana,
Akuanei tenei hui horomiti ai i nga tangata katoa i nga taha
katoa o tatou, pera ai me te kau e horomiti nei i te tarutaru o te
mara. A ko Paraka tama a Tiporo te kingi 0 Moapa i taua wa.
5 Na ka tukua e ia he karere ki a Paraama tama a Peoro ki
Petoto, i te taha o te awa, ki te whenua o nga tama o tona iwi, ki
te tiki i a ia, hei mea, He iwi tenei kua puta mai i Ihipa, na, kapi
ana i a ratou te mata o te whenua; e noho nei ano rato u i toku
aroaro: 6 Na, tena, haere mai hei kaikanga maku i te iwi nei; he
kaha ke hoki ratou i ahau: tera pea ka toa ahau, ka patua ratou
e matou, a ka peia atu ratou i te whenua: e mohio ana hoki
ahau, ko tau e manaaki ai ka manaakitia, ko tau hoki e kanga ai
ka k anga. 7 A ka haere nga kaumatua o Moapa ratou ko nga
kaumatua o Miriana me nga utu makutu i o ratou ringa; a ka tae
ki a Paraama, a korerotia ana e ratou nga kupu a Paraka. 8
Na ka mea ia ki a ratou, E noho ki konei i tenei po, a maku e
whakahoki he korero ki a koutou, ko ta lhowa hoki e korero ai ki
ahau. Na ka noho nga rangatira 0 Moapa ki a Paraama. 9 Na ka
haere te Atua ki a Paraama, ka mea, Ko wai ena tangata i a koe
na? 10 A ka mea a Paraama ki te Atua, Kua unga tangata mai a
Paraka tama a Tiporo, kingi 0 Moapa, ki ahau, hei ki mai, 11 He
iwi tenei kua puta mai i lhipa, a kapi ana i a ratou te mata o
te whenua: tena, haere mai hei kaikanga maku i a ratou; tera
pea e taea e ahau te whawhai ki a ratou, te pei hoki i a ratou.
12 Na ka mea te Atua ki a Paraama, Kaua e haere i a ratou;
kaua e kanga tena iwi: kua oti hoki ratou te manaaki. 13 Na ka

maranga a Paraama i te ata, ka mea ki nga rangatira a Paraka,

Haere ki to koutou whenua: e kore hoki a lhowa e pai ki te tuku i
ahau kia haere i a koutou. 14 Na ka whakatika nga rangatira o
Moapa, ka haere ki a Paraka, ka mea, Kihai a Paraama i pai ki
te haere tahi mai i a matou. 15 Na ka tonoa e Paraka etahi
atu rangatira, he tokomaha atu, he nunui atu i era. 16 A ka tae
ratou ki a Paraama, ka mea ki a ia, Ko te kupu tenei a Paraka
tama a Tiporo, kei puritia atu koe e tetahi mea, haere mai ki
ahau: 17 Ka whakanuia rawatia hoki koe e ahau, ka meatia ano
e ahau nga mea katoa e mea mai ai koe ki ahau: haere mai ra
hei kaikanga maku i tenei iwi. 18 Na ka utu Paraama, ka mea
ki nga tangata a Paraka, Ahakoa i ki tona whare i te hiriwa, i
te koura, e homai e Paraka ki ahau, e kore e ahei i ahau te
whakawhiti ki ko atu i te kupu a lhowa, a toku Atua, te mea i te
mea iti iho, i te mea nui ake r anei. 19 Na, e noho ki konei i tenei
po, kia mohio ahau ki ta lhowa e mea mai ai ano ki ahau. 20 A i
puta mai te Atua ki a Paraama i te po, a ka mea ki a ia, Ki te
haere mai aua tangata ki te karanga i a koe, whakatika, haere i
a ratou: ko te kupu ia e korero ai ahau ki a koe, ko tena tau e
mea ai. 21 Na ka maranga a Paraama i te ata, a whakanohoia
ana e ia tana kaihe, a haere ana i nga rangatira 0 Moapa. 22 Na
ka mura te riri o te Atua mona i haere, a ka tu te anahera a
Ihowa ki te ara hei hoariri mona. A i runga ia i tona kaihe e noho
ana, ko ana tangata tokorua hoki ona hoa. 23 A ka kite te kaihe i
te anahera a lhowa e tu ana i te ara, me tana hoari i tona ringa,
unu rawa, ka peka atu te kaihe i te ara, a ka haere ki te parae:
na ka whiua e Paraama te kaihe kia anga ki te ara. 24 Katahi ka
tu te anahera a Ihowa ki tetahi huarahi whawharua o nga mara
waina, he taiepa kei tenei taha, he taiepa hoki kei tera taha. 25

A, no te kitenga o te kaihe i te anahera a Ihowa, ka whakapiri ki

te taiepa, a karapitia ana te waewae o Paraama ki te taiepa: no
ka whiua ano e ia. 26 Na ka neke ano te anahera a Ihowa, a ka
tu ki te wahi kuiti, kahore nei he ara hei pekanga ki matau, ki
maui. 27 A, no te kitenga o te kaihe i te anahera a lhowa, ka
takoto ki raro i a Paraama: a ka mura te riri 0 Paraama, ka patua
e ia te kaihe ki tana rakau. 28 Na ka whakahamumutia e lhowa
te waha o te kaihe, a ka korero ki a Paraama, | aha ahau ki a
koe, i toru ai enei patunga au i ahau? 29 A ka mea a Paraama ki
te kaihe, Mo tau maminga ra ki ahau: me he hoari i toku ringa,
ina, kua whakamatea koe e ahau inaianei. 30 Na ka mea ake te
kaihe ki a Paraama, Ehara ianei ahau i tau kaihe, i ekengia nei e
koe o toku rironga mai ra ano i a koe, a tae noa mai ki tenei ra?
he penei ranei taku hanga ki a koe i mua? A ka mea ia, Kahore.
31 Katahi ka whakatirohia e Ihowa nga kanohi o Paraama, a ka
kite ia i te anahera a lhowa e tu ana i te ara, me tana hoari i tona
ringa, unu rawa: na ka tuohu ia, ka piko iho tona mata. 32 Na a
mea te anahera a Ihowa ki a ia, Na te aha enei patunga e toru
au i tau kaihe? nana, i puta atu ahau hei hoariri mou, no te mea
e peau ke ana tou ara i toku aroaro: 33 A kite te kaihe i ahau, e
toru ona pekanga ki tahaki i toku aroaro: me i kahore ia te peka
atu ki tahaki i toku aroaro, ina, kua patua tenei koe e ahau, a ko
ia kua whakaorangia. 34 Na ka mea a Paraama ki te anahera a
Ilhowa, Kua hara ahau; noku kihai i mohio ko koe te tu mai ana i
te ara ki te whakatutaki i ahau: na ki te he tenei ki tau titiro, me
hoki ahau. 35 Na ka mea te anahera a lhowa ki a Paraama,
Haere i aua tangata: ko te kupu ia e korero ai ahau ki a koe,
ko tena anake tau e korero ai. Na ka haere a Paraama i nga
rangatira a Paraka. 36 A, ko rongo a Paraka e tae mai ana a

Paraama, ka haere ia ki te whakatau i a ia ki tetahi pa 0 Moapa i

Tauanga 366



te rohe o Aranona, i te rohe whakamutunga. 37 A ka mea a
Paraka ki a Paraama, Kahore ianei ahau i ata unga ki a koe, ki
te karanga i a koe? he aha koe te haere mai ai ki ahau? he pono
ranei e kore e ahei i ahau te whakanui i a koe? 38 Na ka mea a
Paraama ki a Paraka, Na, kua tae mai nei ahau ki a koe: e taea
ranei e ahau te korero tetahi mea, ahakoa iti? Ko te kupu e
homai e te Atua ki toku mangai, ko tena taku e korero ai. 39 Na
ka haere a Paraama i a Paraka, a ka tae raua ki Kiriata Hutoto.
40 Na ka patua he kau, he hipi, e Paraka, a ka unga tangata i a
Paraama ratou ko ona hoa, ko nga rangatira. 41 A i te ata ka
mau a Paraka ki a Paraama, a kawea ana e ia ki runga ki nga

wabhi teitei o Paara, a ka kite atu ia i reira i te hiku o te iwi.

23 Na, a mea a Paraama ki a Paraka, Hanga etahi aata maku
kia whitu, kia rite mai hoki maku he puru kia whitu, he hipi toa
hoki kia whitu. 2 Na rite tonu t Paraka i mea ai ki nga mea
i korerotia e Paraama: a whakaekea ana e Paraka raua ko
Paraama he puru, he hipi, ki tetahi aata, ki tetahi aata. 3 Na
ka mea a Paraama ki a Paraka, E tu ki te taha o tau tahunga
tinana, a ka haere ahau: tera pea a Ihowa e tupono mai ki ahau:
a me korero atu e ahau ki a koe te kupu e whakakitea mai e ia ki
ahau. Na ka haere ia ki tetahi puke hamore. 4 Na ka tupono a
lhowa ki a Paraama: a ka mea ia ki a ia, Kua oti i ahau nga
aata e whitu, kua whakaekea ano hoki he puru, he hipi, ki tenei
aata, ki tenei aata. 5Na ka homai e lhowa he kupu ki te waha o
Paraama, ka mea, Hoki atu ki a Paraka, a kia penei tau ki atu. &
A ka hoki atu ia ki a ia, na, i te taha ia 0 tana tahunga tinana e tu
ana, ratou ko nga rangatira katoa o0 Moapa. 7 Na ka ara tana ki
pepeha, ka mea, Na Paraka kingi o Moapa ahau i arahi mai i

Arame, i nga maunga o te rawhiti, i mea, Haere mai hei kaikanga

maku mo Hakopa, haere mai hoki hei whakatara ki a Iharaira. 8
Me aha e kanga ai ahau i ta te Atua i kore ai e kanga? me aha
hoki e whakatara ai ahau ki ta Ihowa kihai i whakatara? 9 Tenei
hoki ahau kei te tihi 0 nga kamaka e titiro atu ana ki a ia, e kite
atu ana i aiairungainga pukepuke: nana, he iwi noho ko ia
anake, e kore ano hoki e taua i roto i nga tauiwi. 10 Ma wai e
tatau te puehu o Hakopa, e titiro ranei te maha o te whakawha o
Iharaira? Hei te mate o te hunga tika he matenga moku, kia rite
hoki toku whakamutunga ki tona! 11 Na ka mea a Paraka, ki a
Paraama, He aha tau e mea nei ki ahau? i tikina atu koe e ahau
hei kanga i oku hoariri, na, kua manaakitia rawatia ratou e koe.
12 Na ka whakautua e ia, ka mea, Kaua ranei ahau e mahara ki
te whakapuaki i te kupu e homai e Ihowa ki toku waha? 13 Na ka
mea a Paraka ki a ia, Tena, haere mai taua ki tetahi wahi ke atu,
e kite ai koe i a ratou: ko to ratou pito tau e kite ai; e kore hoki
koe e kite i a ratou katoa: a hei reira puaki ai i a koe taku kanga
mo ratou. 14 Na ka kawea ia e ia ki te mara o Topimi, ki te tihi o
Pihika, a hanga ana e ia e whitu nga aata, whakaekea atu ana
hoki e ia he puru, he hipi, ki tenei aata, ki tenei aata. 15 Na ka
mea ia ki a Paraka, E tu ki konei ki te taha o tau tahunga tinana,
ka whakatau ahau ki ko, ki a Ihowa. 16 Na ka tupono a lhowa ki
a Paraama, ka homai e ia he kupu ki tona waha, ka mea, Hoki
atu ki a Paraka, kia penei hoki tau ki atu. 17 A ka haere atu ia ki
aia, na, e tu ana ia e te taha o tanga tahunga tinana, ratou ko
nga rangatira o Moapa. A ka mea a Paraka ki a ia, | pehea
mai te kupu a Ihowa? 18 Na ka ara tana ki pepeha, ka mea,
Whakatika, e Paraka, whakarongo mai; kia whai taringa mai ki
ahau, e te tama a Tiporo: 19 Ehara te Atua i te tangata e teka ai;

i te tama ranei a te tangata e puta ke ai ona whakaaro. Tera

ranei ia e korero, a kore ake e mahi? e puaki ranei tana kupu, a
kahore e mana? 20 Nana, kua riro mai i ahau te kupu manaaki;
kua oti hoki i a ia te kupu manaaki; a e kore e taea e ahau
te whakaputa ke. 21 Kahore i tirohia e ia he kino i a Hakopa,
kahore ano hoki i kitea he tutu i a Iharaira; kei a ia a lhowa, tona
Atua, kei roto hoki i a ratou te hamama a te kingi. 22 Na lhowa
ratou i whakaputa mai i Ihipa; kei te te unikanga tona kaha. 23
He pono kahore he makutu mo Hakopa, kahore ano hoki he
whaiwhaia mo lharaira; hei tenei wa ano ka korerotia a Hakopa,
ae ra, a Iharaira, ano te mahi a te Atua! 24 Nana, ka whakatika
te iwi ano he raiona katua, ka ara ake ano hoki ano he raiona: e
kore e takoto, kia kainga ra ano te tupapaku, kia inumia hoki nga
toto o te parekura. 25 Na ka mea a Paraka ki a Paraama, Kaua
rawa e kanga i a ratou, kaua rawa ranei e manaaki i a ratou. 26
Na ka whakautua e Paraama, ka mea ki a Paraka, Kahore ianei
ahau i korero ki a koe, i mea, Ko nga mea katoa e korero mai ai
a lhowa, ko tena taku e mea ai? 27 Na ka mea a Paraka ki a
Paraama, Tena, me kawe koe e ahau ki tetahi atu wahi; tera pea
e pai te Atua kia whakapuakina e koe i reira taku kanga mo
ratou. 28 Katahi ka kawea a Paraama e Paraka ki te tihi o Peoro,
e titiro iho ana ki te koraha. 29 A ka mea a Paraama ki a Paraka,
hanga he aata maku ki konei kia whitu, kia rite hoki maku ki
konei he puru kia whitu, he hipi toa kia whitu. 30 A rite tonu ta
Paraka i mea ai ki nga mea i korerotia e Paraama, a whakaekea

ana e ia he puru, he hipi, ki runga ki tenei aata, ki tenei aata.

24 A, no te kitenga o Paraama ko ta Ihowa i pai ai he manaaki i
a lharaira, kihai ia i haere me mua ra ki te whai i te mea makutu;
engari i anga tona mata ki te koraha. 2 Na ka maranga nga

kanohi o Paraama, a ka kite i a Iharaira e noho ana i o ratou iwi;

nga ko te putanga mai o te wairua o te Atua ki a ia. 3 Na ka
ara tana ki pepeha, ka mea, He ki tenei na Paraama, tama a
Peoro, he ki hoki na te tangata i kopi ra tona kanohi: 4 He ki na
te tangata e rongo ana i nga kupu a te Atua, e kite ana i te
whakakitenga a te Kaha Rawa, € taka iho ana, me te titiro ano
ona kanohi: 5Ano te pai 0 ou teneti, e Hakopa, 0 ou nohoanga,
e lharaira! 6 Ano ko nga awaawa e takoto atu ana, rite tahi ano
ki nga kari i te taha o te awa, ki nga aroe i whakatokia e Ihowa,
ki nga hita i te taha 0 nga wai. 7 Ka maringi iho he wai i ana
peere, a hei roto ana purapura i nga wai maha, ka nui ake hoki
tona kingi i a Akaka, a ka kake tona kingitanga. 8 Na te Atua ia i
whakaputa mai i lhipa; ko tona kaha, rite pu ki to te unikanga:
ka pau nga iwi, ona hoariri, i a ia, ka whatiwhatiia e ia o ratou
wheua, ka werohia hoki ratou ki ana pere. 91 tapapa ia, i takoto,
ano he raiona, ano he raiona katua; ma wai ia e whakaoho? ka
manaakitia te tangata e manaaki ana i a koe, ka kanga hoki te
tangata e kanga ana i a koe. 10 Na ka mura te riri 0 Paraka
ki a Paraama, ka papaki ona ringa: na ka mea a paraka ki a
Paraama, He kanga i oku hoariri i karanga ai ahau i a koe, na,
ka toru nei au manaakitanga i a ratou. 11 Na, rere atu aianei
ki tou wahi: i mea ahau kia whakanuia rawatia koe; heoi, kua
puritia nei koe e IThowa kei whai kororia. 12 Na ka mea atu a
Paraama ki a Paraka, Kahore ianei ahau i korero, i mea ki au
karere i unga ake ra e koe ki ahau, 13 Ahakoa i ki tona whare i
te hiriwa, i te koura, e homai e Paraka ki ahau, e kore e ahei i
ahau te whakawhiti ke i te kupu a lhowa, te mea i te pai, i te kino
ranei, i t toku ngakau ake; ko ta Ihowa e korero ai, ko tena taku
e korero ai? 14 Na, ka haere tenei ahau ki toku iwi: haere mai,

maku e whakaatu ki a koe ta tenei iwi e mea ai ki tou iwi i nga ra

whakamutunga. 15 Na ka ara tana ki pepeha, ka mea, He ki
tenei na Paraama, na te tama a Peoro, he ki hoki nga te tangata
i kopi ra tona kanohi: 16 He ki na te tangata, € rongo ana i nga
kupu a te Atua, e mohio ana ki nga mea a te Runga Rawa, e kite
nei i te whakakitenga mai a te Kaha Rawa, e taka iho ana, me te
titro ano ona kanohi: 17 E kite ano ahau i a ia, otiia kahore
aianei: e titiro atu ahau ki a ia, otiia e kore e tata: tera e puta he
Whetu i roto i a Hakopa, ka ara ake ano hoki he Hepeta i roto i a
Iharaira, a ka patua e ia nga pito 0 Moapa, ka huna ano hoki e ia
nga t ama katoa a Hete. 18 A ka riro a Eroma, ka riro ano a
Heira, ko ona hoariri nei era; a ka maia te mahi a lharaira. 19 A
ka whai rangatiratanga tetahi e puta mai i roto i a Hakopa, a ka
huna e ia nga morehu o te pa. 20 Na, ka titiro ia ki a Amareke, a
ka ara tana ki pepeha, ka mea, Ko Amareke te timatanga o nga
iwi; ko tona whakamutunga ia he whakangaromanga. 21 Na, ka
titiro ia ki te Keni, a ka ara tana ki pepeha, ka mea, He kaha tou
nohoanga, kua hanga ano hoki tou ohanga ki te kamaka. 22 He
ahakoa ra ka pau te Keni: a, whakaraua noatia koe e Ahiria. 23
Na ka ara ano tana ki pepeha, ka mea, Aue, ko wai e ora, ina
meatia tenei e te Atua? 24 A ka u mai he kaipuke i te taha o
Kitimi, a ka tukinotia e ratou a Ahiria, ka tukinotia ano a Epere,
ko ia ano hoki ka whakangaromia. 25 Katahi ka whakatika a
paraama, a haere ana, hoki ana ki tona wahi; me Paraka ano

hoki i haere i tona ara.

25 Na ka noho a Iharaira ki Hitimi, a ka anga te iwi ka moepuku
ki nga tamahine a Moapa. 2 Na ratou hoki i karanga te iwi ki nga
patunga tapu ma o ratou atua: na kai ana te iwi, a koropiko ana
ki o ratou atua. 3 Na ka whakaukia a Iharaira ki a Paarapeoro,

a ka mura te riri o Inowa ki a Iharaira. 4 Na ka mea a Ilhowa

ki a Mohi, Tangohia nga ariki katoa o te iwi, taronatia hoki ki
te aroaro o lhowa, i te ritenga atu o te ra, kia tahuri atu ai i a
Iharaira te riri 0 lhowa e mura nei. 5Na ka mea a Mohi ki nga
kaiwhakawa o lharaira, Patua e tenei, e tenei o koutou ona
tangata i whakaukia ki a Paarapeoro. 6 Na, ka puta tetahi 0 nga
tama a lharaira, e mau ana mai i tetahi wahine Miriani ki ona
teina i te tirohanga atu a Mohi, i te tirohanga atu ano hoki a te
whakaminenga katoa o0 nga tama a lharaira, i a ratou e tangi
ana i te whatitoka o te tapenakar a o te whakaminenga. 7 A, no
te kitenga o Pinehaha, tama a Ereatara, tama a Arona tohunga,
ka whakatika i te whakaminenga, ka hopu i te tao ki tona ringa;
8 Na ka haere i muri i te tangata o Iharaira ki te teneti, a weohia
ana raua tokorua, te tangata o lharaira, me te wahine hoki i
tona tia. A mutu iho te whiu 0 nga tama a Iharaira. 9 A ko te
hunga i mate i te whiu e rua tekau ma wha mano. 10 Na ka
korero a Ihowa ki a Mohi, ka mea, 11 Na Pinehaha, tama a
Ereatara, tama a Arona tohunga, toku riri i anga ke atu ai i nga
tama a Iharaira, i tona ngakau hae penei i toku i roto i a ratou, i
kore ai nga tama a lharaira e poto i ahau, i ahau e hae ana. 12
Mo reira me ki atu e koe, Nana, ka hoatu e ahau ki a ia taku
kawenata mo te rangimarie: 13 A ka mau ki a ia, ki ona uri hoki i
muri i a ia, hei kawenata kia mau tonu te mahi tohunga; mona i
hae, he whakaaro ki tona Atua, i mea whakamarietanga ano
hoki mo nga tama a Iharaira. 14 A ko te ingoa o te tangata o
Iharaira i patua, i patua tahitia ra me te wahine Miriani, ko Timiri
tama a Haru, he rangatira no tetahi whare kaumatua i roto i nga
Himioni. 15 Ko te ingoa hoki o te wahine Miriani i patua nei ko
Kohopi, he tamahine na Turu; he rangatira ia no tetahi iwi, no

tetahi whare kaumatua o Miriana. 16 Na ka korero a lhowa ki a

Mohi, ka mea, 17 Whakataria he pakanga ki nga Miriani, patua
hoki: 18 E whakatari ano hoki ratou i a koutou ki a ratou mahi
tinihanga, i tinihangatia ra koutou e ratou i te mea mo Peoro, i
te mea hoki mo Kohipi, tamahine a te rangatira o Miriana, he

tuahine no ratou, i patua ra i te ra o te whiunga mo Peoro.

26 Ai muri iho i te whiu ka korero a lhowa ki a Mohi raua ko
Ereatara, tama a Arona tohunga, ka mea, 2 Taua nga tangata o
te whakaminenga katoa o nga tama a lharaira, nga mea e rau
tekau, he maha atu ranei o ratou tau, i nga whare o o ratou
matua, nga mea katoa e kaha ana i roto i a lharaira ki te haere
ki te whawhai. 3 Na ka korero a Mohi raua ko Ereatara tohunga
ki a ratou i nga mania 0 Moapa, i te wahi 0 Horano e tata ano ki
Heriko, ka mea, 4 Taua nga tangata e rua tekau, he maha atu
ranei o ratou tau; kia rite ki ta Ihowa i whakahau ai ki a Mobhi
ratou ko nga tama a lharaira, i puta mai i te whenua o Ihipa. 5
Ko Reupena matamua o Iharaira: ko nga tama a Reupena; ko
Hanoka, nana te hapu o nga Hanoki: na Paru, ko te hapu o nga
Parui: 6 Na Heterono, ko te hapu o nga Heteroni: na Karami, ko
te hapu o nga Karami. 7 Ko nga hapu enei o nga Reupeni:
taua ake o ratou e wha tekau ma toru mano e whitu rau e toru
tekau. 8 A, ko nga tama a Paru; ko Eriapa. 9 A, ko nga tama a
Eriapa; ko Neumuere, ko Ratana, ko Apirama. Ko taua Ratana
raua ko Apirama tnei i whai ingoa nei i roto i whakaminenga, i
whawhai nei i roto i te whakaminenga, i whawhai nei ki a Mohi
raua ko Arona i roto i te hui a Koraha, i ta ratou whawhaitanga ki
a lhowa: 10 A koi te mananatanga o te mangai o te whenua,
horomia ana ratou ko Koraha, i te matenga o taua hiu; i te wa i
kainga ai e te ahi nga tangata e rua rau e rima tekau: na waiho

ana ratou hei tohu. 11 Kihai ia i mate nga tama a Koraha. 12 Ko

nga tama a Himiona, i o ratou hapu: na Nemuere, ko te hapu o
nga Nemueri: na lamini, ko te hapu o nga lamini: na lakini, ko
te hapu o nga lakini: 13 Na Tera, ko te hapu o nga Terahi: na
Hauru, ko te hapu o nga Hauri. 14 Ko nga hapu enei o nga
Himioni, e rua tekau ma rua mano e rua rau. 15 Ko nga tama a
Kara, i 0 ratou hapu: na Tepono, ko te hapu o nga Teponi: na
Haki, ko te hapu o nga Haki: na Huni, ko te hapu o nga Huni.
16 Na Otoni, ko te hapu o nga Otoni: na Eri, ko te hapu o nga
Eri: 17 Na Aroro, ko te hapu o nga Arori: na Areri, ko te hapu
0 nga Areri. 18 Ko nga hapu enei 0 nga tama a Kara, 0 nga
mea o ratou i taua, e wha tekau mano e rima rau. 19 Ko nga
tama a Hura ko Ere raua ko Onana: i mate hoki a Ere raua ko
Onana ki te whenua o Kanaana. 20 A, ko nga tama a Hura, i 0
ratou hapu; na Heraha, ko te hapu o nga Herani: na Parete,
ko te hapu o nga Pareti: na Tera, ko te hapu o nga Terahi. 21
A ko nga tama enei a Parete: na Heterono, ko te hapu o nga
Heteroni: na Hamuru, ko te hapu o nga Hamuri. 22 Ko nga hapu
enei 0 Hura, ko nga mea o ratou i taua; e whitu tekau ma ono
mano e rima rau. 23 Ko nga tama a lhakara, i o ratou hapu; na
Tora, ko te hapu 0 nga Torai: na Pua, ko te hapu o nga Puni: 24
Na Ihaupu, ko te hapu o nga lahupi: na Himirono, ko te hapu o
nga Himironi. 25 Ko nga hapu enei o Ihakara, ko nga mea o
ratou i taua, e ono tekau ma wha mano e toru rau. 26 Ko nga
tama a Hepurona i o ratou hapu: na Herete, ko te hapu o nga
Hereti: na Erono, ko te hapu o nga Eroni: na lahareere, ko te
hapu o nga lahareeri. 27 Ko nga hapu enei 0 nga Hepuroni, ko
nga mea o ratou i taua; e ono tekau mano e rima rau. 28 Ko nga
tama a Hohepa, i o ratou hapu, ko Manahi raua ko Eparaima. 29

Ko nga tama a Manahi: na Makiri, ko te hapu o nga Makiri: a

whanau ake ta Makiri ko Kireara: na Kireara, ko te hapu o nga
Kireari. 30 Ko nga tama enei a Kireara: na leetere, ko te hapu o
nga leeteri: na Hereke, ko te hapu o nga Hereki: 31 Na Ahariere,
ko te hapu o nga Aharieri: na Hekeme hoki, ko te hapu o nga
Hekemi: 32 Na Hemira, ko te hapu o nga Hemiri: na Hewhere,
ko te hapu o nga Hewheri. 33 A kahore he tama a Teropehara
tama a Hewhere, engari he tamahine: a ko nga ingoa enei o
nga tamahine a Teropehara, ko Mahara, ko Noa, ko Hokora, ko
Mirika, ko Tirita. 34 Ko nga hapu enei o0 Manahi, ko nga mea
hoki o ratou i taua, e rima tekau ma rua mano e whitu rau. 35 Ko
nga tama enei a Eparaima, i o ratou hapu: na Hutera, ko te hapu
0 nga Huteri: na Pekere, ko te hapu o nga Pekeri: na Tahana, ko
te hapu o nga Tahani. 36 Ko nga tama ano hoki enei a Hutera:
na Erana, ko te hapu o nga Erani. 37 Ko nga hapu enei 0 nga
tama a Eparaima, ko nga mea o ratou i taua, e toru tekau ma
rua mano e rima rau. Ko nga tama enei a Hohepa i o ratou
hapu. 38 Ko nga tama a Pineamine, i o ratou hapu: na Pera, ko
te hapu o nga Perai: na Ahapere, ko te hapu o nga Ahaperi: na
Ahirama, ko te hapu o nga Ahirami: 39 Na Hupama, ko te hapu
0 nga Hupami: na Huwhama, ko te hapu o0 nga Huwhami. 40 A,
ko nga tama a Pera ko Arare raua ko Naamana: na Arare, ko te
hapu 0 nga Arari: na Naamana, ko te hapu o nga Naami. 41 Ko
nga tama enei a Pineamine, i o ratou hapu: a ko nga mea o
ratou i taua e wha tekau ma rima mano e ono rau. 42 Ko nga
tama enei a Rana, i 0 ratou hapu: na Huhama, ko te hapu o nga
Huhami. Ko nga hapu enei o Rana, tenei hapu, tenei hapu, o
ratou. 43 Ko nga hapu katoa o0 nga Huhami, ko nga mea hoki o
ratou i taua, e ono tekau ma wha mano e wha rau. 44 Ko nga

tama a Ahera, i 0 ratou hapu: na Imina, ko te hapu o nga Imini:

na lhui, ko te hapu o nga Ihui: na Peria, ko te hapu o nga Peri.
45 Ko nga tama a Peria: na Hepere, ko te hapu o nga Heperi:
na Marakierei, ko te hapu o nga Marakieri. 46 A ko te ingoa
0 te tamahine a Ahera ko Hara. 47 Ko nga hapu enei o0 nga
tama a Ahera, ko hga mea o ratou i taua, e rima tekau ma toru
mano e wha rau. 48 Ko nga tama a Napatari, i 0 ratou hapu: na
lahateere, ko te hapu o nga lahateeri: na Kuni, ko te hapu o nga
Kuni: 49 Na letere, ko te hapu o nga leteri: na Hireme, ko te
hapu o nga Hiremi. 50 Ko nga hapu enei o Napatari, i o ratou
hapu: a, ko nga mea o ratou i taua e wha tekau ma rima mano e
wha rau. 51 Ko nga mea enei i taua 0 nga tama a lharaira, e
ono rau kotahi mano, e whitu rau e toru tekau. 52 | korero ano a
lhowa ki a Mohi, i mea, 53 Me tuwha te whenua mo enei, hei
kainga tupu; kia rite ki te maha o nga ingoa. 54 He tokomaha,
kia nui te wahi mo ratou, he tokotorutoru, kia iti hoki te wahi mo
ratou: kia rite ki tona tokomaha te wahi e hoatu ki tenei, ki tenei.
55 Otiia me rota te tuwha o te whenua kia rite ki nga ingoa o nga
iwi 0 0 ratou matua to ratou nohoanga iho. 56 Kia rite ki ta te
rota te tuwhanga o nga kainga o reira mo te tokomaha, mo te
tokotorutoru. 57 A, 0 nga Riwaiti, ko enei i taua, i 0 ratou hapu:
na Kerehona, ko te hapu o nga Kerehoni: na Kohara, ko te hapu
0 nga Kohati: na Merari, ko te hapu o nga Merari. 58 Ko nga
hapu enei 0 nga Riwaiti: ko te hapu 0 nga Ripini, ko te hapu o
nga Heperoni, ko te hapu o nga Mahari, ko te hapu o nga Muhi,
ko te hapu 0 nga Korati. A whanau ake ta Kohata ko Amarama.
59 A ko te ingoa o ta Amarama wahine ko lokepete, he tamahine
na Riwai, i whanau nei ma Riwai ki Ihipa: a whanau ake a raua
ko Amarama, ko Arona, ko Mohi, ko to raua tuahine hoki, ko

Miriama. 60 A whanau ake a Arona, ko Natapa, ko Apihu, ko

Ereatara, ko Itamara. 61 A i mate a Natapa raua ko Apihu i ta
raua tapaenga i te ahi ke ki te aroaro o lhowa. 62 A, taua ake o
ratou, e rau tekau ma toru mano, nga tane katoa, kotahi nei te
marama, maha ake ranei: kihai hoki ratou i taua i roto i nga
tama o lharaira; no te mea kihai tetahi kainga tupu i homai ki a
ratou i roto i nga tama a lharaira. 63 Ko nga mea enei i taua e
Mohi raua ko Ereatara tohunga, i ta raua tauanga i nga tama a
Iharaira ki nga mania 0 Moapa, ki te wahi o0 Horano e tata ana ki
Heriko. 64 Kahore ano i roto i enei tetahi o te hunga i taua e
Mohi raua ko Arona tohunga, i ta raua tauanga i nga tama a
Iharaira ki te koraha o Hinai. 65 | kiia hoki ratou e lhowa, Ka
mate rawa ki te koraha. A kahore tetahi o ratou i toe, ko Karepe

anake tama a lepune, raua ko Hohua tama a Nunu.

27 Na ka haere mai nga tamahine a Teropehara tama a
Hewhere, he tama hoki ia na Kirera, tama a Makiri, tama a
Manahi; no nga hapu o Manahi, tama a Hohepa: a ko nga
ingoa enei 0 ana tamahine; ko Mahara, ko Noa, ko Hokora, ko
Mirika, ko Tirita. 2 A ka tu ratou ki te aroaro o Mohi, ki te aroaro
hoki o Ereatara tohunga, ki te aroaro ano o nga rangatira, o te
whakaminenga katoa hoki, ki te whatitoka o te tapenakara o te
whakaminenga, a ka mea, 3| mate to matou papa ki te koraha,
kahore hoki ia i roto i te hui o te hunga i huihui ki te whawhai ki a
Ihowa i roto i te hui a Koraha: engari i mate ia i runga i tona hara
ake, kahore ano hoki ana tama. 4 He aha i whakakorea ai te
ingoa o to matou papa i roto i tona hapu, i a ia kahore nei i whai
tama? Homai he wahi ki a matou i roto i nga teina o to matu
papa. 5Na ka kawea ta ratou korero e Mohi ki te aroaro o lhowa.
6 A ka korero a Ihowa ki a Mohi, ka mea, 7 He tika nga korero a

nga tamahine a Teropehara: me hoatu tetahi wahi ki a ratou hei

kainga tupu i roto i nga teina o to ratou papa: me whakariro ki a
ratou te kainga tupu o to ratou papa. 8 Me korero ano hoki e koe
ki nga tama a lharaira, me ki atu, Ki te mate te tangata, a kahore
ana tama, na me whakariro tona kainga tupu ki tana tamahine.
9 A ki te kahore ana tamahine, na, me hoatu tona kainga tupu ki
ona tuakana, teina ranei. 10 A ki te kahore ona tuakana, teina
ranei, na, me hoatu tona kainga tupu ki te tuakana, teina ranei o
tona papa. 11 A ki te kahore he tuakana, teina ranei o tona papa,
na, me hoatu tona kainga tupu ki tona whanaunga o tona hapu e
tata ana ki a ia, a ka riro a reira i a ia: me waiho hoki tena hei
tikanga whakaritenga ma nga tama a lharaira; ko ta lhowa hoki i
whakahau ai ki a Mohi. 12 1 mea ano a Ihowa ki a Mohi, E piki
koe ki tenei maunga, ki Aparimi, ka titiro atu ki te whenua ka
hoatu nei e ahau ki nga tama a Iharaira. 13 A ka kitea e koe, na
ka kohia atu hoki koe ki tou iwi, ka peratia me tou tuakana, me
Arona i kohia atu nei: 14 Mo korua i whakatoi ki taku kupu i te
koraha o Hini, i te ngangautanga a te whakaminenga, a kihai i
whakatapu i ahau i to ratou aroaro, i te wai. Ko te wai 0 Meripa
tena i Karehe, i te koraha o Hini. 15 A i korero a Mohi ki a Ihowa,
i mea, 16 Kia whakaritea e Ihowa, e te Atua 0 nga wairua o
nga kikokiko katoa, tetahi tangata mo te whakaminenga, 17 Hei
haere atu i to ratou aroaro, hei haere mai hoki i to ratou aroaro,
hei arahi atu hoki i a ratou, hei arahi mai ano i a ratou; kei rite
hoki te whakaminenga a lhowa ki nga hipi kahore nei o ratou
hepara. 18 Na ka mea a Ihowa ki a Mohi, Tangohia mai ki a koe
a Hohua tama a Nunu, he tangata kei a ia nei te wairua, ka
popoki ai ou ringa ki runga ki a ia: 19 Ka whakatu ai hoki i a
ia ki te aroaro o Ereatara tohunga, ki te aroaro ano hoki o te

whakaminenga katoa, ka whakahau ai i a ia i ta ratou tirohanga.

20 Me hoatu ano e koe tetahi wahi o tou kororia ki runga ki a ia,
kia rongo ai te whakaminenga katoa o nga tama a Iharaira. 21 A
ka tu ia ki te aroaro o Ereatara tohunga, ko tera ano hei kaitono
whakaaro mana, i ta te Urimi e whakarite ai i te aroaro o lhowa:
ma tana kupu e haere atu ai, ma tana kupu e haere mai ai ratou,
i ia, me nga tama katoa a Iharaira, ara te whaka minenga katoa.
22 Na pena ana a Mohi me ta Ihowa i whakahau ai ki a ia: a
tangohia mai ana e ia a Hohua, whakaturia ana ki te aroaro o
Ereatara tohunga, ki te aroaro ano o te whakaminenga katoa: 23
A pokia iho e ia ona ringa ki runga ki a ia, me te whakahau ano

ki aia i ta Ihowa i korerotia e Mohi.

28 | korero ano a lhowa ki a Mohi, i mea, 2 Whakahaua nga
tama a lharaira, mea atu ki a ratou, Kia mau ki taku whakahere,
ki taku taro mo aku whakahere ahi, hei kakara reka ki ahau, kia
tapaea mai ki ahau i tona wa ano. 3 Me ki atu hoki e koe ki a
ratou, Ko te whakahere ahi tenei e tapaea e koutou ki a lhowa;
kia rua nga reme toa tau tahi, he mea kohakore, hei tahunga
tinana tuturu mo ia ra. 4 Ko tetahi reme me tuku i te ata, ko te
rua o nga reme me tuku i te ahiahi; 5 Me te whakatekau o te
epa paraoa, hei whakahere totokore, he mea konatunatu ki te
whakawha o te hine hinu, o te mea i patua. 6 Ka tuturu tenei hei
tahunga tinana, he mea i whakaritea ki Maunga Hinai hei kakara
reka, hei whakahere ahi ki a lhowa. 7 A hei te whakawha o te
hine he ringihanga mo te reme kotahi: kia ringihia te waina kaha
ki te wahi tapu hei ringihanga ki a lhowa. 8 Me tuku tetahi o nga
reme i te ahiahi: kia rite ki to te whakahere totokore o te ata, ki to
tona ringihanga hoki, tau tukunga i tena hei whakahere ahi, hei
kakara reka ki a Ihowa. 9 A i te ra hapati kia rua nga reme toa

tau tahi, he mea kohakore, kia rua hoki nga whakatekau o te epa

paraoa pai, hei whakahere totokore, hei te mea i konatunatua ki
te hinu, me tona ringihanga ano: 10 Ko te tahunga tinana tenei
mo nga hapati katoa: tera ano hoki te tahunga tinana, te mea
tuturu, me tona ringihanga. 11 A i nga timatanga ano o o koutou
marama me tapae e koutou he tahunga tinana ki a lhowa; kia rua
nga puru, hei te kuao, kia kotahi te hipi toa, ki whitu nga reme
toa tau tahi, he mea kohakore; 12 Kia toru whakatekau o te epa
paraoa pai hei whakahere totokore, hei te mea i konatunatua ki
te hinu, mo te puru kotahi: kia rua whakatekau paraoa pai, hei
whakahere totokore, hei te mea i konatunatua ki te hinu, mo
te hipi toa kotahi; 13 Me te whakatekau paraoa pai mo tenei
reme, mo tenei reme, he whakahere totokore, hei te mea i
konatunatua ki te hinu; hei tahunga tinana he reka nei te kakara,
hei whakahere ahi ki a lhowa. 14 A ko nga ringihanga o aua
mea kia kotahi hawhe hine waina mo te puru kotahi, ko te
whakatoru o te hine mo te hipi toa, me te whakawha o te hine
mo te reme: ko te tahunga tinana tenei o tenei marama, o tenei
marama, 0 nga marama o te tau. 15 Kia kotahi kuao koati toa
ano hoki e tukua hei whakahere hara ki a lhowa: tera ano hoki
te tahunga tinana, te mea tuturu, me tona ringihanga ano 16
Kei te marama tuathi, kei te kotahi tekau ma wha o nga ra o te
marama, te kapenga a lhowa, 17 Hei te tekau ma rima o nga ra
0 tenei marama tetahi hakari: e whitu nga ra e kainga i te taro
rewenakore. 18 Hei te ra tuatahi te huihuinga tapu: kaua tetahi
mahi a te kaimahi e mahia: 19 Engari me tapae he whakahere
ahi hei tahunga tinana ki a Ihowa; kia rua nga puru, hei te kuao,
kia kotahi hipi toa, kia whitu hoki nga reme to tau tahi: hei te
mea kohakore nga mea ma koutou. 20 A hei te paraoa pai i

konatunatua ki te hinu he whakahere totokore mo ena:; kia toru

whakatekau e tukua mo te puru, kia rua nga whakatekau mo te
hipi toa: 21 Me tuku e koe he whakatekau mo te reme, mo nga
reme e whitu 22 Kia kotahi koati toa ano hoki hei whakahere
hara, hei whakamarie mo koutou. 23 Hei tapiri enei e tukua
nei e koutou mo te tahunga tinana o te ata; hei tahunga tinana
tuturu hoki tena. 24 Kia penei tonu i te ra, i nga ra e whitu, ta
koutou tukunga i te kai o te whakahere ahi, hei kakara reka ki
a lhowa: hei tapiri mo te tahunga tinana tuturu te tukunga o
tena mea me tona ringihanga. 25 A kei te ra whitu he huihuinga
tapu mo koutou: kaua tetahi mahi a te kaimahi e mahia. 26 A, i
te ra o te tuapora, ina tapaea he whakahere totokore hou e
koutou ki a lhowa i roto i ta koutou hakari o nga wiki, me mea
huihuinga tapu mo koutou; kaua tetahi mahi a te kaimahi e
mahia: 27 Engari me tapae te tahunga tinana hei kakara reka ki
a Ihowa: kia rua nga puru, hei te kuao, kia kotahi hipi toa, kia
whitu nga reme toa tau tahi; 28 Me to ratou whakahere totokore
he paraoa pai i konatunatua ki te hinu, kia toru whakatekau mo
te puru kotahi, kia rua whakatekau mo te hipi toa kotahi, 29 Hei
te whakatekau mo te reme, 0 nga reme e whitu; 30 Kia kotahi
koati toa hei whakamarie mo koutou. 31 Ko enei a koutou e mahi
me te tahunga tinana tuturu me tona whakahere totokore, hei te

mea kohakore nga mea ma koutou, me nga ringihanga ano.

29 Hei te whitu 0 nga marama, hei te ra tuatahi o te marama
he huihuinga tapu mo koutou; kaua tetahi mahi a te kaimahi e
mahia: hei ra whakatangi tetere tena ma koutou. 2 Me tuku ano
he tahunga tinana hei kakara reka ki a Ihowa; kia kotahi puru,
hei te kuao, kia kotahi hipi toa, kia whitu nga reme toa tau tahi,
he mea kohakore: 3 A hei te paraoa pai i konatunatua ki te hinu

te whakahere totokore, kia toru nga whakatekau mo te puru, kia

rua hoki nga whakatekau mo te hipi toa, 4 Me te whakatekau mo
te reme kotahi, 0 nga reme e whitu; 5 Kia kotahi koati toa ano
hoki hei whakahere hara, hei whakamarie mo koutou: 6 Ko te
tahunga tinana ano o te marama, me tona whakahere totokore,
ko t tahunga tinana tuturu, me tona whakahere totokore, me nga
ringihanga o era, kia rite ki nga ritenga o te pera, hei kakara
reka, hei whakahere ahi ki a lhowa. 7 Aite tekauongarao
tenei marama, o te whitu, he huihuinga tapu mo koutou: me
whakapouri 0 koutou wairua: kaua tetahi mahi e mahia: 8 Engari
me tapae he tahunga tinana ki a Ihowa hei kakara reka; kia
kotahi puru, hei te kuao, kia kotahi hipi toa, kia whitu nga reme
toa tau tahi; hei nga mea kohakore nga mea ma koutou: 9 Hei
te paraoa pai ano hoki i konatunatua ki te hinu te whakahere
totokore mo era, kia toru nga whakatekau mo te puru, kia rua
hoki nga whakatekau mo te hipi toa kotahi, 10 Hei te whakatekau
mo te reme, puta noa i nga reme e whitu: 11 Kia kotahi koati toa
hei whakahere hara; me te whakahere hara hei whakamarie, te
tahunga tinana tuturu, me tona whakahere totokore, me nga
ringihanga. 12 A hei te tahi tekau ma rima 0 nga ra o te whitu o
nga marama he huihuinga tapu mo koutou; kaua tetahi mahi a te
kaimahi e mahia, a kia whitu nga ra e mea hakari ai koutou ki a
Ihowa: 13 Me tapae ano he tahunga tinana, he whakahere ahi,
hei kakara reka ki a Ihowa: kia kotahi tekau ma toru nga puru,
hei te kuao, kia rua nga hipi toa, kia kotahi tekau ma wha nga
reme toa tau tahi, hei nga mea kohakore: 14 Hei te paraoa pai
ano i konatunatua ki te hinu te whakahere totokore; kia toru nga
whakatekau ki te puru, 0 nga puru kotahi tekau ma toru, kia rua
nga whakatekau ki te hipi toa, ara 0 nga hipi toa e rua, 15 Me te

whakatekau ki te reme, 0 nga reme kotahi tekau ma wha: 16 Me

tetahi koati toa, hei whakahere hara; me te tahunga tinana tuturu
ano, me tona whakahere totokore, me tona ringihanga. 17 Me
tuku hoki i te rua o nga ra nga puru kotahi tekau ma rua, hei te
kuao, kia rua nga hipi toa, kia tekau ma wha nga reme toa tau
tahi, he mea kohakore: 18 A, ko nga whakahere totokore o aua
mea, me nga ringihanga, ara 0 nga puru, 0 nga hipi, 0 nga reme,
kia rite ki te maha, kia rite ki te ritenga: 19 Kia kotahi koati toa
ano hei whakahere hara; tera atu ano te tahunga tinana tuturu
me tona whakahere totokore, me nga ringihanga. 20 A, hei te
toru 0 nga ra, kia kotahi tekau ma tahi nga puru, kia rua nga hipi
toa, kia tekau ma wha nga reme toa tau tahi, he mea kohakore;
21 A, ko nga whakahere totokore, me nga ringihanga, ara o0 nga
puru, o nga hipi toa, 0 nga reme, kia rite ki to ratou maha, kia
rite ki te ritenga: 22 Kia kotahi koati toa hei whakahere hara; me
te whakahere hara tuturu ano, me tona whakahere totokore, me
tona ringihanga. 23 A i te wha o nga ra kia kotahi tekau nga
puru, kia rua nga hipi toa, kia tekau ma wha nga reme toa tau
tahi, he mea kohakore: 24 Na, ko nga whakahere totokore me
nga ringihanga, ara o nga puru, o nga hipi toa, o nga reme, kia
rite ki to ratou maha, kia rite ki te ritenga: 25 Kia kotahi koati
toa ano hoki hei whakahere hara; me te tahunga tinana tuturu
ano, me tona whakahere totokore, me tona ringihanga. 26 A
i te rima o nga ra kia iwa nga puru, kia rua nga hipi toa, kia
tekau ma wha nga reme toa tau tahi, he mea kohakore: 27 A, ko
nga whakahere totokore, me nga ringihanga, ara o nga puru, 0
nga hipi toa, 0 nga reme, kia rite ki to ratou maha, kia rite ki te
ritenga: 28 Kia kotahi koati toa ano hoki hei whakahere hara;
tera ano te tahunga tinana tuturu, me tona whakahere totokore,

me tona ringihanga. 29 A i te ono o nga ra kia waru nga puru,

kia rua nga hipi toa, kia tekau ma wha nga reme toa tau tahi,
he mea kohakore: 30 A, ko nga whakahere totokore, me nga
ringihanga, ara o nga puru, 0 nga hipi toa, o nga reme, kia rite ki
to ratou maha, kia rite ki te ritenga: 31 Kia kotahi koati toa ano
hoki hei whakahere hara: tera ano te tahunga tinana tuturu,
tona whakahere totokore, me tona ringihanga. 32 A, i te whitu o
nga ra, kia whitu nga puru, kia rua nga hipi toa, kia tekau ma
wha nga reme toa tau tahi, he mea kohakore: 33 A, ko nga
whakahere totokore, me o ratou ringihanga, ara o nga puru, 0
nga hipi toa, 0 nga reme, kia rite ki to ratou maha, kia rite ki te
ritenga: 34 Kia kotahi koati toa ano hoki hei whakahere hara;
tera ano te tahunga tinana tuturu, tona whakahere totokore, me
tona ringihanga. 35 Hei te waru o nga ra he huihuinga nui ma
koutou: kaua tetahi mahi a te kaimahi e mahia. 36 Engari me
tapae he tahunga tinana, he whakahere ahi, he kakara reka ki a
Ihowa; kia kotahi puru, kia kotahi hipi toa, kia whitu nga reme toa
tau tahi, he mea kohakore: 37 A, ko nga whakahere totokore,
me 0 ratou ringihanga, ara o te puru, o te hipi toa, 0 nga reme,
kia rite ki to ratou maha, kia rite ki te ritenga: 38 Kia kotahi koati
toa ano hoki hei whakahere hara; tena ano te tahunga tinana
tuturu, me tona whakahere totokore, me tona ringihanga. 39
Ko enei a koutou e mea ai ki a lhowa i a koutou hakari nunui,
haunga a koutou ki taurangi, me a koutou tahunga tinana, me a
koutou whakahere totokore, a koutou ringihanga, me a koutou
whakahere mo te pai. 40 Na ka korerotia e Mohi ki nga tama a

Iharaira nga mea katoa i whakahau ai a lhowa ki a Mohi.

30 Na ka korero a Mohi ki nga ariki 0 nga iwi o0 nga tama a
Iharaira, ka mea, Ko te mea tenei i whakahaua e lhowa. 2 Ki

te puaki i tetahi te kupu taurangi ki a Ihowa, ki te oati ranei i

te oati e mau ai tona wairua te here; kei whakataka e ia tana
kupu, kia rite tana e mea ai ki nga mea katoa i puta mai i tona
mangai. 3 A, mehemea he ki taurangi ta te wahine ki a Ihowa, a
ka mau tana here ki a ia, i a ia ano i te whare o tona papa i tona
tamarikitanga; 4 A ka rongo tona papa ki tana ki taurangi, ki
tana here hoki i herea ai tona wairua, a ka whakarongo kau
tona papa ki a ia; na, ka mau ana ki taurangi katoa, ka mau
ano hoki nga here katoa i herea ai e ia tona wairua. 5 Tena ia,
ki te whakakahoretia e tona papa i te ra i rongo ai ia; e kore
tetahi 0 ana ki taurangi, o ana here hoki e herea ai e ia tona
wairua e u: a ka whakarerea noatia e lhowa ki a ia, no te mea
kua whakakahoretia tana e tona papa. 6 A ki te mea he tahu
tana, a ka puaki tana ki taurangi, ka puta hohoro mai ranei i ona
ngutu te mea e herea ai e ia tona wairua; 7 A ka rongo tana
tahu, a ka whakarongo puku ki a ia i te ra i rongo ai; na, ka u
ana ki taurangi, ka mau ano hoki nga here i herea ai e ia tona
wairua. 8 Tena ia, ki te whakakahoretia tana e tana tahu i te ra i
rongo ai ia; na ka taka tana ki taurangi i puaki i a ia, me te mea i
puta hohoro mai i ona ngutu, i herea ai e ia tona wairua: a ka
whakarerea noatia e lhowa ki a ia. 9 Ko te ki taurangi ia a te
pouaru, a te wahine ranei i whakarerea, ara ko nga mea katoa i
herea ai e ia tona wairua, ka u ki a ia. 10 Ki te mea ia no te
whare mai ano o tana tahu tana ki taurangi, tana herenga ranei
i te here, ara i te oati, ki tona wairua, 11 A i rongo ano tana
tahu, i whakarongo puku hoki ki a ia, a kihai i whakakahore i
tana: na ka mau ana ki taurangi katoa, ka mau ano hoki nga
here katoa i herea ai e ia tona wairua. 12 Tena ia, mehemea i
whakataka rawatia aua mea e tana tahu i te ra i rongo ai ia; e

kore e u tetahi mea i puta mai i ona ngutu mo ana ki taurangi,

mo te mea e herea ai tona wairua: kua whakataka e tana tahu; a
ka whakarerea noatia e Ihowa ki a ia. 13 Ko nga ki taurangi
katoa, ko nga oati here katoa hei pehi i te wairua, ma tana tahu
e whakau, ma tana tahu hoki e whakataka. 14 Ki te whakarongo
puku tonu ia tana tahu i tena ra, i tena ra; na e whakau ana ia
i ana ki taurangi katoa, ara i ana here katoa i mau ai ia: kua
whakaungia e ia, no te mea i whakarongo puku ia kiaiaiterai
rongona ai. 15 Ki te whakataka rawatia ia e ia aua mea i muri
iho i tona rongonga; na mana e waha te kino o te wahine. 16 Ko
nga tikanga enei i whakahaua e lhowa ki a Mohi ma te tangata
raua ko tana wahine, ma te papa raua ko tana tamahine i te

mea he taitamahine ia, i te whare o tona papa.

31 | korero ano a Ihowa ki a Mohi, i mea, 2 Rapua he utu mo
nga tama a lharaira i nga Miriani: hei muri iho ka kohia koe ki
tou iwi. 3 Na ka korero a Mohi ki te iwi, ka mea, Whitiki etahi o
koutou mo te whawhai, ka haere ai ki te tu i a Miriana ki te tohe i
ta Ihowa utu i a Miriana. 4 Kia kotahi te mano o tenei iwi, o tenei
iwi, 0 nga iwi katoa o iharaira, e unga ki te whawhai. 5Na ka
wehea e ratou i roto i nga mano o Iharaira, he mano no ia iwi,
tekau ma rua mano, rite tonu i te patu mo te whawhai. 6 Na, ka
unga ratou e Mohi ki te whawhai, he mano no tenei iwi, no tenei
iwi, me Pinehaha tama a Eratara tohunga, ki te whawhai, me
nga mea tapu ano, me nga tetere i tona ringa hei whakaoho.
7 Na ka whawhai ratou ki a Miriana, ka pera me ta Ihowa i
whakahau ai ki a Mohi: a patua iho e ratou nga tane katoa. 81
patua ano e ratou nga kingi o Miriana, i roto i te parekura; a Ewi
ratou ko Rekeme, ko Turu, ko Huru, ko Repa, nga kingi tokorima
0 Miriana; i patua ano e ratou a Paraama, te tama a Peoro ki te

hoari. 9 A whakaraua ana e nga tama a Iharaira nga wahine

o0 Miriana, me a ratou kohungahunga; i tongohia ano a ratou
kararehe katoa, hei taonga parau, me a ratou kahui katoa, me o
ratou taonga katoa. 10 Tahuna ake hoki e ratou ki te ahi o ratou
pa katoa i noho ai ratou, me o ratou whare rangatira katoa. 11 A
tangohia ana e ratou nga taonga katoa, me nga mea parau
katoa, te tangata me te kararehe. 12 A kawea ana e ratou ki a
Mohi raua ko Ereatara tohunga, ki te whakaminenga ano hoki o
nga tama a lharaira, nga whakarau, me era mea parau, me nga
taonga, ki te puni ki nga mania o Moapa, ki te wahi o Horano
e tata ana ki Heriko. 13 A ka puta a Mohi ratou ko Ereatara
tohunga, ko nga ariki katoa o te whakaminenga ki te whakatau i
a ratou ki waho o te puni; 14 Na ka riri @ Mohi ki nga rangatira o
te ope, ki nga rangatira 0 nga mano, ki nga rangatira ano hoki o
nga rau, i haere mai nei i te whawhai. 15 Na ka mea a Mohi ki a
ratou, Kua whakaorangia e koutou nga wahine katoa? 16 Nana,
ko nga mea enei nana i tutu ai nga tama a lharaira ki a lhowa i
to Peoro ra, he mea tohutohu na Paraama, i pa ai te whiu ki te
whakaminenga a Ihowa. 17 Na reira patua aianei nga tane katoa
i roto i nga kohungahunga, patua hoki nga wahine katoa kua
mohio, kua takoto ki te tane. 18 Ko nga kohungahunga wahine
katoa ia, kahore nei i mohio, i takoto ki te tane, whakaorangia
ma koutou. 19 Ko koutou hoki, me noho ki waho o te puni, kia
whitu nga ra: ko nga tangata katoa i patu i te tangata, me nga
mea katoa hoki i pa ki te tangata i patua, me pure koutou i a
koutou, me a koutou whakarau i te toru 0 nga ra, i te whitu
hoki 0 nga ra. 20 Me pure ano hoki nga kakahu katoa, me nga
oko hiako, me nga mea katoa i hanga ki te huruhuru koati, me
nga oko rakau katoa. 21| mea ano a Ereatara tohunga ki nga

tangata whawhai, i haere ki te riri, Ko te tikanga tenei o te ture i

whakahaua e lhowa ki a Mohi; 22 Ko te koura anake, me te
hiriwa, ko te parahi, ko te rino, ko te tine, me te mata, 23 Ko nga
mea katoa e puta i te ahi, me tuku na roto i te ahi, a ka kore te
poke: otiia me pure ano ki te wai o te wehenga: a, ko nga mea
katoa e kore e puta i te ahi, me tuku na roto i te wai. 24 A me
horoi 0 koutou kakahu i te whitu o nga ra, a ka kore o koutou
poke, a hei muri iho ka tomo ki te puni. 25 A i korero a Ihowa ki
a Mohi, i mea, 26 Tirohia te maha o te taonga parau i riro mai, o
te tangata, o te kararehe, e korua ko Ereatara tohunga, e nga
matua ariki ano hoki o nga whare o te whakaminenga: 27 Wehea
hoki nga taonga parau kia rua nga wahi; ma te hunga i hapai i te
pakanga, i haere atu ki te whawhai, ma te whakaminenga katoa
ano. 28 Tangohia ano hoki he takoha ma lhowa i nga tangata |
whawhai, i haere atu na ki te riri: kia kotahi wairua i roto i nga
rau e rima, o te tangata, ratou tahi ko te kau, ko te kaihe, ko nga
hipi hoki. 29 Me tango i roto i ta ratou hawhe, ka hoatu ai ki a
Ereatara, ki te tohunga, hei whakahere hapahapai ki a Ihowa. 30
Me tango ano e koe i roto i te hawhe a nga tama a Iharaira, kia
kotahi wahi i roto i te rima tekau, o te tangata, o te kau, o te
kaihe, o0 te hipi, ara 0 nga kararehe katoa, ka hoatu ai ma nga
Riwaiti, ma nga kaitiaki 0 nga mea o te tapenakara o lhowa. 31
Na peratia ana e Mohi raua ko Ereatara tohunga me ta lhowa i
whakahau ai ki a Mohi. 32 A ko te taonga, ko te toenga iho
0 nga mea i riro parau i nga tangata i whawhai, e ono rau e
whitu tekau ma rima mano hipi, 33 E whitu tekau ma rua mano
hoki nga kau, 34 E ono tekau ma tahi mano nga kaihe, 35 E
toru tekau ma rua mano nga tangata, ara nga wahine kahore
ano i mohio noa, i takoto noa, ki te tane. 36 A, ko tera hawhe,

ko te wahi a te hunga i haere ki te whawhai, e toru rau e toru

tekau ma whitu mano e rima rau te maha o nga hipi: 37 A, ko te
takoha ma Ihowa o nga hipi e ono rau e whitu tekau ma rima. 38
E toru tekau ma ono mano nga kau; a, ko te takoha ma lhowa
e whitu tekau ma rua. 39 E toru tekau mano e rima rau nga
kaihe; a, ko te takoha ma Ihowa e ono tekau ma tahi. 40 A ko
nga tangata tekau ma ono mano; a, ko te takoha ma lhowa, e
toru tekau ma rua tangata. 41 Na ka hoatu e Mohi te takoha,
te whakahere hapahapai ma Ihowa, ki a Ereatara tohunga, ka
peratia me ta Ihowa i whakahau ai ki a Mohi. 42 Na, no roto i te
hawhe a nga tama a Iharaira i wehea nei e Mohi i roto i ta te
hunga i whawhai, 43 Ko te hawhe hoki a te whakaminenga, e
toru rau e toru tekau ma whitu mano e rima rau hipi, 44 E toru
tekau ma ono mano nga kau, 45 E toru tekau mano e rima rau
nga kaihe, 46 Kotahi tekau ma ono mano nga tangata; 47 |
tangohia e Mohi i roto i te hawhe a nga tama a Iharaira, kotahi
wahi i roto i te rima tekau, o te tangata, o te kararehe; a hoatu
ana ki nga Riwaiti i tiaki nei i nga mea o te tapenakara o lhowa; i
peratia ano me ta Ihowa i whakahau ai ki a Mo hi. 48 Na ka
haere mai ki a Mohi nga rangatira mano o te ope, nga rangatira
mano ratou ko nga rangatira rau: 49 A ka mea ki a Mohi, Kua
tirohia e au pononga te tokomaha o nga tangata i whawhai nei i
raro i 0 matou ringa, a kahore i ngaro tetahi 0 matou. 50 Koia i
kawea mai ai e matou he whakahere ma lhowa, e ia tangata, e
ia tangata, tana i whiwhi ai, etahi mea koura, etahi mekameka,
poroporo, mowhiti, whakakai, heitiki hoki, hei whakamarie mo o
matou wairua ki te aroaro o lhowa. 51 Na ka tangohia e Mobhi
raua ko Ereatara tohunga te koura i a ratou, he mea mahi katoa.
52 A kotahi tekau ma ono mano e whitu rau e rima tekau hekere

0 te koura katoa o te whakahere i tapaea e ratou ki a lhowa, o ta

nga rangatira mano ratou ko nga rangatira rau. 53 | pahuatia
hoki e nga tangata i whakawhai etahi taonga, tena mona ake,
tena mona ake. 54 Na tangohia ana e Mohi raua ko Ereatara
tohunga te koura a nga rangatira 0 nga mano, o nga rau, a
kawea ana e raua ki roto ki te tapenakara o te whakaminenga,

hei whakamahara mo nga tama a Iharaira ki te aroaro o lhowa.

32 Na he tini rawa nga kahui a nga tama a Reupena, ratou
ko nga tama a Kara: a ka kite ratou i te whenua o latere, i te
whenua hoki o Kireara, na, he wahi pai tena wahi mo nga kahui;
2 Na ka haere nga tama a Kara ratou ko nga tama a Reupena,
ka korero ki a Mohi raua ko Ereatara tohunga, ki nga rangatira
ano o te whakaminenga, ka mea, 3 Ko Ataroto, ko Ripono, ko
latere, ko Nimira, ko Hehepona, ko Ereare, ko Hepama, ko
Nepo, ko Peono, 4 Ko te whenua katoa i patua na e Ihowa i te
aroaro o te whakaminenga o Iharaira, he whenua pai tena mo
nga kahui, he kahui ano hoki a au pononga. 51 mea ano ratou,
Mehemea e manakohia ana matou i tou aroaro, me homai tenei
whenua hei kainga mo au pononga; kaua matou e meatia kia
whiti i Horano. 6 Na ka mea a Miho ki nga tama a Kara ratou ko
nga tama a Reupena, Ko o0 koutou teina koia kia haere ki te
whawhai, a ko koutou kia noho ki konei? 7 He aha koutou i pehi
ai i te ngakau o nga tama a Iharaira kia kaua e whiti ki te whenua
i homai e Ihowa ki a ratou? 8| pena ano o koutou matua i taku
tononga atu i a ratou i Kareheparenea kia kite i te whenua. 91to
ratou haerenga hoki ki runga ki te awaawa o Ehekora, a, ka kite
ratou i te whenua, na pehia ana e ratou nga ngakau 0 nga tama
a lharaira, kia kaua e haere ki te whenua i homai nei e Ihowa ki
a ratou. 10 Na ko te muranga o to lhowa riri i taua ra, a ka oati

ia, ka mea, 11 E kore rawa nga tangata i haere mai nei i lhipa,

nga mea e rua tekau, he maha atu ranei o ratou tau, e kite i te
whenua i oati ai ahau ki a Aperahama, ki a Ihaka, ki a Hakopa;
mo ratou kihai i tino whai i ahau: 12 Heoi ano ko Karepe, ko te
tama a lepune Keniti, raua ko Hohua, te tama a Nunu; mo raua i
tino whai i a lhowa. 13 Na ko te muranga o te riri o lhowa ki a
Iharaira, a meinga ana ratou kia kopikopiko i te koraha, e wha
tekau nga tau, a poto noa taua whakapaparanga i mahi na i te
kino i te tirohanga a Ihowa. 14 Na, kua ara ake na koutou hei
whakakapi mo o koutou matua, he huanga tangata hara, hei
whakanui atu i te mura o to lhowa riri ki a Iharaira. 15 No te mea
ki te tahuri ke koutou, a kahore e whai i a ia, ka waiho ano ratou
e ia i te koraha; a ma koutou ka ngaro ai tenei iwi katoa. 16 Na
ka whakatata ratou ki a ia, ka mea, Ka hanga e matou he taiepa
hipi ki konei mo a matou kararehe, me etahi pa mo a matou
tamariki: 17 Ko matou ia ka haere me a matou patu i mua i nga
tama a Iharaira, kia kawea ra ano ratou e matou ki te wahi mo
ratou: a me noho a matou tamariki ki nga pa e whai taiepa ana,
he wehi hoki i nga tangata o tenei whenua. 18 E kore matou e
hoki ki o matou whare, kia riro ra ano tona kainga i tenei, i tenei
0 nga tama a lharaira. 19 E kore hoki matou e tu tahi me ratou i
te kainga i tawahi 0 Horano, i tua atu ranei; no te mea ka riro mai
he kainga mo matou i tenei taha o Horano, i te taha ki te rawhiti.
20 Na ka mea a Mohi ki a ratou, Ki te meatia tenei mea e koutou,
ki te haere koutou me a koutou patu i te aroaro o lhowa ki te
whawhai, 21 Ki te whiti katoa hoki koutou i Horano me a koutou
patu i te aroaro o Ihowa, kia peia ra ano e ia ona hoariri i mua i
aia, 22 A ka taea te whenua i te aroaro o lhowa: katahi koutou
ka hoki, a ka harakore ki te aroaro o Ihowa, ki te aroaro ano hoki

o lharaira; a mo koutou tenei whenua hei nohoanga i te aroaro

o lhowa. 23 Tena ia, ka kore koutou e pena, nana, kua hara
koutou ki a Ihowa; a kia mohio koutou, e hopukia ano koutou e
to koutou hara. 24 Hanga nga pa mo a koutou tamariki, me nga
taiepa mo a koutou hipi; meatia ano hoki te mea i puta maii o
koutou mangai. 25 Na ka korero nga tama a Kara ratou ko nga
tama a Reupena ki a Mohi, ka mea, Ka pena au pononga me ta
toku ariki i whakahau ai. 26 Ko reira a matou tamariki, a matou
wahine, a matou kahui, me a matou kararehe katoa, ko nga pa o
Kireara: 27 Ko au pononga ia me whiti katoa atu, rite rawa i te
patu mo te pakanga, whawhai ai i te aroaro o lhowa; me pera
me ta toku ariki i ki ai. 28 Na ka whakahaua te tikanga mo ratou
e Mohi ki a Ereatara tohunga, ratou ko Hohua tama a Nunu, ko
nga ariki hoki 0 nga whare o nga matua o nga iwi 0 nga tama a
lharaira: 29 A ka mea a Mohi ki a ratou, Ki te whiti katoa atu i
roto i a koutou nga tama a Kara i Horano, ratou ko nga tama a
Reupena me a ratou patu ano, whawhai ai i te aroaro o Ihowa, a
ka taea te whenua i to koutou aroaro; na me hoatu e koutou te
whenua o Kireara kia puritia e ratou: 30 Ki te kahore ia ratou
e whiti tahi i a koutou, me a ratou patu, na, tena he wahi hei
puritanga ma ratou i roto i a koutou i te whenua o Kanaana.
31 Na ka whakautua e nga tama a Kara ratou ko nga tama a
Reupena, ka mea, Ka rite tonu ta matou e mea ai ki ta lhowa i
korero mai ai ki au pononga. 32 Me whiti matou me a matou patu
i te aroaro o lhowa ki te whenua o Kanaana, a hei puritanga ma
matou to matou kainga i tenei taha o Horano. 33 Na ka homai e
Mohi ki a ratou, ki nga tama a Kara, ki nga tama a Reupena
ratou ko tetahi taanga o te iwi 0 Manahi tama a Hohepa te
kingitanga o Hihona kingi 0 nga Amori, me te kingitanga o Oka

kingi o Pahana, te whenua me ona pa i roto i o ratou rohe, ara

nga pa o te whenua a tawhio noa. 34 Na ka hanga e nga tama a
Kara a Ripono, a Ataroto, a Aroere; 35 Me Ateroto Hopana,
me latere, me lokopeta; 36 Me Petenimira, me Peteharana:
he pa taiepa, me nga taiepa mo nga hipi. 37 A na nga tama a
Reupena i hanga a Hehepona, a Ereare, a Kiriataima; 38 A
Nepo, a Paarameono, i whakaputaia ketia hoki nga ingoa, me
Hipima: i huaina ano hoki e ratou he ingoa ke ki nga pa i hanga
e ratou. 39 A i haere atu nga tama a Makiri tama a Manabhi ki
Kireara, a tangohia ana e ia, peia ana hoki te Amori i reira. 40 A
i hoatu e Mohi a Kireara ki a Makiri tama a Manahi; a noho ana
ia ireira. 41 Aihaere a Haira tama a Manahi, a tangohia ana e
ia nga pa o reira, a huaina iho e ia, ko Hawotohaira. 42 A i haere
a Nopaha, a tangohia ana e ia a Kenata, me ona pa ririki, a

huaina iho ki tona ingoa, ki a Nopaha.

33 Ko nga haerenga enei 0 nga tama a Iharaira i to ratou
putanga mai i te whenua o lhipa i o ratou ropu i raro i te ringa o
Mohi raua ko Arona. 2| tuhituhia hoki e Mohi o ratou haerenga
atu, o ratou whakatikanga atu, he mea ki mai na lhowa: a ko o
ratou whakatikanga atu enei, me o ratou haerenga. 31 turia atu
i Ramehehe i te marama tuatahi, i te kotahi tekau ma rima o
nga ra o te marama tuatahi; no te aonga ake o te kapenga i
puta mai ai nga tama a lharaira, i runga tonu ano te ringa i te
tirohanga a nga lhipiana katoa; 4| nga lhipiana e tanu ana i
a ratou matamua katoa, i patua nei e lhowa i roto i a ratou:
a mahi whakawa ana a lhowa ki o ratou atua. 5 Na turia ana
e nga tama a |haraira i Ramehehe, a noho ana i Hukota. 6|
turia i Hukota, a noho ana i Etama, i te pito o te koraha. 71
turia i Etama, a tahuri ana whaka Pihahirota ki te ritenga atu o

Paarahepona: a noho ana i te ritenga atu o Mikitoro. 81 turia i te

ritenga atu o Pihahirota, a tika ana na waenganui o te moana ki
te koraha; a haere ana, e toru nga ra ki te ara, i te koraha o
Etama, a noho ana i Mara. 91 turia i Mara, a haere ana ki Erimi:
kotahi tekau ma rua hoki nga puna wai i Erimi, e whitu tekau
hoki nga nikau; a noho ana ratou i reira. 10 | turia i Erimi, a
noho ana i te taha o te Moana Whero. 111 turia i te Moana
Whero, a noho ana i te koraha o Hini. 12 | turia i te koraha o
Hini, a noho ana i Ropoka. 13 | turia i Ropoka, a noho ana
i Aruhu. 14 | turia i Aruhu, a noho ana i Repirimi, i te wabhi
kahore nei he wai hei inu ma te iwi. 151 turia i Repirimi, a noho
ana i te koraha o Hinai. 16 | turia i te koraha o Hinai, a noho
ana i Kipiroto Hataawa. 17 | turia i Kipiroto Hataawa, a noho
ana i Hateroto. 181 turia i Hateroto, a noho ana i Ritima. 19 |
turia i Ritima, a noho ana i Rimono Parehe. 201 turia i Rimono
Parehe a noho ana i Ripina. 211 turia i Ripina, a noho ana i
Ritaha. 221 turia i Ritaha, a noho ana i Keherataha. 231 turia i
Keherataha, a noho ana i Maunga Hapere. 241 turia i Maunga
Hapere, a noho ana i Harataha. 25| turia i Harataha, a noho
ana i Makaheroto. 26 | turia i Makaheroto, a noho ana i Tahata.
27 | turia i Tahata, a noho ana Taraha. 28| turia i Taraha, a noho
ana Mitikia 29 | turia i Mitika, a noho ana i Hahamona. 301 turia i
Hahamona, a noho ana i Moheroto. 311 turia i Moheroto, a noho
ana i Peneiaakana. 32| turia i Peneiaakana, a noho ana i Horo
Hakirikara. 33 I turia i Horo Hakirikara, a noho ana i lotopata. 34
| turia i lotopata, a noho ana i Eperona. 35| turia i Eperona, a
noho ana i Ehiono Kepere. 36| turia i Eniono Kepere, a noho
ana i te koraha o Hini, ara o Karehe. 37| turia i Karehe, a noho
ana i Maunga Horo, i te pito o te whenua o Eroma. 38 A i kake a

Arona tohunga ki Maunga Horo, he mea ki mai na lhowa, a

mate iho ki reira, i te wha tekau o0 nga tau o te putanga mai o
nga tama a Iharaira i te whenua o lhipa, i te ra tuatahi o te rima
0 nga marama. 39 A kotahi rau e rua tekau ma toru nga tau o
Arona i tona matenga ki Maunga Horo. 40 A i rongo te kingi
0 Arara, te Kanaani, i noho nei i te whenua o Kanaana, i te
taha ki te tonga, ki te taenga mai 0 nga tama a Iharaira. 41 A i
turia e ratou i Maunga Horo, a noho ana i Taramona. 42 | turia i
Taramona, a noho ana i Punono. 431 turia i Punono, a noho
ana i Opoto. 441 turia i Opoto, a noho ana i lteaparimi, i nga
rohe o Moapa. 45 | turia i limi, a noho ana i Riponokara. 46 |
turia i Riponokara, a noho ana i Aramono Ripirataima. 47 | turia
i Aramono Ripirataima, a noho ana i nga maunga o Aparimi,
i te ritenga atu o Nepo. 48 | turia i nga maunga o Aparimi, a
noho ana i nga mania 0 Moapa, i te wahi o Horano e tata ana ki
Heriko. 49 Na ka noho ratou ki te taha o Horano ki Peteietimoto,
tae noa ki Aperehitimi, ki nga mania 0 Moapa. 50 | korero ano a
Ihowa ki a Mohi i nga mania 0 Moapa, i te wahi 0 Horano e tata
ana ki Heriko, i mea, 51 Korero ki nga tama a lharaira, mea atu
ki a ratou, E whiti koutou i Horano ki te whenua o Kanaana; 52
Na me pei nga tangata whenua katoa i to koutou aroaro, me
whakamoti a ratou ahua kohatu, me whakamoti katoa ano hoki a
ratou whakapakoko whakarewa, ka whakakahore ano hoki i a
ratou wahi teitei katoa: 53 A ka tangohia te whenua e koutou, ka
nohoia hoki: kua hoatu nei hoki e ahau te whenua kia nohoia e
koutou. 54 Me rota ta koutou tuwha i te whenua hei kainga mo o
koutou hapu: he nui, kia nui tona wahi, he iti, kia iti tona wabhi:
hei te wahi i tika ai tona rota te wahi mo tenei, mo tenei; kia rite
ki nga iwi 0 0 koutou matua te tuwhanga o o koutou wahi. 55 Ko

tenei, ki te kahore e peia e koutou nga tangata whenua i to

koutou aroaro; na hei koikoi i roto i 0 koutou kanohi nga mea
o ratou e whakatoea e koutou, hei tumatakuru ano i o koutou
kaokao, a ka whakatoi ratou i a koutou ki te whenua e noho a i
koutou. 56 Na, ko nga mea i whakaaro ahau hei meatanga ki a

ratou, ka meatia e ahau ki a koutou.

34I korero ano a Ihowa ki a Mohi, i mea, 2 Whakahaua nga
tama a lharaira, mea atu ki a ratou, E tae koutou ki te whenua o
Kanaana; ko te whenua tenei e riro i a koutou hei kainga tupu,
ara te whenua o Kanaana, me ona rohe: 3 Na kei te koraha o
Hini te taha ki a koutou whaka te tonga, haere tonu i te rohe
0 Eroma; a hei rohe ki a koutou ki te tonga te pito rawa o te
moana Tote, whaka te rawhiti: 4 Na ka piko to koutou rohe i te
tonga ki te pikitanga o Akarapimi, a whiti tonu ki Hini; na, ka rere
i te tonga, a Kareheparenga, haere, a Hataraarara, whiti tonu
atu ki Atamono: 5 Na ka piko te rohe i Atamono, a te awa o
Ihipa, a marere atu ki te moana. 6 Na, ko te rohe ki te hauauru,
ko te moana nui me tona rohe; ko to koutou rohe ki te hauauru
tenei. 7 A ko tenei to koutou rohe ki te raki: me whakatakoto e
koutou i te moana nui ki Maunga Horo: 8 Me whakatakoto ano
hoki i Maunga Horo ki te haerenga atu ki Hamata; a kei Terara
nga putanga atu o te rohe: 9 A ka tae te rohe ki Tipirono, a
kei Hataraenana ona putanga atu; ko te rohe tenei ki a koutou
whaka te raki. 10 Me whakatakoto ano to koutou rohe ki te
rawhiti i Hataraenana ki Hepama: 11 A ka haere te rohe ki raro i
Hepama ki Ripira, ki te taha ki te rawhiti 0 Aina; a ka haere tonu
te rohe ki raro, a ka tae ki te taha o te moana o Kinereta whaka
te rawhiti; 12 A ka haere te rohe ki Horano, a kei te moana tote
ona putanga: ko te whenua tenei mo koutou, me ona rohe a

tawhio noa. 13 Na ka whakahau a Mohi i nga tama a lharaira, ka

mea, Ko te whenua tenei e rotarotatia hei kainga pumau mo
koutou, ko ta Ihowa i whakahau ai kia hoatu ki nga iwi e iwa, ki
tetahi taanga hoki o tetahi iwi: 14 Kua whiwhi hoki te iwi 0 nga
tama a Reupena, nga whare 0 0 ratou matua, me te iwi 0 nga
tama a Kara, nga whare o 0 ratou matua; kua whiwhi ano tetahi
taanga o te iwi 0 Manahi ki to ratou wahi: 15 Kua whiwhi nga iwi
e rua me tetahi taanga o tetahi iwi ki to ratou wahi i tenei taha o
Horano, e anga ana ki Heriko whaka te rawhiti, ki te putanga
mai o te ra. 16 | korero ano a lhowa ki a Mohi, i mea, 17 Ko nga
ingoa enei 0 nga kaituwha i te whenua mo koutou: ko Ereatara
tohunga raua ko Hohua tama a Nunu. 18 Me tango ano tetahi
rangatira o tenei iwi, o tenei iwi, hei tuwha mo te whenua. 19 A
ko nga ingoa o aua tangata: ko Karepe tama a lepune o te iwi o
Hura. 20 A, ko to te iwi 0 nga tama a Himiona, ko Hemuere
tama a Amihuru. 21 Ko to te iwi o Pineamine, ko Erirara tama a
Kihirono. 22 Ko te rangatira hoki o te iwi 0 nga tama a Rana, ko
Puki tama a lokiri. 23 Ko te rangatira 0 nga tama a Hohepa, ara
0 te iwi 0 nga tama a Manahi, ko Haniere tama a Epora. 24 Ko
te rangatira o te iwi 0 nga tama a Eparaima, ko Kemuere tama a
Hipitana. 25 Ko te rangatira o te iwi 0 nga tama a Hepurona, ko
Eritapana tama a Paranaka. 26 Ko te rangatira o te iwi 0 nga
tama a lhakara, ko Paratiere tama a Atana. 27 Ko te rangatira o
te iwi 0 nga tama a Ahera, ko Ahihuru tama a Heromi. 28 Ko
te rangatira o te iwi 0 nga tama a Napatari, ko Perahere tama
a Amihuru. 29 Ko enei a Ihowa i whakahau ai hei tuwha i te

kainga mo nga tama a lharaira i te whenua o Kanaana.

35 | korero ano a lhowa ki a Mohi i nga mania o Moapa, i te
wahi 0 Horano, ki Heriko, i mea, 2 Whakahaua nga tama a

Iharaira kia homai ki nga Riwaiti etahi pa o o ratou kainga ka riro

nei i a ratou hei nohoanga; me hoatu ano ki nga Riwaiti nga wahi
0 waho o aua pa a tawhio noa. 3 A ko nga pa hei nohoanga mo
ratou; ko nga wahi hoki o waho ake mo a ratou kararehe, mo o
ratou taonga, mo a ratou kirehe katoa. 4 A, ko nga wahi o waho
0 nga pa, e hoatu e koutou ki nga Riwaiti, kia kotahi mano nga
whatianga i te taiepa atu ano o te pa, a haere whakawaho a
tawhio noa. 5 Me ruri ano e koutou i waho o te pa, i te taha ki te
rawhiti kia rua mano whatianga, i te taha ki te tonga kia rua
mano whatianga, i te taha ki te hauauru kia rua mano whatianga,
i te taha hoki ki te raki kia rua mano whatianga, a hei waenganui
t e pa: ko nga wahi tenei mo ratou 0 waho i nga pa. 6 A kia ono
nga pa whakaora i roto i nga pa e hoatu e koutou ki nga Riwaiti;
me hoatu hei rerenga atu mo te kaiwhakamate: kia wha tekau
ma rua hoki nga pa e tapiritia e koutou ki ena. 7 Ko nga pa
katoa e hoatu e koutou ki nga Riwaiti, kia wha tekau ma waru:
era, me nga wahi o waho ake. 8 A hei roto i te wahi tuturu o nga
tama a lharaira nga pa e hoatu e koutou; kia maha i roto i nga
mea maha, kia ouou hoki i roto i nga mea ouou, kia rite ki tona
kainga e riro i a ia ona pa e hoatu e tera, € tera, ki nga Riwaiti. 9
| korero ano a lhowa ki a Mohi, i mea, 10 Korero ki nga tama
a lharaira, mea atu ki a ratou, E whiti koutou i Horano ki te
whenua o Kanaana; 11 Na ka whakarite i etahi pa mo koutou
hei pa whakaora, hei rerenga atu mo te tangata whakamate, i
whakamate nei i te tangata, otiia ehara i te mea ata whakaaro.
12 A ka waiho e koutou hei pa whakaora kei mate i te kaitakitaki;
kei mate te tangata whakamate, kia tu ra ano ia ki te aroaro
0 te whakaminenga, kia whakawakia. 13 A kia ono nga pa e
waiho hei whakaora, 0 nga pa e hoatu nei e koutou. 14 Kia toru

nga pa e hoatu e koutou i tenei taha o Horano, kia toru hoki

nga pa e hoatu e koutou i te whenua o Kanaana; me waiho hei
pa whakaora. 15 Hei whakaora enei pa e ono mo nga tama a
Iharaira, mo te manene, mo te nohonoa i roto i a koutou: hei
rerenga atu mo nga tangata i mate ai tetahi, otiia ehara i te mea
ata whakaaro. 16 Otiia ki te patu ia i a ia ki te mea rino, a ka
mate, he kaikohuru ia: kia mate rawa te kaikohuru. 17 Ki te patu
ano hoki ia i a ia ki te kohatu i whiua e ia kia mate rawa ai, a ka
mate, he kaikohuru ia: kia mate rawa te kaikohuru. 18 Ki te patu
ranei ia i a ia ki te mea rakau a te ringa kia mate ai, a ka mate,
he kaikohuru ia: kia mate rawa te kaikohuru. 19 Ma te kaitakitaki
toto ake ano e whakamate te kaikohuhu; e whakamate ia i a ia
ina tutaki ki a ia. 20 Ki te mea he ngakau kino tona, a ka wero ia
i a ia; ki te whanga atu ranei ia, a ka epaina atu ia kia mate; 21
Ki te mauahara ranei ia, a ka patu i a ia ki tona ringa e mate ai
ia; kia mate rawa te kaipatu, he kaikohuru ia: e whakamatea
te kaikohuru e te kaitakitaki toto, ina tutaki ki a ia. 22 Tena ia,
mehemea he oho noa ake tana wero i a ia, ehara i te mea
mauahara; ki te epaina ranei ia ki tetahi mea, a kihai i whakanga
atu; 23 Ki te kohatu ranei, ki te mea e mate ai, a kihai i kitea atu,
na kua u ki a ia, a ka mate, kahore ano hoki ona mauahara ki a
ia, kihai ano hoki i rapu i te he mona; 24 Katahi ka whakarite te
whakaminenga i ta te kaipatu, i ta te kaitakitaki toto; kia rite
ki enei ritenga: 25 A ka whakaorangia e te whakaminenga te
kaiwhakamate i roto i te ringa o te kaitakitaki toto, me whakahoki
ano ia e te whakaminenga ki tona pa whakaora, i rere atu ai ia:
a ka noho ia ki reira @ mate noa te tino tohunga i whakawabhia ki
te hinu ta pu. 26 Ki te puta kau atu te kawhakamate ki waho o te
rohe o tona pa whakaora i rere atu nei ia; 27 A ka pono ki a ia te

kaitakitaki toto ki waho o te rohe o tona pa whakaora, a ka patua

te kaiwhakamate e te kaitakitaki toto, e kore e whakairia he toto
ki aia: 28 Me noho hoki ia i roto i tona pa whakaora, kia mate ra
ano te tino tohunga; a, muri iho i te matenga o te tino tohunga
ka hoki te kaiwhakamate ki tona whenua tupu. 29 Na hei tikanga
whakawa enei ma koutou, i 0 koutou whakatupuranga, i 0 koutou
nohoanga katoa. 30 Ki te patu tetahi i te tangata, ma te mangai
0 nga kaiwhakaatu e whakamatea ai te kaikohuru: kaua ano te
kaiwhakaatu kotahi e whakatau he ki tetahi, e mate ai. 31 Kaua
ano hoki e tangohia he utu mo te kaikohuru kia ora, ki te mea he
hara tona e mate ai: engari kia mate rawa ia. 32 Kaua ano e
tango utu mo te tangata i rere ki tona pa whakaora, kia hoki ai ia
ki te whenua noho ai; kia mate ra ano te tohunga. 33 Kia kore ai
e whakapokea e koutou te whenua kei reira nei koutou: ma
nga toto hoki e poke ai te whenua: heoi ano hoki te mea hei
pure i nga toto i whakahekea ki te whenua, ko nga toto o te
kaiwhakaheke. 34 Kaua e whakapokea te whenua e noho ai
koutou, e noho ai ahau: no te mea e noho ana ahau, a lhowa, i

waenganui i nga tama a Iharaira.

36 Na ka whakatata nga ariki 0 nga whare 0 nga matua o nga
hapu 0 nga tama a Kireara tama a Makiri, tama a Manahi, no
nga hapu o nga tama a Hohepa, ka korero ki te aroaro o Mohi,
ki te aroaro ano 0 nga rangatira, 0 nga ariki 0 nga whare o nga
matua 0 nga tama a lharaira: 2 Ka mea, | whakahau a lhowa i
toku ariki kia hoatu te whenua hei kainga tupu mo nga tama a
Iharaira, he mea rota: i whakahaua ano toku ariki e Ihowa kia
hoatu te wahi 0 Teropehara, o to matou teina ki ana tamahine. 3
Na ki te marenatia ratou ki etahi atu 0 nga tama o era iwi 0
nga tama a lharaira, na ka titorehia to ratou wahi i te wahi o o

matou matua, a ka tapiritia ki te wahi o te iwi e riro atu ai ratou,

a ka titorehia i te wahi i meatia hei kainga tupu m o matou. 4
A, i te takanga hoki o te tiupiri a nga tama a lharaira, na ka
tapiritia atu to ratou wahi ki te wahi o te iwi e riro atu ai ratou, a
ka titorehia to ratou kainga i te kainga o te iwi 0 0 matou matua.
5 Na ka whakahau a Mohi ki nga tama a Iharaira, he mea ki mai
na lhowa, a ka mea, He tika nga kupu a te iwi 0 nga tama a
Hohepa. 6 Ko ta Ihowa tenei i whakahau ai mo nga tamahine a
Teropehara; e mea ana, Me marena ratou ki a ratou e pai ai;
otiia me marena ki te hapu o te iwi o to ratou papa. 7A e kore e
riro ke te kainga tupu o tetahi iwi i tetahi iwi atu i roto i nga tama
a lharaira: ka whai hoki nga tama a lharaira, tera, tera, ki te
kainga o te iwi 0 0 ratou matua. 8 Me marena ano nga tamahine
katoa, i a ratou nei tetahi kainga o tetahi 0 nga iwi 0 nga tama a
Iharaira, ki tetahi o te hapu o te iwi 0 o ratou papa; kia mau ai te
kainga tupu o ona matua i tenei, i tenei, 0 nga tama a lharaira. 9
Kei riro ke hoki te kainga tupu o tetahi iwi i tetahi atu iwi; engari
me whai nga iwi 0 nga tama a lharaira, ia tangata, ia tangata, ki
o ratou kainga ake. 10 Rite tonu ki ta Ihowa i whakahau ai ki a
Mohi, i pera ta nga tamahine a Teropehara: 11 Ka riro hoki a
Mahara, a Tirita, a Hokora, a Mirika, a Noa, nga tamahine a
Teropehara, hei wahine ma nga tama a nga teina o to ratou
papa. 12 | marenatia hoki ki nga hapu o nga tama a Manahi,
tama a Hohepa, a i mau to ratou kainga tupu ki te iwi o te hapu o
to ratou papa. 13 Ko nga whakahau enei me nga whakaritenga
a lhowa i whakahaua e Mohi ki nga tama a lharaira i nga mania

0 Moapa i te wahi 0 Horano, ki Heriko.

Tiuteronomi

1 Ko nga kupu enei i korero ai a Mohi ki a Iharaira katoa i
tenei taha o Horano, i te koraha, i te mania, i te ritenga atu o
Tupu, i waenganui o Parana, o Topera, 0 Rapana, o Hateroto, 0
Rihahapa. 2 Kia kotahi tekau ma tahi nga ra e haere atu ana i
Horepa, ki te tika na maunga Heira, ka tae ai ki Kareheparena.
3 No te wha tekau o nga tau, no te tekau ma tahi o nga marama,
no te ra tuatahi o te marama, ka korerotia e Mohi ki nga tama a
Iharaira nga mea katoa i ako ai a lhowa ki a ia mo ratou; 41
muri i tana patunga i a Hihona kingi o nga Amori, i noho ra i
Hehepona, i a Oka hoki kingi o Pahana, i noho ra i Ahataroto, i
Eterei. 51 timata a Mohi i tenei taha o Horano, i te whenua o
Moapa, te kauwhau i tenei ture: i mea ia, 61 korero mai a lhowa,
to tatou Atua, ki a tatou i Horepa, i mea, Ka roa to koutou noho
ki tenei maunga: 7 Anga atu, hapainga atu, haere ki te maunga
0 nga Amori, ki nga wahi katoa hoki e tata ana ki reira, o te
mania, 0 nga pukepuke, o te raorao, o te tonga, o te tahatika
ano o te moana, ki te whenua o nga Kanaani, ki Repanona,
ki te awa nui ano, ki te awa, ki Uparati. 8 Nana, kua tukua
atu nei e ahau te whenua ki to koutou aroaro: haere ki roto,
tangohia te whenua i oati ai a lhowa ki o koutou matua, ki a
Aperahama, ki a Ihaka, ki a Hakopa kia hoatu mo ratou, mo to
ratou uri hoki i muri i a ratou. 91 korero ano ahau ki a koutou
| taua wa, i mea, E kore e ahei ko ahau anake hei pikau i a
koutou: 10 Kua whakanui a lhowa, to koutou Atua, i a koutou, a
tenei koutou te rite nei inaianei ki nga whetu o te rangi te tini. 11
Ma Ihowa, ma te Atua o o koutou matua, e tapiri ano a muri i a
koutou ki nga mano tini atu i a koutou e noho nei, mana koutou

e manaaki, e pera ano me tana i korero ai ki a koutou! 12 Me

pehea e taea ai e ahau anake ta koutou whakararu, to koutou
whakataimaha, me ta koutou ngangau? 13 Whakaritea mai e
koutou etahi tangata tupato, whai whakaaro, € mohiotia ana e o
koutou iwi, a maku ratou e mea hei upoko mo koutou. 14 Na ka
utu koutou ki ahau, ka mea, He mea pai tau e ki mai na kia
meatia. 15 Na ka tango ahau i nga upoko o o koutou iwi, i nga
mea whakaaro, e mohiotia ana, a meatia iho ratou e ahau hei
upoko mo koutou, hei rangatira mo nga mano, hei rangatira mo
nga rau, hei rangatira mo nga rima tekau, hei rangatira mo nga
tekau, hei kaiwhakahauhau hoki mo o koutou iwi. 16 | ki ano
ahau i taua wa ki o koutou kaiwhakawa, i mea, Whakarangona
nga kupu a o koutou teina, a tetahi, a tetahi, kia tika te whakawa
mo te tangata, mo tona teina, mo te tangata ke hoki e noho ana
i aia. 17 Kei whakaaro ki te kanohi ina whakawa, kia rite ta
koutou whakarongo ki te iti, ki te rahi; kei wehi koutou i te kanohi
tangata; no te mea na te Atua te whakawa; a, ko te mea e ngaro
ana i a koutou, ka kawe mai ki ahau, a maku e whakarongo.
18 A whakahaua ana e ahau i reira nga mea katoa e mahi ai
koutou. 19 A ka turia mai e tatou i Horepa, na haerea katoatia
ana e tatou taua koraha nui, e wehingia ana, i kite ra koutou i te
ara o te whenua maunga o nga Amori; i pera me ta lhowa, me ta
to tatou Atua, i ako mai ai ki a tatou; na ka tae atu ki Karehep
arenea. 20 Na ka mea ahau ki a koutou, Kua tae mai nei koutou
ki te whenua maunga o nga Amori, ka homai nei e Ihowa, e to
tatou Atua, ki a tatou. 21 Nana, ka tukua nei te whenua e lhowa,
e tou Atua, ki tou aroaro: haere ki runga, tangohia, kia rite ai ki
ta Ihowa, ki ta te Atua 0 ou matua, i ki ai ki a koe; kaua e wehi,
kaua hoki e pawera. 22 Na ka whakatata mai koutou katoa ki

ahau, ka mea, Kia tono tatou i etahi ki mua i a tatou, a ko ratou

hei titiro i to tatou whenua, hei whakahoki mai i te korero ki a
tatou, mo te huarahi e haere ai tatou ki runga, mo nga pa hoki
ka haere atu ne i tatou ki reira. 23 A i pai ano taua kupu ki ahau:
na ka tango ahau i etahi tangata kotahi tekau ma rua i roto i
a koutou, tataki kotahi o tenei iwi, o tenei iwi. 24 A ka tahuri
ratou, ka piki ki te maunga, a ka tae ki te awaawa o Ehekora, ka
tirotiro hoki a taua wahi. 25 A ka tango ratou i etahi 0 nga hua
0 te whenua ki o ratou ringa, a maua ana ki raro, ki a tatou, i
whakahoki ake ano ratou i te kupu ki a tatou, i mea, He pai te
whenua ka homai nei e Ihowa, e to tatou Atua, ki a tatou. 26
Heoi kihai koutou i pai ki te haere ki runga; na ka tutu ki te kupu
a lhowa, a to koutou Atua: 27 A amuamu ana i roto i 0 koutou
teneti, mea ana, He kino no lhowa ki a tatou i whakaputaina mai
ai tatou e ia i te whenua o lhipa, kia hoatu ai tatou ki te ringa o
nga Amori, kia huna ai tatou. 28 Kia haere tatou ki runga ki hea?
kua ngohe nei hoki o tatou ngakau i ta o tatou tuakana, e meara,
He nunui te iwi, he roroa i a tatou; ko nga pa he nui, taiepa rawa
a tutuki noa ki te rangi: i kite ano hoki matou i nga tama a nga
Anakimi ki rei ra. 29 Na ka mea ahau ki a koutou, Kei pawera,
kei wehi i a ratou. 30 Ko Ihowa, ko to koutou Atua, te haere nei i
mua i a koutou, mana ta koutou pakanga; ka rite ki nga mea
katoa i mea ai ia mo koutou ki to koutou aroaro i Ihipa; 311te
koraha ano, i kite ra koe i reira i ta Ihowa, i ta tou Atua wahanga
i a koe, ano he tangata e waha ana i tana tamaiti, i te ara katoa i
haere na koutou, a tae noa mai ki tenei wahi. 32 | tenei mea
ano, kihai koutou i whakapono ki a lhowa, ki to koutou Atua, 331
haere ra i mua i a koutou i te ara, hei whakataki i tetahi wahi mo
koutou, e tu ai 0 koutou teneti, i te po i roto i te ahi, hei whakaatu

ki a koutou i te ara e haere ai koutou, a i roto i te kapua i te

awatea. 34 A ka rongo a lhowa i o koutou reo e korero ana, na
ka riri, ka oati, ka mea, 35 E kore rawa tetahi o enei tangata o
tenei whakatupuranga kino e kite i taua whenua pai i oati ai
ahau kia hoatu ki o koutou matua, 36 Heoi ano ko Karepe, ko te
tama a lepune, € kite ia; a ka hoatu e ahau ki a ia, ki ana tama
hoki, te whenua i haerea e ia, mona i tino whai a Inowa. 37 A
riri ano a lhowa ki ahau, mo koutou hoki, i mea mai, E kore ano
kore e tae ki reira. 38 Ko Hohua, ko te tama a Nunu, e tu ana i
tou aroaro, e tae ia ki reira: whakatenatenangia ia; ta te mea
mana a lharaira e whakawhiwhi ki tera wahi. 39 Na, ko a koutou
potiki, i mea na koutou ka waiho hei parau, me a koutou tama
kihai nei i mohio i taua ra ki te pai, ki te kino, e tae ratou ki reira,
ka hoatu ano e ahau a reira ki a ratou, a e whiwhi ratou ki tera
whenua. 40 Ko koutou ia, tahuri atu, haere ki te koraha, na te
huarahi ki te Moana Whero. 41 Na ka utu koutou, ka mea mai ki
ahau, Kua hara matou ki a lhowa; ka haere matou ki runga, ki te
whawhai, kia rite ai nga mea katoa i whakahau mai ai a lhowa,
to tatou Atua, ki a tatou. A whitikiria ano e koutou, e tera, e tera,
ana mea mo te rir i, na ka mea koutou ki te piki ki te maunga. 42
Katahi ka mea a Ihowa ki ahau, Mea atu ki a ratou, Kaua e
haere, kaua ano e tu ki te riri; kahore hoki ahau i roto i a koutou;
kei patua ki te aroaro 0 o koutou hoariri. 43 Na ka korero ahau ki
a koutou; a kihai koutou i rongo, heoi, ka tutu koutou ki te kupu a
Ihowa, na hikaka ana koutou, piki ana ki te maunga. 44 Na ka
puta nga Amori, e noho ana i taua maunga, ki te tu i a koutou, a
whai ana i a koutou, ano he pi, patua iho koutou i Heira, a taea
noatia a Horema. 45 Na ka hoki koutou, ka tangi ki te aroaro o

Ihowa; otiia kihai a Inowa i whakarongo ki to koutou reo, kihai

ano i anga tona taringa ki a koutou. 46 Na ka noho koutou ki

Karehe, a maha noa nga ra, nga ra hoki i noho ai koutou.

2 Na ka tahuri tatou, ka haere ki te koraha na te ara ki te Moana
Whero; i pera ano me ta lhowa i ki mai ai ki ahau: a he maha
nga ra i taiawhiotia ai e tatou a Maunga Heira. 2 Na ka korero a
Ihowa ki ahau, ka mea, 3 Ka roa nei ta koutou taiawhio i tenei
maunga: tahuri whaka te raki. 4 Whakahau hoki ki te iwi, mea
atu, Ka haere nei koutou na nga rohe o o koutou tuakana, o nga
tama a Ehau, e noho ana i Heira; a ka wehi ratou i a koutou: na
kia tupato i a koutou: 5 Kaua e whakapataritari i a ratou; e kore
hoki e hoatu e ahau ki a koutou tetahi wahi o to ratou whenua,
ahakoa takahanga mo te kapu o te waewae, no te mea kua
hoatu e ahau a Maunga Heira ki a Ehau hei kainga tupu. 6
Hokona he kai i a ratou ki te moni, ka kai ai koutou; ko te wai
hoki me hoki e koutou i a ratou ki te moni, ka inu ai. 7 He mea
hoki kua manaaki a Ihowa, tou Atua, i a koe i nga mahi katoa a
tou ringa; e mohio ana ia ki tou haerenga i tenei koraha nui: i tou
taha a lhowa, tou Atua, i enei tau e wha tekau; a kahore koe i
hapa i tetahi mea. 8 A ka pahemo i a tatou o tatou tuakana, nga
tama a Ehau, e noho ana i Heira, i te ara i te mania o Erata, o
Ehiono Kepere, na ka tahuri tatou, ka haere na te huarahi i te
koraha o0 Moapa. 9 A ka mea a lhowa ki ahau, Kei whawhai
koe ki nga Moapi, kaua ano e whakatari pakanga ki a ratou; ta
te mea e kore e hoatu e ahau tetahi wahi o tona whenua hei
kainga mou, no te mea kua hoatu a Ara e ahau hei kainga mo
nga tama a Rota. 10| noho nga Emime ki reira i mua, he nui, he
tini, he roroa tena iwi, rite tahi ano ki nga Anakimi: 11 | korerotia
hoki ratou he roroa, he pera me nga Anakimi; na nga Moapi ia

ratou i hua he Emime. 12 | noho hoki nga Hori ki Heira i mua; a,

muri iho i a ratou, ko nga tama a Ehau, na ratou hoki te hunanga
i era i o ratou aroaro, a noho iho ana ki to ratou wahi, rite tahi ta
ratou ki ta Iharaira i mea ai ki te whenua i riro mai i a ia, i homai
nei e lhowa ki a ratou. 13 Tena, whakatika, whiti atu i te awa, i
Terete: na ka whiti mai tatou i te awa, i Terete. 14 A ko nga
ra i haere mai ai tatou i Kareheparenea, a tae noa ki to tatou
whitinga mai i te awa, i Terete, e toru tekau ma waru nga tau,
no ka poto atu i roto i te ope te whakapaparanga katoa o nga
tangata hapai patu; te pera me ta lhowa i oati ai ki a ratou. 15|
runga ano hoki i a ratou te ringa o Ihowa e whakamate ana i a
ratou i te puni a poto noa ratou. 16 A ka poto katoa nga tangata
hapai patu te mate atu i roto i te iwi. 17 Na ka korero a lhowa ki
ahau, ka mea, 18 Hei tenei ra koe haere ai ma Ara, ma te rohe
0 Moapa. 19 A, e tata atu koe ki te ritenga atu 0 nga tama a
Amona, kaua e whawhai ki a ratou, kaua ano hoki e whakatari
pakanga ki a ratou: e kore hoki e hoatu e ahau tetahi wahi o te
whenua o nga tama a Amona hei kainga mou, no te mea kua
hoatu e ahau hei kainga mo nga tama a Rota. 20 | korerotia hoki
tera he whenua tangata roroa; i noho hoki nga tangata roroa ki
reira i mua, a huaina iho ratou e nga Amoni he Hamahumi. 21
He nui, he maha, he roroa taua iwi, rite tahi ki nga Anakimi; na
Ihowa ia ratou i huna i to ratou aroaro; a riro ana to ratou kainga
i a ratou, a noho tonu iho i muri i a ratou; 22 Pera me tana i mea
ai ki nga tama a Ehau, e noho ra i Heira, i tana hunanga i nga
Hori i to ratou aroaro; na riro ana i a ratou to ratou kainga, a
noho tonu iho ratou i muri i a ratou @ mohoa noa nei. 23 Na,
ko nga Awimi, i noho ra ki nga pa a puta noa ki Kaha, na nga
Kapatorimi i haere mai ra i Kapatora ratou i huna, a noho iho i

muri i a ratou. 24 Whakatika, haere, whiti atu i te awa i Aranona;

na kua hoatu e ahau ki tou ringa a Hihona kingi o Hehepona, te
Amori me tona whenua: anga atu, tangohia, e riri i ta korua riri.
25 Kei tenei ra ahau timata ai te whakapa i tou pawera, i tou
wehi ki nga iwi i raro i te rangi, puta noa, puta noa, ina rongo ki
tou rongo, a ka wiri ratou, ka aue i a koe. 26 Na tukua atu ana e
ahau nga karere i te koraha, i Keremota, ki a Hihona kingi o
Hehepona; mo te ata noho nga kupu, a ka mea atu, 27 Kia
haere atu ahau na tou whenua; ka haere ahau na te huanui; e
kore ahau e peka ki matau, ki maui. 28 Mau e homai he kai
maku hei utu mo te moni, ka kai ai ahau; e homai hoki he wai
moku mo te moni, ka inu ai ahau; heoi ano ko te haere kau a
oku waewae; 29 Kia rite ki ta nga tama a Ehau e noho ana i
Heira i mea ai ki ahau, me ta nga Moapi hoki e noho ra i Ara; kia
whiti atu ra ano ahau i Horano ki te whenua i homai e lhowa,
e to matou Atua, ki a matou. 30 Heoi kihai a Hihona kingi o
Hehepona i pai kia haere atu tatou na tona kainga: na lhowa
hoki, na tou Atua i whakapakeke tona wairua, i whakamaia hoki
tona ngakau, kia homai ai ia ki tou ringa; koia ano tenei inaianei.
31 Na ka mea a lhowa ki ahau, Titiro, kua timata ahau te tuku ki
tou aroaro i a Hihona, i tona whenua: anga atu, tangohia tona
whenua hei kainga. 32 Na ka puta mai a Hihona ki te tu i a
tatou, ki te whawhai hoki i lahata, a ia me tona iwi katoa. 33 A
homai ana ia e lhowa, e to tatou Atua, ki to tatou aroaro; na
patua ana ia e tatou, me ana tama, me tona iwi katoa. 34 A horo
ana i a tatou ona pa katoa i taua wa ano, huna iho ana hoki
nga tangata o nga pa katoa, me nga wahine, me nga potiki,
kihai tetahi morehu i mahue i a tatou. 35 Ko nga kararehe ia i
tangohia ma tatou, me nga taonga hoki o nga pa i horo i a tatou.

36 O Aroera atu ano, i te taha o te awa o0 Aranona, me te pa

hoki i te awa, a paku noa ki Kireara, kahore tetahi pa i maia i a
tatou: homai katoa ana e lhowa, e to tatou Atua, ki a tatou. 37
Heoi ano ko te whenua o nga tama a Amona kihai i taea atu e
koe, me nga wahi katoa o te awa, o lapoko, me nga pa o nga

maunga, me nga wahi katoa i kiia mai e Ihowa, e to tatou Atua.

3 Katahi tatou ka tahuri, ka haere ki runga na te huarahi ki
Pahana: na ka puta mai a Oka kingi o Pahana ki te tu i a tatou,
a ia me tona iwi katoa, ki Eterei whawhai ai. 2 A ka mea a
Ihowa ki ahau, Kei wehi i a ia: ta te mea kua hoatu ia e ahau
ki tou ringa, me tona iwi katoa, me tona oneone; a ka rite tau
meatanga ki a ia ki tau i mea ai ki a Hihona, ki te kingi o nga
Amori, i noho ra i Hehepona. 3 Na homai ana e Ihowa, e to
tatou Atua, ki to tatou ringa a Oka hoki, te kingi o0 Pahana me
tona iwi katoa; a patua ana ia e tatou, a kahore tetahi morehu
ona i mahue. 4 Na ka horo i a tatou i taua wa ano ona pa katoa,
kahore he pai i kore te tangohia e tatou i a ratou, e ono tekau
nga pa, ko nga wahi katoa o Arakopa, o te rangatiratanga o Oka
i Pahana. 5Ko enei pa katoa hanga rawa ki nga taiepa teitei, ki
nga tatu, ki nga tutaki; haunga nga kainga noho koraha, tona
tini. 6 | huna katoatia enei e tatou, i peratia me ta tatou i mea ai
ki a Hihona, ki te kingi o Hehepona, huna iho nga tangata o nga
pa katoa, me nga wahine, me nga tamariki. 7 Ko nga kararehe
ia, me nga taonga o nga pa, i tangohia ma tatou. 8 Na i taua wa
ano ka tangohia e tatou i te ringa o nga kingi tokorua o nga
Amori te whenua i tenei taha o Horano, o te awa, 0 Aranona atu
a tae noa ki Maunga Heremona; 9 Ko Heremona i huaina e nga
Haironi ko Hiriona; na nga Amori ia i hua ko Heniri; 10 Ko nga
pa katoa o te mania, me Kireara katoa, me Pahana katoa, a

tae noa ki Hareka, ki Eterei, nga pa hoki o te rangatiratanga o

Oka i Pahana. 11 Ko Oka anake hoki, ko te kingi o Pahana, i
mahue, he morehu no nga tangata roroa. Na ko tona moenga he
moenga rino; kahore iana i Rapata, i nga tama a Amona? e
iwa whatianga te roa, e wha hoki whatianga te whanui, ki to te
tangata whatianga. 12 A ko tenei whenua i riro mai na i a tatou i
taua wa, i Aroera atu, i tera i te awa, i Aranona, me tetahi taha o
te whenua maunga o Kireara, me ona pa, i hoatu e ahau ki nga
Reupeni ratou ko nga Kari. 13 A, ko te wahi o Kireara i mahue
me Pahana katoa, te rangatiratanga o Oka, i hoatu e ahau ki
tetahi taanga o te hapu o Manahi; ko nga wahi katoa o Arakopa
me Pahana katoa e kiia nei ko te whenua o nga tangata roroa.
14 Na Haira tama a Manahi i tango te whenua katoa o Arakopa,
a tae noa ki nga rohe o Kehuri, o Maakati; a huaina iho te ingoa
ki tona, ko Pahana Hawotohaira, a tenei ano inaianei. 15 A tukua
atu ana e ahau a Kireara mo Makiri. 16 | tukua e ahau ki nga
Reupeni ratou ko nga Kari te wahi i Kireara a tae noa ki te awa,
ki Aranona, ki waenganui o te awa me te rohe ano, a tae noa ki
te awa, ki lapoko, ko te rohe ia ki nga tama a Amona. 17 Me
te mania hoki, me Horano, me tona rohe, e takoto atu ana i
Kinereta, taea noatia te moana i te mania, te Moana Tote, i raro
i Ahatotopihika, whaka te rawhiti. 18 A i whakahau ahau i a
koutou i taua wa, i mea, Kua homai e lhowa e to koutou Atua
tenei whenua kia nohoia: haere, e nga maia katoa, me a koutou
patu i mua i 0 koutou tuakana, i nga tama a lharaira. 19 Ko a
koutou wahine ia me a koutou potiki me a koutou kararehe, e
mohio ana hoki ahau he tini a koutou kararehe, me noho ki o
koutou pa i hoatu e ahau ki a koutou; 20 Kia meinga ra ano
e lhowa o koutou tuakana kia okioki, kia penatia me koutou

na, kia whiwhi ano ratou ki te whenua ka homai nei e lhowa, e

to koutou Atua, ki a ratou i tawahi o Horano: katahi koutou ka
hoki, tera, tera, ki tona kainga i hoatu e ahau ki a koutou. 21 A
whakahau ano ahau i a Hohua i taua wa, i mea, Kua kite ou
kanohi i nga mea katoa i mea ai a Ihowa, to koutou Atua, ki enei
kingi tokorua: ka penatia e Ihowa nga rangatiratanga katoa ka
whiti atu nei koe ki reira. 22 Kei wehi koutou i a ratou: na te
mea, ma Ihowa, ma to koutou Atua, ta koutou whawhai. 231 inoi
ano ahau i taua wa ki a Ihowa, i mea, 24 E te Ariki, e Ihowa, kua
timata nei koe te whakakite ki tau pononga i tou nui, i tou ringa
kaha: ko wai hoki te Atua i te rangi, i te whenua ranei, e pena
ana te mahi me au mabhi, he rite ranei ki a koe te kaha? 25
Tena ra, kia whiti atu ahau kia kite i tena whenua pai i tawahi o
Horano, i tena maunga pai, i Repanona ano hoki. 26 Otiia i riri
mai a lhowa ki ahau, mo ta koutou hoki, kahore ano hoki i rongo
ki ahau: na ka mea mai a lhowa ki ahau, Kati ra tau; kaua e
korero mai ano ki ahau i tenei mea. 27 Piki atu ki te tihi o Pihika,
ka anga ai ou kanohi whaka te hauauru, whaka te raki, whaka
te tonga, whaka te rawhiti, a ma ou kanohi e titiro atu; ta te
mea e kore koe e whiti i tenei Horano. 28 Engari whakahaua a
Hohua, whakatenatenangia hoki, whakamaiatia: ta te mea ko ia
te haere atu i te aroaro o tenei iwi, mana ratou e whakawhiwhi ki
te whenua e kite ai koe. 29 Na ka noho tatou ki te raorao i te

ritenga atu o Petepeoro.

4 Na, whakarongo mai ra inaianei, e lharaira, ki nga tikanga,
ki nga whakaritenga e whakaako atu nei ahau ki a koutou kia
mabhia; kia ora ai koutou, kia tae atu ai, kia noho ai hoki ki te
whenua e homai nei e lhowa, e te Atua o0 o koutou matua, ki a
koutou. 2 Ko te kupu, e whakahaua atu nei e ahau ki a koutou,

kaua e tapiritia ki etahi atu, kaua ano e kinitia atu tetahi wahi

ona; kia rite ai i a koutou nga whakahau a lhowa, a to koutou
Atua, e whakahaua nei e ahau ki a koutou. 3 Kua kite o0 koutou
kanohi i ta lhowa i mea ai mo Paarapeoro: ko nga tangata katoa
hoki i whai i a Paarapeoro whakamatea rawatia iho ratou e
Ilhowa, e to koutou Atua, i roto i a koutou. 4 Ko koutou ia, i
awhi ra ki a Ihowa, ki to koutou Atua, e ora katoa ana i tenei
ra. 5 Titiro, kua whakaako ahau i a koutou ki nga tikanga, ki
nga whakaritenga, ki a lhowa, ki a toku Atua i ako ai ki ahau,
hei mahi ma koutou i waenganui o te whenua e haere atu nei
koutou ki reira ki te tango. 6 Na puritia, mahia: ko to koutou
whakaaro nui hoki ia, me to koutou mohio ki te titiro mai a nga
tauiwi, a nga mea e rongo ana ki enei tikanga katoa, a ka mea
ratou, Koia hoki, he hunga mohio, he hunga tupato tenei iwi nui.
7 Ko wai hoki te iwi nui, e whiwhi ana ki te atua penei te tata ki
a ratou me lhowa, me to tatou Atua, e tata mai nei i a tatou
karangaranga katoa ki a ia? 8 Ko wai hoki te iwi nui, i a ia nei
nga tikanga me nga whakaritenga tika, penei me tenei ture katoa
e hoatu nei e ahau ki to koutou aroaro i tenei ra? 9 Mau ia koe e
tiaki, me tiaki marie ano tou wairua, kei wareware ki nga mea i
kite ai ou kanohi, kei riro atu hoki i roto i tou ngakau, i nga ra
katoa e ora ai koe; engari me whakaako au tama, me nga tama
hoki a au tama ki ena mea; 10 Ki te ra ano hoki i tu ai koe i te
aroaro o lhowa, o tou Atua, i Horepa, i ta lhowa meatanga mai ki
ahau, Huihuia mai te iwi ki ahau, a maku e mea kia rongo ratou i
aku korero, kia whakaakona ai kia wehi i ahau i nga ra katoa e
ora ai ratou i ru nga i te whenua, hei whakaako atu ma ratou ki a
ratou tama. 11 Na ka whakatata koutou, ka tu hoki i raro iho o te
maunga; ko te maunga hoki ka tonu i te ahi, a kakati noa ki

waenganui o te rangi, te pouri! te kapua! na, pouri kerekere. 12

Na ka korero mai a lhowa ki a koutou i waenganui o te ahi: ko te
puakanga mai o0 nga kupu ta koutou i rongo ai, tena ko tetahi
ahau kihai i kitea; heoi ano ko te reo kau. 13 Na ka kauwhautia
e ia ki a koutou tana kawenata, i whakahaua e ia ki a koutou kia
whakaritea, ara nga ture kotahi tekau, a tuhituhia iho e ia ki nga
papa kohatu e rua. 14 | whakahau ano a Ihowa i ahau i taua wa,
kia whakaakona koutou ki nga tikanga, ki nga whakaritenga, hei
mahi ma koutou ki te whenua e haere atu nei koutou ki reira
ki te tango. 15 Tiakina marietia ra o koutou wairua; kihai hoki
koutou i kite i tetahi ahua, me he aha, me he aha, i te ra i korero
ai a lhowa ki a koutou i Horepa, i waenganui o te ahi; 16 Kei
he koutou, kei hanga i te whakapakoko ma koutou, i te ritenga
0 tetahi tauira, i te ahua o te tane, o te wahine ranei; 171 te
ahua o tetahi kararehe o te whenua, i te ahua o tetahi manu
whai parirau e rererere ana i te rangi, 18 | te ahua o tetahi mea
e ngokingoki ana i te whenua, i te ahua o tetahi ika i roto i te
wai i raro iho o te whenua: 19 Kei anga ake ranei ou kanohi
ki te rangi, ka kite i te ra, i te marama ranei, i nga whetu, i te
ope katoa o te rangi, na ka takina atu koe ki te koropiko atu ki
ena mea, ki te mahi atu hoki ki ena mea, i tuwhaina mai nei e
Ihowa, e tou Atua, mo nga iwi katoa i raro o te rangi, puta noa,
puta noa. 20 Na Ihowa ia koutou i tango, nana hoki koutou i
whakaputa mai i roto i te oumu rino, i lhipa, kia waiho ai hei iwi
tupu mana, me koutou inaianei. 211 riri mai ano a Ihowa ki ahau
mo ta koutou hoki, a oati mai ana e kore ahau e whiti i Horano,
e kore ano e tae ki te whenua pai, ka homai nei e Ihowa, e
tou Atua, ki a koe hei kainga tupu. 22 Engari ka mate ahau ki
tenei whenua, e kore ahau nei e whiti i Horano: ko koutou ia

ka whiti, ka tango hoki i taua whenua pai. 23 Kia tupato, kei

wareware ki te kawenata a lhowa, a to koutou Atua, i whakaritea
e ia ki a koutou, kei hanga hoki he whakapakoko ma koutou ki te
ritenga o tetahi mea i riria mai nei koe e lhowa, e tou Atua. 24
Ko lhowa hoki, ko tou Atua, he ahi e ki ana, he Atua hae ia. 25 E
whanau au tamariki me nga tamariki a au tamariki, a ka roa to
koutou noho ki te whenua, a ka taka koutou, ka hanga hoki i te
whakapakoko ki te ahua o tetahi mea, a ka mahi i te mea e kino
ana ki te titiro a Ihowa, a tou Atua, hei whakapatarita ri i a ia: 26
Ka waiho e ahau i tenei ra te rangi me te whenua hei kaititiro mo
koutou, mo te matenga hoki e hohoro ai koutou te mate atu i te
whenua e whiti atu nei koutou i Horano ki reira, ki te tango;
e kore e roa o koutou ra ki reira, engari ka tino ngar o rawa
koutou. 27 A ka whakamarara a lhowa i a koutou ki nga tauiwi, a
he hunga torutoru o koutou e toe i roto i nga tauiwi, e kawea atu
ai koutou e lhowa ki reira. 28 A ka mahi koutou i reira ki nga
atua i hanga e nga ringa tangata, ki te rakau, ki te kohatu, e kore
nei e kite, e kore e rongo, e kore e kai, e kore ano e hongi. 29
Otiia ki te rapu koe i reira i a Ihowa, i tou Atua, na ka kitea e
koe, ki te whakapaua katoatia tou ngakau me tou wairua ki te
rapu i aia. 30 Ki te mate koe, a ka pono ki a koe enei mea katoa
i nga ra a muri ake nei, ka hoki koe ki a lhowa, ki tou Atua,
ka whakarongo ano hoki ki tona reo; 31 He atua tohu hoki a
Ihowa, tou Atua; e kore ia e whakarere i a koe, e kore ano hoki e
whakangaro i a koe, e kore hoki e wareware ki te kawenata
ki ou matua, i oati ai ia ki a ratou. 32 Ui atu hoki ki nga rangi
onamata, 0 mua i a koe, o te ra i hanga ai e te Atua te tangata ki
runga ki te whenua, i tetahi pito o te rangi paku noa ki tetahi pito
0 te rangi, i puta mai ranei tetahi mea hei rite mo tenei mea te

nui, i rangona rane i he rite ki tenei? 33| rongo ranei tetahi iwi i

te reo o te Atua e korero mai ana i waenganui o te ahi, me tau i
rongo ai, a ora ake? 34 | whakamatau ranei te Atua te haere iho,
te tango i tetahi iwi mana i waenganui i tetahi iwi ke, i runga i
nga whakamatau, i nga tohu, i nga merekara, i te whawhai, i te
ringaringa kaha, i te ringaringa maro, i nga whakawehi nui, i
nga mea katoa i mea ai a lhowa, to koutou Atua ki a koutou, ki
to koutou aroaro i lhipa? 35| whakakitea mai ai ena mea ki a
koe kia mohio ai koe ki a Ihowa, ko ia te Atua; kahore ke atu i
aia. 36 | meatia koe e ia kia rongo ki tona reo i te rangi, hei
whakaako i a koe: a i te whenua i whakakitea e ia tana ahi nui ki
a koe; ko ana kupu hoki i rangona e koe i waenganui i te ahi. 37
A, no te mea i aroha ia ki ou matua, koia i whiriwhiria ai e ia 0
ratou uri i muri i a ratou, i whakaputaina mai ai hoki koe i lhipa,
me tana titiro tonu iho, i runga ano i tona kaha nui; 38| mea ai ki
te pei i nga iwi he nui, he kaha i a koe i tou aroaro, ki te kawe i a
koe, ki te hoatu i to ratou oneone ki a koe hei kainga pumau;
koia tenei inaianei. 39 Na kia mohio koe i tenei ra, kia whakaaro
hoki i roto i tou ngakau, ko Ihowa, ko ia te Atua i te rangi i runga,
i te whenua hoki i raro; kahore ke atu. 40 Na kia mau ki ana
tikanga, ki ana whakahau, e whakahaua nei e ahau i tenei ra ki
a koe, hei pai hoki mou, mo au tama i muri i a koe, kia roa ai ou
ra ki te whenua ka hoatu nei e Ihowa, e tou Atua ki a koe a
ake tonu atu. 41 Katahi a Mohi ka motuhake i nga pa e toru i
tenei taha o0 Horano, whaka te rawhiti; 42 Hei rerenga atu mo te
tangata whakamate, i whakamate i tona hoa, ofiia ehara i te mea
ata whakaaro, ehara hoki i te hoariri nona i mua; na ka rere ia
ki tetahi 0 aua pa, a ka ora; 43 Ara i Pehere i te koraha, i te
whenua mania, mo nga Reupeni; i Ramoto i Kireara, mo nga

Kari; i Korana i Pahana, mo nga Manahi. 44 A, ko te ture tenei i

hoatu e Mohi ki te aroaro o0 nga tama a Iharaira: 45 Ko nga
whakaaturanga ano enei, me nga tikanga, me nga whakaritenga
i korerotia e Mohi ki nga tama a lharaira, i to ratou putanga
mai i lhipa, 461 tenei taha o Horano, i te raorao i te ritenga atu
0 Petepeoro, i te whenua o Hihona, o te kingi 0 nga Amori, i
noho ra i Hehepona, i patua ra e Mohi ratou ko nga tama a
Iharaira, i to ratou putanga mai i lhipa; 47 A tangohia ana tona
whenua e ratou, me te whenua hoki 0 Oka, o te kingi o Pahana,
to nga kingi tokorua 0 nga Amori, i tenei taha o Horano, whaka
te rawhiti; 48 O Aroera i te taha o te awa 0 Aranona, a Maunga
Hiona, ara a Heremona, 49 Me te Arapaha katoa i tera taha o
Horano, whaka te rawhiti, a tae noa ki te moana o te Arapaha, i

raro iho i nga titahatanga o Pihika.

5 A i karanga atu a Mohi ki a lharaira katoa, i mea ki a ratou,
Whakarongo, e Iharaira, ki nga tikanga, ki nga whakaritenga e
korerotia nei e ahau ki 0 koutou taringa i tenei ra, ka ako ai, ka
pupuri ai, ka mahi ai. 2 | whakarite a Ihowa, to tatou Atua, i te
kawenata ki a tatou i Horepa. 3 Kihai a Ihowa i whakarite i tenei
kawenata ki o tatou matua; engari ki a tatou, ki a tatou nei ano,
e ora katoa nei i konei inaianei. 41 korero a kanohi mai a lhowa
ki a koutou i te maunga i waenganui o te ahi; 5Ko ahau i tu
i waenganui o Ihowa, o koutou, i taua wa, hei whakapuaki ki
a koutou i te korero a lhowa: i wehi hoki koutou i te ahi, kihai
hoki i piki ake ki te maunga; i mea ia, 6 Ko Ihowa ahau, ko tou
Atua, naku koe i whakaputa mai i te whenua o lhipa, i te whare
pononga. 7 Aua etahi atua ke atu mou ki mua i ahau. 8 Kei
hanga koe i te whakapakoko mou, i tetahi ritenga ranei o nga
mea o te rangi i runga, o te whenua ranei i raro, o te wai ranei i

raro i te whenua. 9 Kei koropiko koe ki ena mea, kei mahi ranei

ki ena mea: ko lhowa hoki ahau ko tou Atua, he Atua hae, e
mea ana i nga hara o nga matua kia tau iho ki nga tamariki a te
toru, te wha ra ano o nga whakatupuranga o te hunga e kino
ana ki ahau; 10 E whakaputa aroha ana hoki ki nga mano, ki te
hunga e aroha ana ki ahau, e whakarite ana i aku ture. 11 Kei
whakahuatia noatia e koe te ingoa o lhowa, o tou Atua: e kore
hoki a lhowa e mea he harakore te tangata e whakahua noa ana
i tona ingoa. 12 Kia mau ki te ra hapati, kia whakatapua, kia
pera me ta lhowa, me ta tou Atua i whakahau ai ki a koe. 13 E
ono nga ra e mahi ai koe, e mea ai hoki i au mea katoa; 14 Tena
ko te ra whitu, he hapati no Ihowa, no tou Atua; kaua e mahia
tetahi mahi i reira, e koe, e tau tama, e tau tamahine, e tau
pononga tane, e tau pononga wahine, e tau kau, e tau kaihe, e
au kararehe katoa hoki, me tou tangata ke i roto i ou tatau; kia
okioki ai tau pononga tane, tau pononga wahine, kia pena ai me
koe. 15 Kia mahara ano he pononga koe i te whenua o lhipa, a
na lhowa, na tou Atua koe i whakaputa mai i reira, i runga i te
ringa kaha, i te ringa maro: na reira i whakahau ai a Ihowa, tou
Atua, i a koe kia whakaritea te ra hapati. 16 Whakahonoretia
tou papa me tou whaea, kia rite ki ta lhowa, ki ta tou Atua i
whakahau aia ki a koe; kia roa ai ou ra, kia whiwhi ai hoki koe ki
te pai i runga i te whenua e homai nei e lhowa, e tou Atua, ki a
koe. 17 Aua e patu. 18 Aua e puremu. 19 Aua e tahae. 20 Aua e
whakapae teka ki tou hoa. 21 Aua hoki e hiahia ki te wahine a
tou hoa, aua hoki e hiahia ki te whare o tou hoa, ki tana mara, ki
tana pononga tane, ki tana pononga wahine, ki tana kau, ki tana
kaihe, ki tetahi mea ranei a tou hoa. 22 Ko enei kupu i korerotia
mai e lhowa ki to koutou huihui katoa i te maunga, i waenganui

0 te ahi, o te kapua, o te pouri hoki, he nui ano hoki te reo; a

kahore atu ano ana kupu: a tuhituhia iho e ia ki nga papa kohatu
e rua, a homai ana ki ahau. 23 A, no to koutou rongonga i te
kupu i roto i te pouri, ko te maunga hoki e ka ana i te ahi, ka
whakatata mai ki ahau, ara nga upoko katoa o o koutou iwi, me
0 koutou kaumatua; 24 A ka mea mai, Na, kua whakakite mai a
lhowa, to tatou Atua, i tona kororia, i tona nui ki a tatou, kua
rongo hoki tatou i tona reo i roto i te ahi; kua kite tatou i tenei ra
ka korero a lhowa ki te tangata, a ka ora ano ia. 25 Na kia mate
matou hei aha? ka pau hoki matou i tenei ahi nui; ki te rongo
ano matou i te reo o lhowa, o to tatou Atua, na ka mate matou.
26 Ko wai hoki 0 nga kikokiko katoa i rongo ki te reo o te Atua
ora e korero ana i roto i te ahi, me tatou nei i rongo, a ia ora
ano? 27 Mau e whakatata atu, e whakarongo ki nga mea katoa
e korero ai a lhowa, to tatou Atua; mau hoki e korero ki a matou
nga mea katoa e korero ai a lhowa, to tatou Atua, ki a koe; a
ma matou e whakarongo, e mahi. 28 A ka rongo mai a lhowa i
te puaki 0 a koutou kupu, i a koutou e korero ana ki ahau; na
ka mea a Ihowa ki ahau, Kua rongo ahau i te puaki mai o nga
kupu a te iwi nei, i korero ra ratou ki a koe: he pai nga mea
katoa i korero ra ratou. 29 E! me i pena o ratou ngakau i roto i a
ratou, te wehi i ahau, te pupuri hoki i aku whakahau katoa i nga
ra katoa, kia whiwhi ai ratou ki te pai me a ratou tamariki hoki
ake tonu atu! 30 Haere, mea atu ki a ratou, Hoki atu koutou
ki 0 koutou teneti. 31 Ko koe ia, e tu ki konei taua, a maku e
korero ki a koe nga whakahau katoa, me nga tikanga, me nga
whakaritenga e whakaako ai koe ki a ratou, hei mahi ma ratou ki
te whenua e hoatu nei e ahau kia nohoia e ratou. 32 Na, kia
mahara koutou kia pera te mahi me ta Ihowa, me ta to koutou

Atua, i whakahau ai ki a koutou: kaua e peka ke ki matau, ki

maui. 33 Haere i nga huarahi katoa i whakahau ai a lhowa, to
koutou Atua ki a koutou, kia ora ai koutou, kia whiwhi ai ki te pai,

kia roa ai hoki o koutou ra ki te whenua ka riro nei i a koutou.

6 Na ko te whakahau tenei, ko nga tikanga me nga whakaritenga,
i whakahaua mai e lhowa, e to koutou Atua, kia whakaakona
atu ki a koutou, hei mahi ma koutou ki te whenua e haere atu
nei koutou ki reira ki te tango: 2 Kia wehi ai koe i a Ihowa, i
tou Atua, kia puritia ai ana tikanga katoa, me ana whakahau e
whakahaua nei e ahau ki a koe, e koe, e tau tama, e te tama
hoki a tau tama, i nga ra katoa e ora ai koe; kia roa ai hoki ou ra.
3 Na, whakarongo, e Iharaira, kia mahara hoki kia mahia enei
mea, kia whiwhi ai koe ki te pai, kia nui rawa ai hoki koutou,
kia pera ai me ta lhowa, me ta te Atua o ou matua i korero ai
ki a koe, ki te whenua e rerengia ana e te waiu, e te honi. 4
Whakarongo, e Iharaira: Ko Ihowa, ko to tatou Atua, he Ihowa
kotahi: 5 A me whakapau katoa tou ngakau, tou wairua, tou
kaha ki te aroha ki a Ihowa, ki tou Atua. 6 Hei roto ano i tou
ngakau enei kupu e whakahau atu nei ahau ki a koe i tenei ra; 7
Whakaakona marietia atu hoki ki au tamariki, korerotia i a koe e
noho ana i tou whare, i a koe e haere ana i te huarahi, i a koe e
takoto ana, i tou aranga ake hoki. 8 Me here e koe hei tohu ki
tou ringa, hei pare ano ena mea ki waenganui o ou kanohi. 9
Tuhituhia ano hoki ki nga pou tatau o tou whare, ki ou tatau hoki.
10 A, a mua ake nei, ina kawea koe e Ihowa, e tou Atua, ki te
whenua i oati ai ia ki ou matua, ki a Aperahama, ki a Ihaka, ki a
Hakopa, a ka homai e ia ki a koe he pa nunui, papai, kihai nei i
hanga e koe, 11 He whare ki tonu i nga mea papai katoa, kihai
nei i whakakiia e koe, he poka wai oti rawa te keri, kihai i keria e

koe, he mara waina, he oriwa, kihai nei i whakatokia e koe: a ka

kai koe, ka makona; 12 Kia tupato ki a koe i reira, kei wareware
ki a lhowa, nana nei koe i whakaputa mai i te whenua o Ihipa, i
te whare pononga. 13 Ko Ihowa, ko tou Atua tau e wehi ai, me
mahi ano hoki ki a ia, ko tona ingoa hoki hei oatitanga mau. 14
Kei whai ki nga atua ke, 0 nga atua o nga tauiwi i tetahi taha o
koutou, i tetahi taha; 15 He Atua hae hoki a Ihowa, tou Atua i
waenganui i a koe; kei mura te riri 0 lhowa, 0 tou Atua ki a koe,
a ka ngaro koe i te mata o te whenua. 16 Kei whakamatautau i a
Ilhowa, i to koutou Atua, me koutou ra i whakamatautau i a ia i
Meha. 17 Puritia mareitia nga whakahau a lhowa, a to koutou
Atua, me ana whakaatu, me ana tikanga, i whakahaua mai nei e
ia ki a koe. 18 Mahia hoki te mea tika, te mea pai ki te aroaro
o lhowa; kia whiwhi ai koe ki te pai, kia tae atu ai, kia noho
ai ki te whenua pai i oatitia e Ihowa ki ou matua, 19 Kia peia
ai ou hoariri katoa i tou aroaro, kia rite ai ki ta [howa i ki ai.
20 A ki te ui tau tama ki a koe a mua, ki te mea, Hei aha nga
whakaatu, me nga tikanga, me nga whakaritenga, i whakahaua
mai nei e lhowa, e to tatou Atua, ki a koutou? 21 Na ka mea
atu koe ki tau tama, He pononga matou na Parao i Ihipa; a he
kaha te ringa i whakaputaina mai ai matou e lhowa i Ihipa: 22 A
whakakitea mai ana e lhowa he tohu, he merekara, he nui, he
nanakia ki lhipa, ki a Parao, ki tona whare katoa, me te titiro
ano matou; 23 A whakaputaina mai ana matou e ia i reira, kia
kawea mai ai matou, kia homai ai e ia te whenua i oati ai ia ki 0
tatou matua. 24 A whakahaua ana tatou e Ihowa kia mahia enei
tikanga katoa, kia wehi i a lhowa, i to tatou Atua, hei pai mo
tatou i nga ra katoa, kia whakaorangia ai tatou e ia, kia penei ai i

tenei inaianei. 25 A hei tika mo tatou ki te mau te mahi i enei

whakahau katoa ki te aroaro o Ihowa, o to tatou Atua, ki te pera

me tana i whakahau ai ki a tatou.

7 E kawe a lhowa, tou Atua, i a koe ki te whenua e haere atu
nei koe ki reira ki te tango, a ka peia nga iwi maha i tou aroaro,
te Hiti, te Kirikahi, te Amori, te Kanaani, te Perihi, te Hiwi, me te
lepuhi, nga iwi e whitu, he nui ake, he kaha ake i a koe; 2 A
ka tukua ratou e Ihowa, e tou Atua, ki tou aroaro, na me patu
ratou e koe, me whakamoti rawa ratou: kaua e whakaritea he
kawenata ki a ratou, kaua hoki ratou e tohungia. 3 Kaua hoki
koe e marenarena ki a ratou; ko tau tamahine kaua e tukua
atu ma tana tama, ko tana tamahine hoki kaua e tangohia ma
tau tama. 4 No te mea ka whakariroia ketia e ia tau tama, kei
whai i ahau, kia mahi ai ratou ki nga atua ke: a ka mura te
riri o lhowa ki a koutou, ka huna whakarere hoki ia i a koe. 5
Engari me penei ta koutou ki a ratou; ko a ratou aata, wahia, ko
a ratou pou, pakarua, ko a ratou Aherimi, tuaina, ko a ratou
whakapakoko, tahuna ki te ahi: 6 No te mea he iwi tapu koe na
Ihowa, na tou Atua: i whiriwhiria ai koe e e Ihowa, e tou Atua, kia
waiho ai hei iwi motuhake mana i nga iwi katoa i te mata o te
whenua. 7 Ehara i te nui no koutou i nga iwi katoa i matenui ai
a lhowa ki a koutou, i whiriwhiri ai i a koutou; he iti rawa hoki
koutou i nga iwi katoa; 8 Engari he aroha no lhowa ki a koutou,
he whakamana hoki nana i te oati i oati ai ia ki 0 koutou matua, i
whakaputa mai ai a Ihowa i a koutou ki te ringa kaha, i hoko ai i
a koe i roto i te whare pononga, i te ringa hoki o Parao, o te
kingi o Ihip a. 9 Na kia mohio koe ki a Ihowa, ki tou Atua, ko te
Atua ia, ko te Atua pono, e pupuri ana i te kawenata, | te atawhali
mo te hunga e aroha ana ki a ia, e pupuri ana i ana whakahau a

mano noa nga whakatupuranga; 10 E hoatu ana ano e ia ki

to ratou aroaro te utu mo te hunga e kino ana ki a ia, ara he
whakangaro mo ratou: e kore ia e whakaroa ki te tangata e
kino ana ki a ia, ka hoatu ano e ia he utu ki tona aroaro. 11
Ina, puritia nga whakahau, nga tikanga, me nga whakaritenga e
whakahau nei ahau ki a koe i tenei ra kia mahia. 12 A tenei ake,
ki te rongo koutou ki enei whakaritenga, ki te puritia, ki te mahia,
na ka whakamana e Ihowa, e tou Atua, te kawenata ki a koe,
me te atawhai i oati ai ia ki ou matua: 13 A ka aroha ia ki a koe,
ka manaaki i a koe, ka whakanui hoki i a koe, ka manaaki ano
hoki i te hua o tou kopu, i te hua o tou oneone, i tau witi, i tau
waina, i tau hinu, i nga whanau a au kau, i nga kahui o au hipi,
ki te whenua i oati ai ia ki ou matua kia hoatu ki a koe. 14 Ka
manaakitia koe, nui atu i nga iwi katoa: e kore e pakoko te tane,
te wahine ranei, i roto i a koe, i roto ranei i au kararehe. 15 Ka
tangohia atu ano e lhowa nga turorotanga katoa, e kore rawa
hoki ia e whakapa ki a koe i tetahi 0 nga mate nanakia o lhipa, i
kite ra koe; engari ka whakapakia atu e ia ki ou hoariri katoa. 16
A ka whakapaua e koe nga iwi katoa e hoatu nei e Ihowa, e tou
Atua, ki a koe; kaua tou kanohi e tohu i a ratou: aua ano koe e
mahi ki o ratou atua; he rore hoki tena mou. 17 Ki te mea koe i
roto i tou ngakau, He nui nga iwi nei i ahau; me pehea e taea ai
ratou te pei e ahau? 18 Kei wehi i a ratou, kia ata mahara ki nga
mea i meatia e Ihowa, e tou Atua, ki a Parao, ki Ihipa katoa; 19
Ki nga whakamatau nunui i kite ra ou kanohi, ki nga tohu, ki nga
merekara, ki te ringa kaha, ki te takakau maro, i tangohia mai ai
koe e Ihowa, e tou Atua: ka peratia e Ihowa, e tou Atua, nga iwi
katoa e wehi na koe. 20 Ka tukua atu ano e lhowa, e tou Atua,
te horonete ki a ratou, kia moti ra ano nga mea i mahue, me nga

mea i ngaro atu i ou kanohi. 21 Kaua e wehi i a ratou: ta te

mea kei waenganui i a koe a Ihowa, tou Atua; he Atua nui ia, e
wehingia ana. 22 A ka whakangaromia rikirikitia enei iwi e Ihowa,
e tou Atua, i tou aroaro: e kore e ahei i a koe te huna wawe i a
ratou, kei hira ake i a koe nga kirehe mohoao o te whenua. 23
Otiia ka tukua atu ratou e lhowa, e tou Atua, ki tou aroaro, a he
nui te hunanga e huna ai ratou e ia, kia ngaro ra ano ratou. 24 A
ka hoatu e ia o ratou kingi ki tou ringa, a ka whakangaromia e
koe o ratou ingoa i raro i te rangi: e kore e tu tetahi tangata ki tou
aroaro, kia ngaro ra ano ratou i a koe. 25 Ko nga whakapakoko
0 0 ratou Atua me tahu ki te ahi: aua e minamina atu ki te hiriwa,
ki te koura ranei e mau ana ki aua mea, kaua hoki e tangohia
mou, kei mahangatia koe e ena mea: he mea whakarihariha
hoki ena ki a Ihowa, ki tou Atua. 26 Kaua hoki e maua te mea
whakarihariha ki roto ki tou whare; kei kanga koe, kei peratia me
taua mea: engari kia tino whakarihariha koe, kia tino anuanu; he

mea hoki kua oti te kanga.

8 Kia mahara kia mahia nga whakahau katoa e whakahaua
nei e ahau i tenei ra, kia ora ai koutou, kia tini ai, kia tae ai
hoki, kia whiwhi ai ki te whenua i oati ra a lhowa ki a koutou
matua. 2 Kia mahara hoki ki te ara katoa i arahi ai a lhowa, tou
Atua, i a koe i te koraha, i enei tau e wha tekau, kia iro ai koe,
hei whakamatautau hoki i a koe, kia mohiotia ai nga aha noa i
roto i tou ngakau, ka pupuri ranei koe i ana whakahau, kahore
ranei. 3 A whakawhiua ana koe e ia, whakamatea ana ki te kai,
whangaia ana ki te mana, kihai nei i mohiotia e koe, kihai ano i
mohiotia e ou matua; kia whakamohio ai ia i a koe e kore te
tangata e ora i te taro kau, engari ma nga kupu katoa e puta
mai ana i te mangai o Ihowa ka ora ai te tangata. 4 Kihai tou

kakahu i tawhitotia ki runga ki a koe, kihai ano hoki tou waewae i

pupuhi, i enei tau e wha tekau. 5 A ka mahara koe i roto i tou
ngakau, e papaki ana a lhowa, tou Atua i a koe, e pera ana
me te tangata e papaki ana i tana tama. 6 Na kia mau ki nga
whakahau a Ihowa, a tou Atua, haere hoki i ana huarahi me te
wehi ano ki a ia. 7 Na te mea e kawe ana a lhowa, tou Atua, i a
koe ki te whenua pai, ki te whenua 0 nga awa wai, 0 nga puna,
0 nga wai hohonu, e pupu mai ana i nga raorao, i nga maunga;
8 Ki te whenua o te witi, 0 te parei, o te waina, o te piki, o te
pamekaranete: ki te whenua o te hinu oriwa, o te honi; 9 Kite
whenua e kore ai e onge tau taro e kai ai koe, e kore rawa ai
koe e hapa i tetahi mea; ki te whenua he rino ona kohatu, ka
keri ano koe i te parahi i roto i ona maunga. 10 A ka kai koe,
ka makona, na kia whakapai atu koe ki a lhowa, ki tou Atua,
mo te whenua pai kua homai e ia ki a koe. 11 Kia tupato kei
wareware ki a lhowa, ki tou Atua, kei kore koe e pupuri i ana
whakahau, i ana whakaritenga, i ana tikanga, e whakahaua nei
e ahau ki a koe i tenei ra: 12 Kei kai koe, a ka makona, kei
hanga hoki i nga whare papai, a noho iho; 13 A ka tini haere au
kau, me au hipi, ka nui hoki te hiriwa me te koura ki a koe, a ka
tini haere nga mea katoa ki a koe; 14 Na ka kake tou ngakau, a
ka wareware koe ki a lhowa, ki tou Atua, i whakaputa mairaia
koe i te whenua o lhipa, i te whare pononga; 15| arataki hoki i a
koe i tena koraha nui, whakamataku, i reira nei nga nakahi tu a
ahi me nga kopiona, me te whenua matewai, kahore o reira wai;
i whakaputa mai ano i te wai mou i roto i te kohatu kiripaka; 16 |
whangai i a koe i te koraha ki te mana, kihai nei i mohiotia e ou
matua; kia iro ai koe, kia whakamatautau ai hoki ia i a koe, a
kia pai ai te tukunga iho ki a koe; 17 A ka mea koe i roto i tou

ngakau, Na toku kaha, na te uaua hoki o toku ringa, i whiwhi ai

ahau ki enei taonga. 18 Engari kia mahara ki a Ihowa, ki tou
Atua, nana hoki i homai te kaha ki a koe i whiwhi ai ki te taonga;
kia mana ai tana kawenata i oati ai ia ki ou matua, a ka rite nei
inaianei. 19 Na ki te wareware koe ki a lhowa, ki tou Atua, a ka
whai ki nga atua ke, ka mahi ki a ratou, ka koropiko atu hoki ki a
ratou, maku e ki atu ki a koutou i tenei ra, ka ngaro rawa koutou.
20 Ka rite ki nga iwi e whakangaromia nei e lhowa i to koutou
aroaro, ka pera ano koutou, ka ngaro; mo koutou kihai i rongo ki

te reo o lhowa, o0 to koutou Atua.

9 Whakarongo, e Iharaira: ko a tenei ra koe whiti ai i Horano,
a ka tae, ka riro i a koe nga iwi nunui ake, kaha ake i a koe,
nga pa nunui hoki, he mea taiepa a tutuki noa ki te rangi, 2 He
iwi nunui, he iwi roroa, ko nga tama a te Anakimi, e mohio na
koe, kua rongo na koe i te pepeha mo ratou, Ko wai e tu ki te
aroaro o0 nga tama a Anaka? 3 Na kia mohio koe i tenei ra, ko
Ilhowa, ko tou Atua, ko ia kei tou aroaro e haere ana ano he ahi
e kai ana; mana ratou e huna, mana hoki e whakamate to ratou
tara ki tou aroaro: a ka peia ratou e koe, ka meinga kia hohoro
to ratou ngaro, ka rite Kk i ta lhowa i korero ai ki a koe. 4 Kei
korero koe i roto i tou ngakau, ua pei a Ihowa, tou Atua, i a
ratou i tou raorao, kei mea, He tika noku i kawe mai ai a lhowa i
ahau ki te tango i tenei whenua; kahore, no te kino o enei iwi i
pei ai a lhowa i a ratou i tou aroaro. 5Ehara i te tika nou, i te
tapatahi ranei o tou ngakau, i haere ai koe ki te tango i to ratou
whenua; engari he kino no enei iwi i pei ai a Ihowa, tou Atua, i a
ratou i tou aroaro, he mea hoki kia mana ai te kupu i oati ai a
Ihowa ki ou matua, ki a Aperahama, ki a Ihaka, ki a Hakopa. 6
Ina, kia mohio koe, ehara i te tika nou e hoatu nei e lhowa, e

tou Atua, tenei whenua pai ki a koe, kia tangohia e koe; no te

mea he iwi kaki maro koe. 7 Kia mahara, kei wareware ki au
whakataritari ki a lhowa, ki tou Atua, i te koraha: no te ra iho ano
i haere mai ai koe i te whenua o Ihipa, a tae noa mai koutou ki
tenei wahi, e tutu ana koutou ki a Ihowa. 8 | Horepa ano hoki,
i whakapataritari koutou ki a Ihowa kia riri, a riri ana a lhowa
ki a koutou, mea ana kia huna koutou. 91 toku pikinga ki te
maunga, ki te tiki i nga papa kohatu, i nga papa o te kawenata i
whakaritea e Ihowa ki a koutou, na ka noho ahau i te maunga,
e wha tekau nga ra, e wha tekau nga po; kahore ahau i kai
taro, kahore i inu wai. 10 A homai ana e Ihowa ki ahau nga
papa kohatu e rua, he mea tuhituhi na te ringa o te Atua; a i
reira e mau ana, he mea tuhituhi, nga kupu katoa i korero ai a
Ihowa ki a koutou i te maunga, i waenganui o te ahi, i te ra o te
huihuinga. 11 Na wai a ka taka nga ra e wha tekau me nga po e
wha tekau, na ka homai e lhowa ki ahau nga papa kohatu e rua,
ara nga papa o te kawenata. 12 A ka mea a lhowa ki ahau,
Whakatika, hohoro te heke atu i konei; ko tou iwi hoki i kawea
mai nei e koe i lhipa kua taka ki te he; kua hohoro ratou te peka
ke i te huarahi i kiia ai € ahau ki a ratou; kua hanga e ratou he
whakapakoko, he mea whak arewa mo ratou. 13 | korero mai
ano a lhowa ki ahau, i mea, Kua kite ahau i tenei iwi, nana, he
iwi kaki maro ratou: 14 Tukua ahau ki te huna i a ratou, ki te
horoi atu hoki i to ratou ingoa i raro i te rangi: a maku koe e mea
hei iwi kaha ake, hei iwi nui ake i a ratou. 15 Heoi tahuri ana
ahau, heke iho ana i te maunga, ko te maunga hoki ka tonu i te
ahi; a ko nga papa e rua o te kawenata i oku ringa e rua. 16
Na, ko taku tirohanga atu, na, kua hara koutou ki a Ihowa, ki to
koutou Atua; kua hanga koutou i te kuao kau ma koutou, he

mea whakarewa: kua hohoro koutou te peka ke i te huarahi i kiia

e lhowa ki a koutou. 17 Na ka mau ahau ki nga papa e rua,
panga atu ana e ahau i roto i oku ringa e rua, a wahia iho aua
mea e ahau ki to koutou aroaro. 18 Na takoto ana ahau ki te
aroaro o lhowa, pera ano me te timatanga, e wha tekau nga ra,
e wha tekau nga po; kihai ahau i kai taro, kihai i inu wai; mo
0 koutou hara katoa hoki i hara ai koutou, i mahi ai i te kino
ki te aroaro o lhowa, hei whakap ataritari i a ia. 19 | pawera
hoki ahau i te riri, i te aritarita, i a Ihowa ra i whakatakariri ai ki
a koutou, e mea ana, kia huna koutou. Otiia whakarongo mai
ana ano a Ihowa ki ahau i taua wa hoki. 20 A tino kaha te riri
o lhowa ki a Arona, i mea kia whakamatea ia: na ka inoi ano
hoki ahau mo Arona i taua wa. 21 Na ka tango ahau i to koutou
hara, i te kuao kau i hanga e koutou, a tahuna ana e ahau ki te
ahi, patokia iho, whakangakungakutia ana kia ririki, ngotangota
noa ano he puehu: na panga atu ana e ahau ona ngota ki te
awa e rere iho ana i te maunga. 22 A i Tapera, i Maha hoki, i
Kipiroto Hataawa i whakapataritari ano koutou ki a Ihowa. 23
Na, i te tononga a lhowa i a koutou i Kareheparenea, i tana
meatanga mai, Haere ki runga, tangohia te whenua i hoatu e
ahau ki a koutou; na ka tutu koutou ki te kupu a lhowa, a to
koutou Atua, kihai ano i whakapono ki a ia, kihai i whakarongo ki
tona reo. 24 He tutu tonu ta koutou ki a Ihowa mai o te ra i
mohio ai ahau ki a koutou. 25 Na takoto ana ahau i te aroaro o
lhowa i nga ra e wha tekau, i nga po e wha tekau, i takoto ai
ahau; mo te meatanga mai a Ihowa kia whakangaromia koutou.
26 A ka inoi ahau ki a Ihowa, ka mea, E lhowa, e te Atua, kaua e
whakangaromia tau iwi, tau taonga tupu, i hokona nei e koe i
runga i tou nui, i whakaputaina mai nei e koe i lhipa ki te ringa

kaha. 27 Kia mahara ki au pononga, ki a Aperahama, ki a lhaka,

ki a Hakopa; kaua e titiro mai ki te pakeke o tenei iwi, ki to ratou
kino, ki to ratou hara: 28 Kei mea te whenua i whakaputaina
mai nei matou e koe i reira, He kore kihai a lhowa i kaha ki te
kawe i a ratou ki te whenua i korero ai ia ki a ratou, he kino
hoki nona ki a ratou, i kawea ai ratou e ia kia whakamatea ki te
koraha. 29 Otira ko tau iwi ano ratou, ko tau taonga tupu hoki, i
whakaputaina mai nei e koe i runga i tou kaha nui, i tou takakau

maro hoki.

10 | reira ano ka korero mai a lhowa ki ahau, Haua e koe kia
rua nga papa kohatu, kia rite ki o te timatanga, ka haere ake
ai ki ahau ki te maunga, hanga hoki e koe he aaka rakau. 2
A maku e tuhituhi ki nga papa nga kupu o nga papa o mua, i
wahia ra e koe, a me hoatu e koe ki roto ki te aaka. 3 Na hanga
ana e ahau he aaka, he hitimi te rakau, taraia ana hoki e ahau
nga papa kohatu e rua, rite tonu ki 0 mua, na ka piki ahau ki te
maunga me nga papa e rua i toku ringa. 4 Na ka tuhituhi ia ki
nga papa, rite tonu ki to mua tuhituhinga, i nga ture kotahi tekau
i korerotia mai e Ihowa ki a koutou i te maunga, i waenganui o te
ahi, i te ra o te huihuinga; a homai ana e lhowa ki ahau. 5Na
tahuri ana ahau, heke iho ana i te maunga, a whaowhina ana
nga papa ki roto ki te aaka i hanga e ahau, a kei reira na ano, ko
ta lhowa i whakahau ai ki ahau. 6 Na ka haere atu nga tama a
Iharaira i Peerota Pene lakana ki Mohera: a ka mate a Arona ki
reira, a tanumai iho ki reira; na ko tana tama, ko Ereatara te
tohunga i muri i a ia. 7| haere atu ratou i reira a Kurekora;
i Kurekora atu ki lotopata, he whenua awa wai. 81 taua wa
ano ka wehea e Ihowa te iwi 0 Riwai hei amo i te aaka o te
kawenata a Ihowa, hei tu ki te aroaro o lhowa, hei minita ki a ia,

hei manaaki hoki i runga i tona ingoa a mohoa noa nei. 9 No

reira i kore ai tetahi wahi mo Riwai, tetahi kainga tuturu i roto i
ona tuakana, i ona teina: ko tona kainga tuturu ko Ihowa, rite
tonu ki ta Ihowa, ki ta tou Atua, i korero ai ki aia. 10 A i noho
ahau i te maunga, ko nga ra he pera me o0 mua, e wha tekau
nga ra, e wha tekau nga po; a i rongo mai ano a Ihowa ki ahau i
reira; kihai a lhowa i aro ki te whakamate i a koe. 11 A ka mea
mai a lhowa ki ahau, Whakatika, haere atu i tou huarahi i mua i
te iwi; a me haere ratou ki te tango i te whenua, i oati ai ahau ki
0 ratou matua kia hoatu ki a ratou. 12 Na, he aha, e lharaira, ta
lhowa, ta tou Atua, e mea nei i a koe? Ehara oti i te wehi i a
Ihowa, i tou Atua, i te haere i ana haerenga katoa, i te aroha ki a
ia, i te mahi hoki ki a Ihowa, ki tou Atua, tou ngakau katoa, tou
wairua katoa, 13 | te pupuri hoki i nga whakahau a lhowa, i
ana tikanga e whakahaua nei e ahau i tenei ra ki a koe, hei pai
mou? 14 Nana, no lhowa, no tou Atua, te rangi me te rangi o
nga rangi, te whenua me ona mea katoa. 15 Ko Ihowa anake i
ahuareka ki ou matua, i aroha ki a ratou, a ko o ratou uri i muri
i a ratou, ara ko koutou, tana i whiriwhiri ai 0 nga iwi katoa;
koia ano tenei inaianei. 16 Kotia ra e koutou te kiri matamata
0 0 koutou ngakau, kaua hoki e whakamarokia ano o koutou
kaki. 17 Ko Ihowa hoki, ko tou Atua, ko ia te Atua 0 nga atua, te
Ariki 0 nga ariki, he Atua nui ia, he kaha, he whakamataku, e
kore nei e whakapai kanohi, e kore ano hoki e tango utu. 18 E
whakahaere ana ia i te tikanga mo te pani, mo te pouaru, e
aroha ana ki te manene, e hoatu ana hoki he taro, he kakahu
mona. 19 No reira kia aroha koutou ki te manene; he manene
hoki koutou i mua, i te whenua o lhipa. 20 Ko lhowa, ko tou
Atua, tau e wehi ai, me mahi ano ki a ia, me awhi ki a ia, me

waiho hoki tona ingoa hei oati. 21 Ko ia tau e whakamoemiti ai,

ko ia hoki tou Atua, i mahi nei i enei mea nunui, i enei mea
whakawehi, i kite ra ou kanohi. 22 Ko ou matua, i heke atu ra ki
Ihipa, e whitu tekau nga tangata; na, inaianei ka oti koe te mea e

Ihowa, e tou Atua, kia rite ki nga whetu o te rangi te tini.

11 Na reira me aroha koe ki a Ihowa, ki tou Atua, kia mau
ki tana ako, ki ana tikanga, ki tana i whakarite ai, me ana
whakahau, i nga ra katoa. 2 Kia mohio hoki koutou i tenei ra:
kahore ano ia ahau e korero ana ki a koutou tamariki, kahore
hoki ratou i mohio, kahore ano hoki i kite i te whakawhiu a
lhowa, a to koutou Atua, i tona nui, i tona ringa kaha, i tona
takakau i maro ra, 31ana merekara hoki, i ana mahi i meatia e
ia i waenganui o lhipa ki a Parao kingi o Ihipa, ki tona whenua
katoa hoki; 41 tana hoki i mea ai ki te ope o lhipa, ki o ratou
hoiho, ki a ratou hariata; i a ia i mea ra i nga wai o te Moana
Whero kia huri ki runga ki a ratou i to ratou whainga mai i a
koutou, a huna iho ratou e Ihowa a mohoa noa nei; 51 nga mea
hoki i mea ai ia ki a koutou i te koraha, a tae noa mai koutou ki
tenei wahi; 6 | tana hoki i mea ai ki a Ratana raua ko Apirama,
ki nga tama a Eriapa tama a Reupena; i te kowheratanga ake o
te mangai o te whenua, a horomia ana ratou, me nga tangata o
o ratou whare, me o ratou teneti hoki, me a ratou mea ora katoa,
i waengan ui i a lharaira katoa: 7 Ko o koutou kanohi ia kua kite
i nga mahi nunui katoa a Ihowa i mahi ai ia. 8 Ae ra, kia mau ki
nga whakahau katoa e whakahau atu nei ahau ki a koe i tenei
ra, kia kaha ai koe, kia tae atu ai hoki, kia whiwhi ai ki te whenua
e haere atu nei koutou ki reira ki te tango; 9 Kia roa ai hoki o
koutou ra ki te whenua i oati ai a Ihowa ki ou matua kia hoatu ki
a ratou, ki o ratou uri, he whenua e rerengia ana e te waiu, e te

honi. 10 Ko te whenua hoki e haere atu nei koe ki reira ki te

Tiuteronomi 430



tango, ehara i te pera me te whenua o |hipa, i mahue atu ra
i a koe, e whakato ai koe i tau purapura, e whakamakuku ai
hoki ki tou waewae, ano he kari otaota: 11 Engari he whenua
pukepuke, he whenua raorao te whenua e haere atu nei koutou
ki reira ki te tango, e inu ana hoki i te ua o te rangi hei wai;
12 He whenua e matapoporetia ana e lhowa, e tou Atua: kei
reira tonu nga kanohi o Ihowa, o tou Atua, no te timatanga o te
tau taea noatia te mutunga o te tau. 13 A ki te whakarongo
marie koutou ki aku whakahau e whakahau atu nei ahau ki a
koutou i tenei ra, kia aroha ki a Ihowa, ki to koutou Atua, kia
whakapaua o koutou ngakau, o koutou wairua ki te mahi ki a ia,
14 Na ka hoatu e ahau te ua mo to koutou whenua i tona po ano,
te ua mataati me te ua o muri, a ka kohikohi koe i tau witi, i tau
waina, i tau hinu. 15 A ka hoatu e ahau te tarutaru ki ou parae,
ma au kararehe, a ka kai koe, ka makona. 16 Kia mahara ki a
koutou, kei mamingatia o koutou ngakau, kei peka ke koutou,
kei mahi ki nga atua ke, kei koropiko ki a ratou; 17 A ka mura te
riri 0 Ihowa ki a koutou, a ka tutakina e ia te rangi, e kore ake
ai te ua, e kore ai hoki e tukua mai e te whenua ona hua; na
ka hohoro koutou te mate atu i te whenua pai ka homai nei e
Ihowa ki a koutou. 18 Engari rongoatia enei kupu aku ki roto ki o
koutou ngakau, ki o koutou wairua; herea hoki hei tohu ki o
koutou ringa, hei pare ano ki waenganui i 0 koutou kanohi. 19
Whakaakona atu hoki ki a koutou tamariki, korerotia ina noho i
tou whare, ina haere koe i te huarahi, ina takoto, ina whakatika
ranei. 20 Tuhituhia ano hoki ki nga pou tatau o tou whare, ki ou
tatau hoki; 21 Kia tini ai ou ra, me nga ra 0 a koutou tamariki ki
te whenua i oati ai a lhowa ki ou matua kia hoatu ki a ratou,

kia rite ai ki nga ra o te rangi i runga i te whenua. 22 Ki te ata

pupuri hoki koutou i enei whakahau katoa e whakahau atu nei
ahau ki a koutou kia mahia; ki te aroha ki a Ihowa, ki to koutou
Atua, ki te haere hoki i ana huarahi, ki te awhi ki a ia; 23 Na ka
peia atu e lhowa enei iwi katoa i to koutou aroaro, a ka riro i a
koutou nga iwi he nui ake, he kaha ake i a koutou. 24 Mo koutou
nga wahi katoa e takahia e te kapu o o koutou waewae: kei te
koraha, ke Repanona hoki, kei te awa, kei Uparati, a tae noa ki
te moana ki te hauauru, nga rohe ki a koutou. 25 E kore e tu te
tangata ki to koutou aroaro: ka whakapangia hoki e Ihowa, € to
koutou Atua, to koutou wehi, me to koutou tuiri ki te mata katoa
0 te whenua e takahia e koutou, ka rite ki tana i korero ai ki a
koutou. 26 Nana, ka hoatu e ahau ki to koutou aroaro i tenei ra
te manaaki me te kanga: 27 Te manaaki, ki te rongo koutou ki
nga whakahau a Ihowa, a to koutou Atua, e whakahau atu nei
ahau ki a koutou i tenei ra; 28 Te kanga hoki, ki te kahore koutou
e rongo ki nga whakahau a lhowa, a to koutou Atua, a ka peka
ke i te huarahi e kiia atu nei e ahau ki a koutou i tenei ra, ki te
whai ki nga atua ke, kihai nei i mohiotia e koutou. 29 A tenei
ake, a te wa e kawea ai koe e lhowa, e tou Atua, ki te whenua,
ka haere atu nei koe ki reira ki te tango, na me hoatu e koe te
manaaki ki runga ki Maunga Keritimi me te kanga ki runga ki
Maunga Epara. 30 Kahore ianei ena i tawahi o Horano, i te taha
0 te huarahi e to ai te ra, i te whenua o nga Kanaani e noho
ana i te Arapaha i te ritenga atu o Kirikara, i te taha o nga oki i
More? 31 Ka whiti atu hoki koutou i Horano, ka haere ki te tango
i te whenua e homai ana e lhowa, e to koutou Atua, ki a koutou,
a ka riro a reira i a koutou, a ka noho koutou ki reira. 32 Na kia
mahara ki te mahi i nga tikanga katoa, i nga whakaritenga e

hoatu nei e ahau ki to koutou aroaro i tenei ra.

12 Tenei ano nga tikanga me nga whakaritenga, hei pupuri ma
koutou hei mahi ki te whenua e homai ana e lhowa, e te Atua o
ou matua, ki a koe kia nohoia, i nga ra katoa e ora ai i runga i te
whenua. 2 Whakamotitia rawatia e koutou nga wahi katoa i mahi
ai nga iwi ka riro nei i a koutou ki o ratou atua, i runga i nga
maunga teitei, i nga pukepuke hoki, i raro hoki i nga rakau kouru
nui katoa: 3 Pakarua a ratou aata, wahia kia kongakonga a ratou
pou, ko a ratou Aherimi tahuna e koutou ki te ahi; a tuaina ki raro
nga whakapakoko o o ratou atua, a whakangaromia rawatia atu
0 ratou ingoa i taua wahi. 4 Aua e pena ki a Ihowa, ki to koutou
Atua. 5 Engari me whai ki tona nohoanga, ki te wahi e whiriwhiri
ai a lhowa, to koutou Atua, i roto i 0 koutou iwi katoa, kia waiho
tona ingoa ki reira, me haere hoki koe ki reira: 6 A me kawe e
koutou ki reira a koutou tahunga tinana, a koutou patunga tapu,
a koutou whakatekau, nga whakahere e hapahapainga ana e o
koutou ringa, a koutou ki taurangi, a koutou whakahere tuku noa,
me nga whanau matamua o0 a koutou kau, 0 a kouto u hipi: 7 A
ko reira koutou kai ai, ko te aroaro o lhowa, o to koutou Atua, a
ka koa koutou ki nga mea katoa e whatoro atu ai 0 koutou ringa,
koutou me o koutou whare, ki nga manaaki a lhowa, a tou Atua,
i a koe. 8Kei rite ta koutou mahi ki enei katoa e mahia nei e
tatou i konei i tenei ra, he tika tonu ia tangata ki tana titiro ake: 9
Kahore nei hoki koutou kia tae noa ki te okiokinga, ki te kainga
tupu e homai ana e lhowa, e tou Atua, ki a koe. 10 Engari ki te
whiti koutou i Horano, a ka noho ki te whenua e homai ana e
Ihowa, e to koutou Atua, hei kainga tupu mo koutou, a ka meinga
e ia kia okioki i 0 koutou hoa whawhai katoa i tetahi taha, i tetahi
taha, a ka noho koutou i runga i te whe nua rangatira; 11 Katahi

ka ai te wahi e whiriwhiria e lhowa, e to koutou Atua, ki reira

tona ingoa noho ai, hei kawenga ma koutou i nga mea katoa e
whakahaua nei e ahau ki a koutou; a koutou tahunga tinana, a
koutou patunga tapu, a koutou whakatekau, me nga whak ahere
hapahapai a o koutou ringa, me nga mea papai katoa o nga
mea i kiia taurangitia e koutou ma lhowa: 12 A ka koa koutou ki
te aroaro o Ihowa, o to koutou Atua, koutou, a koutou tama, a
koutou tamahine, a koutou pononga tane, a koutou pononga
wahine, me te Riwaiti i roto i 0 koutou tatau, kahore hoki ia i rato
tahi me koutou i tetahi wahi, i tetahi kainga tupu ranei mona. 13
Kia mahara kei tukua e koe au tahunga tinana ki nga wahi katoa
e kite ai koe: 14 Engari hei te wahi e whiriwhiria e lhowa i roto i
te tahi o ou iwi, hei reira koe tuku ai i au tahunga tinana, hei
reira hoki koe mea ai i nga mea katoa e whakahau atu nei ahau
ki a koe. 15 Otiia ka ahei koe te patu, te kai hoki he kikokiko i
roto i ou tatau katoa, ki ta te hiahia katoa a tou ngakau, kia rite ki
te manaaki a Ihowa, a tou Atua, i homai ai ki a koe: me kai e
te poke, e te pokekore, he pera me te kahera, me te hata. 16
Engari ra ia kei kainga e koutou te toto; ringihia atu ki te whenua
ano he wai. 17 E kore koe e tukua kia kai i roto i ou tatau i nga
whakatekau o tau witi, o tau waina ranei, o tau hinu ranei, i nga
matamua ranei o au kau, o au hipi ranei, i tetahi ranei 0 nga mea
e kiia taurangitia e koe, i au whakahere tuku noa ranei, i nga
whakahere hapahapai ranei a tou ringa: 18 Engari me kai ena ki
te aroaro o lhowa, 0 tou Atua, hei te wahi e whiriwhiri ai a Ihowa,
tou Atua, e koe, e tau tama, e tau tamahine, e tau pononga
tane, e tau pononga wahine, e te Riwaiti hoki i roto i ou tatau: a
ka koa koe ki te aroaro o lhow a, 0 tou Atua, ki nga mea katoa e
totoro atu ai ou ringa. 19 Kia tupato kei mahue i a koe te Riwaiti i

nga ra katoa e ora ai koe i runga i te whenua. 20 E whakanui a

Ihowa, tou Atua, i tou rohe, e pera me tana i korero ai ki a koe, a
ka mea koe, Ka kai kikokiko ahau, he hiahia hoki no tou ngakau
ki te kai kikokiko: e kai koe i te kikokiko, i te hiahia katoa a tou
ngakau. 21 Ki te mamao rawa atu i a koe te wahi e whiriwhiri ai
a lhowa, tou Atua, kia waiho tona ingoa i reira, na patua tetahi o
au kau, o au hipi ranei, kua homai na e lhowa ki a koe, kia rite ki
taku i whakahau ai ki a koe, a ka kai i roto i ou tatau, i ta te
hiahia katoa a tou ngakau. 22 Kainga ena, peratia me te kahera,
me te hata e kainga ana: ko te poke, ko te pokekore, rite tahi
raua te kai. 23 Engari ra ia kia tino u koe kia kaua e kainga te
toto: ko te toto hoki te ora; kaua hoki e kainga ngatahitia e koe
te toto me te kikokiko. 24 Kaua tena e kainga e koe; me riringi e
koe ki te whenua ano he wai. 25 Kei kainga tena e koe; kia
whiwhi ai koe ki te pai, koutou ko au tamariki i muri i a koe, ina
mahi koe i te mea e tika ana ki ta Ihowa titiro. 26 Ko au mea tapu
ia, i a koe na, me au ki taurangi, me tango e koe, ka haere ki te
wahi e whiriwhiri ai a lhowa: 27 Na ka tuku mai koe i au tahunga
tinana, i te kikokiko me te toto, ki runga ki te aata a lhowa, a
tou Atua: na ko te toto 0 au patunga tapu me riringi ki runga
ki te aata a Ihowa, a tou Atua, ko te kikokiko ia me kai e koe.
28 Maharatia, whakarangona enei kupu katoa e whakahau nei
ahau ki a koe, kia whiwhi ai koe ki te pai, koutou ko au tamariki i
muri i a koe, ake tonu atu, ina mahi koe i te mea e pai ana, e
tika ana ki te titiro a Ihowa, a tou Atua. 29 Ina huna e lhowa, e
tou Atua, i tou aroaro nga iwi, e haere nei koe ki reira ki te pei, a
ka riro ratou i a koe, a ka noho koe ki to ratou whenua; 30 Kia
tupato ki a koe, kei mahangatia koe kia wahi i muri i a ratou, ina
whakangaromia atu ratou i tou aroaro; kei ui atu ano hoki koe ki

0 ratou atua, kei mea, E pehea ana te mahi a enei iwi ki o ratou

atua? ka pena ano hoki ahau. 31 Kei pera tau mahi ki a lhowa,
ki tou Atua: ko nga mea katoa hoki e whakarihariha ai a Ihowa,
e kino ai, ko ia ta ratou i mahi ai ki o ratou atua; na, ko a ratou
tama nei ano, me a ratou tamahine e tahuna ana e ratou ki te
ahi ma o ratou atua. 32 Ko nga mea katoa e whakahau ai ahau
ki a koutou, ko ena ta koutou e mahara ai kia mahia: kaua e

tapiritia ki etahi atu, kaua ano hoki e kinitia atu tetahi wahi.

13 Ki te whakatika ake i roto i a koutou he poropiti, he moemoea
ranei, a ka homai e ia ki a koe he tohu, he merekara ranei, 2
A ka puta mai te tohu, te merekara ranei, i korero ai ia ki a
koe, i mea ai, Tatou ka whai ki nga atua ke, kihai nei i mohiotia
e koe, ka mahi atu hoki ki a ratou; 3 Kei whakarongo koe ki
nga korero a taua poropiti, a taua tangata moemoea ranei: e
whakamatautau ana hoki a Ihowa, to koutou Atua, i a koutou, kia
mohio ai e whakapaua ranei o koutou ngakau katoa, o koutou
wairua katoa ki te aroha ki a Ihowa, ki t o koutou Atua. 4 Me
haere koutou i muri i a lhowa, i to koutou Atua, ko ia ta koutou e
wehi ai, me pupuri ana whakahau, me whakarongo hoki ki tona
reo, me mahi ano ki a ia, me awhi ki a ia. 5 A ko taua poropiti,
ko taua tangata moemoea ranei, me whakamate; mona i takahi i
a lhowa, i to koutou Atua, i tangohia mai ai koutou i te whenua o
Ihipa, i hokona ai koe i roto i te whare pononga, kia takina koe ki
wahi ke i te huarahi i whakahau ai a lhowa, tou Atua, ki a koe
kia haerea. Penei ka whakakorea e koe te kino i roto i a koe. 6
Ki te whakawaia pukutia koe € tou teina, e te tama ranei a tou
whaea, e tau tama ranei, e tau tamahine ranei, e tou hoa wahine
ranei i tou uma, e tou hoa ranei e rite ana ki tou ngakau, ki te
mea ia, Tatou ka haere, ka mahi ki nga atua ke, kihai nei koe i

mohio, a koe, ou matua ranei; 7 Ki etahi 0 nga atua o nga iwi i

tetahi taha ou, i tetahi taha, e tata ana ki a koe, kei tawhiti atu
ranei i a koe, i tetahi pito o te whenua puta noa ki tetahi pito o te
whenua; 8 Kei whakaae koe ki a ia, kei whakarongo ranei ki a
ia; kaua ano hoki tou kanohi e aroha ki a ia, kaua e tohu i a ia,
kaua hoki e huna i a ia: 9 Engari patua rawatia kia mate; ko tou
ringa te pa wawe atu ki a ia hei whakamate i a ia, muri iho ko
te ringa o te iwi katoa. 10 A me aki ia e koe ki te kohatu, kia
mate; mona i whai kia whakapeautia koe i a Ihowa, i tou Atua, i
tangohia mai ai koe i te whenua o Ihipa, i te whare pononga. 11
A ka rongo a Iharaira katoa, ka wehi, e kore hoki e mahi i te mea
kino pena i tena i roto i a koutou i muri iho. 12 Ki te rongo korero
koe mo tetahi 0 ou pa, e homai e lhowa, e tou Atua, ki a koe hei
nohoanga, e korerotia ana, 13 Kua haere atu etahi, he tama na
Periara, i roto i a koe, kua whakapeau ke hoki i nga tangata o to
ratou pa, kua mea, Tatou ka haere, ka mahi atu ki nga atua ke,
kihai nei i mohiotia e koutou; 14 Na me rapu e koe, me ore atu,
me te ui marie ano; na, ki te mea he pono, he tuturu rawa te
korero, kei te mahia tena mea whakarihariha i roto i a koe; 15
Tukitukia rawatia nga tangata o taua pa ki te mata o te hoari,
whakamotitia rawatia a reira, me nga mea katoa i roto, me ana
kararehe, ki te mata o te hoari. 16 Ko nga taonga katoa hoki o
reira me hoki ki waenganui o tona huarahi, ka tahu ai koe i te
pa, me ona taonga katoa, ki te ahi, a rupeke noa, hei mea ki a
Ihowa, ki tou Atua: me waiho hoki a reira hei puranga mo ake
tonu atu; kaua e hanga a muri a ke nei. 17 Kei piri hoki ki tou
ringa tetahi wahi o te mea kua oti nei te kanga: kia tahuri mai ai
a lhowa i te muranga o tona riri, ka whakaputa mai he atawhai ki
a koe, kia atawhai ai hoki ia i a koe, kia whakanui ai i a koe, kia

rite ai ki tana i oati a i ki ou matua; 18 Ina whakarongo koe ki te

reo o lhowa, o tou Atua, ina pupuri i ana whakahau katoa, e
whakahau atu nei ahau ki a koe i tenei ra, kia mahi i te mea e

tika ana ki te titiro a lhowa, a tou Atua.

14 Ko koutou nga tamariki a Ihowa, a to koutou Atua: kaua
koutou e haehae i a koutou, kaua hoki e tiwhaina a waenganui o
0 koutou kanohi mo te tupapaku. 2 He iwi tapu hoki koe ki a
Ihowa, ki tou Atua, a kua whiriwhiri a lhowa i a koe hei iwi mana,
motuhake rawa i nga iwi katoa i te mata o te whenua. 3 Kaua e
kainga tetahi mea whakarihariha. 4 Ko nga kararehe enei e kai
ai koutou: ko te kau, ko te hipi, ko te koati, 5Ko te hata, ko te
kahera, ko te ropaka, ko te koati mohoao, ko te pikareka, ko
te anaterope, ko te temera. 6 Ko nga kararehe katoa hoki e
tararua ana te matimati, e weherua ana te titorehanga, e rua
nei nga matimati, a e whakahoki ake ana i te kai, i roto i nga
kararehe, ko ena me kai. 7 Otiia kaua e kainga enei 0 nga mea
e whakahoki ake ana i te kai, 0 nga mea hoki e tararua ana nga
matimati, e titore pu ana; ko te kamera, ko te hea, ko te koni, no
te mea e whakahoki ake ana ratou i te kai, otiia kihai i tararua te
matimati; hei mea poke ena ki a koutou: 8 Me te poaka hoki, no
te mea e titore ana nga matimati, otiia kahore e whakahoki ake
ana i te kai; hei mea poke tena ki a koutou: kaua e kainga o
ratou kikokiko, kaua hoki e pa atu ki o ratou tinana mate. 9 Ko
enei a koutou e kai ai 0 nga mea katoa o roto i te wai: ko nga
mea katoa e whai tara ana, e whai unahi ana, ko ena ta koutou
e kai: 10 A ko nga mea kahore he tara, kahore hoki he unahi i a
ratou, kaua e kainga; hei mea poke ena ki a koutou. 11 Ko nga
manu pokekore katoa me kai e koutou. 12 Engari tenei ano nga
mea kaua € kainga e koutou: ko te ekara, ko te wawahi iwi, me

te ahipare, 13 Ko te kireti, ko te kaiaia, ko te whatura, me nga

mea pera, 14 Ko nga raweni katoa, me nga mea pera, 15 Ko te
otereti, ko te kahu po, ko te koekoea, ko te kahu, me nga mea
pera, 16 Ko te ruru nohinohi, ko te ruru nui, ko te wani, 17 Ko te
perikana, ko te kia ekara, ko te kawau, 18 Ko te taaka, ko te
heroni, ko nga pera, ko te hupou, ko te pekapeka. 19 A ko nga
mea ngoki katoa e rere a manu ana, he mea poke ena ki a
koutou: kaua e kainga. 20 Ko nga manu pokekore katoa me kai.
21 Kei kainga te mea i mate maori noa: me hoatu ki te manene i
roto i ou tatau, a mana e kai; me hoki atu ranei ki te tangata iwi
ke: he iwi tapu hoki koe ki a Ihowa, ki tou Atua. Kaua e kohuatia
he kuao koati ki te waiu o tona whaea. 22 Whakatekautia nga
hua katoa 0 au purapura, e tupu ake ana i te mara i tenei tau,
i tenei tau. 23 Me kai hoki ki te aroaro o lhowa, o tou Atua,
ki te wahi e whiriwhiri ai ia kia waiho tona ingoa ki reira, nga
whakatekau o tau witi, o tau waina, o tau hinu hoki, me nga
matamua ano o au kau, o au hipi hoki; kia ako ai koe ki te wehi
i a lhowa, i tou Atua, i nga ra katoa. 24 A ki te roa rawa tou
huarahi, e kore ai e taea e koe tena mea te kawe, no te mea he
mamao atu i a koe te wahi e whiriwhiri ai a lhowa, tou Atua, kia
waiho tona ingoa ki reira, ina manaakitia koe e lhowa, e tou
Atua: 25 Na me hoko e koe ki te moni, me takai hoki te moni ki
roto ki tou ringa, ka haere ki te wahi e whiriwhiri ai a lhowa, tou
Atua: 26 Na ka hoko atu koe i te moni ki nga mea katoa e hiahia
ai tou ngakau, ki te kau, ki te hipi ranei, ki te waina ranei, ki te
wai kaha ranei, ki nga mea katoa ranei e matea nuitia ana e tou
ngakau: ka kai ai ki reira ki te aroaro o Ihowa, o tou At ua, ka
hari hoki koe, koutou ko tou whare: 27 A ko te Riwaiti i roto i ou
tatau, kaua ia e whakarerea e koe: he mea hoki kahore ona

wahi, kainga tupu ranei i roto i a koe. 28 Hei te mutunga o nga

tau e toru ka mau koe ki waho i nga whakatekau katoa o au hua
0 tena tau, ka whakatakoto ai ki ou kuwaha: 29 Na ka haere te
Riwaiti, no te mea kahore ona wahi, kainga tupu ranei i roto i a
koe, me te manene, me te pani, me te pouaru, kei roto nei i ou
tatau, a ka kai ratou, ka makona: kia manaaki ai a lhowa, tou

Atua, i a koe i nga mahi katoa a tou rin ga e mahi ai koe.

15 Hei te mutunga o nga tau e whitu ka mea koe he tukunga
noatanga. 2 A ko te tikanga tenei mo te tuku noa: ko nga
kaiwhakatarewa moni katoa, e whakatarewa moni ana ki o ratou
hoa, me tuku noa atu; kaua te kaiwhakatarewa e tohe ki tona
hoa, ki tona teina ranei; no te mea e karangatia ana ko te
tukunga noatanga a lh owa. 3 He tangata iwi ke, tohea atu: ko
tau mea ia i tou teina, me tuku noa e tou ringa. 4 Engari hoki me
kore te rawakore i roto i a koe; ka manaaki rawa hoki a lhowa i a
koe i runga i te whenua ka homai nei e lhowa, e tou Atua, ki a
koe, kia tangohia hei kainga tupu: 5 Ki te ata whakarongo i a
koe ki te reo o lhowa, o tou Atua, kia puritia, kia mahia enei
whakahau katoa e whakahau nei ahau i tenei ra ki a koe. 6 No
te mea ka manaakitia koe e Ihowa, e tou Atua, ka peratia me
tana i ki ai ki a koe: a mau e whakatarewa moni ki nga iwi maha,
ko koe ia kaua e tango i te moni tarewa; a ko koe hei ariki mo
nga iwi maha, kahore hoki ratou e ariki ki a koe. 7 Ki te mea kei
roto i a koe tetahi e rawakore ana, tetahi o ou teina, i roto i tetahi
o0 ou kuwaha o tou whenua, € homai nei e lhowa, e tou Atua, ki
a koe, kaua e whakauaua tou ngakau, kaua hoki e kopia tou
ringa ki tou teina rawakore: 8 Engari me whakatuwhera marie
tou ringa ki a ia, kia ngawari hoki ki te whakatarewa moni ki a ia
kia rite ki tona mate i te mea € hapa ana i a ia. 9 Kia tupato kei

puta ake te whakaaro kino i roto i tou ngakau, kei mea, E tata

ana te tau whitu, te tau tuku noa; a ka kino tou kanohi ki tou
teina rawakore, a e kore e hoatu e koe ki a ia; na ka tangi atu ia
ki a lhowa i a koe ka kino nei, a ka w hai hara koe. 10 Me tino
hoatu e koe ki a ia, kaua hoki tou ngakau e pouri, ina hoatu e
koe ki a ia; ko te mea hoki tenei e manaaki ai a lhowa, tou Atua,
i a koe, i au mahi katoa, i nga mea katoa e totoro atu ai tou
ringa. 11 E kore hoki e kore te rawakore i te whenua: koia taku e
whakahau nei ki a koe, e mea nei, Kia tuwhera tonu tou ringa ki
tou teina, ki tou hunga matekai, ki ou rawakore, i tou whenua. 12
Ki te hokona atu ki a koe tou teina, he tane Hiperu, he wahine
Hiperu ranei, a ka mahi ki a koe e ono nga tau; na hei te whitu o
nga tau me tuku ia kia haere noa atu i a koe. 13 A, ki te tuku koe
i a ia kia haere noa atu i a koe, kaua ia e tukua rawakoretia atu:
14 Engari kia mahorahora te hoatu ki a ia i etahi o au hipi, o tau
patunga witi, o tau poka waina hoki: me hoatu ki a ia etahi o
nga mea i hoatu e lhowa, e tou Atua, hei manaaki mou. 15 Kia
mahara hoki he pononga koe i mua, i te whenua o lhipa, a na
Ihowa, na tou Atua, koe i whakaora: koia ahau i whakahau ai i
tenei mea ki a koe inaianei. 16 Na ki te mea ia ki a koe, E kore
ahau e mawehe atu i a koe; he aroha hoki nona ki a koutou ko
tou whare, he pai no tana noho ki a koe; 17 Katahi koe ka tango
i tetahi mea poka, ka titi ai i tona taringa ki te tatau, a ka waiho
ia hei pononga mau, oti tonu atu. Me pena hoki ki tau pononga
wahine. 18 Kei mea he pakeke rawa ki a koe, ina tukua ia kia
haere noa atu i a koe; e rite ana hoki ana mahi ki a koe i nga tau
e ono ki a nga kaimahi tokorua e utua ana: a ka manaaki a
Ihowa, tou Atua, i a koe i nga mea katoa e mea ai koe. 19 Ko
nga toa matamua e whanau ana i roto i au kau, i au hipi, me

whakatapu e koe ma Ihowa, ma tou Atua: kaua e whakamahia

tau puru matamua, kaua hoki e kutikutia tau hipi matamua: 20
Kainga ki te aroaro o lhowa, 0 tou Atua, i tenei tau, i tenei tau, e
koe, e tou whare, ki te wahi e whiriwhiri ai a lhowa, tou Atua; 21
A ki te mea he koha tona, ina ra he totitoti, he matapo, tetahi atu
koha kino ranei, kaua ia e patua ma lhowa, ma tou Atua. 22
Kainga i roto i ou kuwaha: ma te poke, ma te pokekore taua mea
e kai, pera me te kahera, me te hata. 23 Otiia kaua e kainga ona

toto; ringihia atu ki te whenua, ano he wai.

16 Kia mahara ki te marama, ki a Apipi, ka mahi i te kapenga
ki a Ihowa, ki tou Atua: ko Apipi hoki te marama i whakaputaina
mai ai koe e lhowa, e tou Atua, i lhipa i te po. 2 Na me patu e
koe te kapenga ki a lhowa, ki tou Atua, o te kahui hipi, o te kahui
kau, ki te wahi e whiriwhiri ai a lhowa kia waiho tona ingoa ki
reira. 3 Kaua e kainga tahitia te paraoa rewena me taua mea;
kia whitu nga ra e kai ai koe i te taro rewenakore me taua mea,
ara i te taro tangihanga; i haere potatutatu mai hoki koe i te
whenua o lhipa: kia mahara ai koe ki te ra i puta mai ai koe i te
w henua o Ihipa i nga ra katoa e ora ai koe. 4 A kia whitu nga ra
e kore ai e kitea he rewena ki a koe i ou rohe katoa; kaua hoki e
whakatoea mo te ata tetahi wahi o te kikokiko e patua e koe i te
ahiahi o te ra tuatahi. 5E kore e ahei kia patua te kapenga i roto
i tetahi 0 ou tatau, e homai ana e Ihowa, e tou Atua, ki a koe: 6
Engari hei te wahi e whiriwhiri ai a Ihowa, tou Atua, kia waiho
tona ingoa ki reira, hei reira koe patu ai i te kapenga i te ahiahi, i
te toenetanga o te ra, i te wa ano i puta mai ai koe i lhipa. 7 Na
me tunu e koe, me kai hoki ki te wahi e whiriwhiri ai a Ihowa, tou
Atua: a i te ata ka tahuri, ka haere ki ou teneti. 8 E onongarae
kai ai koe i te taro rawenakore: a i te ra whitu ko te huihui nui ki

a lhowa, ki tou Atua; kaua tetahi mahi e mahia i taua ra. 9 Taua

e koe, kia whitu nga wiki: kei tau tukunga mataati i te toronaihi ki
te kotinga koe timata mai ai te tatau i nga wiki e whitu. 10 Na
me mahi te hakari 0 nga wiki ki a lhowa, ki tou Atua, ki tetahi
tahua, he mea hoatu noa na tou ringa; kia rite tau e hoatu ai ki
te manaaki a lhowa, a tou Atua, i a koe: 11 Na ka koa koe ki te
aroaro o lhowa, o tou Atua, a koe, koutou tahi ko tau tama, ko
tau tamahine, me tau pononga tane, me tau pononga wahine,
me te Riwaiti i roto i ou tatau, me te manene, me te pani, me te
pouaru i roto i a koe, ki te wahi i whi riwhiria e lhowa, e tou Atua,
kia waiho tona ingoa ki reira. 12 A kia mahara koe he pononga
koe i lhipa i mua: me pupuri hoki, me mahi enei tikanga. 13 Me
mahi te hakari whare wharau, kia whitu nga ra, ua poto i a koe
te kohikohi mai i tau patunga witi me tau poka waina: 14 A ka
koa koe ki tau hakari, a koe, koutou tahi ko tau tama, ko tau
tamahine, ko tau pononga tane, ko tau pononga wahine, me te
Riwaiti, te manene, te pani me te pouaru i roto i ou tatau. 15
Kia whitu nga ra o tau hakari ki a lhowa, ki tou Atua, i te wahi
e whiriwhiri ai a lhowa: ka manaaki hoki a lhowa, tou Atua, i
a koe i au hua katoa, i nga mahi katoa hoki a ou ringa, a ka
tino harakoa koe. 16 E toru nga wa o te tau e kitea ai ou tane
katoa ki te aroaro o lhowa, o tou Atua, ki te wahi e whiriwhiri ai
ia: ko te hakari taro rewenakore, ko te hakari o nga wiki, ko
te hakari whare wharau: kaua hoki e puta kau ki te aroaro o
lhowa: 17 Me homai e ia tangata te mea e taea e ia, kia rite ki te
manaaki i homai e Ihowa, e tou Atua, ki a koe. 18 Whakaturia
etahi kaiwhakawa, me etahi rangatira mou i ou kuwaha katoa, e
homai ana e lhowa, e tou Atua, ki a koe, mo ou iwi: kia tika hoki
ta ratou whakawa mo te iwi. 19 Kaua e whakapeaua ketia te

whakawa; kaua hoki e whakapai kanohi; kaua ano e tango i te

utu whakapati: he mea whakamatapo hoki te utu whakapati i
nga kanohi o te hunga whakaaro nui, he mea whakapeau ke i
nga kupu a te hunga tika. 20 Ko te mea tika anake tau e whai
ai, kia ora ai koe, kia noho ai hoki ki te whenua e homai nei e
lhowa, e tou Atua, ki a koe. 21 Kaua e whakatokia e koe he
Ahera o tehea momo rakau ki te taha o te aata a Ihowa, a tou
Atua, e hanga e koe. 22 Kaua ano hoki e whakaturia ake tetahi

pou whakapakoko mau: e kinongia nei e lhowa, e tou Atua.

17 Kaua e patua ma lhowa, ma tou Atua, tetahi kau, hipi ranei,
he koha tona, tetahi atu he ranei: he mea whakarihariha hoki
tena ki a lhowa, ki tou Atua. 2 Ki te mea ka kitea i roto i a koe, i
roto i tetahi o ou tatau e homai nei e lhowa, e tou Atua, ki a koe
tetahi tangata, tetahi wahine ranei, i mahi i te kino ki te titiro a
lhowa, a tou Atua, i whakapaheke hoki i tanga kawenata, 31
haere hoki, i mahi ki nga atua ke, i koropiko ki a ratou, ki te ra
ranei, ki te marama ranei, ki tetahi ranei o nga mano o te rangi
kihai nei i whakaritea atu e ahau; 4 A ka korerotia ki a koe, a ka
rongo koe, na me ata ui marie e koe, na, mehemea he tika, he
pono te korero, kei te meatia taua mea whakarihariha i roto i
a Iharaira: 5 Me whakaputa e koe taua tangata, taua wahine
ranei, i mahi nei i taua mea kino, ki ou tatau, taua tangata, taua
wabhine ranei; ka aki ai i a raua ki te kohatu, a mate noa. 6 Ma te
kupu a nga kaiwhakaatu tokorua, a nga kaiwhakaatu tokotoru
ranei, € mate ai te tangata e tika ana kia whakamatea; e kore ia
e mate i te kupu a te kaiwhakaatu kotahi. 7 Ko nga ringa o nga
kaiwhakaatu te pa wawe ki a ia hei whakamate i a ia, a muri iho
ko nga ringa o te iwi katoa. Penei ka whakakorea atu e koe te
kino i roto i a koe. 8Ki te ara ake tetahi take pakeke rawa i a

koe te whakawa, he toto ki te toto, he whakawa ki te whakawa,

he patu ki te patu, he take tautohetohe i roto i ou tatau: na me
whakatika koe, me haere ki runga ki te wahi e whiriwhiri ai a
Ihowa, tou Atua; 9 A ka tae koe ki nga tohunga, ki nga Riwaiti, ki
te kaiwhakawa hoki e whakarite ana i aua ra: a ka ui koe; a ma
ratou e whakapuaki ki a koe te tikanga mo te whakarite: 10 Na
me mahi e koe ta ratou e whakapuaki ai ki a koe i taua wahi i
whiriwhiri ai a Ihowa; kia tupato hoki kia rite te meatanga ki nga
mea katoa e kiia e ratou ki a koe: 11 Kia rite tau meatanga ki
te tikanga o te ture e kiia e ratou ki a koe, ki te ritenga hoki e
korerotia e ratou ki a koe: kaua e peka ke atu, ki matau ranei,
ki maui ranei, i te kupu e whakapuakina e ratou ki a koe. 12
A, ki te poka wahi tetahi tangata, kahore e whakarongo ki te
tohunga e tu ana, € minita ana i reira i te aroaro o Ihowa, o tou
Atua, ki te kaiwhakawa ranei, me whakamate taua tangata; a ka
whakakorea atu i koe te kino i roto i a lharaira. 13 A ka rongo
katoa te iwi, ka wehi, e kore e poka wahi noa i muri iho. 14 Ka
tae koe ki te whenua e homai ana e lhowa, e tou Atua, ki a
koe, a ka riro mai a reira i a koe, a ka noho koe ki reira, ka
mea hoki, Ka meinga e ahau tetahi kingi moku, ka pera me
nga iwi katoa i tetahi taha oku, i tetahi taha; 15 Ko ta lhowa,
ko ta tou Atua e whiriwhiri ai, ko ia anake tau e mea ai hei
kingi mou: ko tetahi o ou tuakana tau e mea ai hei kingi mou: e
kore e ahei kia meatia e koe hei kingi mou te tangata iwi ke,
ehara nei i te tuakana nou. 16 Otiia kaua ia e whakamaha i te
hoiho mona, kaua ano hoki e whakahokia te iwi ki lhipa, hei
whakamaha i nga hoiho: kua mea nei hoki a lhowa ki a koutou,
E kore koutou e hoki na taua huarahi a mua ake nei. 17 Kaua
ano ia e whakamaha wahine mana, kei riro ke tona ngakau:

kaua ano hoki e whakanuia rawatia e ia te hiriwa me te koura

mana. 18 A, ka noho ia ki te torona o tona rangatiratanga, na
me tuhituhi e ia ki tetahi pukapua nga kupu o tenei ture, no ena i
te aroaro 0 nga tohunga o nga Riwaiti: 19 A hei a ia takoto ai, a
me korero ia ki reira i nga ra katoa e ora ai ia: kia ako ai ia ki te
wehi ki a lhowa, ki tona Atua, ki te pupuri i nga kupu katoa o
tenei ture, i enei tikanga, hei mahi mana: 20 Kei whakakake tona
ngakau ki ona teina, kei peka ke atu hoki ia i te whakahau ki
matau, ki maui: kia roa ai ona ra i tona kingitanga, ona me o ana

tama, i waenganui i a lharaira.

18 Kaua tetahi wahi, tetahi kainga tupu ranei i roto i a Iharaira
mo nga tohunga, mo nga Riwaiti, mo te iwi katoa ano hoki o
Riwai; ko nga whakahere ahi a Ihowa, ko ona taonga ake hoki,
hei kai ma ratou. 2 A kahore tetahi kainga tupu mo ratou i
waenganui i o ratou tuakana: ko lhowa, ko ia to ratou taonga
tupu, pera hoki me tana i korero ai ki a ratou. 3 A ko te tikanga
tenei mo nga mea a te iwi ma nga tohunga, mo a nga tangata e
patu ana i te patunga tapu, ahakoa kau, ahakoa hipi, me homai
e ratou ki te tohunga te peke, nga paparinga e rua, me te puku.
4 Ko nga hua matamua o tau witi, o tau waina, o tau hinu, me te
huruhuru matamua o au hipi, me hoatu ki a ia. 5No te mea kua
whiriwhiria ia e lhowa, e tou Atua, i roto i ou iwi katoa, kia tu hei
minita i runga i te ingoa o lhowa, a ia me ana tama ake tonu atu.
6 A ki te haere mai tetahi Riwaiti i hea noa atu o Iharaira, i tetahi
o0 ou kuwaha i noho ai ia, a ka tae mai me te hiahia katoa o tona
ngakau ki te wahi e whiriwhiria e lhowa; 7 Na me minita ia i
runga i te ingoa o lhowa, o tona Atua, me pera me ona tuakana
katoa me nga Riwaiti, e tu nei i reira i te aroaro o lhowa. 8 Kia
rite te wahi hei kai ma ratou, haunga ano nga utu i a ia mo nga

taonga a ona matua. 9 E tae koe ki te whenua e homai ana e

lhowa, e tou Atua, ki a koe, kei ako koe ki te mahi i nga mea
whakarihariha a ena iwi. 10 Kei kitea i roto i a koe tetahi e mea
ana i tana tama, i tana tamabhine ranei, kia haere i roto i te ahi,
tetahi tohunga whakaaro ki nga tohu, tetahi e whakaari ana i nga
mea kei mua, tetahi tohunga maori, tetahi tohunga makutu ranei,
11 Tetahi tohunga whaiwhaia ranei, tetahi kaiui i te atua maori,
tetahi mata maori ranei, tetahi kaiui i te tupapaku. 12 No te mea
e whakarihariha ana a lhowa ki nga tangata katoa e mea ana
i ena mea: a na aua mea whakarihariha i peia ai ratou i tou
aroaro e Ihowa, e tou Atua. 13 Kia tino tika koe i te aroaro o
lhowa, o tou Atua. 14 Ko enei iwi hoki, ka riro nei i a koe, e
whakarongo ana ki nga tohunga taima, ki nga tohunga maori:
tena ko koe, e kore a Ihowa, tou Atua, e tuku i a koe kia pera.
15 Ma Ihowa, ma tou Atua, e whakaara ake he poropiti mou i
roto i a koe, no ou teina, he rite mai ki ahau; ko ia ta koutou e
whakarongo ai; 16 Hei whakarite mo nga mea katoa i inoi ai koe
ki a lhowa, ki tou Atua, i Horepa i te ra o te huihuinga, i mea ai,
Kaua ahau e rongo atu ano i te reo o Ihowa, o toku Atua, kaua
hoki ahau e titiro ano ki tenei ahi nui, kei mate ahau. 17 Na ka
mea a Ihowa ki ahau, He pai ta ratou korero i korero na. 18
Maku e whakaara ake he poropiti mo ratou i roto i o ratou teina,
rite tahi ki a koe, a ka hoatu e ahau aku kupu ki tona waha;
mana e korero ki a ratou nga mea katoa e korero ai ahau ki a ia.
19 Na ko te tangata e kore e whakarongo ki aku kupu, e korero
aiia i runga i toku ingoa, maku e rapu he utu i a ia. 20 Tena ko
te poropiti e poka noa te korero i runga i toku ingoa, i tetahi kupu
kihai nei i whakahaua atu e ahau kia korerotia, e korero ranei i
runga i te ingoa o nga atua ke, ina, ka mate taua poropiti. 21 A

ki te mea koe i roto i tou ngakau, Ma te aha e mohio ai tatou

Tiuteronomi 447



ki te kupu kihai nei i korerotia e lhowa? 22 Ki te korero tetahi
poropiti i runga i te ingoa o lhowa, a kahore e puta mai te mea,
kahore hoki e tae mai, koia tena te mea kihai i korerotia e Ihowa;

i korero poka noa te poropiti, kaua koe e wehi i a ia.

19 E whakangaromia e Ihowa, e tou Atua, nga iwi no ratou
nei te whenua ka homai nei e Ihowa, e tou Atua, ki a koe, a
ka riro to ratou wahi i a koe, a ka noho koe ki o ratou pa, ki 0
ratou whare: 2 Me wehe e koe kia toru nga pa mou i waenganui
o tou whenua, ka homai nei e lhowa, e tou Atua, ki a koe,
hei kainga pumau. 3 Whakapaia e koe he huarahi, ka tapahi i
nga rohe o tou whenua, ka whakawhiwhia nei e Ihowa, e tou
Atua, ki a koe, kia toru nga wahanga, hei rerenga atu mo nga
tangata whakamate katoa. 4 A ko te ahua tenei mo te tangata
whakamate, e rere ai ki reira, e ora ai hoki: ara ki te patua e
ia tona hoa he mea urupa, kahore hoki ona kino ki a ia i mua
atu; 5 Penei me te tangata ka haere tahi raua ko tona koa ki te
ngahere ki te tapahi rakau, a ka aki atu tona ringa i te toki ki te
tua i te rakau, na ka maunu te pane i te kakau, pono tonu ki tona
hoa, a mate iho; na ka rere atu ia ki tetahi 0 aua pa, a ka ora: 6
Kei whai te kaitakitaki toto i te tangata whakamate, i te mea e
pawerawera ana tona ngakau, a ka hopu i a ia, he roa hoki no te
huarahi, a ka patu i a ia; kihai ia i tika te mate mona, no te mea
kahore ia i kino ki a ia i mua atu. 7 Koia taku e whakahau atu
nei ki a koe, e mea nei, Me wehe e koe kia toru nga pa mou. 8
A ki te whakanui a lhowa, tou Atua, i tou rohe, ki te rite ki tana
i oati ai ki ou matua, a ka homai e ia te whenua katoa i mea
ai ia kia homai ki ou matua; 9 Ki te puritia e koe, ki te mahia
enei whakahau katoa, e whakahau atu nei ahau ki a koe i tenei

ra, ara kia aroha ki a Ihowa, ki tou Atua, kia haere hoki i ona

huarahi i nga ra katoa; ko reira koe tango ai kia toru atu nga pa
mou, hei tapiri mo en a pa e toru: 10 Kei whakahekea te toto
harakore ki waenganui o tou whenua, ka homai nei e Ihowa,
e tou Atua, ki a koe hei kainga, kei whakairia hoki te toto ki
runga ki a koe. 11 Engari ia ki te kino tetahi ki tona hoa, a ka
whanga ki a ia, ka whakatika hoki ki a ia, ka patu rawa i a ia, no
ka mate ia; a ka rere ia ki tetahi 0 aua pa: 12 Na me tono e nga
kaumatua o tona pa, ka tiki atu hoki i a ia i reira, ka hoatu i a ia
ki te ringa o te kaitakitaki toto, kia mate ai ia. 13 Kei tohu tou
kanohi i a ia, engari me whakakahore e koe te toto harakore i
roto i a Iharaira, kia whiwhi ai koe ki te pai. 14 Kei nekehia ketia
e koe te rohe o tou hoa, i rohea ai e nga tangata onamata, ki tou
kainga e nohoia e koe i te whenua ka homai nei e lhowa, e
tou Atua, ki a koe hei kainga. 15 Kei whakatika ki te tangata te
kaiwhakaatu kotahi mo te kino, mo tetahi hara ranei, ahakoa
he aha, e hara ai ia: ma te kupu a nga kaiwhakaatu tokorua,
ma te kupu ranei a nga kaiwhakaatu tokotoru, e whakatikaia ai
te korero. 16 Ki te whakatika tetahi kaiwhakaatu teka ki tetahi
tangata, hei korero teka i mahi ia i te he; 17 Na me tu nga
tangata tokorua, na raua nei te totohe, ki te aroaro o lhowa,
ki te aroaro hoki o nga tohunga ratou ko nga kaiwhakawa e
whakariterite ana i aua ra; 18 Na me whakataki marie e nga
kaiwhakawa; a ka kitea he kaiwhakaatu teka te kaiwhakaatu, he
teka tana korero mo tona teina; 19 Na peratia ia e koutou me
tana i whakaaro ai kia meatia ki tona teina: penei ka whakakorea
te kino i roto i a koe. 20 A ka rongo te nuinga, a ka wehi, e kore
hoki e mea i te kino pera i roto i a koe a muri. 21 Kaua ano tou
kanohi e tohu; ko to te ora utu he ora, to te kanohi he kanohi, to

te niho he niho, to te ringa he ringa, to te waewae he waewae.

20 E haere koe ki te whawhai ki ou hoariri, a ka kite i nga
hoiho me nga hariata, i te iwi hoki he tokomaha ake i a koe,
kei wehi i a ratou; kei a koe hoki a Ihowa, tou Atua, i kawea
mai ai koe i te whenua o lhipa. 2 A, ka whakatata koutou ki te
whawhai, na me haere mai te tohunga, me korero ki te iwi, 3 Ka
mea ki a ratou, Whakarongo, e lharaira, e whakatata atu ana
koutou aianei ki te whawhai ki o koutou hoariri: kei hopi o koutou
ngakau; kaua e wehi; kaua e potatutatu, kaua ano hoki e pawera
i to ratou aroaro; 4 Ko Ihowa hoki, ko to koutou Atua, ko ia te
haere tahi ana i a koutou, mana ta koutou whawhai ki o koutou
hoariri, mana koutou e whakaora. 5 Me korero ano hoki nga
kaiwhakahauhau ki te iwi, me ki atu, Tenei ranei tetahi kua hanga
e ia he whare hou, a kahore ano i taia te kawa? me haere ia, me
hoki atu ki tona whare, kei mate ki te whawhaitanga, ka riro ma
te tangata ke e ta te kawa. 6 Tenei ranei tetahi kua whakatokia e
ia he mara waina, a kahore ano i kainga nga hua? me haere ia,
me hoki atu ki tona whare, kei mate ki te whawhaitanga, ka riro
mate tangata ke e kai. 7 Tenei ranei tetahi kua oti tetahi wahine
te taumau mana, a kahore ano i tangohia e ia? me haere ia, me
hoki atu ki tona whare, kei mate ki te whawhaitanga, ka riro ma
te tangata ke e tango. 8 A me korero ano nga kaiwhakahauhau
ki te iwi, me ki atu, Tenei ranei tetahi e wehi ana, e hopi ana te
ngakau? me haere ia, me hoki atu ki tona whare, kei ngohe nga
ngakau o ona teina, kei rite ki tona ngakau. 9 Na ka mutu te
korero a nga kaiwhakahauhau ki te iwi, me whakarite e ratou
etahi rangatira ope hai upoko mo te iwi. 10 Ka whakatata atu koe
ki te tatau ki tetahi pa, na me karanga atu e koe te rangimarie ki
reira. 11 A, ki te mea he rangimarie tana e whakahoki mai ai ki a

koe, a ka whakapuaretia ki a koe, katahi ka waiho nga tangata

katoa e kitea e koe ki reira hei kaihomai takoha ki a koe, hei apa
ano ratou mau. 12 A, ki te kore e mau ta reira rongo ki a koe, a
ka anga ki te whawhai ki a koe, katahi ka whakapaea e koe: 13
A, ki te hoatu e Ihowa, e tou Atua, ki ou ringa, na me patu e koe
nga tane katoa o reira ki te mata o te hoari: 14 Ko nga wahine ia
me nga tamariki, ko nga kararehe me nga mea katoa i roto i te
pa, ko nga taonga katoa o reira, me tango e koe mau; a ka pau i
a koe nga mea a ou hoariri, € hoatu ana e lhowa, e tou Atua, ki
a koe. 15 Ko tenei tau e mea ai ki nga pa katoa e mamao rawa
atu ana i a koe, ehara nei i te pa no enei iwi. 16 Ko nga paia o
enei iwi, e hoatu nei e Ihowa, e tou Atua, ki a koe hei kainga
tupu, kaua e whakaorangia tetahi mea e whai manawa ana: 17
Engari me whakangaro rawa ratou e koe; nga Hiti, nga Amori,
nga Kanaani, nga Perihi, nga Hiwi, nga lepuhi; kia rite ki ta
Ihowa, ki ta tou Atua, i whakahau ai ki a koe: 18 Kei whakaakona
koutou e ratou ki te mahi i a ratou mahi whakarihariha katoa e
mabhia nei e ratou ki o ratou atua; a ka hara koutou ki a lhowa, ki
to koutou Atua. 19 Ki te maha nga ra e whakapaea ai e koe he
pa, e tauria ai kia horo, kei whakakorea e koe nga rakau o reira,
kai akina atu ki te toki; no te mea hei kai ena mau, a kaua e
tuaina e koe; he tangata koia te rakau o te parae kia whakapaea
e koe? 20 Ko nga rakau anake e mohio ai koe ehara i te rakau
kai, ko ena au e whakakore, ka tua ki raro; a ka hanga he taiepa

whakapae mo te pa e whawhai ana ki a koe, a horo noa.

21 E kitea te tangata i whakamatea ki te whenua i homai e
lhowa, e tou Atua, hei kainga mou, e takoto ana i te parae, a
kahore e mohiotia na wai i patu: 2 Na me puta mai ou kaumatua
me ou kaiwhakawa, ka whanganga atu ki nga pa i tetahi taha

0 te tupapaku, i tetahi taha: 3 Na ko te pa e tata ana ki te

tupapaku, me tiki e nga kaumatua o taua pa tetahi kuao kau,
hei te uha, hei te mea kahore ano i whakamahia, kahore nei
i to ioka: 4 Me kawe ano hoki e nga kaumatua o taua pa te
kuao kau ki raro, ki tetahi awaawa wai, kahore nei i ngakia, i
whakatokia ranei, ka whawhati ai i te kaki o te kau ki reira, ki te
awaawa: 5Na ka whakatata nga tohunga, nga tama a Riwai; ko
ratou hoki ta lhowa, ta tou Atua, i whiriwhiri ai hei minita ki a ia,
hei manaaki ano hoki i runga i te ingoa o lhowa; a ma ratou te
kupu mo nga tautohe katoa, mo nga patu katoa: 6 Na me horoi
e nga kaumatua katoa o taua pa, e tata ana ki te tupapaku, o
ratou ringa ki runga ki te kuao kau i whatiia nei te kaki ki te
awaawa: 7 Na ka korero ratou, ka mea, Kihai i whakahekea
tenei toto € 0 matou ringa, kihai ano 0 matou kanohi i kite. 8 Kia
maria ki tou iwi ki a Iharaira, e Ihowa, i hokona nei e koe, kaua
ano hoki e whakairia he toto harakore ki runga ki tau iwi, ki a
Iharaira. Na ka whai whakamarie ratou mo aua toto. 9 Penei ka
whakakorea te toto harakore i roto i a koe, ina mea koe i te mea
e tika ana ki ta Ihowa titiro. 10 Ka haere koe ki te whawhai ki
ou hoariri, a ka homai ratou e lhowa, e tou Atua, ki ou ringa,
a ka whakaraua ratou e koe hei whakarau; 11 A ka kite koe i
tetahi wahine ataahua i roto i nga whakarau, a ka hiahia koe
ki a ia, ka mea ki te tango i a ia hei wahine mau; 12 Na me
kawe ia e koe ki tou whare; a me heu e ia tona matenga, ka
whakapai i ona maikuku; 13 Na me whakarere e ia te kakahu o
tona whakaraunga, a ka noho ki tou whare, ka tangi ki tona
papa, ki tona whaea, kia kotahi tino marama; a muri iho ka
haere atu koe ki a ia, a ka meinga hei tahu ki a ia, ko ia hoki hei
wahine mau. 14 A, ki te kahore koe whakaahuareka ki a ia, me

tuku atu ia e koe ki tana wahi e pai ai, kaua rawa e hokona ki te

moni, kaua hoki e waiho hei mea pononga; he mea hoki kua
whakaititia nei ia e koe. 15 Ki te tokorua nga wahine a tetahi
tangata, kotahi e arohaina ana, kotahi e kinongia ana, a kua
whanau he tamariki mana i te mea e arohaina ana, i te mea hoki
e kinongia ana; a na te mea e kinongia ana te tama matamua:
16 A, ka tae ki te ra e whakarerea iho ai e ia ana mea ma ana
tamariki, e kore e ahei kia meinga hei matamua te tama a te
mea e arohaina ana, ara hei kauaemua mo te tino matamua, mo
te tama e te wahine e kinongia ana: 17 Engari me whakaae ia ki
te tama a te mea e kinongia ana, ko ia te matamua, me hoatu
ki a ia nga wahi e rua o0 ana mea katoa: no te mea ko ia te
timatanga o tona kaha; mena nga tikanga o te matamua. 18 Ki
te mea he whakakeke, he whakatoi, te tama a tetahi tangata,
a kahore e rongo ki te reo o tona papa, ki te reo ranei o tona
whaea, a ahakoa ka whiua e raua, kahore e rongo ki a raua: 19
Na me mau tona papa raua ko tona whaea ki a ia, ka kawe i a ia
ki nga kaumatua o tona pa, ki te kuwaha o tona wahi; 20 A
ka mea ki nga kaumatua o tona pa, Ko tenei tama a maua he
whakakeke, he whakatoi, a e kore e rongo ki 0 maua reo; he
tangata haututu, he poro haurangi. 21 Katahi nga tangata katoa
0 tona pa ka aki i a ia ki te kohatu, kia mate; a ka whakakorea
atu e koe te kino i roto i a koe, a ka rongo a Iharaira katoa, ka
wehi. 22 Ki te mea ano he hara to te tangata e tika ai te mate
mona, a ka whakamatea, a ka taronatia e koe ki runga ki te
rakau: 23 Kaua e waiho tona tinana i runga i te rakau i te po,
engari me tino tanu i taua rangi ano; he mea kainga hoki na te
Atua te tangata i taronatia; kei poke tou oneone, e hoatu nei e

Ihowa, e tou Atua, ki a koe hei kainga tupu.

22 E kite koe i te kau a tou teina, i tana hipi ranei, e atiutiu ke
ana, kei ninihi atu koe i a raua: me ata whakahoki ano e koe ki
tou teina. 2 A, ki te kahore tou teina e tata mai ana ki a koe, ki
te kahore ranei kore e mohio ki a ia, na me kawe mai ki tou
whare, a ki a koe noho ai, a rapu noa tou teina i a ia; katahi koe
ka whakahoki atu ai ki a ia. 3 Me pena ano e koe ki tana kaihe;
a me pena ano € koe ki tona kakahu; me pena ano hoki ki nga
mea ngaro katoa a tou teina, ina ngaro i a ia, a e kitea e koe; e
kore e ahei kia ninihi koe. 4 E kite koe i te kaihe a tou teina, i
tana kau ranei, kua hinga i te ara, kei ninihi koe i a raua: me tino
awhina koe i a ia ki te whakaara i a raua. 5 Kei kakahuria e te
wahine tetahi mea o te tane, kei kakahuria hoki e te tane te
kakahu o te wahine:; he mea whakarihariha hoki ki a lhowa, ki
tou Atua, te hunga katoa e pena ana. 6 Ki te pono koe ki te
ohanga manu i te ara, i runga i te rakau, i te whenua ranei, me
nga pi ano, me nga hua ranei, me te katua e pehi ana i nga pi, i
nga hua ranei, kei tangohia ngatahitia e koe te katua me nga pi:
7 Me tuku tonu atu e koe te katua, ka tango ai i nga pi mau; kia
whiwhi ai koe ki te pai, kia roa ai ou ra. 8 Ki te hanga koe he
whare hou, me hanga ano he taiepa mo tou tuanui, kei whai
toto i a koe tou whare, ina taka te tangata i runga. 9 Kaua e
whakauruurua nga purapura e whakatokia e koe ki tau mara
waina; kei poke te hua o te purapura e whakatokia e koe, me
nga hua o te mara waina. 10 Kaua e huihuia te kau ki te kaihe
hei parau mau. 11 Kei kakahuria e koe te mea kakano whakauru,
ara te huruhuru hipi i whakaurua nei ki te rinena. 12 Hanga etahi
taniko mau mo nga tapa e wha o tou kakahu e kakahu ai koe.
13 Ki te tango te tangata i te wahine, a ka haere ki roto, ki a ia,

a ka kino ki a ia, 14 A ka hahani ki a ia, ka whakakinokino i

tona ingoa, a ka mea, | tango ahau i tenei wahine, a, i toku
whakatatanga ki a ia, ka kite ahau ehara ia i te wahine: 15
Katahi te papa raua ko te whaea o te kotiro ka tiki, ka kawe i nga
tohu o te wahinetanga o te kotiro ki nga kaumatua o te pa, ki te
kuwaha: 16 A ka korero te papa o te kotiro ki nga kaumatua, |
hoatu e ahau taku tamahine nei hei wahine ma tenei tangata, a e
kinongia ana e ia: 17 Na, tenei ia te mea nei kia korerotia kinotia
ia, € mea ana, Kihai ahau i kite tohu he wahine tau tamahine; na
ko nga tohu enei o te wahinetanga o taku kotiro. Na me hora e
raua te kakahu ki te aroaro o nga kaumatua o te pa. 18 Katahi
ka mau nga kaumatua o taua pa ki taua tangata, ka whiu i a ia;
19 A me tango e ratou i taua tangata kia kotahi rau nga hekere
hiriwa hei utu, ka hoatu ai ki te papa o te kotiro, mona hoki i
whakairi i te ingoa kino ki runga ki tetahi o nga wahine i Iharaira:
a hei wahine ia mana; e kore e ahei kia whakarerea e ia i nga ra
katoa e ora ai ia. 20 Ki te mea ia he tika taua mea, kahore i
kitea nga tohu o te wahinetanga o te kotiro: 21 Na me kawe mai
e ratou te kotiro ki te kuwaha o te whare o tona papa, a me
aki e nga tangata o tona pa ki te kohatu, kia mate: mo tana
mahi poauau i roto i a Iharaira, mo tana kairautanga i roto i
te whare o tona papa: a ka whakakorea e koe te k ino i roto i
a koe. 22 Ki te mau tetahi tangata e takoto ana ki te wahine
whai tahu, na me whakamate raua tokorua, te tane i takoto ki te
wahine, me te wahine ano hoki; a ka whakakorea e koe te kino i
roto i a lharaira. 23 Mehemea tera tetahi kotiro, he wahine, i
taumautia ma te tane, a ka tupono tetahi tangata ki a ia i te pa, a
ka takotoria e ia; 24 Me kawe raua ki te kuwaha o tena pa, me
aki ki te kohatu, kia mate; te kotiro, i te mea i roto ia i te pa kihai

ia i karanga; te tangata, mona i whakaiti i te wahine a tona hoa:

a ka whakakorea atu e koe te kino i roto i a koe. 25 Otiia ki te
tupono te tangata, i te parea, ki tetahi kotiro kua oti te taumau, a
ka hopukia atu ia e te tangata ra, ka takotoria hoki e ia: na ko
taua tangata anake i takoto nei ki a ia e mate: 26 Kauaka ia e
ahatia e koe te kotiro; kahore hoki o te kotiro hara e mate ai: e
rite ana hoki tenei mea ki te whakatikanga ake o te tangata ki
tona hoa, a kohurutia iho: 27 | tupono hoki te tane ki aia i te
parae; a i karanga te kotiro i taumautia nei, a kahore tetahi hei
whakaora i a ia. 28 Ki te tupono tetahi tangata ki te kotiro, ki te
wahine, kahore nei i taumautia, a ka hopu i a ia, ka takoto ki a
ia, a ka kitea raua; 29 Na kia rima tekau nga hekere hiriwa e
homai ki te papa o te kotiro e te tangata i takoto nei ki a ia, a ka
waiho te wahine hei wahine mana, mona i whakaiti i a ia; e
kore e ahei kia whakarerea e ia i nga ra katoa e ora aiia. 30 E
kore e ahei kia tangohia e te tangata te wahine a tona papa, kia

hurahia hoki te remu o tona papa.

23 Ko te tangata kua unakatia, kua romiromia, kua tapahia atu
ranei tona mea ngaro, e kore e uru ki roto ki te whakaminenga a
lhowa. 2 E kore e uru te poriro ki roto ki te whakaminenga a
lhowa; ahakoa tae ki te tekau 0 ona whakatupuranga, e kore
e uru ki roto ki te whakaminenga a lhowa. 3 E kore e uru te
Amoni, te Moapi ranei, ki roto ki te whakaminenga a lhowa;
ahakoa tae ki te tekau o o ratou whakatupuranga, e kore e
uru ki roto ki te whakaminenga a Ihowa ake ake: 4 Mo ratou
kihai i whakatau i a koutou, me te mau taro mai, me te mau
wai mai mo koutou ki te ara, i to koutou putanga mai i lhipa;
mo ratou hoki i utu i a Paraama, i te tama a Peoro i Petoro i
Mehopotamia, hei kanga mou. 5 Otiia kihai a lhowa, tou Atua, i

pai ki te whakarongo ki ta Paraama; engari whakaputaina ketia

ake e Ihowa, e tou Atua te kanga hei manaaki mou; no te mea e
aroha ana a lhowa, tou Atua, ki a koe. 6 Kei whai koe kia mau
te rongo ki a ratou, kia kake ranei ratou i nga ra katoa e ora ai
koe. 7 Kaua e whakarihariha ki te Eromi; ko tou tuakana hoki ia;
kaua e whakarihariha ki te Ihipiana; he manene hoki koe i tona
whenua i mua. 8 Kei te toru 0 nga whakatupuranga ka uru a
ratou tamariki e whanau ai ki roto ki te whakaminenga a lhowa.
9 Ki te haere a ope atu koe ki ou hoariri, kia tupato i nga mea
kino katoa. 10 Ki te mea kei roto i a koe tetahi tangata kahore i
ma i te paheketanga o te po, na me haere atu ia ki waho o te
puni; kaua ia e haere ki roto ki te puni: 11 Otiia ka whakaahiahi,
na me koroi ia e ia ki te wai; a ka toene te ra, ka haere ia ki roto
ki te puni. 12 A me waiho e koe tetahi wahi i waho o te puni, hei
putanga atu mou ki waho: 13 Kia whai kaheru hoki koe i roto i
au mea; a ka noho koe ki waho, na me keri e koe ki taua mea,
a ka tahuri ki te tanu i te mea i puta i roto i a koe: 14 Kei te
haereere hoki a Ihowa, tou Atua, i waenganui o tou puni, hei
whakaora i a koe, hei tuku hoki i ou hoariri ki tou aroaro; mo
reira kia tapu tou puni: kei kite ia i tetahi mea whakarihariha i
roto i a koe, a ka tahuri ke i a koe. 15 Kaua e tukua atu ki tona
rangatira te pononga i tahuti mai i tona rangatira ki a koe: 16 Me
noho ia ki a koe, ki waenga ou, ki te wahi e whiriwhiri ai ia, ki
tetahi 0 ou kuwaha, ki tana e pai ai: kaua ia e tukinotia. 17 Kaua
tetahi 0 nga tamahine a Iharaira e waiho hei kairau, kaua ano
hoki tetahi 0 nga tama a Iharaira e whakatangata o Horoma. 18
Kei kawea e koe te utu o te wahine kairau, te utu ranei o te kuri
ki roto ki te whare o Ihowa, 0 tou Atua, hei mea ki taurangi: he
mea whakarihariha hoki ena e rua ki a Ihowa, ki tou Atua. 19 Kei

whakatarewa koe i tetahi mea ki tou teina hei mea whakatupu;

hei moni whakatupu, hei kai whakatupu, i tetahi ranei 0 nga
mea e whakatarewaina ana hei whakatupu: 20 He tangata ke,
whakatarewaina atu te moni whakatupu; ki tou teina ia kaua e
whakatarewaina: kia manaakitia ai koe e lhowa, e tou Atua, i
nga mea katoa e totoro atu ai tou ringa i runga i te whenua e
haere atu nei koe ki reira tango ai. 21 Ki te puaki tau ki taurangi
ki a Ihowa, ki tou Atua, kei whakaroa ki te whakamana; no te
mea ka whaia mai e lhowa, e tou Atua, ki a koe; a ka waiho hei
hara mou. 22 Ki te kahore ia e puaki tau ki taurangi, e kore e
waiho hei hara mou. 23 Ko te mea i puta atu i ou ngutu kai
mana i a koe, mahia; kia rite hoki ki tau ki taurangi ki a Ihowa, ki
tou Atua, hei whakahere tuku noa, hei pera me ta tou mangai i
korero ai. 24 E haere koe ki te mara waina a tou hoa, kainga
nga karepe e pai ai koe, a makona noa koe; kaua ia e kohia
etahi ki tau oko. 25 E haere koe ki te witi kahore ano kia kotia a
tou hoa, na ma tou ringa e kato etahi hua; kaua ia he toronaihi e

akina atu ki te witi a tou hoa, kahore ano kia kotia e ia.

24 Ki te tango te tangata i te wahine, a ka marena i a ia, na, ki
te kore ia e manakohia e ia, no te mea kua kitea e ia tetahi he
ona, me tuhituhi e ia he pukapuka whakarere ki a ia, ka hoatu ki
tona ringa, a ka tono atu i a ia ki waho o tona whare. 2 A, ka
puta ia i tona whare, ka ahei ia te haere a ka riro hei wahine ma
tetahi atu. 3 A, ki te kino to muri tahu ki a ia, a ka tuhituhia e ia
he pukapuka whakarere ki a ia, ka hoatu hoki ki tona ringa, ka
tono atu ano hoki i a ia i roto i tona whare; ki te mate ranei to
muri tahu i tango nei i a ia hei wahine mana; 4 E kore e ahei i te
tahu tuatahi, nana nei ia i tono atu, te tango ano i a ia hei wahine
mana i muri i tona whakapokenga; he mea whakarihariha hoki

tena ki te aroaro o lhowa; kaua ano hoki e mea kia whai hara te

whenua i hoatu nei e lhowa, e tou A tua, ki a koe hei kainga
tupu. 5Ki te tango te tangata i te wahine hou, kaua ia e haere ki
te whawhai, kaua ano hoki tetahi mahi e whakaritea mana: me
noho noa ia i tona whare kia kotahi tau, whakahari ai i te ngakau
0 tana wahine i tango ai. 6 Kaua e tangohia e te tangata to raro
kohatu, to runga kohatu ranei o te mira, hei taunaha: he tango
hoki tena i te oranga o te tangata hei taunaha. 7 Ki te mau tetahi
tangata e tahae ana i tetahi o ona teina o0 nga tama a lharaira,
hei pononga mana, hei hoko ranei mana, me mate taua tahae: a
ka whakakorea atu e koe te kino i roto i a koe. 8 Kia mahara, i
nga panga mai o te repera, kia whakaritea marietia, kia mahia
nga mea katoa e ako ai nga tohunga, nga Riwaiti, ki a koutou:
kia mahara kia mahia taku i whakahau ai ki a ratou. 9 Maharatia
ta Ihowa, ta tou Atua, i mea ai ki a Miriama i te ara, i to koutou
haerenga mai i lhipa. 10 Ki te whakatarewa atu koe i tetahi mea
ki tou hoa, kaua e haere ki roto ki tona whare ki te tiki atu i tana
taunaha. 11 Me tu atu koe i waho, a ma te tangata i a ia nei tau
mea, e kawe mai te taunaha ki a koe ki waho. 12 Otiia mehemea
he rawakore taua tangata, kei moe koe me te takoto tahi mai
tana taunaha: 13 Me tino whakahoki atu e koe te taunaha ki a ia
ina toene te ra, kia moe ai ia i roto i tona kakahu, a ka manaaki i
a koe: a ka waiho hei tika mou ki te aroaro o Ihowa, o tou Atua.
14 Kei tukinotia e koe te kaimahi, he rawakore, he mate, ahakoa
no ou tuakana, no ou tangata iwi ke ranei i tou whenua, i roto i
ou kuwaha: 15 Me hoatu e koe tona utu i tona ra, kei to te ra
me te takoto ano taua mea; he rawakore hoki ia, a e okaka
ana tona ngakau ki taua nea: kei karanga ia ki a lhowa mo tou
kino, a ka waiho hei hara mou. 16 E kore e whakamatea nga

matua mo te he o nga tamariki, e kore ano hoki e whakamatea

nga tamariki mo te he o0 nga matua: mo tona ake hara ano e
whakamatea ai tena tangata, tena. 17 Kei whakapeaua ketia e
koe te whakawa mo te manene, mo te pani ranei; kaua ano hoki
e tangohia te kakahu o te pouaru hei taunaha: 18 Engari kia
mahara he pononga koe i Ihipa, a na Ihowa, na tou Atua, koe
I whakaora mai i reira: koia ahau i whakahau ai i a koe ki te
mea i tenei mea. 19 Ka kotia e koe au hua i tau mara, a ka
wareware tetahi paihere i te mara, kei hoki koe ki te tiki: waiho
ma te manene, ma te pani, ma te pouaru: kia manaakitia ai koe
e lhowa, e tou Atua, i nga meatanga katoa a ou ringa. 20 E taia
e koe tau oriwa, kaua e hoki ano ki nga manga ketu ai: waiho
ma te manene, ma te pani, ma te pouaru. 21 E whakiia e koe
nga karepe o tau mara waina, kaua e hamua i muri i a koe:
waiho ma te manene, ma te pani, ma te pouaru. 22 Me mahara
ano hoki koe he pononga koe i te whenua o lhipa; koia ahau i

whakahau ai i a koe kia mea i tenei mea.

25 Ki te mea he tautohe ta etahi, a ka haere mai kia whakawakia,
a ka whakawakia e nga kaiwhakariterite; me whakatika e ratou
ta te tika, me whakahe ta te he; 2 A, ki te meinga te tangata
kino kia whiua, na me mea ia e te kaiwhakariterite kia takoto,
kia whiua ki mua i tona aroaro, kia rite ki tona kino te maha
0 nga whiu. 3 Kia wha tekau ana whakapanga ki a ia, kaua
e maha ake: he mea hoki, ki te tuhene, a ka maha atu i enei
nga whakapanga, na ka iti tou teina ki tau titiro. 4 Kaua e
whakamokatia te kau ina takahia e ia te witi. 5 Ki te noho tahi te
taina me te tuakana, a ka mate tetahi o raua, a kahore ana
tama, kaua te wahine a te tangata i mate e marenatia ki waho, ki
te tangata ke; me haere tona autane ki a ia, ka tango ai i a ia hei

wahine mana, me mea ki a ia nga mea e tika ana ma te autane.

6 A, ka whanau tana matamua, ko ia hei whakarerenga iho mo
te ingoa o tona tuakana, teina ranei, i mate nei, a ka kore tona
ingoa e horoia atu i roto i a Iharaira. 7 Ki te kahore taua tangata
e pai ki te tango i tona auwahine, katahi ka haere tona auwahine
ki te kuwaha, ki nga kaumatua, a ka mea, E kore toku autane e
pai ki te whakatupu ingoa mo tona tuakana, teina ranei, i roto i
a lharaira, e kore e meatia e ia hga mea e tika ana ma toku
autane. 8 Katahi ka karangatia ia e nga kaumatua o tona pa,
a ka korero ratou ki a ia; a, ki te u tonu tana, a ka mea ia, E
kore ahau e pai ki te tango i a ia; 9 Katahi ka whakatata tona
auwahine ki a ia i te tirohanga a nga kaumatua, a ka unu i tona
hu i tona waewae, ka tuwha hoki ki tona mata, a ka korero ake,
ka mea, Kia peneitia te tangata e kore e hanga i te whare o
tona tuakana, teina ranei. 10 A ka huaina tona ingoa i roto i a
Iharaira, Ko te whare 0 te tangata i unuhia nei tona hu. 11 Ki te
whawhai etahi tangata ki a raua, a ka whakatata te wahine a
tetahi ki te whakaora i tana tahu i te tangata e patu ana i a ia, a
ka totoro tona ringa, ka mau hoki ki ona wahi ngaro; 12 Me
tapahi atu e koe tona ringa, kaua e tohu tou kanohi. 13 Kaua e
waiho i roto i tau kete nga kohatu pauna e kore e taurite, te mea
nui, te mea iti. 14 Kaua e waiho i roto i tou whare nga mehua e
kore e taurite, te mea nui, te mea iti. 15 Hei te mea rite tonu, hei
te mea tika, tau kohatu pauna; hei te mea rite tonu, hei te mea
tika, tau mehua: kia roa ai ou ra ki te whenua e homai nei e
Ilhowa, e tou Atua, ki a koe. 16 He mea whakarihariha hoki ki a
Ihowa, ki tou Atua, te hunga katoa e pena ana, te hunga katoa e
he ana te mahi. 17 Kia mahara ki ta Amareke i mea ai ki a koe i
te ara, i to koutou putanga mai i lhipa; 18 Ki tona tutakitanga ki a

koe ki te ara, a patua iho tou hiku e ia, nga mea ngoikore katoa i

muri i a koe, i a koe e hemo ana, e ngenge ana; a kihai ia i wehi
ki te Atua. 19 Mo reira e meinga koe e lhowa, e tou Atua, kia
okioki i ou hoariri katoa a tawhio noa, ki te whenua e homai nei
e Ihowa, e tou Atua, ki a koe kia nohoia hei kainga tupu, me
ukui rawa atu te maharatanga ki a Amareke i raro i te rangi; kei

warewar e rawa koe.

26 A tenei ake, a te wa e tae ai koe ki te whenua e homai e
Ihowa, e tou Atua, ki a koe hei kainga tuturu, a ka riro a reira i a
koe, a ka noho koe ki reira; 2 Na ka tango koe i etahi 0 nga mea
matamua o nga hua katoa o te whenua, e mauria mai e koe i
tou oneone, ka homai nei e Ihowa, e tou Atua, ki a koe; a me
whawhao e koe ki te kete, ka haere ai ki te wahi e whiriwhiri ai a
lhowa, tou Atua, kia waiho tona ingoa ki reira. 3 Na ka haere
koe ki te tohunga e minita ana i aua ra, ka mea ki a ia, Tenei
ahau te korero nui nei i tenei ra ki a lhowa, ki tou Atua, kua tae
mai ahau ki te whenua i oati ai a Ihowa ki o tatou matua kia
homai ki a tatou. 4 Na ka tango te tohunga i te kete i tou ringa,
ka whakatakoto hoki ki mau o te aata a lhowa, a tou Atua. 5Ko
reira koe oho atu ai, mea ai ki te aroaro o lhowa, o0 tou Atua, Ko
toku matua he Hiriani, i ora noa i te mate; a haere ana ia ki
raro, ki lhipa, a noho ana i reira, he hunga torutoru; na meinga
ana ia hei iwi nui i reira, he kaha, he tini: 6 Na tukinotia ana
matou e nga lhipiana, whakawhiua ana matou, a he kino ta ratou
whakamahinga i a matou: 7 A ka tangi matou ki a Ihowa, ki te
Atua 0 0 matou matua, na whakarongo mai ana a Ihowa ki to
matou reo, titiro mai ana ki to matou whakawhiunga, ki to matou
whakamahinga, ki to matou tukinotanga: 8 Na whakaputaina mai
ana matou e lhowa i lhipa ki te ringa kaha, ki te takakau maro

tonu, me te whakamataku nui, me nga tohu, me nga merekara:

9 A kawea mai ana matou e ia ki tenei wahi, a homai ana ki a
matou tenei whenua, he whenua e rerengia ana e te waiu, e te
honi. 10 Na, titiro, kau kawea mai nei e ahau nga hua matamua
0 te whenua i homai nei e koe, e lhowa, ki ahau. Katahi koe ka
whakatakoto atu ki te aroaro o lhowa, o tou Atua, me te koropiko
ano ki te aroaro o Ihowa, o tou Atua: 11 Ka koa hoki ki nga
mea pai katoa i homai e lhowa, e tou Atua, ki a koutou ko tou
whare, a koe, me te Riwaiti me te manene i roto i a koe. 12 Ka
pae nga whakatekau katoa o au hua i te toru 0 nga tau, i te tau
whakatekau, me hoatu e koe ki te Riwaiti, ki te manene, ki te
pani, ki te pouaru, kia kainga i roto i ou kuwaha, a ka makona;
13 A ka mea koe ki te aroaro o Ihowa, o tou Atua Kua poto mai i
ahau i roto i toku whare nga mea tapu, kua hoatu ano e ahau ki
te Riwaiti, ki te manene, ki te pani, ki te pouaru, kua rite i ahau
au whakahau katoa i whakahau ai koe ki ahau; kahore a hau i
whakapaheke i tetahi 0 au whakahau, kahore ano i wareware:
14 Kihai i kainga e ahau tetahi wahi i ahau e noho taua ana; kihai
i tangohia e ahau tetahi wahi mo te poke, kihai ano hoki i hoatu
hei mea tupapaku: i whakarongo ahau ki te reo o lhowa, o toku
Atua, rite tonu aku mahi ki nga mea katoa i whakahaua e koe ki
ahau. 15 Titiro iho i tou nohoanga tapu, i te rangi, manaakitia
hoki tau iwi, a Iharaira, me te oneone i homai nei e koe ki a
matou, pera me tau i oati ai ki 0 matou matua, he whenua e
rerengia ana e te waiu e te honi. 16 No tenei ra a lhowa, tou
Atua, i whakahau ai i a koe, kia mahia enei tikanga, me enei
whakaritenga: na puritia e koe, mahia, e tou ngakau katoa, e tou
wairua katoa. 17 Kua whakaae koe i tenei ra ki a lhowa hei Atua
mou, kia haere i ana huarahi, kia whakaritea hoki ana tikanga,

me ana whakahau, me ana whakaritenga, kia rongo ano hoki ki

tona reo: 18 A kua whakaae hoki a lhowa ki a koe i tenei ra hei
iwi mana, motuhake rawa, hei pera me tana i korero ai ki a koe,
hei pupuri hoki i ana whakahau katoa; 19 Hei mea kia teitei ake
koe i nga iwi katoa i hanga e ia, te whakamoemiti, te ingoa, te
kororia; kia waiho hoki koe hei iwi tapu ma lhowa, ma tou Atua,

hei pera me tana i korero ai.

27 Na ka whakahau a Mohi ratou ko nga kaumatua o Iharaira i
te iwi, ka mea, Puritia nga whakahau katoa e whakahau nei
ahau ki a koutou i tenei ra. 2 A, tenei ake, a te ra e whiti atu ai
koutou i Horano ki te whenua e homai ana e lhowa, e tou Atua,
ki a koe, na, ka whakaara ake koe i etahi kohatu nunui mau,
ka pani hoki ki te raima: 3 Ka tuhituhi hoki i nga kupu katoa
0 tenei ture ki reira, ua whiti atu koe; kia haere atu koe ki te
whenua e homai ana e Ihowa, e tou Atua, ki a koe, ki te whenua
e rerengia ana e te waiu, e te honi, kia pera me ta lhowa, me
ta te Atua 0 ou matua, i korero ai ki a koe. 4 Mo reira, e whiti
koutou i Horano, me whakaara enei kohatu e whakahaua nei e
ahau i tenei ra ki a koutou, ki runga ki Maunga Epara ka pani
hoki ki te raima. 5 A me hanga e koe ki reira tetahi aata ma
Ihowa, ma tou Atua, hei te aata kohatu; kaua e akina iho e koe
ki te rino. 6 Me hanga e koe te aata ma lhowa, ma tou Atua,
ki nga kohatu toitu; ka whakaeke ai i nga tahunga tinana ma
Ihowa, ma tou Atua, ki runga: 7 Patua hoki nga whakahere mo
te pai, a kainga ki reira; me te koa ano ki te aroaro o Ihowa,
0 tou Atua. 8 Ka tuhituhi hoki i nga kupu o tenei ture ki nga
kohatu, kia marama tonu. 9 | korero ano a Mohi ratou ko nga
tohunga, ko nga Riwaiti, ki a Iharaira, i mea, Noho puku mai,
a whakarongo, e Iharaira; no tenei ra i meinga ai koe hei iwi

mo lhowa, mo tou Atua. 10 Na me whakarongo koe ki te reo

o Ihowa, o tou Atua, me mahi hoki i ana whakahau, me ana
tikanga e whakahaua atu nei e ahau ki a koe i tenei ra. 111
whakahau hoki a Mohi i te iwi i taua rangi ano, i mea, 12 Ko enei
e tu ki runga ki Maunga Keritimi hei manaaki i te iwi, ua whiti atu
koutou i Horano; ko Himiona, ko Riwai, ko Hura, ko lhakara,
ratou ko Hohepa, ko Pineamine: 13 Ko enei e tu ki runga ki
Maunga Epara hei kanga; ko Reupena, ko Kara, ko Ahera, ko
Hepurona, ko Rana, ko Napatari. 14 Na ka korero nga Riwaiti,
ka mea, kia nui hoki te reo, ki nga tangata katoa o Iharaira. 15
Kia kanga te tangata e hanga ana i te whakapakoko, i te mea
whakairo, whakarewa ranei, e whakariharihangia nei e Ihowa, he
mea mabhi na te ringa o te kaimahi, e whakanoho ana hoki i
taua mea ki te wahi ngaro. Ma te iwi katoa e whakahoki, e mea,
A mine. 16 Kia kanga te tangata e whakahawea ana ki tona
papa, ki tona whaea ranei. Ma te iwi katoa e whakahoki, e mea,
Amine. 17 Kia kanga a tangata e neke atu ana i te rohe o tona
hoa. Ma te iwi katoa e mea, Amine. 18 Kia kanga te tangata e
whakapohehe ana i te matapo ki te huarahi. Ma te iwi katoa e
mea, Amine. 19 Kia kanga te tangata e whakaputa ke ana i te
whakawa mo te manene, mo te pani, mo te pouaru. Ma te iwi
katoa e mea, Amine. 20 Kia kanga te tangata € moe ana ki te
wahine a tona papa; mona i hura i te remu o tona papa. Ma te
iwi katoa e mea, Amine. 21 Kia kanga te tangata e moe ana ki
tetahi kararehe. Ma te iwi katoa e mea, Amine. 22 Kia kanga
te tangata e moe ana ki tona tuahine, ki te tamahine a tona
papa, ki te tamahine ranei a tona whaea. Ma te iwi katoa e mea,
Amine. 23 Kia kanga te tangata e moe ana ki tona hungawai
wahine. Ma te iwi katoa e mea, Amine. 24 Kia kanga te tangata

e patu puku ana i tona hoa. Ma te iwi katoa e mea, Amine. 25

Kia kanga te tangata e tango ana i te utu mo te patunga o te
tangata harakore. Ma te iwi katoa e mea, Amine. 26 Kia kanga
te tangata e kore e mau i a ia nga kupu o tenei ture, hei mahi

mana. Ma te iwi katoa e mea, Amine.

28 A tenei ake, ki te ata whakarongo koe ki te reo o lhowa, 0
tou Atua, ki te mau ki te mahi i ana whakahau katoa e whakahau
atu nei ahau i tenei ra ki a koe, na ka whakanui a lhowa, tou
Atua, i a koe ki runga ake i nga iwi katoa o te whenua: 2 A
ka tae mai enei manaaki katoa ki a koe, ka hopu i a koe, ki te
whakarongo koe ki te reo o Ihowa, o tou Atua. 3 Ka manaakitia
koe i roto i te pa, ka manaakitia hoki koe i te mara. 4 Ka
manaakitia nga hua o tou kopu, me nga hua o tou oneone, me
nga hua o au kararehe, nga uri 0 au kau, me nga kuao o au hipi.
5 Ka manaakitia tau kete me tau pokepokenga paraoa. 6 Ka
manaakitia koe ina haere mai, ka manaakitia hoki ina haere atu.
7 Ka meinga e Ihowa ou hoariri e whakatika ana ki a koe kia
tukitukia i tou aroaro: kotahi ano te ara e puta mai ai ratou ki a
koe, a e whitu nga ara e rere atu ai ratou i tou aroaro. 8 Ka
whakahau a Ihowa i te manaaki mou, mo ou whare taonga, mo
nga mea katoa hoki e toro atu ai tou ringa; a ka manaaki ia i a
koe ki te whenua ka homai nei e lhowa, e tou Atua, ki a koe. 9
Ka whakatuturutia koe e lhowa hei iwi tapu mana, ka peratia me
tana i oati ai ki a koe; ki te mau koe ki nga whakahau a lhowa, a
tou Atua, ki te haere i ana huarahi. 10 A ka kite nga iwi katoa o
te whenua kua huaina iho te ingoa o lhowa ki a koe; a ka wehi i
a koe. 11 A ka whakanui rawa a lhowa i te pai mou, ka whai
hua hoki tou kopu, ka whai hua au kararehe, ka whai hua tou
oneone, i te whenua i oati ai a Ihowa ki ou matua kia hoatu ki a

koe. 12 Ka whakatuwheratia e Ihowa ki a koe tana taonga pai, te

rangi hei homai i te ua ki tou whenua i tona po ano, hei manaaki
hoki i nga mahi katoa a tou ringa: a ka tuku moni atu koe ki nga
iwi maha, e kore ano koe e tango i te moni tarewa. 13 A ka
meinga koe e Ihowa hei upoko, e kore hoki e waiho hei hiku; ki
runga anake koe, a kahore ki raro; ki te whakarongo koe ki nga
whakahau a Ihowa, a tou Atua, e whakahau atu nei ahau i tenei
ra ki a koe, a ka puritia e koe, ka mahia; 14 Ki te kore e peka atu
i tetahi 0 nga kupu e whakahau nei ahau i tenei ra ki a koe, ki
matau ranei, ki maui ranei, whai ai ki nga atua ke, mahi ai ki a
ratou. 15 Engari ki te kore koe e whakarongo ki te reo o Ihowa,
o0 tou Atua, e mau hoki ki te mahi i ana whakahau katoa, i ana
tikanga, e whakahau atu nei ahau i tenei ra ki a koe; na ka tae
mai ki a koe, ka hopu i a koe, enei kanga katoa. 16 Ka kanga
koe i te pa, ka kanga koe i te mara. 17 Ka kanga tau kete me
tau pokepokenga paraoa. 18 Ka kanga te hua o tou kopu, me
te hua o tou oneone, te uri 0 au kau, me nga kuao o au hipi.
19 Ka kanga koe i tou haerenga mai, ka kanga hoki koe i tou
haerenga atu. 20 Ka tukua e Ihowa ki a koe te kanga, te tuatea
me te whakatupehupehu, ki nga mea katoa e toro atu ai tou
ringa ki te mahi, kia ngaro ra ano koe, kia hohoro ra ano te
mate atu; mo te kino o au mabhi, i whakarere nei koe i ahau.
21 Ka meinga e Ihowa te mate uruta kia piri tonu ki a koe, kia
whakapotoa atu ra ano koe e ia i runga i te whenua e haere atu
na koe ki reira ki te tango. 22 Ka whiua koe e Ihowa ki te kohi, ki
te kirika, ki te mumura, ki te toronga nui, ki te hoari, ki te tauraki,
te hopurupuru; a ka whai ena i a koe a ngaro noa koe. 23 A ka
whakaparahi tou rangi i runga i tou mahunga, ka whakarino hoki
te whenua i raro i a koe. 24 Ka homai e Ihowa hei ua mo tou

whenua te puehu me te nehu: ka rere iho taua mea i te rangi ki

Tiuteronomi 467



runga ki a koe, kia ngaro ra ano koe. 25 Ka mea a lhowa kia
patua koe ki te aroaro o ou hoariri: kotahi ano te ara e haere atu
ai koe ki a ia, a e whitu nga ara e rere ai koe i tona aroaro: a ka
makamakaia haeretia koe i waenganui 0 nga rangatiratanga
katoa o te whenua. 26 A ka ai tou tinana mate hei kai ma nga
manu katoa o te rangi, ma nga karaehe hoki o te whenua, a
kahore he tangata hei whakawehi atu i a ratou. 27 Ka patu a
lhowa i a koe ki te tuwhenua o Ihipa, ki nga pukupuku, ki te
papaka, ki te waihakihaki hoki, e kore nei koe e taea te rongoa.
28 Ka patu a lhowa i a koe ki te porangi, ki te matapo, ki te
ngakau pohehe: 29 A ka whawha koe i te tino awatea, ka pera
me te tangata matapo e whawha nei i roto i te pouri, a e kore e
whiwhi i ou huarahi: a ka waiho koe hei tukinotanga kautanga,
hei murunga i nga ra katoa, a kahore he kaiwhakaora mou. 30
Ka taumau koe i te wahine, a he tangata ke mana ia e moe: ka
mahi koe i te whare, a e kore koe e noho ki roto: ka whakato koe
i te mara waina, a e kore koe e kai i ona hua. 31 Ka patua tau
kau i mua i ou kanohi, a e kore koe e kai i tetahi wahi ona: ko
tau kaihe ka pahuatia atu i tou aroaro, e kore e whakahokia ki a
koe: ko au hipi ka hoatu ma ou hoariri, a kahore ou tangata hei
whakaora i a koe. 32 Ko au tama me au tamahine ka hoatu ki
te iwi ke, a ka matawaia ou kanohi i te tirohanga ki a ratou, a
pau noa te ra: kahore hoki he kaha i tou ringa. 33 Ko nga hua
0 tou oneone me tou uauatanga katoa, ka kainga e tetahi iwi
kihai nei i mohiotia e koe; a hei tukinotanga kautanga koe, hei
kurunga i nga ra katoa: 34 A ka haurangi koe i te kitenga a ou
kanohi e kite ai koe. 35 Ka patu a lhowa i a koe, i hga turi, i nga
waewae, ki te tuwhenua kino e kore e taea te rongoa, i te kapu o

tou waewae, a tae noa ki tou tumuaki. 36 Ka whakaheke atu a

Tiuteronomi 468



Ihowa i a koe, i tou kingi hoki e meatia e koe hei kingi mou, ki te
iwi kihai nei koe i mohio, koutou ko ou matua; a ka mahi koe i
reira ki nga atua ke, ki te rakau, ki te kohatu. 37 A ka waiho koe
hei miharotanga, hei whakatauki, hei taunu i roto i nga iwi katoa
e kawea atu ai koe e Ihowa ki reira. 38 He nui te purapura e
kawea atu e koe ki te mara, a he iti tau e kohikohi mai ai; ka pau
hoki i te mawhitiwhiti. 39 Ka whakatokia e koe, ka mahia nga
mara waina, ko te waina ia e kore e inumia e koe, e kore ano e
whakiia nga hua; ka kainga hoki e te huhu. 40 Ka whai oriwa
koe puta noa i ou rohe katoa, ko te hinu ia e kore e whakawahia
e koe; no te mea ka horo nga hua o au oriwa. 41 Ka whanau he
tama mau, he tamahine, otiia e kore e waiho mau; ka riro hoki
ratou ki te herehere. 42 Ko au rakau katoa me nga hua o tou
oneone ka pau i te mawhitiwhiti. 43 Ko te manene i roto i a koe
ka kaka ake ki runga i a koe, ki runga noa atu; ko koe ia ka heke
iho ki raro, a ki raro noa iho. 44 Ko ia hei homai i te moni tarewa
ki a koe, ko koe ia e kore e hoatu i te mea tarewa ki a ia: ko ia
hei pane, ko koe hei hiku. 45 A ka tae enei kanga ki a koe, ka
whai i a koe, ka hopu ano i a koe, kia huna ra ano koe; mou
kihai i whakarongo ki te reo o lhowa, o tou Atua, kihai i mau ki
ana whakahau, ki ana tikanga i whakahaua e ia ki a koe; 46 A
ka piri ena ki a koe hei tohu, hei miharotanga, ki ou uri ano hoki
a ake ake: 47 Mou kihai i mahi ki a Ihowa, ki tou Atua, i runga i
te koa, me te ngakau hari mo te huanga o nga mea katoa: 48
Koia ka mahi koe ki ou hoariri, e tukua mai e lhowa ki a koe, i
runga i te matekai, i te matewai me te kakahukore, me te kore
hoki 0 nga mea katoa: a ka hoatu e ia he ioka rino ki tou kaki a
ngaro noa koe i a ia. 49 Ka hapainga mai e lhowa ki a koe he iwi

no tawhiti, no te pito o te whenua, ano he ekara e rere ana; he

iwi e kore e mohiotia e koe tona reo; 50 He iwi mata hinana, e
kore e whakapai ki te kanohi o te koroheke, e kore hoki e tohu i
te taitamariki: 51 A ka kainga e ia nga hua o au kararehe, te hua
hoki o tou oneone, a huna noatia koe: a e kore e toe i a ia he
witi mau, he waina, he hinu ranei, nga uri ranei o au kau, me
nga kuao o au hipi, a meinga ra ano koe e ia kia ngaro. 52 A ka
whakapaea koe e ia i roto i ou kuwaha katoa, e whenuku noa
ou taiepa teitei, kaha hoki, i whakamanamana ai koe, a puta
noa i tou whenua: a ka whakapae ia i a koe i roto i ou kuwaha
katoa, puta noa i tou whenua, i homai nei e lhowa, e tou At ua,
ki a koe. 53 A ka kai koe i te hua o tou kopu, i te kikokiko o au
tama, o au tamahine, e homai e Ihowa, e tou Atua, ki a koe; i te
whakapaenga, i te kopaninga hoki, e kopania ai koe e ou hoariri:
54 Ko te tangata whakatarapi i roto i a koutou, whakaahu noa
iho, ka he tona kanohi ki tona teina, ki te wahine hoki o tona
uma, a ki te morehu o ana tamariki e toe ana ki a ia: 55 E kore
ai e hoatu e ia ki tetahi o ratou tetahi wahi o te kikokiko o ana
tamariki, e kainga e ia, no te mea kahore he mea e toe ana ki a
ia; i te whakapaenga, i te kopaninga, e kopania ai koe e ou
hoariri i roto i ou kuwaha katoa. 56 Ko te wahine whakatarapi i
roto i a koutou, whakaahu noa iho, e kore nei e whakamatau
atu ki te whakatu i te kapu o tona waewae ki te whenua, i te
whakatarapi hoki, i te whakaahu, ka kino tona kanohi ki te tane o
tona uma, ki tana tama, ki tana tamahine hoki; 57 Ki tana potiki
hoki e puta mai i waenganui 0 ona waewae, ki ana tamariki hoki
e whanau i roto i a ia; ka kainga pukutia hoki e ia i te kore o
nga mea katoa: i te whakapaenga, i te kopaninga, e kopania
ai koe e ou hoariri i roto i ou kuwaha. 58 Ki te kahore koe e

mahara kia mahia nga kupu katoa o tenei ture e tuhituhia nei ki

tenei pukapuka, kia wehi koe i tenei ingoa whai kororia, ingoa
whakamataku, i a IHOWA, | TOU ATUA; 59 Na ka meinga e
Ihowa ou whiunga kia miharotia, me nga whiunga o ou uri, he
whiunga nunui, kawenga roa hoki, me nga mate ngau kino,
kawenga roa hoki. 60 A ka whakapangia ano e ia ki a koe nga
mate katoa o Ihipa, i wehi ra koe; a ka piri ki a koe. 61 Me
nga mate katoa me nga whiu katoa, kahore nei i tuhituhia ki te
pukapuka o tenei ture, ka whakapangia e Ihowa ki a koe, a huna
noatia koe. 62 A ka mahue iho koutou he hunga torutoru, koutou
i rite nei ki nga whetu o te rangi te tini; no te mea kihai koe i
whakarongo ki te reo o lhowa, o tou Atua. 63 Na ka rite ki te
koa o Ihowa i tana whakawhiwhinga i a koutou ki te pai, i tana
whakanuinga hoki i a koutou; ka pena ano hoki te koa o Ihowa ki
te mea i a koutou kia ngaro, ki te huna rawa atu i a koutou; a ka
hutia atu koutou i te whenua e haer e atu nei koutou ki reira ki te
tango. 64 A ka whakamararatia koe e Ihowa ki waenga i nga iwi
katoa, i tetahi pito o te whenua tae noa atu ki tetahi pito o te
whenua; a ka mahi koe i reira ki nga atua ke, kahore nei koe i
mohio, koutou tahi ko ou matua, ki te rakau, ki te kohatu. 65 A e
kore e ta tou manawa i roto i ena iwi, kahore hoki he okiokinga
mo te kapu o tou waewae; engari ka homai e lhowa ki a koe i
reira he manawa hehe, he kanchi haumaruru, me te ngakau
tuatea: 66 A ka tarewa noa tou ora i tou aroaro; ka wehi koe i te
po, i te ao, a kahore he tuturutanga mo tou ora; 67| te ata ka
mea koe, Aue, te ahiahi noa! a i te ahiahi ka mea koe, Aue, te
awatea noa! i te pawera hoki o tou ngakau e pawera ai koe, i te
kitenga hoki a ou kanohi e kite ai koe. 68 A ka whakahoki a
Ihowa i a koe ki Ihipa i runga kaipuke, na te huarahi i korero ra

ahau ki a koe, E kore koe e kite i reira a muri ake nei: a ka hoko

koutou i a koutou i reira ki o koutou hoariri hei pononga tane, hei

pononga wahine, a kahore he tangata hei hoko.

29 Ko nga kupu enei o te kawenata i akona e Ihowa ki a Mohi
kia whakaritea atu ki nga tama a lharaira i te whenua o Moapa;
haunga te kawenata i whakaritea e ia ki a ratou i Horepa. 2 A ka
karanga a Mohi ki a Iharaira katoa, ka mea ki a ratou, Kua kite
koutou i nga mea katoa i mea ai a lhowa ki to koutou aroaro i
te whenua o lhipa ki a Parao, ki ona tangata, ki tona whenua
katoa; 3| nga whakamatauranga nunui i kite ra ou kanohi, i
nga tohu, i aua merekara nunui: 4 He ahakoa ra, kahore ano i
homai e lhowa ki a koutou he ngakau mohio, he kanohi hei
titiro, he taringa hei whakarongo a tae noa ki tenei ra. 5Na ka
wha tekau nga tau i arahi ai ahau i a koutou i te koraha: kahore
nei i tawhitotia 0 koutou kakahu ki a koutou, kahore hoki tou
hu i tawhitotia ki tou waewae. 6 Kahore ano koutou i kai i te
taro, i inu ranei i te waina, i te wai whakahaurangi ranei: kia
mohio ai koutou ko lhowa ahau, ko to koutou Atua. 7 A, ka tae
mai koutou ki tenei whenua, na ka puta mai a Hihona kingi o
Hehepona, raua ko Oka kingi o Pahana, ki te tu i a tatou ki te riri,
a patua iho e tatou: 8 Na tangohia ana e tatou to ratou oneone,
a hoatu ana hei kainga mo nga Reupeni, mo nga Kari, mo tetahi
taanga hoki o te iwi 0 Manahi. 9 Na puritia ra nga kupu o tenei
kawenata, mahia hoki, kia kake ai koutou i nga mea katoa e
mea ai koutou. 10 E tu ana koutou katoa i tenei ra i te aroaro o
Ihowa, o to koutou Atua; o koutou upoko, o koutou iwi, 0 koutou
kaumatua, 0 koutou rangatira, ara nga tangata katoa o Iharaira,
11 A koutou tamariki, a koutou wahine, me tou tangata iwi ke i
roto i ou puni, te kaitata i au wahie tae noa ki te kaiutuutu wai

mou: 12 Kia uru ai koe ki te kawenata a Ilhowa, a tou Atua, ki

tana oati hoki e whakaritea nei e lhowa, e tou Atua, ki a koe i
tenei ra: 13 Kia whakapumautia ai koe i tenei ra hei iwi mana, ko
ia hoki hei Atua mou, kia rite ai ki tana i korero ai ki a koe, ki
tana hoki i oati ai ki ou matua, ki a Aperahama, ki a lhaka, ki a
Hakopa. 14 Na kahore ki a koutou anake taku whakarite i tenei
kawenata, i tenei oati hoki; 15 Engari ki tenei e tu tahi nei me
tatou i konei i tenei ra i te aroaro o lhowa, o to tatou Atua, ki te
mea hoki kahore i konei i a tatou i tenei ra: 16 E mohio ana
hoki koutou ki to tatou nohoanga ki te whenua o Ihipa, ki to
tatou haerenga mai hoki na waenganui 0 nga iwi i haere mai nei
koutou; 17 A kua kite koutou i a ratou mea whakarihariha, i a
ratou whakapakoko rakau, kohatu, hiriwa, koura, i waenganui i a
ratou: 18 Kei noho i roto i a koutou he tangata, he wahine ranei,
he hapu, he iwi ranei, e tahuri ke atu ana tona ngakau i tenei ra i
a lhowa, i to tatou Atua, e haere ana ki te mahi ki nga atua o era
iwi; kei puta ake i roto i a koutou he pakiaka e tupu ake ai te taru
whakamate me te taru kawa; 19 A tenei ake, kei tona rongonga i
nga kupu o tenei kanga, na ka manaaki ia i a ia ano i roto i tona
ngakau, ka mea, Ka mau te rongo ki ahau, ahakoa haere ahau i
te pakeketanga o toku ngakau, ki te whakangaro tahi i te mea
makuku me te mea maroke: 20 E kore a lhowa e tuku noa atu i
tona he, engari ka paowa te riri 0 Ihowa me tona ngakau hae ki
taua tangata, a ka tapapa iho ki runga ki a ia te kanga katoa ka
tuhituhia nei ki tenei pukapuka, a ka murua atu e lhowa tona
ingoa i raro i te rangi. 21 A ka wehea ia e Ihowa mo te kino
i roto i nga iwi katoa o Iharaira, ka rite ki nga kanga katoa o
te kawenata ka tuhituhia nei ki tenei pukapuka o te ture: 22 A
ka mea to muri whakatupuranga, a koutou tamariki e tupu ake

i muri i a koutou, me te tangata iwi ke hoki e haere mai i te

whenua tawhiti, ua kite ratou i nga whiunga o tena whenua, i
nga matenga e whakamatea ai a reira e lhowa; 23| te whenua
katoa hoki he whanariki, he tote, he ngiha, kahore e whakatokia,
kahore e tupu, kahore hoki e pihi ake tetahi otaota ki reira, pera
me te hunanga o Horoma raua ko Komora, o Arema raua ko
Tepoimi, i huna e lhowa i a ia e aritarita ana, e riri ana: 24 Na
ka mea nga iwi katoa, Na te aha a Ihowa i penei ai ki tenei
whenua? He aha te tikanga o te mura o tenei riri nui? 25 Katahi
ka mea te tangata, Mo ratou ra i whakarere i te kawenata a
lhowa, a te Atua o o ratou matua, i whakaritea e ia ki a ratou,
i tana whakaputanga mai i a ratou i te whenua o lhipa: 26 A
haere ana ratou, mahi ana ki nga atua ke, a koropiko ana ki a
ratou, a ehara nei i a ia i hoatu ki a ratou: 27 Na mura ana te riri
o Ihowa ki tenei whenua, hei whakaputa ki a ratou i nga kanga
katoa i tuhituhia ki tenei pukapuka: 28 A huarangatia atu ana
ratou e lhowa i runga i to ratou oneone, i tona riri, i te aritarita, i
te whakatakariri noa iho, a maka ana ratou he whenua ke, me
tenei inaianei. 29 Kei a Ihowa, kei to tatou Atua, nga mea ngaro:
ko nga mea ia ka oti nei te whakapuaki mai, ma tatou ena, ma a
tatou tamariki, ake nei, kia mahi ai tatou i nga kupu katoa o tenei

ture.

30 A tenei ake, a te wa e tae mai ai enei mea katoa ki a koe,
te manaaki me te kanga, i hoatu nei e ahau ki tou aroaro, a
ka mahara tou hinengaro ki aua mea i roto i nga iwi katoa e
peia ai koe e lhowa, e tou Atua ki reira, 2 A ka tahuri koe Ki
a lhowa, ki tou Atua, ka whakarongo ki tona reo, ki nga mea
katoa e whakahau nei ahau i tenei ra ki a koe, koutou ko au
tamariki, i tou ngakau katoa, i tou wairua katoa; 3 Katahi a

lhowa, tou Atua, ka whakaputa ke i tou parautanga, ka aroha

Tiuteronomi 474



ano ki a koe, ka tahuri hoki, ka kohikohi i a koe i roto i nga iwi
katoa i whakamararatia atu ai koe e Ihowa, e tou Atua ki reira. 4
Mehemea tera etahi o koutou i peia kei nga topito ra ano o te
rangi, ka kohikohia mai ano koe e Ihowa, e tou Atua, i reira, ka
tikina ano koe e ia i reira; 5 A ka kawea mai koe e Ihowa, e tou
Atua, ki te whenua i nohoia e ou matua, ka nohoia hoki a reira e
koe; a ka mahi ia i te pai ki a koe, ka mea hoki i a koe kia maha
atu i ou matua. 6 A ka kokoti a Ihowa, tou Atua, i tou ngakau, i
te ngakau ano hoki o ou uri, e aroha ai koe ki a lhowa, ki tou
Atua, i tou ngakau katoa, i tou wairua katoa, kia ora ai koe. 7 A
ka tukua iho e Ihowa, € tou Atua, enei kanga katoa ki ou hoariri,
ki te hunga hoki e kino ana ki a koe, i whakatupu kino nei i a
koe. 8 Ko koe ia ka tahuri, ka whakarongo ki te reo o lhowa, ka
mahi i ana whakahau katoa, e whakahau nei ahau ki a koe i
teneira. 9 A ka mea a lhowa, tou Atua, kia nui nga mea mau i te
mabhi katoa a tou ringa, i te hua o tou kopu, i te hua hoki o au
kararehe, i te hua hoki o tou oneone, mo te pai: no te mea ka
tahuri mai ano a Ihowa, ka hari ki a koe mo te pai, ka pera me ia
i hari ki ou matua: 10 Ki te whakarongo koe ki te reo o Ihowa, o
tou Atua, ki te pupuri i ana whakahau, i ana tikanga, ka tuhituhia
nei ki tenei pukapuka o te ture; ki te tahuri koe ki a Ihowa, ki tou
Atua, i tou ngakau katoa, i tou wairua katoa. 11 Ko tenei ture
hoki, e whakahau nei ahau i tenei ra ki a koe, ehara i te mea
pakeke rawa ki a koe, i te mea tawhiti ranei. 12 Kahore i te
rangi, e mea ai koe, Ko wai o tatou hei piki ki te rangi ki te tiki
atu i tena mea ma tatou, hei mea kia rongo atu tatou, kia mahi ai
tatou? 13 Kahore i tawahi o te moana, hei meatanga mau, Ko
wai 0 tatou hei whakawnhiti ki tawahi o te moana, ki te tiki i tena

mea ki a tatou, hei mea kia rongo atu tatou, kia mahi ai tatou?

14 Kei te tata tonu ra te kupu ki a koe, kei roto i tou waha, kei
roto hoki i tou ngakau, mo tau mahi atu. 15 Titiro, kua hoatu e
ahau ki tou aroaro i tenei ra te ora me te pai, te mate me te
kino; 16 | ahau e whakahau nei i a koe i tenei ra kia aroha ki a
lhowa, ki tou Atua, kia haere i ana huarahi, kia pupuri i ana
whakahau, i ana tikanga, i ana whakaritenga, kia ora ai koe, kia
nui ai hoki, kia manaaki ai a Ihowa, tou Atua, i a koe ki te w
henua e haere nei koe ki reira ki te tango. 17 Otiia ki te tahuri ke
tou ngakau, ki te kore koe e rongo, a ka takina atu koe ki te
koropiko ki nga atua ke, kia mahi hoki ki a ratou; 18 Maku e
whakaatu ki a koutou i tenei ra, ka ngaro rawa atu koutou; e
kore e roa o koutou ra ki te whenua e whiti atu nei koe i Horano,
e haere atu nei koe ki reira ki te tango. 19 Ka waiho e ahau i
tenei ra te rangi me te whenua hei kaititiro i a koutou, kua hoatu
e ahau ki tou aroaro te ora me te mate, te manaaki me te kanga:
na reira manakohia te ora, kia ora ai koutou ko ou uri: 20 Aroha
ki a lhowa, ki tou Atua, whakarongo ki tona reo, piri atu hoki ki a
ia: ko ia hoki tou ora, te whakaroanga atu mo ou ra: kia noho ai
koe ki te whenua i oati ai a lhowa ki ou matua kia hoatu ki a

ratou, ki a Aperahama, ki a lhaka, ki a Hako pa.

31 A i haere a Mohi, i korero i enei kupu ki a lharaira katoa. 2|
mea ia ki a ratou, Ko toku kaumatua i tenei ra ka kotahi rau e
rua tekau nga tau; e kore ahau e ahei ano te kopiko atu, te
kopiko mai: kua mea mai hoki a Ihowa ki ahau, E kore koe e
whiti i tenei Horano. 3 Ko lhowa, ko tou Atua, ko ia e whakawhiti
ki mua i a koe; mana e whakangaro atu enei iwi i mua i a koe, a
ka riro ratou i a koe: a ko Hohua, ko ia e whiti atu i mua i a koe,
ka rite ki ta Ihowa i korero ai. 4 A ka rite ta Ihowa e mea ai ki a

ratou ki tana i mea ai ki a Hihona raua ko Oka, ki nga kingi

0 nga Amori, ki to ratou whenua hoki; i huna nei e ia. 5A ka
homai ratou e lhowa ki to koutou aroaro, a ka rite ta koutou e
mea ai ki a ratou ki nga whakahau katoa i whakahau ai ahau ki
a koutou. 6 Kia maia, kia toa, kaua e wehi, kaua e pawera i a
ratou: no te mea ko lhowa, ko tou Atua, ko ia te haere tahi ana i
a koe; e kore ia e whakarere i a koe, e kore hoki e mawehe atu i
a koe. 7 Na ka karanga a Mohi ki a Hohua, a ka mea ki a ia i
te tirohanga a Iharaira katoa, Kia maia, kia toa: ko koe hoki e
haere tahi me tenei iwi ki te whenua i oati ai a Ihowa ki o ratou
matua kia homai ki a ratou; mau ano ratou e whakawhiwhi ki
taua wahi. 8 Ko lhowa ano, ko ia te haere ana i tou aroaro, hei
tou taha ia, e kore ia e whakarere i a koe, e kore hoki e mawehe
atu i a koe: kaua e wehi, kaua hoki e pawera. 9 A tuhituhia
iho e Mohi tenei ture, hoatu ana ki nga tohunga, ki nga tama
a Riwai, ko ratou nei nga kaiamo i te aaka o te kawenata a
Ihowa, ki nga kaumatua katoa ano hoki o Iharaira. 101 ako ano
a Mohi ki a ratou, i mea, Hei te mutunga o nga tau e whitu, hei
te wa ano e rite ai i te tau tuku noa, i te hakari o nga whare
wharau, 11| te wa e tae ai a lharaira katoa ki te whakakite i a
ratou ki te aroaro o lhowa, o tou Atua, ki te wahi e whiriwhiri ai
ia, ka korero ai koe i tenei ture ki te aroaro o lharaira katoa, kia
rongo ai ratou. 12 Whakaminea te iwi, nga tane, nga wahine,
nga tamariki, me tou tangata iwi ke i roto i ou kuwaha, kia rongo
ai ratou, kia whakaakona ai, kia wehi ai i a lhowa, i to koutou
Atua, kia mau ai ki te mahi i nga kupu katoa o tenei ture: 13 Kia
rongo ai hoki a ratou tamariki, kihai nei i mohio, kia whakaakona
ai kia wehi i a lhowa, i to koutou Atua, i nga ra katoa e ora ai
koutou ki te whenua e whiti atu nei koutou i Horano ki reira ki te

tango. 14 Na ka mea a lhowa ki a Mohi, Nana, ka tata ou ra e

mate ai koe: karangatia atu a Hohua, e tu hoki korua ki roto ki te
tapenakara o te whakaminenga, a maku e ako ki a ia. Na ka
haere a Mohi raua ko Hohua, a tu ana raua i roto i te tapenakara
0 te whakaminenga. 15 Na ka puta mai a Ihowa ki te tapenakara
i roto ano i te pou kapua: a tu ana te pou kapua i runga i te
kuwaha o te tapenakara. 16 Katahi ka mea a Ihowa ki a Mohi,
Nana, ka takoto koe ki ou matua; a ka whakatika te iwi nei,
ka whai atu, ka puremu ki nga atua ke o te whenua, e haere
na ratou ki reira noho ai ki waenganui i a ratou; ka whakarere
i ahau, ka whakataka hoki i ta ku kawenata i whakaritea atu
e ahau ki a ratou. 17 A ka mura toku riri ki a ratou i taua ra,
a ka whakarere ahau i a ratou, ka huna hoki i toku kanohi i a
ratou, a ka pau ratou, ka pa ano hoki nga kino maha me nga
matenga ki a ratou; a ka mea ratou i taua ra, Kahore ianei enei
kino i pa mai ki a tatou, no te mea kahore to tatou Atua i roto
i a tatou? 18 Ko ahau ia, ka huna rawa ahau i toku kanohi i
taua ra, mo nga kino katoa i meatia e ratou, mo ratou i tahuri
ki nga atua ke. 19 Na tuhituhia tenei hei waiata ma korua, ka
whakaako hoki ki nga tama a Iharaira: hoatu hoki ki roto ki o
ratou waha, kia ai tenei waiata hei kaiwhakaatu moku ki nga
tama a Iharaira. 20 No te mea ka oti ratou te kawe e ahau ki
te whenua i oati ai ahau ki o ratou matua, e rerengia nei e te
waiu, e te honi; a ka kai ratou, ka makona, ka momona hoki:
ko reira ratou tahuri ai ki nga atua ke, mahi ai ki a ratou, a ka
whakahawea rato u ki ahau, ka whakataka hoki i taku kawenata.
21 A, tenei ake, hei te panga 0 nga kino maha, o0 nga mate maha
ki a ratou, na ma tenei waiata e whakaatu ki to ratou aroaro; no
te mea e kore e mahue i nga waha o o ratou uri: € mohio ana

hoki ahau ki o ratou whakaaro e tito nei ratou inaianei nei ano, i

te mea kiano ahau i kawe noa i a ratou ki te whenua i oati ai
ahau. 22 Na tuhituhia ana e Mohi tenei waiata i taua rangi ano,
a whakaakona ana ki nga tama a lharaira. 23 A i whakahau ano
ia i a Hohua, i te tama a Nunu, i mea, Kia maia, kia toa: mau
hoki e kawe nga tama a Iharaira ki te whenua i oati ai ahau ki a
ratou: a hei a koe ahau. 24 A, ka oti i a Mohi te tuhi nga kupu o
tenei ture ki tetahi pukapuka, a poto noa, 25 Na, ka whakahau
a Mohi i nga Riwaiti, i nga kaiamo i te aaka o te kawenata a
Ihowa, ka mea, 26 Tangohia tenei pukapuka o te ture, hoatu ki
te taha o te aaka o te kawenata a Ihowa, a to koutou atua, a hei
reira takoto ai, hei whakaatu ki a koe. 27 No te mea e mohio ana
ahau ki tou tutu, ki tou kaki maro: nana, i ahau e ora nei ano i a
koutou i tenei ra, e tutu ana ano koutou ki a Ihowa; a ka mate
ahau, tera noa ake! 28 Huihuia mai ki ahau nga kaumatua katoa
0 0 koutou iwi, me o koutou rangatira, a ka korero ahau i enei
kupu ki o ratou taringa, ka waiho hoki i te rangi, i te whenua hei
kaititiro mo ratou. 29 No te mea e mohio ana ahau, ko muri i
toku matenga taka rawa ai koutou, peka ke ai i te huarahi i kiia
atu e ahau ki a koutou; a ka pono mai te kino ki a koutou i nga
ra whakamutunga; mo koutou ka mahi i te kino i te tirohanga a
Ihowa, hei whaka pataritari i a ia ki te mahi a o koutou ringa. 30
A korerotia ana e Mohi nga kupu o tenei waiata ki nga taringa o

te huihuinga katoa o Iharaira a poto noa.

32 Kia whai taringa mai, e nga rangi, a ka korero ahau;
whakarongo mai hoki, e te whenua, ki nga kupu a toku mangai:
2 Ka kopatapata iho taku whakaako, ano he ua, ka maturuturu
iho taku kupu me te tomairangi; me te ua punehunehu ki runga i
te tupu hou, me te ua ta ki runga i te tarutaru: 3 No te mea ka

kauwhautia e ahau te ingoa o lhowa: waiho te nui i to tatou

Atua. 4 Ko te Kamaka, tika tonu tana mahi; he whakarite tikanga
nei hoki ona huarahi katoa: he Atua pono, kahore ona he, he
tika, he tapatahi ia. 5 Kua mahi ratou i te kino ki a ia, ehara
ratou i te tamariki nana, no ratou te koha; he whakatupuranga
maro, parori ke ratou. 6 Ko ta koutou utu ianei tenei ki a lhowa,
e te iwi kuware, e kore nei e mohio? Ehara ianei ia i tou matua,
nana koe i hoko? Nana koe i hanga, nana hoki koe i whakau?
7 Kia mahara ki nga ra onamata, whakaarohia nga tau o nga
whakatupuranga e maha: ui atu ki tou papa, a mana e whakaatu
ki a koe; ki ou kaumatua, a ma ratou e korero ki a koe. 8
| ta te Runga Rawa whakaritenga kainga mo nga iwi, i tana
wehewehenga i nga tama a te tangata, i whakaturia e ia nga
rohe mo nga iwi, me te whakaaro ano ki te tokomaha o nga tama
a lharaira. 9 Ko to lhowa wahi hoki, ko tana iwi; ko Hakopa hei
wahi pumau mona. 10 | kitea ia e ia ki te whenua koraha, ki te
tahora tuhea e hamama kau ana; i taiwhiotia ia e ia, i atawhaitia,
i tiakina hoki e ia, ano ko te whatupango o tona kanohi: 11 Ano
he ekara e whakakorikori ana i tana ohanga, e whakapaho ana i
runga i ana pi, e roharoha ana ia i ona parirau, € tango ana i a
ratou, e waha ana hoki i a ratou i runga i ona parirau: 12 Na
Ihowa anake ia i arahi, kahore hoki he atua ke i tona taha. 13
Nana hoki ia i whakaeke ki nga wahi tiketike o te whenua, hei
hoiho mona, a i kai ia i nga hua o te mara; a nana ia i ngongo ai i
te honi i roto i te kamaka, i te hinu hoki i roto i te kohatu kiripaka;
14| te pata o te kau, i te waiu hipi, i te ngako reme, i nga hipi toa
0 te momo o Pahana, i nga koati, me te taupa o nga whatukuhu
0 te witi; a i inu koe i te waina, i te toto o te karepe. 15 Nawai a
ka whai kiko a lehuruna, a whana mai ana: kua whai kiko koe,

kua tetere, kua ki i te ngako; a whakarerea iho e ia te Atua nana

ia i hanga, whakahawea ana ki te Kamaka o tona whakaoranga.
16 Na ratou i mea kia hae ia ki nga atua ke, whakapataritari
ana ratou i a ia ki nga mea whakarihariha kia riri. 17 Ko a ratou
patunga tapu i tapaea e ratou ma nga rewera, ehara nei i te
Atua, ma nga atua kihai nei ratou i mohio, he mea puta hou
ake nonaianei, kihai nei i wehingia e o koutou matua. 18 Ko te
Kamaka i whanau ai koe ka wareware i a koe, kahore hoki ou
mahara ki a Atua nana koe i hanga. 19 A ka kite a Ihowa, na
anuanu ana ia ki a ratou, mo te mahi whakapataritari a ana
tama, a ana tamahine. 20 Na ka mea, Ka huna ahau i toku mata
i a ratou, ka titiro atu ahau he aha he mutunga mo ratou: he
whakatupuranga parori ke hoki ratou, he tamariki kahore he
pono i roto. 21 Na ratou ahau i mea kia hae ki te mea ehara
i te Atua; i whakapataritari kia riri ki a ratou mea horihori: na
maku ratou e mea kia hae ki te hunga ehara i te iwi; maku
ratou e whakapataritari kia riri ki te iwi poauau. 22 Ka ngiha
hoki te ahi i ahau e riri ana, ka toro atu ki te takere ra ano o
te reinga, pau ake hoki te whenua, tahuna ana nga turanga
0 nga maunga. (Sheol h7585) 23 Ka opehia e ahau nga kino ki
runga ki a ratou; ka whakapotoa aku pere ki a ratou. 24 Ka
hemo ratou i te matekai, ka pau hoki i te hana o te wera me te
hunanga nui whakaharahara; maku hoki e tuku iho te niho o nga
kararehe ki a ratou, me te huwhare whakamate 0 nga mea e
ngoki ana i te puehu. 25 Ko te hoari ki waho whakamate ai, ko
te wehi ki roto i nga whare; mana e huna ngatahi te taitama me
te taitamahine, te mea ngote u raua ko te tangata hina. 26 | mea
ahau, ka whakamararatia ratou e ahau ki tawhiti, ka meinga
e ahau kia mutu te mahara ki a ratou i roto i nga tangata: 27

Me i kahore ahau te wehi i te ngakau kino o te hoa whawhai,

kei pohehe ona hoariri, kei mea ratou, Kua kake to tatou ringa,
kahore ano hoki a lhowa i mea i enei mea katoa. 28 He iwi
whakaarokore hoki ratou, a kahore he mohio i roto i a ratou. 29
E, me i tupato ratou, me i mohio ki tenei, me i whakaaro ki to
ratou mutunga iho! 30 Me pehea e whai ai te kotahi i te mano, e
whati ai nga mano kotahi tekau i te tokorua, me i kahore ratou i
hokona e to ratou Kamaka, i tukua atu hoki e Inowa? 31 No te
mea ehara to ratou kamaka i te penei me to tatou Kamaka, na o
tatou hoariri nei ano te ki. 32 No te mea ko a ratou waina no te
waina o Horoma, no nga mara hoki o Komora: ko a ratou karepe
he karepe au kawa, ko a ratou tautau kakati ana: 33 Ko ta ratou
waina ko te huwhare whakamate o nga tarakona, me te ware
ngau kino o nga ahipi. 34 Kahore ianei tenei i rongoatia ki roto ki
ahau, i hiritia hoki ki waenga i aku taonga? 35 Maku nga utu e
rapu, maku hoki e ea ai, a te wa e paheke ai o ratou waewae: e
tata ana hoki te ra e huna ai ratou, a kei te kaika mai nga mea i
whakaritea mo ratou. 36 No te mea ka whakatika a lhowa i ta
tana iwi, ka aroha hoki ki ana pononga; ina kite ia kua riro to
ratou kaha, a kahore he mea i toe, i tutakina ki roto, i waiho atu
ranei ki waho. 37 A ka mea ia, Kei hea o ratou atua, te kamaka i
okioki atu ai ratou; 38 | kai nei i te ngako o0 a ratou patunga tapu,
i inu hoki i te waina o a ratou ringihanga? Me whakatika ratou
ki te awhina i a koutou, kia ai hoki ratou hei kuhunga atu mo
koutou. 39 Na titiro, ko ahau, ina ko ahau ia, kahore hoki he
atua i toku taha; e whakamate ana ahau, a e whakaora ana; i
tukitukia e ahau, ko ahau ano e whakamahu ana: kahore hoki he
tangata e ora ai tetahi i toku ringa. 40 No te mea e totoro atu ana
toku ringa ki te rangi, me taku ki ano, | ahau e ora tonu nei, 41

Ki te whakakoia e ahau taku hoari kanapanapa, a ka mau toku

Tiuteronomi 482



ringa ki te whakariterite; ka whakahokia atu e ahau he utu ki oku
hoariri, ka ea hoki i ahau ta te hunga e kino ana ki ahau. 42 Ka
whakahaurangitia e ahau aku pere ki te toto, a ka kai taku hoari i
te kikokiko; ki te toto o te hunga i patua, 0 nga herehere, no te
mahunga o nga rangatira o te hoariri. 43 Kia hari tahi, e nga
tauiwi, me tana iwi: ka takitakina hoki e ia te toto 0 ana pononga,
a ka whakahokia he utu ki ona hoariri, ka whakamarie ano ki
tona whenua, ki tana iwi. 44 Na ka haere mai a Mohi, ka korero i
nga kupu katoa o tenei waiata ki nga taringa o te iwi, a ia, me
Hohua, me te tama a Nunu. 45 A ka mutu ta Mohi korero i enei
kupu katoa ki a Iharaira katoa: 46 Na ka mea ia ki a ratou, Kia
anga mai o koutou ngakau ki nga kupu katoa e kauwhautia atu
nei e ahau ki a koutou i tenei ra; hei whakahau atu ma koutou ki
a koutou tamariki kia puritia, kia mahia, nga kupu katoa o tenei
ture. 47 No te mea ehara tenei i te mea noa iho ki a koutou; ko
to koutou oranga hoki ia, a ma tenei mea e roa ai 0 koutou ra ki
te whenua ka whiti atu nei koutou i Horano ki reira ki te tango. 48
| korero ano a lhowa ki a Mohi i taua tino rangi ano, i mea, 49 E
piki koe i tenei maunga, i Aparimi, ki Maunga Nepo, i te whenua
0 Moapa, e anga atu ana ki Heriko; ka titiro atu ki te whenua o
Kanaana e hoatu nei e ahau ki hga tama a lharaira hei kainga:
50 A e mate koe ki runga ki te maunga e piki atu na koe, ka
kohia hoki ki tou iwi; ka peratia me Arona, me tou tuakana, i
mate ra ki Maunga Horo, a kohia atu ana ki tona iwi: 51 Mo
korua hoki i hara ki ahau i waenganui 0 nga tama a lharaira i
nga wai o Meripa, i Karehe, i te koraha o Hini; mo korua kihai i
whakatapu i ahau i waenganui o nga tama a lharaira. 52 Heoi ka
kite koe i te whenua i mua i tou aroaro; otiia e kore koe e tae ki

reira, ki te whenua e hoatu ana e ahau mo nga tama a lharaira.

33 Ko te manaaki tenei i manaaki ai a Mohi, te tangata a te
Atua, i nga tama a Iharaira i mua ake o tona matenga. 2 Na ka
mea ia, | haere mai a Ihowa i Hinai, i rere mai i Heira ki runga ki
a ratou; i whiti mai ia i Maunga Parana, a haere mai ana ia i nga
mano tini o te hunga tapu: he ture i tona ringa matau mo ratou, e
mura ana. 31Ina, e aroha ana ia ki nga iwi; kei roto i tou ringa
ana tangata tapu katoa: a noho ana ratou i ou waewae; ka riro i
a ratou katoa au korero. 4 Na Mobhi te ture i ako ki a tatou, hei
taonga tuku iho, tuku iho mo te huihui o Hakopa. 5 Ko ia ano te
kingi o lehuruna i te huihuinga o nga upoko o te iwi, ratou ko
nga iwi katoa o Iharaira. 6 Kia ora a Reupena, kaua hoki e mate,
otiia kia tokoouou ona tangata. 7 A tenei ano te manaaki mo
Hura: na ka mea ia, Whakarongo, e lhowa, ki te reo o Hura,
mau ano hoki ia e kawe ki tona iwi: i kaha hoki ona ringa ki
te tohe mona ake; a mau ia e awhina ki ona hoariri. 8 A mo
Riwai i mea ia, Kei tou tangata tapu ou Tumime me ou Urimi, i
whakamatautauria ra ia e koe ki Maha, i ngangautia ra e koe
ki nga wai o Meripa; 9| mea nei mo tona papa raua ko tona
whaea, Kahore ahau i kite i a ia; kihai ano hoki ia i mohio ki
ona tuakana, kihai i matau ki ana ake tamariki; he mea hoki,
e pupuri ana ratou i tau kupu, e tiaki ana i tau kawenata. 10
Ma ratou a Hakopa e whakaako ki au whakaritenga, a Iharaira
hoki ki tau ture: ma ratou hoki te paowa kakara e hoatu ki tou
aroaro, me te tahunga tinana ki runga ki tau aata. 11 Manaakitia
ona rawa, e lhowa, kia aro mai hoki koe ki te mahi a ona ringa:
whatiia nga hope o te hunga e whakatika ana ki a ia, 0 nga
mea hoki e kino ana ki a ia, kei whakatika mai ano ratou. 12
Ko tana kupu mo Pineamine, Ko ta Ihowa i aroha ai ka noho

humarie ki tona taha; ko ia e uhi anaiaia a pau noate ra, e

Tiuteronomi 484



noho ana i waenganui o ona pokohiwi. 13 Ko tana kupu mo
Hohepa, He manaakitanga tona whenua na Ihowa; ki nga mea
papai o te rangi, ki te tomairangi, ki te wai hohonu e takoto ake
ana i raro, 14 Ki nga hua papai o te ra, ki nga mea papai hoki e
whakaputaina mai ana e te marama, 15 Ki nga mea nunui hoki o
nga maunga onamata, ki nga mea papai 0 nga maunga tu tonu,
16 Ki nga mea papai hoki o te whenua me ona tini mea; ki te
manakohanga hoki ana i noho i te rakau: kia tae mai te manaaki
ki runga ki te mahunga o Hohepa, ki te tumuaki hoki ona i wehea
i ona tuakana. 17 He kororia kei te matamua a tana puru; ko
ona haona kei nga haona o te unikanga: ka pana e ia nga iwi,
ratou katoa, ki era, tae noa ki nga pito o te whenua: a ko enei
nga mano tini o Eparaima, ko enei hoki nga mano o Manahi.
18 A, ko tana kupu mo Hepurona, Kia koa, e Hepurona, i tou
putanga ki waho; e Ihakara hoki, i ou teneti. 19 Ma ratou nga iwi
e karanga ki te maunga; ki reira ratou patu ai i nga patunga o te
tika: no te mea ka ngongo ratou te raneatanga o nga moana, i
nga taonga huna hoki o te onepu. 20 Ko tana kupu mo Kara, Ka
manaakitia te kaiwhakawhanui i a Kara: noho ana ia me he
raiona katua, haea iho e ia te ringa, ae ra me te tumuaki. 21 A
tangohia ana e ia te wahi tuatahi mona; no te mea kei reira te
wahi a te kaiwhakahaere tikanga e tiakina ana; a haere mai ana
me nga upoko o te iwi, a oti ana i a ia, ratou tahi ko Iharaira, te
tikanga a lhowa, me ana whakaritenga. 22 A, ko tana kupu mo
Rana, Hei kuao raiona a Rana; ka mokowhiti mai ia i Pahana.
23 A, ko tana kupu mo Napatari, E Napatari, e makona nei i
te manakohanga, € ki ana hoki i te manaaki a Ihowa: nohoia
e koe te taha ki te hauauru me te tonga. 24 A, ko tana kupu

mo Ahera, Ko nga tamariki te manaaki mo Ahera; kia arongia

mai ia e ona tuakana, kia toua hoki tona waewae ki te hinu. 25
Ko ou tutaki he rino, he parahi; a ka rite tou kaha ki ou ra. 26
Kahore he rite mo te Atua, e lehuruna, e eke hoiho nei i nga
rangi ki te whakauru i a koe, ki nga kapua hoki, i runga ano i
tona kororia. 27 Ko te Atua ora tonu tou nohoanga, a kei raro ko
nga ringa o tua iho: a i peia e ia te hoariri i tou aroaro, i mea
hoki, Whakangaromia. 28 Na ka noho humarie a lharaira, me te
matapuna o Hakopa ko ia anake, ki te whenua witi, waina; ae ra,
ka maturuturu iho te tomairangi o ona rangi. 29 Ka hari koe, e
Iharaira: ko wai hei rite mou, mo te iwi i whakaorangia nei e
Ihowa, te pukupuku hei whakapuru mou, ko te hoari hoki € whai
kororia ai koe! a ka tuku mai ou hoariri i a ratou ki a koe; a ka

takatakahi koe i o ratou wahi teitei.

34 Na ka piki atu @ Mohi i nga mania o Moapa ki Maunga
Nepo, ki te tihi o Pihika, e titiro ana ki Heriko. A whakakitea
ana e lhowa ki a ia te whenua katoa o Kireara a tae noa ki
Rana; 2 A Napatari katoa, me te whenua o Eparaima, o Manahi
hoki, te whenua katoa hoki o Hura, tae noa atu ki te moana
whakamutunga mai; 3 Te tonga me te mania i te papatairitetanga
0 Heriko, o te pa nikau, a Toara atu ana. 4 Na ka mea a lhowa
ki a ia, Ko te whenua tenei i oati ai ahau ki a Aperahama, ki a
Ihaka, ki a Hakopa, i mea ai, Ka hoatu e ahau a reira ki ou uri:
kua meinga koe e ahau kia kite a kanohi i reira, otiia e kore koe
e whiti ki reira. 5Na ka mate a Mohi, te pononga a Ihowa ki
reira, ki te whenua o Moapa, ka pera me ta lhowa i korero ai. 6
A tanumia iho ia e ia ki tetahi kokoru o te whenua o Moapa, i te
ritenga o Petepeoro: otiia kahore tetahi tangata e mohio ana ki
tona urupa a mohoa noa nei. 7 A kotahi rau e rua tekau nga

tau 0 Mohi i tona matenga: kahore ano i ataruatia ona kanohi,

kahore ano hoki i heke noa tona kaiotatanga. 8 Na uhungatia
ana a Mohi e nga tama a lharaira i nga mania o0 Moapa, e toru
tekau nga ra: a taka noa nga ra i uhungatia ai, i tangihia ai a
Mohi. 9 A ki tonu a Hohua, te tama a Nunu, i te wairua o te
matauranga; na Mohi hoki i whakapa ona ringa ki runga ki a ia;
arongo ana ki a ia nga tama a lharaira, mea ana i nga mea i
whakahaua e lhowa ki a Mohi. 10 A kahore ano kia ara i roto i a
Iharaira i muri nei tetahi atu poropiti hei rite mo Mohi, i mohio nei
a lhowa ki a ia, titiro atu, titiro mai; 11 Ara mo nga tohu katoa, mo
nga merekara i unga ai ia e Ihowa ki te mahi i te whenua o lhipa,
ki a Parao ratou ko ona tangata katoa, ki tona whenua katoa
hoki; 12 Mo nga mahi katoa hoki a te ringa kaha, mo nga mea

whakawehi nui i meatia e Mohi ki te aroaro o lharaira katoa.

Hohua

1 Na, i muri iho i te matenga o Mohi, o te pononga a Ihowa, ka
korero a Ihowa ki a Hohua, ki te tama a Nunu, ki te tangata a
Mohi, ka mea, 2 Kua mate a Mohi, taku pononga; na whakatika,
whiti atu i tenei Horano, a koe me tenei iwi katoa, ki te whenua
ka hoatu nei e ahau ki a ratou, ara ki nga tama a lharaira. 3 Ko
nga wahi katoa e takahia e nga kapu o o koutou waewae kua
hoatu e ahau a reira ki a koutou, ka rite ki taku i korero ai ki a
Mohi. 4 Ko te rohe ki a koutou kei te koraha, kei Repanona nei,
a te awa nui atu ana, ara te Awa Uparati, ko te whenua katoa o
nga Hiti, a tae noa ki te moana nui, ki te toenetanga o te ra. 5E
kore tetahi e kaha ki te tu ki tou aroaro i nga ra katoa e ora ai
koe: i a Mohi ahau, ka pera ano ahau ki a koe; e kore ahau e
whakarere i a koe, e kore hoki e mawehe i a koe. 6 Kia kaha,
kia maia rawa: mau hoki tenei iwi e whakawhiwhi ki te whenua i
oati ai ahau ki o ratou matua kia hoatu ki a ratou. 7 Heoi kia
kaha, kia tino maia rawa ki te pupuri, ki te mahi i nga ture katoa i
whakahaua ki a koe e Mohi, e taku pononga: kei peka ke koe i
reira ki matau, ki maui ranei, kia tika ai tau i nga wahi katoa e
haere ai koe. 8 Kei whakarerea e tou waha tenei pukapuka o te
ture; engari kia u ou whakaaro ki reira i te ao, i te po, kia mau ai
koe ki te mahi i nga mea katoa kua oti te tuhi ki reira: ma reira
ka whai wahi ai koe i tou huarahi, ma reira hoki koe ka kake
ai. 9 Kahore ianei ahau i whakahau ki a koe? Kia kaha, kia
maia; kaua e wehi, kaua hoki e pawera: no te mea kei a koe a
lhowa, tou Atua, i nga wahi katoa e haere ai koe. 10 Na ka
whakahau a Hohua i nga rangatira o te iwi, ka mea, 11 Haere
ra waenganui o te puni, ka whakahau i te iwi, ka mea, Taka

he 0 mo koutou; no te mea kia toru ake ra ka whiti koutou i te

Hohua 488



Horano nei, ka haere ki te tango i te whenua ka homai nei e
Ihowa, e to koutou Atua, kia nohoia e koutou. 12 | korero ano a
Hohua ki nga Reupeni, ki nga Kari, ki tetahi taanga hoki o te iwi
0 Manahi, i mea, 13 Kia mahara ki te kupu i whakahau ai a
Mohi, te pononga a Ihowa ki a koutou, i mea ai, E mea ana a
Ihowa, to koutou Atua, i a koutou kia okioki, ka homai hoki e ia
tenei whenua ki a koutou. 14 Ko a koutou wahine, ko a koutou
tamariki, me a koutou kararehe, me noho ki te whenua i hoatu e
Mohi ki a koutou i tenei taha o Horano, ko koutou ia, ko nga
marohirohi katoa, me haere topuni atu i te aroaro o0 o koutou
tuakana, hei whakauru mo rat ou; 15 Kia meinga ra ano e lhowa
0 koutou tuakana kia okioki, kia pena me koutou, a kia whiwhi
ratou ki te whenua ka homai nei e Ihowa, e to koutou Atua, ki a
ratou; katahi koutou ka hoki ai ki te whenua i riro nei i a koutou,
ka noho ai hoki ki te wah i i hoatu e Mohi, e te pononga a lhowa,
ki a koutou i tenei taha o Horano, i te putanga mai o te ra. 16 Na
ka whakahoki ratou ki a Hohua, ka mea, Ko nga mea katoa e
whakahaua e koe ki a matou ka meatia e matou, a ka haere
hoki matou ki nga wahi katoa e unga ai matou e koe. 17 Ko to
matou rongo ki a Mohi i nga mea katoa, ka pera ano to matou
rongo ki a koe: kia noho ra ia a Ihowa, tou Atua, ki a koe, me ia
hoki i noho ki a Mohi. 18 Ahakoa ko wai te tangata e tutu ki tau
whakahau, e kore hoki e rongo ki au kupu, ki nga mea katoa e
whakahau ai koe ki a ia, me whakamate: ko koe ia kia kaha, kia

maia.

2 Na ka tonoa atu e Hohua, e te tama a Nunu, etahi tangata
tokorua i Hitimi hei tutei puku atu, i mea ia, Tikina, tirohia te
whenua, me Heriko hoki. Na haere ana raua, a ka tae ki te whare

o tetahi wahine kairau, ko Rahapa tona ingoa, a ka moe i re ira.

Hohua 489



2 Na ka korerotia ki te kingi o Heriko, ka meatia, Nana, kua tae
mai etahi tangata ki konei i te po nei, no nga tama a lharaira, he
whakataki i te whenua. 3 Na ka tonoa atu e te kingi o Heriko ki
a Rahapa, ka mea, Whakaputaina mai ki waho nga tangata i
haere mai na ki a koe, i haere atu na ki tou whare: i haere mai
hoki raua he mataki i te whenua katoa. 4 Na ka hopu te wahine
ra ki nga tangata tokorua, a huna iho e ia; a ka mea atu ia, He
tika i haere mai nga tangata ki ahau, heoi, kihai ahau i mohio no
hea ranei raua: 5A, no te wa o te tutakitanga o te kuwaha, no te
mea ka pouri nei, ka puta atu aua tangata ki waho: kahore ahau
e mohio i haere aua tangata ki hea: kia hohoro te whai i muri i a
raua; ka mau hoki raua i a koutou. 6 Kahore ia, kua kawea
raua e ia ki runga ki te tuanui, a huna ana raua ki nga kakau
rinena i horahorangia e ia ki runga i te tuanui. 7 Na ka whai nga
tangata i muri i a raua na te huarahi ki Horano a tae noa ki nga
whakawhitinga: a, no te putanga atu ano o nga kaiwhai i a raua
ki waho, ka tutakina te kuwaha. 8 A, kiano raua i takoto noa, na
ka haere ake ia ki a raua ki te tuanui; 9 Ka mea ki aua tangata,
E mohio ana ahau kua hoatu te whenua nei e lhowa ki a koutou,
kua tau mai hoki te wehi o koutou ki a matou, a kei te ngohe
noa nga tangata katoa o te whenua nei i a koutou. 101 rongo
hoki matou ki ta Ihowa whakamaroketanga i te wai o te Moana
Whero i 0 koutou aroaro, i to koutou putanga mai i Ihipa; ki nga
mea hoki i meatia e koutou ki nga kingi tokorua o nga Amori i
tawahi o Horano, ki a Hihona raua ko Oka, i huna n ei e koutou.
11 A, i to matou rongonga ano, ka ngohe noa o matou ngakau,
kahore atu hoki he tokonga ake o te wairua i roto i tetahi, na
koutou hoki: no te mea ko Ihowa, ko to koutou Atua, ko ia te

Atua i te rangi i runga, i te whenua hoki i raro. 12 Na, tena,

oatitia mai a lhowa ki ahau, i te mea kua atawhaitia nei korua e
ahau, ka atawhai hoki koutou ki te whare o toku matua, a ka
homai he tohu pono ki ahau: 13 Ka whakaora hoki koutou i toku
papa, i toku whaea, i oku tungane, i oku tuakana, me a ratou
mea katoa, a ka araarai i @ matou kei mate. 14 Na ka mea aua
tangata ki a ia, Ko to maua ora mo to koutou, ki te kahore koutou
e whaki i ta maua take: a tenei ake, hei te homaitanga a lhowa i
te whenua ki a matou, ka puta hoki ta matou mahi atawhai, ta
matou mahi pono ki a koe. 15 Na tukua iho ana raua e ia ki
tetahi taura na te matapihi: kei te taiepa tonu hoki o te pa tona
whare, a noho ai ia i runga i te taiepa. 16 A ka mea ia ki a raua,
Haere ki te maunga, kei tutaki nga kaiwhai ki a korua; ka piri ai
ki reira kia toru nga ra, kia hoki mai ra ano nga kaiwhai: katahi
korua ka haere i to korua huarahi. 17 Katahi ka mea aua tangata
ki a ia, E kore maua e whai hara mo tenei oati au i whakaoati nei
koe i a maua. 18 Nana, ina tae mai matou ki tenei whenua,
herea te miro nei, te aho whero nei ki te matapihi i tukua iho nei
maua e koe na reira; a me whakahuihui mai ki a koe, ki roto
ki te whare, tou papa, me tou whaea, me ou tungane, me te
nohoanga katoa o to u papa. 19 Na ahakoa ko wai te tangata e
puta atu ana ki waho o nga tatau o tou whare, hei runga ano i
tona mahunga ona toto, ko maua ia ka harakore; tena ko nga
tangata katoa i roto tahi koutou i te whare, hei 0 maua mahunga
ona toto, ki te pa atu tetahi ringa ki a ia. 20 Otiia, ki te korero koe
i ta maua take, ka watea maua i tau oati i whakaoati nei koe i a
maua. 21 Ano ra ko ia, Waiho i ta korua i mea na. A tukua atu
ana raua e ia, a haere ana raua; a herea ana e ia te aho whero
ki te matapihi. 22 Na ka haere raua, a ka tae ki te maunga, a

noho ana i reira e toru nga ra, a hoki noa nga kaiwhai: a rapu

noa nga kaiwhai i a raua i te huarahi katoa, a kahore i kitea. 23
Katahi ka hoki aua tangata tokorua, ka heke iho i te maunga, a
ka whiti, ka tae ki a Hohua, tama a Nunu, ka korero ki a ia i nga
mea katoa i pono ki a raua. 24 A ka mea raua ki a Hohua, Koia
ano, kua homai e lhowa te whenua katoa ki o tatou ringa; a

ngohe kau nga tangata katoa o te whenua i a tatou.

3 Na ka maranga wawe a Hohua i te ata, a ka turia atu e ratou i
Hitimi, ka tae ki Horano, a ia me nga tama katoa a Iharaira, a
moe ana ki reira i te mea kiano i whiti noa. 2 Na, i te paunga
0 nga ra e toru, ka haere nga rangatira na waenganui o te
puni; 3 A ka whakahau i te iwi, ka mea, E kite koutou i te
aaka o te kawenata a Ihowa, a to koutou Atua, i nga tohunga
hoki, i nga Riwaiti e amo ana, hei kona ka whakatika atu i o
koutou nohoanga, ka haere i muri. 4 Otiia kia whai takiwa ki
waenganui o koutou, o taua mea; kia rua mano whatianga,
he mea whanganga marie; kaua e whakatata ki taua mea, kia
mohio ai koutou ki te huarahi e haere ai koutou: kahore nei hoki
koutou i haere i tena huarahi i mua ake nei. 5Aimeaanoa
Hohua ki te iwi, Whakatapu i a koutou: ko apopo hoki a lhowa
mahi ai i nga mea whakamiharo ki waenganui i a koutou. 61
mea ano a Hohua ki nga tohunga, Hapainga ake te aaka o te
kawenata, haere i mua i te iwi. A hapainga ana e ratou te aaka o
te kawenata, a haere ana i mua i te iwi. 7 A ka mea a Ihowa ki a
Hohua, Ko aianei ahau timata ai te whakanui i a koe ki te aroaro
o lharaira katoa, kia mohio ai ratou, i a mohi ahau, ka pera ano
ahau ki a koe. 8 A mau e whakahau ki nga tohunga e amo ana i
te aaka o te kawenata, e mea, E tae koutou ki te tapa o te wai 0
Horano, me ata tu i roto i Horano. 9 Na ka mea a Hohua ki nga

tama a Iharaira, Haere mai, whakarongo ki nga kupu a lhowa, a

to koutou Atua. 10 Na ka mea a Hohua, Ma konei koutou ka
mohio ai kei roto i a koutou te Atua ora, a ka peia rawatia e ia i
to koutou aroaro nga Kanaani, nga Hiti, nga Hiwi, nga Perihi,
nga Kirikahi, nga Amori, me nga lepuhi. 11 Nana, ko te aaka
0 te kawenata a te Ariki o te ao katoa te haere neiimuaia
koutou ki roto 0 Horano. 12 Na motuhia ki a koutou kia tekau ma
rua tangata o nga iwi o Iharaira, kia takikotahi te tangata o te
iwi. 13 A, ina tatu nga kapu o nga waewae 0 nga tohunga e
amo ana i te aaka a lhowa, a te Ariki o te ao katoa, ki nga wai
0 Horano, ka motuhia nga wai 0 Horano, ara nga wai e rere
mai ana i runga; a ka tu ake, kotahi ano puranga. 14 A, no te
haerenga atu o te iwi i 0 ratou teneti ki te whakawhiti i Horano,
me nga tohunga hoki e amo ana i te aaka o te kawenata i mua i
te iwi; 15 A, i te taenga o nga kaiamo i te aaka ki Horano, i
te tukunga atu hoki o0 nga waewae 0 nga tohunga e amo ana
i te aaka ki te taha o te wai; e ngawha ana hoki a Horano ki
runga i ona pareparenga katoa i nga ra katoa o te kotinga; 16
Ko te tino turanga o nga wai e heke iho ana i runga, ara ake ana
kotahi ano puranga, i tawhiti noa atu i te pa i Arama, i te taha o
Haretana: a, ko nga wai e rere iho ana ki te moana o te mania,
ki te Moana Tote, mimiti ana, motu ke atu ana: a w hiti ana te
iwi i te ritenga atu o Heriko. 17 A tu marie ana nga tohunga i
amo nei i te aaka o te kawenata a Ihowa i te wahi maroke i
waenganui 0 Horano, me te haere ano a lharaira katoa ki tawahi

na te wahi maroke, a poto noa te iwi katoa te whiti i Horano.

4A, ka poto katoa te iwi te whiti i Horano, na ka korero a Ihowa
ki a Hohua, ka mea, 2 Tangohia mai e koutou i roto i te iwi kia
kotahi tekau ma rua tangata, kia takikotahi tangata o te iwi,

3 A ka whakahau ki a ratou, ka mea, Tangohia atu i konei, i

waenganui o Horano, i te wahi i ata tu ai nga waewae 0 nga
tohunga, kia tekau ma rua nga kohatu, a maua atu, waiho ki
te moenga e moe ai koutou a tenei po. 4 Na ka karangatia e
Hohua nga tangata kotahi tekau ma rua i whakaritea e ia i roto i
nga tama a Iharaira, takikotahi te tangata o roto o te iwi; 5A ka
mea a Hohua ki a ratou, Haere atu i mua i te aaka a lhowa, a to
koutou Atua, ki waenganui o Horano, ka hapai ake kia takikotahi
te kohatu ma te tangata ki runga ki tona pokohiwi, kia rite ki nga
iwi 0 nga tama a lharaira te maha: 6 Kia waiho ai tenei mea hei
tohu ki waenganui i a koutou; mo te ui a a koutou tamariki a
mua, mo te mea, Hei aha enei kohatu ma koutou? 7 Katahi
koutou ka mea atu ki a ratou, No te motuhanga i nga wai o
Horano i mua i te aaka o te kawenata a lhowa; i tona whitinga
mai i Horano i motuhia nga wai o Horano: a ko enei kohatu hei
whakamahara mo nga tama a lharaira a ake ake. 8 A peratia
ana e nga tama a Iharaira me ta Hohua i whakahau ai, hapainga
ake ana e ratou nga kohatu kotahi tekau ma rua i waenganui o
Horano, peratia ana me ta Ihowa i korero ai ki a Hohua, he mea
rite ki nga iwi 0 nga tama a Iharaira te maha; a m auria ana ki to
ratou puni, waiho ana i reira. 9 A i whakaturia e Hohua etahi
kohatu kotahi tekau ma rua ki waenganui o Horano, ki te wahi i
tu ai nga waewae 0 nga tohunga i amo i te aaka o te kawenata:
kei reira ano aua kohatu a mohoa noa nei. 10 Heoi, tu ana tera
nga tohunga i amo i te aaka i waenganui 0 Horano a oti noa nga
mea katoa i whakahau ai a Ihowa ki a Hohua kia korerotia ki
te iwi, i rite tonu ki nga mea katoa i whakahau ai a Mohi ki a
Hohua; a i hohoro tonu te iwi te whiti. 11 A, ka tapeke katoa te
iwi te whiti, na ka whiti te aaka a Ihowa, me nga tohunga i te

tirohanga a te iwi. 12 Ko nga tama a Reupena, ko nga tama a

Kara, me tetahi taanga o te iwi 0 Manahi i whiti topuni atu i te
aroaro 0 nga tama a lharaira, i pera me ta Mohi i korero ai ki a
ratou; 13 Kei te wha tekau nga mano, he hunga tumatohi tonu
mo te riri, i haere i te aroaro o lhowa ki nga mania o Heriko ki te
whawhai. 14 No taua ra i whakanui ai a Ihowa i a Hohua i te
aroaro o lharaira katoa; a wehi ana ratou i a ia, pera ana me
ratou i wehi i a Mohi, i nga ra katoa i ora ai ia. 15| korero ano a
Ihowa ki a Hohua, i mea, 16 Ki atu ki nga tohunga e amo ana i te
aaka o te whakaaturanga, kia haere ake i roto i Horano. 17 Na
ka mea atu a hohua ki nga tohunga, Haere ake i roto i Horano.
18 A, no te haerenga ake 0 nga tohunga i amo i te aaka o te
kawenata a lhowa i waenganui o Horano, a ka mahuta ake nga
kapu 0 nga waewae 0 nga tohunga ki te wahi maroke, ko te tino
hokinga o te wai 0 Horano ki tona wahi ano, a huri tonu ake ki
rung a i ona pareparenga, pera ana me to mua. 19 No te tekau o
nga ra o te marama tuatahi te iwi i haere ake ai i Horano, a noho
ana i Kirikara i te taha ki te rawhiti o Heriko. 20 A, ko aua kohatu
kotahi tekau ma rua i tangohia, ake e ratou i roto i Horano, na
Hohua i whakatu ki Kirikara. 21 A, i korero ia ki nga tama a
Iharaira, i mea, E ui a koutou tamariki a mua ki o ratou matua, e
mea, He aha enei kohatu? 22 Na me whakaatu ki a koutou tama,
me ki atu, | whiti maroke mai a Iharaira i tenei Horano. 23 Na
Ihowa hoki, na to koutou Atua i whakamaroke nga wai o Horano
i mua i a koutou, a whiti noa koutou, rite tahi ki ta Ihowa, ki ta to
koutou Atua i mea ai ki te Moana Whero, i whakamaroketia ra e
ia i mua hoki i a tatou, a whiti noa mai tatou: 24 Kia mohio ai nga
iwi katoa o te whenua ki te ringa o Ihowa, he kaha; kia wehi ai

ratou i a lhowa, i to koutou Atua, i nga ra katoa.

S A, no te rongonga o nga kingi katoa o nga Amori, 0 era ki te
taha ki te hauauru o Horano, me nga kingi katoa o nga Kanaani,
0 era i te moana, ki te whakamaroketanga a lhowa i nga wai o
Horano i te aroaro 0 nga tama a Iharaira a whiti noa matou, n a
ka ngohe noa o ratou ngakau, kahore atu hoki o ratou wairua, i
te wehi ki nga tama a Iharaira. 2 Na i taua wa ka mea a lhowa
ki a Hohua, Hanga etahi maripi kohatu mau, a ka tuarua i te
kotinga 0 nga tama a Iharaira. 3 A hanga ana e Hohua etahi
maripi kohatu, a kotia iho nga tama a lharaira ki te pukepuke o
nga kiri matamata. 4 A ko te take tenei i kokoti ai a Hohua: ko te
hunga katoa i puta mai i lhipa, ko nga tane, ko nga tangata
hapai patu, i mate ki te ara i te koraha, i muri i to ratou putanga
mai i Ihipa. 5Na ko te hunga katoa i puta mai he mea kokoti
katoa: tena ko te hunga i whanau ki te ara i te koraha i to ratou
putanga mai i lhipa, kihai ena i kotia e ratou. 6 E wha tekau hoki
nga tau i haere ai nga tama a lharaira i te koraha, a poto noa
te hunga hapai puta katoa i puta mai i Ihipa, mo ratou kihai i
rongo ki te reo o Ihowa: ko nga tangata hoki i oati nei a lhowa ki
a ratou, e kore e whakakitea ki a ra tou te whenua i oati ai a
Ihowa ki o ratou matua kia homai e ia ki a tatou, te whenua hoki
e rerengia ana e te waiu, e te honi. 7 A, ko a ratou tamariki i
whakaarahia ake e ia hei whakakapi mo ratou, ko ratou i kotia e
Hohua: no te mea kahore o ratou kotinga; kahore nei hoki ratou i
kotia i te huarahi. 8 A, no ka poto katoa nga tangata te kokoti e
ratou, ka noho ratou ki te puni ki o ratou wahi a mahu noa. 9 Na
ka mea a lhowa ki a Hohua, No tenei ra i hurihia atu ai e ahau te
taunutanga o lhipa i a koutou. Na reira i huaina ai te ingoa o
taua wahi ko Kirikara a tae noa mai ki tenei ra. 10 A i noho nga

tama a Iharaira ki Kirikara; a i mahi ratou i te kapenga i te tekau

ma wha 0 nga ra o te marama i te ahiahi, i nga mania o Heriko.
11 A, no te aonga ake i te kapenga, i kai ai ratou i te witi o te
whenua, he keke kihai i rewenatia, me te witi pahuhu, no taua
rangi pu ano. 12 A i whakamutua te mana i te aonga ake o te ra,
i muri i ta ratou kainga i te witi ake o te whenua; kahore atu hoki
he mana ma nga tama a Iharaira; heoti, kai ana ratou i nga hua
0 te whenua 0 Kanaana i taua tau. 13 A, i a Hohua i Heriko, na
ka anga ake ona kanohi, ka titiro, na he tangata e tu mai ana i
tona aroaro, ko tana hoari hoki i tona ringa, unu rawa: na ka
haere atu a Hohua ki a ia, ka mea ki a ia, mo matou ranei koe,
mo o matou hoariri ranei? 14 Ka mea ia, Kahore; engari he
rangatira no te ope a lhowa ahau i haere mai nei. Na ka tapapa
a Hohua ki te whenua, ka koropiko, ka mea ki a ia, E pehea mai
ana toku ariki ki tana pononga? 15 A ka mea te rangatira o te
ope a lhowa ki a Hohua, Wetekina tou hu i tou waewae; he tapu

hoki te wahi e tu na koe. A pera ana a Hohua.

6 Na he mea tino tutaki a Heriko i te wehi i nga tama a lharaira;
kahore he tangata i haere ki waho, kahore hoki tetahi i haere ki
roto. 2 A ka mea a Ihowa ki a Hohua, Titiro, kua hoatu e ahau ki
tou ringa a Heriko, me tona kingi, ratou ko nga marohirohi. 3 Na
taiawhiotia te pa e koutou, e nga tangata hapai patu katoa, me
haere a tawhio noa te pa, kia kotahi ano awhiotanga, Kia ono
nga ra e pena ai koe. 4 A kia tokowhitu nga tohunga e mau i
nga tetere haona hipi e whitu ki mua i te aaka; a i te whitu o0 nga
ra me taiawhio e koutou te pa, kia whitu nga taiawhiotanga, a
me whakatangi e nga tohunga nga tetere. 5 A, ko roa te tangi o
te haona hipi, a ka rangona e koutou te tangi o te tetere, me
hamama katoa te iwi, kia nui te hamama; na ka hinga te taiepa o

te pa, papa rawa ki raro, a ka piki atu te iwi, tera, tera, i nga wahi

e rite mai ana ki a ratou. 6 Na ka karanga a Hohua, te tama a
Nunu, ki nga tohunga, ka mea ki a ratou, Hapainga te aaka o te
kawenata, a ma nga tohunga tokowhitu e mau nga tetere haona
hipi e whitu ki mua i te aaka a Ihowa. 7 A i mea ratou ki te iwi,
Haere, taiawhiotia te pa, a ko nga tangata hapai patu e haere i
mua i te aaka a lhowa. 8 Heoi, i te korerotanga a Hohua ki te
iwi, na ka mau nga tohunga tokowhitu ki nga tetere haona hipi e
whitu, a haere ana i mua i a lhowa, me te whakatangi ano i
nga tetere; i haere hoki te aaka o te kawenata a lhowa i muri
i aratou. 9 A ko nga tangata hapai patu i haere i mua i nga
tohunga e whakatangi ana i nga tetere, ko te hiku i haere i muri
i te aaka, haere ana nga tohunga me te whakatangi haere i
nga tetere. 10 A i whakaako a Hohua i te iwi, i mea, Kaua e
hamama, kaua o koutou reo e rangona, kei puta hoki tetahi kupu
i 0 koutou waha, a tae noa ki te ra e mea ai ahau ki a koutou,
kia hamama; hei reira koutou ka hamama. 11 Na meinga ana e
ia kia taiawhiotia te pa e te aaka a Ihowa, haere ana a tawhio
noa, kotahi ano taiawhiotanga: na ka haere ratou ki te puni, a
moe ana ki te puni. 12 A ka maranga wawe a Hohua i te ata, a
hapainga ake ana e nga tohunga te aaka a Ihowa. 13| mau ano
hoki nga tohunga tokowhitu i nga tetere haona hipi e whitu i mua
i te aaka a lhowa, i haere tonu me te whakatangi haere i nga
tetere: a ko nga tangata hapai patu i haere i mua i a ratou; ko
te nuinga ia i haere i muri i te aaka a Ihowa: haere ana nga
tohunga me te whakatangi ano i nga tetere. 14 A i te rua o nga
ra i taiawhiotia e ratou te pa, kotahi ano taiawhiotanga, a hoki
ana ki te puni: a pera tonu ratou i nga ra e ono. 15 Na i te whitu
0 nga ra ka maranga wawe ratou i te puaotanga o te ra, ka

taiawhio hoki i te pa, e whitu nga taiawhiotanga, ko taua ritenga

ra ano; otiia i taua ra e whitu a ratou taiawhiotanga i te pa. 16
Na i te whitu 0 nga taiawhiotanga, ka whakatanga nga tohunga i
nga tetere, ka mea a Hohua ki te iwi, Hamama; kua homai hoki
e lhowa te pa ki a koutou. 17 Hei mea oti atu ano te pa ma
Ihowa, a reira me nga mea katoa i roto; ko Rahapa anake, ko te
wahine kairau, ko ia kia ora me nga mea katoa i aiairotoite
whare, mona i huna i nga tangata i tonoa atu e tatou. 18 Ko
koutou ia, kia hopohopo ki te mea kua ofi te kanga, kei takina he
kanga ki a koutou, ki te tango i tetahi wahi o te mea kua oti te
kanga; a ka meinga te ope o Iharaira kia kanga, a whakararua
iho e koutou. 19 Engari nga hiriwa me nga koura, me nga mea
parahi, rino hoki, kia tapu ena ma lhowa; me riro ena ki roto
ki te whare taonga a Ihowa. 20 Heoi ka hamama te iwi, a ka
whakatangi nga tohunga i nga tetere: na, i te rongonga o te iwi i
te tangi o te tetere, ko te tino hamamatanga o te iwi, he nui te
hamama, a hinga iho te taiepa, papa rawa ki raro, a piki atu ana
te iwi ki roto ki te pa, tera, tera, i te wahi e rite mai ana ki a ia, na
horo ana i a ratou te pa. 21 A tino huna rawatia e ratou nga
mea katoa i te pa, nga tane, nga wahine, nga taitamariki, nga
koroheke, nga kau, nga hipi, nga kaihe, ki te mata o te hoari. 22
A i mea a Hohua ki nga tangata tokorua i tuteia ai te whenua,
Haere ki te whare o te wahine kairau, mauria mai hoki i reira te
wahine me nga mea katoa i a ia, whakaritea ta korua i oati ai ki
aia. 23 Na ka haere aua taitama, nga tutei, a mauria ana mai
e raua a Rahapa, tona papa, tona whaea, ona tungane, me
nga mea katoa i a ia, a mauria katoatia mai ana hoki e raua
ona whanaunga katoa ki waho; a waiho ana i waho o te puni
o Iharaira. 24 Na tahuna ake e ratou te pa ki te ahi, me nga

mea katoa i roto: ko te hiriwa anake, me te koura, me nga mea

parahi, rino hoki, i hoatu e ratou ki te whare taonga o te whare o
Ihowa. 25 Otiia ko Rahapa, ko te wahine kairau, ko te nohoanga
0 tona papa, me nga mea katoa i a ia, i whakaorangia e Hohua;
a noho ana ia i waenganui o lharaira a tae noa mai ki tenei ra,
mona i huna i nga tangata i tonoa e Hohua ki te tutei i Heriko. 26
Na ka whakaoati a Hohua i a ratou i taua wa, ka mea, Ka kanga
te tangata ki te aroaro o lhowa e whakatika ana, ka hanga i
tenei pa, i Heriko: ka whakaturia e ia hei runga i tana matamua,
ka whakanohoia ano nga tatau hei runga i tana tama o muri. 27
Heoi i a Hohua tonu a lhowa; a paku ana tona rongo puta noa i

te whenua.

7 Otiia i taka nga tama a Iharaira ki te kino i te mea kua oti te
kanga: he tangohanga na Akana tama a Karami, tama a Taperi,
tama a Tera, o te iwi 0 Hura, i tetahi wahi o te mea kua oti te
kanga; a mura iho te riri 0 lhowa ki nga tama a lharaira. 2 Na ka
tonoa atu e Hohua etahi tangata i Heriko ki Hai, ki te taha o
Peteawene, i te taha ki te rawhiti o Peteere, ka korero hoki ki a
ratou, ka mea, Haere ki runga ki te titiro i te whenua. Na ka
haere aua tangata, ka titiro i Hai. 3 A ka hoki mai ratou ki a
Hohua, ka mea ki a ia, Kaua e haere katoa te iwi ki runga; engari
kia rua, kia toru ranei mano o nga tangata e haere ki runga ki te
patu i Hai; kaua hei whakangenge kau atu i te iwi ki reira; he
tokoouou hoki ratou. 4 Heoi haere ana ki reira etahi o te iwi, me
te mea e toru mano: na rere ana ratou i te aroaro 0 nga tangata
0 Hai. 5 A tukitukia iho o ratou e nga tangata o Hai me te mea e
toru tekau ma ono tangata; i whaia hoki ratou i mua i te kuwaha
a tae noa ki Heparimi, na patupatua ana ratou i te heketanga:
a ngohe kau te ngakau o te iwi, koia ano kei te wai. 6 Na ka

haehae a Hohua i ona kakahu, ka tapapa ki te whenua, ki mua o

te aaka a lhowa a ahiahi noa, a ia me nga kaumatua o lharaira;
a opehia ana e ratou he puehu ki o ratou upoko. 7 Na ka mea a
Hohua, Aue, e te Ariki, e lhowa, na te aha rawa ra koe i anga ai
ki te whakawhiti mai i tenei iwi i Horano, i hoatu ai matou ki te
ringa o nga Amori, kia huna ai matou? Aue, me i aro matou ki te
noho atu i tera taha o Horano! 8 E te Ariki, me pehea ra he kupu
maku, kua parea atu nei e Iharaira o ratou tuara i te aroaro o
0 ratou hoariri? 9 Na te mea ka rongo nga Kanaani me nga
tangata katoa o te whenua, na ka karapotia matou, ka huna hoki
0 matou ingoa i te whenua: a ka pehea koe ki tou ingoa nui? 10
Na ka mea a lhowa ki a Hohua, Whakatika; he aha tau e takoto
tapapa na? 11 Kua hara a lharaira; ae, kua takahi ratou i taku
kawenata i whakarite ai ahau ki a ratou: ae, kua tangohia nei e
ratou tetahi wahi o te mea kua oti te kanga, me te tahae, me te
teka ano ratou, a whaowhina ana e ratou ki roto ki a ratou mea.
12 Na reira nga tama a Iharaira te ahei ai te tu i te aroaro 0 o
ratou hoariri, na hurihia ana o ratou tuara i te aroaro o o ratou
hoariri, kua kanga hoki ratou: e kore ahau e haere i a koutou a
muri atu, ki te kahore koutou e whakangaro i te mea k anga
i roto i a koutou. 13 Whakatika, whakatapua te iwi, mea atu,
whakatapu i a koutou mo apopo: ko te kupu hoki tenei a Ihowa,
a te Atua o Iharaira, Kei roto i a koe, e lharaira, te mea kanga: e
kore koe e kaha ki te tu ki te aroaro o ou hoariri, kia tangohia atu
ra ano e koutou te mea kanga i roto i a koutou. 14 Na i te ata me
whakatata mai koutou, ara o koutou iwi; a tera ko te iwi e tango
ai a Ihowa me whakatata mai a hapu; a ko te hapu e tango ai a
lhowa me whakatata a whare mai; a ko te whare e tango ai a
lhowa me whakatata mai ia tangata, ia tangat a. 15 A, ko te

tangata e hopukia kei a ia te mea kanga, me tahu ki te ahi, a ia

me ana mea katoa: mona i takahi i te kawenata a Ihowa, i mahi
poauau hokiiroto i a Iharaira. 16 Na ka maranga wawe a Hohua
i te ata, a whakatataia mai ana e ia a lharaira, ara ona iwi; na ka
mau ko te iwi 0 Hura. 17 Na ka arahina mai e ia te hapu o Hura:
a ka mau te hapu o nga Terahi: na ka arahina mai e ia te hapu o
nga Terahi, tenei tangata, tenei tangata; a ka mau ko Taperi: 18
Na ka arahi ia i tona whare, i tenei tangata, i tenei tangata; a ka
mau ko Akana tama a Karami, tama a Taperi, tama a Tera, no te
iwi 0 Hura. 19 Katahi a Hohua ka mea ki a Akana, E taku tama,
whakakororiatia a Ihowa, te Atua o Iharaira, a whakina ki a ia,
whakaaturia mai hoki ki ahau, i aha koe; kaua e huna i ahau. 20
Na ka whakautua e Akana ki a Hohua, ka mea, He pono i hara
ahau ki a Ihowa, ki te Atua o lharaira, a tenei taku i mea ai: 211
taku kitenga i tetahi koroka whakapaipai no Papurona i roto i
nga taonga, i nga hekere hiriwa e rua rau, i tetahi poro koura,
e rima tekau hekere tona taimaha, na ka minamina ahau, ka
tango; a tera kei te whenua i waenganui o toku teneti e hun a
ana, me te hiriwa hoki kei raro iho. 22 Na ka tonoa atu e Hohua
etahi tangata, a ko to ratou rerenga atu ki te teneti; na ko taua
mea e huna ana i roto i tona teneti, me te hiriwa i raro iho. 23
Na tangohia ana e ratou aua mea i waenganui o te teneti, a
mauria ana ki a Hohua ratou ko nga tama katoa a lharaira, a
whakatakotoria ana ki te aroaro o Ihowa. 24 Na ka tango a
Hohua ratou tahi ko Iharaira katoa i a Akana tama a Tera, i te
hiriwa, i te koroka, i te poro koura, i ana tama, i ana tamahine, i
ana kau, i ana kaihe, i ana hipi, i tona teneti, i nga mea katoa
hoki i a ia, a kawea ana ratou ki t e raorao 0 Akoro. 25 Na
ka mea a Hohua, Na te aha koe i whakararu ai i a tatou? ka

whakararu hoki a lhowa i a koe i tenei ra. Na akina ana ia e

Iharaira katoa ki te kamaka, a tahuna ana ki te ahi i muri iho i ta
ratou akinga i a ratou ki te kamaka. 26 A whakapurangatia ana e
ratou etahi kohatu ki runga i a ia, he nui te ra. Katahi ka tahuri a
lhowa i te muranga o tona riri. Na reira i huaina ai te ingoa o

taua wabhi, Ko te raorao o Akoro a mohoa noa nei.

8 Na ka mea a lhowa ki a Hohua, Kaua e mataku, kaua
e pawera: tangohia ki a koe te hunga hapai patu katoa, a
whakatika, haere ki runga, ki Hai: titiro hoki, kua hoatu e ahau ki
tou ringa te kingi o Hai, tona iwi, tona pa, me tona whenua: 2 A
kia rite tau € mea ai ki Hai, ki tona kingi hoki, ki tau i mea ai ki
Heriko, ki tona kingi: ko ona taonga ia, me ona kararehe, me
tango ma koutou: whakatakotoria he pehipehi mo te pa ki tera
pito. 3 Na ko te whakatikanga o Hohua me te hunga hapai patu
katoa ki te whakaeke i Hai: a whiriwhiria ana e Hohua e toru
tekau mano o nga tangata, he marohirohi, a tonoa atu ana ratou
eiaite po. 41 whakahau ano iaia ratou, i mea, Kia mahara,
me whakatakoto he pehipehi mo te pa ki tera pito o te pa: kei
matara rawa atu i te pa, engari kia tumatohi koutou katoa; 5A
maku, ma te hunga katoa hoki i ahau, e whakatata ki te pa: a ka
puta mai ratou ki te tu i a matou, ka pera me to mua, na ka rere
matou i to ratou aroaro; 6 Na ka puta mai ratou ka whai i a
matou, a ka manukawhakitia e matou i roto i te pa; tera hoki
ratou e mea, E rere ana ratou i o tatou aroaro, pera ano me
to mua. A ka rere matou i to ratou aroaro; 7 Hei reira koutou
whakatika ai i te pehipehi, a ka tomo i te pa; ma lhowa hoki, ma
to koutou Atua e tuku ki o koutou ringa. 8 Na, ka riro te pa i
a koutou, tahuna te pa ki te ahi: peratia me ta lhowa i ki ai.
Kia mahara, kua whakaritea atu nei e ahau ki a koutou. 9 Na

tonoa ana ratou e Hohua: a haere ana ratou ki te whakatakoto

pehipehi, a noho ana i waenganui o Peteere, o Hai, ki te taha ki
te hauauru o Hai: ko Hohua ia i moe i waenganui o te iwi i taua
po. 10 Na ka maranga wawe a Hohua i te ata, a whakaemia ana
e ia te iwi, na haere ana ia me nga kaumatua o Iharaira i mua i
te iwi ki Hai. 11 A, ko te iwi katoa tae noa ki te hunga hapai patu
i aia, i haere, i whakatata, a ka tae ki mua o te pa, a noho rawa
atu ki te taha ki te raki o Hai: na he wharua i waenganui o ratou,
0 Hai. 12 Na ka tango ia i etahi tangata tata tonu ki te rima
mano, a whakanohoia ana e ia hei pehipehi ki waenganui o
Peteere, 0 Hai, ki te taha ki te hauauru o te pa. 13A, kaotiia
ratou te whakanoho te iwi, ara te ope katoa, tera i te raki o te pa,
me a ratou pehipehi ki te hauauru o te pa, na ka haere a Hohua
i taua po ano ki waenganui o te wharua. 14 A, no te kitenga o te
kingi o Hai, na hohoro ana ratou, maranga wawe ana; ko te tino
putanga mai 0 nga tangata o te pa ki te tu i a Ihariara ki te riri, a
ia me tona iwi katoa i te wa i whakaritea, i te ritenga mai o te
mania; kihai ia i mohio h e pehipehi tera mona kei tua o te pa. 15
A whakawnhati ana a Hohua ratou ko Iharaira katoa i a ratou ano
i 0 ratou aroaro, a rere ana i te huarahi ki te koraha. 16 Katahi
ka karangatia te iwi katoa i roto i Hai ki te whai i a ratou: na whai
ana ratou i muri i a Hohua, a manukawhakitia ana ratou i roto i
te pa. 17 A kahore he tangata o Hai raua ko Peteere i noho i te
haere ki te whai i a Iharaira: na whakarerea ana e ratou te pa
kia takoto kau ana, a whai ana i muri i a Iharaira. 18 Na ka
mea a lhowa ki a Hohua, Whakatotoro atu te timata i tou ringa
na ki Hai; no te mea ka hoatu e ahau a reira ki tou ringa. Na
whakatoroa atu ana e Hohua te timata i tona ringa ki te pa. 19
Na hohoro tonu te rewa o te pehipehi i to ratou wahi, a rere ana i

te toronga atu ano o tona ringa: a tomokia ana e ratou te paa

horo noa, na hohoro tonu ta ratou tahu i te pa ki te ahi. 20 A, no
te tahuritanga o nga tangata o Hai, ka titiro, na ko te paowa o te
pa e kake ana ki te rangi, na kahore o ratou kaha ki te rere penei
ranei, pera ranei: na ka tahuri te hunga i rere whaka te koraha ki
nga mea i whai ra. 21 A, no te kitenga o Hohua ratou ko Iharaira
katoa kua horo te pa i te pehipehi, a ko te paowa o te pa e kake
ana ki runga, na ka tahuri ratou, ka patu i nga tangata o Hai. 22
A ka puta mai era i roto i te pa ki te whakatutaki i a ratou; na ka
noho ratou ki waenganui o Iharaira, ko etahi ki tenei taha, ko
etahi ki tera taha: na tukitukia iho ratou e ratou, a kore rawa i toe
tetahi morehu, tetahi ranei i rere atu. 23 A hopukia oratia ana
e ratou te kingi o Hai, a kawea ana ki a Hohua. 24 A, no ka
poto i a Iharaira te patu nga tangata katoa o Hai i te parea, i te
koraha i whaia nei ratou ki reira, a ka hinga katoa ratou i te mata
0 te hoari a poto noa ratou, katahi ka hoki katoa a lharaira ki
Hai, ka tukituki hoki i reira ki te m ata o te hoari. 25 A, ko nga
tangata katoa i hinga i taua ra, nga tane me nga wahine, kotahi
tekau ma rua mano, ko nga tangata katoa hoki o Hai. 26 Kahore
hoki a Hohua i whakahoki mai i tona ringa, i torona atu ai e ia
me te timata, a ngaro noa i a ia nga tangata katoa o Hai. 27
Ko nga kararehe anake me nga taonga o taua pa i tangohia e
Iharaira ma ratou, i pera ano me te kupu a Ihowa i tohutohu ai
ki a Hohua. 28 A tahuna ana e Hohua a Hai, meinga iho hei
puranga mo a mua tonu atu, hei ururua a tae noa mai ki tenei ra.
29 A ko te kingi o Hai i taronatia e Hohua a ahiahi noa: a, ka to
te ra, ka whakahaua e Hohua kia tangohia iho tona tinana i
runga i te rakau, kia maka ki te kuwaha o te tomokanga ki te
pa, kia whakapurangatia he kohatu ki runga i a ia, he puranga

nui e tu nei a taea noatia tenei ra. 30 Na hanga ana e Hohua

tetahi aata ma lhowa, ma te Atua o Iharaira, ki Maunga Epara,
31 Pera me ta Mohi, me ta te pononga a lhowa i whakahau ai
ki nga tama a lharaira, he mea e rite ana ki tera i tuhituhia ki
roto i te pukapuka o te ture a Mohi, he aata kamaka toitu, kihai
nei i akina iho te rino ki runga; a whakaekea ana e ratou h e
tahunga tinana ma lhowa, i patua hoki he whakahere mo te pai.
32 A tuhituhia ana e ia i reira ki nga kohatu nga kupu o te ture a
Mohi, he mea tuhituhi i te aroaro 0 nga tama a Iharaira. 33 A,
ko Iharaira katoa, ko ona kaumatua, ko nga rangatira, ko ona
kaiwhakawa, i tu ki tetahi taha o te aaka, ki tetahi taha, ki mua o
nga tohunga, o nga Riwaiti, 0 nga kaiamo i te kawenata a lhowa
ratou tahi ko te manene, ko te tangata tupu; ko te tahi taanga o
ratou i te ritenga atu 0 Maunga Keritimi, a ko tetahi taanga o
ratou i te ritenga atu 0 Maunga Epara; i rite tonu ki ta Mohi, ki ta
te pononga a Ihowa i whakahau ai i mua, hei manaaki i te iwi 0
Iharaira. 34 A muri iho ka korerotia e ia nga kupu katoa o te
ture, nga manaaki me nga kanga, rite tonu ki nga mea katoa i
tuhituhia ki te pukapuka o te ture. 35 Kahore he kupu o nga
mea katoa i whakahaua e Mohi i kore te korerotia e Hohua ki te
aroaro o te huihui katoa o Iharaira, 0 nga wahine hoki me nga

tamariki, me nga manene i noho tahi nei me ratou.

9 Na, i te rongonga o nga kingi katoa o tenei taha o Horano,
o te whenua pukepuke, o te mania, o te tahatika katoa hoki
0 te moana nui i te ritenga atu o Repanona, te Hiti, te Amori,
te Kanaani, te Perihi, te hiwi, te lepuhi; 2 Na huihui tahi ana
ratou ki te whawhai ki a Hohua ratou ko lharaira, kotahi tonu te
whakaaro. 3 No te rongonga ia 0 nga tangata o Kipeono ki nga
mea i meatia e Hohua ki Heriko raua ko Hai, 4 Ka mahi koroke

ratou, ka haere me te mea he karere ratou; ka tango hoki ki nga

putea tawhito ki runga ki o ratou kaihe, i nga koki waina hoki kua
tawhitotia, kua pakarukaru, putiki rawa; 5 Me nga hu tawhito
ki 0 ratou waewae, papaki rawa, ko o ratou kakahu he mea
tawhito; ko nga taro katoa hoki, ko o ratou o, he maroke, he
puruhekaheka. 6 Na haere ana ratou ki a Hohua ki te puni, ki
Kirikara, a mea ana ki a ia, ki nga tangata hoki o Iharaira, | haere
mai matou i te whenua mamao; na, whakaritea he kawenata ki a
matou. 7 Na ka mea atu nga tangata o lharaira ki nga Hiwi,
E noho nei ano pea koe i waenganui i ahau; a me pehea e
whakarite ai ahau i te kawenata ki a koe? 8 Na ka mea ratou ki
a Hohua, He pononga matou nau; a ka mea a Hohua ki a ratou,
Ko wai ma koutou? | haere mai koutou i hea? 9 Na ka mea ratou
ki a ia, | haere mai au pononga i tetahi whenua tawhiti noa atu,
na te ingoa hoki o Ihowa, o tou Atua: i rongo hoki matou ki tona
rongo, ki nga mea katoa hoki i mea ai ia ki lhipa, 10 Ki nga mea
katoa ano hoki i mea ai ia ki nga kingi tokorua o nga Amori i tera
taha o Horano, ki a Hihona kingi o Hehepona, raua ko Oka kingi
0 Pahana, i noho ra i Ahataroto. 11 Na reira i ki mai ai 0 matou
kaumatua me nga tangata katoa o to matou whenua ki a matou,
i mea ai, Maua atu i o koutou ringa he o ki te huarahi, a haere
ki te whakatau i a ratou, ka mea hoki ki a ratou, Ko a koutou
pononga matou; na whakaritea m ai he kawenata ki a matou. 12
Na ko a matou taro i maua mahanatia mai nei i 0 matou whare
hei 0 mo matou i te ra i turia mai ai e matou, i haere mai ai ki a
koutou, nana, kua maroke, kua puruhekahekatia. 13 Ko nga
koki waina nei hoki, i hou nei i ta matou whakakiinga, na kua
pakarukaru; ko enei kakahu hoki o matou, me o matou hu, kua
tawhitotia i te roa whakaharahara o te huarahi. 14 Na ka tango

nga tangata i etahi 0 o ratou o, a kihai i ui whakaaro i to lhowa

waha. 15 A houhia iho e Hohua te rongo ki a ratou, whakaritea
ana hoki e ia he kawenata whakaora mo ratou; i oati ano nga
rangatira o te huihui ki a ratou. 16 Na i te mutunga o ngara e
toru i muri iho i ta ratou whakaritenga i te kawenata ki a ratou,
ka rongo ratou, e tata tonu ana ratou ki a ratou, e noho ana hoki
i waenganui i a ratou. 17 Na ka hapainga atu e nga tama a
Iharaira, ka tae i te ra tuatoru ki o ratou pa. Ko o ratou pa hoki
ko Kipeono, ko Kepira, ko Peeroto, ko Kiriata Tearimi. 18 A kihai
nga tama a lharaira i patu i a ratou, no te mea kua oati nga
rangatira o te huihuinga i a Ihowa, i te Atua o Iharaira, ki a ratou.
A amuamu katoa ana te huihuinga ki nga rangatira. 19 Na ka
mea nga rangatira katoa ki te huihui katoa, Kua oati tatou i a
Ilhowa i te Atua o Iharaira, ki a ratou; no reira e kore tatou e ahei
aianei te pa ki a ratou. 20 Ko tenei ta tatou e mea ai ki a ratou, ka
waiho i a ratou kia ora; kei riria tatou mo te oati i oati ai tatou ki a
ratou. 21 A ka mea nga rangatira ki a ratou, me whakaora ratou;
otiia me waiho ratou hei tapatapahi rakau, hei utuutu wai mo te
huihui katoa; kia rite ai ki ta nga rangatira i korero ai ki a ratou.
22 Katahi ka karangatia ratou e Hohua, ka korero ia ki a ratou,
ka mea, He aha koutou i nuka ai i a matou, i mea ai, Kei tawhiti
noa atu koutou i a matou; e noho nei ano koutou i waenganui i a
matou? 23 No reira ka kanga koutou; a e kore e kore he kaimahi
0 koutou, hei tapatapahi rakau, hei utuutu wai hoki mo te whare
0 toku Atua. 24 Na ka whakautua e ratou ki a Hohua, ka mea, |
tino korerotia hoki ki au pononga nga mea i whakaritea e lhowa,
e tou Atua, ki a Mohi, ki tana pononga mo te whenua katoa,
kia hoatu ki a koutou, kia huna atu hoki nga tangata katoa o
te whenua i 0 k outou aroaro; na reira matou i tino wehi ai i a

koutou, kei mate matou, na meatia ana e matou tenei mea. 25

Na, kei roto tenei matou i ou ringa: mau e mea ki a matou te
mea e pai ana, e tika ana ki tau titiro. 26 Na peratia ana ratou e
ia, a whakaorangia ake ratou i te ringa 0 nga tama a lharaira, a
kihai ratou i patua. 27 Na waiho iho ratou i taua ra e Hohua hei
tapatapahi rakau, hei utuutu wai mo te huihui, mo te aata hoki a

Ihowa ki te wahi e whiriwhiri ai ia a tae noa mai ki tenei ra.

10 A, ka rongo a Aronitereke, te kingi o Hiruharama, kua horo
a Hai i a Hohua, a kua whakangaromia hoki e ia; a ko tana
i mea ai ki Heriko, ki tona kingi, ko tana hoki tera i mea ai ki
Hai, ki tona kingi; a kua houhia e nga tangata o Kipeono te
rong o ki a Iharaira, kua noho hoki ki waenganui i a ratou; 2
Na tino wehi ana ratou; no te mea he pa nui a Kipeono, pera
me tetahi 0 nga pa rangatira, he nui atu hoki i Hai, a ko ona
tangata katoa he toa. 3 Na ka tono tangata a Aronitereke kingi o
Hiruharama ki a Hohama kingi o Heperona, ki a Pirama kingi
o0 laramuta, ki a Tapia kingi o Rakihi, ratou ko Repiri kingi o
Ekerona, ka mea, 4 Haere mai ki ahau, hei awhina moku, kia
patua ai e tatou a Kipeono, mo ratou i hohou i te rongo ki a
Hohua ratou ko nga tama a Iharaira. 5 Na huihui ana, haere
mai ana nga kingi tokorima o nga Amori, te kingi o Hiruharama,
te kingi 0 Heperona, te kingi o laramuta, te kingi o Rakihi, te
kingi 0 Ekerona, ratou ko a ratou taua katoa, a whakapae ana i
Kipeono, tatau ana i reira. 6 Na ka tono tangata nga tangata o
Kipeono ki a Hohua ki te puni, ki Kirikara, ka mea, Kei puhoi mai
tou ringa ki au pononga; hohoro te haere mai ki a matou, ki
te whakaora i a matou, awhinatia mai hoki matou; no te mea
kua rupeke mai nga kingi kat oa 0 nga Amori e noho ana i nga
maunga ki a matou. 7 Na haere atu ana a Hohua i Kirikara,

ratou tahi ko te hunga hapai patu katoa, me nga tangata maia

katoa. 8 Na ka mea a lhowa ki a Hohua, Kaua e wehi i a ratou:
kua hoatu hoki ratou e ahau ki tou ringa, a e kore tetahi tangata
0 ratou e tu ki tou aroaro. 9 Na huakina tatatia ana ratou e
Hohua; i haere ake hoki ia i Kirikara i te po. 10 Na meinga ana
ratou e lhowa kia pororaru i mua i a lharaira, a patua ana ratou
e ia ki Kipeono, he nui te parekura, a whaia ana ratou e ia i te
huarahi e haere ana ki runga ki Petehorono, na tukitukia ana
ratou a tae noa ki Ateka, a Makera atu a na. 11 A, i aratou e
rere ana i te aroaro o lharaira, i te hekenga iho ki Petehorono,
na ka maka iho e Ihowa he kohatu nunui i te rangi ki runga ki
a ratou a tae noa ki Ateka, na mate ana ratou: hira ake nga
tangata i mate i nga nganga kohatu i nga me a i patua e nga
tama a Iharaira ki te hoari. 12 Katahi ka korero a Hohua ki a
lhowa i te ra i homai ai e Inowa nga Amori ki te aroaro o nga
tama a lharaira, ka mea hoki i te tirohanga mai o lharaira, Kati
mai koe, e te ra, i runga i Kipeono; me koe hoki, e te marama, ki
te raorao 0 Atarono. 13 Na mau tonu mai te ra, tu tonu mai hoki
te marama, a whiwhi noa te iwi ki te utu i o ratou hoariri. Kahore
ianei tenei mea i tuhituhia ki te pukapuka a Tahera? Tu ana tera
te komaru i waenganui o te rangi, kahore ano hoki i hohoro te
heke a rite noa tetahi ra tuturu. 14 Na kahore he rite mo taua ra i
mua atu, i muri mai ranei, i rongo ai a Ihowa ki te reo tangata: i
whawhai hoki a Ihowa mo Iharaira. 15 Na hoki ana a Hohua
ratou tahi ko Iharaira katoa ki te puni, ki Kirikara. 16 Ko aua kingi
tokorima ia i rere, a piri ana ki roto ki tetahi ana i Makera. 17 A
ka korerotia ki a Hohua, i meatia, Kua kitea nga kingi tokorima,
kei te ana i Makera e piri ana. 18 Na ka mea a Hohua, Hurihia
atu etahi kohatu nunui ki te kuwaha o te ana, whakanohoia hoki

etahi tangata ki reira hei tiaki i a ratou. 19 Ko koutou ia kaua hei

tu; whaia o koutou hoariri, patua te hiku o ratou; kaua hoki ratou
e tukua kia tapoko ki roto ki o ratou pa: he mea hoki kua homai
ratou e lhowa, e to koutou Atua, ki to koutou ringa. 20 A, no ka
mutu i a Hohua ratou ko nga tama a Iharaira te patu i a ratou,
he nui rawa te parekura a poto noa ratou, ko nga morehu o
ratou i toe i riro ki roto ki nga pa whai taiepa, 21 Na hoki marie
ana te iwi katoa ki a Hohua, ki te puni, ki Makera: kihai rawa
hoki i oraora te arero o tetahi tangata ki tetahi o nga tama a
Iharaira. 22 Katahi ka mea a Hohua, Uakina te kuwaha o te ana,
whakaputaina mai hoki ki ahau i te ana nga kingi tokorima na.
23 Na peratia ana e ratou, whakaputaina mai ana e ratou ki a ia
i te ana aua kingi tokorima, te kingi o Hiruharama, te kingi o
Heperona, te kingi o laramuta, te kingi o Rakihi, me te kingi o
Ekerona. 24 A, ka oti aua kingi te whakaputa mai e ratou ki a
Hohua, ka karanga a Hohua ki nga tangata katoa o lharaira, a
ka mea ki nga rangatira 0 nga tangata hapai patu i haere tahi
me ia, Whakatata mai, e tu o koutou waewae ki runga ki nga
kaki 0 enei k ingi. Na whakatata ana mai ratou, tu ana o ratou
waewae ki runga ki o ratou kaki. 251 mea ano a Hohua ki a
ratou, Kaua koutou e wehi, kaua hoki e pawera, kia kaha, kia
toa: no te mea ka peneitia e Ihowa o koutou hoariri katoa e
whawhai nei koutou ki a ratou. 26 A muri iho ka patua ratou e
Hohua, ka whakamatea, a whakairihia ake ratou ki runga ki nga
rakau e rima: na iri ana ratou i runga i nga rakau a ahiahi noa.
27 Na i te wa o te tonga o te ra ka whakahaua e Hohua kia
tangohia ki raro o nga rakau, kia maka hoki ki roto ki te ana i piri
ai ratou, kia whakatakotoria hoki etahi kohatu nunui ki te kuwaha
0 te ana; e takoto mai nei a taea noatia tenei ra. 28 A horo

ana i a Hohua a Makera i taua rangi ano, patua iho ana hoki e

ia ki te mata o te hoari, me tona kingi ano; i whakangaromia
rawatia ratou e ia me nga wairua katoa i roto, kahore he morehu
i mahue i a ia; a peratia ana € ia te kingi o0 Maker a me tana i
mea ai ki te kingi o Heriko. 29 Na haere atu ana a Hohua ratou
tahi ko Iharaira katoa i Makera ki Ripina, a tauria ana e ia a
Ripina: 30 A i homai ano e Ihowa a reira, me tona kingi, ki te
ringa o lharaira; na patua iho e ia a reira ki te mata o te hoari,
me nga tangata katoa i roto; kihai i mahue i a ia tetahi morehu i
reira; heoi peratia ana e ia te kingi o reira me tana i mea ai ki te
kingi 0 Heriko. 31 Na haere atu ana a Hohua i Ripina, ratou tahi
ko Iharaira katoa, ki Rakihi, a whakapaea ana a reira, tauria ana
eia: 32 Aihomai e Ihowa a Rakihi ki te ringa o Iharaira, a horo
ana areiraiaiaite rua o nga ra; patua iho hoki ki te mata o te
hoari, me nga tangata katoa i roto; i rite tonu ki nga mea katoa i
mea ai ia ki Ripina. 331 reira ano ka haere mai a Horama kingi
0 Ketere hei awhina mo Rakihi; a patua iho ia me tona iwi e
Hohua, a kahore rawa tetahi morehu ona i toe. 34 Na ka haere
atu a Hohua ratou tahi ko Iharaira katoa i Rakihi ki Ekerona; a
whakapaea ana a reira e ratou, tauria ana: 35 Na horo ana a
reira i a ratou i taua rangi ano, patua ana hoki ki te mata o te
hoari, ko nga tangata katoa i roto huna iho e ia i taua rangi ano,
rite tonu ki nga mea katoa i mea ai ia ki Rakihi. 36 Na haere atu
ana a Hohua i Ekerona, me Iharaira katoa ano hoki ki Heperona,
a tauria ana a reira e ia. 37 A horo ana i a ratou a reira, patua
iho hoki ki te mata o te hoari, me tona kingi, me ona pa katoa,
me nga tangata katoa i roto; kahore tetahi morehu i mahue i a
ia, rite tonu ki nga mea katoa i mea ai ia ki Ekerona; na huna iho
e ia a reira, me nga tangata katoa i roto. 38 Katahi ka hoki a

Hohua ratou tahi ko Iharaira katoa ki Repiri; ka tatau hoki ki reira.

39 Ariro ana i a ia a reira me tona kingi, me ona pa katoa; a
patua iho e ratou ki te mata o te hoari, whakangaromia katoatia
ana hoki nga tangata i roto; kahore tetahi morehu i mahue i a ia:
ko tana i mea ai ki Heperona i meatia ano e ia ki Repir i, ki tona
kingi; i pera ano me tana i mea ai ki Ripina, ki tona kingi. 40 Na
patua ana e Hohua te whenua katoa, te whenua pukepuke, te
tonga, te mania me nga pukenga wai, me nga kingi katoa hoki o
reira; kahore i waiho e ia tetahi morehu: engari i huna katoatia e
ia nga mea whai manawa, i rite tonu ki ta Ihowa, ki ta te Atua
o lharaira, i whakahau ai. 41 Na patua ana ratou e Hohua i
Kareheparenea a tae noa ki Kaha, me te whenua katoa hoki o
Kohena a tae noa ki Kipeono. 42 Ko enei kingi katoa me to ratou
oneone i riro i a Hohua i te whakaekenga kotahi, no te mea i
roto i a Iharaira a Ihowa e whawhai atu ana. 43 Na hoki ana a

Hohua ratou tahi ko lharaira katoa ki te puni, ki Kirikara.

11 Na, i te rongonga o Ihapini kingi o Hatoro, ka tono tangata ia
ki a lopapa kingi o Marono, ki te kingi o Himirono, ki te kingi hoki
0 Akahapa, 2 Ki nga kingi ano hoki i te raki, ki era i nga maunga,
i te mania hoki ki te tonga o Kinerota, i te whenua raorao, a i
nga hiwi o Roro ki te hauauru, 3 Ki te Kanaani i te rawhiti me
te hauauru, ki te Amori, ki te Hiti, ki te Perihi, ki te lepuhi i te
whenua pukepuke, ki te Hiwi hoki i raro o Heremona i te whenua
0 Mihipa. 4 Na ka haere mai, me a ratou ope katoa, he tini te
tangata, me te onepu i te taha o te moana te tokomaha, me nga
hoiho, me nga hariata, tona tini. 5Na ka huihui enei kingi katoa;
a ka haere mai ratou, ka noho huihui ki nga wai o Meromo, ki te
whawhai ki a Iharaira. 6 Na ko te meatanga a Ihowa ki a Hohua,
Kei wehi i a ratou: kia penei hoki apopo ka hoatu katoa ratou e

ahau, mate rawa, ki a Iharaira: me whakangonge a ratou hoiho,

me tahu hoki a ratou hariata ki te ahi. 7 Na huakina tatatia ana
ratou e Hohua ratou ko te hunga hapai pakanga katoa ki nga
wai 0 Meromo; heoi kokiri ana ratou ki a ratou. 8 Na homai ana
ratou e Ihowa ki te ringa o Iharaira, a patua iho ratou, a whaia
ana e ratou a tae noa ki Hairona nui, ki Mihirepoto Maimi, ki te
raorao hoki o Mihipe whaka te rawhiti; a patupatua ana ratou,
kahore rawa he morehu i waiho kia toe. 9 A rite tonu ta Hohua i
mea ai ki a ratou ki ta Inowa i korero ai ki a ia: i whakangongea
e ia a ratou hoiho, i tahuna hoki a ratou hariata ki te ahi. 10 A i
taua wa ka tahuri a Hohua, a horo ana i a ia a Hatoro, patua iho
hoki e ia tona kingi ki te hoari: ko Hatoro hoki te upoko o aua
kingitanga katoa i mua. 11 Na patua iho e ratou nga mea ora
katoa o reira ki te mata o te hoari a poto noa: kahore i mahue
tetahi mea whai manawa: i tahuna hoki e ia a Hatoro ki te ahi.
12 Na i riro katoa i a Hohua nga pa katoa o era kingi, me nga
kingi katoa o reira, a patua iho e ia ki te mata o te hoari a poto
noa; i pera ano ia me ta Mohi, me ta te pononga a lhowa i
whakahau ai. 13 Ko nga pa ia i tu i runga i nga pukepuke, kihai
ena i tahuna e Iharaira, heoi ano ko Hatoro anake; i tahuna tena
e Hohua. 14 Otiia ko nga taonga parakete katoa 0 aua pa, me
nga kararehe, i tangohia e nga tama a Iharaira ma ratou; ko
nga tangata katoa ia i patua ki te mata o te hoari a poto noa
ratou, kihai i mahue tetahi mea whai manawa. 15 Ko ta lhowa i
whakahau ai ki tana pononga ki a Mohi, ko ta Mohi ano tera
i whakahau ai ki a Hohua; a koia ta Hohua i mea ai; kihai i
kapea e ia tetahi 0 nga mea katoa i whakahaua e lhowa ki a
Mohi. 16 Na riro ana i a Hohua taua whenua katoa, te whenua
pukepuke, me nga wahi katoa o te tonga, me te whenua katoa o

Kohena, me te raorao, me te mania, me te whenua pukepuke

o Iharaira, me tona raorao; 17 Atu i Maunga Haraka, e anga
nei whakarunga ki Heira, a tae noa ki Paarakara i te raorao o
Repanona, i raro iho 0 Maunga Heremona: a, ko o ratou kingi
katoa, i mau i a ia, a patua iho, whakamatea iho. 18 He maha
nga ra i whawhai ai a Hohua ki aua kingi katoa. 19 Na kahore he
pa i hohou rongo ki nga tama a Iharaira, heoi anake ko nga Hiwi
i noho i Kipeono: i riro katoa i a ratou i runga i te whawhai. 20
Na lhowa hoki i whakapakeke o ratou ngakau, kia turia ai e
ratou a Iharaira ki te riri, kia tino whakangaromia ai ratou e ia,
kia kore ai hoki ratou e tohungia, engari kia whakangaromia
ratou e ia, kia peratia me ta lhowa i whakahau ai ki a Mohi. 211
taua wa ano ka haere atu a Hohua, a huna iho e ia nga Anakimi
0 nga maunga, o Heperona, o Repiri, 0 Anapa, 0 nga maunga
katoa 0 Hura, 0 nga maunga katoa ano hoki o Iharaira: i tino
whakangaromia rawatia ratou e Hohua me o ratou pa. 22 Kihai
tetahi 0 nga Anakimi i mahue i te whenua o nga tama a Iharaira:
toe ake ko etahi anake i Kaha, i Kata, i Aharoro. 23 Na kariroia
Hohua te whenua katoa, ka pera me nga mea katoa i korerotia
e Ihowa ki a Mohi; a hoatu ana e Hohua hei kainga tupu mo
Iharaira, he mea whakarite ki o ratou wehenga, ki o ratou iwi. Na

ka takoto marie te whenua i te whawhai.

12 Na ko nga kingi enei o te whenua i patua nei e nga tama
a Iharaira, a tangohia ana to ratou whenua i tawahi o0 Horano
whaka te rawhiti, atu i te awa o Aranona a tae noa ki Maunga
Heremona, me te mania katoa ano hoki whaka te rawhiti: 2
Ko Hihona kingi 0 nga Amori, i noho ra ki Hehepona, ko tona
kingitanga kei Aroere, kei tera i te taha o te awaawa, 0 Aranona,
kei te pa hoki | waenganui o te awaawa, kei te hawhe hoki

o0 Kireara a tae noa ki lapoko, ki te awa, ki te rohe ki nga ta

ma a Amona; 3 Kei te mania hoki a tae noa ki te moana o
Kinerota, whaka te rawhiti, ki te moana ano o te mania, ara ki
te Moana Tote, whaka te rawhiti, ki te ara ki Peteiehimoto; kei
Temana ano, kei raro i Aharoto Pihika: 4 Me te wahi o Oka kingi
0 Pahana, o te morehu o nga Repaima, i noho ra i Ahataroto, i
Eterei, 5Ko tona kingitanga ano hoki kei Maunga Heremona,
kei Hareka, kei Pahana katoa hoki, tae noa ki te rohe ki nga
Kehuri, ki nga Maakati ki te hawhe hoki o Kireara, ki te rohe
ki a Hihona kingi o Hehepona. 6 Na Mohi, na te pononga a
lhowa, na ratou ko nga tama a Iharaira raua i patu: a hoatu
ana e Mohi, e te pononga a lhowa a reira hei kainga tupu ki
nga Reupeni ratou ko nga Kari, ko tetahi taanga hoki o te iwi o
Manahi. 7 A ko nga kingi enei o te whenua i patua e Hohua, e
ratou ko nga tama a Iharaira, ki tenei taha o Horano whaka te
hauauru, atu i Paarakara i te raorao 0 Repanona tae noa ki
Maunga Haraka e anga nei whakarunga ki Heira; a na Hohua i
hoatu ki nga iw i o Iharaira hei kainga tupu, he mea whakarite ki
0 ratou wehenga; 81 nga maunga, i nga raorao, i te mania, i nga
matapuna, i te koraha i te whenua ki te tonga; te Hiti, te Amori,
te Kanaani, te Perihi, te Hiwi, te lepuhi; 9 Ko te kingi o Heriko
tetahi; ko te kingi 0 Hali, o tera i Peteere tetahi; 10 Ko te kingi
0 Hiruharama tetahi; ko te kingi o Heperona tetahi; 11 Ko te
kingi o laramuta tetahi; ko te kingi o Rakihi tetahi; 12 Ko te kingi
0 Ekerona tetahi, ko te kingi o Ketere tetahi; 13 Ko te kingi o
Repiri tetahi; ko te kingi 0 Kerere tetahi; 14 Ko te kingi o Horema
tetahi; ko te kingi o Arara tetahi; 15 Ko te kingi o Ripina tetahi;
ko te kingi 0 Aturama tetahi; 16 Ko te kingi o Makera tetahi; ko
te kingi o Peteere tetahi; 17 Ko te kingi o Tapua tetahi; ko te

kingi 0 Hepere tetahi; 18 Ko te kingi o Apeke tetahi; ko te kingi o

Raharono tetahi; 19 Ko te kingi o Marono tetahi; ko te kingi
0 Hatoro tetahi; 20 Ko te kingi o Himirono Merono tetahi; ko
te kingi a Akahapa tetahi; 21 Ko te kingi o Taanaka tetahi; ko
te kingi o Mekiro tetahi; 22 Ko te kingi o Kerehe tetahi; ko te
kingi o lokoneama i Karamere tetahi; 23 Ko te kingi o Roro i te
pukepuke o Roro tetahi; ko te kingi o nga iwi o Kirikara tetahi; 24

Ko te kingi o Tirita tetahi; e toru tekau ma tahi ena kingi katoa.

13 A ka koroheketia a Hohua, kua maha ona ra; na ka mea a
Ihowa ki a ia, Kua koroheketia koe, kua maha ou ra, a he nui atu
te whenua e toe ana, kahore ano i tangohia. 2 Ko te whenua
tenei e toe ana: ko nga wahi o nga Pirihitini, ko nga Kehuri
katoa; 3 O Hihoro mai ano, i te ritenga atu o lhipa a tae noa ki
nga rohe o Ekerona whaka te raki, e kiia nei no nga Kanaani;
e rima nga wabhi ariki o nga Pirihitini; ko nga Kahati, ko nga
Aharori, ko nga Ahakeroni, ko nga Kiti, ko nga Ekeroni; me nga
Awim i, 4Ki te tonga; ko te whenua katoa o nga Kanaani, me
Meara i te taha 0 nga Hironi tae noa ki Apeke, ki nga rohe o nga
Amori: 5Me te whenua o nga Kipiri, me Repanona katoa whaka
te rawhiti atu o Paarakara i raro iho 0 Maunga Heremona tae
noa ki te haerenga atu ki Hamata: 6 Ko nga tangata katoa o te
whenua pukepuke, 0 Repanona tae noa ki Mihirepoto Maimi, me
nga Hironi katoa; ka peia ratou e ahau i te aroaro 0 nga tama a
Iharaira: mau ia e wehe a reira hei kainga tupu mo Iharaira, me
pera me taku i whakahau ai ki a koe. 7 Na reira wehewehea
tenei whenua hei kainga tupu mo nga iwi e iwa, ratou ko tetahi
taanga o te iwi o Manahi. 8 | whiwhi tahi ratou ko nga Reupeni,
ko nga Kari ki to ratou wabhi, i hoatu ra ki a ratou e Mohi ki tawahi
0 Horano whaka te rawhiti, ara ko ta Mohi, ko ta te pononga a

Ilhowa i hoatu ai ki a ratou; 9 O Aroere atu i te taha o te awaawa

0 Aranona, me te pa i waenganui o te awaawa, me te mania
katoa 0 Merepa tae noa ki Ripono; 10 Me nga pa katoa o Hihona
kingi 0 nga Amori, i kingi ra ki Hehepona, tae noa ki te rohe ki
nga tama a Amona; 11 Me Kireara, me te rohe ki nga Kehuri, ki
nga Maakati, me Maunga Heremona katoa, me Pahana katoa,
tae noa ki Hareka; 12 Te kingitanga katoa o Oka i Pahana; i
kingi hoki ia ki Ahataroto, ki Eterei, he toenga ia ho nga oranga
0 nga Repaima; i patua hoki enei e Mohi, a peia atu ana. 13 Ko
nga Kehuri ia me nga Maakati kihai i peia e nga tama a |haraira:
engari i noho nga Kehuri ratou ko nga Maakati i waenganui o
Iharaira a taea noatia tenei ra. 14 Ko te iwi anake o Riwai, kihai i
hoatu e ia he kainga tupu; ko nga whakahere ahi a Ihowa, a te
Atua o Iharaira, te wahi tupu mo ratou, ko tana hoki i korero ai ki
aia. 15 A rite tonu ki o ratou hapu ta Mohi i hoatu ai ki te iwi o
nga tama a Reupena. 16 A ko te rohe ki a ratou kei Aroere,
kei te taha o te awaawa 0 Aranona, kei te pa hoki i waenganui
0 te awaawa me te mania katoa i Merepa; 17 Ko Hehepona
me o reira pa katoa i te mania; ko Ripono, me Pamotopaara,
me Petepaara Meono, 18 Ko lahata hoki, me Keremoto, me
Mepaata, 19 Me Kiriataima, me Hipima, me Terete Hahara i te
maunga o taua raorao, 20 Me Petepeoro, me Aharoto Pihika, me
Peteiehimoto, 21 Me nga pa katoa o te mania, me te kingitanga
katoa o Hihona, o te kingi 0 nga Amori, i kingi nei ki Hehepona, i
patua ngatahitia nei e Mohi me nga ariki o Miriana, me Ewi,
ratou ko Rekeme, ko Turu, ko Huru, ko Repa; na Hihona ena
ariki, a i noho ki taua whenua. 22 | patua ano hoki e nga tama a
Iharaira ki te hoari a Paraama tama a Peoro, te tohunga maori, i
roto i era atu o to ratou parekura. 23 A ko te rohe ki nga tama a

Reupena ko Horano, me tona rohe ano. Ko te wahi tuturu tenei i

nga tama a Reupena, i o ratou hapu, nga pa me nga kainga o
aua pa. 24 Aihoatu ano e Mohi he wahi ki te iwi o Kara, ki nga
tama a Kara, he mea whakarite ki o ratou hapu. 25 A ko te rohe
ki a ratou ko latere, me nga pa katoa o Kireara, me te hawhe
0 te whenua o nga tama a Amona, a tae noa ki Aroere ki te
ritenga atu o Rapa: 26 | Hehepona hoki a tae noa ki Ramata
Mihipe, ki Petonimi; i Mahanaima a tae noa ki te rohe o Repiri:
27 A i te raorao, ko Petearama, ko Petenimira, ko Hukota, ko
Tawhono, a ko te toenga atu o te kingitanga o Hihona, o te kingi
0 Hehepona, ko Horano me tona rohe tae noa ki te pito o te
moana o Kinereta, i tawahi o Horano, whaka te rawhiti. 28 Ko te
wahi tupu tenei i nga tama a Kara, i o ratou hapu, ko nga pa me
nga kainga o aua pa. 29 A i hoatu e Mohi he wahi tuturu ki tetahi
taanga o te iwi 0 Manahi: a ka riro i tetahi taanga o te iwi 0
nga tama a Manahi, he mea whakarite ki o ratou hapu. 30 A
no Mahanaima atu te rohe ki a ratou, ko Pahana katoa, me te
kingitanga katoa 0 Oka, o te kingi o Pahana, me nga pa katoa o
Haira, era i Pahana ra, e ono tekau nga pa: 31 Ko tetahi hawhe
0 Kireara, me Ahataroto, me Eterei, ko nga pa o te kingitanga o
Oka i Pahana, i riro era i nga tama a Makiri, a te tama a Manahi,
ara i tetahi taanga o nga tama a Makiri, he mea whakarite ki o
ratou hapu. 32 Ko enei nga wahi i hoatu ai e Mohi hei kainga
tupu i nga mania o Moapa i tawahi o Horano whaka te rawhiti, i
te wahi e anga ana ki Heriko. 33 Otiia kihai i hoatu e Mohi he
wabhi tupu ki te iwi 0 Riwai: ko Ihowa, ko te Atua o Iharaira, ko ia

hei wahi tupu mo ratou; ko tana hoki tena i korero ai.

14 A ko nga wahi enei i riro i nga tama a Iharaira i te whenua o
Kanaana, i tuwhaina nei e Ereatara tohunga, e Hohua tama a

Nunu, e nga upoko hoki 0 nga whare o0 nga matua o nga iwi o

nga tama a Iharaira mo ratou, 2 He mea rota o ratou wahi, he
mea pera me ta Ihowa whakahau i whakapuakina e Mohi, mo
nga iwi e iwa me tetahi taanga hoki o tetahi iwi. 3 Kua hoatu
hoki e Mohi he wahi mo nga iwi e rua, mo tetahi taanga hoki o
tetahi iwi i tawahi o Horano: otiia kihai i hoatu i roto i a ratou
tetahi wahi mo nga Riwaiti. 4 E rua hoki nga iwi 0 nga tama a
Hohepa, ko Manahi raua ko Eparaima: a kihai i hoatu e ratou
tetahi wahi o te whenua mo nga Riwaiti, heoi ano ko nga pa
hei nohoanga, me nga wahi 0 waho a tawhio noa, mo a ratou
kararehe, mo a ratou mea. 5 Rite tonu ki ta lhowa i whakahau ai
ki a Mohi ta nga tama a lharaira i mea ai, a wehewehea ana e
ratou te whenua. 6 Katahi ka whakatata nga tama a Hura ki a
Hohua i Kirikara; a ka mea a Karepe tama a lepune Keniti ki a
ia, E mohio ana koe ki te kupu i korerotia e Ihowa ki a Mohi, ki te
tangata a te Atua, moku, a mou hoki, i Kareheparenea. 7 E wha
tekau oku tau i te tononga a Mohi, a te pononga a te Atua i
ahau i Kareheparenea ki te tutei i te whenua; a i whakahokia e
ahau he korero ki a ia, ko nga mea o roto o toku ngakau. 8 A,
ko oku teina i haere tahi nei matou ki runga, na ngohe ana i a
ratou nga ngakau o te iwi: ko ahau ia, i pau katoa atu ahau ki te
whai i a lhowa, i toku Atua. 9 Na ko te oatitanga mai a Mohi i
taua ra, ko te meatanga, Ko taua whenua i takahia na e ou
waewae, he pono mou pu hei kainga tupu, mo au tamariki hoki
ake ake; mou i whakapau ki te whai i a Ihowa, i toku Atua. 10
Heoi inaianei kua whakaora a lhowa i ahau, kua pera me tana i
korero ai, ka wha tekau ma rima enei tau, mai o te korerotanga
a Ihowa i tenei kupu ki a Mohi, i a lharaira e haereere ana i te
koraha: na, inaianei, ka waru tekau ma rima oku tau. 11 Kei te

kaha tonu ahau i tenei ra, pera ano i te ra i tonoa ai ahau e

Mohi: ko toku kaha i reira koia ano toku kaha inaianei mo te
whawhai, mo te haere atu, mo te haere mai. 12 No reira homai
ki ahau tenei maunga, ko ta lhowa hoki i korero ai i taua ra; i
rongo ra hoki koe taua ra kei reira nga Anakimi, me nga pa
nunui, taiepa rawa: tera pea e tata mai a lhowa ki ahau, a ka
peia ratou e ahau, a ka peratia me ta lhowa i korero ai. 13 Na
ka manaakitia ia e Hohua; a hoatu ana e ia a Heperona ki a
Karepe tama a lepune hei kainga tupu. 14 Koia i waiho ai a
Heperona hei kainga tupu mo Karepe, mo te tama a lepune
Keniti, a mohoa noa nei; mona i whakapau ki te whai i a Ihowa,
i te Atua o Iharaira. 15 Na ko te ingoa o Heperona i mua ko
Kiriata Arapa; ko taua Arapa hoki te tangata tino nui i roto i nga

Anakimi. Heoi takoto kau ana te whenua i te whawhai.

15 Na ko te rota o te iwi 0 nga tama a Hura, he mea whakarite
ki o ratou hapu, i tae atu ki te rohe ki a Eroma, ki te koraha o
Hini ra ano whaka te tonga, ki te pito whakamutunga ki te tonga.
2 Ko to ratou rohe ki te tonga kei te pito ra ano o te Moana Tote,
kei te matamata e anga ana whaka te tonga: 3 Na ka rere whaka
te tonga 0 te pinakitanga o Akarapimi, ka haere atu ki Hini, a ka
ahu whakarunga i te taha ki te tonga o Kareheparenea, na haere
tonu, kei Heterono, ka anga ki runga, ki Arara, na ka whawhe kei
Karakaa: 4 Na haere tonu whaka Atamono, a puta atu ki te awa
o lhipa; na ko nga pakarutanga atu o tena rohe kei te moana: ko
te rohe tenei ki a koutou ki te tonga. 5 A ko te rohe ki te rawhiti
ko te Moana Tote tae noa ki te kongutuawa o Horano. A ko te
rohe i te taha ki te raki i te kokoru o te moana i te kongutuawa o
Horano: 6 A ka haere te rohe ki runga, ki Petehokora, a haere
tonu i te raki o Petearapa; a ka ahu te rohe ki runga, ki te kohatu

0 Pohana tama a Reupena: 7 Na haere tonu te rohe ki runga, ki

Repiri, atu i te raorao o Akoro, na ka anga atu whaka te raki ki te
ritenga o Kirikara, o te wahi i mua mai o te pikitanga ki Arumine,
ki tera i te taha tonga o te awa: a i haere tonu te rohe ma nga
wai 0 Enehem ehe, a ko ona pakarutanga atu i Enerokere: 8 A
rere whakarunga te rohe ra te raorao o te tama a Hinomo ma te
taha o to te lepuhi whaka te tonga, ara o Hiruharama: a i haere
tonu te rohe ki te tihi o te maunga e whakapae ana i mua o te
raorao 0 Hinomo, whaka te hauauru, ki tera i te pito r awa o te
raorao 0 Repaima whaka te raki: 9 A i whakatakotoria atu te
rohe i te tihi 0 te maunga ki te puna wai 0 Nepetoa, a i puta atu
ki nga pa 0 Maunga Eperona; a i whakatakotoria atu te rohe ki
Paara, ara ki Kiriata Tearimi: 10 Katahi ka whawhe atu te rohe i
Paara, whaka te hauauru, ki Maunga Heira, a haere tonu atu ki
te taha 0 Maunga Tearimi, ara 0 Keharono, ki te taha ki te raki, a
ka heke ki raro ki Petehemehe, a haere tonu atu ki Timina; 11 A
| puta tonu atu te rohe ki te taha o Ekerono, whaka te raki; a
i whakatakotoria atu te rohe ki Hikirono, a haere tonu atu ki
Maunga Paara, a puta tonu atu ki lapaneere: a pakaru rawa atu
te rohe kei te moana. 12 A ko te rohe ki te hauauru kei te moana
nui me tona pareparenga. Ko te rohe tenei ki nga tama a Hura a
tawhio noa, ki tenei hapu, ki tenei hapu o ratou. 13 A i hoatu e ia
he wahi ki a Karepe, ki te tama a lepune i roto i nga tama a
Hura, he mea ki mai hoki na Ihowa ki a Hohua, ko Kiriata Arapa,
ara ko Heperona, ko taua Arapa nei te papa 0 Anaka. 14 Na ka
peia e Karepe i reira nga tama tokotoru a Anaka, a Hehai, a
Ahimana, a Taramai, nga tama a Anaka. 15 Na ka haere atu ia i
reira ki runga, ki nga tangata o Repiri: na ko te ingoa o Repiri i
mua ko Kiriata Hepere. 16 Na ka mea a Karepe, Ko te tangata e

patua ai a Kiriata Hepere, a ka horo i a ia, ka hoatu e ahau

a Akaha, taku tamahine hei wahine mana. 17 Na ka horo i a
Otoniere, i te tama a Kenaha, a te teina o Karepe; a hoatu ana
e ia tana tamahine, a Akaha hei wahine mana. 18 A, iaiae
haere atu ana ki a ia, ka whakakikitia e ia te tane kia tonoa he
mara i tona papa: a ka marere atu ia ki raro i te kaihe; na ka
mea a Karepe ki a ia, He aha tau? 19 Na ka mea ia, Homai
he manaaki ki ahau; i te mea kua whakanohoia ahau e koe ki
te whenua i te tonga, homai ano hoki etahi puna wai ki ahau.
Na hoatu ana e ia ki a ia nga puna o runga me nga puna o
raro. 20 Ko te wahi tupu tenei o te iwi 0 nga tama a Hura, o
0 ratou hapu. 21 A ko nga pa whakamutunga o te iwi 0 nga
tama a Hura, ki te taha ki Eroma, whaka te tonga, ko Kapateere,
ko Erere, ko lakuru, 22 Ko Kinaha, ko Rimona, ko Arara, 23
Ko Kerehe, ko Hatoro, ko Itinana, 24 Ko Tiwhi, ko Tereme, ko
Pearoto, 25 Ko Hatoro, ko Harata,